ದೇವಾಲಯ ವಾಸ್ತು: ಶಬ್ದ ಪಾರಮಾರ್ಗಮಶಕ್ಯಂ
ಕರ್ನಾಟಕದ ಆಧುನಿಕ ಚರಿತ್ರೆಯಲ್ಲಿ ಕರ್ನಾಟಕ ಏಕೀಕರಣ ಒಂದು ಮಹತ್ವಪೂರ್ಣ ಐತಿಹಾಸಿಕ ಘಟನೆ. ಹಾಗೆಯೇ ಕನ್ನಡ ವಿಶ್ವವಿದ್ಯಾಲಯದ ಸ್ಥಾಪನೆಯೂ ಮತ್ತೊಂದು ಮಹತ್ವದ ಘಟನೆ. ಕನ್ನಡ-ಕನ್ನಡಿಗ-ಕರ್ನಾಟಕ ಸಂಸ್ಕೃತಿಯ ಕಲ್ಪನೆಯಡಿಯಲ್ಲಿ ಅಸ್ತಿತ್ವಕ್ಕೆ ಬಂದ ಕನ್ನಡ ವಿಶ್ವವಿದ್ಯಾಲಯದ ಹರವು ವಿಸ್ತಾರವಾದದ್ದು. ಈ ಕಾರಣದಿಂದ ಕನ್ನಡ ವಿಶ್ವವಿದ್ಯಾಲಯದ ಆಶಯ ಮತ್ತು ಗುರಿ ಇತರ ವಿಶ್ವವಿದ್ಯಾಲಯಗಳಿಗಿಂತ ಭಿನ್ನ ಹಾಗೂ ಪ್ರಗತಿಪರ. ಕನ್ನಡದ ಸಾಮರ್ಥ್ಯವನ್ನು ಎಚ್ಚರಿಸುವ ಕಾಯಕವನ್ನು ಉದ್ದಕ್ಕೂ ಅದು ನೋಂಪಿಯಿಂದ ಮಾಡಿಕೊಂಡು ಬಂದಿದೆ. ಕರ್ನಾಟಕತ್ವದ ‘ವಿಕಾಸ’ ಈ ವಿಶ್ವವಿದ್ಯಾಲಯದ ಮಹತ್ತರ ಆಶಯವಾಗಿದೆ.
ಕನ್ನಡ ಅಧ್ಯಯನ ಮೂಲತಃ ಶುದ್ಧ ಜ್ಞಾನದ, ಕಾಲ, ದೇಶ, ಜೀವನ ತತ್ವದ ಪರವಾಗಿರುವುದರ ಜೊತೆಗೆ ಅಧ್ಯಯನವನ್ನು ಒಂದು ವಾಗ್ವಾದದ ಭೂಮಿಕೆ ಎಂದು ನಾವು ಭಾವಿಸಬೇಕಾಗಿದೆ. ಕನ್ನಡ ಬದುಕಿನ ಚಿಂತನೆಯ ಭಾಗವೆಂದೇ ಅದನ್ನು ರೂಪಿಸಿ ವಿವರಿಸಬೇಕಾದೆ. ಅಂದರೆ : ದೇಸಿ ಬೇರುಗಳ ಗುರುತಿಸುವಿಕೆ ಕನ್ನಡ ಅಧ್ಯಯನದ ಮುಖ್ಯ ಭಿತ್ತಿಯಾಗಬೇಕಾಗಿದೆ. ಕನ್ನಡ ಸಂಸ್ಕೃತಿಯು ಬಹುತ್ವದ ನೆಲೆಗಳನ್ನು ಆಧರಿಸಿ ರೂಪುಗೊಂಡಿದೆ. ಸಮಾಜಮುಖಿ ಚಿಂತನೆಗಳ ವ್ಯಾಪಕ ಅಧ್ಯಯನ ಬದುಕಿನ ಸಂಕೀರ್ಣ ಲಕ್ಷಣಗಳ ಸ್ವರೂಪವನ್ನು ಇದು ಪರಿಚಯಿಸುತ್ತದೆ. ನಾವು ಇದನ್ನು ಎಲ್ಲ ವಲಯಗಳಲ್ಲಿ ಕನ್ನಡದ ಅನುಷ್ಠಾಬದ ಮೂಲಕ ಉಳಿಸಿ, ಬೆಳೆಸಬೇಕಾಗಿದೆ. ಆಗ ಕನ್ನಡ ಸಂಸ್ಕೃತಿಯು ವಿಶ್ವಪ್ರಜ್ಞೆಯಾಗಿ ರೂಪುಗೊಳ್ಳಲು ಸಾಧ್ಯವಾಗುತ್ತದೆ. ‘ಕನ್ನಡದ್ದೇ ಮಾದರಿ’ ಯ ಶೋಧ ಇಂದಿನ ಮತ್ತು ಬರುವ ದಿನಗಳ ತೀವ್ರ ಅಗತ್ಯವಾಗಿದೆ.
ಕನ್ನಡ ಸಂಸ್ಕೃತಿಯ ಭಾಗವಾಗಿರುವ ಕನ್ನಡ ಅಧ್ಯಯನವು ಕಾಲದಿಂದ ಕಾಲಕ್ಕೆ ಹೊಸ ತಿಳಿವಳಿಕೆಯನ್ನು ತನ್ನ ತೆಕ್ಕೆಗೆ ಜೋಡಿಸಿಕೊಳ್ಳುತ್ತ ಬಂದಿದೆ. ಹೀಗಾಗಿ ವಿದೇಶಿ ಮತ್ತು ದೇಶಿ ವಿದ್ವಾಂಸರು ತೊಡಗಿಸಿಕೊಂಡ ಈ ವಿದ್ವತ್‌ಕ್ಷೇತ್ರದಲ್ಲಿ ಮುಂದಿನ ವಿದ್ವಾಂಸರು ಕಾಲದಿಂದ ಕಾಲಕ್ಕೆ ಹೊಸಬೆಳೆಯನ್ನು ತೆಗೆಯುತ್ತ ಬಂದಿದ್ದಾರೆ. ಕನ್ನಡ ಅಧ್ಯಯನ ಪಳೆಯುಳಿಕೆಯ ಶಾಸ್ತ್ರವಾಗದೆ, ಬದಲಾಗುತ್ತಿರುವ ಕಾಲಮಾನದಲ್ಲಿ ಎದುರಾಗುತ್ತಿರುವ ಆಹ್ವಾನಕ್ಕೆ ತಕ್ಕಂತೆ ತನ್ನ ಗತಿಯನ್ನು ಬದಲಾಯಿಸಿಕೊಳ್ಳುತ್ತ ಬಂದಿರುವುದು ಗಮನಿಸತಕ್ಕ ಅಂಶ. ಸಾಂಪ್ರದಾಯಿಕ ಚಿಂತನೆಗಳು ಆಧುನೀಕರಣದ ಈ ಕಾಲಘಟ್ಟದಲ್ಲಿ ಸಕಾಲಿಕಗೊಳ್ಳುವುದು ಅನಿವಾರ್ಯವಾಗಿದೆ. ಮಾಹಿತಿ ತಂತ್ರಜ್ಞಾನದ ಮೂಲಕ ಜಗತ್ತಿನ ಜ್ಞಾನಪ್ರವಾಹವೇ ನಮ್ಮ ಅಂಗೈಯೊಳಗೆ ಚುಳುಕಾಗುವ ಈ ಸಂದರ್ಭದಲ್ಲಿ ಕನ್ನಡದ ಚಹರೆ ಮತ್ತು ಕನ್ನಡ ಭಾಷೆಯ ಚಲನಶೀಲತೆಯನ್ನು ಶೋಧಿಸಲಿಕ್ಕೆ ಭಾಷಾ ಆಧುನೀಕರಣ ಮತ್ತು ಪ್ರಮಾಣೀಕರಣದ ಪ್ರಕ್ರಿಯೆಗಳ ನೆಲೆಯಲ್ಲಿ ಅಧ್ಯಯನದ ಹೊಸ ಸಾಧ್ಯತೆಗಳನ್ನು ಅನುಲಕ್ಷಿಸಿ, ಭಾಷಾನೀತಿ, ಭಾಷಾಯೋಜನೆ ರೂಪಿಸುವುದು ಅನಿವಾರ್ಯ ಹಾಗೂ ಅವಶ್ಯವಾಗಿದೆ. ಆಗ ಅಧ್ಯಯನದ ಸ್ವರೂಪ ಹಾಗೂ ಬಳಕೆಯ ವಿಧಾನದಲ್ಲಿ ಪರಿವರ್ತನೆ ಸಾಧ್ಯವಾಗುತ್ತದೆ.
ನಮ್ಮೆದುರು ನುಗ್ಗಿ ಬರುತ್ತಿರುವ ಜಾಗತೀಕರಣಕ್ಕೆ ಪ್ರತಿರೋಧವಾಗಿ ನಮ್ಮ ದೇಶೀಯ ಜ್ಞಾನಪರಂಪರೆಯನ್ನು ಮರುಶೋಧಿಸಿ ಆ ಮೂಲಕ ಕುಸಿಯುತ್ತಿರುವ ನಮ್ಮ ಬೇರುಗಳನ್ನು ಬಲಗೊಳಿಸಿಕೊಳ್ಳಬೇಕಾಗಿದೆ. ಭಾಷೆ, ಸಾಹಿತ್ಯ, ವ್ಯಾಕರಣ, ಛಂದಸ್ಸು, ಚರಿತ್ರೆ, ಕೃಷಿ, ವೈದ್ಯ, ಪರಿಸರ ಮುಂತಾದ ಅಧ್ಯಯನ ವಿಷಯಗಳನ್ನು ಹೊಸ ಆಲೋಚನೆಯ ನೆಲೆಯಲ್ಲಿ ವಿಶ್ಲೇಷಿಸಬೇಕಾಗಿದೆ. ಆಧುನಿಕ ವಿಜ್ಞಾನ, ತಂತ್ರಜ್ಞಾನವೇ ‘ಜ್ಞಾನ’ ಎಂದು ರೂಪಿಸಿರುವ ಇಂದಿನ ಆಲೋಚನೆಗೆ ಪ್ರತಿಯಾಗಿ ಈ ಜ್ಞಾನಶಾಖೆಗಳಲ್ಲಿ ಹುದುಗಿರುವ ದೇಶಿ ಪರಂಪರೆಯ ಜ್ಞಾನದ ಹುಡುಕಾಟ ನಡೆಯಬೇಕಾಗಿದೆ. ಅಂತಹ ಪ್ರಯತ್ನಗಳಿಗೆ ಬೇಕಾದ ಮಾರ್ಗದರ್ಶಕ ಸೂತ್ರಗಳ ಹಾಗೂ ಆಕರ ಪರಿಕರಗಳ ನಿರ್ಮಾಣದ ನೆಲೆ ತುಂಬ ಮುಖ್ಯವಾಗಿದೆ. ಕನ್ನಡ ವಿಶ್ವವಿದ್ಯಾಲಯವು ಕಳೆದ ಹದಿನಾರು ವರ್ಷಗಳಿಂದ ಈ ಕೆಲಸಗಳನ್ನು ಹಲವು ಯೋಜನೆಗಳ ಮೂಲಕ ರೂಪಿಸಿಕೊಂಡಿದೆ, ರೂಪಿಸಿಕೊಳ್ಳುತ್ತಿದೆ. ಇದೊಂದು ಚಲನಶೀಲ ಪ್ರಕ್ರಿಯೆಯಾಗಿದೆ. ಸಮಕಾಲೀನ ಭಾಷಿಕ, ಸಾಂಸ್ಕೃತಿಕ ಸಮಸ್ಯೆಗಳಿಗೆ ಮುಖಾಮುಖಿಯಾಗುತ್ತ ಕನ್ನಡ ನಾಡುನುಡಿಯನ್ನು ಹೊಸದಾಗಿ ಶೋಧಿಸುತ್ತಾ, ವಿವರಿಸುತ್ತಾ ಬಂದಿದೆ. ಅಂದರೆ : ಕನ್ನಡದ ಅರಿವಿನ ವಿಕೇಂದ್ರೀಕರಣವೇ ವರ್ತಮಾನದ ಹೊಸ ಬೆಳವಣಿಗೆ. ಇದು ಕನ್ನಡ ವಿಶ್ವವಿದ್ಯಾಲಯದ ಜೀವಧಾತುವಾಗಿದೆ.
‘ದೇವಾಲಯ ಸಂಸ್ಕೃತಿಯ ತವರು’ ಎಂಬ ಹೆಗ್ಗಳಿಕೆ ಪಡೆದಿರುವ ಕರ್ನಾಟಕದಲ್ಲಿ ದೇವಾಲಯಗಳ ಆರಂಭ ಮತ್ತು ವಿಕಾಸದ ಹಂತಗಳನ್ನು ಶಾಸ್ತ್ರೀಯವಾಗಿ ವಿವರಿಸುವ ಹಲವು ಪ್ರಯತ್ನಗಳು ನಡೆದಿದೆಯಾದರೂ, ಖಚಿತವಾಗಿ ದಾರಿತೋರುವ ಅಧ್ಯಯನಗಳು ವಿರಳವೆಂದೇ ತಿಳಿಯಬಹುದು. ಈ ಅಧ್ಯಯನ ಪ್ರಾಚೀನ ಸಂಸ್ಕೃತ ಗ್ರಂಥಗಳನ್ನು ಅಭ್ಯಸಿಸದೆ ಪೂರ್ಣವಾಗದು. ಇದೂ ದೇಶಿ ಸಂಸ್ಕೃತಿಯ ಅಂಗವೆಂದೇ ತಿಳಿಯಬೇಕು. ಕರ್ನಾಟಕದಲ್ಲಿರುವ ದೇವಾಲಯಗಳ ವೈವಿಧ್ಯತೆಯನ್ನು ಗಮನಿಸಿದರೆ ಈ ಕಾರ್ಯ ಸುಲಭ ಸಾಧ್ಯವಲ್ಲ ಎಂದೆನಿಸುತ್ತದೆ. ಪ್ರಾಚೀನ ಗ್ರಂಥಗಳ ಅರ್ಥೈಸುವಿಕೆ ಮೂಲಕಾರಣವಿರಬಹುದು. ವಾಸ್ತುಗ್ರಂಥಗಳು ಗುರುತಿಸಿರುವ ಪ್ರಮುಖ ಶೈಳಿಗಳಾದ ನಾಗರ, ದ್ರಾವಿಡ, ವೇಸರ ಶೈಲಿಗಳು ಈವರೆಗೆ ವಿದ್ವಾಂಸರನ್ನು ತಬ್ಬಿಬ್ಬುಗೊಳಿಸಿದೆ! ಇವನ್ನು ಅರ್ಥೈಸುವಲ್ಲಿ ವಾದ-ವಿವಾದಗಳಲ್ಲಿ ಸಿಲುಕಿವೆ. ಇವುಗಳನ್ನು ಖಚಿತವಾಗಿ ವಿವರಿಸದೆ ಮುಂದುವರಿಯಲಾಗದು. ಈ ದಿಸೆಯಲ್ಲಿ ವಿಶ್ವ ವಿದ್ಯಾಲಯವು ಪ್ರಕಟಿಸುತ್ತಿರುವ ಶ್ರೀಯುತ ಎಂ.ಎನ್.ಪ್ರಭಾಕರ್‌ರವರ “ದೇವಾಲಯ ವಾಸ್ತು” ಗ್ರಂಥ ಖಚಿತ ನ್ಯಾಯ ಒದಗಿಸಲಿದೆ.
ವಾಸ್ತುಗ್ರಂಥಗಳ ನೆರವಿನೊಂದಿಗೆ, ಶಾಸನೋಲ್ಲೇಖಗಳನ್ನು ಬಳಸಿ, ಕರ್ನಾಟಕದಲ್ಲಿ ಪ್ರಕಟಗೊಂಡ ಶೈಲಿ ಸಂಪ್ರದಾಯಗಳನ್ನು ವಿವರಿಸಿದ್ದಾರೆ. ಸೋದಾಹರಣೆಗಳೊಂದಿಗೆ ಚಿತ್ರಿಸಿದ್ದಾರೆ. ದೇವಾಲಯಗಳಲ್ಲಿ ಕಾಣುವ ವಿವರಗಳನ್ನೂ ಹಂತ ಹಂತವಾಗಿ ಸೂಕ್ತ ಪಾರಿಭಾಷಿಕ ಪದಗಳೊಂದಿಗೆ ಗುರುತಿಸಿ, ವಿಶ್ಲೇಷಿಸಿದ್ದಾರೆ. ಇವರು ಅನುಸರಿಸಿರುವ ವಿಧಾನ ಮುಂದಿನ ಅಧ್ಯಯನಕ್ಕೆ ನಿಜಕ್ಕೂ ಮಾದರಿಯಾಗಬಲ್ಲದು. ಇಂಥ ಮಾದರಿ ಕೃತಿಯನ್ನು ವಿಶ್ವವಿದ್ಯಾಲಯಕ್ಕೆ ರಚಸಿಕೊಟ್ಟ ಶ್ರೀ ಎಂ.ಎನ್. ಪ್ರಭಾಕರ್ ಅವರಿಗೆ ಕೃತಜ್ಞತೆಗಳು ಸಲ್ಲುತ್ತವೆ.
ಈ ಗ್ರಂಥವನ್ನು ಅಚ್ಚುಕಟ್ಟಾಗಿ ಹೊರತರುತ್ತಿರುವ ಪ್ರಸಾರಾಂಗದ ನಿರ್ದೇಶಕರಾದ ಡಾ. ಎ.ಸುಬ್ಬಣ್ಣ ರೈ ಮತ್ತು ಪ್ರಕಟಣ ಸಹಾಯಕರಾದ ಶ್ರೀ ಕೆ.ಎಲ್. ರಾಜಶೇಖರ್ ಅವರಿಗೆ ಅಭಿನಂದನೆಗಳು.
ಡಾ. ಎ. ಮುರಿಗೆಪ್ಪ
ಕುಲಪತಿ
ದೇವಾಲಯ ವಾಸ್ತು: ಪ್ರಸ್ತಾವನೆ
ಕಲ್ಯಾಣದ ಚಾಲುಕ್ಯರ ಮತ್ತು ಹೊಯ್ಸಳರ ಕಾಲದ ದೇವಾಲಯಗಳನ್ನು ಕಣ್ಣ ಮುಂದಿರಿಸಿಕೊಂಡು ಕರ್ನಾಟಕಕ್ಕೇ ಸೀಮಿತವಾದ ವಾಸ್ತುಶೈಲಿ ಇಲ್ಲವೇ ಎಂಬ ಪ್ರಶ್ನೆ ವಿದ್ವಾಂಸರನ್ನು ಬಹುದಿನಗಳಿಂದ ಕಾಡಿದೆ. ಈ ನಾಡಿನಲ್ಲಿ ರಚನೆಗೊಂಡ, ಈ ದೇವಾಲಯಗಳನ್ನು ಗುರುತಿಸಲು ಸಾಧ್ಯವಾಗುವ ವಾಸ್ತುಗ್ರಂಥಗಳು ಈವರೆವಿಗೆ ಲಭ್ಯವಿಲ್ಲ. ಆದರೆ, ಗುಜರಾತ್ ಪ್ರಾಂತದಲ್ಲಿ ಹೆಚ್ಚು ಪ್ರಚಲಿತದಲ್ಲಿರುವ ಭುವನದೇವ ಪ್ರಣೀತ “ಅಪರಾಜಿತಪೃಚ್ಛಾ” ಗ್ರಂಥದಲ್ಲಿ, “ಕರ್ನಾಟೇ ದ್ರಾವಿಡಂ ಸ್ಮೃತಂ“ ಎಂಬ ಉಲ್ಲೇಖವಿದೆ. ಈ ಗ್ರಂಥದ ಕಾಲ ಕ್ರಿ.ಶ. ೧೨ನೆಯ ಶತಮಾನ. ಈ ಶತಮಾನದ ಆಸುಪಾಸಿನಲ್ಲಿ ಕರ್ನಾಟಕದಲ್ಲಿ ಕಲ್ಯಾಣದ ಚಾಲುಕ್ಯರ ಕಾಲದ ಮತ್ತು ಹೊಯ್ಸಳರ ಕಾಲದ ದೇವಾಲಯಗಳು ಬೆಳೆದಿವೆ. ಅಪರಾಜಿತಪೃಚ್ಛಾ ಗ್ರಂಥಕಾರನು ಈ ದೇವಾಲಯಗಳನ್ನು ಗಮನದಲ್ಲಿರಿಸಿಕೊಂಡು ಹೇಳಿದ್ದಾನೆ ಎನ್ನಬಹುದು. ಈ ನೆಲದಲ್ಲಿ ರಚನೆಗೊಂಡ ವಾಸ್ತು‌ಗ್ರಂಥಗಳಿಲ್ಲದಿರಬಹುದು, ಆದರೆ ಶಾಸನೋಲ್ಲೇಖಗಳಿವೆ. ಕ್ರಿ.ಶ. ೧೧೨೯ರ ಹಂತೂರು ಶಾಸನವು “ನಾಗರಿಕ ದ್ರಾವಿಳ”ವೆಂಬ ಶೈಲಿಯನ್ನು ಗುರುತಿಸಿದೆ. ‘ನಾಗರಿಕ ದ್ರಾವಿಳ’ವೇ ದೊಡ್ಡಗದ್ದವಳ್ಳಿ ಶಾಸನಮೂಲದಿಂದ ಗುರುತಿಸಲ್ಪಟ್ಟ ಔತ್ತರೇಯ ದ್ರಾವಿಡ ಶೈಲಿ. ಕರ್ನಾಟಕದಲ್ಲಿ ಅರಳಿದ ಈ ಶೈಲಿಯು ದಾಕ್ಷಿಣಾತ್ಯ ಸಂಪ್ರದಾಯದ ಸಾಕಷ್ಟು ಲಕ್ಷಣಗಳನ್ನು ಬಳಸಿಕೊಂಡು ವೃದ್ಧಿಸಿದೆ. ಈ ದೇವಾಲಯಗಳನ್ನು ತಿಳಿಯುವಲ್ಲಿ ದಾಕ್ಷಿಣಾತ್ಯ ಸಂಪ್ರದಾಯದ ಕೊಡುಗೆಯನ್ನೂ ಗಮನಿಸಬೇಕು. ಅಪರಾಜಿತಪೃಚ್ಛಾ ಮತ್ತು ಸಮರಾಂಗಣ ಸೂತ್ರಧಾರ ಗ್ರಂಥಗಳಲ್ಲಿ ದ್ರಾವಿಡ ಶೈಲಿಯನ್ನು ಕುರಿತ ಪ್ರತ್ಯೇಕ ಅಧ್ಯಾಯಗಳಿವೆ. ಈ ಗ್ರಂಥಗಳಲ್ಲಿರುವ ಪೀಠರಚನೆ ಹಾಗೂ ತಲರಚನೆಗಳನ್ನು ತಾಳೆನೋಡಿ ವಿವರಿಸಲು ಪ್ರಯತ್ನಿಸಲಾಗಿದೆ. ಲಭ್ಯವಿರುವ ವಾಸ್ತುರಚನೆಗಳಲ್ಲಿ ಇವುಗಳನ್ನು ಹುಡುಕಿ ತೆಗೆಯುವುದು ಕಷ್ಟವೇ.
ಔತ್ತರೇಯ ದ್ರಾವಿಡಶೈಲಿಯ ದೇವಾಲಯವನ್ನು ವಿವರಿಸಲು ಬಳಸಿರುವ ಕೆಲವು ಪಾರಿಭಾಷಿಕ ಪದಗಳು ಅಧ್ಯಯನದಿಂದ ಮೂಡಿಬಂದದ್ದೇ ಹೊರತು ವಾಸ್ತುಗ್ರಂಥಗಳಲ್ಲಿಲ್ಲ. ಇದನ್ನ ವಿದ್ವಾಂಸರು ಪರಾಮರ್ಶಿಸಿ ಸೂಕ್ತ ತಿದ್ದುಪಡಿಗಳೊಂದಿಗೆ ಬಳಸಬಹುದೆಂದು ಅರಿಕೆ ಮಾಡಿ ಕೊಳ್ಳುತ್ತೇನೆ.
ಕರ್ನಾಟಕದ ದಾಕ್ಷಿಣಾತ್ಯ ದೇವಾಲಯಗಳನ್ನು ಅಧ್ಯಯನ ದೃಷ್ಟಿಯಿಂದ ಸ್ಥೂಲವಾಗಿ ಮೂರು ಕಾಲಘಟ್ಟಗಳಲ್ಲಿ ಗುರುತಿಸಬಹುದು.
೧. ಆರಂಭದ ಬಾದಾಮಿ ಚಾಲುಕ್ಯರ ಕಾಲ – ಕ್ರಿ.ಶ. ೭ ಮತ್ತು ೮ನೆಯ ಶತಮಾನ.
೨. ಮಧ್ಯಕಾಲೀನ ಗಂಗ ಮತ್ತು ನೊಳಂಬರ ಕಾಲ – ಕ್ರಿ.ಶ. ೯ ಮತ್ತು ೧೦ನೆಯ ಶತಮಾನ.
೩. ಅಂತಿಮ ಹಂತ ವಿಜಯನಗರ ಮತ್ತು ವಿಜಯನಗರೋತ್ತರ ಕಾಲ – ಕ್ರಿ.ಶ. ೧೪ನೆಯ ಶತಮಾನದಿಂದ………
ಬಾದಾಮಿ ಚಾಲುಕ್ಯರ ಕಾಲದಲ್ಲಿ ಶೈಲಿ ಸಂಪ್ರದಾಯಗಳ ಆರಂಭದ ಬೆಳವಣಿಗೆಯನ್ನು ಕಾಣಬಹುದು. ಗಂಗ ಹಾಗೂ ನೊಳಂಬರ ಕಾಲದಲ್ಲಿ ಶೈಲಿ, ಸಂಪ್ರದಾಯ ಹಾಗೂ ಅಲಂಕಾರಿಕ ರಚನೆಗಳು ಖಚಿತಗೊಂಡವು. ವಿಜಯನಗರ ಹಾಗೂ ವಿಜಯನಗರೋತ್ತರ ಕಾಲದಲ್ಲಿ ದೇವಾಲಯ ಸಂಕೀರ್ಣಗಳು ವಿಸ್ತಾರವಾಗಿ ಬೆಳೆದವು. ವಾಸ್ತುವಿಕಾಸ ದೃಷ್ಟಿಯಿಂದ ಕಡೆಯ ಹಂತ ಹೆಚ್ಚು ಮಹತ್ವವೆನಿಸಿಲ್ಲ. ದಾಕ್ಷಿಣಾತ್ಯ ವಾಸ್ತುಗ್ರಂಥಗಳಲ್ಲಿರುವ ವಿವರಣೆಯು ಹೆಚ್ಚಿನವು ಮಧ್ಯಕಾಲೀನ ದೇವಾಲಯಗಳನ್ನು ಕುರಿತದ್ದು. ಈ ಗ್ರಂಥಗಳ ರಚನೆ ಬಹುಶಃ ಎಂಟನೆಯ ಶತಮಾನ ಹಾಗೂ ನಂತರದ ಕಾಲದ್ದೆನಿಸಿದೆ. ಈ ವಿವರಗಳನ್ನಾಧರಿಸಿ ಆರಂಭಿಕ ಹಂತವನ್ನೂ, ಮುಂದುವರೆದ ಹಂತಗಳನ್ನೂ ವಿವರಿಸಲು ಸಾಧ್ಯವಿದೆ. ಈ ಗ್ರಂಥಗಳಲ್ಲಿರುವ ಲಕ್ಷಣಗಳನ್ನು ಪ್ರಾತಿನಿಧಿಕವಾಗಿ ಸಂಗ್ರಹಿಸಿ, ದೇವಾಲಯಗಳ ಚಿತ್ರಣ ನೀಡಲು ಸಾಧ್ಯವಾಗುವಂತೆ ಉದಾಹರಣೆಗಳೊಂದಿಗೆ ಸಂಕಲಿಸಲಾಗಿದೆ. ದೇವಾಲಯಗಳ ಸರಳ ವಿವರಣೆ ಹಾಗೂ ಒಟ್ಟು ನೋಟಕ್ಕೆ ಈ ಮಾಹಿತಿ ಉಪಯುಕ್ತ.
ನನ್ನ ಈ ಸಂಶೋಧಕ ಪ್ರವೃತ್ತಿಯನ್ನು ಪ್ರೋತ್ಸಾಹಿಸಿ ಬೆಳೆಸಿದ ಹಲವರಿದ್ದಾರೆ. ಅವರನ್ನು ನಾನು ನೆನೆಯಬೇಕು. ನನ್ನ ಹೆಚ್ಚಿನ ಬರಹಗಳನ್ನು ಪ್ರಕಟಿಸಿದವರು ಕರ್ನಾಟಕ ಇತಿಹಾಸ ಅಕಾಡೆಮಿಯವರು. ಈ ಸಂಸ್ಥೆಯ ಸದಸ್ಯರು ನಾನು ಬೆಳೆಯಲು ಕಾರಣರಾಗಿದ್ದಾರೆ. ಗೌರವಾಧ್ಯಕ್ಷರಾದ ಶ್ರೀಯುತ ಡಾ.ಸೂರ್ಯನಾಥ ಕಾಮತರು, ಅವರ ಸಂಪಾದಕತ್ವದಲ್ಲಿ ಮಿಥಿಕ್ ಸೊಸೈಟಿಯ ತ್ರೈಮಾಸಿಕ ಸಂಶೋಧನಾ ಪತ್ರಿಕೆಯಲ್ಲಿ ನನ್ನ ಹಲವು ಲೇಖನಗಳನ್ನು ಪ್ರಕಟಿಸಿದ್ದಾರೆ. ಈ ಸಂಸ್ಥೆಗಳಿಗೆ ಹಾಗೂ ಹಿರಿಯ ವಿದ್ವಾಂಸರಿಗೆ ನನ್ನ ಕೃತಜ್ಞತೆಗಳು. ಬರಹಗಳ ಮೌಲ್ಯವನ್ನು ಗುರುತಿಸಿ ಪುಸ್ತಕ ರೂಪದಲ್ಲಿ ಪ್ರಕಟಿಸಿದವರು ಕನ್ನಡ ವಿಶ್ವವಿದ್ಯಾಲಯದವರು. ಕ್ರಿ.ಶ. ೨೦೦೦ ರಲ್ಲಿ ಪ್ರಕಟಗೊಂಡ ಪುಸ್ತಕ ಒಂದೇ ವರ್ಷದಲ್ಲಿ ಮಾರಾಟವಾಗಿ ಪುನಃ ಬೇಡಿಕೆಯನ್ನು ಸೃಷ್ಟಿಸಿತು. ಕನ್ನಡ ವಿಶ್ವವಿದ್ಯಾಲಯದವರು ಪರಿಷ್ಕೃತ ಹಾಗೂ ವಿಸ್ತೃತ ರೂಪವನ್ನು ಹೊರತರಲು ಉತ್ಸಾಹ ತೋರಿ, ಮತ್ತೊಂದು ಹೆಜ್ಜೆ ಮುಂದಿಟ್ಟಿದ್ದಾರೆ. ವಿಶ್ವವಿದ್ಯಾಲಯದ ಕುಲಪತಿಗಳಾದ ಡಾ. ಎ. ಮುರಿಗೆಪ್ಪ ಅವರಿಗೆ, ಪ್ರಸಾರಾಂಗದ ನಿರ್ದೇಶಕರಾದ ಡಾ. ಎ. ಸುಬ್ಬಣ್ಣ ರೈ ಮತ್ತು ಸಿಬ್ಬಂದಿ ವರ್ಗಕ್ಕೆ ನನ್ನ ಕೃತಜ್ಞತೆಗಳು. ಪುಸ್ತಕವನ್ನು ಅಂದವಾಗಿ ಅಣಿಗೊಳಿಸಿ, ಮುದ್ರಣಕ್ಕೆ ಮುತುವರ್ಜಿ ವಹಿಸಿದ ಗೆಳೆಯ ಶ್ರೀಯುತ ಕೆ.ಎಲ್. ರಾಜಶೇಖರ್ರವರಿಗೆ ವಿಶೇಷವಾದ ಕೃತಜ್ಞತೆಗಳು.
ಎಂ.ಎನ್. ಪ್ರಭಾಕರ್
ದೇವಾಲಯ ವಾಸ್ತು: ೧. ದೇವಾಲಯ ವಾಸ್ತು ವಿಷಯಾನುಪೂರ್ವೀ
‘ಇರುವುದಕ್ಕೊಂದು ಸೂರು’ ಎನ್ನುವುದು ಮಾನವನ ಮೂಲಭೂತ ಅವಶ್ಯಕತೆಗಳಲ್ಲೊಂದು. ಮೊದಲಿಗೆ ಆತ ಹೆಬ್ಬಂಡೆಗಳ ಅಡಿಯಲ್ಲಿ ಕೊಂಚ ಜಾಗವನ್ನಾರಿಸಿದ. ನಂತರ ಹೆಬ್ಬಂಡೆಗಳ ಅಡಿಯಲ್ಲಿ ಕೊಂಚ ವಿಶಾಲವಾದ, ಸುರಕ್ಷಿತವೆನಿಸುವ ಆಹಾರಾದಿ ಗಳಿಗೆ ಹತ್ತಿರ ಎನಿಸುವ ಸ್ಥಳಕ್ಕೆ ಧಾವಿಸಿದ. ಈ ಗುಹೆಯೇ ಮನೆಯ ಕಲ್ಪನೆಯ ಮೂಲವೆನಿಸಿದೆ. ಇಂತಹ ಪ್ರಾಚೀನ ಗುಹೆ-ಗವಿಗಳನ್ನು ಹಲವೆಡೆ ಕಾಣುತ್ತೇವೆ. ಇವು ಇತಿಹಾಸಪೂರ್ವದ ಮಾನವನ ಬದುಕನ್ನು ವ್ಯಾಖ್ಯಾನಿಸಲು ನೆರವಾಗಿವೆ. ಮನೆಯ ಸ್ವತಂತ್ರ ರಚನೆಯ ಕಲ್ಪನೆ, ಗರಿಗೆದರಿದಾಗ ಗುಹೆಯೊಂದಿಗೆ ಕಟ್ಟಡಗಳ ನಿರ್ಮಾಣವೂ ಮೂಡಿಬಂತು. “ನಿವಾಸಾತ್ ಸರ್ವ ಭೂತಾನಾಂ ವಾಸ್ತುರಿತಿ ಶಬ್ದಿತಃ“- ಎಲ್ಲ ಪ್ರಾಣಿಗಳ ವಸತಿಗಾಗಿ ವಾಸ್ತು ಪದವು ಬಳಕೆಗೊಂಡಿದೆ; ಇದು ಅಮರಕೋಶದ ವ್ಯಾಖ್ಯೆ. ಮಯಮತ ಗ್ರಂಥವು ವಾಸ್ತುಶಬ್ದವನ್ನು ಎರಡು ಹಂತಗಳಲ್ಲಿ ವಿವರಿಸಿದೆ (ಡಗೆನ್ಸ್: ೧೯೭೦:೩೫).

ಅಮರ್ತ್ಯಾಶ್ಚೈವ ಮರ್ತ್ಯಾಶ್ಚ ಯತ್ರ ಯತ್ರ ವಸಂತಿ ಹಿ ತದ್ವಸ್ತು ಇತಿ ಮತಂ– ಮರ್ತ್ಯರು ಮತ್ತು ಅಮರ್ತ್ಯರು ವಾಸಿಸುವ ಸ್ಥಳಕ್ಕೆ ವಸ್ತು ಎಂದು ಹೆಸರು. ವಸ್ತುವನ್ನು ಆಶ್ರಯಿಸಿದ್ದು ವಾಸ್ತು. ಪ್ರಾಸಾದಾದೀನಿ ವಾಸ್ತೂನಿ ವಸ್ತುತ್ವಾತ್ ವಸ್ತು ಸಂಶ್ರಯಾತ್– ಪ್ರಾಸಾದ, ಹರ್ಮ್ಯ, ಸೌಧ ಇತ್ಯಾದಿಗಳು ವಸ್ತುವನ್ನು ಆಶ್ರಯಿಸಿದ್ದು, ವಾಸ್ತು ಎಂದೆನಿಸಿಕೊಳ್ಳುತ್ತದೆ. ಆದ್ದರಿಂದ ‘ವಾಸ್ತು’ ಎಂದಲ್ಲಿ ವಸತಿ ಯೋಗ್ಯ ಭೂಮಿ ಹಾಗೂ ಆ ಭೂಮಿಯ ಮೇಲೆ ನಿಂತ ಕಟ್ಟಡ ಎರಡನ್ನೂ ಒಳಗೊಳ್ಳುತ್ತದೆ. ನಿಸರ್ಗದ ಮಡಲಿನಲ್ಲಿ, ಗುಹೆಗಳಲ್ಲಿ ವಾಸಿಸಿದ ಮನುಷ್ಯ, ಸ್ವತಂತ್ರ ಕಟ್ಟಡಗಳ ರಚನೆಯಲ್ಲಿ ತನ್ನ ಕೌಶಲ್ಯವನ್ನು ಪ್ರದರ್ಶಿಸಿದರೂ, ಗುಹೆಗಳಂತಿರುವ ಸುಂದರ ತಾಣಗಳನ್ನು ಆಯ್ದು ಗುಹಾಂತರ ದೇವಾಲಯಗಳನ್ನು ನಿರ್ಮಿಸಿದ. ಗುಹಾಂತರ ದೇವಾಲಯಗಳ ಮೂಲಕಥೆಯೇ ಇದು. ಇಂದು ಕಾಣುತ್ತಿರುವ ಗುಹಾಂತರ ದೇವಾಲಯಗಳ ನಿರ್ಮಾಣದ ಕಾಲಕ್ಕೆ, ಕಟ್ಟಡಗಳ ರಚನೆಯೂ ಸಮರ್ಥವಾಗಿ ಬೆಳೆದಿತ್ತು ಎಂದು ತಿಳಿಯಲು ಅವಕಾಶವಿದೆ. ಈ ದಿಸೆಯಲ್ಲಿ ಮಂಡಗಪಟ್ಟುವ ಶಾಸನವನ್ನು ಗಮನಿಸಬೇಕು (ಶ್ರೀನಿವಾಸನ್: ೧೯೬೪ : ೪೭).
ಏತದನಿಷ್ಟಕಮದ್ರುಮ
[ಲೋ]
ಹಮಸುಧಂ[ವಿಚಿತ್ರಚಿ]ತ್ತೇನ
ನಿರ್ಮಾಪಿತಂನೃಪೇ[ನ]ಬ್ರಹ್ಮೇ
ಶ್ವರವಿಷ್ಣುಲಕ್ಷಿತಾಯತನಂ
ಗುಹೆ ಅಥವಾ ಗವಿಗಳು ವಸತಿಮೂಲವೆನಿಸಿದರೂ, ಲಕ್ಷಿತಾಯತನವೆಂಬ ಈ ಗುಹಾಂತರ ದೇವಾಲಯಕ್ಕೆ ಮುನ್ನ ಸ್ವತಂತ್ರ ದೇವಾಲಯಗಳೂ ಇದ್ದವೆಂದು ಪರೋಕ್ಷವಾಗಿ ದೃಢಪಡಿಸುತ್ತದೆ. ಈ ಗುಹಾಂತರ ದೇವಾಲಯವು ವಿಕಾಸದ ಹಾದಿಯಲ್ಲಿ ಹೊಸ ಆವಿಷ್ಕಾರವೆನ್ನುವಂತೆ, ಇಟ್ಟಿಗೆ, ಮರ, ಲೋಹ ಇತ್ಯಾದಿಗಳಿಂದ ರಚಿಸಲ್ಪಡುವ ರಚನೆಗಳನ್ನು ಹಿಂಸರಿಸಿ, ರಚನೆಗೊಂಡದ್ದನ್ನು ಸ್ಪಷ್ಟಪಡಿಸುತ್ತದೆ.
ದೇವಾಲಯಗಳ ಬೆಳವಣಿಗೆಯಲ್ಲಿ, ಗುಹಾಂತರ ದೇವಾಲಯಗಳ ರಚನೆಗಳನ್ನೂ ಗಮನಿಸಬೇಕು. ದೇವಾಲಯವನ್ನು ರಚಿಸುವ ಸ್ಥಪತಿ ಅಥವಾ ಕುಶಲಕರ್ಮಿಗೆ ಯಜಮಾನನಿಂದ ಒದಗುವ ಪ್ರೇರಣೆ ಮುಖ್ಯ ಎನಿಸಿ, ಆತನ ಆದೇಶಕ್ಕೆ ಹೆಚ್ಚು ಸ್ಪಂದಿಸುವುದರಿಂದ, ವಿಕಾಸದ ಹಾದಿ, ಶೈಲಿಗಳು ಗೌಣವೆನಿಸುವ ಸಾಧ್ಯತೆ ಉಂಟು. ಆದ್ದರಿಂದ ವಿಕಾಸದ ಹಾದಿಯನ್ನು ಸರಳರೇಖೆಯಲ್ಲಿ, ಕಾಲಾನುಕ್ರಮದಲ್ಲಿ, ಸುಲಭವಾಗಿ ಗುರುತಿಸಲಾಗದು. ಸರಳ ಹಾಗೂ ಸಾಮಾನ್ಯ ರಚನೆಗಳನ್ನು ಗುರುತಿಸುವುದು ಸಾಧ್ಯವೆನಿಸಿದೆ.
ವಸತಿಯೋಗ್ಯ ವಾಸ್ತುವನ್ನು ಸೈಂಧವ ಸಂಸ್ಕೃತಿಯ ದಿನಗಳಿಂದ ಕಾಣಬಹುದಾಗಿದ್ದು ಗ್ರಂಥ ಅಥವಾ ಲಿಖಿತ ರೂಪದಲ್ಲಿ ಈ ಮಾಹಿತಿ ಲಭ್ಯವಿಲ್ಲ. ಹರಪ್ಪ ಮತ್ತು ಮಹೆಂಜೋದಾರೋ ಉತ್ಖನನ ಸ್ಥಳಗಳಲ್ಲಿ ಲಭ್ಯವಿರುವ ನಗರಗಳ ರಚನೆ, ಕಟ್ಟಡಗಳ ರಚನೆ, ಹಾದಿಬೀದಿಗಳು, ಅಂದಿನ ಜನರ ಬುದ್ಧಿಮತ್ತೆಯನ್ನೂ, ಲೌಕಿಕ ಜಾಣ್ಮೆಯನ್ನೂ, ಧಾರಾಳವಾಗಿ ತೋರಿಸುತ್ತವೆ; ಅವುಗಳಲ್ಲಿ ಪ್ರಯೋಜನ ದೃಷ್ಟಿ ಹೆಚ್ಚಾಗಿದಿಯೇ ಹೊರತು, ಜನರ ಭಾವಜೀವನಕ್ಕೆ ಸಂಬಂಧಿಸಿದ ಅಂಶಗಳು ಕಡಿಮೆ ಎಂದು ವಿದ್ವಾಂಸರು ವಿವರಿಸಿದ್ದಾರೆ (ಕಾರಂತ : ೧೯೬೫ : ೧೩). ಮಹಾಕಾವ್ಯಗಳಲ್ಲಿ ಕ್ಚಚಿತ್ತಾಗಿ ವಿವರಿಸಲ್ಪಡುವ ಹರ್ಮ್ಯ, ಸೌಧ, ರಾಜಗೃಹಗಳ ನಂತರ, ಭರತನ ನಾಟ್ಯಶಾಸ್ತ್ರದಲ್ಲಿ ದೊರಕುವ ರಂಗಮಂಟಪದ ರಚನೆ ಶಾಸ್ತ್ರೀಯ ದೃಷ್ಟಿಯ ಮೊದಲ ವಾಸ್ತು ವಿವರಣೆ ಎನ್ನಿಸಿದೆ (ನರಸಿಂಹಶಾಸ್ತ್ರೀ : ೧೯೭೭ : ೩೧-೪೮).
ಪ್ರಾಸಾದ ಪ್ರತಿಮಾರಾಮ ಗೃಹ ವಾಪ್ಯಾದಿ ಸಂಸ್ಕೃತಿಃ
ಕಥಿತಾ ಯತ್ರ ತಚ್ಛಿಲ್ಪಶಾಸ್ತ್ರಮುಕ್ತಂ ಮಹರ್ಷಿಭಿಃ
ದೇವಾಲಯ, ಅರಮನೆ ಅಥವಾ ರಾಜಗೃಹ ರಚನೆ, ದೇವತಾಮೂರ್ತಿಗಳ ರಚನೆ, ಸರ್ವ ಜನೋಪಯೋಗಿ ಕಟ್ಟಡಗಳು, ಬಾವಿ, ಪುಷ್ಕರಿಣಿ ಮುಂತಾದವನ್ನು ಶುಕ್ರನೀತಿ ಗ್ರಂಥವು ಶಿಲ್ಪಶಾಸ್ತ್ರದಡಿಯಲ್ಲಿ ಗುರುತಿಸುತ್ತದೆ (ಮಿಶ್ರಾ : ೧೯೬೮ : ೨೩೦). ಕೆರೆಗಳ ನಿರ್ಮಾಣ, ಬಾವಿ ತೋಡಿಸುವಿಕೆ, ದೇವಾಲಯ ರಚನೆ ಇತ್ಯಾದಿಗಳು, ಪ್ರಾಚೀನ ಸಮಾಜದಲ್ಲಿ ಉಳ್ಳವರು ಕೈಗೊಳ್ಳುವ ಸತ್ಕಾರ್ಯ ಅಥವಾ ಕರ್ತವ್ಯ ಎನಿಸಿತ್ತು. ದೇಶದ ಉದ್ದ ಅಗಲಕ್ಕೂ ಕಂಡುಬರುವ ಗುಡಿಗೋಪುರಗಳ ನಿರ್ಮಾಣಕ್ಕೆ ಹಿನ್ನೆಲೆಯಾಗಿರುವ, ಈ ಸಾಮಾಜಿಕ ವ್ಯವಸ್ಥೆಯನ್ನು ಶಾಸನಗಳು ಸತ್ತ್ವಪೂರ್ಣವಾಗಿ ಚಿತ್ರಿಸಿವೆ. ಪ್ರಾಚೀನ ವಾಸ್ತುರಚನೆಗಳಲ್ಲಿ, ಇಂದು ಅಳಿದುಳಿದಿರುವುದು ಗುಡಿಗೋಪುರಗಳೇ ಆಗಿವೆ. ಇವು ಕಲಾಮೌಲ್ಯದಿಂದ ಕೂಡಿದ್ದು ಸಾಂಸ್ಕೃತಿಕ ವಾಸ್ತು ಎನ್ನಿಸಿದೆ. ವಾಸ್ತುಗ್ರಂಥಗಳಲ್ಲಿ ದೇವಾಲಯಗಳಿಗೆ ಸಂಬಂಧಿಸಿದ ವಿವರಗಳು ಹೆಚ್ಚಾಗಿದ್ದು ದೇವಾಲಯ ರಚನೆಯೇ ವಾಸ್ತುಶಾಸ್ತ್ರವೆನ್ನಿಸದೆ. ಇದನ್ನು ವಾಸ್ತುವಿದ್ಯೆಯೆಂದೂ, ವಾಸ್ತುಶಿಲ್ಪವೆಂದೂ ಪರ್ಯಾಯವಾಗಿ ಗುರುತಿಸುವುದುಂಟು.
ಚತುಷಷ್ಠಿ ಕಲೆಗಳಲ್ಲಿ ವಾಸ್ತುವಿದ್ಯೆ, ದಾರುಕರ್ಮಗಳೂ ಸೇರಿದ್ದು, ಭರತನ ನಾಟ್ಯಶಾಸ್ತ್ರದಲ್ಲಿ ಮಂಟಪ ರಚನೆಯೊಂದಿಗೆ ದಾರುಕರ್ಮದ ವಿವರಗಳೂ ಇವೆ. ವಾಸ್ತುಶಾಸ್ತ್ರಕ್ಕೆ ಸಂಬಂಧಿಸಿದ ಶಬ್ದಕೋಶದ ಮುನ್ನುಡಿಯಲ್ಲಿ ವಿದ್ವಾಂಸ ಪಿ.ಕೆ. ಆಚಾರ್ಯರವರು ವಾಸ್ತುಶಾಸ್ತ್ರ, ಶಿಲ್ಪಶಾಸ್ತ್ರ ಪದಗಳನ್ನು ಪರ್ಯಾಯ ಪದಗಳೆಂಬಂತೆ ಬಳಸಿದ್ದಾರೆ. ವಾಸ್ತು ಮತ್ತು ಶಿಲ್ಪ ಶಬ್ದಗಳು ಖಚಿತಾರ್ಥಗಳನ್ನೊಳಗೊಂಡಿದ್ದು, ಅಧ್ಯಯನ ದೃಷ್ಟಿಯಿಂದ ನಿರ್ದಿಷ್ಟವಾಗಿ ಬಳಸಬೇಕಾಗಿದೆ. ನಾಟ್ಯಶಾಸ್ತ್ರದ ಆರಂಭದಲ್ಲಿ ಭರತನು ನಾಟ್ಯಶಾಸ್ತ್ರವನ್ನು ಸರ್ವಶಿಲ್ಪ ಪ್ರವರ್ತಕ ಎಂದು ವಿವರಿಸಿದ್ದಾನೆ (ನರಸಿಂಹಶಾಸ್ತ್ರೀ : ೧೯೭೭ : ೩).
ಸರ್ವಶಾಸ್ತ್ರಾರ್ಥ ಸಂಪನ್ನಂ ಸರ್ವಶಿಲ್ಪ ಪ್ರವರ್ತಕಂ
ನಾಟ್ಯಾಖ್ಯಂ ಪಂಚಮಂ ವೇದಂ ಸೇತಿಹಾಸಂ ಕರೋಮ್ಯಹಂ
ಈ ಉಲ್ಲೇಖದಲ್ಲಿ ಶಾಸ್ತ್ರ ಮತ್ತು ಶಿಲ್ಪಗಳನ್ನು ಪ್ರತ್ಯೇಕಗೊಳಿಸಿದ್ದನ್ನು ಕಾಣಬಹುದು. ರಸ, ಭಾವ, ಲೋಕಧರ್ಮ ಇತ್ಯಾದಿಗಳನ್ನು ಶಾಸ್ತ್ರವೆಂದೂ, ನೃತ್ಯ, ಗಾನ, ರಂಗಮಂಟಪ ರಚನೆ, ಇತ್ಯಾದಿಗಳನ್ನು ಶಿಲ್ಪವೆಂದು ಗಮನಿಸಲಾಗಿದೆ. ಈ ರೀತಿ, ಶಾಸ್ತ್ರ ಮತ್ತು ಶಿಲ್ಪಗಳ ಪ್ರತ್ಯೇಕತೆಯನ್ನು ಕಾಣಬಹುದು. ಭಾರತೀಯ ವಾಸ್ತು, ಮೂರ್ತಿ, ಚಿತ್ರಕಲೆಗಳ ಅಧ್ಯಯನಕ್ಕೆ ಸಂಬಂಧಿಸಿದ ಪ್ರಾಚೀನ ಗ್ರಂಥಗಳನ್ನು ಶಿಲ್ಪಶಾಸ್ತ್ರಗಳೆಂದೇ ಗುರುತಿಸುವುದುಂಟು. ಕೆಲವೊಮ್ಮೆ ಶಿಲ್ಪಶಾಸ್ತ್ರವೆಂದಲ್ಲಿ ಮೂರ್ತಿ ಅಥವಾ ಪ್ರತಿಮಾ ರಚನೆ, ಅವುಗಳ ಲಕ್ಷಣಗಳು, ತಾಳಮಾನ ಇತ್ಯಾದಿಗಳನ್ನು ಹೆಸರಿಸುವುದುಂಟು. ಪ್ರೊ.ಫಣೀಂಧ್ರನಾಥ ಬೋಸ್‌ರವರು “ಭಾರತೀಯ ಶಿಲ್ಪಶಾಸ್ತ್ರದ ಮೂಲತತ್ತ್ವಗಳ”ನ್ನು ಗುರುತಿಸುವಾಗ ಶಿಲ್ಪಶಾಸ್ತ್ರ ಪದವನ್ನು ವಾಸ್ತು ಹಾಗೂ ಪ್ರತಿಮಾಶಾಸ್ತ್ರ ಎರಡನ್ನೂ ಒಳಗೊಂಡಂತೆ ವಿವರಿಸಿದ್ದಾರೆ (೧೯೭೮ : ೮).
ಶಿಲ್ಪವೆನ್ನುವ ಪದವು ಮೂರ್ತಿಶಿಲ್ಪವೆಂಬ ಅರ್ಥದಲ್ಲಿ ರೂಢಿಗತವಾಗಿದ್ದರೂ, ಅದಕ್ಕೆ ತನ್ನದೇ ಆದ ಖಚಿತಾರ್ಥವಾಗಿದೆ. “ಶಿಲ್ಪಂ ಕರ್ಮಕಲಾಧಿಕಂ“ ಇದು ಅಮರಸಿಂಹನ ಅಮರ ಕೋಶದ ವಿವರಣೆ. ಕರ್ತೃವಿನ ಅಧಿಕ ಕೌಶಲ್ಯವನ್ನೊಳಗೊಂಡ ಕರ್ಮ ಅಥವಾ ಕ್ರೀಯೆಗೆ ಶಿಲ್ಪವೆಂದು ಹೆಸರು. ಇದು ತಾಂತ್ರಿಕ ಪರಿಣಿತಿಯನ್ನು ಅಪೇಕ್ಷಿಸುತ್ತದೆ. “ಶಿಲ್ಪಶಬ್ದಸ್ತು ಪುನಃ ಶೀಲ ಸಮಾಧೌ ಇತಿ ಧಾತೋಃ ಮನಸಃ ಸಮಾಧಾನಕಾರಣಂ ವಸ್ತುಜಾತಮಿತಿ ಉತ್ಪದ್ಯತೇ“ ಶಿಲ್ಪ ಶಬ್ದವು ಮನಸ್ಸಿಗೆ ಸಮಾಧಾನವನ್ನು ಉಂಟುಮಾಡುವ ಕ್ರೀಯೆಯಾಗಿದ್ದು ಕಲೆಯ ದೃಷ್ಟಿಯನ್ನು ಪ್ರತಿಬಿಂಬಿಸುತ್ತದೆ (ಕೃಷ್ಣರಾಯ ಮತ್ತು ಆಪ್ಟೆ : ೧೯೨೬ : ೨). ಸದಭಿರುಚಿಯಿಂದ ಕೂಡಿದ, ಸೌಂದರ್ಯಾನುಭವನ್ನುಂಟುಮಾಡುವ ಕ್ರೀಯೆ ಎನಿಸಿದ್ದು, ಇದನ್ನು ಶಿಲ್ಪವೆಂದೂ, ಕರ್ಮಕಲಾಧಿಕ್ಯವೆಂದು ಅಮರಸಿಂಹನು ಗುರುತಿಸುತ್ತಾನೆ.
ಈಗ ವಾಸ್ತುಶಾಸ್ತ್ರ ಮತ್ತು ವಾಸ್ತುಶಿಲ್ಪ ಪದಗಳನ್ನು ಸುಲಭವಾಗಿ ಅರ್ಥೈಸಬಹುದು. ವಾಸ್ತುವಿಗೆ ಸಂಬಂಧಿಸಿದ ಮೂಲಸ್ವರೂಪಗಳನ್ನು ಗುರುತಿಸುವುದೇ ವಾಸ್ತುಶಾಸ್ತ್ರ. ವಾಸ್ತುಶಿಲ್ಪ ಪದಗಳನ್ನು ಸುಲಭವಾಗಿ ಅರ್ಥೈಸಬಹುದು. ವಾಸ್ತುವಿಗೆ ಸಂಬಂಧಿಸಿದ ಮೂಲಸ್ವರೂಪಗಳನ್ನು ಗುರುತಿಸುವುದೇ ವಾಸ್ತುಶಾಸ್ತ್ರ. ವಾಸ್ತುಶಿಲ್ಪ ಎಂದಲ್ಲಿ ತಾಂತ್ರಿಕ ಪರಿಣಿತಿಯನ್ನು ಹೊಂದಿದ, ಭಾವ ಸಂಬಂಧವೂ ಬೆಸೆಯಲ್ಪಟ್ಟ ಸಾಂಸ್ಕೃತಿಕ ವಾಸ್ತುರಚನೆಗಳು ಹಾಗೂ ವಿವರಗಳು ಪ್ರಧಾನಪಾತ್ರ ವಹಿಸುತ್ತವೆ. ದೇವಾಲಯ ವಾಸ್ತುವನ್ನು ಸಾಂಸ್ಕೃತಿಕ ವಾಸ್ತು ಎಂದೂ ಹೆಸರಿಸಬಹುದು. ದೇವಾಲಯವಾಸ್ತು, ಪ್ರತಿಮಾರಚನೆ ಹಾಗೂ ಲಕ್ಷಣಗಳು, ಚಿತ್ರರಚನೆ ಇತ್ಯಾದಿಗಳಿಗೆ ಸಂಬಂಧಿಸಿದ ಶಾಸ್ತ್ರಗಳೂ ಶಿಲ್ಪಶಾಸ್ತ್ರ ಎನ್ನಿಸಿದೆ. ಶಿಲ್ಪಶಾಸ್ತ್ರವು ಇಷ್ಟಕ್ಕೇ ಸೀಮಿತವಾಗಿಲ್ಲ ಪ್ರತಿಯೊಂದು ತಾಂತ್ರಿಕ ವಿದ್ಯೆಯನ್ನೂ ಶಿಲ್ಪಶಾಸ್ತ್ರ ಎನ್ನಬಹುದಾಗಿದೆ. ವಿಜ್ಞಾನಕ್ಕೆ ಸಂಬಂಧಿಸಿದಂತೆ “ಸೈನ್ಸ್” ಮತ್ತು “ಟೆಕ್ನಾಲಜಿ” ಎಂಬ ಎರಡು ಪದಗಳು ಬಳಕೆಯಲ್ಲಿವೆ. ಶಾಸ್ತ್ರ ಹಾಗೂ ಶಿಲ್ಪ ಶಬ್ದಗಳು ಕ್ರಮವಾಗಿ ಈ ಪದಗಳ ಅರ್ಥವನ್ನು ಧ್ವನಿಸುತ್ತವೆ. ಭೃಗುಸಂಹಿತೆಯನ್ನು ಶಿಲ್ಪದ ವಿವರಣೆ ಕೆಳಕಂಡಂತಿದೆ (ರಾಮಕೃಷ್ಣ ರಾವ್ : ೧೯೮೭ : ೧೨೧).
ನಾನಾವಿಧಾನಾಂ ವಾಸ್ತೂನಾಂ ಯಂತ್ರಾಣಾಂ ಕಲ್ಪ ಸಂಪದಾಂ
ಧಾತೂನಾಂ ಸಾಧನಾನಾಂ ಚ ವಾಸ್ತೂನಾಂ ಶಿಲ್ಪಸಂಜ್ಞಿತಂ
ಶಿಲ್ಪಸಂಬಂಧಿ ವಸ್ತುವೈವಿಧ್ಯವನ್ನು ತಿಳಿಯುವ ಸಲುವಾಗಿ ಈ ಶಾಸ್ತ್ರಗಳ ಪಟ್ಟಿಯನ್ನು ಯಥಾವತ್ತಾಗಿ ನೀಡಲಾಗಿದೆ (ರಾಮಕೃಷ್ಣರಾವ್ : ೧೯೮೭: ೧೨೩-೧೨೪).

ಭಾರತೀಯ ಶಿಲ್ಪಕಲೆಯನ್ನು ಕುರಿತ ಮೂರುನೂರು ಗ್ರಂಥಗಳು ದೊರೆಯುತ್ತವೆ ಎಂದು ಶ್ರೀಧರ್ ಭಾಸ್ಕರ್ ವರ್ಣೇಕರ್ ತಿಳಿಸುತ್ತಾರೆ. ವಿದ್ವಾಂಸ ವಝೆಯವರು ೧೨೫ ಗ್ರಂಥಗಳನ್ನು ಹೆಸರಿಸಿದ್ದಾರೆ.
ಕ್ರಿ.ಶ. ೧೯೫೦ರಲ್ಲಿ ಬರೋಡಾದಿಂದ ಪ್ರಕಟವಾದ “ಅಪರಾಜಿತಪೃಚ್ಛಾ” ಗ್ರಂಥವು ವಾಸ್ತುಶಾಸ್ತ್ರವೆನಿಸಿದ್ದು, ಧಾರಾಗೃಹ, ಕ್ರೀಡಾಗೃಹ, ಉದ್ಯಾನ, ವಿಹಾರಭೂಮಿ, ಕ್ರೀಡಾಭೂಮಿ, ಜಲೋದ್ಯಾನ, ಜಲವೇಶ್ಮ, ಲತಾಗೃಹ, ಲತಾಮಂಡಪ, ವಾಪಿ, ಕೂಪ, ತಟಾಕ, ಜಲಾಶಯ ಮುಂತಾದವನ್ನೂ ಹೆಸರಿಸಿದೆ. ಅಶ್ವಶಾಲಾ, ಗಜಶಾಲಾ, ರಾಜಗೃಹ, ಏಕಶಾಲಾ, ದ್ವಿಶಾಲಾ, ತ್ರಿಶಾಲಾ, ಚತುಶ್ಶಾಲಾ ಹಾಗೂ ದೇವಾಲಯಗಳ ವಿವಿಧ ಶೈಲಿಗಳಿಗೆ ಸಂಬಂಧಿಸಿದಂತೆ ಪ್ರತ್ಯೇಕ ಅಧ್ಯಾಯಗಳನ್ನು ಹೊಂದಿದೆ. ಈ ಗ್ರಂಥದಲ್ಲಿ ಪ್ರಾಸಾದ ರಚನೆಯೂ, ಪ್ರತಿಮಾ ಲಕ್ಷಣಗಳೂ, ಔತ್ತರೇಯ ಸಂಪ್ರದಾಯದ ವಿವಿಧ ಶೈಲಿಗಳೂ ವಿಸ್ತಾರವಾಗಿ ಗುರುತಿಸಲ್ಪಟ್ಟಿವೆ. ಪ್ರಾಚೀನ ಭಾರತದಲ್ಲಿ ದೇವಾಲಯಗಳು ಸಾಮಾಜಿಕ ಹಾಗೂ ಸಾಂಸ್ಕೃತಿಕ ಕೇಂದ್ರಗಳಾಗಿ ಬೆಳೆದಿದ್ದು, ಈ ವ್ಯವಸ್ಥೆಯನ್ನು ಕಾಪಾಡುವಲ್ಲಿ ಸಾರ್ವಜನಿಕರೂ ಸಹಕರಿಸುತ್ತಿದ್ದರು. ಶತಮಾನಗಳ ಇತಿಹಾಸವುಳ್ಳ ಈ ದೇವಾಲಯಗಳು ಕಲಾತ್ಮಕವಾಗಿ ಬೆಳೆದು ಹಲವಾರು ಶೈಲಿ ಸಂಪ್ರದಾಯಗಳನ್ನು ಸೃಷ್ಟಿಸಿದವು.
ಭಾರತವನ್ನು ಪ್ರವೇಶಿಸಿದ ಪಾಶ್ಚಿಮಾತ್ಯರಿಗೆ ಇಲ್ಲಿಯ ಕಲಾಪೂರ್ಣ ಜಗತ್ತು ಅಚ್ಚರಿ ಮೂಡಿಸಿದ್ದು, ಇವುಗಳ ಅಧ್ಯಯನಕ್ಕೆ ಪ್ರೇರಣೆ ದೊರೆಯಿತು. ಈ ರೀತಿ ದೇವಾಲಯಗಳ ಅಧ್ಯಯನವು ಹತ್ತೊಂಬತ್ತನೆಯ ಶತಮಾನದ ಮೊಲದ ದಶಕಗಳಲ್ಲಿ ಆರಂಭವಾಯಿತು. ದೇವಾಲಯ ವಾಸ್ತುವಿನ ಅಧ್ಯಯನ ಕೈಗೊಂಡವರಲ್ಲಿ ರಾಂರಾಜ್ ಮೊದಲಿಗರು. ಇವರು ಹಿಂದೂ ದೇವಾಲಯಗಳನ್ನು ಕುರಿತ ಪ್ರಬಂಧವೊಂದನ್ನು ಸಿದ್ಧಪಡಿಸಿದರು. ಕ್ರಿ.ಶ. ೧೮೨೮ರಲ್ಲಿ ಇವರು ರಿಚರ್ಡ್‌‌ಕ್ಲಾರ್ಕ್‌ಮಹಾಶಯನಿಗೆ ಬರೆದ ಪತ್ರದಲ್ಲಿ ಪ್ರಬಂಧದ ವ್ಯಾಪ್ತಿಯನ್ನೂ, ಕೈಗೊಂಡ ವಿಧಿ ವಿಧಾನಗಳನ್ನೂ ತಿಳಿಸಿದ್ದಾರೆ (೧೯೭೧ : ೧೪).
ರಾಂರಾಜ್‌ರವರು ತಮ್ಮ ಜೀವಿತದ ಕೊನೆಯ ದಿನಗಳಲ್ಲಿ ಬ್ರಿಟಿಷ್ ಸರ್ಕಾರದ ಸೇವೆಯಲ್ಲಿದ್ದು ಬೆಂಗಳೂರಿನಲ್ಲಿ ನೇಟಿವ್ ಜಡ್ಜ್ ಹಾಗೂ ಮ್ಯಾಜಿಸ್ಟ್ರೇಟರಾಗಿ ಕಾರ್ಯನಿರ್ವಹಿಸುತ್ತಿದ್ದರು. ಇವರ ಪ್ರಬಂಧದ ವಿವರಣೆಗಳು ಮದ್ರಾಸ್ ಪ್ರೆಸಿಡೆನ್ಸಿಗೆ ಸೇರಿದ ಕರ್ನಾಟಿಕ್ ಜಿಲ್ಲೆಗಳಿಗೆ ಸಂಬಂಧಿಸಿದೆ. ರಾಂರಾಜ್ ಅನುಸರಿಸಿದ ಅಧ್ಯಯನದ ರೀತಿ ನೀತಿಗಳು ಇಂದಿಗೂ ಆದರಣೀಯವಾಗಿವೆ (೧೯೭೨ : ೫).
ಕರ್ನಾಟಕದ ದೇವಾಲಯ ವಾಸ್ತುವಿಗೆ ಸಂಬಂಧಿಸಿದಂತೆ ಪ್ರಕಟವಾದ ಮೊದಲ ಗ್ರಂಥ ಬಹುಶಃ ಮೆಡೋಸ್ ಟೈಲರ್‌ನಿಂದ. ಬಿಜಾಪುರದ ವಾಸ್ತುಶಿಲ್ಪವನ್ನು ಕುರಿತ ಗ್ರಂಥ ಕ್ರಿ.ಶ. ೧೮೫೪ರಲ್ಲಿ ಪ್ರಕಟಗೊಂಡಿದೆಯೆಂದು ವಿದ್ವಾಂಸರು ತಿಳಿಸುತ್ತಾರೆ. ಕ್ರಿ.ಶ. ೧೮೬೬ರಲ್ಲಿ “ಆರ್ಕಿಟೆಕ್ಟರ್ ಆಫ್ ಮೈಸೂರ್ ಅಂಡ್ ಧಾರ್‌ವಾರ್“ ಎಂಬ ಗ್ರಂಥವನ್ನೂ ಈತ ಪ್ರಕಟಿಸಿದ. ಕೇವಲ ಒಂದು ನೂರು ಪ್ರತಿಗಳು ಮಾತ್ರ ಅಚ್ಚಾಗುತ್ತಿದ್ದ ಕಾಲದಲ್ಲಿ ಈ ಗ್ರಂಥಗಳು ಮುದ್ರಣ ಕಂಡಿದ್ದವು. ಈ ಗ್ರಂಥಗಳು ಈಗ ನೋಡಲೂ ಸಿಗಲಾರದು (ಪಾಟೀಲ್ ಪುಟ್ಟಪ್ಪ : ೩೦-೩೧).
ಹತ್ತೊಂಬತ್ತನೆಯ ಶತಮಾನದಲ್ಲಿ, ಭಾರತೀಯ ಭಾಷೆ, ಸಾಹಿತ್ಯ ಸಂಸ್ಕೃತಿ ಇತ್ಯಾದಿ ವಿಷಯಗಳಿಗೆ ಸಂಬಂಧಿಸಿದಂತೆ, ಅಧ್ಯಯನಕ್ಕೆ ಪಾಶ್ಚಿಮಾತ್ಯರು ತಮ್ಮನ್ನು ತಾವೇ ತೊಡಗಿಸಿ ಕೊಂಡಿದ್ದು, ಅಂದು ಅಳುತ್ತಿದ್ದ ಅರಸರ ಪ್ರತಿನಿಧಿಗಳಿಂದಲೂ ಪ್ರೋತ್ಸಾಹ ದೊರೆಯುತ್ತಿತ್ತು. ಕ್ರಿ.ಶ.೧೮೬೨ರಲ್ಲಿ ಭಾರತದ ಗೌವರ್ನರ್ ಜನರಲ್ ಆಗಿದ್ದ ಲಾರ್ಡ್‌ಕನ್ನಿಂಗ್ ಮಹಾಶಯನು ಭಾರತೀಯ ಪ್ರಾಚೀನ ಅವಶೇಷಗಳನ್ನು ಮುಂದಿನ ಪೀಳಿಗೆಯ ಸಲುವಾಗಿ ದಾಖಲಿಸುವ ಅಥವಾ ರಕ್ಷಿಸುವ ಅವಶ್ಯಕತೆಯನ್ನು ಗುರುತಿಸಿ, ಕೈಗೊಳ್ಳಬೇಕಾದ ಕಾರ್ಯವ್ಯಾಪ್ತಿಯ ಬಗ್ಗೆ ಚರ್ಚಿಸಿದ್ದಾನೆ.
ಜೇಮ್ಸ್ ಫರ್ಗುಸನ್‌ರವರ “ಹಿಸ್ಟರಿ ಆಫ್ ಇಂಡಿಯನ್ ಅಂಡ್ ಇಂಡೋನೇಷಿಯನ್ ಆರ್ಕಿಟೆಕ್ಚರ್” ಪ್ರಕಟವಾದದ್ದು ಕ್ರಿ.ಶ. ೧೮೭೫ರಲ್ಲಿ. ಈ ಗ್ರಂಥವು ಪ್ರಾಚೀನ ಭಾರತದ ಸಮಗ್ರ ನೋಟವನ್ನು ಒದಗಿಸಿದ್ದು, ಈ ರೀತಿಯ ಅಧ್ಯಯನಕ್ಕೆ ನಾಂದಿಯಾಯಿತು. ಫರ್ಗುಸನ್ ಆರಂಭಿಸಿದ ವಸ್ತುನಿಷ್ಠ ಅಧ್ಯಯನವನ್ನು ಹೆನ್ರಿ ಕಜಿನ್ಸ್, ಜೇಮ್ಸ್ ಬರ್ಗೆಸ್, ಪರ್ಸಿ ಬ್ರೌನ್, ಬೆಂಜಮಿನ್ ರೋಲೆಂಡ್, ಜೆ.ಸಿ.ಹಾರ್ಲೆ ಮುಂತಾದ ವಿದ್ವಾಂಸರು ಮುಂದುವರೆಸಿದರು.
ರಾಂರಾಜ್ ಕೈಗೊಂಡ ಅಧ್ಯಯನದ ರೀತಿ ನೀತಿಗಳನ್ನು ಸ್ಟೆಲ್ಲಾ ಕ್ರಾಂರಿಚ್ ಮುಂದುವರೆಸಿದರು. ಪ್ರಾಚೀನ ವಾಸ್ತುಶಾಸ್ತ್ರಗಳನ್ನು ಗುರುತಿಸಿ, ಅವುಗಳ ನೆರವಿನಿಂದ ದೇವಾಲಯ ವಾಸ್ತುವನ್ನು ಗುರುತಿಸುವ ಕಾರ್ಯ ಮುಂದುವರೆಯಿತು. ಮತ್ತಷ್ಟು ದೇಶೀಯ ವಿದ್ವಾಂಸರು ಇದೇ ಹಾದಿಯಲ್ಲಿ ಸಾಗಿದ್ದು ಕೆ.ಆರ್. ಶ್ರೀನಿವಾಸನ್, ಟಿ.ವಿ.ಮಹಾಲಿಂಗಂ, ಕೆ.ವಿ. ಸೌಂದರರಾಜನ್ ಮುಂತಾದವರು, ದಾಕ್ಷಿಣಾತ್ಯ ದೇವಾಲಯವನ್ನು ಶಾಸ್ತ್ರರೀತ್ಯಾ ಗುರುತಿಸಿದರು. ವಿದ್ವಾಂಸ ಪಿ.ಕೆ.ಆಚಾರ್ಯರವರಿಂದ “ಮಾನಸಾರ”ಗ್ರಂಥದ ಸಂಪಾದನೆ ವ್ಯವಸ್ಥಿತವಾಗಿ ನಡೆದು, ಭಾಷಾಂತರ, ಟಿಪ್ಪಣಿಗಳೊಂದಿಗೆ ಹಲವು ಸಂಪುಟಗಳಲ್ಲಿ ಪ್ರಕಟಿಸಲ್ಪಟ್ಟಿತು. ಕೆಲವು ದೇಶೀಯ ವಿದ್ವಾಂಸರು ಔತ್ತರೇಯ ಗ್ರಂಥವನ್ನು ಟೀಕೆ, ಟಿಪ್ಪಣಿಗಳೊಂದಿಗೆ ಪ್ರಕಟಿಸಿದರು. ಇವರಲ್ಲಿ ಗುಜರಾತಿನ ಪಿ.ಒ. ಸೋಂಪುರ ಎಂಬ ವಿದ್ವಾಂಸರು ಕಾರ್ಯನಿರತ ಸ್ಥಪತಿಗಳಲ್ಲಿ ಪ್ರಮುಖರು. ಹೆಚ್ಚಿನ ದೇಶೀಯ ವಿದ್ವಾಂಸರಿಗೆ ಪ್ರಾದೇಶಿಕ ಶೈಲಿಗಳೇ ಮಹತ್ವದ್ದೆನಿಸಿ, ಅವರುಗಳು ಭಾರತೀಯ ದೇವಾಲಯಗಳನ್ನು ಸಮಗ್ರವಾಗಿ ಅವಲೋಕಿಸಿ ಗುರುತಿಸಿದ್ದು ಕಡಿಮೆ ಎಂದೇ ಹೇಳಬಹುದು. ಪ್ರಾಚೀನ ಗ್ರಂಥಗಳನ್ನು ಸರಿಯಾಗಿ ಅರ್ಥೈಸಲಾಗದೆ, ಫರ್ಗುಸನ್ ತೋರಿದ ವಸ್ತುನಿಷ್ಠ ಅಧ್ಯಯನದ ಹಾದಿಯನ್ನು ಅನುಸರಿಸಿರುವುದನ್ನು ಕಾಣಬಹುದು.
ನಮ್ಮ ಪ್ರಾಚೀನ ವಾಸ್ತುಗ್ರಂಥಗಳಂತೆ, ವಿಟ್ರೂವಿಯಸ್ ರಚಿಸಿದ ವಾಸ್ತುಗ್ರಂಥ ಪಾಶ್ಚಿಮಾ ತ್ಯರಿಗೊಂದು ದಾರಿದೀಪ. ದೇಶ ಕೋಶಗಳು ವಿಭಿನ್ನವಾದರೂ, ವಿಟ್ರೂವಿಯಸ್ ಗುರುತಿಸುವ ವಿಚಾರಗಳು ಸರ್ವಕಾಲಿಕ ಮೌಲ್ಯವುಳ್ಳದ್ದು. “ಸ್ಥಪತಿಃ ಸ್ಥಾಪಯೇತ್ ಸ್ಥಿರಂ“ ಇದು ಮಯಮತೋಕ್ತಿ (ಡಗೆನ್ಸ್ : ೧೯೮೫ : ೧೦). ಈ ಉಲ್ಲೇಖದಲ್ಲಿ ವಾಸ್ತುಸ್ವರೂಪವೂ, ಸ್ಥಪತಿಯ ಕರ್ತವ್ಯವೂ ಗುರುತಿಸಲ್ಪಟ್ಟಿದೆ. ಸ್ಥಪತಿಯಿಂದ ರಚಿಸಲ್ಪಟ್ಟಿದ್ದು ಸರ್ವಕಾಲಿಕ ಮೌಲ್ಯಗಳನ್ನೊಳಗೊಂಡಿರಬೇಕು. “ಲಕ್ಷ್ಯ ಲಕ್ಷಣಾಯುಕ್ತಾರ್ಥ ಶಾಸ್ತ್ರನಿಷ್ಠೋ ನರೋ ಭವೇತ್“ ಇದು ಸಮರಾಂಗಣ ಸೂತ್ರಧಾರ ಗ್ರಂಥದ ಒಕ್ಕಣೆ (ಅಗ್ರವಾಲಾ : ೧೯೬೬ : ೨೪೬). ಈ ಗ್ರಂಥದ ಪ್ರಕಾರ, ಸಾಮುದ್ರ, ಗಣಿತ, ಜ್ಯೋತಿಷ್ಯ, ಛಂದ, ಶಿಲ್ಪ ಇವೆಲ್ಲವೂ ಸ್ಥಪತಿಗೆ ತಿಳಿದಿರಬೇಕು.
ಆರ್ಕಿಟೆಕ್ಟ್ ಎಂದರೆ ವಾಸ್ತುಶಿಲ್ಪಿಯೇ. ಶಿಲ್ಪಿ ಎಂದಲ್ಲಿ ತಾಂತ್ರಿಕ ಪರಿಣಿತಿಯುಳ್ಳವನು. ತಂತ್ರಜ್ಞಾನ ಮತ್ತು ಪರಿಣಿತಿಗಳನ್ನು ವಿಶ್ಲೇಷಿಸುವಾಗ, ಶಾಸ್ತ್ರ ಮತ್ತು ತಾಂತ್ರಿಕತೆಯ ನಡುವಣ ಅಂತರ ಕೂದಲೆಳೆಯಷ್ಟು. ಇವೆರಡೂ ಪರಸ್ಪರ ಪೂರಕವೂ ಹೌದು. ದೇವಾಲಯವೇ ಭಗವಂತನ ಶರೀರವೆಂದೂ, ಶರೀರದ ಅಂಗಗಳಿಗೆ ಸಮನಾಗಿ ದೇವಾಲಯದ ವಿವಿಧ ಅಂಗಗಳೂ ಆರೋಪಿಸಲ್ಪಟ್ಟಿವೆ (ಆಸೂರಿ : ೧೯೭೮ : ೩೭)
ಗರ್ಭಗೇಹಂ ಶಿರಃಪ್ರೋಕ್ತೋ ಶಿಖಾ ಶಿಖರಮುಚ್ಯತೇ
ನಾಸಿಕಾ ಶುಕನಾಸೀ ಸ್ಯಾತ್ ಅಂತರಲಾಂಗುಲಂ ಸ್ಮೃತಂ
ಮಂಟಪಂ ದೇಹಮಿತ್ಯುಕ್ತಂ ಪ್ರಾಕಾರಃ ಕರ ಉಚ್ಯತೇ
ಗೋಪುರಂ ಪಾದ ಇತ್ಯುಕ್ತಂ ದೇವಸ್ಥಾನಂ ಪ್ರಕಥ್ಯತೇ
ವಿಟ್ರೂವಿಯಸ್ಸನ ವಾಸ್ತುಶಾಸ್ತ್ರವು ಮಾನವ ಶರೀರರಚನೆಯಲ್ಲಿರುವ ವಿವಿಧ ಅಂಗಾಂಗ ಗಳೊಂದಿಗಿರುವ ಸಾಮರಸ್ಯ ಸಮತೋಲನವನ್ನು, ವಾಸ್ತುರಚನೆಗಳಲ್ಲಿಯೂ ಆಪೇಕ್ಷಿಸುತ್ತದೆ (ಮಾರ್ಗನ್ : ೧೯೬೪ : ೧೪). ವಾಸ್ತುರಚನೆಯು ಪರಿಪೂರ್ಣತೆಯನ್ನು ಸಾಧಿಸುವಲ್ಲಿ ಗಮನಿಸಬೇಕಾದ ಇನ್ನಿತರ ಅಂಶಗಳನ್ನೂ ವಿಟ್ರೂವಿಯಸ್ ಗುರುತಿಸುತ್ತಾನೆ. ಅಂಗಾಂಗಗಳ ಸಾಮರಸ್ಯದಂತೆ ಇತರ ಅಂಶಗಳೂ ವಾಸ್ತುರಚನೆಯಲ್ಲಿ ನಿರ್ಣಾಯಕ ಪಾತ್ರವಹಿಸುತ್ತವೆ.
ದೇವಾಲಯಗಳ ಅಧ್ಯಯನದಲ್ಲಿ, ಅಂದಿನ ರಾಜಕೀಯ ಪರಿಸರ, ದೇವಾಲಯಕ್ಕೆ ಸಂಬಂಧಿಸಿದ ಶಾಸನಗಳನ್ನು, ಅವುಗಳ ಟಿಪ್ಪಣಿಗಳನ್ನು, ಇಂದಿನವರೆಗೆ ಮೇಲುಗೈ ಸಾಧಿಸುತ್ತಿದ್ದು, ವಾಸ್ತುವನ್ನು ಕುರಿತ ವಿವರಗಳು ಸಾಲದೆ, ಅಸ್ಪಷ್ಟವೆನಿಸುತ್ತಿತ್ತು. ಈ ಪರಿಸ್ಥಿತಿಗೆ ವಾಸ್ತುಗ್ರಂಥಗಳಲ್ಲಿರುವ ವಿವರಗಳ ಪೂರ್ಣಗ್ರಹಿಕೆಯ ಕೊರತೆಯೇ ಕಾರಣ ಎನಿಸುತ್ತಿತ್ತು. ಈಗ ಗ್ರಂಥಗಳ ವ್ಯವಸ್ಥಿತ ಅಧ್ಯಯನದಿಂದ ಕೆಲವು ಕೊರತೆಗಳು ಪರಿಹಾರವಾಗಿದ್ದು, ದಾರಿ ತೋರುವಲ್ಲಿ ಶಕ್ತವಾಗಿದೆ. ಅಂತಹ ಉದ್ದೇಶದಿಂದ ಈ ಲೇಖನ ಮಾಲೆಯನ್ನು ಸಂಕಲಿಸಲಾಗಿದೆ.
ದೇವಾಲಯ ವಾಸ್ತು: ೨. ದೇವಾಲಯಗಳ ವರ್ಗೀಕರಣದಲ್ಲಿ ಕರ್ನಾಟಕದ ಪಾತ್ರ
ದೇವಾಲಯಗಳ ವಾಸ್ತುವಿವರಣೆಯಲ್ಲಿ ಹೆಚ್ಚು ಪ್ರಚಲಿತದಲ್ಲಿರುವ ಹಾಗೂ ವಾಸ್ತುಗ್ರಂಥಗಳಲ್ಲಿ ಹೆಚ್ಚು ಮನ್ನಣೆ ಪಡೆದಿರುವ ಪ್ರಮುಖ ವಾಸ್ತುಶೈಲಿಗಳು ಮೂರು. ಇವು ನಾಗರ, ದ್ರಾವಿಡ, ವೇಸರ ಶೈಲಿಗಳು. ಈ ಶೈಲಿಗಳನ್ನು ಕರ್ನಾಟಕದ ಶಾಸನಗಳೂ ಹೆಸರಿಸಿವೆ. ಚಿರ ಪರಿಚಿತವಾಗಿರುವ ಈ ಶೈಲಿಗಳನ್ನು ಕರಾರುವಾಕ್ಕಾಗಿ ಗುರುತಿಸಲು ನಿರಂತರವಾಗಿ ಪ್ರಯತ್ನಗಳು ನಡೆದಿವೆ. ಈ ದಿಸೆಯಲ್ಲಿ ಪ್ರೊ. ಢಾಕೆಯವರ ಪ್ರಯತ್ನ ಗಮನಾರ್ಹವಾದುದು. ಢಾಕೆಯವರು ಬರೆದು ಪ್ರಕಟಿಸಿರುವ “ಇಂಡಿಯನ್ ಟೆಂಪಲ್ ಫಾರಂಸ್ ಇನ್ ಕರ್ನಾಟ, ಇನ್ ಸ್ಕ್ರಿಪ್‌ಷನ್ಸ್ ಅಂಡ್ ಆರ್ಕಿಟೆಕ್ಚರ್” ಎಂಬ ಗ್ರಂಥದಲ್ಲಿ, ಕರ್ನಾಟಕದಲ್ಲಿ ಲಭ್ಯವಿರುವ ಶಾಸನೋಲ್ಲೇಖಗಳನ್ನೂ, ವಾಸ್ತುಶೈಲಿಯ ಮಾದರಿಗಳನ್ನೂ ಅಭ್ಯಸಿಸಿದ್ದಾರೆ. ಇವುಗಳನ್ನು ವಾಸ್ತುಶಾಸ್ತ್ರಗಳ ವಿವರಗಳೊಂದಿಗೆ ಗುರುತಿಸಲು ಪ್ರಯತ್ನಿಸಿದ್ದಾರೆ. ಭಾರತೀಯ ದೇವಾಲಯಗಳ ಶೈಲಿಗಳನ್ನು ಗುರುತಿಸಲು ಕರ್ನಾಟಕವನ್ನು ಆಶ್ರಯಿಸಬೇಕಾದ ಅವಶ್ಯಕತೆಯನ್ನು ಗ್ರಹಿಸಿದ್ದಾರೆ (೧೯೭೭ : ೨೮). ಈ ಪ್ರಯತ್ನದಲ್ಲಿ ಅವರು ಸಂಪೂರ್ಣ ಯಶಸ್ವಿಯಾಗಿಲ್ಲ ಎಂದು ಗಮನಿಸಬಹುದು.

ಪ್ರೊ. ಢಾಕೆಯವರು ಈ ವಿಷಯಕ್ಕೆ ಪೂರಕವಾಗಿ ಹಾಸನ ಜಿಲ್ಲೆಯ ದೊಡ್ಡಗದ್ದವಳ್ಳಿ ಶಾಸನ ಮಾಹಿತಿಯನ್ನೂ, ಅದೇ ಕಾಲದ ಔತ್ತರೇಯ ವಾಸ್ತುಗ್ರಂಥಗಳನ್ನೂ ಕೂಲಂಕುಷವಾಗಿ ಪರಿಶೀಲಿಸಿದ್ದಲ್ಲಿ, ಅವರ ಶ್ರಮ ಸಾರ್ಥಕವಾಗುತ್ತಿತ್ತು. ಪ್ರಸ್ತುತ ಅಧ್ಯಯನದಲ್ಲಿ ಅವರು ಗಮನಿಸಿದ ಶಾಸನಗಳನ್ನೂ, ಲಭ್ಯವಿರುವ ವಾಸ್ತುಮಾದರಿಗಳನ್ನೂ, ಔತ್ತರೇಯ ಗ್ರಂಥಗಳ ವಿವರಗಳೊಂದಿಗೆ ಸಮೀಕರಿಸಿ ನೋಡಲಾಗಿದೆ. ಪ್ರೊ.ಢಾಕೆಯವರ ತೀರ್ಮಾನಗಳು ಪುನರ್ ವಿಮರ್ಶೆಗೊಳಗಾಗಿದ್ದು, ಈಗ ಸ್ಪಷ್ಟವಾದ ದಾರಿ ಪ್ರಾಪ್ತವಾಗಿದೆ. ಇದರಿಂದ ದೇವಾಲಯಗಳ ವರ್ಗೀಕರಣಕ್ಕೆ ನಿಶ್ಚಿತ ಆಕಾರ ಮೂಡಿದೆ. ವರ್ಗೀಕರಣ ವಿಧಾನಕ್ಕೆ ಹೊಸ ಆಯಾಮ ಒದಗಿಬಂದಿದೆ. ಇದೇ ಹಾದಿಯಲ್ಲಿ ಮುಂದಿನ ಅಧ್ಯಯನ ಮುಂದುವರೆಯಬೇಕಾಗಿದೆ. ದೇವಾಲಯಗಳನ್ನು ವಾಸ್ತುಗ್ರಂಥಗಳ ವಿವರಣೆಯೊಂದಿಗೆ ನೋಡುವ ಪ್ರಯತ್ನ ಈಗ ಸಾಧ್ಯವಾಗುತ್ತಿದೆ. ದೇವಾಲಯಗಳ ವಾಸ್ತುಶೈಲಿಗಳನ್ನು ಹೆಸರಿಸುವ ಕರ್ನಾಟಕದ ದೊಡ್ಡ ಗದ್ದವಳ್ಳಿ, ಕುಬಟೂರು ಮತ್ತು ಹೊಳಲು ಶಾಸನಗಳಲ್ಲಿ, ದಡ್ಡಗದ್ದವಳ್ಳಿಯ ಶಾಸನವು ಪ್ರಮುಖವಾದುದು. ಬಿ.ಎಲ್.ರೈಸರ ಹಾಸನ ಜಿಲ್ಲೆಯ ಶಾಸನ ಸಂಪುಟದಲ್ಲಿ, ಇದಕ್ಕೆ ಸಂಬಂಧಿಸಿದ ಶಾಸನದ ಕಡೆಯ ಎರಡು ಸಾಲುಗಳು ಇಂತಿವೆ (೧೯೦೨ : ೧೨೪).
ವಿಮಾನ ಸರ್ವ್ವತೋಭದ್ರ ವ್ರಿಸ್ವಭಾವಳಿಶಿಕ್ತಂ ಉತ್ತುಂಗವೈ
ರಾಜಗರುಡ ವರ್ದ್ಧಮಾನ ಶಂಖವ್ರಿತ್ತ ಪುಱ್ಪಕಗ್ರಿಹರಾಜಸ್ವಸ್ತಿ
ವಾಸ್ತು ಶಾಸ್ತ್ರಗಳನ್ನಾಧರಿಸಿ, ಈ ಸಾಲುಗಳನ್ನು ಕೆಳಕಂಡಂತೆ ಸರಿಪಡಿಸಲಾಗಿದೆ.
ವಿಮಾನಃ ಸರ್ವತೋಭದ್ರ ವೃಷಭ ನಳಿನಿಕ ಉತ್ತುಂಗ ವೈರಾಜ
ಗರುಡ ವರ್ಧಮಾನ ಶಂಖಾವರ್ತ ಪುಷ್ಪಕ ಗೃಹರಾಜ ಸ್ವಸ್ತಿಕ
ಆರ್. ನರಸಿಂಹಚಾರ್‌ರವರು “ದಿ ಲಕ್ಷ್ಮೀದೇವಿ ಟೆಂಪಲ್ ಅಟ್ ದೊಡ್ಡಗದ್ದವಳ್ಳಿ” ಎಂಬ ಕಿರುಪುಸ್ತಕದಲ್ಲಿ (೧೯೮೨ : ೫) ಈ ಶಾಸನದ ಸಾಲುಗಳನ್ನು ಗುರುತಿಸಿ, ಈ ವಾಸ್ತುಶೈಲಿಗಳು ಸಂಸ್ಕೃತ ಗ್ರಂಥಗಳಿಂದ ಉದ್ದರಿಸಿದ ಪಾರಿಭಾಷಿಕ ಪದಗಳೆನ್ನುತ್ತಾರೆ. ಎರಡನೆಯ ಸಾಲಿನ ಕೊನೆಯ ಪದವನ್ನು ಪೂರ್ಣವಾಗಿ ಕೈಬಿಟ್ಟಿದ್ದಾರೆ. ಪ್ರೊ. ಢಾಕೆಯವರು ಕಡೆಯ ಪದವನ್ನು ಸರಿಯಾಗಿ ಸೂಚಿಸಿದ್ದರೂ ಅಡಿಟಿಪ್ಪಣಿಯಲ್ಲಿ ಪ್ರಶ್ನಾರ್ಥಕ ಚಿಹ್ನೆ ಇರಿಸಿದ್ದಾರೆ (೧೯೭೭ : ೪೪)
ದೊಡ್ಡಗದ್ದವಳ್ಳಿ ಶಾಸನವನ್ನು ಸರಿಯಾಗಿ ಗುರುತಿಸಲು ನೆರವಾದ ಔತ್ತರೇಯ ವಾಸ್ತುಗ್ರಂಥಗಳಾದ “ಸಮರಾಂಗಣ ಸೂತ್ರಧಾರ” ಮತ್ತು ” ಅಪರಾಜಿತಪೃಚ್ಛಾ” ಗ್ರಂಥಭಾಗಗಳನ್ನು ಅವಶ್ಯಕವಾಗಿ ಸ್ಮರಿಸಬೇಕು. ಈ ಗ್ರಂಥಭಾಗಗಳು ಈವರೆಗೆ ವಿದ್ವಾಂಸರ ಗಮನಕ್ಕೆ ಬಾರದೆ, ಕರ್ನಾಟಕದ ದೇವಾಲಯಗಳ ವರ್ಗೀಕರಣವೂ ತ್ರಿಶಂಕುಸ್ಥಿತಿಯಲ್ಲಿತ್ತು ಎಂದು ಗಮನಿಸಬಹುದು. ಈ ಶಾಸನದ ಸಾಲುಗಳು ಔತ್ತರೇಯ ಗ್ರಂಥಗಳ ಸಾಲುಗಳನ್ನು ಹೋಲುತ್ತವೆ ಎಂದು ಒಪ್ಪಿಕೊಳ್ಳವುದರೊಂದಿಗೆ, ಕರ್ನಾಟಕದ ಕಲ್ಯಾಣದ ಚಾಲುಕ್ಯರ ಮತ್ತು ಹೊಯ್ಸಳರ ಕಾಲದ ಬಹುಪಾಲು ದೇವಾಲಯಗಳು ಔತ್ತರೇಯ ಸಂಪ್ರದಾಯಕ್ಕೆ ಸೇರುತ್ತವೆ ಎಂದು ಒಪ್ಪಿಕೊಳ್ಳಬೇಕಾಗಿದೆ.
ಕ್ರಿ.ಶ. ೧೦೧೮ ರಿಂದ ೧೦೬೦ರವರೆಗೆ ಧಾರಾನಗರಿಯನ್ನು ಆಳುತ್ತಿದ್ದ ಭೋಜದೇವನ “ಸಮರಾಂಗಣ ಸೂತ್ರಧಾರ” ಗ್ರಂಥವು ಕ್ರಿ.ಶ. ಹನ್ನೊಂದನೆಯ ಶತಮಾನದ ಮಧ್ಯಭಾಗದ್ದೆಂದು ಗುರುತಿಸಲಾಗಿದೆ (ಮಂಕಡ್: ೧೯೫೦ : ೧೧). ಶಾಸನಕ್ಕೆ ನೆರವಾದ ಗ್ರಂಥದ ಸಾಲುಗಳು ಇಂತಿವೆ (ಅಗ್ರವಾಲಾ : ೧೯೬೬ : ೪೩೨-೪೩೩).
ಪ್ರಾಸಾದಾನಾಂ ಚತುಷಷ್ಠಿರಿದಾನೀಮಭಿದೀಯತೇ
ಯೋ ಪೂರ್ವಂ ಬ್ರಹ್ಮಣಾದತ್ತ ಪ್ರಾಸಾದ ವಿಶ್ವಕರ್ಮಣೇ
………………
ವಿಮಾನಃ ಸರ್ವತೋಭದ್ರ ಗಜಪೃಷ್ಠೋಥ ಪದ್ಮಕಃ
ವೃಷಭೋ ಮುಕ್ತಕೋಣಶ್ಚ ನಲಿನೋ ದ್ರಾವಿಡಸ್ತಥಾ
…………..
ಗರುಡ ವರ್ಧಮಾನಶ್ಚ ಶಂಖಾವರ್ತೋಪುಷ್ಪಕಃ
ಗೃಹರಾಟ್ ಸ್ವಸ್ತಿಕಶ್ಚೈವ ರುಚಕಃ ಪುಂಡ್ರವರ್ಧನಃ
ವಾಸ್ತುವಿದ್ಯಾ ಎಂಬ ಅಪ್ರಕಟಿತ ಗ್ರಂಥವು ಬರೋಡಾದಿಂದ ಪ್ರಕಟಗೊಂಡ ಅಪರಾಜಿತ ಪೃಚ್ಛಾ ಗ್ರಂಥಕ್ಕೆ ಮೂಲವಿರಬೇಕೆಂದು ವಿದ್ವಾಂಸ ಢಾಕೆಯವರು ಅಭಿಪ್ರಾಯ ಪಡುತ್ತಾರೆ. ಅಪರಾಜಿತ ಪೃಚ್ಛಾ ಗ್ರಂಥದ “ವಿಮಾನಾದಿ ಚತುಷಷ್ಠಿ ಪ್ರಾಸಾದ ಲಕ್ಷಣಾತ್ಮಕ ಅಧ್ಯಾಯ“ವು (ಮಂಕಡ್ : ೧೯೫೦ : ೪೬೦-೪೬೧), ಸಮರಾಂಗಣ ಸೂತ್ರಧಾರ ಗ್ರಂಥದ ಮೇಲ್ಕಂಡ ಶ್ಲೋಕಗಳಂತೆ ಅರವತ್ತನಾಲ್ಕು ಪ್ರಾಸಾದಗಳನ್ನು ಹೆಸರಿಸಿದೆ. ಆದ್ದರಿಂದ ಇವೆರಡೂ ಗ್ರಂಥಗಳಿಗೆ ಪ್ರಾಚೀನ ಮೂಲದ ಮತ್ತೊಂದು ಗ್ರಂಥವು ಆಕರಗ್ರಂಥವಾಗಿರುವ ಸಾಧ್ಯತೆ ಇದೆ. ಈ ಗ್ರಂಥಗಳ ಸಾಲುಗಳನ್ನು ಶಾಸನದ ಸಾಲುಗಳು ಹೋಲುತ್ತಿರುವುದರಿಂದ, ಅಂದಿನ ಕರ್ನಾಟಕದ ಶಿಲ್ಪಿಗಳಿಗೆ, ಔತ್ತರೇಯ ಗ್ರಂಥಗಳ ಪರಿಚಯವಿತ್ತು ಎಂದು ಗುರುತಿಸಬಹುದಾಗಿದೆ. ದೇವಾಲಯಗಳ ಕಂಡರಣೆಯಲ್ಲಿ ಈ ಗ್ರಂಥಗಳನ್ನು ಆಧರಿಸಿದರು ಎಂದು ಹೇಳಬಹುದಾಗಿದೆ.
ಡಾ. ಶ್ರೀಕಂಠಶಾಸ್ತ್ರಿಯವರು ತಮ್ಮ “ಹೊಯ್ಸಳ ವಾಸ್ತುಶಿಲ್ಪ” ಗ್ರಂಥದಲ್ಲಿ (೧೯೬೫ : ೧೨-೧೩) ಹೊಯ್ಸಳರ ಕಾಲದ ದೇವಾಲಯಗಳನ್ನು ವಿವರಿಸುವಾಗ, ಹೊಯ್ಸಳರ ಆಶ್ರಯದಲ್ಲಿ ಸಂಸ್ಕೃತದಲ್ಲಾಗಲಿ, ಕನ್ನಡದಲ್ಲಾಗಲಿ, ಶಿಲ್ಪಗ್ರಂಥಗಳು ರಚಿತವಾದಂತೆ ಕಂಡುಬರುವುದಿಲ್ಲ ಎಂದು ತಿಳಿಸಿದ್ದಾರೆ. ವರಾಹ ಮಿಹಿರನ ಬೃಹತ್ ಸಂಹಿತಾ, ಮಾನಸಾರ, ಅಭಿಲಷಿತಾರ್ಥ ಚಿಂತಾಮಣಿ ಇತ್ಯಾದಿ ಗ್ರಂಥಗಳಲ್ಲಿ ಕಂಡುಬರುವ ಅಂಶಗಳಿಗಿಂತ ಭಿನ್ನವಾದ ಕೆಲವು ಅಂಶಗಳು ಹೊಯ್ಸಳ ಕಟ್ಟಡಗಳಲ್ಲಿ ಕಂಡುಬರುತ್ತದೆ ಎಂದು ಗುರುತಿಸಿದ್ದಾರೆ. ಡಾ.ಕೆ.ವಿ. ಸೌಂದರರಾಜನ್ ರವರು ಔತ್ತರೇಯ ಸಂಪ್ರದಾಯದ ಪ್ರಭಾವವನ್ನು ಚಾಲುಕ್ಯರ ಮತ್ತು ಹೊಯ್ಸಳರ ಕಾಲದ ದೇವಾಲಯಗಳಿಗೆ ಸಂಬಂಧಿಸಿದಂತೆ ಸಂಪೂರ್ಣವಾಗಿ ನಿರಾಕರಿಸುತ್ತಾರೆ (೧೯೬೯ : ೩೩). ಹೊಯ್ಸಳರಿಗೆ ಹಾಗೂ ಧಾರಾನಗರಿಯನ್ನು ಆಳುತ್ತಿದ್ದ ಮಾಳವಾಧೀಶ್ವರಿಗೆ ಸಂಬಂಧವಿತ್ತೇ ಎಂದು ಪ್ರಶ್ನಿಸಿದಲ್ಲಿ ಕೆಲವು ಶಾಸನಗಳಲ್ಲಿ ಇವರ ಸ್ಪಷ್ಟ ಉಲ್ಲೇಖಗಳಿವೆ (ರೈಸ್ : ೧೯೦೨ : ೧೭೫).
ಧಾರಾ ಧಾರೋ ಭುಜ ಬಳಯುತಾಂ ಮಾಳವಾಧೀಶ್ವರಾಣಾಂ
ಭೋಜೋನೌಜೋ ವಿಜಿತರಿಪುಣಾ ವರ್ಧಿತಯಾ ಪ್ರಸಿದ್ಧಾಃ
ಸಾಭೂದಾಪೋಶನ ಮಹಿತಭೂ ಭೋಜನೇ ಯಸ್ಯ ಪೂರ್ವಂ
ಕೌಬೇರಾಶಾ ವಿಜಯ ಸಮಯೇ ವರ್ಣ್ಯತೇ ಕಿಂ ಸವೀರಃ
ಈ ಶಾಸನಾಧಾರಗಳಿಂದ ಹೊಯ್ಸಳರ ಕಾಲದಲ್ಲಿ ಆ ದೇಶದೊಡನೆ ಇದ್ದ ಸಂಬಂಧ ವ್ಯಕ್ತವಾಗುವುದರಿಂದ, ಹೊಯ್ಸಳರ ಕಾಲದ ಶಿಲ್ಪಗಳಿಗೆ ಔತ್ತರೇಯ ಗ್ರಂಥಗಳ ಪರಿಚಯ ಇತ್ತು ಎಂದು ತಿಳಿಯಲು ಅವಕಾಶವಿದೆ.
ವಾಸ್ತು ಗ್ರಂಥಗಳಲ್ಲಿ ಔತ್ತರೇಯ ಮತ್ತು ದಾಕ್ಷಿಣಾತ್ಯ ಸಂಪ್ರದಾಯವೆಂಬ ವರ್ಗೀಕರಣವಿಲ್ಲ. ಆದರೆ, ಇವೆರಡೂ ಸಂಪ್ರದಾಯಗಳು ಗ್ರಂಥಗಳ ಸೂಕ್ಷ್ಮಾವಲೋಕನದಿಂದ ಅರಿವಿಗೆ ಕರಾರುವಾಕ್ಕಾದ ವಗೀಕರಣ ಅನಿವಾರ್ಯ ಎನಿಸಿದೆ. ಬಳ್ಳಾರಿ ಜಿಲ್ಲೆಯ ಹೊಳಲು ಗ್ರಾಮದ ಶಾಸನದ ಪಾಠ ಕೆಳಕಂಡಂತಿವೆ (ಢಾಕೆ : ೧೯೭೭ : ೨).
ಸ್ವಸ್ತಿ ಸಮಸ್ತ ಶಿವಪಾದ ಶೇಖರ
ಕಲಿಯುಗ ವಿಶ್ವಕರ್ಮ ಚೌಷಷ್ಠಿ ಕಳಾ
ವಿದ್ಯೆ ಪ್ರವೀಣ ಚೌಷಷ್ಠಿ ಪ್ರಾಸಾದ
ವಿಶಾರದ ನಾಗರ ಕಳಿಂಗ ದ್ರಾವಿಳ ವೇಸರ
ಚತುರ್ಜಾತಿ ಪ್ರಾಸಾದ ವಿನಿರ್ಮಿತ ಸೂತ್ರಧಾರಿ
ಸೋಗೆಯ ಪಾದೋಜರ ಛತ್ರ ಬೊಮ್ಮೋಜನು…….
ಶಾಸನದ ಲಿಪಿಯನ್ನಾಧರಿಸಿ ಡಾ.ಕೆ.ವಿ. ರಮೇಶ್‌ರವರು, ಈ ಶಾಸನವು ಕ್ರಿ.ಶ.ಹನ್ನೆರಡನೆಯ ಶತಮಾನದ ಅಂತ್ಯದ್ದೆಂದು ತಿಳಿಸಿದ್ದಾರೆ (ಢಾಕೆ : ೧೯೭೭ : ೪೪). ಔತ್ತರೇಯ ಗ್ರಂಥಗಳನ್ನು ವಿಶ್ವಕರ್ಮ ಪ್ರಣೀತ ಗ್ರಂಥಗಳೆಂದು ಗುರುತಿಸುವ ಪರಿಪಾಠವಿದೆ. ಅಂತಹ ಹದಿನೇಳು ಗ್ರಂಥಗಳನ್ನು ಡಾ.ಅಫ್ರೆಟ್ಚ್‌ರವರು ಪಟ್ಟಿ ಮಾಡಿದ್ದಾರೆ (ಮಂಕಡ್ : ೧೯೫೦ : ೯೧).
ಶಿಲ್ಪಿಗಳನ್ನು ಅರವತ್ತನಾಲ್ಕು ಕಲೆಗಳನ್ನು ಬಲ್ಲವನೆಂದೂ, ಕಲಿಯುಗದ ವಿಶ್ವಕರ್ಮನೆಂದೂ ಗೌರವಿಸುವ ಸಂಪ್ರದಾಯವಿದೆ. ಸಮರಾಂಗಣ ಸೂತ್ರಧಾರ ಹಾಗೂ ಅಪರಾಜಿತಪೃಚ್ಛಾ ಗ್ರಂಥದಲ್ಲಿ ಅರವತ್ತನಾಲ್ಕು ಪ್ರಾಸಾದಲಕ್ಷಣಗಳ, ಅಧ್ಯಾಯವನ್ನು ಮೊದಲಿಗೆ ಗುರುತಿಸಲಾಗಿದೆ. ಹೊಳಲು ಶಾಸನವು “ಚೌಷಷ್ಠಿ ಪ್ರಾಸಾದ ವಿಶಾರದ” ಎಂದು ಗುರುತಿಸಿದೆ. ಶಾಸನದಲ್ಲಿ ಉಲ್ಲೇಖಗೊಂಡ ದೇವಾಲಯಗಳ ನಾಲ್ಕು ಶೈಲಿಗಳಾದ “ನಾಗರ ಕಳಿಂಗ ದ್ರಾವಿಳ ವೇಸರ” ಗಳನ್ನು ಗಮನಿಸಬೇಕು. ಅಪರಾಜಿತ ಪೃಚ್ಛಾ ಗ್ರಂಥದ ಪ್ರಕಾರ (ಮಂಕಡ್ : ೧೯೫೦ :೨೬೬-೨೬೭) ದೇವಾಲಯಗಳ ವರ್ಗೀಕರಣದಲ್ಲಿ ಹದಿನಾಲ್ಕು ಜಾತಿ ಪ್ರಾಸಾದಗಳಿದ್ದು, ಅದರಲ್ಲಿ ಪ್ರಮುಖವಾದ ಎಂಟು ಶೈಲಿಗಳನ್ನು “ಪ್ರಾಸಾದಮಂಡನ” (ಜೈನ್ : ೧೯೬೩ : ೩) ಮತ್ತು “ದೀಪಾರ್ಣವ” (ಸೋಂಪುರ : ೧೯೬೦ : ೫೫ – ೫೬) ಗ್ರಂಥಗಳು ಹೆಸರಿಸಿವೆ. ಪ್ರಾದೇಶಿಕ ವರ್ಗೀಕರಣ ರೀತ್ಯಾ, ಅಪರಾಜಿತಪೃಚ್ಛಾ ಗ್ರಂಥವು ನಾಗರ, ದ್ರಾವಿಡ, ವೇಸರಗಳು ದಾಕ್ಷಿಣಾತ್ಯ ಸಂಪ್ರದಾಯದ ಶೈಲಿಗಳು. ಈ ಮೂರು ಶೈಲಿಗಳನ್ನು ಮಹಾಕೂಟ ಮತ್ತು ಪಟ್ಟದಕಲ್ಲುಗಳಲ್ಲಿ ಕಾಣಬಹುದಾಗಿದೆ.
ಶಿವಮೊಗ್ಗ ಜಿಲ್ಲೆಯ ಕುಬಟೂರಿನ ಶಾಸನದ ಉಲ್ಲೇಖ ಕೆಳಕಂಡಂತಿದೆ (ಢಾಕೆ : ೧೯೭೭ ; ೩).
ಕೈಲಾಸಾದ್ರಿಯ ವಿಶ್ವಕರ್ಮನೆ ಭವಂಗೆಂದೊಲ್ದು
ಸದ್ಭಕ್ತಿಯೊಳ್ ಭದ್ರದಿಂ ಕಂಡರಿಸಿಟ್ಟನೆಂಬೀ ನೆಗಳ
ನೇಕ ದ್ರಾವಿಡಂ ಭೂಮಿಜಂ ಪಿರಿದುಂ ನಾಗರಮೆಂಬ
ಬಹುವಿಧದ ಭದ್ರೋಪೇತದಿಂ……….
ದೇವಾಲಯ ರಚನೆಯಲ್ಲಿ ಭಿತ್ತಿ ಅಥವಾ ಜಂಘಾ ಭಾಗದ ವಿವರಗಳನ್ನು ನೀಡುತ್ತಾ ಶಾಸನಕಾರನು ದ್ರಾವಿಡ, ಭೂಮಿಜ, ಪಿರಿದುಂ ನಾಗರ ಎಂಬ ಶೈಲಿಗಳ ಶಿಖರ ಮಾದರಿಗಳು ಭದ್ರ ಭಾಗದ ಉಬ್ಬು ರಚನೆಗಳಾಗಿ ಕಂಡದ್ದನ್ನು ವಿವರಿಸುತ್ತಾನೆ. ಈ ಶಾಸನದ ಕಾಲವನ್ನು ಕ್ರಿ.ಶ.ಹನ್ನೆರಡನೆಯ ಶತಮಾನದ ಆರಂಭ ಎಂದು ಗುರುತಿಸಲಾಗಿದೆ. ಡಾ.ಪಿ.ಕೆ. ಆಚಾರ್ಯ ಅವರು “ಇಂಡಿಯನ್ ಆರ್ಕಿಟೆಕ್ಚರ್ ಎಕಾರ್ಡಿಂಗ್ ಟು ಮಾನಸಾರ ಶಿಲ್ಪಶಾಸ್ತ್ರ” ಎಂಬ ಗ್ರಂಥದಲ್ಲಿ ( ೧೯೨೭ : ೧೭೬, ೧೮೦) ಈ ಮೂರೂ ಶಾಸನಗಳನ್ನು ಗಮನಿಸಿದ್ದು ನಾಗರ, ದ್ರಾವಿಡ, ವೇಸರಗಳು ಭೌಗೋಳಿಕವಾಗಿ ವರ್ಗೀಕೃತಗೊಂಡಿವೆಯೆಂದೂ, ಭೂಮಿಜ ಶೈಲಿಯು ವೇಸರ ಶೈಲಿಗೆ ಪರ್ಯಾಯವಾಗಿ ಉದಯಿಸಿತೆಂದು ಅಭಿಪ್ರಾಯ ಮಂಡಿಸಿದ್ದಾರೆ. ಅಪರಾಜಿತಪೃಚ್ಛಾ ಗ್ರಂಥದ ಸಂಪಾದಕರು ಈ ವಾದವನ್ನು ಸಮರ್ಥಿಸುತ್ತಾ, ಭೂಮಿಜ ಶೈಲಿ ಕ್ರಿ.ಶ. ಒಂಬತ್ತನೆಯ ಶತಮಾನದ ನಂತರ ಕಾಣಿಸತೊಡಗಿತೆಂದು ತಮ್ಮ ಅಭಿಪ್ರಾಯವನ್ನು ಮುಂದಿಟ್ಟಿದ್ದಾರೆ (ಮಂಕಡ್ : ೧೯೫೦ : ೩೧).
ಕುಬಟೂರು ಶಾಸನವು ಗುರುತಿಸುವ ಶೈಲಿಗಳು, ಕರ್ನಾಟಕದಲ್ಲಿ ಕಲ್ಯಾಣದ ಚಾಲುಕ್ಯರ ಕಾಲದಲ್ಲಿ ಮತ್ತು ಹೊಯ್ಸಳ ಕಾಲದಲ್ಲಿ ಪ್ರಕಟಗೊಂಡ ಔತ್ತರೇಯ ಶೈಲಿಗಳಾಗಿವೆ. ಬಾದಾಮಿ ಚಾಲುಕ್ಯರ ಕಾಲದ ಕಳಿಂಗ ಶೈಲಿಯು ಒಂಬತ್ತನೆಯ ಶತಮಾನದ ನಂತರ ವಿಸ್ತಾರಗೊಂಡು, ಔತ್ತರೇಯ ಸಂಪ್ರದಾಯದ ದ್ರಾವಿಡ, ಭೂಮಿಜ ಮತ್ತು ಪಿರಿದುಂ ನಾಗರವೆಂಬ ಪ್ರಭೇದ ಅಥವಾ ಶೈಲಿಗಳಲ್ಲಿ ಮೈದಳೆಯಿತು. ಈ ಪ್ರಭೇದ ಅಥವಾ ಶೈಲಿಗಳನ್ನು ಕರ್ನಾಟಕದಲ್ಲಿ ಕಾಣಬಹುದಾಗಿದೆ. ದಾಕ್ಷಿಣಾತ್ಯ ಸಂಪ್ರದಾಯದೊಡನೆ ಬೆಳೆದ ಸಂಬಂಧದ ಫಲವಾಗಿ ಉದಯಿಸಿದ ಪ್ರಭೇದವನ್ನು ಔತ್ತರೇಯ ದ್ರಾವಿಡಶೈಲಿಯೆಂದು ಗುರುತಿಸಬಹುದಾಗಿದೆ. ಬಾಗಿದ ಶಿಖರವುಳ್ಳ ಕಳಿಂಗ ಶೈಲಿಯು, ಲತಿನ ಮತ್ತು ವಿಮಾನನಾಗರ ಶೈಲಿಗಳಿಗೆ ಮೂಲ ವೆನಿಸಿತು. ಇವೆರಡೂ ಪಿರಿದುಂ ನಾಗರ ಶೈಲಿಯ ಪ್ರಭೇದಗಳು. ಲತಿನ ಶೈಲಿಯು ಏಕಶೃಂಗ ರಚನೆಯಾದರೆ, ವಿಮಾನ ನಾಗರವು ಬಹುಶೃಂಗ ರಚನೆ ಎನಿಸಿದೆ. ಭೂಮಿಜ ಶೈಲಿಯು ಮೂಲತಃ ಬಾಗಿದ ಶಿಖರವುಳ್ಳದ್ದಾದರೂ, ಕರ್ನಾಟಕದಲ್ಲಿರುವ ರಚನೆಗಳು ಮೇಲಕ್ಕೇರುತ್ತಾ ಕಿರಿದಾಗಿ ಸಾಗುತ್ತವೆ.
ಪ್ರೊ. ಢಾಕೆಯವರ ಕಲ್ಯಾಣದ ಚಾಲುಕ್ಯರ ಮತ್ತು ಹೊಯ್ಸಳರ ಕಾಲದ ಪ್ರಮುಖ ದೇವಾಲಯಗಳ ಸರ್ವೇಕ್ಷಣೆ ಕೈಗೊಂಡಿದ್ದು, ಕುಬಟೂರು ಶಾಸನದ ಆಧಾರದಿಂದ ಗುರುತಿಸಲು ಪ್ರಯತ್ನಿಸಿದ್ದಾರೆ. ಸಮರಾಂಗಣ ಸೂತ್ರಧಾರ ಗ್ರಂಥಗಳಲ್ಲಿರುವ ಲಕ್ಷಣಗಳನ್ನು ಗಮನಿಸಿ, ಭೂಮಿಜ, ಲತಿನ, ವಿಮಾನನಾಗರ (ಕೇಸರಿ : ಶೇಖರಿ) ಶಿಖರಗಳ ಮಾದರಿಗಳನ್ನು ಗುರುತಿಸಿದ್ದಾರೆ. ದ್ರಾವಿಡ ಶೈಲಿಯನ್ನು ಗುರುತಿಸಲಾಗದೆ ಎಡವುತ್ತಾರೆ. ಶಾಸನವಿರುವ ಕೋಟೀಶ್ವರ ದೇವಾಲಯವೇ (ಔತ್ತರೇಯ) ದ್ರಾವಿಡ ಶೈಲಿ. ಕುಬಟೂರು ಶಾಸನವು ಹೆಸರಿಸುವ ಎಲ್ಲಾ ಶೈಲಿಗಳೂ ಔತ್ತರೇಯ ಸಂಪ್ರದಾಯಕ್ಕೆ ಸೇರಿವೆ. ಇಲ್ಲಿ ಗಮನಿಸಬೇಕಾದ ಅಂಶವೊಂದಿದೆ, ಭೂಮಿಜವು ಔತ್ತರೇಯ ಶೈಲಿ, ವೇಸರವು ದಾಕ್ಷಿಣಾತ್ಯ ಶೈಲಿ. ಒಂದು ಮತ್ತೊಂದರ ಮುಂದುವರಿಕೆ ಎನ್ನುವುದು ಹಾಸ್ಯಾಸ್ಪದ. ಔತ್ತರೇಯ ಸಂಪ್ರದಾಯವೇ ಬೇರೆ, ದಾಕ್ಷಿಣಾತ್ಯ ಸಂಪ್ರದಾಯವೇ ಬೇರೆಯದು.
ಔತ್ತರೇಯ ಗ್ರಂಥಗಳನ್ನಾಧರಿಸಿ, ಕುಬಟೂರಿನ ಕೋಟೀಶ್ವರ, ಕುಕ್ಕನೂರಿನ ಕಲ್ಲೇಶ್ವರ, ಹಾವೇರಿಯ ಸಿದ್ಧೇಶ್ವರ, ಚೌಡದಾನಪುರದ ಮುಕ್ತೇಶ್ವರ, ಡಂಬಳದ ದೊಡ್ಡಬಸಪ್ಪ ಮುಂತಾದ ದೇವಾಲಯಗಳನ್ನು ಔತ್ತರೇಯ ದ್ರಾವಿಡ ಎಂಬ ಗುರುತಿಸಬಹುದು. ಈ ದೇವಾಲಯಗಳ ಪಟ್ಟಿ ಪ್ರಾತಿನಿಧಿಕವೇ ಹೊರತು, ಸಂಪೂರ್ಣವಲ್ಲ. ಈವರೆಗೆ ವೇಸರವೆಂದು ನಂಬಿದ್ದ ಕಲ್ಯಾಣದ ಚಾಲುಕ್ಯರ ಕಾಲದ ಮತ್ತು ಹೊಯ್ಸಳರ ದೇವಾಲಯಗಳು ಔತ್ತರೇಯ ದ್ರಾವಿಡ ಎನಿಸಿದ್ದು ಈ ದಿಸೆಯಲ್ಲಿ ಅಧ್ಯಯನ ಮುಂದುವರೆಯಬೇಕಾಗಿದೆ.

ಕರ್ನಾಟಕದ ಔತ್ತರೇಯ ದೇವಾಲಯಗಳಲ್ಲಿ ಹಾನುಗಲ್ಲಿನ ಗಣಪತಿ ದೇವಾಲಯವನ್ನು ವಿಮಾನ ನಾಗರ ಶೈಲಿಯೆಂದೂ, ಹತ್ತರಗಿರಿಯ ಶಿಖರೇಶ್ವರ ದೇವಾಲಯವನ್ನು ಲತಿನ ಶೈಲಿಯೆಂದೂ ಗುರುತಿಸಲಾಗಿದೆ. ಪ್ರೊ.ಢಾಕೆಯವರು ತುರುವೇಕೆರೆಯ ಮೂಲೆಶಂಕರೇಶ್ವರ, ನುಗ್ಗೇಹಳ್ಳಿಯ ಸದಾಶಿವ ದೇವಾಲಯಗಳನ್ನು ಪ್ರಾದೇಶಿಕ ಲಕ್ಷಣಗಳನ್ನು ಮೈಗೂಡಿಸಿಕೊಂಡ ಭೂಮಿಜ ಶೈಲಿ ಎಂದಿದ್ದಾರೆ (೧೯೭೭ : ೨೦). ಉತ್ತರಭಾರತದ ಭೂಮಿಜ ಶೈಲಿಯು ಬಾಗಿದ ಶಿಖರಗಳಿಂದ ಕೂಡಿದೆ. ಕರ್ನಾಟಕದ ಈ ದೇವಾಲಯಗಳು ಮೇಲೆರುತ್ತಾ ಕಿರಿದಾಗುವ ಶಿಖರ ರಚನೆಯಾಗಿದೆ. ಉತ್ತರದ ಹಾಗೂ ಮಧ್ಯಭಾರತದ ಭೂಮಿಜ ಶೈಲಿಯ ದೇವಾಲಯಗಳನ್ನು ಈ ದೇವಾಲಯಗಳೊಂದಿಗೆ ತುಲನಾತ್ಮಕವಾಗಿ ಪರಿಶೀಲಿಸುವ ಅಗತ್ಯವಿದೆ. ಈ ದೇವಾಲಯಗಳ ಗುರುತಿಸುವಿಕೆಯಿಂದಾಗಿ, ದೇವಾಲಯಗಳ ವರ್ಗೀಕರಣ ಮೂಲಭೂತವಾಗಿ ಮಾರ್ಪಾಡು ಹೊಂದಿದೆ. ದಾಕ್ಷಿಣಾತ್ಯ ಮತ್ತು ಔತ್ತರೇಯ ಸಂಪ್ರದಾಯಗಳ ವರ್ಗೀಕರಣ ಸಾಧ್ಯವಾಗಿದೆ. ಇವೆರಡೂ ಸಂಪ್ರದಾಯಗಳಲ್ಲಿ ನಾಗರ, ದ್ರಾವಿಡ ಶೈಲಿಗಳಿದ್ದು, ಪ್ರತ್ಯೇಕ ಲಕ್ಷಣಗಳೊಂದಿಗೆ ಗುರುತಿಸಿ ಅಧ್ಯಯನ ಕೈಗೊಳ್ಳಬೇಕಾಗಿದೆ. ದೇವಾಲಯಗಳ ಅಧ್ಯಯನದಲ್ಲಿ ಸಾರ್ವತ್ರಿಕವಾಗಿ ಬಳಕೆಯಾಗುತ್ತಿದ್ದ ನಾಗರ ಮತ್ತು ದ್ರಾವಿಡ ಪದಗಳನ್ನು ನಿರ್ದಿಷ್ಟವಾದ ಜಾಡಿನಲ್ಲಿ ಎಚ್ಚರಿಕೆಯಿಂದ ಬಳಸಬೇಕಾಗಿದೆ.
ದೇವಾಲಯ ವಾಸ್ತು: ೩. ದೇವಾಲಯಗಳ ಉಗಮ ಮತ್ತು ವಿಕಾಸ
ಕ್ರಿಸ್ತಶಕಕ್ಕೆ ಮುನ್ನ ದೇವಾಲಯಗಳು ರಚನೆಗೊಂಡವು ಎಂದು ಹೇಳಲು ಸಾಧ್ಯವಿದ್ದರೂ ಅವುಗಳ ಸ್ವರೂಪ ವ್ಯಕ್ತವಾಗುವುದಿಲ್ಲ. ಹರಪ್ಪ ಮಹೆಂಜೋದಾರೋ ಉತ್ಖನನಗಳಲ್ಲಿ ಸಾರ್ವತ್ರಿಕ ಕಟ್ಟಡಗಳನ್ನು ಗುರುತಿಸಬಹುದೇ ಹೊರತು ದೇವಾಲಯಗಳೆಂದು ಗುರುತಿಸಲಾಗುವ ರಚನೆಗಳಿಲ್ಲ. ಕ್ರಿಸ್ತಪೂರ್ವ ಎರಡನೆಯ ಶತಮಾನದಲ್ಲಿ ಹೆಲಿಯೋಡರಸ್ ಸ್ಥಾಪಿಸಿದ ಗರುಡ ಸ್ತಂಭದ ಉಲ್ಲೇಖ ವಾಸುದೇವನ ದೇವಾಲಯಕ್ಕೆ ಸಂಬಂಧಿಸಿದ್ದು, ಇದು ದೇವಾಲಯಕ್ಕೆ ಸಂಬಂಧಿಸಿದ ಪ್ರಾಚೀನ ಮಾಹಿತಿಯಾಗಿದೆ (ಸರ್ಕಾರ್ : ೧೯೪೨ : ೯೦-೯೧). ರಾಜಾಸ್ಥಾನದ ಗೌಸುಂದಿಯಲ್ಲಿ ಕ್ರಿಸ್ತಶಕ ಒಂದನೆಯ ಶತಮಾನದಲ್ಲಿ ನಾರಾಯಣನಿಗಾಗಿ ಕಟ್ಟಲ್ಪಟ್ಟ “ನಾರಾಯಣ ವಾಟಿಕಾ”ದ ಉಲ್ಲೇಖವಿದೆ (ಸರ್ಕಾರ್ :೧೯೪೨: ೯೦-೯೧). ಕಟ್ಟಡದೊಂದಿಗೆ ಗುರುತಿಸಲಾಗುವ ಅತಿಪ್ರಾಚೀನ ದೇವಾಲಯ, ತಿಗುವಾದಲ್ಲಿರುವ ವಿಷ್ಣುದೇವಾಲಯವೆಂದು ಹೆಸರಿಸಬಹುದು. ಇದರೊಂದಿಗೆ ಸಾಂಚಿಯ ಹದಿನೇಳನೇ ಸಂಖ್ಯೆ ದೇವಾಲಯವನ್ನೂ ವಿದ್ವಾಂಸರು ಕ್ರಿ.ಶ. ಐದನೆಯ ಶತಮಾನಕ್ಕೆ ಸೇರಿದ್ದೆಂದು ಪರಿಗಣಿಸಿದ್ದಾರೆ. ಈ ದೇವಾಲಯಗಳಲ್ಲಿ ಚತುರಶ್ರಾಕಾರದ ಗರ್ಭಗೃಹವಿದ್ದು, ಮುಂಭಾಗದಲ್ಲಿ ಸ್ತಂಭಗಳಿಂದ ಕೂಡಿದ ಮುಖಮಂಟಪವಿದೆ. ಈ ರಚನೆಗಳ ಛಾವಣಿ ಸಮತಟ್ಟಾಗಿದೆ. ಇವೆರಡೂ ಸ್ವತಂತ್ರ ದೇವಾಲಯಗಳ ಮೂಲ ಎಂದು ಗುರುತಿಸಲಾಗಿದೆ.

ಗರ್ಭಗೃಹವೊಂದರಿಂದಲೇ ದೇವಾಲಯ ಎಂದು ಗುರುತಿಸಲು ಸಾಧ್ಯವಿದೆ. ದೇವಾಲಯಗಳ ಮಾದರಿಗಳನ್ನು ಗಮನಿಸಿದಾಗ, ಗರ್ಭಗೃಹ ಮತ್ತು ಅದಕ್ಕೆ ಹೊಂದಿಕೊಂಡಂತೆ ಮುಖಮಂಟಪ, ಇದು ಕನಿಷ್ಠ ಅವಶ್ಯಕತೆ ಎನ್ನಲಾಗಿದೆ. ಪಾಶ್ಚಿಮಾತ್ಯರ ದೇವಾಲಯಗಳ ಸ್ವರೂಪವೂ ಇದೇ ರೀತಿಯನ್ನು ಅನುಸರಿಸಿದ್ದು, ಈ ಕನಿಷ್ಠ ಅವಶ್ಯಕತೆಯ ಸಾರ್ವತ್ರಿಕ ರೂಪ ತಳೆದಿದೆ ಎನ್ನಬಹುದು. ವಿಟ್ರೂವಿಯಸ್ ಗುರುತಿಸುವ ಆಂಟಿಸ್ ಮತ್ತು ಪ್ರೊಸ್ಟೈಲ್ ಮಾದರಿಗಳಲ್ಲಿ ಗರ್ಭಗೃಹ ಮತ್ತು ಮುಖಮಂಟಪಗಳನ್ನು ಮಾತ್ರ ಕಾಣಬಹುದು (ಮಾರ್ಗನ್ : ೧೯೬೦ :೭೫).ತಿಗುವಾ ಮತ್ತು ಸಾಂಚಿ ದೇವಾಲಯಗಳ ನಂತರ, ಗುಪ್ತರ ಕಾಲದ ದೇವಘರ್‌ನಲ್ಲಿರುವ ವಿಷ್ಣುದೇವಾಲಯ, ಭೂಮಾರದಲ್ಲಿರುವ ಶಿವಾಲಯ, ನಾಚ್ನಕುಟಾರದಲ್ಲಿರುವ ಪಾರ್ವತಿ ದೇವಾಲಯ, ಇವುಗಳಲ್ಲಿ ಗರ್ಭಗೃಹವು ಮಧ್ಯದ ಪ್ರದೇಶವನ್ನು ಆಕ್ರಮಿಸಿದೆ. ಈ ರಚನೆಗಳನ್ನು ವಿದ್ವಾಂಸರು ಐದನೆಯ ಶತಮಾನದ್ದೆಂದು ನಿರ್ಣಯಿಸಿದ್ದಾರೆ (ಅಗರ್‌ವಾಲಾ : ೧೯೬೮ :೩೫-೩೬). ಇದೇ ಹಾದಿಯಲ್ಲಿ ಕರ್ನಾಟಕದಲ್ಲಿ ಲಭ್ಯವಿರುವ ದೇವಾಲಯಗಳನ್ನು ಪರಿಶೀಲಿಸಬಹುದು.
ಕರ್ನಾಟಕದಲ್ಲಿ ಕ್ರಿಸ್ತಶಕದ ಆರಂಭದಲ್ಲಿ ಕಟ್ಟಿದ ದೇವಾಲಯಗಳು ಉಳಿದಿಲ್ಲವಾದರೂ, ಕ್ರಿ.ಶ. ೧೫೦ರ ಕದಂಬರ ಪ್ರಾಕೃತ ಶಾಸನವು ದೇವಾಲಯಗಳು ರಚನೆಗೊಂಡಿರುವುದನ್ನು ದೃಢೀಕರಿಸತ್ತದೆ (ಚಿದಾನಂದಮೂರ್ತಿ : ೧೯೬೬: ೧೭೩-೧೭೪). ಕರ್ನಾಟಕದ ಅತಿಪ್ರಾಚೀನ ಎನಿಸಿರುವ ಕ್ರಿ.ಶ. ೪೫೦ರ ತಾಳಗುಂದದ ದೇವಾಲಯವು ತನ್ನ ಮೂಲಸ್ವರೂಪವನ್ನು ಕಳೆದುಕೊಂಡಿರುವುದರಿಂದ ದೇವಾಲಯವಿತ್ತೆಂಬ ದಾಖಲೆಯಾಗಿ ಉಳಿಯುತ್ತದೆ. ಇದು ದೇವಾಲಯದ ಸ್ವರೂಪದ ಬಗ್ಗೆ ಮಾಹಿತಿ ನೀಡುವುದಿಲ್ಲ. ಆದ್ದರಿಂದ ದೇವಾಲಯಗಳ ಉಗಮ ವಿಕಾಸಗಳನ್ನು ಗುರುತಿಸುವ ಸಲುವಾಗಿ, ಐಹೊಳೆ, ಬಾದಾಮಿ, ಪಟ್ಟದಕಲ್ಲು ಮತ್ತು ಮಹಾಕೂಟಗಳಲ್ಲಿರುವ ರಚನೆಗಳನ್ನು ಪರಿಶೀಲಿಸಬೇಕು. ಕನಿಷ್ಠ ಅವಶ್ಯಕತೆಯೊಡನೆ ನಿಂತ ಹಲವಾರು ರಚನೆಗಳನ್ನು ಮಹಾಕೂಟೇಶ್ವರ ದೇವಾಲಯದ ಆವರಣದಲ್ಲಿ, ಬಾದಾಮಿಯ ಭೂತನಾಥ ಗುಡಿಯ ಗುಂಪುಗಳಲ್ಲಿ ಹಾಗೂ ಐಹೊಳೆಯ ಪರಿಸರದಲ್ಲಿ ಕಾಣಬಹುದಾಗಿದೆ. ಕೆಲವೆಡೆ ಕೇವಲ ಮಂಟಪ, ನಂತರ ಗರ್ಭಗೃಹದೊಂದಿಗೆ ಹೊಂದಿಕೊಂಡ ಎರಡು ಅಥವಾ ನಾಲ್ಕು ಸ್ತಂಭಗಳುಳ್ಳ ಮುಖಮಂಟಪ ಅಥವಾ ಗರ್ಭಗೃಹದೊಂದಿಗೆ ಕಕ್ಷಾಸನವುಳ್ಳ ಮಂಟಪ, ಮತ್ತೊಂದೆಡೆ ಮಧ್ಯೆ ಮಂಟಪವಿದ್ದು, ಇಕ್ಕೆಲಗಳಲ್ಲಿ ಗರ್ಭಗೃಹ, ಮುಖಮಂಟಪ ಈ ರೀತಿಯ ರಚನೆಗಳನ್ನು ಕಾಣುತ್ತೇವೆ. ತಿಗುವಾ ಮತ್ತು ಸಾಂಚಿ ದೇವಾಲಯಗಳಿಗೂ, ಇಲ್ಲಿರುವ ದೇವಾಲಯಗಳಿಗೂ ಯಾವುದೇ ಸಂಬಂಧವಿಲ್ಲದಿದ್ದರೂ, ದೇವಾಲಯಗಳ ಬೆಳವಣಿಗೆಯಲ್ಲಿ ಇವುಗಳನ್ನು ಅವಶ್ಯಕವಾಗಿ ಗಮನಿಸಬೇಕಾಗಿದೆ.
ಐಹೊಳೆ, ಬಾದಾಮಿ, ಪಟ್ಟದಕಲ್ಲುಗಳಲ್ಲಿರುವ ರಚನೆಗಳನ್ನು ವಿಶ್ಲೇಷಿಸಿ, ದೇವಾಲಯಗಳು ಬೆಳೆದು ಬಂದ ಹಾದಿಯನ್ನು ಗುರುತಿಸುವ ಹಲವಾರು ಪ್ರಯತ್ನಗಳು ಈವರೆಗೆ ನಡೆದಿವೆ. ಇಲ್ಲಿರುವ ದೇವಾಲಯಗಳ ಸಮೂಹವನ್ನು ವಿದ್ವಾಂಸರು ಈಗಾಗಲೇ “ದೇವಾಲಯಗಳ ತೊಟ್ಟಿಲು” ಎಂದು ಹೆಸರಿಸಿದ್ದಾರೆ. ಐಹೊಳೆಯ ಲಾಡ್‌ಖಾನ್ ದೇವಾಲಯ, ಗೌಡರ ಗುಡಿ, ಕೊಂತಿಗುಡಿಗಳನ್ನು ಪ್ರಾರಂಭಿಕ ದೇವಾಲಯಗಳೆಂದು ಗುರುತಿಸಲಾಗಿದ್ದು, ಇವುಗಳ ಪ್ರಾಚೀನತೆಯನ್ನು ಗುರುತಿಸುವಲ್ಲಿ ವಾದ ವಿವಾದಗಳ ಸುಳಿಯಲ್ಲಿ ಸಿಕ್ಕಿಕೊಂಡಿವೆ. ದಾಕ್ಷಿಣಾತ್ಯ ಹಾಗೂ ಔತ್ತರೇಯ ಸಂಪ್ರದಾಯಗಳು, ಪಟ್ಟದಕಲ್ಲು ಮತ್ತು ಮಹಾಕೂಟದ ರಚನೆಗಳಲ್ಲಿ ಬೆರೆತಿರುವುದನ್ನು ಸ್ಪಷ್ಟವಾಗಿ ಕಾಣಬಹುದು. ಉತ್ತರದ ದೇವಾಲಯಗಳು ರಚನೆಗೊಂಡು ಖಚಿತ ಆಕಾರ ತಳೆದಿದ್ದು ಈ ಭೂಪ್ರದೇಶದಲ್ಲಿ ಎಂದು ಗಮನಿಸಬಹುದು. ಇದರಿಂದಾಗಿ ಈ ಪ್ರದೇಶದ ದೇವಾಲಯಗಳ ಅಧ್ಯಯನ ಮಹತ್ವದ್ದೆನಿಸಿದೆ. ದೇವಾಲಯಗಳ ರಚನೆಯ ವಿನ್ಯಾಸ, ಲಭ್ಯವಿರುವ ಶಾಸನಗಳು, ಇವುಗಳನ್ನಾಧರಿಸಿ ವಿದ್ವಾಂಸರು ಪ್ರಾಚೀನತೆಯನ್ನು ನಿರ್ಧರಿಸುತ್ತಿದ್ದರು. ಇದರೊಡನೆ ದೇವಾಲಯಗಳ ಸುತ್ತ ತುಂಬಿದ್ದ ಮಣ್ಣಿನ ಸ್ತರಗಳ ಸರ್ವೇಕ್ಷಣೆ ನಡೆಸಿ ಪ್ರಾಚೀನತೆಯನ್ನು ನಿಷ್ಕರ್ಷಿಸಿದರು. ಈ ರೀತಿ ಹಲವು ಮಾನಗಳಿಂದ ಮೂಡಿಬಂದ ಅಧ್ಯಯನದ ಫಲಿತಾಂಶಗಳು ವಿವಿಧ ರೀತಿಯವು. ವಿದ್ವಾಂಸ ಪರ್ಸಿ ಬ್ರೌನ್‌ರವರು ವಾಸ್ತು ಮೂಲವನ್ನಾಧರಿಸಿ ಲಾಡ್‌ಖಾನ್ ದೇವಾಲಯವನ್ನು ಅತಿಪ್ರಾಚೀನ ರಚನೆಯೆಂದು ಗುರುತಿಸಿದರು (೧೯೬೫: ೫೧-೫೨). ಕೆ.ವಿ. ಸೌಂದರರಾಜನ್‌ರವರು ಐಹೊಳೆಯ ಜ್ಯೋತಿರ್ಲಿಂಗ ಗುಡಿಯ ನಾಲ್ಕು ಸ್ತಂಭಗಳ ರಚನೆಯನ್ನು ದೇವಾಲಯದ ಮೂಲವೆಂದು ವಿವರಿಸಿದರು (೧೯೬೯ : ೩). ಇದರೊಂದಿಗೆ ಮಹಾಕೂಟದ ಪುಷ್ಕರಿಣಿಯಲ್ಲಿರುವ ಮಂಟಪವನ್ನು ಮೂಲವೆಂದು ಗುರುತಿಸಿದರು. ದೇವಾಲಯಗಳ ಸುತ್ತ ತುಂಬಿದ್ದ ಮಣ್ಣಿನ ಸ್ತರಗಳ ಸರ್ವೇಕ್ಷಣೆಯಿಂದ ಇದಕ್ಕಿಂತ ಭಿನ್ನವಾದ ಫಲಿತಾಂಶ ಕಂಡುಬಂದಿದ್ದು, ಡಾ.ಎಸ್.ಆರ್.ರಾವ್‌ರವರು ಈ ಅಧ್ಯಯನ ರೀತ್ಯಾ ಗೌಡರ ಗುಡಿಯನ್ನು ಪ್ರಾಚೀನವೆಂದು ಗುರುತಿಸಿದರು (೧೯೭೨ : ೯).
ವಾಸ್ತುರಚನೆಗಳಿಗೆ ಸಂಬಂಧಿಸಿದಂತೆ ವಾಸ್ತುಗ್ರಂಥಗಳೇ ಅಲ್ಲದೆ, ಮತ್ಸ್ಯಪುರಾಣ, ಶುಕ್ರನೀತಿ, ಮಾನಸೋಲ್ಲಾಸ ಇತ್ಯಾದಿ ಗ್ರಂಥಗಳೂ ವಾಸ್ತುರಚನೆಗಳನ್ನು ಪ್ರಾಸಂಗಿಕವಾಗಿ ವಿವರಿಸಿವೆ. ಈ ಗ್ರಂಥಗಳು ಗುರುತಿಸುವ ವಾಸ್ತು ರಚನೆಗಳು ಆಯಾಗ್ರಂಥಗಳು ರಚನೆಗೊಂಡ ಕಾಲಕ್ಕೆ ಅಥವಾ ಹಿಂದಕ್ಕೆ ಪ್ರಚಲಿತದಲ್ಲಿತ್ತು ಎಂದು ಗಮನಿಸಬಹುದು. ಪ್ರಾಚೀನವೆನ್ನುವ ಈ ಗ್ರಂಥಗಳ ಕಾಲಮಾನವು ಖಚಿತವಾಗಿ ತಿಳಿಯಲಾಗದಿದ್ದರೂ ದೇವಾಲಯಗಳ ಬೆಳವಣಿಗೆಯನ್ನು ಸೂಚಿಸುವ ಆಕರಗಳಾಗಿ ವ್ಯವಸ್ಥಿತವಾದ ಕಕ್ಷೆಯಲ್ಲಿರಿಸಿಕೊಂಡು, ಅಧ್ಯಯನ ಮುಂದುವರೆಸಬಹುದು.
[image: ಲಾಡ್‌ಖಾನ್ ದೇವಾಲಯ, ಐಹೊಳೆ]
ಲಾಡ್‌ಖಾನ್ ದೇವಾಲಯ, ಐಹೊಳೆ

ಗೌಡರಗುಡಿ, ಐಹೊಳೆ
ವಿದ್ವಾಂಸ ಪರ್ಸಿ ಬ್ರೌನರ ಪ್ರಕಾರ ಲಾಡ್‌ಖಾನ್ ಗುಡಿಯು ಅತಿಪ್ರಾಚೀನ ದೇವಾಲಯ ಎನ್ನಿಸಿದೆ. ಇದರ ಸ್ವರೂಪವು ಚತುರಶ್ರಾಕಾರವೆನಿಸಿದ್ದು, ಮುಂಭಾಗದಲ್ಲಿ ಮುಖಮಂಟಪವನ್ನು ಹೊಂದಿದೆ. ಚತುರಶ್ರಾಕಾರ ರಚನೆಯ ಮಧ್ಯಭಾಗದಲ್ಲಿ ನಾಲ್ಕು ಬೃಹತ್ ಸ್ತಂಭಗಳ ಚತುಷ್ಕವಿದ್ದು ಸುತ್ತ ಅಲಿಂದ ರಚನೆಯಿದೆ. ಅಲಿಂದ ರಚನೆಯಲ್ಲಿ ಎರಡು ಹಂತಗಳಿದ್ದು ಇಳಿಜಾರಾದ ಛಾವಣಿಯನ್ನು ಹೊಂದಿದೆ. ಅಲಿಂದ ರಚನೆಯ ಸ್ತಂಭಗಳು ಎತ್ತರ ಗಾತ್ರದಲ್ಲಿ ಸ್ಥಾನಕ್ಕೆ ತಕ್ಕಂತೆ ಬದಲಾಗಿವೆ. ಹೊರಭಾಗದ ಎರಡನೆಯ ಹಂತದ ಅಲಿಂದ ರಚನೆಯ ಮೂಲೆಗಳಲ್ಲಿ ಸ್ತಂಭಕ್ಕೆ ಬದಲಾಗಿ ಕುಡ್ಯಸ್ತಂಭಗಳಿವೆ. ಹಿಂಬದಿಯ ಭಿತ್ತಿಗೆ ಅಂಟಿಕೊಂಡಂತೆ ತದನಂತರ ಕಾಲದಲ್ಲಿ ರಚನೆಗೊಂಡ ಗರ್ಭಗೃಹವು ಚತುಷ್ಕ ಹಾಗೂ ಅಲಿಂದದ ಸ್ತಂಭಗಳನ್ನು ಆಧರಿಸಿದೆ. ಮುಂಗಡೆ ಹನ್ನೆರಡು ಸ್ತಂಭಗಳ ಮುಖಮಂಟಪವಿದ್ದು ಕಕ್ಷಾಸನವನ್ನು ಹೊಂದಿದೆ. ಮುಖಮಂಟಪದ ಸ್ತಂಭಗಳ ಮೇಲೆ ಮಿಥುನ ಶಿಲ್ಪಗಳನ್ನೂ, ಕಕ್ಷಾಸನದ ಹೊರಭಾಗದಲ್ಲಿ ಚಿತ್ರಕುಂಭ ರಚನೆಗಳನ್ನೂ ಕಾಣಬಹುದು. ಪರ್ಸಿ ಬ್ರೌನರ ಪ್ರಕಾರ, ಈ ದೇವಾಲಯವು ಸಾರ್ವಜನಿಕ ಸಭೆಗಳನ್ನು ನಡೆಸಬಹುದಾದ “ಶಾಂತಗಾರ”. ಔತ್ತರೇಯ ಗ್ರಂಥಗಳು ಇಂತಹ ರಚನೆಗಳನ್ನು “ಸಭಾ” ಎಂದು ಗುರುತಿಸುತ್ತವೆ. ದೇವಾಲಯಗಳು ನಿಶ್ಚಿತ ಆಕಾರ ತಳೆಯುವ ಮುನ್ನ, ಸಾರ್ವಜನಿಕ ಕಟ್ಟಡಗಳನ್ನು ಬಳಸಿದವು ಎಂದು ಹೇಳಲು ಲಾಡ್‌ಖಾನ್ ಕಟ್ಟಡವು ಉದಾಹರಣೆಯಾಗಿದೆ. ಈ ರೀತಿ ಕಟ್ಟಡಗಳು ಬೆಳೆದು ಬಂದ ಬಗೆಯನ್ನು ಶಾಸ್ತ್ರ ರೀತ್ಯಾ ಹಂತ ಹಂತವಾಗಿ ಗುರುತಿಸಿದಲ್ಲಿ, ದೇವಾಲಯಗಳು ಅನುಸರಿಸಿದ ಹಾದಿ ವ್ಯಕ್ತಗೊಳ್ಳುವುದು.
ಕೆ.ವಿ. ಸೌಂದರರಾಜನ್‌ರವರು ಮಂಟಪ ರಚನೆಯನ್ನು ದೇವಾಲಯದ ಮೂಲವೆಂದು ಗುರುತಿಸಿದ್ದು, ಐಹೊಳೆಯ ಜ್ಯೋತಿರ್ಲಿಂಗ ಗುಡಿಗಳ ಗುಂಪಿನಲ್ಲಿರುವ ನಾಲ್ಕು ಸ್ತಂಭಗಳ ರಚನೆಯನ್ನು ಆರಂಭಿಕ ಹಂತ ಎಂದು ಗುರುತಿಸಿದರು. ಮಂಟಪವನ್ನು ಮಯಮತ ಗ್ರಂಥವು ವಿವರಿಸುವಾಗ “ಮಂಡಂ ಸುಭೂಷಣಂ ತಂ ಪಾತೀತಿ“ ಎಂದು ಉಲ್ಲೇಖಿಸಿದೆ (ಡಗೆನ್ಸ್ : ೧೯೭೦ : ೬೧೯). ಈ ವಿವರವನ್ನು ಆಧರಿಸಿ, ಮಂಡಪವು ಅಲಂಕಾರವನ್ನು ರಕ್ಷಿಸುವಂಥದ್ದು ಎಂದು ಅರ್ಥೈಸಿದಲ್ಲಿ, ರಕ್ಷಣೆಯ ಮೂಲದೃಷ್ಟಿಯುಳ್ಳ ಇನ್ನಿತರ ವಾಸ್ತುರಚನೆಗಳನ್ನು ಗಮನಿಸಬೇಕಾಗಿದೆ. ದಾಕ್ಷಿಣಾತ್ಯ ಗ್ರಂಥಗಳ ಪ್ರಕಾರ “ಪ್ರಪಾ” ರಚನೆಯು ವಾಸ್ತುಮೂಲವೆನ್ನಿಸಿದರೆ, ಔತ್ತರೇಯ ಗ್ರಂಥಗಳ ಪ್ರಕಾರ “ಶಾಲಾ” ರಚನೆಗಳನ್ನು ಮೂಲವೆನ್ನಬಹುದು. ದಾಕ್ಷಿಣಾತ್ಯ ಗ್ರಂಥಗಳಲ್ಲಿ ವಿವರಿಸಿರುವ ಪ್ರಪಾ ಶಬ್ದವು “ಪಾ ರಕ್ಷಣೇ“ ಎಂಬ ಧಾತು ಮೂಲದಿಂದ ಉದಯಿಸಿದೆ. “ಆಚ್ಛಾದಿತಾ ಪ್ರಪಾ ನಾಮ ಪ್ರಸ್ತರಂ ಚಾತ್ರ ಮಂಡಪಂ“ ಕಾಮಿಕಾಗಮದ ಪ್ರಕಾರ ಆಚ್ಛಾದಿತವಾದದ್ದು ಪ್ರಪಾ (ಶಿವಾಚಾರ್ಯ : ೧೯೭೫ : ೧೩೪). ಸ್ತಂಭ ಮತ್ತು ಪ್ರಸ್ತರದಿಂದ ಕೂಡಿದ್ದು ಪ್ರಪಾ, ಈ ರಚನೆಯಲ್ಲಿ ಅಧಿಷ್ಠಾನಕ್ಕೆ ಸ್ಥಾನವಿಲ್ಲ ಎಂದು ಗಮನಿಸಬೇಕು. ಆದ್ದರಿಂದ ದ್ವಿವರ್ಗ ರಚನೆ ಎನ್ನಿಸಿದೆ. ಮಾನಸಾರ ಗ್ರಂಥದಲ್ಲಿ ಪ್ರಪಾ ರಚನೆಯ ವಿವರಗಳಿವೆ (ಆಚಾರ್ಯ: ೧೯೭೯ : ೩೩೧).
ಅಧಿಷ್ಠಾನಂ ವಿನಾ ಕುರ್ಯಾತ್ ಜನ್ಮಾದಿ ಪ್ರಸ್ತರಾಂತಕಂ
ಅಥವಾ ಪಾದವಂಶ ಚ ಸಂಯುಕ್ತಂ ತತ್ ಪ್ರಪಾಂಗಕಂ
ಪ್ರಪಾ ರಚನೆಯಲ್ಲಿ ಆಚ್ಛಾದನೆಗೆ ತೆಂಗಿನ ಗರಿಗಳನ್ನು ಗಾಳಿಗೆ ಹಾರಿ ಹೋಗದಂತೆ ಕಟ್ಟಿ ಬಳಸಬಹುದು. ಮರದ ಕಂಭವನ್ನು ನಿಲ್ಲಿಸಿ ಮೇಲೆ ಹೊದಿಸಬಹುದು. ಪ್ರಪಾ ರಚನೆಯನ್ನು ಪೂರ್ಣ ಪ್ರಮಾಣದಲ್ಲಿ ಶಿಲೆಯಿಂದಲೂ ನಿರ್ಮಿಸಬಹುದು.
ನಾರಿಕೇರದಲಾಭಿಶ್ಚ ಬಧ್ವಾsಛ್ಛಾದನಂ ಭವೇತ್
ವಾತೇನತ್ವಾಚಲಂ ತತ್ರ ಕುರ್ಯಾದ್ ಅಕ್ಷಿಣಿಕಾ ಪ್ರಪಾ
ಅನ್ಯೈಃ ಸಾರದ್ರುಮೈಃ ಪ್ರೋಕ್ತಂ ಹೋಮಾಂತಂ ಪಾದ ದಾರು ಚ
ಅಥವಾ ಶಿಲಾಸಂಯುಕ್ತಂ ಪ್ರಪಾ ಸರ್ವಾಂಗಮೇವ ವಾ
ಕನ್ನಡ ಶಾಸನಗಳಲ್ಲಿ ವಿವರಸಲ್ಪಟ್ಟಿದ್ದ ಅರವಟ್ಟಿಗೆಗಳ ಸಂಸ್ಕೃತದ ಪ್ರಪಾ ಎಂದೆನಿಸಿವೆ. “ಪ್ರಪಾ ಪಾನೀಯಶಾಲಿಕಾ“ ಇದು ಅಮರಕೋಶದ ಉಕ್ತಿ, “ಪ್ರಪಾದ್ವಯಂ ಪಾನೀಯ ಶಾಲಿಯಾಂ“ ಇದು ಅಮರಕೋಶದ ಉಲ್ಲೇಖದ ಬಗ್ಗೆ ಟೀಕೆ. ಕನ್ನಡ ಶಾಸನಗಳಲ್ಲಿಯೂ ಪ್ರಪೆ ಶಬ್ದದ ಬಳಕೆ ಇದೆ. “ಪಿಬಂತಸ್ಯಾಂ ಪ್ರಪಾ“ ಎಂಬ ಪದ ಉತ್ಪತ್ತಿಯೂ ಉಂಟು. ವಿದ್ವಾಂಸ ಬ್ರೂನೋ ಡಗೆನ್ಸ್ ಪ್ರಪಾ ಪದವನ್ನು “ಲೈಟ್ ಬಿಲ್ಡಿಂಗ್” ಎಂದು ಅನುವಾದಿಸಿದ್ದಾರೆ. ಅರವಟ್ಟಿಗೆಗಳು ನಾಡಿನ ಹೆದ್ದಾರಿಗಳಲ್ಲಿ ಯಾತ್ರಿಕರ ಸಲುವಾಗಿ, ನೀರಡಿಕೆಯನ್ನು ಪರಿಹರಿಸಿಕೊಳ್ಳಲು, ಕೊಂಚಕಾಲ ವಿಶ್ರಮಿಸಲು, ರಚನೆಗೊಂಡ ತಂಗುದಾಣಗಳೆನಿಸಿದ್ದವು. ಇವು ಸರಳವಾದ ವಾಸ್ತುರಚನೆಗಳೆನಿಸಿದ್ದು, ಸ್ವತಂತ್ರ ರಚನೆಗೆ ಮೂಲವೆನಿಸಿದೆ.
ಔತ್ತರೇಯ ಗ್ರಂಥಗಳ ಪ್ರಕಾರ ಶಾಲಾ ರಚನೆಯ ಸ್ವತಂತ್ರ ರಚನೆಗಳ ಮೂಲವೆನಿಸಿದ್ದು, ಸಮರಾಂಗಣ ಸೂತ್ರಧಾರ ಗ್ರಂಥವು “ಗೃಹಮೇಕಂ ತು ಯಚ್ಛನ್ನಂ ಸರ್ವಂ ಶಾಲೇತಿ ಸ್ಮೃತಾ“ ಎಂದು ವಿವರಿಸುತ್ತದೆ (ಅಗ್ರವಾಲಾ : ೧೯೬೬ : ೯೦). “ಯಚ್ಛನ್ನಂ” ಎಂದಲ್ಲಿ ಹೊದ್ದಿಸಿದ್ದು ಅಥವಾ ರಕ್ಷಣೆ ನೀಡುವಂಥದ್ದು ಎಂಬ ಅರ್ಥವಿದೆ. ಶಾಲಾ ಪದದ ಮೂಲ ಉದ್ದೇಶ ರಕ್ಷಣೆ ನೀಡುವುದಾದರೂ ತದನಂತರ ವ್ಯಾಪಕವಾಗಿ ಬಳಕೆಗೊಂಡದ್ದನ್ನು ಕಾಣಬಹುದು.
ಶಾಲಾ ರಚನೆಯ ವಿಸ್ತೃತ ವಿವರಣೆಯಲ್ಲಿ ಚತುಷ್ಕವನ್ನು ವಿವರಿಸಲಾಗಿದೆ. ಚತುಷ್ಕವನ್ನು “ಚತುಷ್ಕಶ್ಚ ಚತುಸ್ತಂಭೈಃ“ ಎಂದು ವಿವರಿಸಿದ್ದು (ಮಂಕಡ್ : ೧೯೫೦ : ೪೮೪)ನಾಲ್ಕು ಸ್ತಂಭಗಳಿಂದ ಕೂಡಿದ್ದು ಎಂದೆನಿಸಿದೆ. ಔತ್ತರೇಯ ಗ್ರಂಥಗಳ ಈ ವಿವರಣೆಯನ್ನು ಗಮನಿಸಿದರೆ, ಚತುಷ್ಕವು ಸ್ವತಂತ್ರ ರಚನೆಯ ಆರಂಭ ಸ್ಥಿತಿ. ದಾಕ್ಷಿಣಾತ್ಯ ಗ್ರಂಥಗಳ ಪ್ರಪಾ, ಬಹುಶಃ ಶಾಲಾ ಅಥವಾ ಚತುಷ್ಕಕ್ಕೆ ಸಮನಾದುದು. ಮೇಲ್ಭಾಗದಲ್ಲಿ ಮುಚ್ಚಿಗೆ ಇದ್ದದ್ದು ಶಾಲಾ ಸ್ತಂಭಗಳಿಂದ ಕೂಡಿದ್ದು ಚತುಷ್ಕ. ಮಂಡಪದಲ್ಲಿ ಸ್ತಂಭಗಳು ಅಲಂಕಾರವುಳ್ಳದ್ದು. ಮಂಟಪಗಳು ಮೊದಲಿಗೆ ತೆರೆದ ರಚನೆಗಳಾಗಿದ್ದು ನಂತರ ಜಾಲಂದ್ರ, ಭಿತ್ತಿ, ಕಕ್ಷಾಸನ ಇತ್ಯಾದಿಗಳನ್ನು ಅಳವಡಿಸಿಕೊಂಡಿತು. ಚತುಷ್ಕದ ನಂತರ ಮಂಡಪ, ವಿಸ್ತೃತಶಾಲಾ ಇತ್ಯಾದಿಗಳನ್ನು ಗಮನಿಸಬಹುದು.
ಕ್ರಿ.ಶ. ೯೪೫ರಲ್ಲಿ ರಾಷ್ಟ್ರಕೂಟರ ಮುಮ್ಮಡಿ ಕೃಷ್ಣನ ಪ್ರಧಾನಿ ನಾರಾಯಣನು ಶಾಲೆಯನ್ನು ನಿರ್ಮಿಸಿ ತ್ರಿಮೂರ್ತಿಗಳನ್ನು ಪ್ರತಿಷ್ಠಾಪಿಸಿದ್ದನ್ನು ಬಿಜಾಪುರದ ಬಿಜಾಪುರದ ಸಾಲೋಟಗಿ ಶಾಸನವು ಬಣ್ಣಿಸಿದೆ (ಹುಲ್‌ಕ್ಷ್: ೧೮೯೬: ೬೦-೬೧). ಕ್ರಿ.ಶ. ೧೦೫೮ರ ಚಾಲುಕ್ಯ ಆಹವಮಲ್ಲನ ಕಾಲದ ಕಲಬುರ್ಗಿ ಜಿಲ್ಲೆಯ ನಾಗಾವಿ ಶಾಸನವು ಮತ್ತೊಂದು ತ್ರೈಪುರುಷರ ದೇವಾಲಯವನ್ನು ಹೆಸರಿಸಿದೆ (ಅಣ್ಣಿಗೇರಿ ಮತ್ತು ಮಲ್ಲಾರಿ : ೧೯೬೧ : ೪೩). ಕ್ರಿ.ಶ. ಹತ್ತು ಮತ್ತು ಹನ್ನೊಂದನೆಯ ಶತಮಾನದಲ್ಲಿ ತ್ರೈಪುರುಷರ ದೇವಾಲಯಗಳನ್ನು ಶಾಲಾ ಎಂದು ಗುರುತಿಸುತ್ತಿದ್ದರು ಎಂದು ಗಮನಿಸಬಹುದು.
ಶಾಲಾ ರಚನೆಯನ್ನು ಮತ್ಸ್ಯಪುರಾಣ, ಮಾನಸೋಲ್ಲಾಸ, ಸಮರಾಂಗಣ ಸೂತ್ರಧಾರ, ಅಪರಾಜಿತಪೃಜ್ಛಾ, ಕಾಮಿಕಾಗಮ ಇತ್ಯಾದಿ ಗ್ರಂಥಗಳೂ ವಿವರಿಸಿವೆ. ಈ ನಾಡಿನಲ್ಲಿ ವೈವಿಧ್ಯಮಯವಾದ ಶಾಲಾ ರಚನೆಗಳಿದ್ದವು ಎನ್ನಲು ಈ ಕೆಳಕಂಡ ಶಾಸನದ ಉಲ್ಲೇಕವು ಸಾಕ್ಷಿಯಾಗಿದೆ (ಸೀತಾರಾಮ್ ಜಾಗೀರ್‌ದಾರ್ : ೧೯೮೮ : ೪).
ಲೀಲೆಯಿನೆಸೆವೇಕ
ಶಾಲ ದ್ವಿಶಾಲ ತ್ರಿ
ಶಾಲ ಚತುಶ್ಯಾಲ ಪಂಚಶಾಲಂ
ಮೇಲೆನಿಸಿತ್ತಲ್ಲಿಂ
ಮೇಲೆ ಪಲ್ಲವನ ಜಿ
ನಾಲಯಂ ಸರ್ವತೋಭದ್ರದಿಂ
ಶಾಲಾ ರಚನೆಗಳು ಆರಂಭದಲ್ಲಿ “ಶುಭಂ ದೇವ ನೃಪಾಲಯೇ“ ಎಂದು ಸೂಚಿಸಲ್ಪಟ್ಟಿದ್ದರೂ, ಕಾಲಾನಂತರದಲ್ಲಿ ಮಾರ್ಪಾಡು ಹೊಂದಿ, ಬಹು ಉಪಯೋಗಿ ಎನಿಸಿದವು. ಈ ಮಾರ್ಪಾಡುಗಳೊಂದಿಗೆ ಸಭಾ, ಮಠ, ಮುಂತಾದವು ರಚನೆಗೊಂಡವು. ಮತ್ಸ್ಯಪುರಾಣ ಮತ್ತು ಮಾನಸೋಲ್ಲಾಸ ಗ್ರಂಥಗಳು ಶಾಲಾ ರಚನೆಯನ್ನು ಮಾತ್ರ ವಿವರಿಸಿವೆ. ದೇವಾಲಯಗಳಿಗಾಗಿ ಪ್ರತ್ಯೇಕ ವಿವರಣೆ ಇಲ್ಲ. ಇವೆರಡೂ ಒಂದೇ ಮೂಲವನ್ನು ಆಶ್ರಯಿಸಿವೆ. ಕೆಳದಿ ಬಸಪ್ಪ ನಾಯಕನ “ಶಿವತತ್ತ್ವ ರತ್ನಾಕರ” ಗ್ರಂಥವು ವಾಸ್ತು ವಿಷಯಗಳಿಗೆ ಸಂಬಂಧಿಸಿದಂತೆ ಮಾನ ಸೋಲ್ಲಾಸ ಗ್ರಂಥವನ್ನು ಆಶ್ರಯಿಸಿದೆ (ಶ್ರೀ ಗೊಂಡೇಕರ್: ೧೯೩೯ : ೪).
ಚತ್ವಾರೋ ಮಧ್ಯಗಾ ಸ್ತಂಭಾ ಯತ್ರ ತಸ್ಯಾ ಚತುಷ್ಕಕಂ
ತಸ್ಮಾದ್ ಬಹಿರಲಿಂದಂ ಸ್ಯಾತ್ ಶಾಲಾ ಸ್ಯಾತ್ ತದನಂತರಂ
ಅಲಿಂದಂ ಚ ಪುನಃ ಶಾಲಾ ಕ್ರಮೇಣೈವ ಪ್ರವರ್ಧತೇ
ಮಾನಸೋಲ್ಲಾಸ ಗ್ರಂಥದ ಪ್ರಕಾರ, ಮಧ್ಯೆ ನಾಲ್ಕು ಸ್ತಂಭಗಳ ಚತುಷ್ಕ, ಅದರ ಸುತ್ತ ಅಲಿಂದ, ನಂತರ ಶಾಲಾ, ಪುನಃ ಅಲಿಂದ ಹೀಗೆ ಶಾಲಾ ರಚನೆಯು ಮುಂದುವರೆಯುತ್ತದೆ. ಚತುಷ್ಕವನ್ನಾವರಿಸಿದ ಅಲಿಂದವು ಪ್ರದಕ್ಷಿಣಾ ಪಥದಂತೆ ಕಾಣುವುದು ಸಹಜ. ಶಾಲಾ ರಚನೆಯು ಒಟ್ಟಾರೆ ಒಂದು ವಾಸ್ತು ರಚನೆಗೆ ಅಥವಾ ಒಂದು ಭಾಗಕ್ಕೆ ಅನ್ವಯಿಸುತ್ತದೆ. ಪಟ್ಟಶಾಲಾ, ಮುಖಶಾಲಾ ಇವೇ ಇಂದು ಬಳಕೆಯಲ್ಲಿರುವ ಪಡಸಾಲೆ, ಮೊಗಸಾಲೆ ಪದಗಳು. ಇವನ್ನು ಕಟ್ಟಡದ ಒಂದು ಭಾಗವಾಗಿ ಗುರುತಿಸಲಾಗುತ್ತದೆ. ಶಾಲಾ ರಚನೆಯ ಮುಂದುವರೆದ ಹಂತವಾಗಿ ಸಭಾರಚನೆಯನ್ನು ಗಮನಿಸಬಹುದು. “ಛನ್ನಂ ಭವೇತ್ ಮಹಾಜನಸ್ಯ ಸ್ಥಾನಂ ಸಭಾ ಯಾ ಕಥಿತಾ ಶಾಲಾ“ ಇದು ಸಮರಾಂಗಣ ಸೂತ್ರಧಾರ ಗ್ರಂಥದ ಉಕ್ತಿ (ಅಗ್ರವಾಲಾ: ೧೯೬೯:೯೩). ಮಹಾಜನರು ಒಂದೆಡೆ ಸೇರುವ, ವಿಚಾರ ಮಾಡುವ, ನಿರ್ಣಯಗಳನ್ನು ಕೈಗೊಳ್ಳುತ್ತಿದ್ದ ಸ್ಥಳಕ್ಕೆ “ಸಭಾ” ಎಂದು ಹೆಸರು. ಸಭೆಯ ಸರಳ ರಚನೆ ಕೆಳಕಂಡಂತಿದೆ (ಮಂಕಡ್ : ೧೯೫೦ : ೧೯೨).
ಚತುರಶ್ರೀಕೃತೇ ಕ್ಷೇತ್ರೇ ದ್ವಿರಷ್ಟ ಪದ ವಿಭಾಜಿತೇ
ಮಧ್ಯಮ ಪದ ಚತುಷ್ಕೇಣ ಚತುಷ್ಕೋಲಿಂದ ಶೇಷತಃ
ನಂದಾ ನಾಮ ಸಮಾಖ್ಯಾತಾ ಸರ್ವಕಾಮ ಫಲಪ್ರದಾ
ಚತುಷ್ಕೋ ಭದ್ರ ವಿಸ್ತಾರಾ ಏಕೋ ಭಾಗಶ್ಚ ನಿರ್ಗಮಃ
ಸಭಾ ರಚನೆಯಲ್ಲಿ “ನಂದಾ” ಎಂಬ ಪ್ರಭೇದವು ೨೪ ಸ್ತಂಭಗಳಿಂದ ಕೂಡಿದ್ದು, ಮಧ್ಯದಲ್ಲಿ ಚತುಷ್ಕ, ಸುತ್ತ ಅಲಿಂದ ರಚನೆ ಇದೆ. ಅಲಿಂದ ರಚನೆಯ ನಂತರ ಒಂದೆಡೆ ಭದ್ರ ಭಾಗದಲ್ಲಿ ಪ್ರಾಗೀವವನ್ನು ರಚಿಸಬಹುದು. ಸಮರಾಂಗಣ ಸೂತ್ರಧಾರ ಗ್ರಂಥವು ನಾಲ್ಕು ದಿಕ್ಕಿನಲ್ಲಿಯೂ ಪ್ರಾಗೀವ ರಚನೆಗೆ ಅವಕಾಶ ಕಲ್ಪಿಸಿದೆ (ಅಗ್ರವಾಲಾ : ೧೯೬೬: ೧೫೩).
ಪ್ರಾಗ್ರೀವಾಖ್ಯಾ ತೃತೀಯಶ್ಚ ಬಹಿಃ ಕ್ಷೇತ್ರಾ ಚತುರ್ದಿಶಾ
ನಂದಾ ರಚನೆಯ ಮುಂದಿನ ಹಂತವು ೩೬ ಸ್ತಂಭಗಳುಳ್ಳದ್ದು. ಮಧ್ಯೆ ಚತುಷ್ಕ, ಸುತ್ತ ಎರಡು ಹಂತದ ಅಲಿಂದ ರಚನೆ, ಮುಂಭಾಗದಲ್ಲಿ ಪ್ರಾಗೀವ.
ಸ್ತಂಭಾನ್ ಷಟ್‌ತ್ರಿಂಶತ್ ಏತಾಸು ಪಂಚಸ್ವಮಪಿ ನಿವೇಶಯೇತ್
ಸ್ತಂಭಾನ್ ಪ್ರಾಗೀವ ಸಂಬದ್ಧಾನ್ ಪೃಥಗೇಭ್ಯೋ ವಿನಿರ್ದಿಶೇತ್
ಮೇಲ್ಕಂಡ ಶ್ಲೋಕಗಳನ್ನಾಧರಿಸಿ, ಐಹೊಳೆಯ ಲಾಡ್‌ಖಾನ್ ದೇವಾಲಯವನ್ನು “ಸಭಾ” ರಚನೆಯೆಂದು ಖಚಿತವಾಗಿ ಗುರುತಿಸಬಹುದು. ಈ ರಚನೆಯ ಹೊರಭಾಗದಲ್ಲಿ ಕ್ರಿ.ಶ. ಎಂಟನೆಯ ಶತಮಾನದ ಶಾಸನಗಳಿದ್ದು, ಈ ಶಾಸನಗಳು ಐಹೊಳೆಯ ಐನೂರು ಮಹಾ ಜನರನ್ನು ಬಣ್ಣಿಸಿದೆ. ಈ ಮಹಾಜನರು ಈ ಸ್ಥಳದಲ್ಲಿ ಸಭೆ ನಡೆಸುತ್ತಿದ್ದರೆಂದು ತಿಳಿಯಲು ಅವಕಾಶವಿದೆ (ಅಣ್ಣಿಗೇರಿ: ೧೯೭೪ : ೧೪೬-೧೪೭). ಶಾಲಾ ರಚನೆಯೊಂದಿಗೆ ಉದಯಿಸಿದ ಗರ್ಭಗೃಹದ ಪರಿಕಲ್ಪನೆಯನ್ನು ಗಮನಿಸಬಹುದು. ಸಾಮಾನ್ಯವಾಗಿ ಮೂಲಬೇರವನ್ನೊಳಗೊಂಡ ದೇವಾಲಯದ ಭಾಗಕ್ಕೆ ಗರ್ಭಗೃಹವೆನ್ನುತ್ತಾರೆ. ಶಾಲಾ ರಚನೆಯ ಮಧ್ಯಭಾಗವು ಮೇಲ್ಛಾವಣಿಯನ್ನು ಹೊಂದಿದ್ದು ಗರ್ಭಗೃಹವೆಂದು ಗುರುತಿಸಲಾಗುತ್ತದೆ (ಅಗ್ರವಾಲಾ ೧೯೬೬ : ೯೦).
ಶಾಲಾನಾಂ ಯತ್ ಪುನರ್ಮಧ್ಯಂ ವಾಪೀ ಪುಷ್ಕರಣೀ ಚ ಸಾ
ಸಚ್ಛನ್ನಾಪಿ ಯಸ್ಯಸ್ಯಾತ್ ತದ್ ಗರ್ಭಗೃಹಮುಚ್ಯತೇ
ಸುತ್ತ ಶಾಲಾ ರಚನೆಯಿದ್ದು, ಬಾವಿ, ಪುಷ್ಕರಣಿಗಳನ್ನು ಮಧ್ಯದ ಆವರಣದಲ್ಲಿ ಕಾಣುತ್ತೇವೆ. ಸುತ್ತ ಶಾಲಾ ಇದ್ದು, ಮಧ್ಯದ ಮೇಲ್ಭಾಗವು ಛಾವಣಿಯನ್ನು ಹೊಂದಿದ್ದರೆ ಗರ್ಭಗೃಹ ಎನ್ನಲಾಗುತ್ತದೆ. ಲಾಡ್‌ಖಾನ್ ದೇವಾಲಯದ ಮಧ್ಯದಲ್ಲಿರುವ ಚತುಷ್ಕದ ಸ್ತಂಭಗಳಿಗೆ ಭಿತ್ತಿ ಫಲಕಗಳನ್ನು ಅಳವಡಿಸಿ ಗರ್ಭಗೃಹವಾಗಿ ಮಾರ್ಪಡಿಸಬಹುದಿತ್ತು. ಆದರೆ ತದನಂತರದ ಕಾಲದಲ್ಲಿ ಶಿವಾಲಯವಾಗಿ ಮಾರ್ಪಡಿಸಿದವರು ಹಿಂಬದಿಯ ಗೋಡೆಯೂ ಸೇರಿದಂತೆ ಅಲಿಂದ ರಚನೆಗೆ ಭಿತ್ತಿಯನ್ನು ಅಳವಡಿಸಿ ಗರ್ಭಗೃಹವನ್ನು ನಿರ್ಮಿಸಿದರು.
ವಿಶ್ವಕರ್ಮ ಪ್ರಕಾಶ ಗ್ರಂಥವು ದ್ವಾರವಿಲ್ಲದ ಶಾಲಾರಚನೆಯನ್ನು ನಿಷೇಧಿಸಿದೆ (ಶ್ರೀ ಗೊಂಡೇಕರ್ : ೧೯೩೯ : ೬).
ಯತ್ರಾಲಿಂದಂ ತತ್ರ ಶಾಲಾ ದ್ವಾರಂ ಚ ಶೋಭನಂ
ಶಾಲಾಲಿಂದ ದ್ವಾರಹೀನಂ ನ ಕಾರಯೇತ್ ಬುಧಃ
ಶಾಲಾ ರಚನೆಯಲ್ಲಿ ಶುದ್ಧ, ಸಂಬದ್ಧ, ಸಂಯುತಾ ಮತ್ತು ಸಂಭ್ರಮಾ ಎಂದು ನಾಲ್ಕು ಪ್ರಭೇದಗಳು. ಶುದ್ಧ ಎಂದಲ್ಲಿ ಶಾಲಾ ಅಥವಾ ಚತುಷ್ಕ ಮಾತ್ರ (ಮಂಕಡ್ : ೧೯೫೦ : ೨೫೨).
ಸರ್ವಶ್ಚಾಲಿಂದ ರಹಿತಾಃ ಶುದ್ಧಾನಾಮ್ನಾ ಸಮೀರಿತಾ
ಇದನ್ನು ಆಲಿಂದವಿಲ್ಲದ್ದು ಎಂದು ಅರ್ಥೈಸಬಹುದು. ಕೇವಲ ನಾಲ್ಕು ಸ್ತಂಭಗಳ ಚತುಷ್ಕ ರಚನೆ ಶುದ್ಧ ಪ್ರಭೇದವೇ ಆಗಿದೆ. ಇದಕ್ಕೆ ಧ್ರುವ ಎಂಬ ಹೆಸರುಂಟು. ಶುದ್ಧ ಎಂದಲ್ಲಿ ಕೇವಲ ಚತುಷ್ಕ ಮಾತ್ರ. ಒಂದೇ ದಿಕ್ಕಿನ ಆಲಿಂದ ರಚನೆಯನ್ನೂ ದಿಕ್ಕಿಗೆ ತಕ್ಕಂತೆ ಪ್ರಭೇದಗಳ ಹೆಸರುಗಳನ್ನೂ ಕಾಣಬಹುದು (ಶ್ರೀ ಗೊಂಡೇಕರ್ : ೧೯೩೯ : ೬).
ಯಾತ್ರಾಲಿಂದಂ ತತ್ರ ಶಾಲಾ ದ್ವಾರಂ ಚ ಶೋಭನಂ
ಶಾಲಾಲಿಂದ ದ್ವಾರಹೀನಂ ನ ಕಾರಯೇತ್ ಬುಧಃ
ಶಾಲಾ ರಚನೆಯಲ್ಲಿ ಶುದ್ಧ, ಸಂಬದ್ಧ, ಸಂಯುತಾ ಮತ್ತು ಸಂಭ್ರಮಾ ಎಂದು ನಾಲ್ಕು ಪ್ರಭೇದಗಳು. ಶುದ್ಧ ಎಂದಲ್ಲಿ ಶಾಲಾ ಅಥವಾ ಚತುಷ್ಕ ಮಾತ್ರ (ಮಂಕಡ್ :೧೯೫೦ : ೨೫೨).
ಸರ್ವಶ್ಚಾಲಿಂದ ರಹಿತಾಃ ಶುದ್ಧಾನಾಮ್ನಾ ಸಮೀರಿತಾ
ಇದನ್ನು ಆಲಿಂದವಿಲ್ಲದ್ದು ಎಂದು ಅರ್ಥೈಸಬಹುದು. ಕೇವಲ ನಾಲ್ಕು ಸ್ತಂಭಗಳ ಚತುಷ್ಕ ರಚನೆ ಶುದ್ಧ ಪ್ರಭೇದವೇ ಆಗಿದೆ. ಇದಕ್ಕೆ ಧ್ರುವ ಎಂಬ ಹೆಸರುಂಟು. ಶುದ್ಧ ಎಂದಲ್ಲಿ ಕೇವಲ ಚತುಷ್ಕ ಮಾತ್ರ. ಒಂದೇ ದಿಕ್ಕಿನ ಆಲಿಂದ ರಚನೆಯನ್ನೂ ದಿಕ್ಕಿಗೆ ತಕ್ಕಂತೆ ಪ್ರಭೇದಗಳ ಹೆಸರುಗಳನ್ನೂ ಕಾಣಬಹುದು (ಶ್ರೀ ಗೊಂಡೇಕರ್: ೧೯೩೯ : ೬).
ಧ್ರುವಂ ಹೀನಮಾಲಿಂದೇನ ಪೂರ್ವಾಲಿಂದಂ ತು ಧಾನ್ಯಕಂ
ಜಯಂ ಸ್ಯಾತ್ ದಕ್ಷಿಣಾಲಿಂದಂ ಪಶ್ಚಾದಲಿಂದಂ ಖರಂ ಭವೇತ್
ದುರ್ಮುಖಂ ಚೋತ್ತರಾಲಿಂದಮೇಕಾಲಿಂದಂ ಚತುರ್ಗೃಹಂ
ಚತುಷ್ಕದೊಡನೆ ಏಕಾಲಿಂದ ರಚನೆಯನ್ನು, ಗರ್ಭಗೃಹ ಮತ್ತು ಅದಕ್ಕೆ ಹೊಂದಿಕೊಂಡ ಮುಖಮಂಟಪ ಅಥವಾ ಅರ್ಧಮಂಟಪ ಎನ್ನಬಹುದು. ಐಹೊಳೆ, ಬಾದಾಮಿ, ಪಟ್ಟದಕಲ್ಲುಗಳಲ್ಲಿ ಇಂತಹ ಹಲವಾರು ರಚನೆಗಳಿವೆ. ಐಹೊಳೆಯ ರಾವಳಫಡಿ ಗುಹಾಲಯದ ಸ್ವಲ್ಪ ದೂರದಲ್ಲಿ ಎರಡು ಏಕಾಲಿಂದ ರಚನೆಗಳಿವೆ. ಒಂದು ಶಿಖರವುಳ್ಳದ್ದು, ಮತ್ತೊಂದು ಶಿಖರವಿಲ್ಲದ್ದು. ಶಿಖರವಿರುವ ರಚನೆಯು ಅತಿ ಒರಟಾದ, ಕಲ್ಲುಗಳನ್ನು ಜೋಡಿಸಿ ಇಟ್ಟಂತಿರುವ, ಶಿಖರವನ್ನು ಹೊಂದಿದೆ. ಚತುಷ್ಕಮೂಲದ ರಚನೆಗಾಗಿ ಮಹಾಕೂಟದ ಪುಷ್ಕರಿಣಿಯ ಮಧ್ಯದಲ್ಲಿರುವ ರಚನೆಯನ್ನು ಗಮನಿಸಬಹುದು. ಇವಲ್ಲದೆ ಮಹಾಕೂಟದಲ್ಲಿ ಸಂಪೂರ್ಣ ಬೆಳವಣಿಗೆಯನ್ನು ಹೊಂದಿದ ಶಿಖರವುಳ್ಳ ಹಲವು ಏಕಾಲಿಂದ ರಚನೆಗಳನ್ನು ಕಾಣಬಹುದು. ಏಕಾಲಿಂದ ರಚನೆಯ ನಂತರ ಸುತ್ತ ಶಾಲಾ ರಚನೆಯುಳ್ಳದ್ದು ಸಂಯುತ. ಒಂಬತ್ತು ಅಂಕಣಗಳ ಮಧ್ಯೆ ಚತುಷ್ಕ, ಸುತ್ತ ಅಲಿಂದ ರಚನೆ. ಮಧ್ಯದ ಚತುಷ್ಕವನ್ನುಳಿದು ಸುತ್ತ ಇರುವ ಎಂಟು ಅಂಕಣಗಳ ಅಲಿಂದ ರಚನೆಯನ್ನು ಶಾಲಾ ಎಂದೂ ಗುರುತಿಸಬಹುದು (ಮಂಕಡ್ : ೧೯೫೦ :೧೯೩).
[image: ಶಿಖರವಿಲ್ಲದ ಸಾಧಾರಣ ರಚನೆ, ಐಹೊಳೆ]
ಶಿಖರವಿಲ್ಲದ ಸಾಧಾರಣ ರಚನೆ, ಐಹೊಳೆ
[image: ಒರಟಾದ ಆರಂಭಿಕ ಶಿಖರ ರಚನೆ, ಐಹೊಳೆ]
ಒರಟಾದ ಆರಂಭಿಕ ಶಿಖರ ರಚನೆ, ಐಹೊಳೆ
ಚತುರಶ್ರಸಮಂ ಕ್ಷೇತ್ರಂ ವಿಭಕ್ತಂ ನವಾಂಗಕೈಃ
ಕೇವಲಾ ನವಶಾಲಾಶ್ಚ ದಿವ್ಯಾನಾಮಪಿ ಸುಂದರೀ
ಸಭಾ ಅಥವಾ ಶಾಲಾ ರಚನೆಗಳಲ್ಲಿ ಚತುಷ್ಕದ ಸುತ್ತ ಎರಡು ಮೂರು ಹಂತದ ಅಲಿಂದ ರಚನೆಯಿದ್ದು, ಚತುಷ್ಕವು ಭಿತ್ತಿಯನ್ನೊಳಗೊಂಡಿದ್ದು ನಂತರದ ಅಲಿಂದ ರಚನೆಯು ಪ್ರದಕ್ಷಿಣಾ ಪಥವೆನ್ನಿಸುತ್ತದೆ. ಇದನ್ನು “ಮಧ್ಯಾಲಿಂದಾ ಪರಿಭ್ರಮಾ“ ಎಂದು ಗುರುತಿಸಲಾಗಿದೆ.
ಮಧ್ಯೆ ಗರ್ಭಗೃಹ, ಸುತ್ತ ಅಲಿಂದ, ಮುಂಭಾಗದಲ್ಲಿ ಮುಖಮಂಟಪ ಅಥವಾ ಪ್ರಾಗೀವ, ಇದನ್ನು ಏಕಶಾಲಾ ಎಂದು ಗಮನಿಸಬಹುದು. ದ್ವಿಶಾಲಾ ರಚನೆಯಲ್ಲಿ, ಮುಂಬದಿಯ ಮುಖಮಂಟಪದಂತೆ, ಹಿಂಬದಿಯಲ್ಲಿ ಚತುಷ್ಕವನ್ನು ಅಳವಡಿಸಿ, ಗರ್ಭಗೃಹವನ್ನು ಹಿಂದಕ್ಕೆ ವರ್ಗಾಯಿಸಲಾಯಿತು. ಇದರಿಂದ ಗರ್ಭಗೃಹದ ಮುಂದೆ ವಿಶಾಲವಾದ ಮಂಟಪಕ್ಕೆ ಅವಕಾಶ ಒದಗಿದ್ದು, ದೇವಾಲಯಗಳ ಸ್ವರೂಪ ಖಚಿತವಾಗಿ ರೂಪುಗೊಳ್ಳಲು ಸಹಾಯವಾಯಿತು.
ಈವರೆಗೆ ವಿವರಿಸಿದ ವಿವಿಧ ರಚನೆಗಳ ಶಾಲಾ ಮೂಲದಿಂದ ಉದ್ಭವಿಸಿವೆ. ದೇವಾಲಯಗಳ ಮುಂದಿನ ಬೆಳವಣಿಗೆಯನ್ನು ಊರ್ಧ್ವಕ್ರಮ, ತಿರ್ಯಕ್‌ಕ್ರಮ ಎಂದು ಗುರುತಿಸಲಾಗುತ್ತದೆ. ಈ ಪ್ರಕ್ರಿಯೆಯ ಆರಂಭದಲ್ಲಿ ಮಂಡಪವನ್ನು ತ್ರಿವರ್ಗ ಎಂದು ಗುರುತಿಸಲಾಗಿದೆ. ಈ ಪ್ರಕ್ರಿಯೆಯ ಆರಂಭದಲ್ಲಿ ಮಂಡಪವನ್ನು ತ್ರಿವರ್ಗ ಎಂದು ಗುರುತಿಸಲಾಗಿದೆ. ನಂತರ ಚತುರ್ವರ್ಗ, ಪಂಚವರ್ಗ, ಷಡ್ವರ್ಗ ಇತ್ಯಾದಿ ಹಂತಗಳೆನಿಸಿದೆ. ಮೊದಲಿಗೆ ಮಂಡಪದ ವಿವರಣೆಯನ್ನು ಗಮನಿಸಬೇಕು (ಭಟ್ : ೧೯೭೨ : ೧೫೩):
ಪಂಕ್ತಿತ್ರಯ ಸಮಾಯುಕ್ತಂ ಕಲಾಸ್ತಂಭ ಸಮನ್ವಿತಂ
ಅಧಿಷ್ಠಾನಾಂಘ್ರಿ ಮಂಚಾಖ್ಯಂ ವರ್ಗತ್ರಯ ಸಮನ್ವಿತಂ
ಅಧಿಷ್ಠಾನ, ಪಾದ, ಪ್ರಸ್ತರ ಇವೇ ಮಂಡಪದ ತ್ರಿವರ್ಗದ ಸ್ತರಗಳು. ಅಧಿಷ್ಠಾನವೆಂದಲ್ಲಿ ಪೀಠ ; ಪಾದವು ಸ್ತಂಭ ರಚನೆಯಾಗಿದೆ. ಪ್ರಸ್ತರವು ವ್ಯವಸ್ಥಿತ ಮೇಲ್ಛಾವಣಿ, ಇದನ್ನು ಮಂಚ ಎಂದೂ ಪರಿಚಯಿಸಲಾಗಿದೆ. ಮಂಡಪದ ವ್ಯಾಪ್ತಿಗೆ ಬಂದಾಗ ಸ್ತಂಭಗಳು ಅಲಂಕಾರವುಳ್ಳದ್ದು ಎನ್ನುವುದು ಸ್ಪಷ್ಟ. “ಕಲಾಸ್ತಂಭ ಸಮನ್ವಿತಂ“ ಇದರ ಅರ್ಥವೇ ಅದು. ಅಂಶುಮದ್‌ಕಾಶ್ಯಪ ಗ್ರಂಥವು “ಉಪಪೀಠಮಧಿಷ್ಠಾನಂ ಚರಣಂ ಪ್ರಸ್ತರಂ ತಥಾ“ ಎಂದು ಮಂಟಪವನ್ನು ಪರಿಚಯಿಸಿದೆ. ತ್ರಿವರ್ಗ ಅಥವಾ ಷಡ್ವರ್ಗಗಳ ಎಣಿಕೆಯಲ್ಲಿ ಉಪಪೀಠಕ್ಕೆ ಸ್ಥಾನವಿಲ್ಲ ಎಂದು ಗಮನಿಸಬೇಕು. ಕಾಮಿಕಾಗಮ ಗ್ರಂಥದಲ್ಲಿ ಪ್ರಪಾನಂತರ ಮಂಡಪ, ತದನಂತರ ಹರ್ಮ್ಯಾದಿಗಳ ಉಲ್ಲೇಖವಿದೆ (ಶಿವಾಚಾರ್ಯ : ೧೯೭೫ : ೧೩೪).
ಆಚ್ಛಾದಿತಾ ಪ್ರಪಾ ನಾಮ ಪ್ರಸ್ತರಂ ಚಾತ್ರ ಮಂಡಪಂ
ಪ್ರಭೂತ ಶಿಖರೋಪೇತಂ ಹರ್ಮ್ಯಂ ನಾಮ್ನಾ ಪ್ರಕೀರ್ತಿತಂ
ಮಂಡಪದ ನಂತರ ಶಿಖರ ಕ್ರೀಯೆ ಆರಂಭವಾಗುತ್ತದೆ. ಮೊದಲ ಹಂತದಲ್ಲಿ ಲುಪಾಕಾರದ ದೇವಾಲಯಗಳನ್ನು ಚತುರ್ವರ್ಗ ಎಂದು ವರ್ಗೀಕರಿಸಲಾಗಿದೆ. ಕಾಶ್ಯಪಶಿಲ್ಪ ಗ್ರಂಥದಲ್ಲಿ ಚತುರ್ವರ್ಗಗಳ ವಿವರ ಕೆಳಕಂಡಂತಿದೆ (ಕೃಷ್ಣರಾಯ ಮತ್ತು ಆಪ್ಟೆ : ೧೯೨೬ : ೬೨)
ಉತ್ತುಂಗೇ ಸಪ್ತಭಾಗೇ ತು ವ್ಯೋಮಾಂಶಂ ಧರಾತಲಂ
ಪಕ್ಷಾಂಶಂ ಪಾದತುಂಗಂ ತು ಶಿಖರೋಚ್ಚಂ ಗುಣಾಂಶಕಂ
ಸ್ತೂಪ್ಯುತ್ಸೇಧಂ ತಥೈಕಾಂಶಮೇತತ್ ಸ್ಯಾತ್ ಸರ್ವಕಾಮಿಕಂ
ಷಡ್ವರ್ಗಗಳ ಸರ್ವಕಾಮಿಕ ರಚನೆಗೆ ಬದಲಾಗಿ ಇಲ್ಲಿ ಚತುರ್ವರ್ಗಗಳ ರಚನೆಯನ್ನು ಗುರುತಿಸಲಾಗಿದೆ. ಅಧಿಷ್ಠಾನ, ಪಾದ, ಶಿಖರ ಮತ್ತು ಸ್ತೂಪಿ ಇವೇ ನಾಲ್ಕು ವರ್ಗಗಳು. ವಿಮಾನಾರ್ಚನಕಲ್ಪ ಗ್ರಂಥವೂ ಚತುರ್ವರ್ಗ ರಚನೆಯನ್ನು ಸೂಚಿಸಿದೆ. ಈ ರಚನೆಗಳು ಕೇರಳ, ಕರ್ನಾಟಕದ ಕರಾವಳಿ ಪ್ರದೇಶದಲ್ಲಿ ರೂಪುಗೊಂಡಿದೆ. ಅಜಿತಾಗಮದ ಪ್ರಕಾರ ಸಭಾರಚನೆಯು ಪಂಚವರ್ಗವುಳ್ಳದ್ದು (ಭಟ್ : ೧೯೬೪ : ೧೦೫). ಆದರೆ ಪಂಚವರ್ಗಗಳ ವಿವರಣೆ ಅಲಭ್ಯ.
ಸಭಾ ನಾಮತುಯದ್ಧಾಮಾ ಪಂಚವರ್ಗಯುತಂ ಭವೇತ್
ಪೂರ್ಣಪ್ರಮಾಣದ ದೇವಾಲಯಗಳನ್ನು ಷಡ್ವರ್ಗ ದೇವಾಲಯಗಳೆಂದು ಹೆಸರಿಲಾಗಿದೆ. ಅಧಿಷ್ಠಾನ, ಪಾದ, ಪ್ರಸ್ತರ, ಕಂಠ, ಶಿಖರ ಮತ್ತು ಸ್ತೂಪಿ ಇವೇ ಆರು ವರ್ಗಗಳು. ಷಡ್ವರ್ಗದ ವಿವರಣೆಯನ್ನು ಸಾಮಾನ್ಯವಾಗಿ ದಾಕ್ಷಿಣಾತ್ಯ ಸಂಪ್ರದಾಯದ ಎಲ್ಲಾ ಗ್ರಂಥಗಳೂ ನೀಡಿವೆ.
“ಅಧಿಷ್ಠಾನ ಪಾದ ಪ್ರಸ್ತರ ಗ್ರೀವ ಶಿಖರ ಸ್ತೂಪಿಕಾಶ್ಚೇತಿ
ಷಡ್ವರ್ಗಯುಕ್ ಏಕಭೂಮಿಃ“
ಏಕತಲ ಅಥವಾ ಏಕಭೂಮಿ ರಚನೆಯು ಷಡ್ವರ್ಗವೆನಿಸಿದರೆ, ದ್ವಿತಲ, ತ್ರಿತಲ ರಚನೆಗಳು ಎಂಟು, ಹತ್ತು ವರ್ಗಗಗಳನ್ನು ಹೊಂದಿದೆ. ಇಲ್ಲಿ ಕಂಠ ಹಾಗೂ ಪ್ರಸ್ತರಗಳು ಪ್ರತಿಭೂಮಿಯ ಹೆಚ್ಚಳಕ್ಕೆ ಕಾರಣವಾಗುತ್ತದೆ. ದೇವಾಲಯಗಳಲ್ಲಿ ಒಂದರಿಂದ ಹನ್ನೆರಡರವರೆಗೆ ಅಥವಾ ಹದಿನಾರರವರೆಗೆ ತಲ ಅಥವಾ ಭೂಮಿ ರಚನೆಯನ್ನು ಶಾಸ್ತ್ರಗ್ರಂಥಗಳು ವಿಧಿಸಿವೆ. ದಾಕ್ಷಿಣಾತ್ಯ ಹಾಗೂ ಔತ್ತರೇಯ ಸಂಪ್ರದಾಯದ ಸಂಲಗ್ನದಿಂದ ವಿಕಸನಗೊಂಡಿದ್ದು ಔತ್ತರೇಯ ದ್ರಾವಿಡ ಶೈಲಿ. ಈ ಶೈಲಿಯ ರಚನೆಗಳು ಚಾಲುಕ್ಯರ ಕಾಲದಲ್ಲಿ ಹಾಗೂ ಹೊಯ್ಸಳರ ಕಾಲದಲ್ಲಿ ವಿಪುಲವಾಗಿವೆ. ಈ ದೇವಾಲಯಗಳನ್ನು ಸಪ್ತವರ್ಗ ಎಂದು ಗುರುತಿಸಬಹುದು. ಪೀಠ, ಜಂಘಾ, ಛಾದ್ಯ, ಭೂಮಿ, ವೇದಿ, ಘಂಟಾ, ಕಲಶ ಇವೇ ಸಪ್ತವರ್ಗಗಳು. ಇವು ಅಧ್ಯಯನ ದೃಷ್ಟಿಯಿಂದ ವರ್ಗೀಕರಿಸಿಕೊಂಡ ಸಪ್ತವರ್ಗಗಳೇ ಹೊರತು ವಾಸ್ತುಗ್ರಂಥಗಳಲ್ಲಿಲ್ಲ.
ಔತ್ತರೇಯ ಸಂಪ್ರದಾಯದ ಕಳಿಂಗ ಶೈಲಿಯ ವಿವರಗಳು ಅಪುರೂಪ ಎನ್ನುವಂತೆ, ದಾಕ್ಷಿಣಾತ್ಯ ಸಂಪ್ರದಾಯದ ಗ್ರಂಥವಾದ ಕಾಮಿಕಾಗಮದಲ್ಲಿದೆ. ಇದನ್ನು ಅಷ್ಟವರ್ಗ ಎಂದು ಗುರುತಿಸಲು ಸಾಧ್ಯವಿದೆ. ಮಸೂರಕ, ಜಂಘಾ, ಕಪೋತ, ಶಿಖರ, ಗಲ, ಆಮಲಸಾರ, ಕುಂಭ ಮತ್ತು ಶೂಲಗಳೇ ಅಷ್ಟವರ್ಗಗಳು. ಸಂಪ್ರದಾಯಗಳು ಬದಲಾದಾಗ ಪಾರಿಭಾಷಿಕ ಪದಗಳೂ ಬದಲಾಗುತ್ತವೆ ಎಂದು ಗಮನಿಸಬಹುದು (ಶಿವಾಚಾರ್ಯ : ೧೯೭೫ : ೧೨೫).
ಮೂಲಂ ಮಸೂರಕಂ ಜಂಘಾ ಕಪೋತಂ ಶಿಖರಂ ಗಲಂ
ಊರ್ಧ್ವೇ ಚಾಮಲಸಾರೇಣಾಷ್ಟವರ್ಗಃಕುಂಭ ಶೂಲಯುಕ್
ದೇವಾಲಯಗಳ ತಿರ್ಯಕ್‌ಕ್ರಮ ರಚನೆಯನ್ನು ಕೆಳಕಂಡಂತೆ ಸ್ಥೂಲವಾಗಿ ಪರಿಚಯಿಸಬಹುದು. ಬಿಂಡಿಗನವಲೆಯ ವಿಜಯನಗರ ಕಾಲದ ಶಾಸನವೊಂದು “ಗರ್ಭಗೃಹ, ಸುಖನಿವಾಸ, ರಂಗಮಂಟಪ“ ಮುಂತಾದವನ್ನು ಹೆಸರಿಸಿವೆ. ಇವು ದೇವಾಲಯಗಳಲ್ಲಿ ಸಾಮಾನ್ಯವಾಗಿ ಕಂಡುಬರುವ ಭಾಗಗಳು. ಕಾಶ್ಯಪಶಿಲ್ಪ ಗ್ರಂಥವು ಗರ್ಭಗೃಹದ ನಂತರ ಕಂಡುಬರುವ ನಾಲ್ಕು ವಿಧವಾದ ಮಂಟಪ ರಚನೆಗಳನ್ನು ವಿವರಿಸಿದೆ (ಕೃಷ್ಣರಾಯ ಮತ್ತು ಆಪ್ಟೆ: ೧೯೨೬ : ೧೧೭).
ಮುಖಮಂಡಪಮಾದೌ ತು ಪ್ರತಿಮಾಮಂಡಪಂ ತತಃ
ಸ್ನಾಪನಾರ್ಥಂ ತೃತೀಯಂ ನೃತ್ಯಾರ್ಥಂ ಚತುಷ್ಟಯಂ
ಗರ್ಭಗೃಹದ ಮುಂದೆ, ಅರ್ಧಮಂಟಪ, ಅಂತರಾಳ, ಸುಖನಾಸಿ ಅಥವಾ ಸುಖನಿವಾಸ ಎಂಬ ರಚನೆಯಿದ್ದು ನಂತರ ವಿಶಾಲವಾದ ಮಂಡಪವಿರುತ್ತದೆ. ಔತ್ತರೇಯ ಗ್ರಂಥಗಳಲ್ಲಿ ಅರ್ಧಮಂಟಪಕ್ಕೆ ಪರ್ಯಾಯವಾಗಿ ಕೋಲಿ, ಕೋಲಿಕಾ ಅಥವಾ ಅಂತರಾಲ ಎಂದು ಗುರುತಿಸುತ್ತಾರೆ. ಅಂತರಾಳದ ಮುಂದೆ ಪ್ರತಿಮಾ ಮಂಟಪವಿದೆ. ಇದನ್ನು ನವರಂಗವೆನ್ನುವ ವಾಡಿಕೆ ದಾಕ್ಷಿಣಾತ್ಯ ಸಂಪ್ರದಾಯದಲ್ಲಿದೆ. ಒಂಬತ್ತು ಅಂಕಣಗಳಿಂದ ಕೂಡಿದ್ದು ನವರಂಗ “ನವಾಂಗೈಃ ನವರಂಗಂ“. ಬಿಡಿ ಬಿಡಿಯಾದ ಕೆಲವು ಪ್ರತಿಮೆಗಳನ್ನು ಇದರಲ್ಲಿ ಕಾಣಬಹುದು. ಅದಕ್ಕಾಗಿ ಪ್ರತಿಮಾ ಮಂಟಪ ಎಂಬ ಹೆಸರಿದೆ.
[image: ಮೇಲ್ಕಟ್ಟಡ ಆರಂಭಿಕ ಹಂತ, ಐಹೊಳೆ]
ಮೇಲ್ಕಟ್ಟಡ ಆರಂಭಿಕ ಹಂತ, ಐಹೊಳೆ

ಮೇಲ್ಕಟ್ಟಡ ಆರಂಭಿಕ ಹಂತ, ಸೂರ್ಯಗುಡಿ ಐಹೊಳೆ
ಔತ್ತರೇಯ ಸಂಪ್ರದಾಯದ ಆರಂಭ ಕಾಲದಲ್ಲಿ ಇವು ತೆರೆದ ಕಕ್ಷಾಸನವುಳ್ಳ ಮಂಟಪಗಳು. ದೇವಾಲಯಗಳನ್ನು ವಿಸ್ತರಿಸಿದಾಗ, ಕಕ್ಷಾಸನದ ಮೇಲೆ ಭಿತ್ತಿ ಅಥವಾ ಜಾಲಂದ್ರಗಳನ್ನು ಅಳವಡಿಸಿದ್ದು ಗೂಢಮಂಟಪವೆಂದು ಗುರುತಿಸಲಾಯಿತು. ಈ ಮಂಟಪದ ಎರಡೂ ಕಡೆ ಅಥವಾ ಮುಂಭಾಗದಲ್ಲಿ ಮುಖಮಂಟಪಗಳನ್ನು ಜೋಡಿಸಲಾಗಿದೆ. ನವರಂಗದ ನಂತರ ಶಾಸ್ತ್ರರೀತ್ಯಾ ಸ್ನಪನ ಮಂಟಪಕ್ಕೆ ಅವಕಾಶವಿದ್ದರೂ ದೇವಾಲಯಗಳಲ್ಲಿ ಕಾಣಲಾಗದು. ನವರಂಗದ ನಂತರ, ಹಲವೆಡೆ ನೃತ್ಯ ಶಾಲಾ ಅಥವಾ ನೃತ್ಯಮಂಟಪವಿದೆ. ಔತ್ತರೇಯ ದ್ರಾವಿಡ ಶೈಲಿಯ ದೇವಾಲಯಗಳಲ್ಲಿ ನೃತ್ಯಮಂಟಪದಲ್ಲಿ ಕಕ್ಷಾಸನದೊಂದಿಗೆ ರಚಿಸಲಾಗಿದೆ. ಇವು ಕರ್ನಾಟಕದ ದೇವಾಲಯಗಳಲ್ಲಿ ಪ್ರಮುಖವಾಗಿ ಕಾಣಲ್ಪಡುವ ಭಾಗಗಳು. ಈ ಭಾಗಗಳನ್ನೊಳಗೊಂಡಂತೆ ದೇವಾಲಯದ ಸುತ್ತ ಪ್ರಾಕಾರವಿದೆ. ಬಲಿಪೀಠ, ಧ್ವಜಸ್ತಂಭ, ದೀಪಸ್ತಂಭ, ಪುಷ್ಕರಿಣಿ ಮುಂತಾದವನ್ನು ಪ್ರಾಕಾರದ ಆವರಣದಲ್ಲಿ ಕಾಣಬಹುದು. ಪ್ರಾಕಾರವೆಂದರೆ ಪ್ರಾಕಾರ ಭಿತ್ತಿಯೇ. ಇದಕ್ಕೆ “ಸಾಲಾ” ಅಥವಾ ಪೌಳಿ ಎಂದೂ ಹೆಸರು. ಸಾಲಾ ರಚನೆಯೊಂದಿಗೆ ಒಳಭಾಗದಲ್ಲಿ “ಆವೃತ ಮಂಪಟ”ಗಳಿವೆ. ಇವನ್ನು ಸುತ್ತಾಲಯ ಅಥವಾ ಪಟ್ಟಸಾಲೆ ಎಂದು ಶಾಸನಗಳು ಗುರುತಿಸಿವೆ. ಯಾಗಶಾಲೆ, ಪಾಕಶಾಲೆ, ಭೋಗಮಂಟಪಗಳನ್ನೂ ಈ ಆವೃತ ಮಂಟಪಗಳೊಂದಿಗೆ ಕಾಣಬಹುದು. ಐದರವರೆಗೆ ಪ್ರಾಕಾರಗಳನ್ನು ರಚಿಸಲು ಶಾಸ್ತ್ರಾವಕಾಶವುಂಟು. ದೇವಾಲಯ ಸಂಕೀರ್ಣ ದೊಡ್ಡದಾದರೆ ಪ್ರಾಕಾರಕ್ಕೆ ಹೊಂದಿಕೊಂಡಂತೆ ನಾಲ್ಕು ದಿಕ್ಕಿಗೆ ನಾಲ್ಕು ಗೋಪುರಗಳ ರಚನೆ ಇದೆ. ಸಾಮಾನ್ಯವಾಗಿ ಪೂರ್ವ ದಿಕ್ಕಿನಲ್ಲಿ ಅಥವಾ ದಕ್ಷಿಣದಲ್ಲಿ ಗೋಪುರಗಳುಂಟು. ಗೋಪುರ ಎಂದಲ್ಲಿ ಪ್ರವೇಶದ್ವಾರ. “ಪುರದ್ವಾರಂತು ಗೋಪುರಂ” ಇದು ಶಾಸ್ತ್ರೋಕ್ತಿ. ಪುರ ಪ್ರವೇಶಕ್ಕೆ ರಚನೆಗೊಂಡ ಗೋಪುರ, ದೇವಾಲಯಗಳಿಗೂ ವಿಸ್ತರಿಸಿತು. ಗೋಪುರಕ್ಕೆ ಮೇಲ್ಕಟ್ಟದ ಇರಬೇಕೆಂಬ ನಿಯಮವೇನೂ ಇಲ್ಲ. ಅಲಂಕಾರಾರ್ಥವಾಗಿ ತಲರಚನೆಯು ಗೋಪುರದ ಮೇಲೆ ರಚನೆಗೊಳ್ಳುವುದು ತದನಂತರ ಕಾಲದಲ್ಲಿ ಮೇಲ್ಕಟ್ಟಡ ರಚನೆ ಇಲ್ಲ. ಉದಾಹರಣೆಯಾಗಿ ಲಕ್ಷ್ಮೇಶ್ವರ, ದೊಡ್ಡಗದ್ದವಳ್ಳಿ, ಬಸ್ರಾಳು, ಸೋಮನಾಥಪುರಗಳಲ್ಲಿರುವ ಪ್ರವೇಶದ್ವಾರಗಳನ್ನು ಹೆಸರಿಸಬಹುದು. ಬೇಲೂರಿನಲ್ಲಿ ಪೂರ್ವದಿಕ್ಕಿನಲ್ಲಿ ಎರಡು ದ್ವಾರಗಳಿವೆ. ಚನ್ನಕೇಶವನ ಎದುರಿಗಿರುವ ರಚನೆ ವಿಜಯನಗರ ಕಾಲದಲ್ಲಿ ಗುಂಡ ಚಮೂಪ ಮಾಡಿಸಿದ್ದು. ಆಗ್ನೇಹ ದಿಕ್ಕಿನಲ್ಲಿರುವ ಸಾಧಾರಣವಾದ ಆನೆಬಾಗಿಲು ಪ್ರಾಚೀನ ಕಾಲದ್ದು. ವಿಜಯನಗರದ ಅರಸರ ಕಾಲದಲ್ಲಿ ಗೋಪುರಗಳು ಆಕರ್ಷಣೀಯವಾಗಿ ಬೆಳೆದು ರಾಯಗೋಪುಗಳೆನಿಸಿದವು. ಇವುಗಳ ಪಾತ್ರ ಕರ್ನಾಟಕದಲ್ಲಿ ಗೌಣ ಎನಿಸಿದರೂ ಆಮೂಲಾಗ್ರವಾದ ಅಧ್ಯಯನದಲ್ಲಿ ಈ ವಿವರಗಳನ್ನು ಗಮನಿಸಬೇಕು.
ದೇವಾಲಯ ವಾಸ್ತು: ೩. ಆಕರಗಳು
ಸಂಸ್ಕೃತ ಗ್ರಂಥಗಳು (ಸಂಪಾದನೆ/ಅನುವಾದ)
ಅಗ್ರವಾಲಾ ವಿ.ಎಸ್. (೧೯೬೬), ಸಮರಾಂಗಣ ಸೂತ್ರಧಾರ, ಬರೋಡಾ.
ಆಚಾರ್ಯ ಪಿ.ಕೆ. (೧೯೭೦), ಮಾನಸಾರ, ನವದೆಹಲಿ.
ಕೃಷ್ಣರಾಯ ಡಿ.ಮತ್ತು ಆಪ್ಟೆ ವಿ.ಜಿ. (೧೯೨೯), ಕಾಶ್ಯಪಶಿಲ್ಪ, ಪೂನಾ.
ಗಣಪತಿ ಶಾಸ್ತ್ರಿ ಟಿ. (೧೯೨೨), ಶಿಲ್ಪರತ್ನ, ತಿರುವನಂತಪುರ.
ಗಣಪತಿ ಶಾಸ್ತ್ರೀ ಟಿ. (೧೯೯೧), ವಿಷ್ಣು ಸಂಹಿತಾ, ದೆಹಲಿ.
ಗೊಂಡೇಕರ್ ಜಿ.ಕೆ (೧೯೩೯), ಮಾನಸೋಲ್ಲಾಸ, ಬರೋಡಾ.
ಗೋಪಾಲ ಐಯ್ಯಂಗಾರ್ ವಿ. (೧೯೭೩), ಸಕಲಾಧಿಕಾರ, ತಂಜಾವೂರು.
ಜೋಷ್ಯರ್ ಜಿ.ಆರ್. (೧೯೬೧), ಶ್ರೀಪಾದ್ಮ ಸಂಹಿತಾಯಾಂ, ಮೈಸೂರು.
ನರಸಿಂಹಶಾಸ್ತ್ರೀ ಕೆ.ಎಲ್. (೧೯೭೭), ನಾಟ್ಯಶಾಸ್ತ್ರ, ಬೆಂಗಳೂರು.
ಬ್ರಹ್ಮಶಂಕರ ಮಿಶ್ರಾ (೧೯೬೮), ಶುಕ್ರನೀತಿ, ವಾರಣಾಸಿ.
ಬ್ರೂನೋ ಡಗೆನ್ಸ್ (೧೯೭೦), ಮಯಮತ, ಪಾಂಡಿಚೇರಿ.
ಭಗವಾನ್‌ದಾಸ್ ಜೈನ್ (೧೯೬೩), ಪ್ರಾಸಾದ ಮಂಡನ, ಜೈಪುರ.
ಭಟ್ ಎನ್.ಆರ್. (೧೯೬೪), ಅಜಿತಾಗಮ (ಭಾಗ -೨), ಪಾಂಡಿಚೇರಿ.
ಭಟ್.ಎನ್.ಆರ್. (೧೯೭೨), ರೌರವಾಗಮ, ಬರೋಡಾ.
ರಂಗಸ್ವಾಮಿ ಎಚ್‌.ಎನ್.ಮತ್ತು ಇತರರು, ಶ್ರೀಮನ್ಮಹಾಭಾರತ, ಬೆಂಗಳೂರು.
ರಘುನಾಥ ಚಕ್ರವರ್ತಿ ಭಟ್ಟಚಾರ್ಯ ಮತ್ತು ಸೇತೂಮಾಧವಾಚಾರ್ಯ (೧೯೨೯).
ಶ್ರೀ ವಿಮಾನಾರ್ಚನಕಲ್ಪಃ (ಮಾರೀಚ ಸಂಹಿತಾಯಾಂ), ಮದ್ರಾಸ್.
ರಘುನಾಥ ಚಕ್ರವರ್ತಿ ಭಟ್ಟಚಾರ್ಯ ಮತ್ತು ರಾಮಕೃಷ್ಣ ಕವಿ (೧೯೪೩).
ಸಮೂತಾರ್ಚನಾಧಿಕರಣ (ಅತ್ರಿ ಸಂಹಿತಾ), ತಿರುಪತಿ.
ರಾಮಾನುಜ ತಾತಾಚಾರ್ಯ ಎನ್.ಎಸ್. ಮತ್ತು ಇತರರು (೧೯೯೧).
ವೈಖಾನಸ ಆಗಮಕೋಶ, ತಿರುಪತಿ.
ಲಕ್ಷ್ಮಣ ಬಾಬಣಿ ಪೈ (೧೯೬೧), ಶ್ರೀಮಹಾಭಾರತ ಸಂಹಿತೆ, ಹುಬ್ಬಳ್ಳಿ – ಅಂಕೋಲಾ.
ಸಂಕೀಘಟ್ಟಂ ವೆಂಕಟಾಚಾರ್ಯ (೧೯೫೩), ವಿಷ್ಣುಧರ್ಮೋತ್ತರ ಪುರಾಣ, ಮೈಸೂರು.
ಸ್ವಾಮಿನಾಥ ಶಿವಾಚಾರ್ಯ (೧೯೭೫), ಕಾಮಿಕಾಗಮ, ಮದ್ರಾಸ್.
ಸುಬ್ರಹ್ಮಣ್ಯ ಶಾಸ್ತ್ರಿ ವಿ. ಮತ್ತು ರಾಮಕೃಷ್ಣಭಟ್ ಎಂ. (೧೯೪೭), ಬೃಹತ್ ಸಂಹಿತಾಯಾಂ, ಬೆಂಗಳೂರು.
ಸೋಂಪುರ ಪಿ.ಒ. (೧೯೬೦),ದೀಪಾರ್ಣವ, ಪಾಲಿಟಾನಾ.
ಕನ್ನಡ ಕೃತಿಗಳು
ಅಣ್ಣಿಗೇರಿ ಎ.ಎಂ. (೧೯೭೪), ಐಹೊಳೆ, ಸಂಸ್ಕೃತಿ ಮತ್ತು ಕಲೆ, ಧಾರವಾಡ.
ಅಣ್ಣಿಗೇರಿ ಎ.ಎಂ. ಮತ್ತು ಕಲೆ, ಧಾರವಾಡ.
ಅಣ್ಣಿಗೇರಿ ಎ.ಎಂ. ಮತ್ತು ಮೇವುಂಡಿ ಮಲ್ಲಾರಿ (೧೯೬೧), ಶಾಸನ ಸಾಹಿತ್ಯ ಸಂಚಯ, ಧಾರವಾಡ.
ಆಸೂರಿ ಶ್ರೀನಿವಾಸಯ್ಯಂಗಾರ್ಯಃ ಮತ್ತು ತಿರುಪತಿ ಶ್ರೀನಿವಾಸ ಐಯ್ಯಂಗಾರ್ಯಃ (೧೯೭೫), ಆಗಮ ಪ್ರಕಾಶ, ಬೆಂಗಳೂರು
ಆಸೂರಿ ಶ್ರೀನಿವಾಸಯ್ಯಂಗಾರ್ಯಃ ಮತ್ತು ತಿರುಪತಿ ಶ್ರೀನಿವಾಸ ಐಯ್ಯಂಗಾರ್ಯಃ (೧೯೭೮), ಭರತಖಂಡದ ದೇವಾಲಯಗಳು, ಬೆಂಗಳೂರು.
ಕೃಷ್ಣರಾವ್ ಬಿ.ಎಸ್. (೧೯೭೮), ಭಾರತೀಯ ವಿದ್ಯೆ, ಬೆಂಗಳೂರು.
ಗೋಪಾಲ್ ಬಿ.ಆರ್. (೧೯೬೯), ಕರ್ನಾಟಕ ಇನ್‌ಸ್ಕ್ರಿಪ್ಷನ್ಸ್ (ಸಿರೀಸ್:೫) ಧಾರವಾಡ.
ಚಿದಾನಂದಮೂರ್ತಿ ಎಂ. (೧೯೬೧), ಕನ್ನಡ ಶಾಸನಗಳ ಸಾಂಸ್ಕೃತಿಕ ಅಧ್ಯಯನ, ಮೈಸೂರು.
ರೈಸ್ ಬಿ.ಎಲ್. (೧೮೯೮), ಎಫಿಗ್ರಾಫಿಯಾ ಕರ್ನಾಟಿಕಾ (ಸಂಪುಟ : ೪), ಸಂಚಿಕೆ: ೨, ಮೈಸೂರು ಜಿಲ್ಲೆ.
ರೈಸ್ ಬಿ.ಎಲ್. (೧೯೦೧), ಎಫಿಗ್ರಾಫಿಯಾ ಕರ್ನಾಟಿಕಾ (ಸಂಪುಟ: ೬), ಕಡೂರು ಜಿಲ್ಲೆ.
ರೈಸ್‌ಬಿ.ಎಲ್. (೧೯೦೪), ಎಫಿಗ್ರಾಫಿಯಾ ಕರ್ನಾಟಿಕಾ (ಸಂಪುಟ :೮), ಭಾಗ :೨, ಶಿವಮೊಗ್ಗ ಜಿಲ್ಲೆ.
ರೈಸ್ ಬಿ.ಎಲ್.(೧೯೦೨), ಎಫಿಗ್ರಾಫಿಯಾ ಕರ್ನಾಟಿಕಾ (ಸಂಪುಟ: ೫), ಭಾಗ :೨, ಹಾಸನ ಜಿಲ್ಲೆ.
ಶಿವರಾಮ ಕಾರಂತ ಕೆ.(೧೯೭೫), ಭಾರತೀಯ ಶಿಲ್ಪ, ಬೆಂಗಳೂರು.
ಶ್ರೀಕಂಠಶಾಸ್ತ್ರೀ ಎಸ್. (೧೯೬೫), ಹೊಯ್ಸಳ ವಾಸ್ತುಶಿಲ್ಪ, ಮೈಸೂರು.
ಬಿಡಿಲೇಖನಗಳು
ಪ್ರಭಾಕರ್ ಎಂ.ಎನ್. (೧೯೮೩), “ಶಿಲ್ಪದಲ್ಲಿ ಅಳತೆ ಪದ್ಧತಿ” ಆಸ್ಪಾದ-ಎಂ.ವಿ.ಸೀ. ಅಭಿನಂದನ ಗ್ರಂಥ, ಬೆಂಗಳೂರು.
ಪ್ರಭಾಕರ್ ಎಂ.ಎನ್. (೧೯೯೬), “ಹೊಯ್ಸಳರ ಕಾಲದ ವ್ಯವಹಾರ ಗಣಿತ”, ಸಮದರ್ಶಿ-ಎಚ್ಚೆಸ್ಕೆ ಅಭಿನಂದನ ಗ್ರಂಥ, ಮೈಸೂರು.
ಪಾಟೀಲ್ ಪುಟ್ಟಪ್ಪ (೧೯೯೬), “ಅವಿಸ್ಮರಣೀಯ ಆಂಗ್ಲರು”, ತರಂಗ (ಸಾಪ್ತಾಹಿಕ) ಸಂಚಿಕೆ : ೪ ಫೆಬ್ರವರಿ ೧೯೯೬, ಬೆಂಗಳೂರು.
ಸೀತಾರಾಮ ಜಹಗೀರ್‌ದಾರ್ (೧೯೮೮), “ಶಾಸನದಲ್ಲಿ ಒಂದು ಷಟ್ಪದ”, ಕನ್ನಡ ನುಡಿ, ಸಂ : ೫೧, ಸಂ : ೭, ೮, ಬೆಂಗಳೂರು.
ಇಂಗ್ಲೀಷ್ ಗ್ರಂಥಗಳು
ಅಗರ್‌ವಾಲಾ ವಿ.ಕೆ. (೧೯೬೮), ಟೆಂಪಲ್ ಆರ್ಕಿಟೆಕ್ಚರ್ ಇನ್ ಗುಪ್ತ ಪೀರಿಯಡ್, ವಾರಣಾಸಿ.
ಆಚಾರ್ಯ ಪಿ.ಕೆ. (೧೯೨೭), ಇಂಡಿಯನ್ ಆರ್ಕಿಟೆಕ್ಚರ್ ಎಕಾರ್ಡಿಂಗ್ ಟು ಮಾನಸಾರ, ನವದೆಹಲಿ.
ಗಣಪತಿ ಸ್ಥಪತಿ ವಿ, (೧೯೯೭), ಸೈನ್ಸ್ ಅಂಡ್ ಟೆಕ್ನಾಲಜಿ ಆಫ್ ವಾಸ್ತುಶಾಸ್ತ್ರ, ಮದ್ರಾಸ್, ಗ್ರಾವ್ಲಿ ಮತ್ತು ರಾಮಚಂದ್ರನ್ (೧೯೭೭), ದಿ ತ್ರಿ ಮೈನ್ ಸ್ಟೈಲ್ಸ್ ಆಫ್ ಟೆಂಪಲ್ ಆರ್ಕಿಟೆಕ್ಚರ್ ರೆಕಾಗನ್ನೈಸ್ಡ್ ಬೈ ಶಿಲ್ಪಶಾಸ್ತ್ರಾಸ್, ಮದ್ರಾಸ್.
ಜಗದೀಶ್ (೨೦೦೫), ಮೆಶರ್‌ಮೆಂಟ್ ಸಿಸ್ಟಂ ಇನ್ ಕರ್ನಾಟಕ, ಹೊಸಪೇಟೆ.
ಜಯಸ್ವಾಲ್ ಕೆ.ಪಿ. (೧೯೭೮), ಹಿಂದೂ ಪಾಲಿಟಿ, ಬೆಂಗಳೂರು.
ಜೇಮ್ಸ್ ಫರ್ಗುಸನ್ ( ೧೯೭೨), ಹಿಸ್ಟರಿ ಆಫ್ ಇಂಡಿಯನ್ ಅಂಡ್ ಈಸ್ಟರ್ನ್ ಆರ್ಕಿಟೆಕ್ಚರ್ (ಸಂಪುಟ ೧), ನವದೆಹಲಿ
ಢಾಕೆ ಎಂ.ಎ. (೧೯೭೭), ಇಂಡಿಯನ್ ಟೆಂಪಲ್ ಫಾರಂಸ್ ಇನ್ ಕರ್ನಾಟ, ಇನ್‌ಸ್ಕ್ರಿಪ್ಷನ್ಸ್ ಅಂಡ್ ಆರ್ಕಿಟೆಕ್ಚರ್, ನವದೆಹಲಿ.
ನರಸಿಂಹಾಚಾರ್ ಆರ್.(೧೯೮೨), ದಿ ಲಕ್ಷ್ಮೀದೇವಿ ಟೆಂಪಲ್ ಅಟ್‌ದೊಡ್ಡ ಗದ್ದವಳ್ಳಿ, (ಕಾಸ್ಮೋಪ್ರಿಂಟ್) ಮೈಸೂರು.
ಪರ್ಸಿಬ್ರೌನ್ (೧೯೬೫), ಇಂಡಿಯನ್ ಆರ್ಕಿಟೆಕ್ಚರ್ (ಬುದ್ಧಿಸ್ಟ್ ಅಂಡ್ ಹಿಂದೂ), ಬೊಂಬಾಯಿ.
ಫಣೀಂದ್ರನಾಥ ಬೋಸ್ (೧೯೭೮), ಪ್ರಿನ್ಸಿಪಲ್ಸ್ ಆಫ್ ಇಂಡಿಯನ್ ಶಿಲ್ಪಶಾಸ್ತ್ರ ದೆಹಲಿ.
ಬ್ರೂನೋ ಡಗೆನ್ಸ್ (೧೯೮೫), ಮಯಮತ, ನವದೆಹಲಿ.
ಮುಲ್ಕರಾಜ್ ಆನಂದ್ (೧೯೭೮), ಇನ್ ಪ್ರೈಸ್ ಆಫ್ ಐಹೊಳೆ, ಬಾದಾಮಿ, ಮಹಾಕೂಟ ಪಟ್ಟದಕಲ್, ಬೊಂಬಾಯಿ.
ಮೈಖೇಲ್ ಡಬ್ಲ್ಯೂ.,ಮೈಸ್ಟರ್ ಮತ್ತು ಢಾಕೆ ಎಂ.ಎ. (೧೯೮೩), ಎನ್‌ಸೈಕ್ಲೋಪೀಡಿಯಾ ಆಫ್ ಇಂಡಿಯನ್ ಟೆಂಪಲ್ ಆರ್ಕಿಟೆಕ್ಚರ್, ಸೌತ್ ಇಂಡಿಯಾ, ಲೋಯರ್ ದ್ರಾವಿಡ ದೇಶ, ಡೆಲ್ಲಿ.
ಮೋರಿಸ್ ಹಿಕ್ಕಿಮಾರ್ಗನ್ (೧೯೬೦), ವಿಟ್ರೂನಿಯಸ್ ದಿ ಟೆನ್ ಬುಕ್ಸ್ ಆನ್ ಆರ್ಕಿಟೆಕ್ಚರ್.
ರಾಮ್‌ರಾಜ್ (೧೯೭೨), ಎಸ್ಸೆ ಆನ್ ದಿ ಆರ್ಕಿಟೆಕ್ಚರ್ ಆಫ್ ದಿ ಹಿಂದೂಸ್, ವಾರಣಾಸಿ. ಸರ್ಕಾರ್ ಡಿ.ಸಿ. (೧೯೪೨), ಸೆಲೆಕ್ಟ್ ಇನ್‌ಸ್ಕ್ರಿಪ್ಷನ್ಸ್, ಕಲ್ಕತ್ತಾ
ಸ್ಟೆಲ್ಲಾ ಕ್ರಾಂರಿಜ್ (೧೯೭೬),ದಿ ಹಿಂದೂ ಟೆಂಪಲ್, ಪಾಟ್ನಾ.
ಸೌಂದರರಾಜನ್ ಕೆ.ವಿ. (೧೯೬೯), ಅರ್ಲಿ ಟೆಂಪಲ್ ಆರ್ಕಿಟೆಕ್ಚರ್ ಇನ್ ಕರ್ನಾಟಕ ಅಂಡ್ ಇಟ್ಸ್‌ರಾಮಿಫಿಕೇಷನ್ಸ್, ಧಾರವಾಡ.
ಶ್ರೀನಿವಾಸನ್ ಕೆ.ಆರ್. (೧೯೬೪), ಕೇವ್ ಟೆಂಪಲ್ಸ್ ಆಫ್ ಪಲ್ಲವಾಸ್, ನವದೆಹಲಿ. ಹುಲ್‌ಕ್ಷ್ ಇ. (೧೮೯೬-೯೭), ಎಫಿಗ್ರಾಫಿಯಾ ಇಂಡಿಕಾ (ಸಂ.೪), ಕಲ್ಕತ್ತಾ.
ಬಿಡಿಲೇಖನ
ರಾವ್ ಎಸ್.ಆರ್. (೧೯೭೨), “ದಿ ನೋಟ್ ಆನ್ ದಿ ಕ್ರಾನಾಲಜಿ ಆಫ್ ಅರ್ಲಿ ಚಾಲುಕ್ಯನ್ ಟೆಂಪಲ್ಸ್”, ಲಲಿತಕಲಾ (ಸಂ : ೧೫), ನವದೆಹಲಿ.
ದೇವಾಲಯ ವಾಸ್ತು: ೪. ದೇವಾಲಯಗಳ ವರ್ಗೀಕರಣದಲ್ಲಿ ದಾಕ್ಷಿಣಾತ್ಯ ಶೈಲಿಗಳು
ದೇವಾಲಯ ವಾಸ್ತುವಿನ ವ್ಯವಸ್ಥಿತ ಅಧ್ಯಯನದಲ್ಲಿ ವರ್ಗೀಕರಣಕ್ಕೆ ಮಹತ್ವದ ಸ್ಥಾನವಿದೆ. ಈ ದಿಸೆಯಲ್ಲಿ ಹಲವಾರು ಹಿರಿಯ ವಿದ್ವಾಂಸರು ಹೆಚ್ಚು ಶ್ರಮಿಸಿದ್ದಾರೆ. ಈ ಹಿರಿಯ ವಿದ್ವಾಂಸರ ವಿಧಿ-ವಿಧಾನಗಳನ್ನು ಪ್ರತ್ಯೇಕವಾಗಿ ಗಮನಿಸಿ, ಅವಶ್ಯಕವಾಗಿ ವಿಮರ್ಶಿಸಬೇಕಾಗಿದೆ. ಅಪರಾಜಿತಪೃಚ್ಛಾ ಗ್ರಂಥದ ಸಂಪಾದನಕಾರರು, ಗ್ರಂಥದ ಪ್ರಸ್ತಾವನೆಯಲ್ಲಿ ವಿದ್ವತ್‌ಪೂರ್ಣ ಸಂಪಾದನಕಾರರು, ಗ್ರಂಥದ ಪ್ರಸ್ತಾವನೆಯಲ್ಲಿ ವಿದ್ವತ್‌ಪೂರ್ಣ ಪ್ರಬಂಧವೊಂದನ್ನು ಮಂಡಿಸುತ್ತಾ ಭಾರತೀಯ ವಾಸ್ತುಶೈಲಿಗಳ ಬಗ್ಗೆ ಕೂಲಂಕುಶವಾಗಿ ಚರ್ಚಿಸಿದ್ದಾರೆ (ಮಕಂಡ್ : ೧೯೫೦ : ೩೫). ಇವರ ಬರಹದಿಂದ ವರ್ಗೀಕರಣ ವಿಧಾನದಲ್ಲಿರುವ ಕ್ಲಿಷ್ಟತೆಯನ್ನು ಗಮನಿಸಬಹುದಾಗಿದೆ. ಪ್ರತಿಯೊಂದು ಶಾಸ್ತ್ರಗಳ ಅಧ್ಯಯನದಲ್ಲಿಯೂ, ವರ್ಗೀಕರಣ ವಿಧಿ-ವಿಧಾನಗಳು ಮಾತೃಸ್ಥಾನದಲ್ಲಿದೆ ಎನ್ನಬಹುದು. ಈ ವಿಧಿ-ವಿಧಾನಗಳನ್ನು ವ್ಯವಸ್ಥಿತ ಕಕ್ಷೆಯಲ್ಲಿರಿಸಿ ಸರ್ವರಿಗೂ ಗ್ರಾಹ್ಯವಾಗುವಂತೆ ವಿವರಿಸುವುದೇ ವರ್ಗೀಕರಣಶಾಸ್ತ್ರ, ನಮ್ಮ ಹಲವಾರು ಸಂಶೋಧಕರ ಬರಹಗಳಲ್ಲಿ “ಇಕ್ಕಿ ಮೆಟ್ಟಿದವು ಮುನ್ನಿನ ಶಾಸ್ತ್ರಂಗಳನೆಲ್ಲ” ಎಂಬ ಕೆಚ್ಚಿದ್ದರೂ, ಸ್ವತಂತ್ರ ಹಾಗೂ ಸಮರ್ಥ ದೃಷ್ಟಿಯನ್ನೂ ಒದಗಿಸುವಲ್ಲಿ ಸೊರಗಿವೆ. ಆದರೂ ಈ ಹಿರಿಯ ವಿದ್ವಾಂಸರ ಲೇಖನಗಳು, ಮುಂದುವರೆದ ಇಂದಿನ ಶಾಸ್ತ್ರಾಧ್ಯಯನಕ್ಕೆ ಸೋಪಾನದಂತಿದೆ ಎನ್ನುವುದು ಸತ್ಯ.

ಕಳೆದ ಎರಡು ಶತಮಾನಗಳಲ್ಲಿ ದೇವಾಲಯದ ಅಧ್ಯಯನವು ಹಲವು ಮಾನದಂಡಗಳನ್ನನುಸರಿಸಿ ಬೆಳೆಯಿತು. ದೇವಾಲಯ ರಚನೆಗೆ, ಆಯಾ ಕಾಲದ ಧಾರ್ಮಿಕ ಪರಿಸರ, ಅಂದಿನ ರಾಜ ಮಹಾರಾಜರದೃಷ್ಟಿ, ಕಲೋಪಾಸನೆ ಇತ್ಯಾದಿ ಅಂಶಗಳೂ ನೆರವಾದವು. ದೇವಾಲಯಗಳನ್ನು ಶೈವ, ವೈಷ್ಣವ, ಜೈನ ಮುಂತಾಗಿ ವಿಂಗಡಿಸಲಾಯಿತು. ಆಯಾ ರಾಜವಂಶಗಳ ಕಾಲದಲ್ಲಿ ನಿರ್ಮಾಣಗೊಂಡ ದೇವಾಲಯಗಳ ಲಕ್ಷಣಗಳನ್ನು ಪ್ರತ್ಯೇಕವಾಗಿ ಗಮನಿಸಿ, ಚಾಲುಕ್ಯ, ಹೊಯ್ಸಳ, ಗಂಗ, ಕದಂಬ ಶೈಲಿಗಳೆಂದು ಗುರುತಿಸಲಾಯಿತು. ಪಾಶ್ಚಿಮಾತ್ಯ ವಿದ್ವಾಂಸರು, ಈ ದೇವಾಲಯಗಳನ್ನು ಇಂಡೋಆರ್ಯನ್, ದ್ರವಿಡಿಯನ್, ಚಾಲುಕ್ಯನ್ ಮುಂತಾಗಿ ಗುರುತಿಸಿದರು. ಈ ರೀತಿಯ ವರ್ಗೀಕರಣ ವಿಧಾನ ಜನಪ್ರಿಯಗೊಂಡು ಇಂದಿಗೂ ಬಳಕೆಯಲ್ಲಿದೆ. ಇದಲ್ಲದೆ, ಪ್ರಾಚೀನವೆನ್ನುವ ಆಗಮಾದಿ ಗ್ರಂಥಗಳೂ ವಾಸ್ತುಗ್ರಂಥಗಳೂ, ದೇವಾಲಯಗಳ ಶೈಲಿ ಸಂಪ್ರದಾಯಗಳನ್ನು ಶಾಸ್ತ್ರರೀತ್ಯ ವಿವರಿಸಿವೆ. ಭಾರತದ ದೇವಾಲಯಗಳ ಅಧ್ಯಯನ ಕೈಗೊಂಡವರಲ್ಲಿ ಜೇಮ್ಸ್ ಫರ್ಗುಸನ್ ಪ್ರಮುಖರು. ಇವರಿಗೆ ಪ್ರಾಚೀನ ಗ್ರಂಥಗಳ ವಸ್ತುಸ್ಥಿತಿಯ ಅರಿವಿತ್ತೆನ್ನಬಹುದು. ಅಂದು ಅವನ್ನು ಅರ್ಥೈಸಲು ದೊರೆಯಬಹುದಾದ ನೆರವು, ಅಧಿಕೃತ ಮಾಹಿತಿ ಕೊಡಬಲ್ಲ ಪಂಡಿತರು ಇರಲಿಲ್ಲವೆಂದೇ ತಿಳಿಯಬಹುದು (ಫರ್ಗುಸನ್ : ೧೯೭೨ : ೪).
ಜೇಮ್ಲ್ ಫರ್ಗುಸನ್ ತನ್ನದೇ ಆದ ಚೌಕಟ್ಟನ್ನು ನಿರ್ಮಿಸಿಕೊಂಡು, ಅದರ ತಳಹದಿಯ ಮೇಲೆ ಅಧ್ಯಯನ ಮುಂದುವರೆಸಿದರು. ಇಂದಿಗೂ ಅವರ ವಿಧಿ ವಿಧಾನಗಳು ಮುನ್ನಣೆ ಗಳಿಸಿದೆ. ನಮ್ಮ ಕೆಲವು ವಿದ್ವಾಂಸರು ಪಾಶ್ಚಿಮಾತ್ಯರ ರೀತಿನೀತಿಗಳನ್ನೂ ಕಡೆಗಣಿಸಿ, ಪ್ರಾಚೀನ ವಾಸ್ತುಗ್ರಂಥಗಳನ್ನೂ ಅರ್ಥೈಸಲಾಗದೆ ತೊಳಲಾಡಿರುವುದುಂಟು. ವಿದ್ವಾಂಸೆ, ಸ್ಟೆಲ್ಲಾಕ್ರಾಂರಿಜ್ ವಾಸ್ತುಗ್ರಂಥಗಳನ್ನು ಆಧರಿಸಿ ದೇವಾಲಯಗಳ ಬಗ್ಗೆ ಮಾಹಿತಿ ನೀಡಿದ್ದರೂ ಸಮಗ್ರ ನೋಟ ನೀಡುವಲ್ಲಿ ವಿಫಲರಾದರೆಂದು ತಿಳಿಯಬೇಕು. ಅವರಿಗೆ ದೊರೆತ ಗ್ರಂಥ ಮಾಹಿತಿಯೂ ಸಾಲದು. ಕೆಲವೊಮ್ಮೆ ಅವರ ವಿಶ್ಲೇಷತೆ ಉತ್ಪ್ರೇಕ್ಷೆ ಎನಿಸುವುದುಂಟು (ಪ್ರಸ್ತಾವನೆ : ೧೯೭೯).
ಸ್ಟೆಲ್ಲಾಕ್ರಾಂರಿಜ್‌ರವರ ಗ್ರಂಥವು ಲಕ್ಷಣಶಾಸ್ತ್ರವನ್ನು ಹೆಚ್ಚು ವಿವರಿಸಿದೆಯೇ ಹೊರತು ಸೋದಾಹರಣೆಯಾಗಿ ಗುರುತಿಸಿದ್ದು ಕಡಿಮೆ. ಕ್ರಾಂರಿಜ್‌ರವರ ಕಾಲದಲ್ಲಿ ಪ್ರಕಟಗೊಂಡಿದ್ದ, ಪರಿಪೂರ್ಣವೆನಿಸುವಂಥ ಗ್ರಂಥಗಳ ಸಂಖ್ಯೆಯೂ ಕಡಿಮೆ. ಉದಾಹರಿಸಲು ಸಾಲದೆನಿಸುವಷ್ಟು ಮಾಹಿತಿ ಲಭ್ಯವಿತ್ತು. ಫರ್ಗುಸನ್ ವಸ್ತುರೀತ್ಯಾ ದೇವಾಲಯಗಳನ್ನು ವಿವರಿಸಲು ಯತ್ನಿಸಿದ. ಪ್ರಾಚೀನ ಗ್ರಂಥಗಳಲ್ಲಿ ಕಾಣುವ ಅಂಶಗಳನ್ನು ದೇವಾಲಯಗಳಲ್ಲಿ ಗುರುತಿಸಲಾಗದೆ ಸಮಸ್ಯೆಯಾಗಿದೆ. ಇದರಿಂದ ವರ್ಗೀಕರಣ ರೀತಿಯೂ ತ್ರಿಶಂಕುಸ್ಥಿತಿಯನ್ನು ಅನುಭವಿಸಿದೆ. ಆದರೆ, ಈಗ ಲಭ್ಯವಿರುವ ಗ್ರಂಥವಿವರಗಳನ್ನಾಧರಿಸಿ ವಾಸ್ತುಮಾದರಿಗಳನ್ನೂ, ವಾಸ್ತುಶೈಲಿಗಳನ್ನೂ ಗುರುತಿಸಲು ಸಾಧ್ಯವಿದೆ.
ಈವರೆಗೆ ನಡೆದಿರುವ ಅಧ್ಯಯನವನ್ನಾಧರಿಸಿ, ದೇವಾಲಯಗಳ ವರ್ಗೀಕರಣವನ್ನು ಪ್ರಾಚೀನ ಮತ್ತು ಪಾಶ್ಚಿಮಾತ್ಯ ರೀತಿ ಎಂದು ಗುರುತಿಸಲು ಸಾಧ್ಯವಿದೆ. ಇವು ಕ್ರಮವಾಗಿ ಪ್ರತ್ಯಕ್ಷ ಮತ್ತು ಪರೋಕ್ಷ ಪ್ರಮಾಣಗಳನ್ನು ಅವಲಂಬಿಸಿದೆ. ಉದಾಹರಣೆಗೆ, ಒಂದು ದೇವಾಲಯಗಳನ್ನು ದ್ರಾವಿಡಶೈಲಿ ಎಂದಲ್ಲಿ ಪ್ರಾಚೀನ ರೀತಿಯ ವರ್ಗೀಕರಣ, ಅದೇ ದೇವಾಲಯವನ್ನು ಚಾಲುಕ್ಯರ ಶೈಲಿ ಎಂದಲ್ಲಿ ಪಾಶ್ಚಿಮಾತ್ಯರ ವರ್ಗೀಕರಣ. ಪ್ರಾಚೀನ ಎಂದಲ್ಲಿ ವಾಸ್ತುಗ್ರಂಥಗಳನ್ನಾಧರಿಸಿದ್ದು, ಪರೋಕ್ಷ ಅಥವಾ ಪಾಶ್ಚಿಮಾತ್ಯ ಎಂದಲ್ಲಿ, ಆಯಾ ರಾಜಮನತನದ ಕಾಲಕ್ಕೆ ಸೇರಿದ್ದು ಎನ್ನುವುದರ ಮೂಲಕ ಗುರುತಿಸುವ ವರ್ಗೀಕರಣ. ಕದಂಬ ನಾಗರಶೈಲಿ ಎಂದು ಗುರುತಿಸಲಾಗದು. ಕದಂಬರ ಕಾಲಕ್ಕೆ ಸೇರಿದ್ದು ಎನ್ನಬಹುದು ಅಥವಾ ನಾಗರಶೈಲಿ ಎನ್ನಬಹುದು. ಕೆಲವು ವಿದ್ವಾಂಸರು ಗುಪ್ತ, ಪಲ್ಲವ, ಚಾಲುಕ್ಯ, ಹೊಯ್ಸಳ ಎಂದು ಶೈಲಿಗಳನ್ನು ಗುರುತಿಸುವುದನ್ನು ಅಲ್ಲಗಳೆಯುತ್ತಾರೆ. ಅದಕ್ಕೆ ಪ್ರತಿಯಾಗಿ ಸಮಾಧಾನಕರ ವ್ಯವಸ್ಥೆಯನ್ನೂ ಸೂಚಿಸದೆ, ಅದರ ಪ್ರಭಾವದಿಂದ ತಪ್ಪಿಸಿಕೊಳ್ಳಲೂ ಆಗದೆ ಎಡವುತ್ತಾರೆ. ಪ್ರಾಚೀನ ವಾಸ್ತುಗ್ರಂಥಗಳ ಪ್ರಕಾರ, ನಾಗರ, ದ್ರಾವಿಡ, ವೇಸರ ಶೈಲಿಗಳು ಹೆಚ್ಚು ಚಿರಪರಿಚಿತವಾಗಿವೆ ಹಾಗೂ ಪ್ರಾಮುಖ್ಯತೆ ಪಡೆದಿವೆ. ಇದರೊಂದಿಗೆ ದಾಕ್ಷಿಣಾತ್ಯ ಔತ್ತರೇಯ ಸಂಪ್ರದಾಯಗಳೂ ಬೆಳೆದಿದ್ದವು ಎಂದು ಗಮನಿಸಬಹುದು. ಪ್ರತ್ಯೇಕ ಸಂಪ್ರದಾಯಗಳು ಅರಿವಿಗೆ ಬಂದಿದ್ದರೂ ವಿದ್ವಾಂಶರು ಅವುಗಳ ವಿವರಗಳಿಗೆ ಹೆಚ್ಚು ಗಮನಹರಿಸಲಿಲ್ಲ. ಫರ್ಗುಸನ್ ಗುರುತಿಸುವ ದ್ರವಿಡಿಯನ್ ಮತ್ತು ಇಂಡೋ ಆರ್ಯನ್ ಶೈಲಿಗಳು ಕ್ರಮವಾಗಿ ದಾಕ್ಷಿಣಾತ್ಯ ಮತ್ತು ಔತ್ತರೇಯ ಸಂಪ್ರದಾಯಗಳೇ ಆಗಿವೆ. ಈ ಸಂಪ್ರದಾಯಗಳಲ್ಲಿ ಪ್ರತ್ಯೇಕ ಶೈಲಿಗಳಿವೆ.
ದಾಕ್ಷಿಣಾತ್ಯ ಸಂಪ್ರದಾಯಕ್ಕೆ ಸಂಬಂಧಿಸಿದಂತೆ ಹಲವಾರು ಪ್ರಾಚೀನ ಗ್ರಂಥಗಳು ಬೆಳಕಿಗೆ ಬಂದಿದ್ದು, ಇವುಗಳಲ್ಲಿ ನಾಗರ, ದ್ರಾವಿಡ, ವೇಸರ ಶೈಲಿಗಳು ಪ್ರಕಟಗೊಂಡಿವೆ. ಮಾನಸಾರ, ಮಯಮತ, ಪಾದ್ಮಸಂಹಿತೆ, ಕಾಮಿಕಾಗಮ, ರೌರವಾಗಮ, ಅಜಿತಾಗಮ, ವಿಮಾನಾರ್ಚನಕಲ್ಪ, ಕಾಶ್ಯಪಶಿಲ್ಪ ಮುಂತಾದ ಗ್ರಂಥಗಳು ಮುದ್ರಣಭಾಗ್ಯ ಪಡೆದಿವೆ. ದಾಕ್ಷಿಣಾತ್ಯ ಸಂಪ್ರದಾಯವನ್ನು ಗುರುತಿಸಲು ಈ ಗ್ರಂಥಗಳು ಸಾಕಷ್ಟು ಮಾಹಿತಿಯನ್ನೊದಗಿಸಿವೆ. ಕರ್ನಾಟಕದಲ್ಲಿ ಔತ್ತರೇಯ ಸಂಪ್ರದಾಯವೂ ಬೆಳೆದಿವೆ. ಎರಡೂ ಸಂಪ್ರದಾಯಗಳು ಈ ನೆಲದಲ್ಲಿ ಬೇರೂರಿದ್ದು, ಕೊಡುವ ಮತ್ತು ಕೊಳ್ಳುವ ವ್ಯವಹಾರವು ಎರಡೂ ಸಂಪ್ರದಾಯದಲ್ಲಿದೆ. ಇದನ್ನು ಸೂಕ್ಷ್ಮವಾಗಿ ಗಮನಿಸಬೇಕು. ಪ್ರಸ್ತುತ ಪ್ರಬಂಧದಲ್ಲಿ ದಾಕ್ಷಿಣಾತ್ಯ ಶೈಲಿಗಳನ್ನು ಗಮನಿಸಲಾಗಿದೆ. ದಾಕ್ಷಿಣಾತ್ಯ ಗ್ರಂಥಗಳಲ್ಲಿ ಭೌಗೋಳಿಕ ಕಕ್ಷೆಯನ್ನಾಧರಿಸಿದ ವರ್ಗೀಕರಣವಿದೆ ಎಂದು ಗುರುತಿಸಬಹುದು. ಈ ವಿವರಣೆಯಲ್ಲಿ ಸಮಗ್ರ ಭಾರತವನ್ನೇ ಲಕ್ಷ್ಯದಲ್ಲಿರಿಸಿಕೊಂಡು ಚಿತ್ರಿಸಲಾಗಿದೆ.

ಸೋಪಿ ದೇಶ ಉದಾಹೃತಃ
ಸೋಪಿ ದೇಶ ತ್ರಿಧಾಭಿನ್ನಾಸ್ತತ್ತದ್ದೇಶೋ ಭವೇತ್ ಗುಣೈಃ
ಹಿಮಾಲಯದಿಂದ ವಿಂಧ್ಯಯವರೆಗೆ ಇರುವ ಪ್ರದೇಶವನ್ನು ಸಾತ್ತ್ವಿಕ ವಲಯವೆಂದೂ ನಾಗರ ಪ್ರಾಸಾದಗಳ ಪ್ರದೇಶವೆಂದೂ, ವಿಂಧ್ಯೆಯಿಂದ ಕೃಷ್ಣಾನದೀವರೆಗಿರುವ ಭೂಮಿಯನ್ನು ರಾಜಸ ಭೂಭಾಗವೆಂದೂ, ದ್ರಾವಿಡ ಪ್ರಾಸಾದಗಳ ತಾಣವೆಂದೂ, ಕೃಷ್ಣೆಯಿಂದ ಕನ್ಯಾಕುಮಾರಿಯವರೆಗೆ ವ್ಯಾಪಿಸಿರುವ ಭಾಗವನ್ನು ತಾಮಸವೆಂದೂ ವೇಸರ ಪ್ರಾಸಾದಗಳ ಕ್ಷೇತ್ರವೆಂದೂ ಕಾಶ್ಯಪಶಿಲ್ಪವು ವ್ಯಾಖ್ಯಾನಿಸಿದೆ (ಕೃಷ್ಣರಾಯ ಮತ್ತು ಅಪ್ಟೆ : ೧೯೨೬ : ೫೪). ಇದೇ ಸಾಲುಗಳನ್ನು ಶಿಲ್ಪರತ್ನ ಗ್ರಂಥದಲ್ಲಿಯೂ ಕಾಣಬಹುದು.
ಹಿಮಾದ್ರಿ ವಿಂಧ್ಯಯೋರಂತರ್ಗತಾ ಸತ್ತ್ವಾ ವಸುಂಧರಾ
ವಿಂಧ್ಯಾದಿ ಕೃಷ್ಣವೇಣ್ಯಾಂತಾ ರಾಜಸಾಖ್ಯಾ ಮಹೀಮತಾ
ಕೃಷ್ಣವೇಣ್ಯಾದಿ ಕನ್ಯಾಂತಂ ತಾಮಸಂ ಭೂತಲಂ ಭವೇತ್
ನಾಗರಂ ಸಾತ್ತ್ವಿಕೇ ದೇಶೇ ತಾಮಸಂ ವೇಸರಂ ಭವೇತ್
ರಾಜಸಂ ದ್ರಾವಿಡೇ ದೇಶೇ ಕಾಮದೇವಂ ಹಿ ಭಾವಯೇತ್
ವಿದ್ವಾಂಸ ಪರ್ಸಿ ಬ್ರೌನ್ ಆಯಾ ಪ್ರದೇಶಗಳಿಗೆ ಸೀಮಿತಗೊಂಡಂತೆ ಲಭ್ಯವಿರುವ ವಾಸ್ತುಶೈಲಿಗಳನ್ನು ಕುರಿತು ಅಧ್ಯಯನ ನಡೆಸಬೇಕು ಎಂದು ಸೂಚಿಸುತ್ತಾರೆ (೧೯೭೬ :೧೦೧). ಪ್ರಾದೇಶಿಕ ವಾಸ್ತುಶೈಲಿಗಳ ಅಧ್ಯಯನ ಸಮಂಜಸ ಎಂದೆನಿಸಿದರೂ, ಸಮಗ್ರವಾದ ದೃಷ್ಟಿಯ ಕೊರತೆಯಿಂದಾಗಿ ಅಧ್ಯಯನ ಕುಂಠಿತವಾಗಬಹುದು. ನಾಗರ, ದ್ರಾವಿಡ, ವೇಸರ ಶೈಲಿಗಳಿಗೆ ಕಾಶ್ಯಪ ಶಿಲ್ಪವು ಗುರುತಿಸುವ ಪ್ರಾದೇಶಿಕ ವಿಭಾಗಗಳು ಅಸಂಗತ ಎನಿಸುತ್ತದೆ. ಕೇವಲ ಮಾನಸಾರ ಗ್ರಂಥವನ್ನು ಕೈಯಲ್ಲಿ ಹಿಡಿದು ಭಾರತದ ಎಲ್ಲಾ ದೇವಾಲಯಗಳನ್ನೂ ಗುರುತಿಸುವುದು ಹಾಸ್ಯಾಸ್ಪದವೆನಿಸುತ್ತದೆ. ಕೃಷ್ಣೆಯಿಂದ ಮೇಲಕ್ಕೆ ಔತ್ತರೇಯ ಸಂಪ್ರದಾಯವಿದೆ ಎಂದು ಗಮನಿಸಬೇಕು. ಕೃಷ್ಣೆಯಿಂದ ಕೆಳಗಡೆ ದಾಕ್ಷಿಣಾತ್ಯ ಸಂಪ್ರದಾಯವಿದೆ. ಕರ್ನಾಟಕದಲ್ಲಿ ಇವೆರಡೂ ಸಂಪ್ರದಾಯಗಳು ಮೀಳಿತವಾಗಿ ಬೆರೆತಿದೆ ಎಂದು ಗಮನಿಸಬೇಕು. ಕಾಶ್ಯಪಶಿಲ್ಪ ಗ್ರಂಥವು ನಾಗರ, ವೇಸರ, ದ್ರಾವಿಡ ಆಲಯಗಳಿಗೆ ಕ್ರಮವಾಗಿ ವಿಷ್ಣು, ಮಹೇಶ್ವರ ಬ್ರಹ್ಮಾದಿ ದೇವತೆಗಳ ಹೆಸರುಗಳನ್ನೂ ಸೂಚಿಸಿದೆ (ಕೃಷ್ಣರಾಯ ಮತ್ತು ಆಪ್ಟೆ : ೧೯೨೬ : ೫೪). ಇದನ್ನು ಕೇವಲ ತಿಳುವಳಿಕೆಗಾಗಿ ನೆನೆಯಬೇಕೇ ಹೊರತು ಹೆಚ್ಚಿನ ಉಪಯೋಗವಾಗದು.
ವಿಷ್ಣುರ್ಮಹೇಶ್ವರೋಧಾತಾ ಕ್ರಮಾದ್ ಹರ್ಮ್ಯಾದಿ ದೇವತಾಃ
ವಿದ್ವಾಂಸ ಜೇಮ್ಸ್ ಫರ್ಗುಸನ್ ತನ್ನ ವರ್ಗೀಕರಣದಲ್ಲಿ ಉತ್ತರ ಮತ್ತು ದಕ್ಷಿಣದಲ್ಲಿ ವ್ಯಾಪಿಸಿರುವ ದೇವಾಲಯಗಳನ್ನು ಇಂಡೋಆರ್ಯನ್ ಮತ್ತು ದ್ರವಿಡಿಯನ್ ಎಂದು ಕ್ರಮವಾಗಿ ಗುರುತಿಸಿದ (೧೯೭೨ : ೪೨೦). ಚಾಲುಕ್ಯರ ಕಾಲದ ದೇವಾಲಯಗಳನ್ನು ಗುರುತಿಸುವಲ್ಲಿ ಸಂದಿಗ್ಧತೆ ಉಂಟಾಗಿ ಇವುಗಳನ್ನು ಚಾಲುಕ್ಯನ್ ಎಂದು ಪ್ರತ್ಯೇಕಿಸಿದ. ಈತನ ಪ್ರಕಾರ ಚಾಲುಕ್ಯನ್ ದೇವಾಲಯಗಳು ದ್ರವಿಡಿಯನ್ ಶೈಲಿಯಿಂದ ಉದಯಿಸಿದೆ. ಈತನ ವರ್ಗೀಕರಣವನ್ನು ಸ್ವೀಕರಿಸಿ, ವಿದ್ವಾಂಸರು ಅಧ್ಯಯನ ಮುಂದುವರಿಸಿದ್ದಾರೆ. ಚಾಲುಕ್ಯರ ಕಾಲದ ದೇವಾಲಯಗಳನ್ನೂ, ವಾಸ್ತುಶಾಸ್ತ್ರಗಳಲ್ಲಿರುವ ವೇಸರಶೈಲಿಯನ್ನೂ ಖಚಿತವಾಗಿ ಅರ್ಥೈಸಲಾಗದೆ, ವರ್ಗೀಕರಣವೂ ಇಕ್ಕಟ್ಟಿಗೆ ಸಿಲುಕಿರುವುದನ್ನು ಗಮನಿಸಬಹುದು. ಔತ್ತರೇಯ ಮತ್ತು ದಾಕ್ಷಿಣಾತ್ಯ ಸಂಪ್ರದಾಯಗಳನ್ನು ಸರಿಯಾಗಿ ವಿಭಾಗಿಸಿಕೊಳ್ಳದೆ ಇಂತಹ ಪರಿಸ್ಥಿತಿ ಉದ್ಭವಿಸಿದೆ ಎನ್ನಬಹುದು.
ವಿದ್ವಾಂಸರಾದ ಗ್ರಾವ್ಲಿ ಮತ್ತು ರಾಮಚಂದ್ರನ್‌ರವರು ವಾಸ್ತುಶಾಸ್ತ್ರ ರೀತ್ಯಾ ನಾಗರಶೈಲಿಯನ್ನು ಅರ್ಥೈಸುವಲ್ಲಿ ಸಫಲರಾದರೂ ವಾಸ್ತುರಚನೆಗಳನ್ನು ಗುರುತಿಸುವಲ್ಲಿ ಎಡುವುತ್ತಾರೆ (೧೯೭೭ : ೨೩). ಇವರಿಗೆ ಔತ್ತರೇಯ ಮತ್ತು ದಾಕ್ಷಿಣಾತ್ಯ ಸಂಪ್ರದಾಯಗಳನ್ನು ಪ್ರತ್ಯೇಕಿಸಲು ಸಾಧ್ಯವಾಗಿಲ್ಲ. ಇವರ ಹೇಳಿಕೆಗಳು ಅಸಂಗತೆ ಎನಿಸುತ್ತವೆ. ಈ ವಿದ್ವಾಂಸರು ಗುರುತಿಸುವ ಐಹೊಳೆಯ ದುರ್ಗಾದೇವಾಲಯವು, ಬಾಗಿದ ಶಿಖರವನ್ನು ಹೊಂದಿದ್ದು, ಈ ಶಿಖರದ ಮೇಲೆ ರಚನೆಗೊಳ್ಳುವ ಆಮಲಸಾರ ಕಾಣೆಯಾಗಿದೆ. ಆಮಲಕ ಅಥವಾ ಆಮಲಸಾರ ವೃತ್ತಾಕಾರದಲ್ಲಿದ್ದು, ಇದು ವೇಸರ ಎಂಬ ಅನುಮಾನ ವಿದ್ವಾಂಸರನ್ನು ಕಾಡಿದೆ. ಅದರೊಂದಿಗೆ ಲಾಳಾಕಾರ ಗರ್ಭಗೃಹವೂ ಗೊಂದಲವನ್ನು ಸೃಷ್ಟಿಸಿದೆ. ಈ ದೇವಾಲಯಗಳನ್ನು ದಾಕ್ಷಿಣಾತ್ಯ ಗ್ರಂಥಗಳನ್ನಾಧರಿಸಿ ಗುರುತಿಸಲು ತೊಡಗುತ್ತಾರೆ. ದುರ್ಗಾ ದೇವಾಲಯದ ಬಾಗಿದ ಶಿಖರ ರಚನೆಯು ತದನಂತರದ ಕಾಲದ್ದು ಎಂಬ ಅಭಿಪ್ರಾಯವಿದೆ. ಈ ದೇವಾಲಯದ ಬಾಗಿದ ಶಿಖರ ರಚನೆಯು ತದನಂತರದ ಕಾಲದ್ದು ಎಂಬ ಅಭಿಪ್ರಾಯವಿದೆ. ಈ ದೇವಾಲಯ, ದೇವಾಲಯ ಸ್ವರೂಪ, ಶೈಲಿಗಳು ಖಚಿತಗೊಳ್ಳಲು ಹವಣಿಸುತ್ತಿದ್ದ ಪ್ರಾಯೋಗಿಕ ಹಂತದ ಕಾಲಕ್ಕೆ ಸೇರಿದ್ದು ಎನ್ನಬಹುದು. ಬಾಗಿದ ಶಿಖರ, ಆಮಲಸಾರ ರಚನೆ, ಔತ್ತರೇಯ ಸಂಪ್ರದಾಯಕ್ಕೆ ಸಂಬಂಧಿಸಿದ್ದು, ಈ ವಿವರಗಳಿಗೆ ಔತ್ತರೇಯ ಗ್ರಂಥಗಳನ್ನೇ ಆಧರಿಸಬೇಕು.
ಬಾದಾಮಿ ಚಾಲುಕ್ಯರ ಕಾಲದಲ್ಲಿ ನಾಗರ, ದ್ರಾವಿಡ, ವೇಸರ ಮತ್ತು ಕಳಿಂಗ ರಚನೆಗಳಿವೆ. ಇವುಗಳಲ್ಲಿ ನಾಗರ, ದ್ರಾವಿಡ, ವೇಸರಗಳು ದಾಕ್ಷಿಣಾತ್ಯ ಸಂಪ್ರದಾಯದ ರಚನೆಗಳು. ಕಳಿಂಗವು ಔತ್ತರೇಯ ಸಂಪ್ರದಾಯಕ್ಕೆ ಸೇರಿದೆ. ಮುಂದಿನ ಹಂತಗಳಲ್ಲಿ ಅಂದರ ಕಲ್ಯಾಣದ ಚಾಲುಕ್ಯರ ಕಾಲದಲ್ಲಿ ಔತ್ತರೇಯ ಸಂಪ್ರದಾಯದ ಇತರ ಶೈಲಿಗಳು ಬೆಳೆದವು. ಹೊಯ್ಸಳರ ಕಾಲದಲ್ಲಿಯೂ ಮುಂದುವರೆದು, ಈ ಪದ್ಧತಿಯು ಸೌರಾಷ್ಟ್ರಾದಿ ರಾಷ್ಟ್ರಗಳಲ್ಲಿ ಲೀನವಾಯಿತು. ದಾಕ್ಷಿಣಾತ್ಯ ಸಂಪ್ರದಾಯವು ಬಾದಾಮಿ ಚಾಲುಕ್ಯರ ನಂತರ ಚೋಳ, ನೊಳಂಬ, ಗಂಗರ ಕಾಲದಲ್ಲಿ ಪೋಷಿಸಲ್ಪಟ್ಟು ಪುನಃ ವಿಜಯನಗರ ಅರಸರ ಕಾಲದಲ್ಲಿ ವಿಜೃಂಭಿಸಿತು. ಪಾದ್ಮಸಂಹಿತೆ, ವಿಮಾನಾರ್ಚನಕಲ್ಪ, ಶಿಲ್ಪರತ್ನ, ಈಶಾನ ಶಿವಗುರುದೇವ ಪದ್ಧತಿ, ಅಜಿತಾಗಮ, ಮಾನಸಾರ , ಮಯಮತ ಮುಂತಾದ ದಾಕ್ಷಿಣಾತ್ಯ ಗ್ರಂಥಗಳು ದಾಕ್ಷಿಣಾತ್ಯ ಸಂಪ್ರದಾಯದ ಪ್ರಮುಖ ಮೂರು ಶೈಲಿಗಳನ್ನು ಗುರುತಿಸಿದೆ (ಜ್ಯೋಷ್ಯರ್ : ೧೯೬೧ : ೬೧).
ನಾಗರಂ ದ್ರಾವಿಡಂ ಚೈವ ವೇಸರಂ ಚೇತಿ ತ್ರಿಧಾ
ಈ ಶೈಲಿಗಳನ್ನು ವಾಸ್ತುಗ್ರಂಥಗಳ ವಿವರಗಳೊಂದಿಗೆ ಹಾಗೂ ಖಚಿತ ಉದಾಹರಣೆಗಳೊಂದಿಗೆ ಗುರುತಿಸಬೇಕಾಗಿದೆ. ಈ ಶೈಲಿಗಳ ವಿವರಣೆಗಳನ್ನು ಅರ್ಥೈಸುವ ಮುನ್ನ “ಈಶಾನ ಶಿವಗುರು ದೇವ ಪದ್ಧತಿ”ಯಲ್ಲಿರುವ ಭರತ ವಾಕ್ಯವನ್ನು ಅವಶ್ಯಕವಾಗಿ ಗಮನಿಸಬೇಕು (ಕ್ರಾಂರಿಜ್ : ೧೯೭೬ : ೧೭೮).
ಶಿಖರಸ್ಯತು ಭೇದೇನ ಸರ್ವೇಷಾಂ ಭೇದಮುದ್ಧಿಶೇತ್
ದೇವಾಲಯಗಳ ಶೈಲಿಗಳನ್ನು ಗುರುತಿಸುವಲ್ಲಿ ಶಿಖರವು ಪ್ರಮುಖ ಪಾತ್ರವಹಿಸುತ್ತದೆ. ಈ ವಾಕ್ಯವು ದಾಕ್ಷಿಣಾತ್ಯ ಸಂಪ್ರದಾಯಕ್ಕೆ ಮಾತ್ರ ಸೀಮಿತಗೊಳ್ಳದೆ ಔತ್ತರೇಯ ಸಂಪ್ರದಾಯ, ಶೈಲಿಗಳಿಗೂ ಅನ್ವಯಿಸುತ್ತದೆ. ಅಜಿತಾಗಮ ಗ್ರಂಥದ ಪ್ರಕಾರ (ಭಟ್ : ೧೯೭೪ : ೮೨) ದಾಕ್ಷಿಣಾತ್ಯ ಶೈಲಿಗಳ ವಿವರಣೆ ಕೆಳಕಂಡಂತಿದೆ :
ಪ್ರಾಸಾದಸ್ತ್ರಿವಿಧಃ ಪ್ರೋಕ್ತಃ ತ್ರೈವಿಧ್ಯಮಪಿ ಕಥ್ಯತೇ
ನಾಗರಂ ದ್ರಾವಿಡಂ ಚೈವ ವೇಸರಂ ಚೇತಿ ನಾಮತಃ
ಭೌಮಾದಿ ಸ್ತೂಪಿ ಪರ್ಯಂತಂ ನಾಗರಂ ಚತುರಶ್ರಕಂ
ಕಂಠಾತ್ ಪ್ರಭೃತಿ ಚಾಷ್ಟಾಶ್ರಂ ದ್ರಾವಿಡಂ ಪರಿಕೀರ್ತಿತತ್
ಕಂಠಾತ್ ಪ್ರಭೃತಿ ವೃತ್ತಂ ಯದ್ವೇಸರಂ ಧಾಮ ಕಥ್ಯತೇ
ಭೂಮಿಯಿಂದ ಸ್ತೂಪಿಯವರೆಗೆ ಚತುರಶ್ರವೆನಿಸಿದ್ದು ನಾಗರಶೈಲಿ, ಕಂಠದಿಂದ ಮೇಲಕ್ಕೆ ಅಷ್ಟಾಶ್ರ ಎನಿಸಿದ್ದು ದ್ರಾವಿಡಶೈಲಿ, ಕಂಠದಿಂದ ಮೇಲಕ್ಕೆ ವೃತ್ತಾಕಾರವುಳ್ಳದ್ದು ವೇಸರ ಶೈಲಿ. ಇದೇ ಅಭಿಪ್ರಾಯವನ್ನು ಹಲವಾರು ಗ್ರಂಥಗಳು ಅನುಮೋದಿಸಿವೆ. ವಿದ್ವಾಂಸರು ಉದಾಹರಣೆಗಳನ್ನು ನೀಡುವಲ್ಲಿ ಎಡವಿದ್ದಾರೆ. ಅಸ್ಪಷ್ಟವೆನಿಸುವ ಕೆಲವು ಗ್ರಾಂಥಿಕ ವಿವರಣೆಗಳೂ ಕಾಣರವಾಗಿದೆ. ಅಸ್ಪಷ್ಟ ಎನಿಸುವ ವಿವರಗಳನ್ನು ಅಲಕ್ಷಿಸಬೇಕು, ಖಚಿತವೆನಿಸುವ ಗ್ರಾಂಥಿಕ ವಿವರಗಳನ್ನು ಉಳಿಸಿಕೊಳ್ಳಬೇಕು. ಇದನ್ನು ಅನುಕೂಲಸಿಂಧು ಎನ್ನಲಾಗದು. ಪ್ರತಿಯೊಂದು ಶೈಲಿಗಳನ್ನೂ, ಪ್ರತ್ಯೇಕವಾಗಿ ಹಲವು ಗ್ರಂಥಗಳ ವಿವರಗಳೊಂದಿಗೆ ತಾಳೆ ನೋಡಬೇಕು. ಆಗ ಖಚಿತ ವಿವರಗಳು ಬೆಳಕಿಗೆ ಬರಲು ಸಾಧ್ಯ.
ಆಸ್ತೂಪಿ ಕರ್ಣಮಾರಭ್ಯ ಚತುರಶ್ರಂ ಪ್ರಕಲ್ಪಿತಂ
ಧಾಮಾಯತಾಶ್ರಮಥವಾ ನಾಗರಂ ತದುದಾಹೃತಂ
ಇದು ಪಾದ್ಮ ಸಂಹಿತೆಯ ನಾಗರ ಶೈಲಿಯ ವಿವರಣೆ (ಜ್ಯೋಷ್ಯರ್ : ೧೯೬೧ : ೬೧). ಕರ್ಣದಿಂದ ಸ್ತೂಪಿಯವರೆಗೆ ಚತುರಶ್ರ ಅಥವಾ ಆಯತಾಶ್ರವಾಗಿರುವುದು ನಾಗರ ಶೈಲಿ. ಷಡ್ವರ್ಗ ರಚನೆಗಳಲ್ಲಿ ಅಧಿಷ್ಠಾನ, ಪಾದ, ಪ್ರಸ್ತರಗಳನ್ನುಳಿದ ಮೇಲ್ಭಾಗ ಗ್ರೀವ, ಶಿಖರ, ಸ್ತೂಪಿ ರಚನೆಗಳು ಶೈಲಿಗಳನ್ನು ನಿರ್ಧರಿಸುತ್ತವೆ. ಸಾಮಾನ್ಯವಾಗಿ ಅಧಿಷ್ಠಾನ, ಪಾದ ಪ್ರಸ್ತರ ರಚನೆಗಳು ಚತುರಶ್ರ ರಚನೆಗಳೇ ಆಗಿವೆ. ವ್ಯತ್ಯಾಸವೇನಿದ್ದರೂ ಮೇಲ್ಭಾಗ ಮಾತ್ರ. ಇಲ್ಲಿ ಕರ್ಣ ಎಂದಲ್ಲಿ ಪ್ರಸ್ತರದ ಮೂಲೆಭಾಗ. ಇದರಿಂದ ಮೇಲಕ್ಕೆ ಚತುರಶ್ರ ಅಥವಾ ಆಯತಾಶ್ರ ಆಕಾರವಿದ್ದಲ್ಲಿ “ನಾಗರ”ಶೈಲಿ. ಕರ್ಣದಿಂದ ಮೇಲಕ್ಕೆ ಎಂದು ಸೂಚಿಸಿರುವುದು ಬಹುಶಃ ಇದೊಂದೇ ಗ್ರಂಥದಲ್ಲಿ ಎನ್ನಬಹುದು. ಕಾಶ್ಯಪಶಿಲ್ಪ ಗ್ರಂಥದ ವಿವರವು ಕೆಳಕಂಡಂತಿದೆ (ಕೃಷ್ಣರಾಯ ಮತ್ತು ಆಪ್ಟೆ : ೧೯೨೬:೫೬)

ಜನ್ಮಾದಿ ಸ್ತೂಪಿ ಪರ್ಯಂತಂ ಯುಗಾಶ್ರಂ ನಾಗರಂ ಭವೇತ್
ಅಧಿಷ್ಠಾನವು ಆದ್ಯಂಗ ಎಂದು ಗುರುತಿಸಲ್ಪಟ್ಟರೂ, ಅಧಿಷ್ಠಾನದ ಕೆಳಗೆ ಉಪಪೀಠವಿದೆ. ಉಪಪೀಠದ ಕೆಳಗೆ ನೆಲದಲ್ಲಿ ಹುದುಗಿರುವ ಹಲವು ಸ್ತರಗಳಿವೆ. ಅವುಗಳ ಮೇಲಿನ ಸ್ತರವನ್ನು “ಜನ್ಮ” ಎಂದು ಗುರುತಿಸಲಾಗುತ್ತದೆ. “ಜನ್ಮೋಪಪೀಠಾಧಿಷ್ಠಾನ ಸ್ತಂಭಃ ಪ್ರಸ್ತರ ಕಂಧರೈಃ“ ಎಂದು ದೇವಾಲಯದ ಆರೋಹಣ ಕ್ರಮವನ್ನು ವಿವರಿಸುವುದುಂಟು. ಜನ್ಮದಿಂದ ಸ್ತೂಪಿಯವರೆಗೆ ಚತುರಶ್ರವಿದ್ದಲ್ಲಿ ನಾಗರಶೈಲಿ ಎಂದು ಕಾಶ್ಯಪಶಿಲ್ಪ ಗ್ರಂಥವು ವಿವರಿಸಿದೆ.
ಸರ್ವಂವೈ ಚತುರಶ್ರಂ ಯತ್ ಪ್ರಾಸಾದಂ ನಾಗರಂ ತ್ವಿದಂ
ಆಮೂಲಾಗ್ರವಾಗಿ ಚತುರಶ್ರ ರಚನೆಯನ್ನು ನಾಗರಶೈಲಿಯೆಂದು ಸುಪ್ರಭೇದಾಗಮವು ಸೂಚಿಸಿದೆ (ಗ್ರಾವ್ಲಿ ಮತ್ತು ರಾಮಚಂದ್ರನ್ : ೧೯೭೭ : ೧). ಮಾನಸಾರ ಗ್ರಂಥವು ಚತುರಶ್ರಾಕಾರ ರಚನೆಯನ್ನು ನಾಗರವೆಂದು ಆರಂಭದಲ್ಲಿ ಸೂಚಿಸಿದ್ದರೂ, ಕಂಠದಿಂದ ಮೇಲ್ಭಾಗವು ದ್ವಯಶ್ರ ಅಥವಾ ವೃತ್ತಾಕಾರವಿದ್ದಲ್ಲಿ ಅದನ್ನು ನಾಗರವೆಂದಿದೆ! (ಆಚಾರ್ಯ : ೧೯೭೯ : ೩೦) ಇದನ್ನು ತಿರಸ್ಕರಿಸಬೇಕು.
ಮೂಲಾದಿ ಸ್ತೂಪಿ ಪರ್ಯಂತಂ ವೇದಾಶ್ರಂ ಚಾಯತಾಶ್ರಕಂ
ದ್ವಯಶ್ರಂ ವೃತ್ತಾಕೃತಿಂ ವಾಥ ಗ್ರೀವಾದಿ ಶಿಖರಾಕೃತಿಃ
ಸ್ತೂಪಿಕಾತ್ರಯ ಸಂಯುಕ್ತಂ ದ್ವಯಂ ವಾ ಚೈಕಮೇವ ವಾ
ಚತುರಶ್ರಾಕೃತಿಂ ಯಸ್ತು ನಾಗರಂ ತತ್ ಪ್ರಕೀರ್ತಿತಂ
ಮೇಲಿನ ನಾಲ್ಕು ಸಾಲುಗಳಲ್ಲಿ ಒಂದು ಮತ್ತು ನಾಲ್ಕನೆಯ ಸಾಲುಗಳನ್ನು ಉಳಿಸಿಕೊಂಡು ಎರಡನೆಯ ಮತ್ತು ಮೂರನೆಯ ಸಾಲನ್ನು ಸಾರಾಸಗಟಾಗಿ ತಿರಸ್ಕರಿಸಬಹುದು. ಚತುರಶ್ರಾಕೃತಿಯೊಡನೆ ಆಯತಾಶ್ರ ರಚನೆಯೂ ಸೇರ್ಪಡೆಯಾಗಿವೆ. ಆಯತಾಶ್ರವು ಶಾಲಾ ರಚನೆಯೇ ಆಗಿದೆ. ಕಾಶ್ಯಪಶಿಲ್ಪ ಗ್ರಂಥವು ಶಾಲಾಕಾರ ರಚನೆಯನ್ನು ನಾಗರವೆಂದೇ ಸ್ಪಷ್ಟವಾಗಿ ತಿಳಿಸಿದೆ (ಕೃಷ್ಣರಾಯ ಮತ್ತು ಆಪ್ಟೆ : ೧೯೨೬: ೫೪).
ವೇದಾಶ್ರಂ ಶೀರ್ಷಂ ಕಂಠಂ ಸ್ಯಾತ್ ಸಾಲಾಕಾರಮಥಾಪಿ ವಾ
ನಾಗರಂ ಭವನಂ ಖ್ಯಾತಂ ತತ್ತದ್ದೇಶೇ ಪ್ರಕಲ್ಪಿತಂ
ಆಮೂಲಾಗ್ರವಾಗಿ ಚತುರಶ್ರಾಕಾರದಲ್ಲಿರುವ ಪ್ರಾಚೀನ ದೇವಾಲಯಗಳು ದಕ್ಷಿಣದಲ್ಲಿ ಸಾಕಷ್ಟು ಸಂಖ್ಯೆಯಲ್ಲಿವೆ. ಈ ದೇವಾಲಯಗಳನ್ನು ದಾಕ್ಷಿಣಾತ್ಯ ಸಂಪ್ರದಾಯದಡಿಯಲ್ಲಿ ನಾಗರವೆಂದು ಅಥವಾ ದಾಕ್ಷಿಣಾತ್ಯ ಸಂಪ್ರದಾಯವೆಂದು ಗುರುತಿಸುವ ಬದಲು ದ್ರಾವಿಡಶೈಲಿ ಎನ್ನುತ್ತಾರೆ. ಶೈಲಿ, ಸಂಪ್ರದಾಯವನ್ನು ವರ್ಗಿಕರಿಸಿಕೊಳ್ಳದಿರುವುದರಿಂದ ಈ ರೀತಿ ಗೋಜಲು ಗೋಜಲಾಗಿದೆ ಎಂದು ಗಮನಿಸಬಹುದು. ಇದೇ ರೀತಿ ಔತ್ತರೇಯ ಸಂಪ್ರದಾಯವೆನ್ನದೆ ನಾಗರಶೈಲಿ ಎನ್ನುತ್ತಾರೆ. ಇದರಿಂದ ಮುಕ್ತವಾಗಿ ಹೊರಬರಬೇಕಾಗಿದೆ. ದಾಕ್ಷಿಣಾತ್ಯ ನಾಗರಶೈಲಿಯ ಉದಾಹರಣೆಗಳಿಗಾಗಿ, ಬಾದಾಮಿಯ ಮೇಲಿನ ಶಿವಾಲಯ, ಭೂತನಾಥ ಗುಡಿ, ಪಟ್ಟದಕಲ್ಲಿನ ವಿಜಯೇಶ್ವರ (ಸಂಗಮೇಶ್ವರ) ದೇವಾಲಯಗಳನ್ನು ಹೆಸರಿಸಬಹುದು. ತದನಂತರದ ಕಾಲದ ಉದಾಹರಣೆಗಾಗಿ ಪೂರ್ಣ ಬೆಳವಣಿಗೆಯನ್ನು ಕಂಡ, ಕೋಲಾರ ಜಿಲ್ಲೆಯ ನಂದಿಯ ಭೋಗನಂದೀಶ್ವರ ದೇವಾಲಯವನ್ನು ಹೆಸರಿಸಬಹುದು. ದಾಕ್ಷಿಣಾತ್ಯ ಸಂಪ್ರದಾಯದ ವೇಸರ ಶೈಲಿಯ ಲಕ್ಷಣಗಳು ಕೆಳಕಂಡಂತಿವೆ (ಕೃಷ್ಣರಾಯ ಮತ್ತು ಆಪ್ಟೆ : ೧೯೨೬ : ೫೬).
ವೃತ್ತಗ್ರೀವ ಶಿರೋಪೇತಂ ವೇಸರಂ ಹರ್ಮ್ಯಮೀರಿತಂ
ಕಾಶ್ಯಪಶಿಲ್ಪ ಗ್ರಂಥದ ಈ ಹೇಳಿಕೆಯಂತೆ ಕಂಠ ಹಾಗೂ ಶಿರೋಭಾಗವು ವೃತ್ತಾಕಾರವಿದ್ದಲ್ಲಿ ವೇಸರಶೈಲಿ. ಶಿರ ಎಂದಲ್ಲಿ ಶಿಖರದ ಭಾಗವೇ ಆಗಿದೆ. ಶಿಲ್ಪರತ್ನ ಗ್ರಂಥವೂ ಈ ಹೇಳಿಕೆಯನ್ನು ಸಮರ್ಥಿಸುತ್ತದೆ. ಸುಪ್ರಭೇದಾಗಮ ಗ್ರಂಥವು ಕಂಠದಿಂದ ಮೇಲಕ್ಕೆ ವೃತ್ತಾಕಾರವೆನಿಸಿದ್ದನ್ನು ವೇಸರವೆಂದೇ ಅನುಮೋದಿಸಿದೆ (ಗ್ರಾವ್ಲಿ ಮತ್ತು ರಾಮಚಂದ್ರನ್ : ೧೯೭೭ : ೯).
ಕಂಠಾದಾರಭ್ಯ ವೃತ್ತಂ ಯತ್ ವೇಸರಮಿತಿ ಸ್ಮೃತಂ

ಪಂಚಕೂಟ ಬಸದಿ, ವೇಸರ ಶಿಖರ, ಕಂಬದಹಳ್ಳಿ
 
ವೃತ್ತಾಕಾರ ಗರ್ಭಗೃಹವಿದ್ದಲ್ಲಿ ಅದನ್ನು ವೇಸರವೆಂದೇ ಕಾಶ್ಯಪಶಿಲ್ಪ ಗ್ರಂಥವು ಗುರುತಿಸಿದೆ (ಕೃಷ್ಣರಾಯ ಮತ್ತು ಆಪ್ಟೆ : ೧೯೨೬ : ೫೫). ಇದು ಗರ್ಭಗೃಹದ ಒಳಭಾಗ ಮತ್ತು ಹೊರಭಾಗಕ್ಕೂ ಅನ್ವಯಿಸುತ್ತದೆ.
ವೃತ್ತ ಗರ್ಭಗೃಹಾಕಾರಂ ಬಾಹ್ಯ ವೃತ್ತಾಭಮೇವ ವಾ
ಮಾನಸಾರ ರೀತ್ಯಾ ಮೂದದಲ್ಲಿ ಅಥವಾ ಕೆಳಭಾಗದಲ್ಲಿ ವೃತ್ತಾಕಾರ ಅಥವಾ ವೃತ್ತಾಯತ, ಕಂಠದಿಂದ ಮೇಲಕ್ಕೆ ಚತುರಶ್ರ ರಚನೆಯೂ ವೇಸರವೆಂದು ಗುರುತಿಸಲ್ಪಡುತ್ತದೆ. ವೃತ್ತಾಕಾರ ಮೂಲದೊಂದಿಗೆ ದ್ವಯಶ್ರ ಅಥವಾ ಲಾಳಾಕಾರದ ಮೇಲು ರಚನೆಯು ವೇಸರವೆನ್ನಿಸಿದೆ.
ಮೂಲಾಗ್ರಂ ವೃತ್ತಮಾಕಾರಂ ತದ್ ವೃತ್ತಾಯತಮೇವ ವಾ
ಗ್ರೀವಾದಿ ಸ್ತೂಪಿಪರ್ಯಂತಂ ಯುಕ್ತಾದೌ ಯುಗಾಶ್ರಕಂ
ವೃತ್ತಸ್ಯಾಗ್ರೇ ದ್ವಶ್ರಕಂ ತದ್ ವೇಸರೀ ನಾಮಕಂ ಭವೇತ್
ಎಲ್ಲಾ ಗ್ರಂಥಗಳು ಒಂದು ಹಾದಿ ಹಿಡಿದರೆ, ಮಾನಸಾರದ ಹಾದಿ ತುಸು ಕ್ಲಿಷ್ಟವೇ ಆಗಿದೆ. ಈಶಾನ ಶಿವಗುರು ಪದ್ಧತಿಯ ಭರತವಾಕ್ಯವನ್ನು ನೆನೆದರೆ, ಮಾನಸಾರ ಇದಕ್ಕೊಂದು ಅಪವಾದ ಎನ್ನಿಸಿದೆ. ಎಲ್ಲಾ ವಾಸ್ತುಗ್ರಂಥಗಳಿಗಿಂತ ಮೊದಲು ವ್ಯವಸ್ಥಿತ ರೀತಿಯಲ್ಲಿ ಪ್ರಕಟವಾದದ್ದು ಮಾನಸಾರ ಗ್ರಂಥ. ಆದ್ದರಿಂದಲೇ ಇದಕ್ಕೆ ಮನ್ನಣೆ ಹೆಚ್ಚು. ಈ ಗ್ರಂಥ ಪ್ರಾಚೀನವೆನ್ನಿಸಿದರೂ ಸೇರಿಸಿಕೊಂಡಿದೆ. ಆದ್ದರಿಂದ ಶುದ್ಧಪಾಠವನ್ನು ನಿರ್ಣಯಿಸುವುದು ಕಷ್ಟ. ಮಾನಸಾರದ ಪ್ರಕಾರ ಕೆಳಭಾಗವಿರಲಿ, ಮೇಲ್ಭಾಗವಿರಲಿ, ಯಾವ ಭಾಗದಲ್ಲಾದರೂ ವೃತ್ತಾಕಾರ ಅಥವಾ ವೃತ್ತಾಯತವಿದ್ದಲ್ಲಿ ಅದು ವೇಸರಶೈಲಿ.
ರೌರವಾಗಮ ಗ್ರಂಥವು “ಕುಂಡಲಾಂತಮುಪಾನಾದಿ ವೃತ್ತಂ ವೇಸರ ಮುಚ್ಯತೇ“ ಎಂದು ಗುರುತಿಸುತ್ತದೆ (ಭಟ್ : ೧೯೭೨ : ೧೪೮). “ಕುಂಡಲ”ದ ಬದಲಿಗೆ “ಕುಡ್ಮಲ”ವಿರಬೇಕು. ಕುಡ್ಮಲವು ಸ್ತೂಪಿಯ ಅಂತಿಮಸ್ತರ. ಉಪಾನದಿಂದ ಸ್ತೂಪಿಯವರೆಗೆ ಅಥವಾ ಕುಡ್ಮಲದವರೆಗೆ ವೃತ್ತಾಕಾರವಿದ್ದಲ್ಲಿ, ಅದನ್ನು ವೇಸರಶೈಲಿ ಎನ್ನುತ್ತಾರೆ. ಇತರ ಕೆಲವು ಗ್ರಂಥಗಳು ಈ ಹೇಳಿಕೆಯನ್ನು ಅನುಮೋದಿಸಿವೆ. ವಿದ್ವಾಂಸೆ ಸ್ಟೆಲ್ಲಾ ಕ್ರಾಂರಿಂಜ್‌ರವರು “ದಿ ಹಿಂದೂ ಟೆಂಪಲ್” ಗ್ರಂಥದಲ್ಲಿ ವೇಸರ ಪದದ ಅರ್ಥವನ್ನು ವಿಶ್ಲೇಷಿಸುತ್ತಾ, ವೇಸರ ಎಂದಲ್ಲಿ “ಮಿಶ್ರ” ಎಂದು ವ್ಯಾಖ್ಯಾನಿಸುತ್ತಾರೆ. ಗ್ರಾವ್ಲಿ ಮತ್ತು ರಾಮಚಂದ್ರನ್‌ರವರು, ವೇಸರ ಪದದ ಉತ್ಪತ್ತಿಯೇ ಅಸ್ಟಷ್ಟ ಎನ್ನುತ್ತಾರೆ. ಪ್ರೊ.ಢಾಕೆಯವರು ಕಾಮಿಕಾಗಮದ ಕೆಲವು ಶ್ಲೋಕಗಳನ್ನಾಧರಿಸಿ, ವೇಸರವು ಸಂಕರ ಅಥವಾ ಮಿಶ್ರ ಶೈಲಿ ಎನ್ನುತ್ತಾರೆ (೧೯೭೭ : ೨೧). ಮಿಶ್ರ ಎಂದಲ್ಲಿ ದಾಕ್ಷಿಣಾತ್ಯ ಮತ್ತು ಔತ್ತರೇಯ ಸಂಪ್ರದಾಯಗಳಿಂದ ಒಡಮೂಡಿದ್ದು ಎಂದರ್ಥ. ಇವರು ಬಾದಾಮಿಯ ಯಲ್ಲಮ್ಮನ ಗುಡಿ, ಮೊಸಳೆಯಲ್ಲಿರುವ ಚನ್ನಕೇಶವ ದೇವಾಲಯಗಳನ್ನು ವೇಸರಶೈಲಿ ಎನ್ನುತ್ತಾರೆ. ಇವು ವೇಸರವಾಗದೆ ಔತ್ತರೇಯ ದ್ರಾವಿಡ ಶೈಲಿ ಎಂದೆನಿಸಿದೆ. ಈ ಶೈಲಿ ಸ್ಪಷ್ಟವಾದದ್ದು ಒಂಬತ್ತನೆಯ ಶತಮಾನದ ನಂತರ; ವೇಸರ ಶೈಲಿಯು ಇದಕ್ಕಿಂತ ಪ್ರಾಚೀನ ಎಂದು ಗಮನಿಸಬೇಕು. ಡಾ.ಆನಂದಕುಮಾರ ಸ್ವಾಮಿಯವರೂ ಸಹ ಕಲ್ಯಾಣದ ಚಾಲುಕ್ಯರ ದೇವಾಲಯಗಳನ್ನು ವೇಸರವೆಂದು ಗುರುತಿಸುತ್ತಾರೆ. ಇದು ನಾಗರ ಮತ್ತು ದ್ರಾವಿಡ ಶೈಲಿಗಳ ಮಧ್ಯಂತರ ಶೈಲಿ ಎಂಬ ಹೇಳಿಕೆ ನೀಡುತ್ತಾರೆ.
ದೇವಾಲಯ ವಾಸ್ತು ಸಂಪ್ರದಾಯಗಳಲ್ಲಿ ಮೊದಲು ಖಚಿತಗೊಂಡದ್ದು ದಾಕ್ಷಿಣಾತ್ಯ ಶೈಲಿಗಳು. ಇದಕ್ಕೆ ಸಮಕಾಲೀನವೆನಿಸಿದ್ದು ಔತ್ತರೇಯ ಸಂಪ್ರದಾಯದ ಕಳಿಂಗ ಶೈಲಿ. ದಾಕ್ಷಿಣಾತ್ಯ ಸಂಪ್ರದಾಯದ ಮೇಲೆ ಉಂಟಾದ ಔತ್ತರೇಯ ಸಂಪ್ರದಾಯದ ಪ್ರಭಾವದಿಂದ ವಿಕಸಿತಗೊಂಡದ್ದು ಔತ್ತರೇಯ ದ್ರಾವಿಡ ಶೈಲಿ. ಇದನ್ನು ಔತ್ತರೇಯ ಗ್ರಂಥಗಳು ಗುರುತಿಸಿವೆ. ಈ ಸಂಪ್ರದಾಯ ಶೈಲಿಗಳ “ಸಂಕರ” ಆರಂಭಗೊಂಡದ್ದು ರಾಷ್ಟ್ರಕೂಟರ ಕಾಲದಲ್ಲಿ. ಇದರ ಸ್ಪಷ್ಟ ಬೆಳವಣಿಗೆ ಕಲ್ಯಾಣದ ಚಾಲುಕ್ಯರ ಕಾಲದಲ್ಲಿ. ಪರಾಕಾಷ್ಟೆಯನ್ನು ಮುಟ್ಟಿದ್ದು ಹೊಯ್ಸಳರ ಕಾಳದಲ್ಲಿ. ಹಿರಿಯ ವಿದ್ವಾಂಸರು ದಾಕ್ಷಿಣಾತ್ಯ ಮತ್ತು ಔತ್ತರೇಯ ಸಂಪ್ರದಾಯಗಳನ್ನು ಖಚಿತವಾಗಿ ಈವರೆಗೆ ಗುರುತಿಸದೆ ಎಡವಿರುವುದು ಖಂಡಿತಾ ಸತ್ಯ.
ವೇಸರ ಶೈಲಿಗೆ ಅತಿಪ್ರಾಚೀನ ಉದಾಹರಣೆಗಾಗಿ ಪಟ್ಟದಕಲ್ಲಿನ ಮಲ್ಲಿಕಾರ್ಜುನ ದೇವಾಲಯವನ್ನು ಹೆಸರಿಸಬಹುದು. ಕರ್ನಾಟಕದಿಂದ ದಕ್ಷಿಣಕ್ಕೆ, ತಮಿಳುನಾಡಿನಲ್ಲಿ ಹಲವಾರು ವೇಸರ ಶೈಲಿಯ ದೇವಾಲಯಗಳಿವೆ. ಕಣ್ಣಾನೂರಿನ ಬಾಲಸುಬ್ರಹ್ಮಣ್ಯ, ನಾರ್ತ ಮಲೈನಲ್ಲಿರುವ ವಿಜಯಾಲಯ ಚೋಳೇಶ್ವರ, ಈಸಲಂನಲ್ಲಿರುವ ರಾಮನಾಥೇಶ್ವರ, ಮದಗಡಿಪಟ್ಟುವಿನ ಮಹಾದೇವ, ಲಡ್ಡಿಗಂನಲ್ಲಿರುವ ನೀಲಕಂಠೇಶ್ವರ, ಪೆರುಂಗಾಡಿಯಲ್ಲಿರುವ ಅಗಸ್ತ್ಯೇಶ್ವರ ಹೀಗೆ ಹಲವು ದೇವಾಲಯಗಳನ್ನು ಹೆಸರಿಸಬಹುದು (ಮೈಖೇರ್ ಮತ್ತು ಢಾಕೆ : ೧೯೮೩). ಬೆಂಗಳೂರು ಜಿಲ್ಲೆಯ ಬೇಗೂರಿನಲ್ಲಿರುವ ಜೋಡಿ ದೇವಾಲಯಗಳಲ್ಲೊಂದು ವೇಸರ ಶೈಲಿ ಎನಿಸಿದೆ. ಕಂಬದಹಳ್ಳಿಯ ಪಂಚಕೂಟ ಬಸದಿಯಲ್ಲೊಂದು ವೇಸರ ಶೈಲಿಯ ಶಿಖರವಿದೆ. ದ್ರಾವಿಡ ಶೈಲಿಯ ಲಕ್ಷಣಗಳು ಕೆಳಕಂಡಂತಿವೆ.

ಕೆಳಗಿನ ಶಿವಾಲಯ, ದ್ರಾವಿಡ ಶಿಖರ ಬಾದಾಮಿ
ಗ್ರೀವಮಾರಭ್ಯ ಅಷ್ಟಾಶ್ರಂ ವಿಮಾನಂ ದ್ರಾವಿಳ್ಹಾಖ್ಯಕಂ
ಇದು ಸುಪ್ರಭೇದಾಗಮದ ಉಲ್ಲೇಖ (ಗ್ರಾವ್ಲಿ ಮತ್ತು ರಾಮಚಂದ್ರನ್ : ೧೯೭೭ : ೧). ಕಂಠದಿಂದ ಆರಂಭಿಸಿ ಎಂಟುಕೋನಗಳುಳ್ಳ ರಚನೆಯು ದ್ರಾವಿಡ ಶೈಲಿ.
ವಸ್ವಶ್ರಂ ಶೀರ್ಷಂ ಕಂಠಂ ದ್ರಾವಿಡಂ ಭವೇತ್
ಕಾಶ್ಯಪಶಿಲ್ಪ ಗ್ರಂಥದಲ್ಲಿ ಸ್ಪಷ್ಟ ಸೂಚನೆ ಇದೆ (ಕೃಷ್ಣರಾಯ ಮತ್ತು ಆಪ್ಟೆ : ೧೯೨೬ :೫೬). ಕಂಠ ಮತ್ತು ಶಿಖರ (ಶೀರ್ಷವು) ಎಂಟು ಕೋನಗಳಿದ್ದಲ್ಲಿ ದ್ರಾವಿಡ ಶೈಲಿ ಎನ್ನಿಸಿದೆ. ಮಾನಸಾರ ಗ್ರಂಥದ ವಿವರಗಳು ಹೆಚ್ಚು ವಿವರಗಳುಳ್ಳದ್ದು (ಆಚಾರ್ಯ : ೧೯೭೯ : ೧೩೦).
ಮೂಲಾಗ್ರಾತ್ ಸ್ತೂಪಿ ಪರ್ಯಂತಂ ಚಾಷ್ಟಾಶ್ರಕಂ ಷಡಶ್ರಕಂ
ತದಗ್ರಂ ಚಾಯತಂ ವಾಪಿ ಗ್ರೀವಸ್ಯಾಧೋ ಯುಗಾಶ್ರಕಂ
ಪೂರ್ವವತ್ ಊರ್ಧ್ವದೇಶಂ ಸ್ಯಾತ್ ದ್ರಾವಿಡಂ ಪರಿಕೀರ್ತಿತಂ
ಮೂಲದಿಂದ ಸ್ತೂಪಿಯವರೆಗಿಗೆ ಎಂಟು ಅಥವಾ ಆರು ಕೋನಗಳು. ಮೇಲ್ಭಾಗದಲ್ಲಿ ಆಯತಾ ಕಾರ ಅಥವಾ ಗ್ರೀವದಿಮದ ಕೆಳಗೆ ಚತುರಶ್ರ ಅಥವಾ ಊರ್ಧ್ವಭಾಗವು ಹಿಂದೆ ತಿಳಿಸಿದಂತೆ ಅಷ್ಟಾಶ್ರ ಅಥವಾ ಷಡಶ್ರ, ಎಂಟು ಅಥವಾ ಆರು ಕೋನಗಳು ಊರ್ಧ್ವ ಭಾಗಕ್ಕೆ ಸಂಬಂಧಿಸಿದ್ದೇ ಎನ್ನುವ ಸೂಚನೆ ಇಲ್ಲ. ಆದರೆ ಮಾನಸಾರವು ಕೆಳಭಾಗವಾಗಲಿ ಮೇಲ್ಭಾಗವಾಗಲಿ ಅಥವಾ ಪೂರ್ಣವಾಗಿ ಷಡಶ್ರ ಅಥವಾ ಅಷ್ಟಾಶ್ರವಿದ್ದಲ್ಲಿ ದ್ರಾವಿಡವೆನಿಸುತ್ತದೆ. ದ್ರಾವಿಡ ಶೈಲಿಯ ಅತಿಪ್ರಾಚೀನ ಉದಾಹರಣೆಯಾಗಿ ಮಹಾಕೂಟದಲ್ಲಿರುವ ಮಹಾಕೂಟೇಶ್ವರ ದೇವಾಲಯವನ್ನು ಸ್ಮರಿಸ ಬೇಕು. ವಿದ್ವಾಂಸರು ಈ ದೇವಾಲಯದ ಕಾಲವನ್ನು ಸ್ತಂಭ ಶಾಸನವನ್ನು ಆಧರಿಸಿ ಕ್ರಿ.ಶ. ೬೦೧ಕ್ಕೆ ನಿರ್ಧರಿಸಿದ್ದಾರೆ. ಈಗ ಲಭ್ಯವಿರುವ ದೇವಾಲಯ ಸ್ವರೂಪ ಈ ಕಾಲದ್ದೇ ಎಂದು ಹೇಳಲು ಆಧಾರ ಸಾಲದು. ಮಹಾಕೂಟದಲ್ಲಿರುವ ಮಲ್ಲಿಕಾರ್ಜುನ, ಬಾದಾಮಿಯ ಮಾಲೇಗಿತ್ತಿ ದೇವಾಲಯ, ಶ್ರವಣಬೆಳಗೊಳದ ಚಾವುಂಡರಾಯ ಬಸದಿ, ಎಲ್ಲೋರದಲ್ಲಿರುವ ಕೈಲಾಸನಾಥ ದೇವಾಲಯ ಇವು ದ್ರಾವಿಡ ಶೈಲಿಯ ಉತ್ತಮ ಉದಾಹರಣೆಗಳು.
ಕಂಬದಹಳ್ಳಿಯ ಪಂಚಕೂಟ ಬಸದಿಯಲ್ಲಿ ದಾಕ್ಷಿಣಾತ್ಯ ಸಂಪ್ರದಾಯದ ಮೂರೂ ಶಿಖರಗಳನ್ನು ಪ್ರತಿನಿಧಿಸುವ ಅಪುರೂಪದ ರಚನೆಗಳಿವೆ. ಮಧ್ಯದಲ್ಲಿ ನಾಗರ ಮುಂಭಾಗದಲ್ಲಿ ವೇಸರ ದ್ರಾವಿಡ ರಚನೆಗಳಿವೆ.

ಪಂಚಕೂಟ ಬಸದಿ, ವೇಸರ, ದ್ರಾವಿಡ ಶಿಖರಗಳು, ಕಂಬದಹಳ್ಳಿ
ವಾಸ್ತುಗ್ರಂಥಗಳಲ್ಲಿ ದೇವಾಲಯ ವಾಸ್ತುವಿನ ವಿವರಗಳೊಂದಿಗೆ, ನಾಗರ, ದ್ರಾವಿಡ, ವೇಸರ ಶೈಲಿಗಳ ಲಕ್ಷಣಗಳನ್ನು ಹೇಳಿದೆ. ಷಡ್ವರ್ಗಗಳಲ್ಲಿ ಎರಡು ಭಾಗ. ಅಧೋಭಾಗ ಮತ್ತು ಊರ್ಧ್ವಭಾಗ. ಅಧಿಷ್ಠಾನ, ಪಾದ, ಪ್ರಸ್ತರಗಳು ಅಧೋಭಾಗ; ಕಂಠ, ಶಿಖರ, ಸ್ತೂಪಿಗಳು ಊರ್ಧ್ವಭಾಗ. ಕಾಶ್ಯಪಶಿಲ್ಪ ಗ್ರಂಥವು ಊರ್ಧ್ವಭಾಗವನ್ನು ಶೈಲಿಯ ನಿರ್ಣಯದಲ್ಲಿ ಹೆಚ್ಚು ಗಮನಿಸಿ ವಿವರಿಸಿದೆ. ಅದಕ್ಕಾಗಿ ಸರಳೀಕರಿಸಿದ ಸೂತ್ರವನ್ನು ನೀಡಿದೆ (ಕೃಷ್ಣರಾಯ ಮತ್ತು ಆಪ್ಟೆ : ೧೯೨೬ : ೪೨, ೪೫).
ವೇದಾಶ್ರಂ ನಾಗರೇ ಗಲಂ ವಸ್ವಶ್ರಂ ದ್ರಾವಿಡೇ ಗಲಂ
ವೃತ್ತಂ ತು ವೇಸರೇ ಹರ್ಮ್ಯೇ ಗಲಮಾನ ಕುಲಂ ನಯೇತ್
ನಾಗರೇ ಚತುರಶ್ರಂ ತದ್‌ವಸ್ವಶ್ರಂ ದ್ರಾವಿಡೇ ಶಿರಃ
ವೃತ್ತಂ ತು ವೇಸರೇ ಹರ್ಮ್ಯೇ ಶಿರಸೋವರ್ತನಂ ಕ್ರಮಾತ್
ಇದನ್ನು ಬಹುಪಾಲು ಗ್ರಂಥಗಳು ಒಪ್ಪಿಕೊಂಡಿವೆ. ಆದರೆ ಮಾನಸಾರ ಗ್ರಂಥವು ಮೇಲ್ಭಾಗವಾಗಲಿ ಕೆಳಭಾಗವಾಗಲಿ ದೇವಾಲಯ ರಚನೆಯಲ್ಲಿ ವಶ್ವಶ್ರ ಅಥವಾ ಷಡಶ್ರವಿದ್ದರೆ ದ್ರಾವಿಡ, ವೃತ್ತಾಕಾರ ಅಥವಾ ದ್ವಯಶ್ರವೆನಿಸಿದರೆ ವೇಸರ ಎನ್ನುತ್ತದೆ.
ಮೇಲ್ಕಂಡ ವಿವರಗಳು ದಾಕ್ಷಿಣಾತ್ಯ ಸಂಪ್ರದಾಯದ ಪ್ರಮುಖ ಶೈಲಿಗಳ ಬಗ್ಗೆ ಸಾಕಷ್ಟು ಅರಿವು ಮೂಡಿಸುವಲ್ಲಿ ಯಶಸ್ವಿಯಾಗಿವೆ.
ದೇವಾಲಯ ವಾಸ್ತು: ೫ ಷಡ್ವರ್ಗ ದೇವಾಲಯ ಒಂದು ವಿವರಣೆ (೧)
ಕರ್ನಾಟಕದ ದೇವಾಲಯಗಳನ್ನು ಸ್ಥೂಲವಾಗಿ ಗಮನಿಸಿದಾಗ, ದಾಕ್ಷಿಣಾತ್ಯ ಮತ್ತು ಔತ್ತರೇಯ ಎಂಬ ಎರಡು ಸಂಪ್ರದಾಯಗಳನ್ನು ಮೇಲುನೋಟದಲ್ಲೇ ಗುರುತಿಸಬಹುದು. ಇವೆರಡೂ ಸಂಪ್ರದಾಯಗಳಿಗೆ ಸಂಬಂಧಿಸಿದಂತೆ ಹಲವಾರು ಗ್ರಂಥಗಳು ಪ್ರಕಟವಾಗಿದ್ದು, ಇವುಗಳ ಅಧ್ಯಯನದಿಂದ ದೇವಾಲಯಗಳ ಶೈಲಿಗಳನ್ನು ಗುರುತಿಸಬಹುದು. ದಾಕ್ಷಿಣಾತ್ಯ ಸಂಪ್ರದಾಯದ ಗ್ರಂಥಗಳು ದಕ್ಷಿಣ ಭಾರತದಲ್ಲಿ ಹೆಚ್ಚು ಪ್ರಕಟಗೊಂಡಿದ್ದು ಈ ಗ್ರಂಥಗಳ ವಿವರಗಳನ್ನು ಪರಿಶೀಲಿಸಿ, ವ್ಯವಸ್ಥಿತಿವಾಗಿ ಕ್ರೋಢೀಕರಿಸಿದಲ್ಲಿ, ದೇವಾಲಯದ ಸ್ವರೂಪ ವ್ಯಕ್ತವಾಗುತ್ತದೆ. ಈ ದೇವಾಲಯಗಳು ಷಡ್ವರ್ಗ ದೇವಾಲಯಗಳೆನಿಸಿದ್ದು ಈ ದೇವಾಲಯಗಳ ವಿವರಗಳನ್ನು ಒಂದು ಚೌಕಟ್ಟಿನಲ್ಲಿ ನೀಡುವುದು ಈ ಪ್ರಬಂಧದ ಉದ್ದೇಶವೆನಿಸಿದೆ.

ವಿಮಾನ : ಷಡ್ವರ್ಗ ರಚನೆ
ಅಧಿಷ್ಠಾನದ ಉಪಾನಸ್ತರದಿಂದ ಆರಂಭಿಸಿ ಸ್ತೂಪಿಯಲ್ಲಿ ಅಂತ್ಯಗೊಳ್ಳುವ ರಚನೆಗಳನ್ನು “ಯದ್ ಉಪಾನಾದಿ ಸ್ತೂಪಿ ಪರ್ಯಂತಂ“ ಎಂದು ಗುರುತಿಸಲಾಗಿದ್ದು, ಈ ಷಡ್ವರ್ಗ ರಚನೆಗಳನ್ನು “ವಿಮಾನ”ವೆಂದೂ ಗುರುತಿಸಲಾಗಿದೆ. ಇವುಗಳ ಸಾಮಾನ್ಯ ವಿವರಣೆಯು ಕೆಳಕಂಡಂತಿದೆ.
ವಿಮಾನಾನಾಂ ಚ ಸರ್ವೇಷಾಂ ಸಾಮಾನ್ಯ ಮಿದಮುಚ್ಯತೇ
ಅಧಿಷ್ಠಾನಂ ಪಾದವರ್ಗಃ ಪ್ರಸ್ತರಃ ಗ್ರೀವಕಾದಪಿ
ಶಿಖರಸ್ಥೂಪಿಕಾಶ್ಚೇತಿ ಷಡ್ವರ್ಗ ಇತಿ ಕೀರ್ತಿತಃ
ಶಿಖರವಿರುವ ದೇವಾಲಯಗಳಿಗೆ ವಿಮಾನವೆಂಬ ಹೆಸರು. ಅಧಿಷ್ಠಾನ, ಪಾದ, ಪ್ರಸ್ತರ, ಗ್ರೀವ, ಶಿಖರ, ಸ್ತೂಪಿಗಳೇ ಷಡ್ವರ್ಗಗಳು. ಇದನ್ನೇ ಏಕತಲ ರಚನೆ, ಏಕಭೂಮಿ ರಚನೆ ಎಂದೂ ವಿವರಿಸಲಾಗಿದೆ.
ಅಥೈಕಭೂಮಿಂ ವಕ್ಷೇ ಅಧಿಷ್ಠಾನಂ ಪಾದ ಪ್ರಸ್ತರ ಗ್ರೀವ
ಶಿಖರ ಸ್ತೂಪಿಕಾಶ್ಚೇತಿ ಷಡ್‌ವರ್ಗಯುಕ್ ಭೂಮಿಃ
ಏಕಭೂಮಿ ರಚನೆಯು ಸರಳವಾದದ್ದು. ತಲ ಅಥವಾ ಭೂಮಿ ರಚನೆ ಹೆಚ್ಚಿದಂತೆ ಅಲಂಕಾರ ಭಾಗವೂ ಹೆಚ್ಚುತ್ತದೆ. ಪಾದ, ಪ್ರಸ್ತರಗಳೇ ಅಲಂಕಾರಿಕ ಭಾಗಗಳು. ದ್ವಿತಲ ಎಂದಲ್ಲಿ ಅಧಿಷ್ಠಾನ, ಪಾದ, ಪ್ರಸ್ತರ, ಪುನಃ, ಪ್ರಸ್ತರ, ನಂತರ ಕಂಠ, ಶಿಖರ, ಸ್ತೂಪಿಗಳಿವೆ. ಭೂಮಿ ರಚನೆ ಅಥವಾ ತಲ ರಚನೆ ಹೆಚ್ಚಾದಂತೆ ಪಾದ, ಪ್ರಸ್ತರ ರಚನೆಗಳು ಪುನರಾವರ್ತನೆಗೊಳ್ಳುತ್ತವೆ. ಕೆಲವು ಗ್ರಂಥಗಳು ದ್ವಿತಲ, ತ್ರಿತಲ ಇತ್ಯಾದಿಯಾಗಿ ಹನ್ನೆರಡರವರೆಗೆ ವಿಸ್ತರಿಸಿವೆ.
ಏಕಭೂಮಿ ವಿಮಾನಾದಿ ರವಿಭೂಮ್ಯವಸಾನಕಂ
ಮಯಮತ, ಮಾನಸಾರ, ವಿಮಾನಾರ್ಚನ ಕಲ್ಪ ಗ್ರಂಥಗಳು ಹನ್ನೆರಡರವರೆಗೆ ವಿಸ್ತರಿಸಿವೆ. ಕಾಶ್ಯಪಶಿಲ್ಪ ಗ್ರಂಥವು ಹದಿನಾರು ಭೂಮಿಯವರೆಗೆ ಹೆಸರಿಸಿದೆ.
ಏಕಾದಿ ಷೋಡಶಾಂತಂ ಭೂಮಿನಾಂ ಯಥಾಕ್ರಮಂ
ಆರಂಭದಲ್ಲಿ ಹನ್ನೆರಡು ಭೂಮಿ ರಚನೆಗೆ ಸೀಮಿತವಾಗಿದ್ದ ನಿಯಮಗಳು ನಂತರ ಸಡಿಲಗೊಂಡು ಹದಿನಾರರವರೆಗೆ ಅವಕಾಶ ನೀಡಿತು ಎಂದು ಗಮನಿಸಬಹುದು.
“ಹೋಮ” – ತಳಪಾಯ
ದೇವಾಲಯದ ತಳಪಾಯ ಅಥವಾ ಬುನಾದಿ ಭದ್ರವಾಗಿರಬೇಕು. ಅದಕ್ಕಾಗಿ ಗಟ್ಟಿಯಾದ ನೆಲ ಸಿಗುವವರೆಗೆ ತೋಡಬೇಕು. ಕನಿಷ್ಠ ಪಕ್ಷ ಒಂದಾಳೆತ್ತರ (ಅಂಜಲೀ ಬದ್ಧ ಪುರುಷ ಪ್ರಮಾಣ) ವಾದರೂ ತೋಡಿ, ನೀರು, ಮರಳು, ಜಲ್ಲಿ ಕಲ್ಲುಗಳ ಮಿಶ್ರಣದಿಂದ ತುಂಬಿ, ಆನೆಯ ಪಾದದಾಕಾರದ ಮರದ ದಂಡದಿಂದ ಕುಟ್ಟಿ ದಮ್ಮಸ್ ಮಾಡಬೇಕು. ಈ ರೀತಿಯಲ್ಲಿ ಮಾಡಿದ ಭದ್ರ ಬುನಾದಿಯ ಮೇಲೆ ಆಲಯ ರಚನೆಯನ್ನು ಕೈಗೊಳ್ಳಬೇಕು.
ಖನಯೇತ್ ಭೂತಲಂ ಶ್ರೇಷ್ಠಂ ಪುರುಷಾಂಜಲಿ ಮಾತ್ರಂ
ಜಲಾಂತಂ ವಾ ಶಿಲಾಂತಂ ವಾ ಪೂರಯೇತ್ ವಾಲುಕೈರ್ಜಲೈಃ
ಹಸ್ತಿಪಾದಾಕೃತಿ ದಾರುಸ್ತಂಭೇನ ಪ್ರಹಾರಯೇತ್
ಏವಂ ದೃಢಂ ಕೃತಂ ಚೋರ್ಧ್ವೇ ಯಥಾ ಹರ್ಮ್ಯಂ ತು ಕಾರಯೇತ್
ಉಪಪೀಠ
ಅಧಿಷ್ಠಾನದ ಕೆಳಗೆ ಉಪಪೀಠ ರಚನೆ ಇದೆ. ಉಪಪೀಠಕ್ಕೆ ಷಡ್ವರ್ಗಗಳ ಎಣಿಕೆಯಲ್ಲಿ ಸ್ಥಾನವಿಲ್ಲ. ಆದ್ದರಿಂದ ಇದರ ರಚನೆ ಐಚ್ಛಿಕ. ಆದರೆ ಪಾದ್ಮ ಸಂಹಿತೆಯು ಎಲ್ಲಾ ದೇವಾಲಯಗಳಲ್ಲಿ ಉಪಪೀಠ ಇರಬೇಕು ಎಂದು ನಿರ್ಬಂಧಿಸುತ್ತದೆ.
ಕೃತ್ವಾ ಉಪಪೀಠಂ ಉಪರಿಸ್ಯಾದಧಿಷ್ಠಾನಮುತ್ತಮಂ
ವಿನಾ ವಾಪ್ಯುಪಪೀಠಂ ಸ್ಯಾದಧಿಷ್ಠಾನ ಕಲ್ಪನಂ
ಉಪಪೀಠ ರಚನೆಯು ದೇವಾಲಯಗಳಿಗೆ ಒಂದು ರೀತಿಯ ರಕ್ಷಣೆ, ಸೌಂದರ್ಯ ಹಾಗೂ ಔನ್ನತ್ಯದ ಘನತೆಯನ್ನು ತಂದುಕೊಡುತ್ತದೆ.
ಉನ್ನತಾರ್ಥಂ ಶೋಭಾರ್ಥಂ ರಕ್ಷಾರ್ಥಂ ಚ ಬಲಾರ್ಥಕಂ
ಉಪಪೀಠ ರಚನೆಯಲ್ಲಿ ಮೂರು ವಿಧಗಳನ್ನು ಗುರುತಿಸಲಾಗಿದೆ.
ವೇದಿಭದ್ರಂ ಪ್ರತಿಭದ್ರ, ಸುಭದ್ರಂ, ವಾ ತ್ರಿಧಾ ಸ್ಮೃತಂ
ಈ ಮೂರು ಪ್ರಭೇದಗಳ ಲಕ್ಷಣಗಳು ಇಂತಿವೆ. ಪ್ರತಿಭದ್ರ ರಚನೆಯಲ್ಲಿ ಕಪೋತ ಸ್ತರವಿದೆ. ವೇದಿಭದ್ರ ರಚನೆಯಲ್ಲಿ ಕಪೋತ ರಚನೆಯಿಲ್ಲ. ಸುಭದ್ರವೆನ್ನುವ ಪ್ರಭೇದದಲ್ಲಿ ಸಿಂಹ, ಮಕರ, ಆನೆ, ಯಾಳಿ ಮುಖಗಳ ಅಲಂಕಾರವಿದೆ. ವೇದಿಭದ್ರ ಉಪಪೀಠದಲ್ಲಿ ಅಷ್ಟಾಂಗ, ಷಡಂಗ ಮತ್ತು ಪಂಚಾಂಗ ಎನ್ನುವ ಪುನಃ ಪ್ರಭೇದಗಳಿವೆ. ಅಷ್ಟಾಂಗ ರಚನೆಯ ವಿವಿಧ ಸ್ತರಗಳು ಕೆಳಕಂಡಂತಿದೆ.

ಉಪಪೀಠ, ಪ್ರವೇಶದ್ವಾರ ಭೋಗನಂದೀಶ್ವರ ದೇವಾಲಯ, ನಂದಿ
ಉಚ್ಛ್ರಾಯೇ ಭಾನುಭಾಗೇ ತು ಸೋಪಾನಮೀರಿತಂ
ಪದ್ಮಮಂಶಂ ತದೂರ್ಧ್ವಂ ಕ್ಷೇಪಣಂ ಪಂಚಭಾಗಿಕಂ
ಗ್ರೀವಮರ್ಧೇನ ಕಂಪಂ ಸ್ಯಾತ್ ಭಾಗೈಕೇನ ಅಂಬುಜಂ ಭವೇತ್
ಶೇಷಾಂಶಂ ವಾಜನಂ ಕಂಪಂ ಅಷ್ಟಾಂಗಂ ಉಪಪೀಠಕಂ
ಅಷ್ಟಾಂಗ ಉಪಪೀಠ ರಚನೆಯಲ್ಲಿ ಉಪಾನ, ಪದ್ಮ, ಕ್ಷೇಪಣ, ಗ್ರೀವ, ಕಂಪ, ಊರ್ಧ್ವ ಪದ್ಮ, ವಾಜನ ಮತ್ತು ಕಂಪ ಎಂಬ ಎಂಟು ಸ್ತರಗಳು. ಷಡಂಗ ರಚನೆಯಲ್ಲಿ ಮೇಲೆ ತಿಳಿಸಿದ ಎಂಟು ಸ್ತರಗಳಲ್ಲಿ ಪದ್ಮ ಮತ್ತು ಊರ್ಧ್ವಪದ್ಮಗಳಿಲ್ಲ.
ಅಷ್ಟಾಂಗಮೇವಾಖ್ಯಾತಂ ಷಡಂಗಂ ತದ್ ವಿನಾಂಬುಜಂ
ಪಂಚಾಂಗವು ಷಡಂಗ ಮೂಲದಿಂದ ಬೆಳವಣಿಗೆ ಪಡೆದಿದೆ. ಷಡಂಗದಲ್ಲಿ ಪದ್ಮ, ಊರ್ಧ್ವ ಪದ್ಮಗಳನ್ನು ತ್ಯಜಿಸಿದಂತೆ, ಪಂಚಾಂಗದಲ್ಲಿ ಮೇಲ್ಭಾಗದ ಕಂಪ ರಚನೆಯನ್ನೂ ಕೈಬಿಡಲಾಗಿದೆ.
ಊರ್ಧ್ವೇಕಂಪಂ ವಿನಾ ವಾಪಿ ಪಂಚಾಂಗಮುಪಪೀಠಕಂ
ಪ್ರತಿಭದ್ರ ರಚನೆಯಲ್ಲಿ ಎರಡು ಪ್ರಭೇದಗಳು. ಮೊದಲ ಪ್ರಭೇದದಲ್ಲಿ ಕಪೋತದೊಂದಿಗೆ ಪ್ರತಿ ಮತ್ತು ವಾಜನ ಸ್ತರಗಳಿವೆ. ಮತ್ತೊಂದು ಪ್ರಭೇದದಲ್ಲಿ ಕಂಪದ ಬದಲಿಗೆ ಆಲಿಂಗ, ಅಂತರಿಕ ಸ್ತರಗಳು. ಪ್ರತಿಭದ್ರ ಉಪಪೀಠದ ವಿವರಗಳು ಇಂತಿವೆ.
ಪಾದುಕಂ ಪಂಕಜಂ ಕಂಪಂ ಕಂಠಮುತ್ತರಮಂಬುಜಂ
ಕಪೋತ ಪಾಲಿಕಾಂತಾದಿ ಪ್ರತಿವಾಜನಮುಚ್ಯತೇ
ಪ್ರತಿಭದ್ರಮಿದಂ ನಾಮ್ನಾ ಸರ್ವಾಲಂಕಾರ ಸಂಯುತಂ
ಸುಭದ್ರ ಅಥವಾ ಸೌಭದ್ರ ಉಪಪೀಠದಲ್ಲಿಯೂ ಎರಡು ಪ್ರಭೇದಗಳಿವೆ. ಇದರ ಕಂಠಭಾಗವು ಸಿಂಹ, ಯಾಳಿ, ಮಕರ ಮುಖಗಳನ್ನು ಹೊಂದಿದೆ.
ಸುಭದ್ರಂ ದ್ವಿಧಾ ಪ್ರೋಕ್ತಂ ಸರ್ವಾಲಂಕಾರ ಸಂಯುತಂ
ಅಧಿಷ್ಠಾನ
ಉಪಪೀಠದ ನಂತರ ದೇವಾಲಯದ ಆದ್ಯಂಗವೆನಿಸಿದ ಅಧಿಷ್ಠಾನ ರಚನೆ ಇದೆ. ಮಸೂರಕ, ತಲ, ಧರಾತಲ, ಕುಟ್ಟಿಮ ಇವು ಪರ್ಯಾಯ ಪದಗಳು.
ಮಸೂರಕಂ ಅಧಿಷ್ಠಾನಂ ವಸ್ವಾಧಾರಂ ಧರಾತಲಂ
ತಲಂ ಕುಟ್ಟಿಮಮಾದ್ಯಂಗಂ ಪರ್ಯಾಯವಚನಾನಿ

ಅಧಿಷ್ಠಾನ, ವಿರೂಪಾಕ್ಷ ದೇವಾಲಯ, ಪಟ್ಟದಕಲ್ಲು
ಪ್ರತ್ಯಂಗ ಮತ್ತು ಪಟ್ಟಿಕಾಂಗ ಎಂದು ಎರಡು ಪ್ರಮುಖ ಪ್ರಭೇದಗಳು. ಈ ಪ್ರಭೇದಗಳನ್ನು ಪ್ರತಿಯೊಂದು ವಾಸ್ತುಗ್ರಂಥಗಳೂ ವಿವರಿಸಿವೆ. ಪ್ರತ್ಯಂಗದಲ್ಲಿ ಪ್ರತಿಸ್ತರವಿದ್ದರೆ ಪಟ್ಟಿಕಾಂಗದಲ್ಲಿ ಪಟ್ಟಿಕಾ ರಚನೆ ಇದೆ.
ದ್ವಿಧಾ ತದಿಹಂ ಪ್ರೋಕ್ತಂ ಪ್ರತ್ಯಂಗಂ ಪಟ್ಟಿಕಾಂಗಂ
ಅಧಿಷ್ಠಾನವನ್ನು ಪಾದಬಂಧ ಮತ್ತು ಪ್ರತಿಬಂಧ ಎಂದೂ ಗುರುತಿಸಲಾಗುತ್ತದೆ. ಅಧಿಷ್ಠಾನ ಮತ್ತು ದ್ವಾರರಚನೆಗೆ ಸಂಬಂಧಿಸಿದಂತೆ ಪಾದಬಂಧ ರಚನೆಯನ್ನು ಗುರುತಿಸಬಹುದು.

ಅಧಿಷ್ಠಾನ, ಬಸದಿ, ಕಂಬದಹಳ್ಳಿ
ಪಾದಬಂಧೇ ಜನ್ಮಾದಿ ಪಂಚವರ್ಗೇಷು ತತ್ತದಂಗ ಅವಸಾನಕೇ ದ್ವಾರಸ್ಥಲಂ
ಸಂಕಲ್ಪಯೇತ್, ಅನ್ಯೇಷು ಪಟ್ಟಿಕಾಂತೇಷು ಚ ಏವಂ ಯುಕ್ತ್ಯಾಕಾರಯೇತ್
ಪ್ರತ್ಯಂಗೇಷು ಪ್ರತೇರುಪರಿ ದ್ವಾರಸ್ಥಲಂ ಸಂಕಲ್ಪಯೇತ್, ಪ್ರತಿಚ್ಛೇದಂ ನ ಕುರ್ಯಾತ್
ಪಾದಬಂಧ ಅಧಿಷ್ಠಾನದಲ್ಲಿ ಐದು ಸ್ತರಗಳಿವೆ. ದ್ವಾರರಚನೆಯನ್ನು ಈ ಐದು ಸ್ತರಗಳಲ್ಲಿ ಯಾವ ಸ್ತರದ ಮೇಲಾದರೂ ಕೂರಿಸಿ ರಚಿಸಬಹುದು. ಪಟ್ಟಿಕಾಂಗ ಅಥವಾ ಪ್ರತಿಬಂಧ ರಚನೆಯಲ್ಲಿ ಪ್ರತಿಯ ಮೇಲೆ ದ್ವಾರವನ್ನು ರಚಿಸಬೇಕು. ಇದರಲ್ಲಿ ಕೆಳಸ್ತರಗಳ ಮೇಲೆ ರಚನೆಗೆ ಅವಕಾಶವಿಲ್ಲ. ಪ್ರಾಕಾರ, ಗೋಪುರ ದ್ವಾರಗಳಲ್ಲಿ ಪಾದಬಂಧ ಅಧಿಷ್ಠಾನವಿದೆ. ಮಂಟಪಗಳಲ್ಲಿ ಪ್ರತಿಬಂಧ ಅಧಿಷ್ಠಾನವಿದ್ದು, ಸ್ತಂಭಗಳು ಅಧಿಷ್ಠಾನದ ಮೇಲೆ ನಿಂತಿವೆ. ಮಾನಸ್ತಂಭಗಳ ರಚನೆಯಲ್ಲಿ ಪಾದಬಂಧ ಅಧಿಷ್ಠಾನವನ್ನು ಕಾಣಬಹುದು.
ಪ್ರಾಕಾರ ಗೋಪುರ ದ್ವಾರಂ ಸ್ಯಾದಧಿಷ್ಠಾನ ಛೇದನಂ
ಅಧಿಷ್ಠಾನ ಪ್ರಭೇದಗಳಿಗೂ ಕುಮುದ ರಚನೆಗೂ ನೇರವಾದ ನೆಂಟು.
ಸರ್ವೇಷಾಂ ಪ್ರತಿಬಂಧಾನಾಂ ಕುಮುದಂ ವೃತ್ತಮಾಚರೇತ್
ಪಾದಬಂಧ ತಲಾನಾಂ ತು ವಸ್ವಶ್ರಂ ಕುಮುದಂ ಭವೇತ್
ಪ್ರತಿಬಂಧ ಅಧಿಷ್ಠಾನದಲ್ಲಿ ವೃತ್ತಕುಮುದವೂ ಪಾದಬಂಧ ಅಧಿಷ್ಠಾನದಲ್ಲಿ ಅಷ್ಟಾಶ್ರಕುಮುದವೆಂದು ಶಾಸ್ತ್ರಗ್ರಂಥಗಳ ನಿಯಮವಿದೆ. ಆದರೆ ಕುಮುದ ಸ್ತರದ ಕೆಳಗೆ ಮತ್ತು ಮೇಲ್ಭಾಗದಲ್ಲಿ ಪದ್ಮರಚನೆ ಇದ್ದಲ್ಲಿ ಪಾದಬಂಧದಲ್ಲಿಯೂ ವೃತ್ತಕುಮುದವನ್ನು ರಚಿಸಬಹುದು.
ಊರ್ಧ್ವಾ ಅಧಸ್ತಾತ್ ಅಂಬುಜೋಪೇತಂ ಕುಮುದಂ ವೃತ್ತಮಾಚರೇತ್
ಅನ್ಯೇವೈ ಕುಮುದಂ ಸರ್ವೇ ಪ್ರತಿಬಂಧಾಂಘ್ರಿಬಂಧಯೋಃ
ವೃತ್ತಂ ಚ ವಸುಕೋಣಂ ಚ ಕ್ರಮೇಣೈವ ತು ಕಲ್ಪಯೇತ್
ಪಾದಬಂಧ ಮತ್ತು ಪ್ರತಿಬಂಧ ಅಧಿಷ್ಠಾನದಲ್ಲಿ ಹಲವಾರು ಪ್ರಭೇದಗಳನ್ನು ಗ್ರಂಥಗಳು ವಿವರಿಸಿವೆ. ಪ್ರಸ್ತುತ ಲಭ್ಯವಿರುವ ದೇವಾಲಯಗಳಲ್ಲಿ ಎಲ್ಲಾ ಲಕ್ಷಣಗಳನ್ನೂ ಗುರುತಿಸಲು ಸಾಧ್ಯವಾಗದು. ಪ್ರಮುಖ ಪ್ರಭೇದಗಳು ಸಾಮಾನ್ಯ ಲಕ್ಷಣಗಳನ್ನು ತಿಳಿಯಬಹುದು.
ಅಧಿಷ್ಠಾನಸ್ಯಚೋತ್ಸೇಧಂ ಪಂಚವಿಂಶತಿ ಭಾಜಿತೇ
ಶಿವಾಂಶಂ ಪಾದುಕೋತ್ಸೇಧಂ ಜಗತೀ ವಸುಭಾಗಯಾ
ಧಾತ್ವಂಶಂ ಕುಮುದೋತ್ಸೇಧಂ ವ್ಯೋಮಾಂಶಂ ಕಂಪಮಾನಕಂ
ಅತಲಾಂಶಂ ಗಲೋತ್ಸೇಧಂ ಶಶ್ಯಾಂಶೇ ಊರ್ಧ್ವಕಂಪಕಂ
ಮಹಾಪಟ್ಟೀ ಗುಣಾಂಶಂ ತು ತದೂರ್ಧ್ವಂಶೇನ ಕಂಪಕಂ
ಪಾದಬಂಧಮಿತಿ ಖ್ಯಾತಮುಪಾನ ರಹಿತಂ ತಥಾ
ಪಾದಬಂಧ ಅಧಿಷ್ಠಾನದಲ್ಲಿ ಕ್ರಮವಾಗಿ ಪಾದುಕ, ಜಗತಿ, ಕುಮುದ, ಕಂಪ, ಗಲ, ಊರ್ಧ್ವಕಂಪ, ಮಹಾಪಟ್ಟಿ, ಕಂಪ, ಸ್ತರಗಳನ್ನು ಸಾಮಾನ್ಯವಾಗಿ ಕಾಣಬಹುದಾಗಿದೆ. ಇಲ್ಲಿ ಉಪಾನ ರಚನೆ ಇಲ್ಲ.
ಅಧಿಷ್ಠಾನಸ್ಯಚೋತ್ಸೇಧಮೇಕೋನವಿಂಶದಂಶಿತೇ
ಉಪಾನಂಚೇತ್ ಭಾಗೇನ ಸಪ್ತಾಂಶಂ ಜಗತೀ ಭವೇತ್
ಷಡಂಶಂ ಕುಮುದೋತ್ಸೇಧಮಾಲಿಂಗಂತ್ವೇಕಭಾಗಯಾ
ತ್ರಿಪಟ್ಟಂ ತ್ವೇಕಭಾಗೇನ ಪ್ರತ್ಯೋತ್ಸೇಧಂ ದ್ವಿಭಾಗಿಕಂ
ವಾಜನಂ ಚೈವ ಭಾಗೇನ ಪ್ರತಿಬಂಧಮಿದಂ ಜಗತ್
ಉಪಾನ, ಜಗತಿ, ಕುಮುದ, ಆಲಿಂಗ, ತ್ರಿಪಟ್ಟ, ಪ್ರತಿ ಮತ್ತು ವಾಜನಗಳು ಪ್ರತಿಬಂಧ ಅಧಿಷ್ಠಾನದ ಸ್ತರಗಳು. ತ್ರಿಪಟ್ಟಕುಮುದ, ತ್ರಿಪಟ್ಟ ಎರಡೂ ರಚನೆಗಳು ಬೇರೆ ಬೇರೆ. ವಸ್ವಶ್ರ ಕುಮುದದ ಮುಂಭಾಗ ಕಾಣುವ ಪರಿಯನ್ನು ಅನುಸರಿಸಿ ತ್ರಿಪಟ್ಟಕುಮುದ ಎಂದು ಗುರುತಿಸಿದ್ದಾರೆ.
ಕೇವಲ ತ್ರಿಪಟ್ಟ ಎಂದಲ್ಲಿ ಅಗಲವಾದ ಪಟ್ಟಿಕೆ. ಇದರಲ್ಲಿ ಅಲಂಕರಣಕ್ಕೆ ಅವಕಾಶವಿದೆ. ತ್ರಿಪಟ್ಟದ ನಂತರ ಯಾವಾಗಲೂ ಪ್ರತಿಯ ರಚನೆ ಇರುತ್ತದೆ.
ತ್ರಿಪಟ್ಟೋರ್ಧ್ವೇ ಪ್ರತಿಹ್ಯೇವ ಸರ್ವತ್ರ ಪರಿಕಲ್ಪಯೇತ್
ಆಧಿಷ್ಠಾನದ ನಂತರ ಸ್ತಂಭ ರಚನೆಗೆ ಮುನ್ನ ವೇದಿಕಾ ಭಾಗವನ್ನು ಕಾಣಬಹುದು.
ಅಧಿಷ್ಠಾನೋಪರಿಷ್ಟಾತ್ತು ಸ್ತಂಭಮೂಲೇ ತು ಕಲ್ಪಯೇತ್
ಕಾಶ್ಯಪಶಿಲ್ಪ ಗ್ರಂಥದ ಪ್ರಕಾರ ಕಂಠ, ಪದ್ಮ ಹಾಗೂ ಕಂಪ ಇವು ವೇದಿಕಾ ರಚನೆಯ ಸ್ತರಗಳು.
ಷಡಂಶೇ ವೇದಿಕೋತ್ಸೇಧಂ ಗುಣಾಂಶಂ ಗಲಮಾನಕಂ
ಗಲೋರ್ಧ್ವೇ ಕಂಪಮೇಕಾಂಶಂ ಏಕೇನಾಬ್ಜಂ ಕಲ್ಪಯೇತ್
ತದೂರ್ಧ್ವೇ ಕಂಪಮೇಕಾಂಶಂ ಕರ್ತವ್ಯಂ ದ್ವಿಜಸತ್ತಮಾ
ಗಲ ಅಥವಾ ಕಂಠಭಾಗದಲ್ಲಿ, ನಿಗದಿತ ಅಂತರದಲ್ಲಿ ಗಲಪಾದ ರಚನೆಯನ್ನು ಕಾಣಬಹುದು. ಗಲಭಾಗದಲ್ಲಿ ಅಲಂಕರಣವೂ ಇದೆ.
ಸರ್ವೇಷಾಂ ವೇದಿಕಾನಾಂತು ಗಲಮಂಘ್ರಿ ವಿಭೂಷಣಂ
ಪಾದವರ್ಗ : ಸ್ತಂಭ ಅಥವಾ ಭಿತ್ತಿಭಾಗ
ಪಾದವರ್ಗವು ದ್ವಿತೀಯಾಂಗವೆನಿಸಿದ್ದು, ಸ್ಥಾಣು, ಸ್ಥೂಣ, ಜಂಘಾ, ಚರಣ, ಆಂಘ್ರಿ, ತಲಿಪ, ಕಂಪ ಇವು ಪರ್ಯಾಯ ಪದಗಳಾಗಿ ಬಳಕೆಯಲ್ಲಿವೆ.
ಸ್ಥಾಣುಃ ಸ್ಥೂಣಶ್ಚ ಪಾದಶ್ಚ ಜಂಘಾ ಚ ಚರಣೋಂಘ್ರಿಕಃ
ಸ್ತಂಭಶ್ಚ ತಲಿಪಃ ಕಂಪಃ ಪರ್ಯಾಯ ವಚನಾನಿ ಹಿ
ಪ್ರತಿಸ್ತಂಭ ಮತ್ತು ನಿಖಾತಸ್ತಂಭಗಳೆಂದು ಸ್ತಂಭಗಳಲ್ಲಿ ಎರಡು ವಿಧ. ನೆಲದ ಮೇಲೆ ಅಥವಾ ಅಧಿಷ್ಠಾನದ ಮೇಲೆ ನಿಂತದ್ದು ಪ್ರತಿಸ್ತಂಭ. ತಗ್ಗು ನೋಡಿ ನೆಲದಲ್ಲಿ ಹೂತದ್ದು ನಿಖಾತ ಸ್ತಂಭ. ಪ್ರತಿಸ್ತಂಭಗಳನ್ನು ವಿಶಾಲಸ್ತಂಭ ಎಂದು ಗುರುತಿಸಲಾಗಿದೆ.
ಪ್ರತೇರುತ್ತದೆ ಸೀಮಾಂತೇ ವಿಶಾಲಸ್ತಂಭ ಉಚ್ಯತೇ
ಉಪಾನಾದುತ್ತರಾಂತಸ್ಥೋ ನಿಖಾತಸ್ತಂಭಸ್ತದುಚ್ಯತೇ
ಅಧಿಷ್ಠಾನದ ಮೇಲೆ ನಿಂತದ್ದು ವಿಶಾಲಸ್ತಂಭ. ಅಧಿಷ್ಠಾನದ ವಿವಿಧ ಸ್ತರಗಳ ಮೇಲೆ ರಚಿಸಿದ್ದು ನಿಖಾತಸ್ತಂಭ, ನಿಖಾತಸ್ತಂಭಗಳು ಬಹಳ ಅಪುರೂಪದ್ದು.
ಸ್ತಂಭವನ್ನು ಸರಳವಾಗಿ ಪಾದಮೂಲ, ಪಾದಮಧ್ಯ ಮತ್ತು ಪಾದಾಗ್ರ ಎಂದು ವಿಭಾಗಿಸಿಕೊಳ್ಳಬಹುದು. ಪಾದಮೂಲವೇ ಸ್ತಂಭದ ಪೀಠಭಾಗ, ಪಾದಮಧ್ಯವೇ ದಂಡಭಾಗ, ಪಾದಾಗ್ರವು ಅಲಂಕಾರಿಕ ಅಥವಾ ವಿಷ್ಕಂಭ ಭಾಗ. ಸ್ತಂಭವನ್ನು ಚತುರಶ್ರ, ಅಷ್ಟಾಶ್ರ, ವೃತ್ತಾಕಾರಗಳಲ್ಲಿ ಕಡೆದಿರುತ್ತಾರೆ. ಹಲವು ಆಕಾರಗಳ ರಚನೆಗಳೂ ಇವೆ. ಒಂದೊಂದಕ್ಕೂ ಪ್ರತ್ಯೇಕ ಹೆಸರುಗಳು.

ಸ್ತಂಭ, ಪಂಚಕೂಟ ಬಸದಿ, ಕಂಬದಹಳ್ಳಿ
ಚತುರಶ್ರಂ ಬ್ರಹ್ಮಕಾಂತಂ ಸ್ಯಾದಷ್ಟಾಶ್ರಂ ವಿಷ್ಣು ಕಾಂತಕಂ
ಷೋಡಶಾಶ್ರಂ ತು ವೃತ್ತಂ ರುದ್ರಕಾಂತಂ ಇತಿಸ್ಮೃತಂ
ಪಂಚಾಶ್ರಂ ಶಿವಕಾಂತಂ ಸ್ಯಾದ್ ಷಡಶ್ರಂ ಸ್ಕಂದಕಾಂತಕಂ
ಮಾನಸಾರ ಗ್ರಂಥದ ಪ್ರಕಾರ, ಚುತರಶ್ರ-ಬ್ರಹ್ಮ ಕಾಂತ, ಅಷ್ಟಾಶ್ರ (ಎಂಟು) – ವಿಷ್ಣುಕಾಂತ, ವೃತ್ತ ಅಥವಾ ಷೋಡಶ (ಹದಿನಾರು)- ರುದ್ರಕಾಂತ, ಪಂಚಾಶ್ರ (ಐದು)- ಶಿವಕಾಂತ, ಷಡಶ್ರ (ಆರು)- ಸ್ಕಂದಕಾಂತ ಈ ಹೆಸರುಗಳು ಗ್ರಂಥದಿಂದ ಗ್ರಂಥಕ್ಕೆ ಕೊಂಚ ಬದಲಾಗಬಹುದು. ಕೆಲವು ಸ್ತಂಭಗಳಲ್ಲಿ ಪೀಠವು ಚತುರ ಶ್ರಾಕಾರವಿದ್ದು, ದಂಡಭಾಗವು ಅಷ್ಟಾಶ್ರ ಹಾಗೂ ಅಲಂಕಾರಿಕ ಮೇಲ್ಭಾಗವು ವೃತ್ತಾಕಾರದಲ್ಲಿ ರಚನೆಗೊಳ್ಳುತ್ತವೆ. ಪೀಠವಿಲ್ಲದ ಸ್ತಂಭಗಳೂ ಉಂಟು. ಇವನ್ನು ಚಿತ್ರಸ್ಕಂಭವೆನ್ನುತ್ತಾರೆ. ವಿಶಾಲವಾದ ಮಂಟಪಗಳಲ್ಲಿ ಇದರ ಹೆಚ್ಚು ಬಳಕೆಯನ್ನು ಕಾಣಬಹುದು.
ಮೂಲೇ ವಿನಾಸನಾ ಸ್ತಂಭಂ ಚಿತ್ರಸ್ಕಂಭಮುದೀರಿತಂ
ಪೀಠಭಾಗವು ಪದ್ಮರಚನೆಯನ್ನು ಹೊಂದಿದ್ದು ಪದ್ಮಾಸನವೆನ್ನುತ್ತಾರೆ. ಪದ್ಮಾಸನದ ಕೆಳಭಾಗವು ಉದಯಭಾಗವೆನಿಸಿದ್ದು, ನಂತರ ಸುತ್ತಲೂ ಪದ್ಮರಚನೆಯ ಪಕಳೆಗಳು ಹರಡಿವೆ.
ದಂಡಂ ವಾ ಸಾರ್ಧದಂಡಂ ವಾ ಮೂಲೇ ಪದ್ಮಾಸನೋದಯಂ
ದ್ವಿದಂಡಂ ಪತ್ರ ವಿಸ್ತಾರಂ ಪದ್ಮಾಕಾರಂ ತು ಕಾರಯೇತ್
ಸ್ತಂಭಗಳನ್ನು ಸಾಶ್ರಯ, ನಿರಾಶ್ರಯ ಎಂದೂ ಗುರುತಿಸಲಾಗುತ್ತದೆ. ಸಾಶ್ರಯ ಸ್ತಂಭಗಳಲ್ಲಿ ಪೀಠದ ಮೇಲೆ ಆಸೀನ ಭಂಗೀಯ ಸಿಂಹ, ಗಜ, ವ್ಯಾಳಿಗಳ ರಚನೆಯನ್ನು ದಂಡಭಾಗದಲ್ಲಿ ಕಾಣಬಹುದು. ನಿರಾಶ್ರಯ ಸ್ತಂಭಗಳಲ್ಲಿ ಕೇವಲ ದಂಡವಿರುತ್ತದೆ.
ಪಾದಾಶ್ಚ ವಿವಿಧಾ ಪ್ರೋಕ್ತಾ ಸಾಶ್ರಯ ನಿರಾಶ್ರಯಾಃ
ಸಿಂಹ ಹಂಸ ಗಜ ವ್ಯಾಳಾಃ ಪಾದಾನಾಮಾಶ್ರಯಃ ಶುಭಾಃ
ಪಾದಾಗ್ರ ಭಾಗದಲ್ಲಿ ಹಲವು ಸ್ತರಗಳ ವಿಷ್ಕಂಭ ರಚನೆ ಇದೆ. ಇದನ್ನು ಸ್ತಂಭಭೂಷಣವೆಂದೂ ಗುರುತಿಸಲಾಗಿದೆ. ಈ ಭಾಗದಲ್ಲಿರುವ ಅಲಂಕಾರಿಕ ಸ್ತರಗಳನ್ನು ಕೆಲವು ಗ್ರಂಥಗಳು ಆರೋಹಣ ಕ್ರಮದಲ್ಲಿ ಮತ್ತೆ ಕೆಲವು ಅವರೋಹಣ ಕ್ರಮದಲ್ಲಿ ವಿವರಿಸುತ್ತವೆ. ಬೋದಿಗೆ, ವೀರಕಂಠ, ಮಂಡೀ, ಕುಂಭ ಸ್ಕಂದ, ಪದ್ಮಬಂಧ, ಮಾಲಾಸ್ಥಾನ ಮುಂತಾದ ಸ್ತರಗಳನ್ನು ಅವರೋಹಣ ಕ್ರಮದಲ್ಲಿ ಕಾಣಬಹುದು.
ಪೋತಿಕಾಖಂಡ ಮಂಡೀನಿ ಕುಂಭಂ ಸ್ಕಂದಂ ಪದ್ಮಕಂ
ಮಾಲಾಸ್ಥಾನಂ ಕ್ರಮೇಣೈವ ಸ್ತಂಭಾಗ್ರಾತ್ ಪರಿಕಲ್ಪಯೇತ್
ಈ ವಿವರಗಳು ಗ್ರಂಥದಿಂದ ಗ್ರಂಥಕ್ಕೆ ಬದಲಾಗಿವೆ. ಮೇಲಿನ ವಿವರಗಳು ಒಂದು ಸರಳ ವಿವರಣೆ ಮಾತ್ರ. ಕೆಲವು ಸ್ತರಗಳು ಬದಲಾಗಬಹುದು. ಬೋದಿಗೆಯು ಸ್ತಂಭಾಗ್ರ ತುದಿಯಲ್ಲಿರುವ ಅಂಗ. ಒಂದು ಕಾಲಕ್ಕೆ ಇದು ಸ್ತಂಭದಿಂದ ಪ್ರತ್ಯೇಕಗೊಳ್ಳದ ನಿರ್ಮಿತಿಯಾಗಿತ್ತು.
ಕನೀಯಸಾ ಭೋದಿಕಾಖ್ಯಾತಂ ಆಂಘ್ರಿಯೋರ್ಭೋದಿಕಾನ್ವಿತಂ
ಛಾಯಾಭಾಗವು ಬೋದಿಗೆಯ ಅಲಂಕಾರ ಭಾಗವೆನ್ನಿಸಿದೆ. ಛಾಯಾಭಾಗದ ಮೇಲ್ಗಡೆ ಕ್ಷೇಪಣವಿದ್ದು ತುಸು ಮುಂಚಾಚಿದೆ. ಚಿತ್ರಬೋದಿಗೆ, ಪತ್ರಬೋದಿಗೆ, ತರಂಗಬೋದಿಗೆ ಎಂದು ಮೂರು ಪ್ರಭೇದಗಳು. ಈ ಪ್ರಭೇದಗಳನ್ನು ಅಲ್ಪಸ್ವಲ್ಪ ವ್ಯತ್ಯಾಸಗಳೊಂದಿಗೆ ಕಾಮಿಕಾಗಮವು ನಾಗವೃತ್ತ, ಪತ್ರಚಿತ್ರ, ಸಮುದ್ರೋರ್ಮಿ ಎಂದು ಗುರುತಿಸಿದೆ.
ನಾಗವೃತ್ತಾ ಪತ್ರಚಿತ್ರಾ ಸಮುದ್ರೋರ್ಮೀತಿ ತ್ರಿಧಾ
ಬೋದಿಗೆಯ ಛಾಯಾಭಾಗವು ಹಿಂಬಾಗುವಿಕೆಯಿಂದ ಕೂಡಿದ್ದು, ತರಂಗ ಅಥವಾ ಅಲೆಗಳ ಮಡಿಕೆಗಳನ್ನು ಸೃಷ್ಟಿಸಿದೆ. ಮಧ್ಯದಲ್ಲಿ ೧/೨ ಅಥವಾ ೧/೩ ಭಾಗದಷ್ಟು ಸರಳ ರೀತಿಯ ನೇರಪಟ್ಟಿ ಇದೆ. ಇದನ್ನು ಮಧ್ಯಪಟ್ಟ ಎನ್ನುತ್ತಾರೆ. ಈ ಪ್ರಭೇದವೇ ತರಂಗ ಬೋದಿಗೆ ಅಥವಾ ಸಮುದ್ರೋರ್ಮಿ.
ಮಧ್ಯೇ ಪಟ್ಟ ತ್ರಿಭಾಗೈಕಂ ವಿಸ್ತಾರಾರ್ಧಮಥಾಪಿ ಮಾ
ಪಾರ್ಶ್ವಯೋರುಭಯೋಃ ಶೇಷಂ ತರಂಗಸ್ಥಾನಮುಚ್ಯತೇ
ಚತುರ್ಭಾಗೈಕ ಭಾಗೇನ ಯುಗ್ಮತರಂಗಕೈಃ
ಯಥೇಷ್ಟೈಃ ಪಾರ್ಶ್ವಯೋಶ್ಚೈವ ಸಮುದ್ರೋರ್ಮೀರಿತಿ ಸ್ಮೃತಾ
ಮುಷ್ಟಿಬಂಧ ಎಂದು ಗುರುತಿಸುವ ಬೋದಿಗೆ ಮತ್ತೊಂದು ಪ್ರಭೇದವೆನ್ನಿಸಿದೆ. ಬೋದಿಗೆಯ ಮುಂಭಾಗ ಮುಷ್ಟಿಹಿಡಿದಿರುವಂತೆ ಚಿತ್ರಿತವಾಗಿರುತ್ತದೆ. ಮುಷ್ಟಿಹಿಡಿಯ ಮುಂದೆ ಮಕರ, ವ್ಯಾಳಿ ಮುಂತಾದ ಅಲಂಕಾರಗಳಿವೆ.
ಮುಷ್ಟಿಬಂಧೋಪರಿಕ್ಷಿಪ್ತಾ ವ್ಯಾಳಸಂಹೃತಿ ರೂಪವತ್
ಸನಾಲಿಕಂ ಸಮತಲಂ ಸನಾಟಕಮಥಾಪಿವಾ
ಭೂತೇಭ ಮಕರೈರ್ವ್ಯಾಳ ಸಂಯುಕ್ತಾ ಚಾಗ್ರಮಂಡನಂ
ಪತ್ರಗಳಿಂದ ಅಲಂಕರಿಸಿದ್ದು ಪತ್ರಬೋದಿಗೆ ಎನ್ನಿಸಿದೆ.
ಪತ್ರೈರ್ವಿಚಿತ್ರಿತಾ ಪತ್ರಬೋದಿಕಾ ತು ಪ್ರಕೀರ್ತಿತಾ
ಸರಳವಾದ ಬೋದಿಗೆ ಎಂದಲ್ಲಿ ಚಿತ್ರಬೋದಿಗೆ ಅಥವಾ ನಾಗವೃತ್ತ.
ಕಾಶ್ಯಪಶಿಲ್ಪ ಗ್ರಂಥವು ಪದ್ಮ ಮುಕುಳಾಕಾರ ಬೋದಿಗೆಯನ್ನು ವರ್ಣಿಸಿದೆ. ಈ ರಚನೆಯ ಛಾಯಾಭಾಗದಲ್ಲಿ ಊರ್ಧ್ವಪದ್ಮ ಮತ್ತು ಅಧೋಪದ್ಮ ರಚನೆಗಳಿವೆ. ಊರ್ಧ್ವಪದ್ಮ ಎಂದಲ್ಲಿ ಪದ್ಮಮುಖವು ಮೇಲಕ್ಕಿರುವುದು. ಅಧೋಪದ್ಮ ಎಂದಲ್ಲಿ ಪದ್ಮವು ಕೆಳಮುಖವಾಗಿರುವುದು. ಊರ್ಧ್ವಪದ್ಮವು ಮೇಲ್ಮುಖವಾಗಿ ಪಟ್ಟಿಕಾಸ್ತರದವರೆಗೆ ಮುಂಚಾಚಿರುತ್ತದೆ. ಅಧೋಮುಖದ ಮುಂಬಾಗು ಇಳಿಮುಖವಾಗಿದ್ದು ಬಾಳೇಹೂವಿನೋಪಾದಿಯಲ್ಲಿ ಕಾಣಬಹುದು. ವಿಜಯನಗರದ ಅರಸರ ಕಾಲದಲ್ಲಿ ಹಾಗೂ ವಿಜಯನಗರೋತ್ತರ ಕಾಲದಲ್ಲಿ ಈ ರಚನೆಗಳು ಹೆಚ್ಚು ಪ್ರಚಲಿತದಲ್ಲಿದೆ.
[image: ಪದ್ಮ ಮುಕುಳಾಕಾರ ಬೋದಿಗೆ]
ಪದ್ಮ ಮುಕುಳಾಕಾರ ಬೋದಿಗೆ
ಅನ್ಯದ್‌ಭೋಧಂ ಷಡಂಶಂ ಕೃತ್ವಾ ಊರ್ಧ್ವಂ ಪಟ್ಟಿಕಾನ್ವಿತಂ
ಊರ್ಧ್ವಪದ್ಮಂ ಅಥಾಂಶೇನ ಕಂಠಮಧ್ಯೇನಕಾರಯೇತ್
ಅಧೋಪದ್ಮಂ ದ್ವಿಭಾಗೇನ ಚೋರ್ಧ್ವಪಟ್ಟಂ ಅಂಶಮುಚ್ಯತೇ
ಅಧಸ್ತು ಅಂಬುಜಮಧ್ಯಾಂಶಂ ಕಲ್ಪಯೇತ್ ಕ್ರಮೇಣ ತು
ಪದ್ಮಸ್ಯ ಮುಕುಳಾಕಾರಂ ಅಗ್ರಾತ್ ಅಧೋಗತಂ ಕುರು
ಬೋದಿಗೆಯ ಕೆಳಗಿನ ಸ್ತರ ವೀರಕಂಠ. ಇದು ಕಿರಿದಾದ ಭಾಗವೆನಿಸಿದ್ದು ಚತುರಶ್ರಾಕಾರ ರಚನೆ.
[image: ಸ್ತಂಭದ ವಿಷ್ಕಂಭದ ಸ್ತರಗಳು, ಪಂಚಕೂಟ ಬಸದಿ, ಕಂಬದಹಳ್ಳಿ]
ಸ್ತಂಭದ ವಿಷ್ಕಂಭದ ಸ್ತರಗಳು, ಪಂಚಕೂಟ ಬಸದಿ, ಕಂಬದಹಳ್ಳಿ
ಸರ್ವೇಷಾಮಪಿ ಪಾದಾನಾಂ ವೀರಕಂಠಂ ಯುಗಾಶ್ರಕಂ
ದೇವಾಲಯ ವಾಸ್ತು: ೫ ಷಡ್ವರ್ಗ ದೇವಾಲಯ ಒಂದು ವಿವರಣೆ (೨)
ವೀರಕಂಠದ ಕೆಳಗೆ ಫಲಕ ಹಾಗೂ ಪದ್ಮಸ್ತರಗಳಿವೆ. ಇವೆರಡೂ ಸೇರಿ ಮಂಡೀ ಎಂಬ ಸಂಯುಕ್ತ ಸ್ತರವನ್ನು ಶಾಸ್ತ್ರ ಗ್ರಂಥಗಳು ಗುರುತಿಸಿವೆ. ನಂತರ ದೃಕ್, ಕಳಶ, ಆಶ್ಯ, ವೃತ್ತಕ, ಹೀರಕ ಮುಂತಾದ ಸ್ತರಗಳಿವೆ. ದೃಕ್ ಎನ್ನುವುದು ವೀರಕಂಠದಂತೆ ಕೊಂಚ ಕಿರಿದಾದ ಸ್ತಂಭ. ಈ ಎಲ್ಲಾ ಸ್ತರಗಳನ್ನು ಎಲ್ಲೆಡೆಯೂ ಕಾಣಲಾಗದು. ಕಲಶ ರಚನೆಯು ನಾಲ್ಕು ಪ್ರಭೇದಗಳನ್ನು ಹೆಸರಿಸುತ್ತದೆ. ಈ ವೈವಿಧ್ಯಮಯ ರಚನೆಗಳನ್ನು ಗುರುತಿಸಲು ಸಾಧ್ಯವಾಗಿಲ್ಲ. ಈ ಪ್ರಭೇದಗಳನ್ನು ಮಾತ್ರ ಹೆಸರಿಸಲಾಗಿದೆ.
ಪ್ರಿಯದರ್ಶನಂ ಸೌಮ್ಯಂ ಚಂದ್ರಕಾಂತಂ ಚ ಶ್ರೀಕರಂ
ಕೆಳಕಂಡ ಸಾಲುಗಳಲ್ಲಿ ಸ್ತಂಭದ ವಿಷ್ಕಂಭ ಭಾಗದ ಸಮಗ್ರ ಚಿತ್ರಣವನ್ನು ಕಾಣಬಹುದು.
ಊರ್ಧ್ವಭಾಗಂ ತು ಸಂಗ್ರಾಹ್ಯಂ ದ್ವಾವಿಂಶದಂಶಕಂ ಭಜೇತ್
ಯುಗಾಂಶಂ ಬೋದಿಕೋತ್ಸೇಧಂ ವೀರಕಂಠಂ ತತ್ಸಮಂ
ಭೂತಾಂಶಂ ಫಲಕೋತ್ಸೇಧಂ ಮಧ್ಯಮೂಲಂ ಶಿವಾಂಶಕಂ
ಕುಂಭೋತ್ಸೇಧಂ ವೇದಾಂಶಂ ಶಿವಾಂಶಂ ಕಂಠಮಾನಕಂ
ತದಾಸ್ಯೋದಯಮೇಕಾಂಶಂ ಪದ್ಮಮೇಕೇನ ಕಾರಯೇತ್
ವೃತ್ತಮರ್ಧೇನ ಕರ್ತವ್ಯಂ ಹೀನಂ ತತ್ಸಮಮುಚ್ಯತೇ
ಲಶುನಾಬ್ಜಲತಾ ಯುಕ್ತಂ ಮಾಲಾ ಮಾನಾದಿ ಪೂರ್ವವತ್
ಈ ವಿವರಣೆಯ ಪ್ರಕಾರ ವಿಷ್ಕಂಭದ ಅಲಂಕಾರಿಕ ಸ್ತರಗಳು ಇಂತಿವೆ. ಬೋದಿಗೆ (೪), ವೀರಕಂಠ (೪), ಫಲಕ (೫), ಮಧ್ಯಮೂಲ (ದೃಕ್) (೧), ಕುಂಭ (೪), ಕಂಠ (೧), ಆಸ್ಯ (೧), ಪದ್ಮ (೧), ವೃತ್ತ (೧/೨) ಮತ್ತು ಹೀನಕ (೧/೨)
[ಕೆಲವು ಸ್ತರಗಳುಳ್ಳ ಕುಂಭ ಎಂಬ ಸಂಯುಕ್ತ ಸ್ತರವನ್ನು ಕೆಲವು ಗ್ರಂಥಗಳು ಸೂಚಿಸಿದೆ. ಆದರೆ ಸ್ಪಷ್ಟವಾಗದು]. ಈ ಸ್ತರಗಳ ಅಂತ್ಯದಲ್ಲಿ ಮಾಲಾಸ್ಥಾನ ಎಂಬ ರಚನೆ ಇದೆ. ಇದರಲ್ಲಿ ಮುತ್ತುಗಳನ್ನು ಪೋಣಿಸಿದ ಹಾರಗಳು ಒಂದರ ಪಕ್ಕ ಮತ್ತೊಂದರಂತೆ ಸ್ತಂಭವನ್ನು ಸುತ್ತುವರೆದಿದೆ.
ಸ್ತಂಭಗಳಲ್ಲಿ ಚಿತ್ರ ಸ್ಕಂಭ, ಪಾಲಿಕಾ ಸ್ತಂಭ, ಸಂಯೋಗ ಸ್ತಂಭಗಳೆಂಬ ಹಲವು ವಿಧದ ರಚನೆಗಳನ್ನು ಮಾನಸಾರ ಗ್ರಂಥವು ಹೆಸರಿಸುತ್ತದೆ. ಪೀಠವಿಲ್ಲದ ಸ್ತಂಭಗಳು, ಚಿತ್ರ ಸ್ಕಂಭಗಳು, ಪಾದಮೂಲದಲ್ಲಿ ಪದ್ಮಾನಸಕ್ಕೆ ಪರ್ಯಾಯವಾಗಿ ಅಗಲವಾದ ‘ಕೂಡು’ ರಚನೆಗೆ ಪಾಲಿಕೆ ಎಂದು ಹೆಸರು. ಕೂಡು ಎಂದಲ್ಲಿ ಜೋಡಣೆಗೆ ನೆರವಾಗುವಂತಹದು. ಇದನ್ನುಳ್ಳದ್ದು ಪಾಲಿಕಾ ಸ್ತಂಭ.
ಪಾಲಿಕಾಕೃತಿವತ್ ವಾಪಿ ಶೇಷಂ ಯುಕ್ತ್ಯಾಪ್ರಯೋಜಯೇತ್
ಅಥವಾ ತನ್‌ಮೂಲೇತು ವಾ ಪಾಲಿಕಾದೀನಿ ವಿನ್ಯಸೇತ್
ಸ್ತಂಭಕ್ಕೆ ಪರ್ಯಾಯವಾಗಿ ಭಿತ್ತಿ ರಚನೆಯನ್ನು ಕಾಣಬಹುದು. ಈ ಭಿತ್ತಿಭಾಗದಲ್ಲಿ ಕುಂಭ ಪಂಜರ, ಕುಂಭ ಸ್ತಂಭ ಮುಂತಾದ ಅಲಂಕರಣವಿದೆ. ಕುಂಭಸ್ತಂಭ ರಚನೆಯ ಸರಳ ವಿವರಣೆ ಇಂತಿದೆ :
ಪಾದಮೂಲೈಕ ದಂಡೇನ ಪಾಲಿಕೋನ್ನತಮಿಷ್ಯತೇ
ತದ್ವಿಸ್ತಾರಂ ದ್ವಿದಂಡಂ ಕುಂಭತುಂಗಂ ದ್ವಿದಂಡಕಂ
ತತ್ ಪಾದಾಸ್ಯಾಗ್ರಕೇ ಕುರ್ಯಾನ್ನಾಸಿಕಾ ಪಂಜರಾನ್ವಿತಂ
ಪಾದಮೂಲದಲ್ಲಿ ಪಾಲಿಕಾ ರಚನೆ, ನಂತರ ಕುಂಭ, ಕುಂಭ ಮುಖದಿಂದ ದಂಡ, ದಂಡದ ಮೇಲ್ಭಾಗದಲ್ಲಿ ನಾಸಿಕೆಯಂತಹ ಪಂಜರ ರಚನೆ; ಅಲಂಕಾರ ಹೆಚ್ಚಾದಲ್ಲಿ ದಂಡದ ಇಕ್ಕೆಲಗಳಲ್ಲಿ ಲತಾ ರಚನೆ ಹರಡಿರುತ್ತದೆ. ಕುಂಭ ಪಂಚರವೇ ಇದು. ಸಂಯುಕ್ತ ಸ್ತಂಭವೆಂದಲ್ಲಿ ಉಪಪಾದಗಳುಳ್ಳದ್ದು. ಹೆಚ್ಚು ಕಡಿಮೆ ಪಾದದ ಎರಡರಷ್ಟು ಅಗಲವುಳ್ಳದ್ದು. ಮೂಲಪಾದಕ್ಕೆ ಅಂಟಿ ಕೊಂಡಂತೆ ಕಿರುಸ್ತಂಭಗಳಿರುತ್ತವೆ. ಇವೇ ಉಪಪಾದಗಳು. ಪದ್ಮಾಸನಕ್ಕೆ ಬದಲಾಗಿ ಅಗಲವಾದ ಪಾಲಿಕೆ, ಉಪಪೀಠದಂತಿರುತ್ತದೆ. ಪದ್ಮಾಸನವೆಂದು ಗುರುತಿಸಿದರೂ ಸರಳ ರಚನೆಯಲ್ಲ.
ಏಕೋಪಪಾದ ಸಂಯುಕ್ತಂ ದ್ವಿತ್ಯುಪಪಾದೇನ ಸಂಯುಕ್ತಂ
ಏವಂ ಕ್ರಮಮಿತಿ ಪ್ರೋಕ್ತಂ ಮೂಲೋ ಪದ್ಮಾಸನಾನ್ವಿತಂ
ಉಪಪಾದಗಳಿಗೆ ಬದಲಾಗಿ ಸಿಂಹ, ಯಾಳಿ, ಅಶ್ಚರಚನೆಗಳನ್ನೂ ಕಾಣಬಹುದಾಗಿದೆ.
ಸರ್ವೇಷಾಂ ಪಾದಮೂಲೋ ತು ಪಾಲಿಕಾಂ ಉಪಪೀಠವತ್
ಕುರ್ಯಾತ್ ಸಿಂಹಸ್ಯರೂಪಂ ವಾ ಪಾದಂ ಪತ್ರಾದಿಭೂಷಿತಂ
ಜಾಲಕ – ಜಾಲಂದ್ರ ಇತ್ಯಾದಿ

ಜಾಲಕ, ಅರುಣಾಚಲೇಶ್ವರ ದೇವಾಲಯ, ನಂದಿ
ಸ್ತಂಭಕ್ಕೆ ಬದಲಾಗಿ ಭಿತ್ತಿ ರಚನೆ ಇದ್ದು ಭಿತ್ತಿಭಾಗದಲ್ಲಿ ಜಾಲಕವಿದ್ದಲ್ಲಿ ಜಾಲಕ ಭಿತ್ತಿ ಎಂದು ಹೆಸರು. ಗವಾಕ್ಷ, ಕುಂಜರಾಕ್ಷ, ಗುಳಿಕಾಜಾಲಕ, ಪತ್ರಜಾಲಕ ಮುಂತಾಗಿ ಹಲವು ಪ್ರಭೇದಗಳು. ಕಾಶ್ಯಪಶಿಲ್ಪ ಗ್ರಂಥದಲ್ಲಿ ಗೋನೇತ್ರ, ಹಸ್ತಿನೇತ್ರ, ನಂದ್ಯಾವರ್ತ, ಋಜುಕ್ರಿಯಾ, ಪುಷ್ಪಕರ್ಣ, ಸಕರ್ಣ ಎಂಬ ಆರು ಪ್ರಭೇದಗಳು. ಜಾಲಕ ಅಥವಾ ಜಾಲಂದ್ರದ ರಂಧ್ರಗಳು ಆಯತಾಶ್ರ ಅಥವಾ ದೀರ್ಘಾಶ್ರವಿದ್ದಲ್ಲಿ ಗೋನೇತ್ರವೆಂದು ಹೆಸರು. ಚತುರಶ್ರವಿದ್ದಲ್ಲಿ ಹಸ್ತಿನೇತ್ರ ಎಂದು ಹೆಸರು. ಐದು ಬಾಹುಗಳೊಂದಿಗೆ ಪುಷ್ಪಾಕಾರವಿದ್ದಲ್ಲಿ ನಂದ್ಯಾವರ್ತವೆಂದು ಹೆಸರು. ಲತಾಪತ್ರಗಳಿಂದ ಅಲಂಕೃತವಾದದ್ದು ಪತ್ರ ಜಾಲಕ, ಗುಳಿಕಾಜಾಲಕವು ವರ್ತುಲಾಕಾರ ರಂಧ್ರವುಳ್ಳದ್ದು. ಜಾಲಕಗಳಲ್ಲಿ ಉಬ್ಬುಶಿಲ್ಪಗಳನ್ನು ಅಳವಡಿಸಿರುವುದನ್ನು ಕಾಣಬಹುದಾಗಿದೆ.
ತೋರಣ
ತೋರಣಗಳ ರಚನೆಯೇ ಅಲಂಕಾರದ ಸಲುವಾಗಿ, ಕೆಲವೆಡೆ ಸ್ವತಂತ್ರವಾಗಿ ಭಿತ್ತಿಯ ಬೋಳುತನ ಪರಿಹರಿಸುವುದಕ್ಕಾಗಿ ರಚಿಸಿರುವುದುಂಟು.
ಮಂಗಳಾರ್ಥೇ ತುರಂತಿ ಯತ್ರ ತೋರಣಂ
ದ್ವಾರಾಗ್ರೇ ಸ್ತಂಭೇ ಉಪನಿಬದ್ಧಂ ಸಿಂಹದ್ವಾರಾಖ್ಯಂ

ತೋರಣಾಲಂಕಾರ, ಭಿತ್ತಿಕೋಷ್ಠ, ಕಂಬದಹಳ್ಳಿ
ದ್ವಾರದ ಮುಂದೆ ಬಾಗಿಲುವಾಡವನ್ನಾಧರಿಸಿ ನಿಂತದ್ದು ದ್ವಾರತೋರಣ, ಸ್ತಂಭಗಳನ್ನು ಆಧರಿಸಿ ನಿಂತಿದ್ದು ಸ್ತಂಭತೋರಣ, ಭಿತ್ತಿಯ ಅಲಂಕಾರಕ್ಕಾಗಿ ಮೂಡಿದ್ದು ಕುಡ್ಯತೋರಣ. ಗರ್ಭಗೃಹ ಮಂಟಪದ ನಡುವೆ, ಸುಕನಾಸಿ ಹಾಗೂ ಮಂಟಪದ ನಡುವೆ ತೋರಣ ರಚನೆಗಳನ್ನು ಕಾಣಬಹುದು.
ಪ್ರಾಸಾದ ಮಂಡಪಾದೀನಾಂ ಮಧ್ಯಭಾಗೇತು ತೋರಣಂ
ಅನೇನ ವಿಧಿನಾ ವಿಪ್ರ ಕರ್ತವ್ಯಂ ಕುಡ್ಯಬಾಹ್ಯಕೇ
ತೋರಣಗಳಲ್ಲಿ ಪ್ರಮುಖವಾಗಿ ಪತ್ರ ತೋರಣ, ಮಕರ ತೋರಣ ಮತ್ತು ಚಿತ್ರ ತೋರಣ ಎಂದು ಮೂರು ವಿಧ.
ಪತ್ರಾಖ್ಯಂ ತೋರಣಮೇಕಂ ದ್ವಿತೀಯಂ ಮಕರತೋರಣಂ
ತೃತೀಯಂ ಚಿತ್ರತೋರಣಂ ತು ತ್ರಿಧಾ ತೋರಣಾಕೃತಿಃ
ಇವುಗಳಲ್ಲಿ ಅತ್ಯಂತ ಜನಪ್ರಿಯವಾದುದು ಮಕರ ತೋರಣ. ಕನ್ನಡ ಶಾಸನಗಳಲ್ಲಿಯೂ ಮಕರ ತೋರಣಗಳ ಉಲ್ಲೇಖಗಳುಂಟು. ಇದರ ವಿವರಗಳು ಗ್ರಂಥದಿಂದ ಗ್ರಂಥಕ್ಕೆ ಕೊಂಚ ಬದಲಾಗುವುದುಂಟು. ತೋರಣದಲ್ಲಿ ಮೂರು ಭಾಗಗಳು. ಸ್ತಂಭಭಾಗ, ಗುಹಾಭಾಗ ಹಾಗೂ ಝಷಭಾಗ. ಝಷ ಎಂದಲ್ಲಿ ಅಲಂಕಾರ ಭಾಗ. ಪತ್ರತೋರಣವೇ ಸರಳವಾದ ರಚನೆ. ಇದು ಸ್ತಂಭಗಳ ಮೇಲೆ ಅರ್ಧಚಂದ್ರಾಕಾರವುಳ್ಳದ್ದು, ಕೆಲವೆಡೆ ಪತ್ರಗಳ ಅಲಂಕಾರವುಳ್ಳದ್ದು.
ಬಾಲಚಂದ್ರ ನಿಭಾಕಾರಂ ಪತ್ರೈಶ್ಚಿತ್ರಿತಂ ಪತ್ರತೋರಣಂ
ಕಾಶ್ಯಪಶಿಲ್ಪ ಗ್ರಂಥದ ಪ್ರಕಾರ ಮಕರ ತೋರಣವು ಎರಡೂ ಕಡೆ ಐದು ಬಾಗುಗಳುಳ್ಳದ್ದು. ಎರಡು ತುದಿಯಲ್ಲಿ ಮಕರ ಮುಖಗಳಿವೆ. ಮಧ್ಯೆ ಪೂರಿಮ ಮತ್ತು ಲತಾಲಂಕಾರವಿದೆ. ಪೂರಿಮ ಎಂದಲ್ಲಿ ಶಿಖರ ಪ್ರಾಯವೆನಿಸಿದ ಆಭರಣದಂತಹ ರಚನೆ.
ಪಂಚವಕ್ತ್ರ ಸಮಾಯುಕ್ತಂ ಪಾರ್ಶ್ವಯೋರ್ಮಕರಾಸ್ಯಕಂ
ಮಧ್ಯೇಪೂರಿಮ ಸಂಯುಕ್ತಂ ನಾನಾಫಲಲತಾನ್ವಿತಂ
ಮಯಮತ ಗ್ರಂಥದ ಪ್ರಕಾರ ಮಕರ ತೋರಣವು ಎರಡೂ ಕಡೆ ಮಕರ ವಕ್ತ್ರ, ಲತಾಲಂಕಾರ, ಮೇಲ್ಗಡೆ ಮಧ್ಯದಲ್ಲಿ ಪೂರಿಮ ಅಥವಾ ಪೂರಿತ.
ದ್ವಯೋರ್ಮಕರವಕ್ತ್ರಸ್ಥಿತ ಮಧ್ಯಮ ಪೂರಿಮಂ
ನಾನಾವಿಧಲತಾಯುಕ್ತಂ ಏತನ್ ಮಕರತೋರಣಂ
ಚಿತ್ರತೋರಣವು ಮಕರತೋರಣದ ಎಲ್ಲಾ ಲಕ್ಷಣಗಳೊಂದಿಗೆ, ಭೂತ, ವಿದ್ಯಾಧರ, ಯಾಳೀ ಹಂಸ, ಸಿಂಹ ಮುಖಗಳನ್ನೂ ಮುತ್ತಿನ ಹಾರಗಳನ್ನು ಧರಿಸಿದೆ.
ನಕ್ರತುಂಡಂ ಪ್ರಕರ್ತವ್ಯಂ ಭೂತವಿದ್ಯಾಧರಸ್ತಥಾ
ಸಿಂಹೈವ್ಯಾಳಕ ಹಂಸಾದ್ಯೈಬಲಾಗ್ರ ಮುಕ್ತಾದಾಮಕೈಃ
ಭಿತ್ತಿ ತೋರಣಗಳ ಗುಹಾಭಾಗದಲ್ಲಿ ದೇವ ದೇವತೆಗಳ ವಿಗ್ರಹಗಳನ್ನು ಇರಿಸಲು ಅವಕಾಶವಿದೆ.
ಗುಹಾಸು ಪ್ರತಿಮಾದ್ಯಾಸ್ಯುಃ ಪಾದಾಸ್ಸರ್ವಾಣಿ ಶೋಭಿತಃ
ದ್ವಾರತೋರಣಗಳ ಝಷಭಾಗದಲ್ಲಿ ಮಕರತೋರಣ ಅಥವಾ ಚಿತ್ರತೋರಣಗಳ ಅಲಂಕಾರವನ್ನು ಕಾಣಬಹುದು.
ಗರ್ಭಗೃಹ ಹಾಗೂ ಮಂಟಪ ಅಥವಾ ಸುಕನಾಸಿ ಅಥವಾ ಮಂಟಪಗಳ ನಡುವೆ ತೋರಣ ಭಾಗದಲ್ಲಿ ಅಷ್ಟ ಮಂಗಳಗಳ ರಚನೆಯನ್ನು ಕಾಣಬಹುದು. ಅಷ್ಟ ಮಂಗಲಗಳಲ್ಲಿ ಕಾಣುವ ಮಂಲಕರ ಚಿಹ್ನೆಗಳು ಎಂಟು. ಇವು ಬದಲಾಗುವುದುಂಟು.
ದರ್ಪಣಂ ಪೂರ್ಣಕುಂಭಂ ಚ ವೃಷಭಂ ಯುಗ್ಮಚಾಮರಂ
ಶ್ರೀವತ್ಸಂ ಸ್ವಸ್ತಿಕಂ ಶಂಖಂ ದೀಪಂ ದೇವಾಷ್ಟಮಂಗಲಂ
ಕಾಮಿಕಾಗಮ ಗ್ರಂಥವು ಒಂಬತ್ತು ಬಗೆಯ ಅಷ್ಟಮಂಗಲಗಳನ್ನು ಹೇಳಿದೆ. ಬದಲಾದ ಮಂಗಲ ಚಿಹ್ನೆಗಳೊಂದಿಗೆ ಮತ್ತೊಂದು ಬಗೆಯ ಅಷ್ಟಮಂಗಲವು ಕೆಳಕಂಡಂತಿದೆ.
ಪತಾಕಾ ಪೂರ್ಣಕುಂಭಂ ಚ ಶಂಖಂ ಚಕ್ರಂ ಚ ಶ್ರೀ ಅಂಕುಶೌ
ಛತ್ರಂ ಚೈವ ಪ್ರದೀಪಶ್ಚ ಭೂಭುಜಾಮಷ್ಟಮಂಗಲಂ
ಭಿತ್ತಿಯಲ್ಲಿ ಅಲಂಕರಣಕ್ಕಾಗಿ ಅನಾವರಣಗೊಂಡ ಇನ್ನಿತರ ರಚನೆಗಳೆಂದರೆ ವೃತ್ತಸ್ಫಾಟಿತ, ಕಪೋತಪಂಜರ, ಕುಂಭಲತಾದಿಗಳು. ವೃತ್ತಾಸ್ಫಾಟಿತ ಹಾಗೂ ಕಪೋತಪಂಜರಗಳಿಗೆ ತೋರಣಗಳ ನೆಂಟಸ್ತನವಿದೆ. ಇವು ಕುಡ್ಯಸ್ತಂಭಗಳು ಮಧ್ಯೆ ಹಾಗೂ ಹಾರಾಂತರ ಭಾಗಗಳಲ್ಲಿ ರಚನೆಗೊಳ್ಳುತ್ತವೆ.
ವೃತ್ತಾಖ್ಯಂ ವೃತ್ತಸ್ಫಾಟಿತಂ ಚೈವ ಹಾರಾಂತರೇಷು ಕಲ್ಪಯೇತ್
ಸ್ತಂಭಾಂತರೇವ ಕರ್ತವ್ಯಂ ಹರ್ಮ್ಯಾದೀನಾಂ ವಿಶೇಷತಃ
[image: ವೃತ್ತಸ್ಫಾಟಿತ]
ವೃತ್ತಸ್ಫಾಟಿತ
ವೃತ್ತಸ್ಫಾಟಿತದಲ್ಲಿ ತೋರಣ ಸ್ಥಂಭಗಳಂತೆ ಸ್ತಂಭಿಕೆಗಳಿವೆ. ಶುಕನಾಸ ಅಥವಾ ಕರ್ಣಕೂಟಾ ಕೃತಿಗಳು ಈ ಸ್ತಂಭಿಕೆಗಳ ಝಷ ಭಾಗದಲ್ಲಿ ರಾರಾಜಿಸುತ್ತವೆ.
ವೃತ್ತಾಕಾರ ಸಮಂ ತಚ್ಚ ತೋರಣಾಂಘ್ರಿವದಾಯತಂ
ಸಕಂಧರಂ ತದೂರ್ಧ್ವೇತು ಶುಕನಾಸಾನ್ವಿತಂ ತು ವಾ
ಕರ್ಣಕೂಟಾಕೃತಿಂ ವಾಥ ವೃತ್ತಾಕಾರಂ ಪ್ರಕಲ್ಪಯೇತ್
ವೃತ್ತಸ್ಫಾಟಿತವು ಒಂದು ರೀತಿಯಲ್ಲಿ ಸರಳವಾದ ಕಪೋತಪಂಜರ ರಚನೆಯನ್ನು ಹೋಲುತ್ತದೆ. ಗಾತ್ರದಲ್ಲಿ ಚಿಕ್ಕದು. ಪೀಠಭಾಗಕ್ಕೆ ಆದ್ಯತೆ ಇಲ್ಲ. ಇವನ್ನು ಅಲಂಕರಣ ಭಾಗದ ವಿಕಾಸದ ಹಂತಗಳೆನ್ನಲು ಅಡ್ಡಿ ಇಲ್ಲ.
ಕಪೋತಪಂಜರ ರ‍ಚನೆ ಗಾತ್ರದಲ್ಲಿ ದೊಡ್ಡದು. ಅಧಿಷ್ಠಾನದಿಂದ ಪ್ರಸ್ತರದ ಕಪೋತದವರೆಗೆ ವಿಸ್ತರಿಸಬಹುದು. ಎರಡು ಸ್ತಂಭಗಳನ್ನಾಧರಿಸಿದ ಮಂಟಪದಂತೆ, ಉಪಪೀಠ, ಅಧಿಷ್ಠಾನ, ಪಾದ, ಪ್ರಸ್ತರ, ಪಂಜರಗಳನ್ನೊಳಗೊಂಡಿದ್ದು, ಭಿತ್ತಿಯಿಂದ ಮುಂದಕ್ಕೆ ಹೊರಚಾಚಿದಂತೆ ರಚನೆಗೊಳ್ಳುತ್ತದೆ. ಕಪೋತ ಪಂಜರದ ಪ್ರಸ್ತರ ಭಾಗದಲ್ಲಿ ನರ್ತಕೀ ಶಿಲ್ಪಗಳನ್ನು, ದೇವಾನುದೇವತೆಗಳ ವಿಗ್ರಹಗಳನ್ನೂ ಇರಿಸುವುದುಂಟು. ನರ್ತನ ಭಂಗಿಯ ಶಿಲ್ಪಗಳಿಗೆ ‘ನಾಟಕ’ ಎಂಬ ಪದವನ್ನು ಬಳಸುತ್ತಾರೆ.
ಕುಂಭಪಂಜರ ರಚನೆಯ ಮೂರು ಪ್ರಭೇದಗಳನ್ನು ಶಾಸ್ತ್ರ ಗ್ರಂಥಗಳು ಗುರುತಿಸಿವೆ. ಇವನ್ನು ವಿಕಾಸದ ಹಂತಗಳೆಂದು ತಿಳಿಯಬಹುದು. ಈ ಹಂತಗಳ ಮೂಲಕ ಅರಳಿರುವುದೇ ಕುಂಭ ಪಂಜರ.

ಕಪೋತಪಂಜರ
[image: ಕುಂಭಪಂಜರ]
ಕುಂಭಪಂಜರ
ಚಿತ್ರಕುಂಭಲತಾಪೂರ್ವಾ ಸ್ತಂಭಕುಂಭಲತಾಪರಾ
ಕುಂಭಕುಂಭಲತಾ ಚಾನ್ಯಾ ತಾಸಾಂ ಲಕ್ಷಣಮುಚ್ಯತೇ
ಚಿತ್ರ ಕುಂಭಲತಾ -ಸ್ತಂಭ ಕುಂಭಲತಾ-ಕುಂಭ ಕುಂಭಲತಾ, ಇವೇ ಮೂರು ಹಂತಗಳು ಅಥವಾ ಪ್ರಭೇದಗಳು. ಇವನ್ನು ಅಚ್ಚುಕಟ್ಟಾಗಿ ಗುರುತಿಸುವುದು ತುಸು ಕಠಿಣವೇ ಆಗಿದೆ. ಮಾನಸಾರ ಗ್ರಂಥದಲ್ಲಿರುವ ವಿವರಣೆ ಕೆಳಕಂಡಂತಿದೆ.
ಕುಂಭೇ ಸ್ತಂಭ ಸಹಿತಾ ನಾಸಿಕಾ ಪಂಜರಾಯುಕ್ತಮೇವ ವಾ
ಶಾಲಾ ಪಂಜರ ಯುಕ್ತಂ ತೋರಣೈಃ ಸಮಲಂಕೃತ್ಯಯುಕ್ತಾ
ಪದ್ಮಾಸನ ಅಥವಾ ಪಾಲಿಕೆಯ ಮೇಲೆ ಕುಂಭ. ಕುಂಭಮುಖದಿಂದ ಸ್ತಂಭ, ಸ್ತಂಭದ ತುದಿಯಲ್ಲಿ ವಿಷ್ಕಂಭದಂತೆ ಹಲವು ಸ್ತರಗಳು. ವೀರಕಂಠ (ವೀರಕಾಂಡ)ಕ್ಕೆ ಕೆಲವೆಡೆ ಅವಕಾಶವಿಲ್ಲ. ಮೇಲ್ಭಾಗದಲ್ಲಿ ಶುಕನಾಸ, ಕರ್ಣಕೂಟ ಅಥವಾ ಶಾಲಾ ರಚನೆ. ಕುಂಭಮುಖದಿಂದ ಅಥವಾ ಸ್ತಂಭದ ಎರಡೂ ಕಡೆಯಿಂದ ಲತಾಲಂಕರಣ. ಈ ರಚನೆಯನ್ನು ತೋರಣಗಳ ಗುಹಾಭಾಗದಲ್ಲಿ ಅಳವಡಿಸಿರುವುದುಂಟು.
ಪ್ರಸ್ತರ
ಪ್ರಸ್ತರ ಎಂದಲ್ಲಿ ಷಡ್ವರ್ಗ ರಚನೆಯ ಮೂರನೇ ಅಂಗ. ಕಾಶ್ಯಪಶಿಲ್ಪ, ವಿಮಾನಾರ್ಚನ ಕಲ್ಪ, ಅಜಿತಾಗಮಗಳಲ್ಲಿ ಪೂರ್ಣ ವಿವರಗಳಿವೆ. ಕಾಶ್ಯಪಶಿಲ್ಪ ಗ್ರಂಥದ ವಿವರಗಳು ಕೆಳಕಂಡಂತಿದೆ.
ತದುಚ್ಚಸ್ಯೇಕವಿಂಶಾಂಶೇ ಕೃತ್ವಾ ಗುಣಾಂಶಂ ಉತ್ತರಂ
ವಾಜನಸ್ಯೈಕ ಭಾಗೇನ ಭೂತಮಾಲೋನ್ನತಂ ತ್ರಿಭಿಃ
ಭೂತಮಾಲೋಪರಿಷ್ಟಾತ್ತು ವಾಜನಸ್ಯೈಕ ಭಾಗಯಾ
ಸಪ್ತಾಶಂ ತು ಕಪೋತೋಚ್ಛಂ ಆಲಿಂಗಸ್ಯೈಕ ಭಾಗಯಾ
ಅಂಶೇನಾಂತರಿತಂ ಕುರ್ಯಾತ್ ಪ್ರತ್ಯುತ್ಯೇಧಂ ಗುಣಾಂಶಕಂ
ವಾಜನಸ್ಯೈಕ ಭಾಗೇನ ಕುರ್ಯಾದ್ ವೈ ಚಾನ್ಯಭೇದತಃ
ಪ್ರಸ್ತರವನ್ನು ಕಪೋತ ಪೂರ್ವಭಾಗ, ಕಪೋತ, ಕಪೋತೋತ್ತರಭಾಗ ಎಂದು ಮೂರು ಹಂತಗಳಾಗಿ ವಿಂಗಡಿಸಿಕೊಳ್ಳಬಹುದು
ಉತ್ತರ (೩), ವಾಜನ (೧), ಭೂತಮಾಲಾ (೩), ವಾಜನ (೧) – ಇವು ಕಪೋತ ಪೂರ್ವ ಭಾಗ, ಕಪೋತ (೭)- ಇದು ಆಲಿಂಗ (೧), ಅಂತರಿಕ (೧), ಪ್ರತಿ (೩) ಮತ್ತು ವಾಜನ (೧)- ಇದು ಕಪೋತೋತ್ತರ ಭಾಗ. ಇವನ್ನೇ Architrave, Cornice ಮತ್ತು frieze ಎಂದು ಗುರುತಿಸುತ್ತಾರೆ.
ಉತ್ತರ ರಚನೆಯ ಅಗಲ, ಎತ್ತರಗಳನ್ನಾಧರಿಸಿ ಖಂಡೋತ್ತರ, ಪತ್ರೋತ್ತರ (ಪತ್ರಬಂಧ) ಮತ್ತು ರೂಪೋತ್ತರ ಎಂಬ ಮೂರು ಪ್ರಭೇದಗಳನ್ನು ಗುರುತಿಸಲಾಗಿದೆ.
ಉತ್ತರಂ ತ್ರಿವಿಧಂ ಪಾದವಿಸ್ತಾರಂ ತತ್ಸಮೋದ್ಗಮಂ
ತ್ರಿಪಾದೋದಯ ಮಧ್ಯೋಚ್ಚಂ ವಿಸ್ತಾರಂ ಪಾದತಃ ಸಮಂ
ಖಂಡೋತ್ತರಂ ಪತ್ರಬಂಧಂ ರೂಪೋತ್ತರಮಿತಿ ತ್ರಿಧಾ
ವಾಜನವು ಉತ್ತರದ ಸ್ತರವೆನಿಸಿದ್ದು ಚತುರಶ್ರಾಕಾರ ಅಥವಾ ಪದ್ಮಾಕಾರದಲ್ಲಿದೆ.
ವಾಜನಂ ಚತುರಶ್ರಂ ವಾ ಪದ್ಮಾಶ್ರಂ ಚೋತ್ತರೋಪರಿ
ವಾಜನದ ನಂತರ ಇರುವ ಸ್ತರವೇ ಅಲಂಕರಣವುಳ್ಳ ವಲಭೀ. ಅಲಂಕಾರಕ್ಕೆ ತಕ್ಕಂತೆ ವಸಂತಕ, ಭೂತಮಾಲಾ, ಮಹಾಂಬುಜ ಎಂಬ ಪರ್ಯಾಯನಾಮಗಳಿವೆ. ಯಕ್ಷ ಯಕ್ಷಿಯರು, ಹಂಸಾದಿಗಳೂ ಅಲಂಕಾರದಲ್ಲಿ ಪಾಲ್ಗೊಳ್ಳುವುದುಂಟು.
ವಲಭೀ ವೃತ್ತ ಹಂಸಾದ್ಯೈರ್ಭೂಷಯೇತ್ ಉತ್ತರೋಪರಿ
ಮಾನಸಾರ ಗ್ರಂಥದ ಪ್ರಕಾರ ಉತ್ತರಾ ನಂತರ ಕ್ಷುದ್ರ ಪದ್ಮ ಮತ್ತು ಮಹಾಂಬುಜ ಸ್ತರಗಳಿವೆ. ಇದು ಭೂತಮಾಲಕ್ಕೆ ಪರ್ಯಾಯವಾಗಿದೆ. ಗ್ರಂಥದಿಂದ ಗ್ರಂಥಕ್ಕೆ ಸ್ತರಗಳ ಜೋಡಣೆಯಲ್ಲಿ ಕೊಂಚ ವ್ಯತ್ಯಾಸಗಳುಂಟು.
ಉತ್ತರೋಚ್ಚಂ ತ್ರಯಂಶಂ ವಾ ವಾಜನಂ ಚೈಕಭಾಗಿಕಂ
ತತ್‌ಸಮಂ ಕ್ಷುದ್ರಪದ್ಮಂ ಸ್ಯಾತ್ ತ್ರಯಂಶೋರ್ಧ್ವೇ ಮಹಾಂಬುಜಂ
ತದೂರ್ಧ್ವೇ ವಾಜನಂ ಚೈಕಂ ಧಾತುಭಾಗಂ ಕಪೋತಕಂ
ಪ್ರಸ್ತರದಲ್ಲಿ ಛಾದ್ಯಭಾಗವೇ ಕಪೋತ. ಇದಕ್ಕೆ ಆಚ್ಛಾದನವೆಂದು ಹೆಸರು. ಛಾದ್ಯದ ಅಲಂಕಾರಿಕ ಮುಂಭಾಗವೇ ಕಪೋತ.
ಯಥಾಬಲಂ ಯಥಾಶೋಭಂ ಆಚ್ಛಾದ್ಯಂ ತದುಪರ್ಯಯಾ
ದಾರುಭಿರ್ವೇಷ್ಟಕಾಭಿರ್ವಾ ಯಥಾಬಲ ಘನಾನ್ವಿತಂ
ಬಹಿಃ ಕಪೋತಕರಣಂ ವಾಜನೋಪರಿ ಕಲ್ಪಯೇತ್
ಕಪೋತದ ಮೇಲೆ ನಾಸಿಕಾ ರಚನೆಗಳಿದ್ದು, ಕಪೋತ ನಾಸೀ ಅಥವಾ ಕ್ಷುದ್ರ ನಾಸಿಕಾ ಎಂದು ಕರೆಯಲ್ಪಡುತ್ತವೆ.
ಕಪೋತನಾಸಿಕಾಯುಕ್ತಂ ತತ್ತಾರಸ್ಯಾರ್ಧದಂಡತಃ

ಕಪೋತ – ಕಪೋತನಾಸಿ
ನಾಸಿಕಾ ರಚನೆಯಲ್ಲಿ ಗಾಢ ಹಾಗೂ ಶಕ್ತಿ ಧ್ವಜವೆಂಬ ಎರಡು ಭಾಗಗಳು. ಗಾಢದ ಒಳಭಾಗಕ್ಕೆ ಕುಕ್ಷಿ ಎಂದು ಹೆಸರು. ಕುಕ್ಷಿಯು ಮುಖಪಟ್ಟಿಕೆಯಿಂದ ಸುತ್ತುವರೆದಿದೆ. ಗುಂಡಗಿರುವ ಗಾಢದ ಮೇಲ್ಭಾಗದಲ್ಲಿ ಶಕ್ತಿಧ್ವಜವಿದೆ. ಶಕ್ತಿಧ್ವಜದಲ್ಲಿ ಎರಡು ಭಾಗಗಳು. ಗಲ ಮತ್ತು ಕಿನ್ನರೀ ವಕ್ತ್ರ. ಶಕ್ತಿಧ್ವಜದ ಮೂರನೇ ಒಂದು ಭಾಗ ಗಲ.
ಉಳಿದದ್ದು ಕಿನ್ನರೀ ವಕ್ತ್ರ. ನಾಸಿಕೆಯ ಒಟ್ಟು ಎತ್ತರದ ಅರ್ಧದಷ್ಟು ಗಾಢ ರಚನೆ. ಅದರ ಅರ್ಧದಷ್ಟು ಮುಖಪಟ್ಟಿಕೆ ಎರಡೂ ಕಡೆ ಆವರಿಸಿದೆ.
ಕಪೋತಲಂಬನಾತ್ ಕ್ಷುದ್ರನಾಸೋಚ್ಚಂ ತು ಸಾ ಕಲ್ಪಯೇತ್
ಪ್ರತಿವಾಜನ ಸೀಮಾಂತಂ ತಸ್ಯ ಶಕ್ತಿಧ್ವಜೋನ್ನತಂ
ತದುಚ್ಯಂ ತ್ರಿಧಾ ಭಜ್ಯ ಏಕಾಂಶಂ ಕಂಠಮಾನಕಂ
ಶೇಷಂ ಕಿನ್ನರೀವಕ್ತ್ರ ದ್ವೈತಾರಂ ಯುಕ್ತವಶಾನ್ನಯೇತ್
ನಾಸಿಕಾ ತಾರಾರ್ಧಂ ಗಾಢಂ ಸ್ಯಾತ್ ಗಾಢಾರ್ಧಮುಖಪಟ್ಟಿಕಾ
ಶಕ್ತಿಧ್ವಜವು ಕಪೋತೋತ್ತರ ಭಾಗಕ್ಕೂ ವಿಸ್ತರಿಸಿದೆ. ನೀರು ಹರಿದು ಹೋಗಲು ಜಲಹರಿ ಅಥವಾ ಗೋಪಾರ ರಚನೆಯನ್ನು ಕಪೋತಭಾಗದಲ್ಲಿ ಕಾಣಬಹುದು.
ಕಪೋತಂ ಗೋಪಾನ ಸಹಿತಂ ಗೋಪಾನ ರಹಿತಂ ತು ವಾ
ಪ್ರಸ್ತರಕ್ಕೆ ಪರ್ಯಾಯ ಪದಗಳಾಗಿ ಗೋಪಾನ, ಪ್ರಾಚ್ಛಾದನ, ನೀವ್ರ, ಮಂಚ ಮುಂತಾಗಿ ಶಾಸ್ತ್ರ ಗ್ರಂಥಗಳು ಗುರುತಿಸಿವೆ.
ಕಪೋತಂ ಪ್ರಸ್ತರಂ ಚೈವ ಮಂಚಂ ಪ್ರಚ್ಛಾದನಂ ತಥಾ
ಗೋಪಾನಂ ಚ ವಿತಾನಂ ಚ ವಲಭೀ ಮತ್ತವಾರಣಂ
ವಿಧಾನಂ ಲುಪಾಂ ಚೈವಮೇತೇ ಪರ್ಯಾಯವಾಚಕಾಃ
ಕಪೋತದ ಮೇಲೆ ನಾಸಿಕಾ ರಚನೆಯಲ್ಲದೆ ಮೂಲೆಗಳಲ್ಲಿ ಲತಾಲಂಕಾರ, ಪತ್ರಾಲಂಕಾರಗಳನ್ನೂ ಕಾಣಬಹುದು.
ನಾನಾ ಪತ್ರಲತಾದ್ಯೈಸ್ತು ಕಪೋತಂ ಕರ್ಣಪಾಲಿಕಾಂ
ಕಪೋತೋತ್ತರ ಭಾಗಗಳಲ್ಲಿ ಆಲಿಂಗ, ಅಂತರಿಕ, ಪ್ರತಿ, ವಾಜನ ಸ್ತರಗಳಿವೆ. ಪ್ರತಿ ಸ್ತರದಲ್ಲಿ ಸಿಂಹ ಅಥವಾ ಮಕರ ಮುಖಗಳಿವೆ.
ಪ್ರತ್ಯಗ್ರ ಮಕರೀಬಂಧ ಪ್ರತಿ ಸಿಂಹಾದಿಭೂಷಿತಂ
ಮಯಮತ ಗ್ರಂಥದ ಪ್ರಕಾರ ಪ್ರತಿ ರಚನೆಯಲ್ಲಿ ಸಮಕರ, ಚಿತ್ರಖಂಡ ಮತ್ತು ನಾಗವಕ್ತ್ರ ಎಂದು ಮೂರು ಪ್ರಭೇದಗಳು.
ಸಮಕರಂ ಚಿತ್ರಖಂಡಂ ನಾಗವಕ್ತ್ರಮಿತಿ ತ್ರಿಧಾ
ನಾಗವಕ್ತ್ರ ಎಂದಲ್ಲಿ ಹಾವಿನ ಹೆಡೆಯಂತೆ ಸ್ವಸ್ತಿಕಾಕೃತಿ, ಚಿತ್ರಖಂಡ ಎಂದಲ್ಲಿ ಆನೆಯ ಸೊಂಡಲಿನ ಆಕಾರ ಅಥವಾ ಅರ್ಧಚಂದ್ರಕಾರ, ಸಮಕರ ಎಂದಲ್ಲಿ ಮಕರಮುಖ.
ನಾಗವಕ್ತ್ರಂ ನಾಗಫಣಂ ಸ್ವಸ್ತಿಕಾಕೃತಿ ಶಿರಃಕ್ರಿಯಾಂ
ಚತುರಶ್ರಂ ಖಂಡಾಗ್ರಂ ಮಕರಂ ಚಿತ್ರಖಂಡಂ
ಹಸ್ತಿರೂಪಂ ಭವೇನ್ ಮುಂಡಂ ಪ್ರತ್ಯಗ್ರಂ ಚಿತ್ರಸನ್ನಿಭಂ
ಪ್ರತಿಯ ನಂತರ ವಾಜನವಿದೆ. ಇವಿಷ್ಟೂ ಪ್ರಸ್ತರ ಭಾಗದಲ್ಲಿ ಗುರುತಿಸಲಾಗುವ ಸಾಮಾನ್ಯ ಲಕ್ಷಣಗಳು.
ಕಾಮಿಕಾಗಮ, ಮಯಮತ ಗ್ರಂಥಗಳಲ್ಲಿ ಕಪೋತಪೂರ್ವಭಾಗದಲ್ಲಿ ಕೊಂಚ ಭಿನ್ನಸ್ತರಗಳಿದ್ದು, ಉತ್ತರ, ವಾಜನ, ಮುಷ್ಟಿಬಂಧ, ಪ್ರಮಾಲಿಕ, ದಂಡಿಕಾ ವಲಯ ಎಂದು ಗುರುತಿಸಲಾಗಿದೆ. ಈ ಸ್ತರಗಳನ್ನು ಗುರುತಿಸುವುದು ಕೊಂಚ ಕಷ್ಟವೆನಿಸಿದೆ.
ಪ್ರಸ್ತರದ ನಂತರ ಏಕತಲ ವಿಮಾನದಲ್ಲಿ ಕಂಠ, ಶಿಖರ, ಸ್ತೂಪಿಗಳಿದ್ದು, ತಲ ಅಥವಾ ಭೂಮಿ ರಚನೆ ಹೆಚ್ಚಿದಂತೆ ಪಾದ ಮತ್ತು ಪ್ರಸ್ತರಗಳು ಪುನರಾವರ್ತನೆಯಾಗುತ್ತವೆ. ಜಂಘಾ ಅಥವಾ ಭಿತ್ತಿ ಭಾಗದಲ್ಲಿ ಕಪೋತಪಂಜರ, ವೃತ್ತಸ್ಫಾಟಿಕ, ಕುಂಭಲತಾದಿಗಳಿದ್ದಲ್ಲಿ ಎರಡನೆ ತಲದ ಪ್ರಸ್ತರ ಭಾಗವು ಕರ್ಣಕೂಟ, ಪಂಜರ, ಕೋಷ್ಠ ಹಾರಾಂತರಗಳನ್ನೊಳಗೊಳ್ಳುತ್ತದೆ. ಕಂಠಮೂಲದಲ್ಲಿ ವೇದಿಕಾ ರಚನೆಯನ್ನು ಕಾಣಬಹುದು.
ವಕ್ಷೇಹಂ ಕೂಟ ಕೋಷ್ಠಾನಾಂ ಪಂಜರಾಣಾಂ ತು ಲಕ್ಷಣಂ
ದ್ವಿತಲಾದಿ ತಲಾಂತಾನಾಂ ಸಮಮೇವ ಪ್ರಕಲ್ಪಿತಂ
ದೇವಾಲಯ ವಾಸ್ತು: ೫ ಷಡ್ವರ್ಗ ದೇವಾಲಯ ಒಂದು ವಿವರಣೆ (೩)
ಕೂಟ ಮತ್ತು ಕೋಷ್ಠ
ಕೂಟ, ಸ್ವಸ್ತಿಕ, ಸಭಾ ಇವು ಪರ್ಯಾಯಪದಗಳೆನಿಸಿವೆ. ಇದೇ ರೀತಿ ಕೋಷ್ಠ ಮತ್ತು ಶಾಲಾ ಪರ್ಯಾಯಪದಗಳೆನಿಸಿವೆ. ಕೂಟಗಳು ಸಾಮಾನ್ಯವಾಗಿ ಪ್ರಸ್ತರ ಭಾಗದ ಮೂಲೆಗಳಲ್ಲಿ ರಚನೆಗೊಳ್ಳುತ್ತವೆ. ಆದ್ದರಿಂದ ಕರ್ಣಕೂಟವೆಂಬ ಹೆಸರು. ಚಚ್ಚೌಕ ರಚನೆಗಳೇ ಲಭ್ಯ. ಅಪರೂಪಕ್ಕೆ ವರ್ತುಲಕಾರ, ಅಷ್ಟಾಶ್ರ ರಚನೆಗಳನ್ನು ಕಾಣಬಹುದು.
ಚತುರಶ್ರಂ ವಸ್ವಶ್ರಂ ಷೋಡಶಾಶ್ರಂ ತು ವರ್ತುಲಂ
ಮಸ್ತಕಸ್ತೂಪಿಕೋಪೇತಂ ಕರ್ಣಕೂಟಮಿದಂ ಮತಂ
ಕೂಟ, ಕೋಷ್ಠಗಳ ಎತ್ತರವನ್ನು ವೇದಿಕಾ, ಕಂಠ, ಶೀರ್ಷ, ಸ್ತೂಪಿಕಾ ಎಂದು ವಿಭಜಿಸಲಾಗಿದೆ. ಕೂಟ, ಕೋಷ್ಠಗಳು ಪಂಜರಗಳೊಂದಿಗೆ ಸಾಲುಗಟ್ಟಿ ನಿಂತು ಹಾರ ಎಂದು ಗುರುತಿಸಲ್ಪಡುತ್ತದೆ.
[image: ಕರ್ಣಕೂಟ]
ಕರ್ಣಕೂಟ
ಏಕಾಂಶಂ ವೇದಿಕೋತ್ಸೇಧಂ ಸಾರ್ಧಂಶಂ ಗಲಮುನ್ನತಂ
ಶೀರ್ಷಂತು ವಿಗುಣಾಂಶೇನ ಶೇಷಂ ಸ್ತೂಪ್ಯುದಯಂ ಭವೇತ್
ಏವಂ ತು ಕೂಟ ಕೋಷ್ಠಾದೌ ದ್ವೌಕಲ್ಪಯೇತ್ ತಲಂಪ್ರತಿ
ಶೀರ್ಷವು ಕರ್ಣಕೂಟದ ಪ್ರಮುಖ ಭಾಗ. ಇದರ ಉಬ್ಬು ಕಪೋತದಂತೆ. ನಾಲ್ಕು ದಿಕ್ಕಿನಲ್ಲಿಯೂ ನಾಸಿಕಾ ರಚನೆ. ನಾಸಿಕವು ಶೀರ್ಷದ ಒಟ್ಟು ಅಗಲದಲ್ಲಿ ಮೂರನೇ ಒಂದು ಭಾಗದಷ್ಟು, ಶೀರ್ಷದ ತುದಿಯಲ್ಲಿ ಸ್ತೂಪೀ ರಚನೆ.
ಕೂಟಸ್ಯ ತ್ರಿಭಾಗೈಕಂ ಸ್ವನಾಸೀ ವಿಸ್ತೃತಂ ಭವೇತ್
ಕರ್ಣಕೂಟೇ ಕಪೋತಂ ತು ನಾಸಿಕಾ ನಿರ್ಗಮನಂ ಭವೇತ್
ಚತುರ್ದಿಕ್ಷು ಚತುರ್ನಾಸೀ ಕೂಟಾನಾಂ ಪರಿಕಲ್ಪಯೇತ್
ಪ್ರಸ್ತರದ ಮಧ್ಯಭಾಗದಲ್ಲಿ ಸಾಮಾನ್ಯವಾಗಿ ದೀರ್ಘ ಚತುರಶ್ರಾಕಾರವೆನಿಸಿದ ಕೋಷ್ಠ ರಚನೆ. ಕೋಷ್ಠದ ಎರಡೂ ಪಾರ್ಶ್ವದಲ್ಲಿ ಲಲಾಟದಲ್ಲಿರುವಂತೆ ನಾಸಿಕಾ ರಚನೆ. ಇದನ್ನು ಪಾರ್ಶ್ವವಕ್ತ್ರ ಎಂದು ಗುರುತಿಸಲಾಗಿದೆ. ಎರಡೂ ಕಡೆ ತುದಿಯಲ್ಲಿ ಮುಖಪಟ್ಟಿಕೆ ಇದೆ. ಕೋಷ್ಠ ಮಧ್ಯದಲ್ಲಿ ಮುಖನಾಸಿ ರಚನೆಯನ್ನು ಕಾಣಬಹುದು.
[image: ಶಾಲಾ, ನರಸಮಂಗಲ]
ಶಾಲಾ, ನರಸಮಂಗಲ
ಶಾಲಾನಾಂ ಪಾರ್ಶ್ವಯೋರ್ವಿಪ್ರ ಲಲಾಟಾಖ್ಯಾ ತು ನಾಸಿಕಾ
ಶಾಲಾ ವ್ಯಾಸ ವಿಶಾಲಾ ತು ಉನ್ನತಾ ಮೂಲ ಪಟ್ಟಿಕಾ
ಶಾಲಾ ದೈರ್ಘ್ಯಂ ತ್ರಿಭಾಗೈಕಂ ಮುಖನಾಸೀ ವಿಶಾಲಕಂ
ಸ್ತೂಪೀತ್ರಯ ಸಮಾಯುಕ್ತಂ ನಾಗರೇ ಭವನೇ ದ್ವಿಜಾ
ಸಾಮಾನ್ಯವಾಗಿ ಕೋಷ್ಠದ ವಿಸ್ತಾರ, ಕೂಟದ ಎರಡರಷ್ಟು. ಕೆಲವೆಡೆ ಅರ್ಧಕೋಷ್ಠ ರಚನೆಗಳನ್ನು ಕಾಣಬಹುದು.
ಏಕಾಂಶಂ ಕೂಟ ವಿಸ್ತಾರಂ
ಕೋಷ್ಠಂ ತು ದ್ವಿಗುಣಾಯಾಮಂ
ಕೋಷ್ಠವು ಮಧ್ಯದಲ್ಲಿರದೆ ಇನ್ನಿತರ ಭಾಗಗಳಲ್ಲಿದ್ದಾಗ ಅರ್ಧಕೋಷ್ಠ ರಚನೆಯನ್ನು ಕಾಣಬಹುದು. ಇದನ್ನು ಕ್ಷುದ್ರಕೋಷ್ಠ ಎಂದು ಕಾಮಿಕಾಗಮ ಗ್ರಂಥವು ಗುರುತಿಸಿದೆ.
ಮಧ್ಯೇಕೂಟಂ ತಯೋರ್ಮಧ್ಯೇ ಕ್ಷುದ್ರಕೋಷ್ಠಾದಿ ಶೋಭಿತಂ
ಛಂದಮೇತತ್ ಸಮುದ್ಧಿಷ್ಟಂ ಕೂಟಂ ವಾ ಕೋಷ್ಠಕಂ ತು ವಾ
ಪಂಜರ
ಹಾರ ರಚನೆಯಲ್ಲಿ ಪಂಜರವು ಅಲಂಕಾರಿಕ ಭಾಗ. ಹಲವು ಆಕಾರಗಳುಳ್ಳ ಪ್ರಭೇದಗಳನ್ನು ಕಾಶ್ಯಪಶಿಲ್ಪ ಗ್ರಂಥವು ಗುರುತಿಸಿದೆ.
ಪಂಜರೋ ನಾಸಿಕಾಕಾರಃ ಕೂಟಕೋಷ್ಠಾಕೃತಿಸ್ತು ವಾ
ಹಸ್ತಿಪೃಷ್ಠ ವಿಮಾನಂ ಸ್ಯಾತ್ ಶಿಖರಾಂತಮಥಾಪಿ ವಾ
ಪಂಜರವು ನಾಸಿಕೆಯಂತೆ ಶಾಲಾಕೋಷ್ಠಗಳಷ್ಟೇ ಹರವು. ಹಸ್ತಿಪೃಷ್ಠ ಅಥವಾ ಹಂಸದಂತೆ ಹಿಂಭಾಗವುಳ್ಳದ್ದು.
[image: ಅರ್ಧಕೋಷ್ಠ]
ಅರ್ಧಕೋಷ್ಠ
ಹಂಸತುಂಡನಿಭಂ ಪೃಷ್ಠೇ ಶಾಲಾಕಾರಂ ಮುಖೇ ಮುಖೇ
ಪಂಜರಂ ವಿಹಿತಂ ಕೂಟಕೋಷ್ಠಯೋರಂತರಂ ದ್ವಿಜಃ
ಕಾಶ್ಯಪಶಿಲ್ಪವು ಎಂಟು ಪಂಜರ ಪ್ರಭೇದಗಳನ್ನು ಗುರುತಿಸಿದೆ.
ನಾಸಿಕಾತ್ವಷ್ಟದಾಜ್ಞೇಯಾ ತಸ್ಯಾದೌ ಸಿಂಹ ಸಂಜ್ಞಕಂ
ಸಾರ್ಧಪಂಜರಮನ್ಯತ್ ಸ್ಯಾತ್ ತೃತೀಯಂ ಪಂಜರಂ ಮತಂ
ನಿರ್ಯೂಹಪಂಜರಂ ಪಶ್ಚಾತ್ ಪಂಚಮಂ ಲಂಬನಾಸಿಕಂ
ಸಿಂಹಶ್ರೋತ್ರಂತು ಷಷ್ಠಂ ಸ್ಯಾತ್ ಖಂಡನಿರ್ಯೂಹಕಂ ತತಃ
ಝಷಪಂಜರಮನ್ಯತ್ ತಾಸಾಂ ಲಕ್ಷಣಮುಚ್ಯತೇ

ಪಂಜರ, ನಂದಿ
[image: ಪಂಜರ, ಶ್ರವಣಬೆಳಗೊಳ]
ಪಂಜರ, ಶ್ರವಣಬೆಳಗೊಳ
೧. ಸಿಂಹ ಪಂಜರ ೨. ಅರ್ಧ ಪಂಜರ ೩. ಪಂಜರ, ೪. ನಿರ್ಯೂಹ ಪಂಜರ ೫. ಲಂಬ ನಾಸಿಕಾ ೬. ಸಿಂಹ ಶ್ರೋತ್ರ ೭. ಖಂಡ ನಿರ್ಯೂಹಕ ಮತ್ತು ೮. ಝಷ ಪಂಜರ ಇವೇ ಗ್ರಂಥವು ಗುರುತಿಸಿದ ಎಂಟು ಪ್ರಭೇದಗಳು. ಪ್ರಸ್ತುತ ಲಭ್ಯವಿರುವ ದೇವಾಲಯಗಳಲ್ಲಿ ಈ ಪ್ರಭೇದಗಳನ್ನು ಗುರುತಿಸಲು ಸಾಧ್ಯವಾಗದು. ಪಂಜರ, ನೀಡಾ, ನಾಸಿಕಾ ಇವು ಪರ್ಯಾಯ ಪದಗಳು.
ಇವಲ್ಲದೆ ಅಲ್ಪನಾಸೀ, ಮುಖನಾಸೀ, ಭದ್ರನಾಸೀ, ಮಹಾನಾಸೀ, ಕಪೋತನಾಸೀ, ಕ್ಷುದ್ರನಾಸೀ, ನೇತ್ರನಾಸೀ ಹೀಗೆ ಹಲವಾರು ರಚನೆಗಳು ಅವುಗಳ ಸ್ಥಾನಕ್ಕೆ ತಕ್ಕಂತೆ ಕಾಣಬಹುದು. ಶಿಲ್ಪಿಗಳ ಕೈಚಳಕವಿಂದ ಅಲಂಕರಣ ಹೆಚ್ಚಾದಂತೆ, ಅರಳಿದ ವಿನ್ಯಾಸಗಳು, ಗುರುತಿಸುವಲ್ಲಿ ಕೊಂಚ ಕಷ್ಟವೆನಿಸುತ್ತವೆ. ಹಾರ ರಚನೆಯಲ್ಲಿ ಕೂಟ ಕೋಷ್ಠಗಳಿಗಿರುವ ಪ್ರಾಮುಖ್ಯತೆ ಪಂಜರಕ್ಕೆ ದಕ್ಕಿದೆ. ಆದರೆ, ಅಲ್ಪನಾಸೀ, ಕ್ಷುದ್ರನಾಸಿ, ನೇತ್ರನಾಸಿ ಮೊದಲಾದವು ಕಪೋತದ ಅಲಂಕಾರದ ಭಾಗವಾಗಿ ಮೂಡಿಬಂದಿದೆ. ಅಂತಿಮ ತಲ ರಚನೆಯ ಪ್ರಸ್ತರದ ಮೂಲೆಗಳಲ್ಲಿ ಸಿಂಹ, ನಂದಿ ಮೊದಲಾದ ವಾಹನಗಳ ವಿಗ್ರಹಗಳನ್ನು ಕಾಣಬಹುದು.
ಗ್ರೀವಾಧಸ್ತಾತ್ ಪ್ರಸ್ತರೋರ್ಧ್ವೇ ಕೋಣೇ ಕೋಣೇ ವೃಷಾನ್ ನ್ಯಸೇತ್
ಗಲ – ಗ್ರೀವ
ಪ್ರಸ್ತರ ಅಥವಾ ಭೂಮಿ ರಚನೆಯನಂತರ ಕಂಠರಚನೆಯು ಷಡ್ವರ್ಗಗಳಲ್ಲಿ ನಾಲ್ಕನೆಯ ಅಂಗ. ಕಂಠದಲ್ಲಿ ವೇದಿಕಾ ಮತ್ತು ಗಲೋದಯ ಎಂದು ಎರಡು ಭಾಗಗಳು.
ಕಂಠಸ್ಯ ಲಕ್ಷಣಂ ವಕ್ಷೇ ಸಮಾಸಾಚ್ಛೃಣುತ ದ್ವಿಜಃ
ತನ್‌ಮೂಲೇ ವೇದಿಕಾ ಕಾರ್ಯಾ ಕಂಠೋತ್ಸೇಧಾ ತ್ರಿಭಾಗತಃ
ವೇದಿಕೆಯು ಗಲ, ಕಂಪ , ಪದ್ಮ ಹಾಗೂ ಕಂಪ, ಸ್ತರಗಳುಳ್ಳದ್ದು. ಗಲಭಾಗದಲ್ಲಿ ನಿಯತ ಅಂತರದಲ್ಲಿ ಗಲಪಾದ ರಚನೆಗಳಿವೆ.
ಸರ್ವೇಷಾಂ ವೇದಿಕಾನಾಂ ತು ಗಲಮಂಘ್ರಿ ವಿಭೂಷಿತಂ
ಗಲೋದಯ ಭಾಗದಲ್ಲಿ ಪ್ರಸ್ತರದ ಕಪೋತ ಪೂರ್ವಭಾಗದಂತೆ ಉತ್ತರ, ವಾಜನ, ಮುಷ್ಟಿಬಂಧ, ಮೃಣಾಲಿಕಾ, ದಂಡಿಕಾ, ವಲಯಗಳೆಂಬ ಸ್ತರಗಳಿವೆ. ಮುಷ್ಟಿಬಂಧನ ಮುಂಭಾಗದಲ್ಲಿ ವ್ಯಾಳ ಅಥವಾ ಸಿಂಹಮುಖ ಅಥವಾ ನರ್ತಕೀ ಶಿಲ್ಪಗಳನ್ನೂ ಕಾಣಬಹುದು.
ಉತ್ತರಂ ವಾಜನಂ ಚೈವ ಮುಷ್ಟಿಬಂಧಂ ಮೃಣಾಲಿಕಾ
ದಂಡಿಕಾ ವಲಯಂ ಚೈವ ಗಲಭೂಷಣಮಿಷ್ಯತೇ
ಮುಷ್ಟಿಬಂಧೋಪರಿಕ್ಷಿಪ್ತಂ ವ್ಯಾಳನಾಟಕಮೂರ್ಧ್ವತಃ
ದಂಡಿಕಾ ಚ ವಿಧಾತವ್ಯಾ ತದೂರ್ಧ್ವೇ ಶಿಖರ ಕ್ರಿಯಾ
ಗಲ ಹಾಗೂ ಶಿಖರದ ಆಕಾರಕ್ಕೂ ದೇವಾಲಯದ ಶೈಲಿಗೂ ನೇರವಾದ ಸಂಬಂಧವಿದೆ. ಇದನ್ನು ಕಾಶ್ಯಪಶಿಲ್ಪ ಗ್ರಂಥವು ಸ್ಪಷ್ಟವಾಗಿ ವಿವರಿಸಿದೆ. ನಾಗರಶೈಲಿಯಲ್ಲಿ ವೇದಿಕೆಯು ಚತುರಶ್ರವಾಗಿದ್ದು, ದ್ರಾವಿಡ ಮತ್ತು ವೇಸರಗಳಿಗೆ ಅಷ್ಟಾಶ್ರ ರಚನೆ ಇದೆ. ಅಥವಾ ನಾಗರ, ದ್ರಾವಿಡ, ವೇಸರ ಶೈಲಿಗಳಿಗೆ ಕ್ರಮವಾಗಿ ಚತುರಶ್ರ, ಅಷ್ಟಾಶ್ರ ಮತ್ತು ವೃತ್ತಾಕಾರವಾಗಿ ರಚನೆಗೊಂಡಿದೆ.
ಯುಗಾಶ್ರಂ ವೇದಿಕಾಕಾರಂ ನಾಗರೇ ಪ್ರಸ್ತರೋ ಪರಿ
ದ್ರಾವಿಡೇ ವೇಸರೇ ಹರ್ಮ್ಯೇ ವಸ್ವಶ್ರಂ ವೇದಿಕಾಕೃತಿಃ
(ಅಥವಾ ವೇಸರೇ ಹರ್ಮ್ಯೇ ವೇದಿಕಾಗ್ರತ ಏವ ಚ)
ವೇದಾಶ್ರಂ ನಾಗರೇ ಕಂಠಂ ವಸ್ವಶ್ರಂ ದ್ರಾವಿಡೇ ಗಲಂ
ವೃತ್ತಂ ತು ವೇಸರೇ ಹರ್ಮ್ಯೇ ಗಲಮಾನಕುಲಂ ನಯೇತ್
ಕಂಠದ ಭದ್ರ ಭಾಗದಲ್ಲಿ ನಾಲ್ಕೂ ಕಡೆ ನಾಸೀಪಾದವಿದ್ದು, ವೃತ್ತಸ್ಫುಟಿತ ರಚನೆಯನ್ನು ಕಾಣಬಹುದು.

ವೇದಿ, ಗಲ, ಶಿಖರ, ಸ್ತೂಪಿ, ನಂದಿ
ಗ್ರೀವಾಯಾಂ ಚತುರ್ದಿಕ್ಷು ನಾಸಿಪಾದಾಂಶ್ಚ ವಿನ್ಯಸೇತ್
ತತ್ರೈವಕಾರಯೇತ್ ವೃತ್ತಸ್ಫುಟಿತಂ ಚ ಸಮಂತತಃ
ಶಿಖರ
ಕಂಠದ ಮೇಲೆ ಶಿಖರವೆಂಬ ಮುಚ್ಚಿಗೆ ಇದೆ. ಇದು ಷಡ್ವರ್ಗಗಳಲ್ಲಿ ಐದನೆಯ ಅಂಗ. ಆಕಾರದಲ್ಲಿ ಇದು ಕರ್ಣಕೂಟವೇ; ಆದರೆ ಗಾತ್ರದಲ್ಲಿ ದೊಡ್ಡದು. ಅಜಿತಾಗಮ ಗ್ರಂಥವು ಇದರ ಉದ್ದ ಅಗಲಗಳನ್ನು ವೇದಿಕೆಯ ಅಳತೆಯೊಂದಿಗೆ ಸಮೀಕರಿಸಿ ಗುರುತಿಸುತ್ತದೆ.
ಶಿಖರಸ್ಯಾಪಿ ವಿಸ್ತಾರಂ ತದ್ ವೇದೀ ಸಮಮುಚ್ಯತೇ
ವೇದ್ಯಸ್ತಾರಂ ತ್ರಿಭಾಗೈಕಂ ಮಹಾನಾಸ್ಯಸ್ತು ವಿಸ್ತರಂ
ವಿಸ್ತಾರಸ್ಯ ತ್ರಿಪಾದೇನ ತಸ್ಯೋತ್ಸೇಧಂ ಪ್ರಕಲ್ಪಯೇತ್
ವೇದಿಕೆಯ ಅಗಲದಷ್ಟು ಶಿಖರದ ವಿಸ್ತಾರವಿರಬೇಕು. ವೇದಿಕೆಯ ಎತ್ತರದ ೧/೩ ಭಾಗದಷ್ಟು ಮಹಾನಾಸಿಯ ಅಗಲವಿರಬೇಕು. ಮಹಾನಾಸಿಯ ಎರಡೂ ಕಡೆಯ ಅಗಲವು ಗಲಪಾದದಷ್ಟು ಇರಬೇಕು.
ತದ್‌ಪಾರ್ಶ್ವದ್ವಯ ವಿಸ್ತಾರಂ ಗ್ರೀವಪಾದಾವದಿಷ್ಯತೇ
ಶಿಖರದ ಎತ್ತರಕ್ಕೆ ಸಂಬಂಧಿಸಿದಂತೆ ಕಾಶ್ಯಪಶಿಲ್ಪವು, ಅಂತಿಮ ತಾಲ ರಚನೆಯ ಪಾದದ ೧/೬ ಭಾಗ ಎಂದು ಸೂಚಿಸಿದೆ.
ಊರ್ಧ್ವಭೂಸ್ತಂಭ ತುಂಗಸ್ಯ ಷಡಂಶಂ ಶಿಖರೋದಯಂ
ಕಾಮಿಕಾಗಮವು ಗಲೋದಯದ ಅಳತೆಯನ್ನು ಆಧರಿಸಿ ಶಿಖರದ ಎಂಟು ಪ್ರಭೇದಗಳನ್ನು ಹೆಸರಿಸುತ್ತದೆ. ಈ ಪ್ರಭೇದಗಳನ್ನು ಗುರುತಿಸಲು ಸಾಧ್ಯವಾಗದು.

ವೇದಿ, ಗಲ, ಶಿಖರ, ಸ್ತೂಪಿ, ಪಟ್ಟದಕಲ್ಲು
ಪಾಂಚಾಲಂ ಚಾಪಿ ವೈದೇಹಂ ಮಗಧಂ ಚಾಪಿ ಕೈರವಂ
ಕೌಸಲಂ ಸೌರಸೇನಂ ಚ ಗಾಂಧಾರಾವಂತಿಕಾಂ ಪಥಾ
ಮಹಾನಾಸೀ, ಭದ್ರನಾಸೀ, ಲಲಾಟನಾಸೀ ಇವೆಲ್ಲವೂ ಶಿಖರದ ಅಲಂಕಾರಕ್ಕಾಗಿ ಮೂಡಿದ ನಾಸೀ ರಚನೆಗೆ, ಪರ್ಯಾಯ ಪದಗಳು ಎನಿಸಿವೆ. ಮಹಾನಾಸೀ ಎನ್ನುವ ಹೆಸರು ಶಿಖರಕ್ಕೆ ಸೀಮತ. ಭದ್ರ ಅಥವಾ ಲಲಾಟ ಭಾಗದಲ್ಲಿ ಮೂಡಿದ ಅಲಂಕಾರಕ್ಕೆ ಭದ್ರನಾಸೀ ಅಥವಾ ಲಲಾಟನಾಸೀ ಎಂದು ಹೆಸರು. ಲಲಾಟನಾಸೀ ಎನ್ನುವ ಹೆಸರು ಶಾಸ್ತ್ರಗ್ರಂಥಗಳ ವಿವರಣೆಯಂತೆ ಎತ್ತರವನ್ನು ನಿರ್ದೇಶಿಸಿದೆ. ಶಿಖರದ ಎತ್ತರಕ್ಕೆ ಸಮನಾಗಿ ರಚಿಸಿದ್ದು ಲಲಾಟನಾಸೀ (ಗಮನಿಸಿ : ಶಾಲಾ ರಚನೆಯಲ್ಲಿರುವ ಪಾರ್ಶ್ವನಾಸೀ ರಚನೆಗಳನ್ನು ಲಲಾಟನಾಸೀ ಎಂದಿದ್ದು ಎತ್ತರವನ್ನು ಗುರುತಿಸುವ ಸಲುವಾಗಿ) ಶಿಖರದ ಅಗಲವನ್ನು ಮೂರು, ನಾಲ್ಕು ಅಥವಾ ಐದರಿಂದ ಭಾಗಿಸಿ ೧/೩, ೧/೪ ಅಥವಾ ೧/೫ ಭಾಗದ ಎತ್ತರವಿರುವ ಮಹಾನಾಸೀ ರಚನೆಯನ್ನು ಉತ್ತಮ, ಅಧಮ, ಮಧ್ಯಮ ಎಂದು ಗುರುತಿಸಲಾಗಿದೆ.
ಲಲಾಟನಾಸಿಕಾ ಖ್ಯಾತಾ ಶಿಖರೇ ತಾರತಃ ಸಮಂ
ಶಿಖರಸ್ಯತು ವಿಸ್ತಾರೇ ತ್ರಿಚತುಷ್‌ಪಂಚ ಭಾಜಿತೇ
ನಾಸಿಕಾತಾರಮೇಕಾಂಶಮುತ್ತಮಾಧಮಾ ಮಧ್ಯಮಂ
ಮಹಾನಾಸೀತಿ ವಿಖ್ಯಾತಾ ತ್ರಿವಿಧಾಸ್ಯಾತ್ ವಿಮಾನಕೇ
ದೇವಾಲಯಗಳ ಶೈಲಿಗಳನ್ನು ಗುರುತಿಸುವಲ್ಲಿ ಶಿಖರವೇ ಪ್ರಧಾನ ಪಾತ್ರ ವಹಿಸಿರುವುದನ್ನು ಶಾಸ್ತ್ರಗ್ರಂಥಗಳಿಂದ ತಿಳಿಯಬಹುದಾಗಿದೆ. ಪಾಠದೋಷದಿಂದ, ಸ್ಖಾಲಿತ್ಯಗಳಿಂದಾಗಿ ಈವರೆಗೆ ಶೈಲಿಗಳನ್ನು ಗುರುತಿಸುವುದು ತೊಡಕಿನ ಕಾರ್ಯವೆನಿಸಿತ್ತು. ಮಾನಸಾರದಂಥ ಪ್ರಮುಖ ವಾಸ್ತುಗ್ರಂಥಗಳಲ್ಲಿ ಕೆಲವು ತಪ್ಪುಗಳೂ ನುಸುಳಿವೆ. ಕಾಶ್ಯಪ ಶಿಲ್ಪ ಗ್ರಂಥದ ಉಲ್ಲೇಖಗಳು ಖಚಿತವಾದದ್ದು.
ನಾಗರೇ ಚತುರಶ್ರಂ ತದ್ ವಸ್ವಶ್ರಂ ದ್ರಾವಿಡೇ ಶಿರಃ
ವೃತ್ತಂತು ವೇಸರೇ ಹರ್ಮ್ಯೇ ಶಿರಸೋ ವರ್ತನಂ ಕ್ರಮಾತ್
ನಾನಾಪತ್ರಲತಾಭಿಸ್ತು ಶಿಖರಂ ತು ಭೂಷಯೇತ್
ಶಿಖರವು ಚತುರಶ್ರ, ಅಷ್ಟಾಶ್ರ, ವೃತ್ತಾಕಾರವಿದ್ದಲ್ಲಿ ಕ್ರಮವಾಗಿ ನಾಗರ, ದ್ರಾವಿಡ ಮತ್ತು ವೇಸರ ಎಂದು ಶೈಲಿಗಳು ನಿರ್ಧರಿಸಲ್ಪಡುತ್ತದೆ. ಶಿಖರದಲ್ಲಿ ಎಲೆ ಬಳ್ಳಿಗಳ ಅಲಂಕಾರವೂ ಉಂಟು. ಅಷ್ಟಾಶ್ರದೊಂದಿಗೆ ಷಡಶ್ರವನ್ನೂ ದ್ರಾವಿಡವೆಂದು ಗುರುತಿಸಬಹುದು. ಮಾನಸಾರ ಗ್ರಂಥವು ದೇವಾಲಯದ ಅಧಿಷ್ಠಾನ, ಪಾದ, ಪ್ರಸ್ತರಾದಿ ಭಾಗಗಳು, ಅಷ್ಟಾಶ್ರ ಅಥವಾ ವೃತ್ತಾಕಾರವಿದ್ದಲ್ಲಿ ಕ್ರಮವಾಗಿ ನಾಗರ, ದ್ರಾವಿಡ ಮತ್ತು ವೇಸರ ಎಂದು ಶೈಲಿಗಳು ನಿರ್ಧರಿಸಲ್ಪಡುತ್ತದೆ. ಶಿಖರದಲ್ಲಿ ಎಲೆ ಬಳ್ಳಿಗಳ ಅಲಂಕಾರವೂ ಉಂಟು. ಅಷ್ಟಾಶ್ರದೊಂದಿಗೆ ಷಡಶ್ರವನ್ನೂ ದ್ರಾವಿಡವೆಂದು ಗುರುತಿಸಬಹುದು. ಮಾನಸಾರ ಗ್ರಂಥವು ದೇವಾಲಯದ ಅಧಿಷ್ಠಾನ, ಪಾದ, ಪ್ರಸ್ತರಾದಿ ಭಾಗಗಳು, ಅಷ್ಟಾಶ್ರ ಅಥವಾ ವೃತ್ತಾಕಾರವಿದ್ದಲ್ಲಿ ಅವುಗಳನ್ನೂ ಕ್ರಮವಾಗಿ ದ್ರಾವಿಡ, ವೇಸರ ಎಂದು ಗುರುತಿಸುತ್ತದೆ. ಈ ದೇವಾಲಯಗಳಲ್ಲಿ ಸಾಮಾನ್ಯವಾಗಿ ಶಿಖರ ಭಾಗವು ಚತುರಶ್ರ ರಚನೆಯುಳ್ಳದ್ದು. ಶಿಖರ ರಚನೆಯಲ್ಲಿ ವಲಭೀ, ವಾಜನ, ನೀವ್ರ ಮುಂತಾದ ಸ್ತರಗಳನ್ನು ಗ್ರಂಥಗಳಲ್ಲಿ ಹೆಸರಿಸಲಾಗಿದೆ. ಆದರೆ ಈ ವಿವರಗಳು ಅಸ್ಟಷ್ಟ ಹಾಗೂ ಗುರುತಿಸಲಾಗದು.
ವಲಭೀ ವಾಜನ ನೀವ್ರಂ ದಂಡಂ ವಾದ್ಯರ್ಧ ಏವಚ
ದ್ವಿದಂಡಂ ವಾ….. ನೀವ್ರಂ ಚಾಲಂಬನಂ ಸಮಂ
ತನೀವ್ರ ಸದೃಶಂ ತುಂಗಂ ಕಪೋತಂ ವಲಭೀ ವಾಜನಾತ್
(ಶಿರಸ್ತಾರಂ ಕಪೋತೋರ್ಧ್ವಂ ವಲಭೀ ವಾಜನ ಸಮಂ)
ಶಿಖರದ ಮೇಲ್ತುದಿಯಲ್ಲಿ ಫಲಿಕಾಮಂಡಲವಿದೆ. ಇದರ ವಿಸ್ತಾರ, ಶಿಖರದ ಎತ್ತರದ ೧/೫ ಭಾಗ. ಫಲಿಕಾಮಂಡಲದ ಕೆಳಗೆ ಹಾಗೂ ಮೇಲ್ಗಡೆ ವೇತ್ರ ರಚನೆ ಇದೆ. ಮಂಡಲದ ೨/೫ರಷ್ಟು ಪದ್ಮ ರಚನೆಯು ಮಂಡಲ ಮಧ್ಯದಲ್ಲಿದೆ. ಶಿಖರದ ತುದಿಯಲ್ಲಿ ಸ್ತೂಪೀರಚನೆ.

ವೇದಿ, ಗಲ, ಶಿಖರ, ಕಂಬದಹಳ್ಳಿ
ಶಿಖರೇ ವಲಿಕಾಸ್ಥೂನಂ ಭೂತಾಂಶೇಷು ಶಿಖರೋದಯಂ
ವೇದಭಾಗಾವಸಾನೇ ತು ಫಲಿಕಾಮಂಡಲಾ ಕೃತಿಂ
ವಲಿಕಾನಾಮಧಶ್ಚೋರ್ಧ್ವೇ ವೇತ್ರೇ ತಸ್ಯಾರ್ಧಮಾನತಃ
ವಲಿಕಾ ವ್ಯಾಸಭೂತಾಂಶೇ ಯುಗ್ಮಾಂಶಂ ಪದ್ಮ ವಿಸ್ತೃತಂ
ಸ್ತೂಪೀ
ಷಡ್ವರ್ಗಗಳಲ್ಲಿ ಅಂತಿಮ ಸ್ತರವೇ ಸ್ತೂಪಿ. ಸ್ತೂಪಿಕಾ, ಘಟ, ಶಿಖಾ, ಚೂಲಿಕಾ, ಚುಳುಕ ಮುಂತಾಗಿ ಪರ್ಯಾಯ ಪದಗಳು. ಕಲಶವೆನ್ನುವ ಪದ ಮೂಲತಃ ಔತ್ತರೇಯ ಸಂಪ್ರದಾಯದ್ದು. ಕನ್ನಡ ಶಾಸನಗಳಲ್ಲಿ “ಕಳಸ” ಪದದ ಬಳಕೆ ಹೆಚ್ಚು. ಲೋಹದ ಸ್ತೂಪೀ ರಚನೆಗಳನ್ನು ಚಿನ್ನ ಹಾಗೂ ಬೆಳ್ಳಿಯ ತಗಡುಗಳನ್ನು ಹೊದೆಸಿದ ಶಿಖರಗಳನ್ನು ಕಾಣಬಹುದು. ತಾಮ್ರದ ಕಬ್ಬಿಣದ ಸ್ತೂಪೀ ರಚನೆಗಳುಂಟು. ತಿರುಮಲ-ತಿರುಪತಿ ದೇವಾಲಯದ ಶಿಖರ, ಸ್ತೂಪಿ ರಚನೆಗಳಲ್ಲಿ, ಸುವರ್ಣಕಲಶ ಹಾಗೂ ಚಿನ್ನದ ತಗಡುಗಳನ್ನು ಹೊದೆಸಿದ್ದು “ಆನಂದ ನಿಲಯ” ಎಂದು ಗುರುತಿಸಲಾಗಿದೆ. ಕಾಳಹಸ್ತಿಯ ದೇವಾಲಯದ ಶಿಖರದ ಹೆಸರು “ಪುಣ್ಯಕೋಟಿ”, ಈ ಹೆಸರುಗಳನ್ನು ಮೂಲವನ್ನು ಖಚಿತವಾಗಿ ತಿಳಿಯಲಾಗಿಲ್ಲ.
ಸೌವರ್ಣಂ ರಜತಂ ವಾಪಿ ತಾಮ್ರಜಂ ತ್ರಪುಜಂ ತು ವಾ
ಪ್ರಾಸಾದ ಶಿಖರೇ ಕುಂಭೇ ವಿಧಾನೈವ ತು ಕಾರಯೇತ್
ವಿಮಾನಾರ್ಚನಕಲ್ಪ ಗ್ರಂಥವು ಕಬ್ಬಿಣದ ಶಲಾಕೆಯೊಂದಿಗೆ ಸುಣ್ಣಗಾರೆಯನ್ನು ಬಳಸಿ ಸ್ತೂಪಿಯನ್ನು ರಚಿಸಬಹುದೆಂದು ತಿಳಿಸಿದೆ.
ಅಶಕ್ತಾಶ್ಚೇತ್ ಸುಧಯಾಕೃತ್ವ ಅಗ್ರೇ ಚ
ಆಯಸಾಂ ಸೂಚಿಂ ಸಂಪ್ರಯೋಜಯೇತ್
ಸ್ತೂಪೀರಚನೆಯ ಮಾನಗಳು ಗ್ರಂಥದಿಂದ ಗ್ರಂಥಕ್ಕೆ ವ್ಯತ್ಯಾಸಗೊಂಡಿವೆ. ಸ್ತೂಪಿಯ ಆಕಾರವೂ ವಿವಿಧ ರೀತಿಯದು. ಅದರಂತೆ ಸ್ತರಗಳೂ ವ್ಯತ್ಯಾಸಗೊಳ್ಳುತ್ತವೆ.
ಘಟಾಗ್ರಂ ಮುಕುಳಾಕಾರಂ ದೀಪಾಕಾರಮಥಾಪಿ ವಾ
ಇದು ಪಾದ್ಮಸಂಹಿತೆಯ ಉಲ್ಲೇಖ. ಮರದಿಂದ ಮಾಡಿದ ಸ್ತೂಪಿಯನ್ನೂ ಈ ಗ್ರಂಥವು ವಿವರಿಸಿದೆ.
ಸೌವರ್ಣೇ ರಾಜತೀ ತಾಮ್ರಿ ಸ್ತೂಪೀ ದಾರುಮಯೀ ತಥಾ
ವಿಮಾನಾರ್ಚನ ಕಲ್ಪ ಗ್ರಂಥದ ಪ್ರಾಕರ ಸ್ತೂಪಿಯ ಸ್ತರಗಳು ಇಂತಿವೆ. ಪದ್ಮ (೪), ಕರ್ಣಿಕಾ (೧), ಕುಂಭ (೫), ನಾಲ (೭), ಪಾಲೀ (೧ ೧/೨) ಮತ್ತು ಮುಕುಳಾ (೩ ೧/೨) ಒಟ್ಟು ಎತ್ತರ ೨೨.
ದ್ವಾವಿಂಶತಿಭಾಗಂ ಕೃತ್ವಾ ಚತುರಂಶಂ ಪದ್ಮಂ, ಏಕಾಂಶಂ ಕರ್ಣಿಕೋತ್ಸೇಧಂ, ಪಂಚಾಂಶಂ ಕುಂಭೋತ್ತುಂಗಂ, ಸಪ್ತಾಶಂ ನಾಲಂ, ಸಾರ್ದಾಂಶಂ ಪಾಲೀ, ತ್ರಯರ್ಧಾಂಶಂ ಮುಕುಲಂ ಸ್ಯಾತ್
ಮಯಮತದ ಪ್ರಕಾರ ಸ್ತೂಪಿಯ ಸ್ತರಗಳು ಪದ್ಮ, ವಲಗ್ನ, ಕುಂಭ, ಕಂಠ, ಪಾಲೀ ಹಾಗೂ ಕುಡ್ಮಲ. ಇವುಗಳ ವಿವರಣೆ ಇಂತಿದೆ :
ಫಾಲಿಕೇ ಪಂಚಭಾಗೇತು ಯುಗಾರ್ಧಂ ಪದ್ಮ ವಿಸ್ತೃತಂ
ಪದ್ಮತಾರ ತ್ರಿಭಾಗೈಕಂ ಕುಂಭತಾರಮಿತಿ ಸ್ಮೃತಂ
ಕುಂಭತಾರ ತ್ರಿಭಾಗೈಕಂ ಕುಂಭಸ್ಯೋಪರಿ ಕಂಧರಂ
ಕಂದರ ತ್ರಿಗುಣಂ ಪಾಲೀ ತತ್ತ್ರಿಗುಣಂ ಕುಡ್ಮಲಂ
ಫಲಿಕಾ ಮಂಡಲದ ೨/೫ ಭಾಗ ಪದ್ಮದ ವಿಸ್ತಾರ. ಇದನ್ನು ಶಿಖರ ಭಾಗದಲ್ಲೇ ವಿವರಿಸಲಾಗಿದೆ. ಫಲಿಕಾಮಂಡಲದಲ್ಲಿರುವ ಪದ್ಮ ರಚನೆಯೇ ಸ್ತೂಪಿಯ ಪದ್ಮ ರಚನೆ ಎನ್ನಿಸಿದೆ.
ಪದ್ಮದ ಎತ್ತರದ ೧/೩ ಭಾಗ ಕುಂಭ. ಕುಂಭದ ೧/೩ ಭಾಗ ಕುಂಭದ ಕೆಳಗಿರುವ ವಲಗ್ನ. ವಲಗ್ನದ ೧/೩ ಭಾಗ ಕುಂಭದ ಮೇಲಿರುವ ಕಂಠ, ಕಂಠದ ಮೂರರಷ್ಟು ಪಾಲೀ (ಅಂದರೆ ಪಾಲಿ ಮತ್ತು ವಲಗ್ನ ಒಂದೇ ಎತ್ತರವುಳ್ಳದ್ದು) ಅದರ ಮೂರನೇ ಒಂದು ಭಾಗ ಕುಡ್ಮಲ (ಕುಡ್ಮಲ ಮತ್ತು ಕಂಠ ಸಮನಾದುದು).
ಪರಿವಾರ ದೇವತೆಗಳು–ವಿಮಾನ ತಲದೇವತೆಗಳು
ದೇವಾಲಯದಲ್ಲಿ ಮೂಲವಿಗ್ರಹವಲ್ಲದೆ, ವಿಮಾನ ರಚನೆಯಲ್ಲಿ ವಿಮಾನದ ತಲಗಳಲ್ಲಿ ಹಲವಾರು ದೇವತಾ ವಿಗ್ರಹಗಳನ್ನು ಪ್ರದರ್ಶಿಸಲಾಗಿದೆ. ದೇವಾಲಯಗಳ ಭೂಮಿ ಅಥವಾ ತಲಗಳಲ್ಲಿ ಇಡಲ್ಪಡುವ ವಿಗ್ರಹಗಳಿಗೆ ನಿಶ್ಚಿತ ಕ್ರಮವನ್ನು ಅನುಸರಿಸಲಾಗಿದೆ. ಇವನ್ನು ಶಾಸ್ತ್ರ ಗ್ರಂಥಗಳಲ್ಲಿ ಗುರುತಿಸಲಾಗಿದೆ. ಗ್ರಂಥದಿಂದ ಗ್ರಂಥಕ್ಕೆ ಈ ವಿವರಗಳು ಹೆಚ್ಚು ಬದಲಾಗದು.
ಪೂರ್ವಾಯಾಂ ದ್ವಾರಪಾಲೌತು ನಂದಿಕಾಳೌಚ ವಿನ್ಯಸೇತ್
ದಕ್ಷಿಣೇ ದಕ್ಷಿಣಾಮೂರ್ತಿಂ ಪಶ್ಚಿಮೇತ್ಯುತಮೇವ ಹಿ
ಅಥವಾ ಲಿಂಗಸಂಭೂತಮುತ್ತರೇತು ಪಿತಾಮಹಂ
ಪೂರ್ವ ದಿಕ್ಕಿನಲ್ಲಿ ದ್ವಾರಪಾಲಕರಾಗಿ ನಂದಿ ಹಾಗೂ ಕಾಲ, ದಕ್ಷಿಣದಲ್ಲಿ ದಕ್ಷಿಣಾ ಮೂರ್ತಿ, ಪಶ್ಚಿಮದಲ್ಲಿ ಅಚ್ಯುತ ಅಥವಾ ಲಿಂಗೋದ್ಭವಮೂರ್ತಿ, ಉತ್ತರದಲ್ಲಿ ಬ್ರಹ್ಮ ಅಥವಾ ಪಿತಾಮಹ ಇವರನ್ನು ದೇವಕೋಷ್ಠಗಳಲ್ಲಿ ಇರಿಸಬಹುದು. ಇವು ಏಕತಲ ವಿಮಾನದಲ್ಲಿ ಇರಿಸಲಾಗುವ ದೇವತಾ ವಿಗ್ರಹಗಳು.
ಪುರಂದರಂ ನ್ಯಸೇತ್ ಪೂರ್ವೇ ಸುಬ್ರಹ್ಮಣ್ಯಮಥಾಪಿ ವಾ
ದಕ್ಷಿಣೇ ವೀರಭದ್ರಂ ಸ್ನಾನ್ನರಸಿಂಹಶ್ಚ ಪಶ್ಚಿಮೇ
ಉತ್ತರೇತು ವಿಧಾತಾ ಸ್ಯಾದ್ ಧನಧೋ ವಾ ವಿಧೀಯತೇ
ಏವಂ ದ್ವಿತಲೇ ವಿನ್ಯಾಸಂ ತ್ರಿತಲೇ ಮರುದ್ಗಣಾನ್
ತಲೇ ತಲೇ ಅಮರಾನ್ ಸಿದ್ಧಾನ್ ಗಂಧರ್ವಾದಿ ಮುನೀನ್ ನ್ಯಸೇತ್
ದ್ವಿತಲವಿಮಾನದ ದ್ವಿತೀಯತಲದಲ್ಲಿ ಪೂರ್ವದಲ್ಲಿ ಪುರಂದರ ಅಥವಾ ಸುಬ್ರಹ್ಮಣ್ಯ ದಕ್ಷಿಣದಲ್ಲಿ ವೀರಭದ್ರ, ಪಶ್ಚಿಮದಲ್ಲಿ ನರಸಿಂಹ, ಉತ್ತರದಲ್ಲಿ ವಿಧಾತ ಅಥವಾ ಕುಬೇರ ಮೂರ್ತಿಗಳಿರಬೇಕು.
ಮೂರು ತಲಗಳುಳ್ಳ ವಿಮಾನದಲ್ಲಿ ಮೂರನೇ ತಲದಲ್ಲಿ ಮರುದ್ಗಣಗಳಿರಬೇಕು. ಇದೇ ರೀತಿ ಅಮರರಿಗೆ, ಸಿದ್ಧರಿಗೆ, ಗಂಧರ್ವರಿಗೆ ಸ್ಥಾನಗಳನ್ನು ಕಲ್ಪಿಸಲಾಗಿದೆ. ಇದು ಶೈವ ದೇವಾಲಯಗಳಲ್ಲಿ ಅನುಸರಿಸುವ ಸಾಮಾನ್ಯಕ್ರಮ. ಮಾನಸಾರ ಗ್ರಂಥದಲ್ಲಿ ದ್ವಿತಲ ದೇವಾಲಯವನ್ನು ವಿವರಿಸುವಾಗ ಮೊದಲ ಹಾಗೂ ಎರಡನೆ ತಲದ ದೇವತಾಮೂರ್ತಿಗಳನ್ನು ಒಟ್ಟಿಗೆ ಹೆಸರಿಸಿದೆ. ಈ ವಿವರಗಳೂ ಮೇಲೆ ತಿಳಿಸಿದ ವಿವರಗಳಿಗಿಂತ ಹೆಚ್ಚು ಭಿನ್ನವೆನಿಸಿಲ್ಲ. ವೈಷ್ಣವ ದೇವಾಲಯಗಳಲ್ಲಿ ಈ ವಿಮಾನ ತಲದೇವತೆಗಳು ಕೊಂಚ ಬದಲಾಗುವುದು ಸಹಜ.
ದೇವಾಲಯದ ಸಮಗ್ರ ರೂಪವನ್ನು ತಿಳಿಯುವ ಸಲುವಾಗಿ, ಹಲವಾರು ವಿವರಗಳನ್ನು ಹಲವು ಪ್ರಕಟಿತ ಗ್ರಂಥಗಳಿಂದ ಆಯ್ದು ಇಲ್ಲಿ ನೀಡಲಾಗಿದೆ. ಗ್ರಂಥಗಳಲ್ಲಿ ಹಲವು ತಪ್ಪು ಒಪ್ಪುಗಳಿದ್ದಾಗ್ಯೂ ಇನ್ನಿತರ ಗ್ರಂಥಗಳನ್ನು ನೋಡಿ ಸರಿಪಡಿಸಿಕೊಳ್ಳಲು ಸಾಧ್ಯವಿದೆ. ಅಂತಹ ಒಂದು ಪ್ರಯತ್ನ ಇದು. ಈ ವಿವರಗಳಿಂದ ದೇವಾಲಯದ ಅಂಗಗಳ ಸ್ಥೂಲ ಚಿತ್ರಣ ದೊರಕಿದಲ್ಲಿ ಈ ಲೇಖನ ಸಾರ್ಥಕತೆ ಪಡೆಯುತ್ತದೆ.
ಬಸದಿ– ಕಂಬದಹಳ್ಳಿ
[image: ೧. ಶಿಖರ ೨.ಮಹಾನಾಸಿ ೩. ವೇದ ೪. ಪ್ರತಿ-ವಾಜನ (ಅಲಂಕೃತ) ೫. ಕಪೋತ ೬. ನಾಸೀಕೋಷ್ಠ ೭. ಶಾಲಾ ೮. ಕರ್ಣಕೂಟ ೯. ಪ್ರತಿ-ವಾಜನ (ಅಲಂಕೃತ) ೧೦. ಕಪೋತ (ಪ್ರಸ್ತರ) ೧೧. ಭಿತ್ತಿ ೧೨. ಕುಡ್ಯಸ್ತಂಭ ೧೩. ಭಿತ್ತಿಕೋಷ್ಠ ೧೪. ವೇದಿ (ಪ್ರತಿ-ವಾಜನ) ೧೫. ಕಂಠ ೧೬. ಕುಮುದ (ತ್ರಿಪಟ್ಟ) ೧೭. ಜಗತಿ]
೧. ಶಿಖರ ೨.ಮಹಾನಾಸಿ ೩. ವೇದ ೪. ಪ್ರತಿ-ವಾಜನ (ಅಲಂಕೃತ) ೫. ಕಪೋತ ೬. ನಾಸೀಕೋಷ್ಠ ೭. ಶಾಲಾ ೮. ಕರ್ಣಕೂಟ ೯. ಪ್ರತಿ-ವಾಜನ (ಅಲಂಕೃತ) ೧೦. ಕಪೋತ (ಪ್ರಸ್ತರ) ೧೧. ಭಿತ್ತಿ ೧೨. ಕುಡ್ಯಸ್ತಂಭ ೧೩. ಭಿತ್ತಿಕೋಷ್ಠ ೧೪. ವೇದಿ (ಪ್ರತಿ-ವಾಜನ) ೧೫. ಕಂಠ ೧೬. ಕುಮುದ (ತ್ರಿಪಟ್ಟ) ೧೭. ಜಗತಿ
ದೇವಾಲಯ ವಾಸ್ತು: ೬. ವಾಸ್ತುಗ್ರಂಥಗಳು ಕಂಡಂತೆ ಔತ್ತರೇಯ ದ್ರಾವಿಡಶೈಲಿ (೧)
ಕರ್ನಾಟಕದ ದೇವಾಲಯಗಳ ರಚನೆಯಲ್ಲಿ ಶೈಲಿ, ಸಂಪ್ರದಾಯಗಳನ್ನು ಗುರುತಿಸುವಲ್ಲಿ ಶಾಸನಗಳು ಹೆಚ್ಚು ಸಹಕಾರಿ ಎನಿಸಿದ್ದು, ದೇವಾಲಯಗಳ ವರ್ಗೀಕರಣವೂ ನಿಶ್ಚಿತ ರೂಪವನ್ನು ಪಡೆಯುವಲ್ಲಿ ಯಶಸ್ವಿಯಾಗಿದೆ. ಔತ್ತರೇಯ ದ್ರಾವಿಡ ಶೈಲಿಯ ತವರು ಎನಿಸುವ ಕರ್ನಾಟಕದಲ್ಲಿ ಈ ಶೈಲಿಯನ್ನು ವಿವರಿಸುವ ಗ್ರಂಥಗಳಾಗವುವೂ ಈವರೆಗೆ ದೊರೆತಿಲ್ಲ. ಈ ನಾಡಿನಲ್ಲಿ ಲಭ್ಯವಿರುವ ಶಾಸನಗಳ ಉಲ್ಲೇಖಗಳೇ ಈ ನೆಲಕ್ಕೆ ಔತ್ತರೇಯ ಸಂಪ್ರದಾಯದ ಪರಿಚಯವಿತ್ತು ಎನ್ನುವುದಕ್ಕೆ ಸಾಕ್ಷಿಯಾಗಿವೆ.

ಕ್ರಿ.ಶ. ೧೧೧೬ರ ಕೃಷ್ಣರಾಜಪೇಟೆ ತಾಲ್ಲೂಕಿನ ಮಾಳಗುಂದದ ಶಾಸನವು (ರೈಸ್: ೧೮೯೮:೩೧೨) ಮನು, ಮಯ, ವಿಶ್ವಕರ್ಮರೊಂದಿಗೆ ತೋಟಕಾಚಾರ್ಯನನ್ನು ಉಲ್ಲೇಖಿಸಿದೆ. ಮನು, ಮಯ, ವಿಶ್ವಕರ್ಮರು ಪೌರಾಣಿಕ ವಿದ್ವಾಂಸರು. ಮಯನ ಹೆಸರು “ಮಯಮತ” ವಾಸ್ತುಗ್ರಂಥದೊಂದಿಗೆ ಗುರುತಿಸಲ್ಪಟ್ಟಿದೆ. ವಿಶ್ವಕರ್ಮದ ಹೆಸರು ಔತ್ತರೇಯ ಗ್ರಂಥಗಳಲ್ಲಿ ಹಲವೆಡೆ ಪ್ರಸ್ತಾಪಗೊಂಡಿದೆ. ಔತ್ತರೇಯ ಗ್ರಂಥಗಳನ್ನು ವಿಶ್ವಕರ್ಮ ಪ್ರಣೀತ ಗ್ರಂಥಗಳೆನ್ನುವುದೂ ಒಂದು ಸಂಪ್ರದಾಯ. ಶಾಸನವು ಹೆಸರಿಸಿದೆ ತೋಟಕಾಚಾರ್ಯನು ಕರ್ನಾಟಕದಲ್ಲಿದ್ದ ಹನ್ನೆರಡನೇ ಶತಮಾನದ ವಾಸ್ತುವಿದ್ವಾಂಸನಿರಲು ಸಾಧ್ಯವಿದೆ.
ಕ್ರಿ.ಶ. ೧೦೯೯ರ ಬಳ್ಳಾರಿ ಜಿಲ್ಲೆಯ ಕುರುವತ್ತಿಯ ಶಾಸನವು (ಅಣ್ಣಿಗೇರಿ ಮತ್ತು ಮಲ್ಲಾರಿ : ೧೯೬೧:೭೬) ಗುಣಪಾ-ರ್ಯನೆಂಬ ವಾಸ್ತು ಶಾಸ್ತ್ರಕಾರನನ್ನು ಹೆಸರಿಸಿದೆ. ಕುರುವತ್ತಿಯ ದೇವಾಲಯ ಬಲ್ಲವನು ಎಂದು ಹೇಳಲು ಮಾತ್ರ ಸಾಧ್ಯವಾಗಿದೆ.
ಕ್ರಿ.ಶ. ೧೧೨೯ರ ಮೂಡಗೆರೆ ತಾಲ್ಲೂಕು ಹಂತೂರು ಶಾಸನವು (ರೈಸ್: ೧೯೦೧: ೨೪೮) “ನಾಗರಾದಿ ನಾಗರಿಕದ್ರಾವಿಳ ಸಮುದ್ಧ ರಣನಪ್ಪ ಮಾಣಿಯೋಜನ ಮಗ ಬಿರುದ ರೂವಾರಿ ವೇಶ್ಯಾಭುಜಂಗ ಬಲಕೋಜ“ ಎಂದು ಉಲ್ಲೇಖಿಸಿದೆ. ವಿದ್ವಾಂಸರು ಮಾಣಿಯೋಜನನ್ನು ಶಿಲ್ಪ ಪಂಥವೊಂದರ ಪ್ರತಿಷ್ಠಾಪಕ ಅಥವಾ ಪರಿಷ್ಕರ್ತ ಎಂದು ಊಹಿಸುತ್ತಾರೆ. ಈ ಶಾಸನವು ಗುರುತಿಸುವ “ನಾಗರಿಕ ದ್ರಾವಿಳ”ವೇ ಬಳ್ಳಾರಿ ಜಿಲ್ಲೆಯ ಹೊಳಲು ಗ್ರಾಮದ ಶಾಸನವು ಗುರುತಿಸುವ “ದ್ರಾವಿಳ” ಶೈಲಿ. ಇದು ಔತ್ತರೇಯ ಸಂಪ್ರದಾಯದ ಶೈಲಿಯಾಗಿದ್ದು ನಾಗರಿಕ ಎಂಬ ಪದದಲ್ಲಿ ಸಂಪ್ರದಾಯದ ಸೂಚನೆ ಇದೆ. “ಔತ್ತರೇಯ ದ್ರಾವಿಡ” ಎನ್ನುವ ಪದ ಇದಕ್ಕೆ ಸಂವಾದಿಯಾದುದು. ಔತ್ತರೇಯ ದ್ರಾವಿಡ ಶೈಲಿಯ ಸುಳಿವು ದೊರೆತದ್ದು ದೊಡ್ಡ ಗದ್ದವಳ್ಳಿ ಶಾಸನದಿಂದ. ಅಸ್ಪಷ್ಟವಾಗಿ ದೊರೆತ ಸುಳಿವಿಗೆ ಸಮರಾಂಗಣ ಸೂತ್ರಧಾರ ಹಾಗೂ ಅಪರಾಜಿತಪೃಚ್ಛಾ ಗ್ರಂಥಗಳಲ್ಲಿರುವ ಉಲ್ಲೇಖಗಳು ಪುಷ್ಠಿ ನೀಡಿವೆ. ಅಪರಾಜಿತಪೃಚ್ಛಾ ಗ್ರಂಥಕಾರನು ದೇಶ ಜಾತಿಗಳನ್ನು ಗುರುತಿಸುತ್ತಾ “ಕರ್ನಾಟೇ ದ್ರಾವಿಡಂ ಸ್ಮೃತಂ ಎಂದು ನಿಚ್ಚಳವಾಗಿ ವಿವರಿಸುತ್ತಾನೆ. (ಮಂಕಡ್: ೧೯೫೦:೫೮೬) ಈ ಅಧ್ಯಾಯದ ಇತರ ಶೈಲಿಗಳ ವಿವರಗಳು ಅಸ್ಪಷ್ಟವೆನಿಸಿದರೂ “ಕರ್ನಾಟಕದಲ್ಲಿ ದ್ರಾವಿಡ ಶೈಲಿ” ಎನ್ನುವುದು ಸ್ಪಷ್ಟವಾಗಿದೆ. ಔತ್ತರೇಯ ಗ್ರಂಥಗಳೆನಿಸಿದ ಸಮರಾಂಗಣಸೂತ್ರಧಾರ ಮತ್ತು ಅಪರಾಜಿತಪೃಚ್ಛಾ ಗ್ರಂಥಗಳಲ್ಲದೆ, ಹದಿನಾರನೆಯ ಶತಮಾನದಲ್ಲಿದ್ದ ಸೂತ್ರಧಾರ ಮಂಡನನ “ಪ್ರಾಸಾದಮಂಡನ” ಗ್ರಂಥದಲ್ಲಿ ಭೂಮಿಜ, ಲತಿನ, ವಿಮಾನನಾಗರ, ಪುಷ್ಪಕ ಶೈಲಿಗಳೊಂದಿಗೆ ದ್ರಾವಿಡ ಶೈಲಿಯನ್ನು ಹೆಸರಿಸುತ್ತಾನೆ. (ಜೈನ: ೧೯೬೩:೩). ದ್ರಾವಿಡವೆನ್ನುವ ಈ ಶೈಲಿಗೆ ಸಂಬಂಧಸಿದಂತೆ ಈ ಗ್ರಂಥದಲ್ಲಿ ಕೆಲವು ಉಲ್ಲೇಖಗಳಿವೆ. ಆದರೆ ಮೊದಲೆರಡು ಗ್ರಂಥಗಳಲ್ಲಿ ದ್ರಾವಿಡ ಶೈಲಿಯನ್ನು ವಿವರಿಸಲು ಪ್ರತ್ಯೇಕವಾಗಿ ಎರಡೆರಡು ಅಧ್ಯಾಯಗಳು ಮೀಸಲಾಗಿದೆ. ಈ ಅಧ್ಯಾಯಗಳಲ್ಲಿ ದೊರೆಯುವ ವಿವರಣೆಗಳಿಂದ ಔತ್ತರೇಯ ದ್ರಾವಿಡ ಶೈಲಿಯ ಅಧ್ಯಯನ ಮುಂದುವರೆಯಬೇಕಾಗಿದೆ. ಈ ಅಧ್ಯಾಯಗಳಲ್ಲಿರುವ ಎಲ್ಲಾ ಶ್ಲೋಕಗಳನ್ನೂ ಅರ್ಥೈಸಲು ಸಾಧ್ಯವಾಗಿಲ್ಲ. ಖಚಿತವಾಗಿ ಅರ್ಥೈಸಲು ಸಾಧ್ಯವಿರುವ ವಿವರಗಳಿಂದ ಈ ಶೈಲಿಯ ಒಂದು ಸ್ವರೂಪ ಕಂಡುಕೊಳ್ಳಲು ಸಾಧ್ಯವಿದೆ. ಈ ಶೈಲಿಯಲ್ಲಿ ಕಂಡುಬರುವ ಕಂಟಕ, ಜಂಘಾ, ಶಿಖರ ಮುಂತಾದ ಭಾಗಗಳು ದಾಕ್ಷಿಣಾತ್ಯ ಸಂಪ್ರದಾಯದಿಂದ ಪ್ರಭಾವಿತವಾಗಿದ್ದು, ಅಲ್ಲಿಯ ಲಕ್ಷಣಗಳನ್ನೂ ಮೈಗೂಡಿಸಿಕೊಂಡಿವೆ. ಇವುಗಳನ್ನು ತಿಳಿಯಲು ದಾಕ್ಷಿಣಾತ್ಯ ಸಂಪ್ರದಾಯದಲ್ಲಿರುವ ವಿವರಣೆಗಳೂ ಅಗತ್ಯವೆನಿಸಿದೆ. ಕೆಲವು ಅಲಂಕಾರಿಕ ರಚನೆಗಳು ದಾಕ್ಷಿಣಾತ್ಯ ದೇವಾಲಯಗಳಿಗಿಂತ ಈ ರಚನೆಗಳಲ್ಲಿ ಸ್ಪಷ್ಟವಾಗಿ ಮೂಡಿವೆ. ಈ ಹಿನ್ನೆಲೆಯಲ್ಲಿ ಔತ್ತರೇಯ ದ್ರಾವಿಡ ಎನ್ನುವ ಹೆಸರು ಔಚಿತ್ಯ ಪೂರ್ಣವಾದುದು. ಈ ದಿಸೆಯಲ್ಲಿ ಹಲವು ಗ್ರಾಂಥಿಕ ವಿವರಗಳನ್ನು ಗ್ರಹಿಸಿ, ಸಂಗ್ರಹಿಸಿ, ವ್ಯವಸ್ಥಿತವಾಗಿ ಗುರುತಿಸಿದಲ್ಲಿ ಔತ್ತರೇಯ ದ್ರಾವಿಡ ಶೈಲಿಯ ಅಧ್ಯಯನ ಸಮರ್ಪಕವಾದ ಹಾದಿಯನ್ನು ಕಂಡುಕೊಳ್ಳುತ್ತದೆ ಎನ್ನಬಹುದು.
ಔತ್ತರೇಯ ಸಂಪ್ರದಾಯದಲ್ಲಿ ಮೊದಲು ಖಚಿತಗೊಂಡು ಪ್ರದರ್ಶನಕ್ಕೆ ಅಣಿಯಾದ ಶೈಲಿ ಕಳಿಂಗ ಶೈಲಿ. ಇದರ ತವರು ಮನೆ ಭುವನೇಶ್ವರ. ಕ್ರಿ.ಶ. ಏಳನೇ ಶತಮಾನ; ಇಲ್ಲಿನ ಪರಶುರಾಮೇಶ್ವರ ದೇವಾಲಯವೇ ಪ್ರಾಚೀನವಾದುದು. ಇದು ಇತರ ಶೈಲಿಗಳಿಗೆ ನಾಂದಿಯಾಯಿತು.
ಕರ್ನಾಟಕದಲ್ಲಿ ಕಂಡದ್ದು ಪ್ರಾದೇಶಿಕ ಲಕ್ಷಣಗಳನ್ನು ಮೈಗೂಡಿಸಿಕೊಂಡ ಕಳಿಂಗ ಶೈಲಿ. ಐಹೊಳೆಯ ಹುಚ್ಚಿಮಲ್ಲಿಗುಡಿ, ತಾರಬಸಪ್ಪನಗುಡಿ, ಹುಚ್ಚಪ್ಪಯ್ಯನಗುಡಿ, ಮಹಾಕೂಟದಲ್ಲಿರುವ ಸಂಗಮೇಶ್ವರ, ಮಹಾಲಿಂಗ, ಪಟ್ಟದಕಲ್ಲಿನ ಜಂಬುನಾಥ, ಗಳಗನಾಥ, ಪಾಪನಾಥ ಹೀಗೆ ಹಲವಾರು ಹತ್ತು ದೇವಾಲಯಗಳಿವೆ. ಈ ರಚನೆಗಳನ್ನು ಭುವನೇಶ್ವರದ ಪರಶು ರಾಮೇಶ್ವರ ದೇವಾಲಯದೊಂದಿಗೆ ಸಮೀಕರಿಸಿ ನೋಡಬೇಕಾಗಿದೆ. ಇಲ್ಲಿಯ ದೇವಾಲಯಗಳು ಬಾದಾಮಿ ಚಾಲುಕ್ಯರ ಕಾಲದ್ದು. ಕರ್ನಾಟಕದಲ್ಲಿಯೂ ಕಳಿಂಗ ಶೈಲಿಯ ಉಲ್ಲೇಖ ಶಾಸನದಲ್ಲಿ ದೊರೆತಿದೆ. ಆದರೆ ಈ ಶಾಸನವು ಕಾಲದ್ದು. ಈ ದೇವಾಲಯಗಳನ್ನು ವಿವರಿಸುವಾಗ, ಒರಿಸ್ಸಾದಲ್ಲಿ ಪ್ರಚಲಿತದಲ್ಲಿರುವ ವಾಸ್ತು ಸಂಪ್ರದಾಯವನ್ನು ಅವಲಂಬಿಸಬೇಕು. ಆಮಲಸಾರವುಳ್ಳ ಬಾಗಿದ ಶಿಖರವುಳ್ಳ ರಚನೆಯೇ ಔತ್ತರೇಯ ಸಂಪ್ರದಾಯದ ಮೂಲ ಮತ್ತು ಪ್ರಧಾನ ಲಕ್ಷಣವೆನಿಸಿದೆ. ತದನಂತರದ ಕಾಲದಲ್ಲಿ ಪ್ರಕಟಗೊಂಡ ವಾಸ್ತುಗ್ರಂಥಗಳು ಆಮಲಸಾರವುಳ್ಳ ದೇವಾಲಯಗಳನ್ನು ಘಂಟಾ ಶಿಖರಗಳುಳ್ಳ ದೇವಾಲಯಗಳಿಂದ ಪ್ರತ್ಯೇಕಿಸಿದವು (ಮಂಕಡ್ : ೧೯೫೦ : ೩೪೬).
[image: ಹುಚ್ಚಿಮಲ್ಲಿಗುಡಿ, ಐಹೊಳೆ]
ಹುಚ್ಚಿಮಲ್ಲಿಗುಡಿ, ಐಹೊಳೆ
[image: ಕಳಿಂಗ ಶೈಲಿ, ಗಳಗನಾಥ ದೇವಾಲಯ, ಪಟ್ಟದಕಲ್ಲು]
ಕಳಿಂಗ ಶೈಲಿ, ಗಳಗನಾಥ ದೇವಾಲಯ, ಪಟ್ಟದಕಲ್ಲು
ದ್ವಯೋಃ ಪ್ರರಥಯೋರ್ಮಧ್ಯೇ ವೃತ್ತಮಾಮಲಸಾರಕಂ
ನಾಗರೇ ಲತಿನೇ ಕುರ್ಯಾತ್ ಸಾಂಧಾರೇ ಚೈವ ಮಿಶ್ರಕೇ
ವಿಮಾನನಾಗರಾಃ ಛಂದೇ ವಿಮಾನಪುಷ್ಪಕೇ ತಥಾ
ಆಮಲಸಾರ ಹಾಗೂ ಬಾಗಿದ ಶಿಖರಗಳುಳ್ಳ ಲತಿನ, ಸಾಂಧಾರ, ವಿಮಾನ ನಾಗರ, ವಿಮಾನ ಪುಷ್ಪಕ ರಚನೆಗಳನ್ನು ದ್ರಾವಿಡ, ಭೂಮಿಜ ಮತ್ತು ವರಾಟಶೈಲಿಗಳಿಂದ ಪ್ರತ್ಯೇಕಿಸಲಾಯಿತು. ಈ ಮೂರು ಶೈಲಿಗಳು ಘಂಟಾಶಿಖರಗಳನ್ನು ಹೊಂದಿವೆ.
ವಿಮಾನೇ ಭೂಮಿಜೇ ಚೈವ ವೃತ್ತೇ (?) ಚ ಕರ್ಣಿಕಾಂತಕೇ
ದ್ರಾವಿಡೇ ತು ತಥಾ ಚೈವಂ ತಂತು ರೇಖಾನುಪೂರ್ವಕಂ
ವರಾಟೇತು ಭವೇತ್ ಘಂಟಾ ಯಾದೃಕ್ ಮಂದಾರಪುಷ್ಪಕಃ
ಮೇಲಿನ ಶ್ಲೋಕಗಳನ್ನು ಪೂರ್ಣವಾಗಿ ಅರ್ಥೈಸಲು ಸಾಧ್ಯವಾಗಿಲ್ಲ. ಆದರೂ ಸಾರಾಂಶವನ್ನು ತಿಳಿಯಬಹುದು. ದ್ರಾವಿಡ ಶೈಲಿಯ ಶಿಖರದ ಮುಂಭಾಗದಲ್ಲಿ ನಾಸಿಕಾಂಗ ರಚನೆಯನ್ನು ಗುರುತಿಸಿದೆ (ಮಂಕಡ್ :೧೯೫೦ :೩೫೨).
ದ್ರಾವಿಡೀ ಚ ಭವೇತ್ ಘಂಟಾ ನಾಸಿಕೋಪಾಂಗ ಶೋಭಿತಾ
[image: ಔತ್ತರೇಯ ದ್ರಾವಿಡ- ಘಂಟಾಶಿಖರ, ಕಲಶ, ಲಕ್ಕುಂಡಿ]
ಔತ್ತರೇಯ ದ್ರಾವಿಡ- ಘಂಟಾಶಿಖರ, ಕಲಶ, ಲಕ್ಕುಂಡಿ
ದೇವಾಲಯದ ತಲಚ್ಛಂದವು ಚತುರಶ್ರವಾಗಿದ್ದಲ್ಲಿ ಘಂಟಾ ರಚನೆಯೂ ಚತುರಕ್ರಾಕಾರವಾಗಿದ್ದು, ಭದ್ರಭಾಗದಲ್ಲಿ ನಾಸಿಕಾ ರಚನೆ ಇದೆ. ಆದ್ದರಿಂದ ದ್ರಾವಿಡ ಶೈಲಿ. ಇಲ್ಲಿ ದಾಕ್ಷಿಣಾತ್ಯ ಸಂಪ್ರದಾಯದ ಸ್ಪಷ್ಟ ಪ್ರಭಾವವನ್ನು ಕಾಣಬಹುದು. ದೇವಾಲಯ ನಕ್ಷತ್ರಾಕಾರ ಅಥವಾ ಬಹುಕೋನಗಳುಳ್ಳದ್ದೆನಿಸಿ ಘಂಟಾ ಶಿಖರವೂ ಅದೇ ರೀತಿಯಲ್ಲಿದ್ದು ನಾಸಿಕಾರಚನೆ ಇಲ್ಲ. ಘಂಟಾರಚನೆ ಕೆಳಮುಖವಾಗಿರುವ ಪುಪ್ಪಾಕಾರವನ್ನು ಹೋಲುತ್ತದೆ. ಇದನ್ನು ಮಂದಾರಪುಷ್ಪಕ ಎನ್ನಬಹುದೇ? ದೊಡ್ಡಗದ್ದವಳ್ಳಿಶಾಸನ “ಪುಷ್ಪಕ” ಎಂಬ ಶೈಲಿಯನ್ನು ಹೆಸರಿಸಿದೆ.
ಕರ್ನಾಟಕದಲ್ಲಿ ಪ್ರಸ್ತುತ ಕಾಣಲಾಗುತ್ತಿರುವ ದೇವಾಲಯಗಳಲ್ಲಿ ವರಾಟ ಶೈಲಿಯನ್ನು ಗುರುತಿಸಲು ಸಾಧ್ಯವಾಗಿಲ್ಲ. ಆದರೆ ಬಹುಕೋನ ರಚನೆಯನ್ನೇ ಮಂದಾರ ಪುಷ್ಪಕಾಕಾರ ಎಂದು ತಿಳಿಯಲು ಸಾಧ್ಯವಿದೆ. ಉದಾಹರಣೆಗಾಗಿ ಸೋಮನಾಥಪುರದ ಕೇಶವ ದೇವಾಲಯ, ಕಲ್ಯಾಣದ ಚಾಲುಕ್ಯರ ಕಾಲದ ಡಂಬಳದ ದೊಡ್ಡ ಬಸಪ್ಪ ಇವುಗಳನ್ನು ಹೆಸರಿಸಬಹುದು.
[image: ವೇದಿ ಮತ್ತು ಘಂಟಾ ರಚನೆ, ದೊಡ್ಡಬಸಪ್ಪ ದೇವಾಲಯ, ಡಂಬಳ]
ವೇದಿ ಮತ್ತು ಘಂಟಾ ರಚನೆ, ದೊಡ್ಡಬಸಪ್ಪ ದೇವಾಲಯ, ಡಂಬಳ
ಭೂಮಿಜ ಶೈಲಿ ಮೂಲತಃ ಬಾಗಿದ ಶಿಖರ ಮತ್ತು ಆಮಲಸಾರವುಳ್ಳದ್ದು. ಈಗ ಶಾಸ್ತ್ರಭಾಗದಲ್ಲಿ ಗುರುತಿಸಲಾದ ಭೂಮಿಜ ಶೈಲಿಯಲ್ಲಿ ಘಂಟಾಶಿಖರವಿದೆ. ಶಿಖರದ ಆಕಾರ ಘಂಟಾ ರಚನೆಗೆ ತಕ್ಕಂತೆ ಪ್ರಸ್ತರ ಅಥವಾ ಛಾದ್ಯದ ನಂತರ ಕೆಳಗಿನಿಂದ ಮೇಲಕ್ಕೆ ಕಿರಿದಾಗುತ್ತಾ ಸಾಗುವ ಶಿಖರ ರಚನೆ ಇರಬೇಕು. ಇದು ದಾಕ್ಷಿಣಾತ್ಯ ಸಂಪ್ರದಾಯದ ಬಳುವಳಿ. ಕರ್ನಾಟಕದಲ್ಲಿ ಇಂತಹ ಎರಡು ಭೂಮಿಜ ಮಾದರಿಯ ದೇವಾಲಯಗಳಿವೆ. ಭೂಮಿಜ, ದ್ರಾವಿಡ, ವರಾಟ ಶೈಲಿಗಳೆಲ್ಲಾ ದಾಕ್ಷಿಣಾತ್ಯ ಸಂಪ್ರದಾಯದಂತೆ ಕಿರಿದಾಗುತ್ತಾ ಸಾಗುವ ಪಿರಮಿಡ್ ಆಕಾರದ ಶಿಖರದೊಂದಿಗೆ ಘಂಟಾ ರಚನೆಯನ್ನು ಹೊಂದಿದೆ. ಭೂಮಿಜ ಶೈಲಿ ಔತ್ತರೇಯ ಮತ್ತು ದಾಕ್ಷಿಣಾತ್ಯ ಸಂಪ್ರದಾಯಗಳ ನಡುವಣ ಕೊಂಡಿ ಎನ್ನಬಹುದು.
ಕಾಮಿಕಾಗಮ ಗ್ರಂಥವು (ಶಿವಾಚಾರ್ಯ: ೧೯೭೫:೧೨೪) ದಾಕ್ಷಿಣಾತ್ಯ ದೇವಾಲಯವನ್ನು ಷಡ್ವರ್ಗವೆಂದೂ ಔತ್ತರೇಯ ಕಳಿಂಗ ಶೈಲಿಯ ದೇವಾಲಯಗಳನ್ನು ಅಷ್ಟವರ್ಗವೆಂದು ಸೂಚಿಸಿದೆ. ಔತ್ತರೇಯ ದ್ರಾವಿಡ ಶೈಲಿಯ ದೇವಾಲಯವನ್ನು ಸಪ್ತವರ್ಗವೆನ್ನಬಹುದು. ಇದು ವ್ಯವಸ್ಥಿತ ಅಧ್ಯಯನಕ್ಕಾಗಿ ನಾವು ಸೃಷ್ಟಿಸಿದ ಹಂತವೇ ಹೊರತು ವಾಸ್ತು ಗ್ರಂಥಗಳಲ್ಲಿಲ್ಲ. ಔತ್ತರೇಯ ದ್ರಾವಿಡ ಶೈಲಿಯು ದಾಕ್ಷಿಣಾತ್ಯ ಮತ್ತು ಔತ್ತರೇಯ ಸಂಪ್ರದಾಯಗಳ ಸಂಸರ್ಗದಿಂದ ಒಡಮೂಡಿದ ಶೈಲಿ. ಈ ಶೈಲಿಯಲ್ಲಿ ಎರಡೂ ಸಂಪ್ರದಾಯದ ಲಕ್ಷಣಗಳನ್ನು ಕಾಣಬಹುದು. ಪೀಠ, ಜಂಘಾ, ಛಾದ್ಯ, ಭೂಮಿ, ವೇದಿ, ಘಂಟಾ, ಕಲಶ ಇವು ಈ ಶೈಲಿಯ ದೇವಾಲಯದಲ್ಲಿ ಕಾಣಲಾಗುವ ಸ್ತರಗಳು.
ದಾಕ್ಷಿಣಾತ್ಯ ದೇವಾಲಯದ ಅಧಿಷ್ಠಾನಕ್ಕೆ ಪರ್ಯಾಯವಾಗಿ ಔತ್ತರೇಯ ದೇವಾಲಯಗಳಲ್ಲಿ ಪೀಡ ರಚನೆ ಇದೆ. ಉಪಪೀಠಕ್ಕೆ ಬದಲಾಗಿ ಜಗತಿ ಇದೆ. ಭಿಟ್‌ಸ್ತರವು ನೆಲದಲ್ಲಿದ್ದು ಪೀಠ ಹಾಗೂ ಜಗತೀ ಕೆಳಗಡೆ ಕಂಡೂ ಕಾಣದಂತಿದೆ. ಭಿಟ್‌ಸ್ತರದ ಕೆಳಗೆ ಖರಶಿಲಾ ಸ್ತರವು ಭೂಮಿಯಲ್ಲಿ ಮರೆಯಾಗಿದೆ. ಖರಶಿಲಾ, ಭಿಟ್, ಜಗತಿ ಮತ್ತು ಪೀಠ ಇವು ಔತ್ತರೇಯ ಸಂಪ್ರದಾಯದ ದೇವಾಲಯದಲ್ಲಿ ಕಾಣಲಾಗುವ ಸ್ತರಗಳು. ದಾಕ್ಷಿಣಾತ್ಯ ದೇವಾಲಯಗಳಲ್ಲಿ ಖಾತಕುಡ್ಯ, ಹೋಮ, ಉಪಪೀಠ ಮತ್ತು ಅಧಿಷ್ಠಾನದ ಸ್ತರಗಳಿವೆ. ಇದು ಪರ್ಯಾಯ ವ್ಯವಸ್ಥೆಯಂತೆ ಕಂಡರೂ ಸಾಕಷ್ಟು ಭಿನ್ನವೆನಿಸಿದೆ.
ಅಧಿಷ್ಠಾನದಲ್ಲಿರುವ ಉಪಾನ, ಜಗತಿ, ಕುಮುದ, ಕಂಠ, ಪಟ್ಟಿಕಾ, ಪ್ರತಿ ಸ್ತರಗಳಂತೆ ಪೀಠರಚನೆಯೂ ಹಲವು ಸ್ತರಗಳುಳ್ಳದ್ದು. ಅಪರಾಜಿತಪೃಚ್ಛಾ ಮತ್ತು ಸಮರಾಂಗಣ ಸೂತ್ರಧಾರ ಗ್ರಂಥಗಳಲ್ಲಿ ದ್ರಾವಿಡ ಪೀಠವನ್ನು ವಿವರಿಸುವ ಪ್ರತ್ಯೇಕ ಅಧ್ಯಾಯಗಳಿವೆ. ಇವುಗಳಲ್ಲಿರುವ ವಿವರಗಳು ಹೆಚ್ಚು ಕಡಿಮೆ ಒಂದೇ ಎನಿಸಿದೆ. ಈ ಗ್ರಂಥಗಳ ಪ್ರಕಾರ ಪಾದಬಂಧ, ಶ್ರೀಬಂಧ, ವೇದೀಬಂಧ, ಪ್ರತಿಕ್ರಮ ಮತ್ತು ಖುರಕಬಂಧ ಎಂಬ ಐದು ಪ್ರಭೇದಗಳನ್ನು ಒಳಗೊಂಡಿದೆ. ಈಗ ಲಭ್ಯವಿರುವ ವಾಸ್ತು ರಚನೆಗಳಲ್ಲಿ ಈ ಪೀಠ ರಚನೆಗಳನ್ನು ಗುರುತಿಸುವುದು ಕಷ್ಟವೇ ಆಗಿದೆ. ಲಕ್ಕುಂಡಿಯ ಕಾಶಿ ವಿಘ್ನೇಶ್ವರ, ನನ್ನೇಶ್ವರ ಮೊದಲಾದ ದೇವಾಲಯಗಳಲ್ಲಿ ಎತ್ತರವಾದ ಪೀಠರಚನೆ ಇದ್ದು ಎರಡು ಹಂತಗಳಲ್ಲಿ ಗುರುತಿಸಬಹುದು. ಬಹುಶಃ ಇವು ಆರಂಭಕಾಲದ ಔತ್ತರೇಯ ದ್ರಾವಿಡ ಶೈಲಿಯನ್ನು ಪ್ರತಿನಿಧಿಸಿವೆ. ತದನಂತರದ ಕಾಲದಲ್ಲಿ ಮೊದಲ ಹಂತದ ಪೀಠವು ಮುಂದಕ್ಕೆ ಚಾಚಿಕೊಂಡು ಜಗತಿಯ ರಚನೆಗೆ ಕಾರಣವಾಯಿತೆನ್ನಬಹುದು. ಈ ಹಿನ್ನೆಲೆಯಲ್ಲಿ ಲಕ್ಷೇಶ್ವರದ ಊರೊಳಗಿರುವ ದೇವಾಲಯವೊಂದರ ಜಗತಿಯನ್ನು ಕಾಣಬಹುದು. ಲಕ್ಷ್ಮೇಶ್ವರದ ಸೋಮೇಶ್ವರ ದೇವಾಲಯದ ದಕ್ಷಿಣ ದಿಕ್ಕಿನಲ್ಲಿರುವ ಪ್ರವೇಶ ದ್ವಾರದ ಎರಡೂ ಭಾಗದಲ್ಲಿರುವ ಎರಡು ಹಂತದ ಪೀಠವನ್ನು ಗಮನಿಸಬೇಕು. ಇದರ ಮೊದಲ ಹಂತವನ್ನು ಮುಂಚಾಚಿ ರಚಿಸಿದರೆ ಜಗತಿ ರಚನೆಯ ಸ್ಪಷ್ಟಕ್ರೀಯೆ ಎನಿಸುತ್ತದೆ.
ಹೊಯ್ಸಳರ ಕಾಲದ ರಚನೆಗಳಲ್ಲಿ ಜಗತಿಯು ಗಮನಾರ್ಹವಾಗಿ ಬೆಳೆದು, ದೇವಾಲಯಗಳ ಸೌಂದರ್ಯ ವೃದ್ಧಿಸಿತು. ನಾಗಮಂಗಲದ ದೇವಾಲಯದಲ್ಲಿ ಎತ್ತರವಾದ ಜಗತಿಯನ್ನು ಎರಡು ಹಂತದ ಪೀಠರಚನೆಯನ್ನು ಕಾಣಬಹುದು. ಎತ್ತರದ ಪೀಠರಚನೆಗಳಲ್ಲಿ ಸ್ತರಗಳಿಗೆ ಪರ್ಯಾಯವಾಗಿ ಪಟ್ಟಿಕಾ ರಚನೆಗಳಿವೆ. ಈ ಪಟ್ಟಿಕೆಗಳು ಸೂಕ್ಷ್ಮ ಕೆತ್ತನೆಗೆ ಹೆಚ್ಚಿನ ಸ್ಥಳಾವಕಾಶವನ್ನು ಒದಗಿಸಿವೆ.
ಹೊಯ್ಸಳರ ಕಾಲದ ಹಳೇಬೀಡಿನ ಹೊಯ್ಸಳೇಶ್ವರ, ಜಾವಗಲ್ಲಿನ ಲಕ್ಷ್ಮೀನರಸಿಂಹ, ನುಗ್ಗೇಹಳ್ಳಿಯ ಕೇಶವ, ಹಾರ್ನಹಳ್ಳಿಯ ಕೇಶವ, ಸೋಮೇಶ್ವರ ಮುಂತಾದೆಡೆ ಜಗತಿಯ ರಚನೆ ಇದೆ. ಜಗತಿಯು ದೇವಾಲಯ ರಚನೆಗೆ ಎತ್ತರವಾದ ವೇದಿಕೆಯನ್ನು ಕಲ್ಪಿಸಿದೆ. ಜಗತಿಯ ಮಧ್ಯದಲ್ಲಿ ದೇವಾಲಯ ರೂಪುಗೊಂಡಿದೆ. ಜಗತಿಯ ನಂತರ ಪೀಠ ರಚನೆ ಇದೆ. ಪೀಠದ ಕೆಳಗೆ ಹಲವೆಡೆ ಭಿಟ್‌ಸ್ತರವಿದೆ. ಇದು ಕೆಲವೊಮ್ಮೆ ಐಚ್ಛಿಕವೂ ಹೌದು. ಪೀಠವು ಹಲವೆಡೆ ಎರಡು ಹಂತದಲ್ಲಿದ್ದು, ಖುರಕ, ಪದ್ಮಪತ್ರ, ಕರ್ಣಿಕ, ಕಪೋತ, ಪುನಃ ಖುರಕ, ಪದ್ಮಪತ್ರ, ಕರ್ಣಿಕಾ, ಕಪೋತ ಸ್ತರಗಳನ್ನು ಕಾಣಬಹುದು. ಅಪರಾಜಿತಪೃಚ್ಛಾ ಗ್ರಂಥಕಾರನು, ನೃತ್ಯ ಮಂಟಪದ ಭಾಗದಲ್ಲಿ ಪೀಠದ ಸ್ತರಗಳ ಬದಲಾಗಿ ಐದು ಪಟ್ಟಿಕೆಗಳ ರಚನೆಯನ್ನು ಅಂಗೀಕರಿಸಿದ್ದಾನೆ (ಮಂಕಡ್: ೧೯೬೫:೪೮೪).
[image: ಜಗತಿ ರಚನೆ, ಹಳೇಬೀಡು]
ಜಗತಿ ರಚನೆ, ಹಳೇಬೀಡು

ಜಗತಿ ರಚನೆ, ನುಗ್ಗೇಹಳ್ಳಿ
ಪಂಚಪಟ್ಟೋಪರಿ ಕುರ್ಯಾತ್ ವಿಖ್ಯಾತ ನೃತ್ಯಮಂಡಪಾನ್
ಆರಂಭದಲ್ಲಿ ದೇವಾಲಯಗಳ ಪೀಠರಚನೆಯು ಹಲವು ಸ್ತರಗಳನ್ನೊಳಗೊಳ್ಳುತ್ತಿತ್ತು. ನಂತರ ಕಕ್ಷಾಸನವುಳ್ಳ ಭಾಗಕ್ಕೆ ಸ್ತರಗಳ ಬದಲಿಗೆ ಪಟ್ಟಿಕೆಗಳನ್ನು ಅಳವಡಿಸಿದರು. ತದನಂತರ ಕಾಲದಲ್ಲಿ ಗರ್ಭಗೃಹ ಹಾಗೂ ಅಂತರಾಳದ ಹೊರಭಾಗಕ್ಕೂ ಪಟ್ಟಿಕೆಗಳನ್ನು ವಿಸ್ತರಿಸಿದರು. ಬೇಲೂರಿನ ಗರ್ಭಗೃಹದ ಸುತ್ತ ಪೀಠಸ್ತರಗಳಿವೆ. ಕಕ್ಷಾಸನವಿರುವಲ್ಲಿ ಪಟ್ಟಿಕೆಗಳಿವೆ. ಸೋಮನಾಥಪುರ, ಹೊಸಹೊಳಲುವಿನ ದೇವಾಲಯಗಳಲ್ಲಿ ದೇವಾಲಯದ ಸುತ್ತ ಪಟ್ಟಿಕಾ ರಚನೆಯನ್ನು ಕಾಣಬಹುದು. ಪಟ್ಟಿಕೆಗಳಲ್ಲಿ ಆನೆಗಳ ಸಾಲು, ಅಶ್ವಾರೋಹಿಗಳ ಸಾಲು, ಪೌರಾಣಿಕ ಕಥಾ ಮಾಲಿಕೆ, ಲತಾ, ಸಿಂಹ, ಯಾಳಿ, ಹಂಸ ಇತ್ಯಾದಿಗಳನ್ನೊಳಗೊಂಡ ಅಲಂಕಾರಿಕ ಪಟ್ಟಿಕೆಗಳನ್ನು ಕಾಣಬಹುದು. ಅಲಂಕಾರದಿಂದ ಆವೃತವಾದ ಕಂಟಕ ರಚನೆಯನ್ನು ಕಾಣಬಹುದು. ಜಗತಿಯ ರಚನೆಯನ್ನೂ ಲಕ್ಷಣಗಳನ್ನೂ ಶಾಸ್ತ್ರಗ್ರಂಥಗಳು ಸವಿವರವಾಗಿ ಚಿತ್ರಿಸಿವೆ (ಮಂಕಡ್ : ೧೯೫೦ : ೨೮೬).

ಪೀಠ ರಚನೆ – ಪಟ್ಟಿಕೆಗಳು, ಬಸರಾಳು
ಚತುರಶ್ರಾ ತಥಾಯತಾ ವೃತ್ತಾಯತಾ ತಥಾ
ಅಷ್ಟಾಶ್ರಾ ಚ ಕಥಾ ಕಾರ್ಯಾ ಪ್ರಾಸಾದಸ್ಯಾನುರೂಪತಃ
ವೃತ್ತ, ವೃತ್ತಾಯತ ರಚನೆಗಳನ್ನು ಗುರುತಿಸಲು ಸಾಧ್ಯವಾಗಿಲ್ಲ. ದೇವಾಲಯದ ಆಕಾರವನ್ನು ಜಗತಿ ಅನುಸರಿಸುವುದನ್ನು ಹಲವೆಡೆ ಗುರುತಿಸಬಹುದಾಗಿದೆ (ಜೈನ್.೧೯೬೩.೩೩).
ಜಗತೀ ತಾದೃಶೀ ಕಾರ್ಯಾ ಪ್ರಾಸಾದೋ ಯಾದೃಶೋ ಭವೇತ್
ಭಿನ್ನಚ್ಛಂದಾ ನ ಕರ್ತವ್ಯಾ ಪ್ರಸಾದಾಸನ ಸಂಸ್ಥಿತಾ
ಜಗತಿಯ ರಚನೆಯನ್ನು ಪ್ರದಕ್ಷಿಣಾ ಪಥಕ್ಕೆ ಬದಲಾಗಿ ದೇವಾಲಯಗಳಲ್ಲಿ ಕಾಣಲು ಸಾಧ್ಯ ಎಂದು ವಿದ್ವಾಂಸರು ಅಭಿಪ್ರಾಯಪಡುತ್ತಾರೆ. ಆಮಲಕವುಳ್ಳ ಔತ್ತರೇಯ ಸಂಪ್ರದಾಯದ ದೇವಾಲಯಗಳಲ್ಲಿ ಸಾಂಧಾರ ಎನ್ನುವ ಪ್ರಭೇದವಿದೆ. ಆದರೆ ಅಲ್ಲಿಯೂ ಸರಿಯಾದ ಉದಾಹರಣೆಗಳಿಲ್ಲ. ದೇವಾಲಯದ ಸುತ್ತ ಕಡೆದ ಅಲಂಕಾರಶಿಲ್ಪಗಳನ್ನು ನೋಡಲು, ಪ್ರದಕ್ಷಿಣೆ ಹಾಕಲು ಜಗತಿ ಸಹಾಯಕವಾಗಿದೆ ಎನ್ನಬಹುದು. ದಾಕ್ಷಿಣಾತ್ಯ ದೇವಾಲಯಗಳ ಉಪಪೀಠದಲ್ಲಿ ಹಲವು ಸ್ತರಗಳಿರುವಂತೆ, ಔತ್ತರೇಯ ದೇವಾಲಯಗಳ ಜಗತಿಯೂ ಹಲವು ಸ್ತರವುಳ್ಳದ್ದು. ಜಗತಿಯ ರಚನೆಯಲ್ಲಿಯೂ ಜಾಡ್ಯಕುಂಭ, ಕರ್ಣಿಕಾ, ಶೀರ್ಷಪತ್ರಿಕಾ, ಕ್ಷುರಕ, ಕುಂಭಕ, ಅಂತರಪತ್ರ, ಕಪೋತ, ಪುಷ್ಪಕ ಮುಂತಾದ ಹಲವು ಸ್ತರಗಳನ್ನು ಶಾಸ್ತ್ರಗ್ರಂಥಗಳು ಗುರುತಿಸಿವೆ. (ಮಂಕಡ್. ೧೯೫೧.೨೬೭).
ತಥೋಚ್ಛ್ರಾಯಂ ಭಜೇತ್ ಅಷ್ಟಾವಿಂಶತಿ ಪದೈರಥಃ
ಜಾಡ್ಯಕುಂಭಂ ಚ ತ್ರಿಪದಿಂ ಕರ್ಣಕಂ ದ್ವಿಪದಂ ತಥಾ
ಪದ್ಮಪತ್ರ ಸಮಾಯುಕ್ತಾ ತ್ರಿಪದಾ ಶೀರ್ಷಪಟ್ಟಿಕಾ
ಕ್ಷುರಕಂ ದ್ವಿಪದಂ ಪೋಕ್ತಂ ಕುಂಭಕಂ ಸಪ್ತಭಿಃ ಪದೈಃ
ತ್ರಿಪದಃ ಕಲಶಃ ಪ್ರೋಕ್ತೋ ಪದಂಚಾಂತರಪತ್ರಿಕಂ
ಕಪೋತಾಲೀ ಚ ತ್ರಿಪದಾ ಪುಷ್ಪಕಂ ಯುಗಸಂಖ್ಯಯಾ
ಈ ರೀತಿಯ ಸ್ತರಗಳುಳ್ಳ ಜಗತೀ ರಚನೆಯು ಕರ್ನಾಟಕದಲ್ಲಿ ಅಲಭ್ಯ. ಖುರಕ, ಪದ್ಮಪತ್ರ, ಅಂತರಪತ್ರ, ಕರ್ಣಿಕಾ, ಪಟ್ಟಿಕಾ, ವೇದಿ ಮುಂತಾದ ಸ್ತರಗಳುಳ್ಳ ರಚನೆಗಳಿವೆ. ನುಗ್ಗೇಹಳ್ಳಿ, ಜಾವಗಲ್ಲು, ಅರಳಗುಪ್ಪೆ ಮುಂತಾದೆಡೆಯಲ್ಲಿ ಮೂರು-ಮೂರುವರೆ ಅಡಿ ಎತ್ತರದ ಜಗತಿಯೂ, ಬೇಲೂರು, ಹಳೇಬೀಡು, ನಾಗಮಂಗಲಗಳಲ್ಲಿ ನಾಲ್ಕು-ನಾಲ್ಕೂವರೆ ಅಡಿ ಎತ್ತರದ ಜಗತಿಯನ್ನು ಕಾಣಬಹುದು. ಕೆಲವೆಡೆ ಕಂಠ ಹಾಗೂ ಪಟ್ಟಿಕೆಗಳಿದ್ದು, ಪಟ್ಟಿಕೆಗಳಲ್ಲಿ ಉಬ್ಬು ಶಿಲ್ಪಗಳಿವೆ. ದೇವಾಲಯಕ್ಕೆ ಪ್ರವೇಶವಿರುವೆಡೆಯಲ್ಲಿ ಜಗತಿ ಭಾಗದಲ್ಲಿ ಸೋಪಾನ ರಚನೆ ಇದ್ದು ಇಕ್ಕೆಲಗಳಲ್ಲಿ ವಿಮಾನಾಕೃತಿಗಳಿವೆ. ಇವುಗಳ ಶಿಖರ ಸ್ವರೂಪ ದೇವಾಲಯದ ಶೈಲಿಯನ್ನು ಅನುಸರಿಸುತ್ತದೆ ಎಂದು ವಿದ್ವಾಂಸರು ಅಭಿಪ್ರಾಯಪಡುತ್ತಾರೆ. ಜಗತಿಯ ಮೂಲೆಗಳಲ್ಲಿ ದಿಕ್ಪಾಲಕರನ್ನು ಇರಿಸಲು ಶಾಸ್ತ್ರ ಗ್ರಂಥಗಳು ಸೂಚಿಸಿವೆ (ಮಂಕಡ್. ೧೯೫೦. ೨೮೭).
ಕರ್ಣೇಷು ಚ ದಿಶಾಪಾಲಾ ಪ್ರಾಚ್ಯಾದಿಷು ಪ್ರದಕ್ಷಿಣಾ
ಜಗತಿಯ ಮೂಲೆಗಳಲ್ಲಿ ಆನೆ, ಯಕ್ಷ, ನಾಗಶಿಲ್ಪಗಳು ರಚನೆಗೊಂಡಿರುವುದನ್ನು ಸೋಮನಾಥಪುರದ ದೇವಾಲಯದಲ್ಲಿ ಕಾಣಬಹುದು. ಗರ್ಭಗೃಹದಿಂದ ಹೊರಬರುವ ಅಭಿಷೇಕ ಜಲಕ್ಕಾಗಿ, ಮಕರಮುಖವುಳ್ಳ ಜಲಪ್ರಣಾಳವನ್ನು ಜಗತಿಯ ಭಾಗದಲ್ಲಿ ರಚಿಸಬೇಕು (ಮಂಕಡ್. ೧೯೫೦.೨೮೮).
ಜಲನಿಷ್ಠಾನ ಮಕರಮುಖೈಶ್ಚ ವಿಕೃತಾನನೈಃ
ಔತ್ತರೇಯ ದ್ರಾವಿಡ ಶೈಲಿಯ ದೇವಾಲಯಗಳಲ್ಲಿ ಎರಡು ರೀತಿಯ ಪೀಠರಚನೆಯನ್ನು ಸಾಮಾನ್ಯವಾಗಿ ಕಾಣಬಹುದು. ಒಂದು ಜಗತಿಯುಳ್ಳ ಪೀಠರಚನೆ ಮತ್ತೊಂದು ಕಂಟಕವುಳ್ಳ ಪೀಠರಚನೆ. ಔತ್ತರೇಯ ಗ್ರಂಥಗಳಲ್ಲಿ ಸಾಧಾರಣ ಪೀಠರಚನೆ ಇದ್ದು ಈ ಪೀಠದೊಂದಿಗೆ ಕಂಟಕವೂ ಸೇರಿದಲ್ಲಿ ಕಂಟಕಪೀಠವೆನಿಸುತ್ತದೆ. ಕುಕ್ಕನೂರಿನ ಕಲ್ಲೇಶ್ವರ, ಬಾದಾಮಿಯ ಯಲ್ಲಮ್ಮನಗುಡಿ, ಬಳ್ಳಿಗಾಮೆಯ ಕೇದಾರೇಶ್ವರ, ಹಾವೇರಿಯ ಸಿದ್ಧೇಶ್ವರ ಮೊದಲಾದವು ಕಂಟಕ ಪೀಠಕ್ಕೆ ಉದಾಹರಣೆಗಳು. ಅಪರಾಜಿತಪೃಚ್ಛಾ ಗ್ರಂಥದಲ್ಲಿರುವ ಸಾಧಾರಣ ಪೀಠ ರಚನೆಯನ್ನು ಗಮನಿಸಬಹುದು (ಮಂಕಡ್. ೧೯೫೦. ೩೧೩).

ಕಂಟಕಪೀಠ ರಚನೆ – ಮಕರ ಮೂಖಾಲಂಕಾರ, ಹಳೇಬೀಡು
ಜಾಡ್ಯಕುಂಭಃ ಕರ್ಣಕಶ್ಜ ಊರ್ಧೈ ವೈ ಶೀರ್ಷಪಟ್ಟಿಕಾ
ಶಿರಃಪಾಲೀ ವಿನಾತ್ವೇವಂ ಕರ್ಣಪೀಠಂ ತು ಕಾರಯೇತ್
ಈ ವಿವರಣೆಯು ಅಲ್ಪದ್ರವ್ಯದೊಡನೆ ರಚಿಸುವ ಪೀಠಕ್ಕೆ ಸಂಬಂಧಿಸಿದ್ದು ಇದನ್ನು ಕರ್ಣಪೀಠ ಅಥವಾ ಕಣಪೀಠ ಎಂದು ಹೆಸರಿಸಲಾಗಿದೆ. ಇದನ್ನು ಸಾಧಾರಣ ಪೀಠ ಎಂದೂ ಗುರುತಿಸಬಹುದು. ಕಣಪೀಠದಲ್ಲಿ ಜಾಡ್ಯಕುಂಭ, ಕರ್ಣಿಕಾ, ಶೀರ್ಷಪಟ್ಟಿಕೆ ಎಂಬ ಸ್ತರಗಳಿವೆ. ಜಾಡ್ಯಕುಂಭವು ಸಂಯುಕ್ತ ಸ್ತರವೆನಿಸಿದ್ದು ಖುರಕ ಮತ್ತು ಪದ್ಮಪತ್ರ ಸ್ತರಗಳನ್ನೊಳಗೊಳ್ಳುತ್ತದೆ. ಶಾಸ್ತ್ರೋಕ್ತಿಗಳ ಪ್ರಕಾರ ಪ್ರಾಸಾದ ರಚನೆ ಖರಶಿಲಾದಿಂದ ಆರಂಭಗೊಳ್ಳುತ್ತದೆ (ಮಂಕಡ್. ೧೯೫೦ .೩೦೭).
ಪ್ರಾಸಾದಚ್ಛಂದ ಮಸ್ಯೋರ್ಧ್ವೇದೃಡ್ ಖರಶಿಲೋತ್ತಯಾ
ಖರಶಿಲಾ ನಂತರ ಭಿಟ್‌ಸ್ತರವಿದೆ. ಖರಶಿಲಾ ಭಾಗವು ಸಂಪೂರ್ಣವಾಗಿ ನೆಲದಲ್ಲಿ ಸೇರಿದ್ದು ಭಿಟ್‌ಸ್ತರವು ಮೇಲ್ಗಡೆ ಕಾಣಲು ಸಾಧ್ಯ (ಜೈನ್: ೧೯೬೩ : ೪೨).
ಶಿಲೋಪರಿ ಭವೇತ್ ಭಿಟ್ಟಮೇಕಹಸ್ತೇಯುಗಾಂಗುಲಂ
ಭಿಟ್‌ಸ್ತರದ ನಂತರ ಖುರಕ, ಪದ್ಮಪತ್ರ, ಕರ್ಣಿಕಾ(ಕುಮುದ), ಕಪೋತ ಸ್ತರಗಳನ್ನು ಕಾಣಬಹುದು. ದಾಕ್ಷಿಣಾತ್ಯ ದೇವಾಲಯಗಳಲ್ಲಿ ಕಾಣುವ ಕಂಪ, ಕ್ಷೇಪಣ, ಅಲಿಂಗ, ಅಂತರಿತ ಮೊದಲಾದ ಸ್ವರಗಳಿಗೆ ಪರ್ಯಾಯವಾಗಿ ಔತ್ತರೇಯ ದೇವಾಲಯಗಳಲ್ಲಿ ಛೇದ, ಅಂತರಪತ್ರ ಎಂಬ ಸ್ತರಗಳಿವೆ. ಕಂಟಕ ರಚನೆಯು ಔತ್ತರೇಯ ದ್ರಾವಿಡ ಶೈಲಿಗೆ ವಿಶಿಷ್ಟವಾದುದು. ಕಂಟಕ ರಚನೆಯನ್ನು ಫೀಠ ಹಾಗೂ ಭೂಮಿ ರಚನೆಯಲ್ಲಿಯೂ ಕಾಣುತ್ತೇವೆ. ಈ ರಚನೆಯನ್ನು ಅಪರಾಜಿತಪೃಚ್ಛಾ ಗ್ರಂಥವು ವಿವರಿಸಿದೆ (ಮಂಕಡ್ : ೧೯೫೦ : ೫೮೫).
ಬದರೀ ಕೇತಕೀನಾಂಚ ಕಂಟಕ್ಕೆ ದ್ರಾವಿಡೈಸ್ಮೃತಃ
ದ್ರಾವಿಡ ಶೈಲಿಯ ದೇವಾಲಯಗಳಲ್ಲಿ ಕಂಟಕ ಸ್ವರೂಪವು ಬದರೀ ಅಥವಾ ಕೇತಕೀ (ಕೇದಗೆ)ಯಂತಿದೆ ಎಂದು ಶಾಸ್ತ್ರಗ್ರಂಥಗಳ ಉಲ್ಲೇಖ. ಕೇತಕೀ ಎನ್ನುವುದು ಕೇದಗೆಯ ಮುಳ್ಳು; ಬದರೀ ಎನ್ನುವುದು ಗಿಣಿಯ ಕೊಕ್ಕಿನ ಆಕಾರ (ಮಂಕಡ್. ೧೯೫೦,೫೮೬).
ಶುಕಚಂಚು ಸಮಾಕಾರಂ ಬದರೀ ಕಂಟಕಾಕೃತಿಃ

ಕಂಟಕಪೀಠ ರಚನೆ – ಗಿಣಿಯ ಕೊಕ್ಕಿನ ಆಹಾರ, ಮೊಸಳೆ
ದಾಕ್ಷಿಣಾತ್ಯ ದೇವಾಲಯದ ಅಧಿಷ್ಠಾನದ ಸ್ತರಗಳೊಂದಿಗೆ ಹೋಲಿಸಿ ನೋಡುವ ಅವಶ್ಯಕತೆ ಇಲ್ಲಿದೆ. ದೇವಾಲಯದ ಮಾಟಕ್ಕೆ, ರಚನೆಗೆ ಬಳಸಿರುವ ಮೃದುಶಿಲೆ ಹೆಚ್ಚು ಅಲಂಕಾರಕ್ಕೆ ಒಗ್ಗಿದ್ದು, ಈ ಅಲಂಕಾರವು ಕೆಲವೊಮ್ಮೆ ತಬ್ಬಿಬ್ಬುಗೊಳಿಸುತ್ತದೆ. ದಾಕ್ಷಿಣಾತ್ಯ ಸಂಪ್ರದಾಯದ ಪ್ರತಿಬಂಧ ಅಧಿಷ್ಠಾನದಲ್ಲಿ ವೃತ್ತಕುಮುದವಿದ್ದು, ಇದರ ವಿಕಸತಿರೂಪವೇ ಕರ್ಣಿಕಾ ಸ್ವರೂಪ. ಕರ್ಣಿಕಾದ ನಂತರ ಕಪೋತ, ನಂತರ ವೇದಿಕರಚನೆ. ಕಪೋತದ ಮೇಲಿರುವ ಕ್ಷುದ್ರನಾಸೀ ರಚನೆಗಳು ಮಾತ್ರ ಉಳಿದು ಕೇದಗೆಯ ಮುಳ್ಳಾಗಿರಲು ಸಾಧ್ಯ. ವೇದಿಕೆಯ ಗಲಪಾದದ ಮುಂಚಾಚಿದ ಅಲಂಕರಣವೇ ಬದರೀಕಂಟಕಾಕೃತಿ ಅಥವಾ ಗಿಣಿಯ ಕೊಕ್ಕಿನ ಆಕಾರ ಎನ್ನಿಸಿದೆ. ಇದಕ್ಕೆ ಮಕರವೆಂಬ ಹೆಸರೂ ಬಳಕೆಯಾಗಿದೆ. ಕಂಟಕವುಳ್ಳ ಪೀಠರಚನೆಯನ್ನು ಅಪರೂಪವಾಗಿ ಜಗತಿಯುಳ್ಳ ದೇವಾಲಯಗಳಲ್ಲಿಯೂ ಕಾಣಬಹುದು. ಮುಂದುವರೆದ ದೇವಾಲಯಗಳಲ್ಲಿ ಪಟ್ಟಿಕೆಗಳೇ ಹೆಚ್ಚು ಜಾಗವನ್ನು ಆಕ್ರಮಿಸಿದ್ದು ಜಂಘಾಭಾಗವನ್ನು ಕಿರಿದಾಗಿಸಿದೆ.
ಔತ್ತರೇಯ ದ್ರಾವಿಡ ಶೈಲಿಯ ಮೂಲ ಮತ್ತು ವಿಕಾಸದ ಹಾದಿಯನ್ನು ಅರ್ಥಮಾಡಿಕೊಂಡಲ್ಲಿ ಈ ದೇವಾಲಯಗಳನ್ನು ಸುಲಭವಾಗಿ ವಿಶ್ಲೇಷಿಸಿ ಗುರುತಿಸಬಹುದು. ಈ ದೇವಾಲಯಗಳ ಜಂಘಾ ಭಾಗದಲ್ಲಿ ಕಾಣುವ ಅಲಂಕಾರ ಮತ್ತಷ್ಟು ವೈವಿಧ್ಯಮಯವಾದದ್ದು. ದ್ರಾವಿಡ ಶೈಲಿಯ ಮುಖ್ಯ ಲಕ್ಷಣಗಳನ್ನು ಅಪರಾಜಿತಪೃಚ್ಛಾ ಗ್ರಂಥಕಾರನು ಸಂಕ್ಷೇಪವಾಗಿ ಕೆಳಕಂಡಂತೆ ಗುರುತಿಸುತ್ತಾನೆ (ಮಂಕಡ್. ೧೯೫೦. ೨೩೭).
ಪೀಠೋರ್ಧ್ವೇ ಕರ್ಣರೇಖಾಶ್ಚ ಭೂಮಿಕಾಕ್ರಮ ಸಂಸ್ಥಿತಾಃ
ವಿಭಕ್ತಿದಲನಾಪೂರ್ಣಾ ಲತಾಶೃಂಗ ಕ್ರಮೋದ್ಭವಾಃ
ಮೇಷ ಮಕರ ಕೂಟಪೈಃ ಕಂಟಕೈರಾವೃತಾಶುಭಾಃ
ವೇದೀ ಘಂಟಾ ನಾಸಿಕಾದ್ಯಾಃ ದ್ರಾವಿಡಾಃ ಶುಭಲಕ್ಷಣಾಃ
ಈ ಶ್ಲೋಕಗಳನ್ನು ಸಂಪೂರ್ಣವಾಗಿ ಅರ್ಥೈಸಲು ಸಾಧ್ಯವಾಗಿಲ್ಲ. ಆದರೂ ಕೆಲವು ಅಂಶಗಳನ್ನು ಗಮನಿಸಬಹುದು. ಪೀಠಾನಂತರ ಕರ್ಣರೇಖೆಯುಳ್ಳ (ಕರ್ಣಕೂಟವುಳ್ಳ?) ಕ್ರಮವಾದ ಭೂಮಿ ರಚನೆ ಇದೆ. ದ್ರಾವಿಡ ಶೈಲಿಯ ಈ ಭೂಮಿಯ ರಚನೆಗೆ “ಲತಾಶೃಂಗ” ಎಂದು ಹೆಸರು (ಭೂಮಿಜ ಶೈಲಿಯಲ್ಲಿ “ಶೃಂಗಂ ಮಾಲಿಕಾಕೃತಿ“ ಎಂದಿದೆ). ಮೇಷ (ಕ್ಷುದ್ರ ನಾಸಿಭಾಗ) ಮಕರ (ಗಲಪಾದ) ಕೂಟ (ಕರ್ಣಕೂಟ) ಕಂಟಕಗಳಿಂದ ಆವರಿಸಲ್ಪಟ್ಟಿದೆ. ಭೂಮಿ ರಚನೆಯ ನಂತರ ವೇದಿ, ಘಂಟಾ, ನಾಸಿಕಾ ರಚನೆಗಳಿದ್ದು ಇವು ದ್ರಾವಿಡ ಶೈಲಿಯ ಲಕ್ಷಣ ಗಳೆನ್ನಿಸಿದೆ.
ಈ ವಿವರಣೆಯ ಪ್ರಕಾರ ಪೀಠ, ಭೂಮಿ, ವೇದಿ, ಘಂಟಾ/ನಾಸಿಕಾ ಇವು ಊರ್ಧ್ವಕ್ರಮದ ಪ್ರಮುಖ ಅಂಗಗಳು. ಜಂಘಾ, ಛಾದ್ಯ ರಚನೆಗಳ ಸ್ಥಾನಗೌಣ. ಇವು ಭೂಮಿ ರಚನೆಯಲ್ಲಿ ಅಂತರ್ಗತವಾಗಿವೆ. ಅಪರಾಜಿತಪೃಚ್ಛಾ ಗ್ರಂಥಕಾರನು ಮತ್ತೊಂದೆಡೆಯಲ್ಲಿ, ಭೂಮಿಜ ವರಾಟ ಮತ್ತು ದ್ರಾವಿಡ ಶೈಲಿ ದೇವಾಲಯಗಳ ಮಂಡೋವರವನ್ನು ವಿವರಿಸಿದ್ದಾನೆ (ಮಂಕಡ್: ೧೯೫೦ : ೩೧೫).
ವಿಸ್ತಾರಸಮ ಉತ್ಸೇಧೇ ಯಾವತ್ ಪ್ರಥಮ ಭೂಮಿಕಾ
ಶೃಂಗಕೋಟೋದಯಂ ತಕ್ತ್ವಾ ಶೇಷಂ ಮಂಡೋವರಂ ಭವೇತ್
ವಿಮಾನೇ ಭೂಮಿಜೇ ಚೈವ ವರಾಟೇ ತಥೈವ ಚ
ದ್ರಾವಿಡೇಚೈವ ಉತ್ಸೇಧಂ ತಾವತ್ ಪೀಠೋರ್ಧ್ವ ಮಸ್ತಕಂ
ಮಂಡೋವರವು ಮಂಡಾದ್ರಿ ಪದದಿಂದ ನಿಷ್ಪನ್ನಗೊಂಡಿದೆಯೆಂದು ವಿದ್ವಾಂಸರು ಗುರುತಿಸುತ್ತಾರೆ. ಮಂಡ ಎಂದಲ್ಲಿ ಅಲಂಕಾರವೇ. ಮಂಡೋವರದ ಭಾಗದಲ್ಲಿ ಹೆಚ್ಚು ಅಲಂಕಾರವೇ ಅಡಗಿದೆ. ಮಂಡೋವರವೇ ಜಂಘಾಭಾಗ. ಮೇಲ್ಕಂಡ ವಿವರಣೆ ಪ್ರಕಾರ ವಿಸ್ತಾರಕ್ಕೆ ಸಮನಾದ ಎತ್ತರದಲ್ಲಿ ಮೊದಲ ಭೂಮಿ ರಚನೆಯು ಅಂತ್ಯಗೊಳ್ಳುತ್ತದೆ. ಮೊದಲ ಭೂಮಿ ರಚನೆಯ ಶೃಂಗ/ಕೂಟವನ್ನು ಹೊರತುಪಡಿಸಿದ ಉಳಿದ ಭಾಗವೇ ಮಂಡೋವರ ಎಂದು ಗುರುತಿಸಲಾಗಿದೆ. ಇದೇ ಜಂಘಾಭಾಗವೆನ್ನಿಸಿದೆ.
ಪ್ರತಿಭೂಮಿ ರಚನೆಯಲ್ಲಿ ಜಂಘಾ ಮತ್ತು ಕೂಟ ಭಾಗಗಳಿವೆ. ಮೊದಲ ಭೂಮಿಯ ಜಂಘಾ ಭಾಗವು ವಿಕಾಸಗೊಂಡು ಪೂರ್ಣಪ್ರಮಾಣದ ಭಿತ್ತಿರಚನೆಗೆ ಕಾರಣವಾಯಿತು. ಇಲ್ಲಿ ದಾಕ್ಷಿಣಾತ್ಯ ಸಂಪ್ರದಾಯದ ಪ್ರಭಾವವಿದೆ. ಈ ಹಿನ್ನೆಲೆಯಲ್ಲಿ ಔತ್ತರೇಯ ದ್ರಾವಿಡ ಶೈಲಿಯ ಭಿತ್ತಿ ಅಥವಾ ಜಂಘಾ ಭಾಗವನ್ನು ಪರೀಕ್ಷಿಸಬೇಕು. ಹರಳಹಳ್ಳಿಯ ಗಳಗನಾಥ ದೇವಾಲಯದಲ್ಲಿ ಮೇಲ್ಕಂಡ ವಿವರಣೆಗೆ ತಕ್ಕಂತೆ ಭೂಮಿರಚನೆಯನ್ನು ಕಾಣಬಹುದು. ಛಾದ್ಯ ಅಥವಾ ಕಪೋತದ ಮುಂಬಾಗುವಿಕೆ ಇಲ್ಲವೇ ಇಲ್ಲ. ಔತ್ತರೇಯ ದ್ರಾವಿಡ ಶೈಲಿಯ ಮೂಲಕಲ್ಪನೆಗೆ ಇದೊಂದು ಸ್ಪಷ್ಟ ಉದಾಹರಣೆ. ಬಾದಾಮಿಯ ಯಲ್ಲಮ್ಮನಗುಡಿ, ಡಂಬಳದ ದೊಡ್ಡ ಬಸಪ್ಪ ದೇವಾಲಯಗಳ ಛಾದ್ಯರಚನೆಯೂ ಬಾಗಿಲ್ಲ. ಮುಂಬರುವ ರಚನೆಗಳಲ್ಲಿ ಜಂಘಾ ಭಾಗವೂ ಹೆಚ್ಚು ಬೆಳವಣಿಗೆಯನ್ನು ಕಂಡಿದ್ದು, ಛಾದ್ಯದಬಾಗು ಮುಂಚಾಚಿತು. ದಾಕ್ಷಿಣಾತ್ಯ ಸಂಪ್ರದಾಯದ ಅಲಂಕಾರವನ್ನು ಅನುಸರಿಸಿತು.
ದೇವಾಲಯ ವಾಸ್ತು: ೬. ವಾಸ್ತುಗ್ರಂಥಗಳು ಕಂಡಂತೆ ಔತ್ತರೇಯ ದ್ರಾವಿಡಶೈಲಿ (೨)
ಈ ಶೈಲಿಯ ದೇವಾಲಯಗಳ ಜಂಘಾ ಭಾಗದ ಅಲಂಕರಣವು ಪ್ರಮುಖವಾಗಿ ಎರಡು ರೀತಿಯದು. ಒಂದು ಔತ್ತರೇಯ ಸಂಪ್ರದಾಯದ ನಾಗರಾದಿ ಶೈಲಿಗಳ ಅನುಕರಣೆ ಮತ್ತೊಂದು ದಾಕ್ಷಿಣಾತ್ಯ ಸಂಪ್ರದಾಯದ ಕೊಡುಗೆ. ಎರಡೂ ಸಮರ್ಥವಾಗಿ ಮೂಡಿ ಬಂದಿದೆ. ಔತ್ತರೇಯ ನಾಗರಾದಿ ಶೈಲಿಗಳಲ್ಲಿ “ಪೀಠೋಪಪೀಠ ಜಂಘಾಭಿರ್ಮೇಖಲಾ ಕೂಟಛಾದ್ಯಕೈಃ“ ಎಂದು ಗುರುತಿಸಿದೆ. ನಾಗರಾದಿ ಶೈಲಿಗಳಲ್ಲಿ ಪೀಠ, ಉಪಪೀಠ (?), ಜಂಘಾ, ಕೂಟಛಾದ್ಯ ಇವಿಷ್ಟೂ ಮಂಡೋವರದ ಲಕ್ಷಣಗಳು. ಪೀಠವು ಎರಡು ಹಂತದ ರಚನೆ ಇದ್ದು, ಮೇಲಿನ ಹಂತಕ್ಕೆ ಉಪಪೀಠವೆನ್ನುವ ಹೆಸರಿರಬಹುದು. ಆರಂಭದಲ್ಲಿ ಭಿತ್ತಿಯ ಬೋಳುತನ ಪರಿಹರಿಸುವುದಕ್ಕಾಗಿ ಜಂಘಾ ಭಾಗದಲ್ಲಿ ಅಡ್ಡಪಟ್ಟಿಕೆ ಇತ್ತು. ಇದು ಗರ್ಭಗೃಹ, ಅಂತರಾಳ ಭಾಗದಲ್ಲಿ ಪೂರ್ಣವಾಗಿ ಸುತ್ತುವರೆದಿದ್ದರಿಂದ ಮೇಖಲಾ ಎಂದು ಸೂಚಿಸಿರಬಹುದು. ನಂತರ ಛಾದ್ಯದ ಅನುಕರಣೆಯಿಂದಾಗಿ ಕೂಟಛಾದ್ಯ ಎಂದೆನಿಸಿತು. ಕಳಿಂಗ ಶೈಲಿಯ ದೇವಾಲಯಗಳಲ್ಲಿಯೂ ಇಂತಹ ವ್ಯವಸ್ಥೆ ಇದೆ. ಕೂಟಛಾದ್ಯದ ಮೇಲೆ ಮೊದಲ ಭೂಮಿಯ ಜಂಘಾ, ಕೂಟರಚನೆ ಇದೆ ಕೂಟಛಾದ್ಯವು ಅಲಂಕಾರಗಳನ್ನೊಳಗೊಂಡು ಕೊಂಚ ಬಾಗಿದೆ. ಕೂಟಛಾದ್ಯದ ಅಡಿಯಲ್ಲಿ ದೇವಾನುದೇವತೆಗಳ ಪ್ರತಿಮೆಗಳನ್ನು ಕಡೆದು ನಿಲ್ಲಿಸುವ ಪರಿಪಾಠವಿದೆ. ಇದು ಶಾಸ್ತ್ರಸಮ್ಮತವೆನಿಸಿದ್ದು, ಅಪರಾಜಿತಪೃಚ್ಛಾ ಗ್ರಂಥಕಾರನು ಅಷ್ಟಮೂಲೆಗಳಲ್ಲಿ ಅಷ್ಟದಿಕ್ಪಾಲಕರನ್ನು ನಿರ್ದೇಶಿಸಿದ್ದಾನೆ (ಮಂಕಡ್ : ೧೯೫೦ : ೩೧೮).
ಕರ್ಣೇಷು ಅಷ್ಟೌ ಚ ದಿಕ್ಪಾಲಾಃ ಪ್ರಾಚ್ಯಾದಿಷು ಪ್ರದಕ್ಷಿಣಾ
ನಟೇಶಃ ಪಶ್ಚಿಮೇಭದ್ರೇ ಹ್ಯಂದಕೈಃ ಸದಕ್ಷಿಣೇ
ಚಂಡಸ್ಯೋತ್ತರೇ ದೇವೀ ದಂಷ್ಟ್ರಾನನ ಶೋಭಿತಾ
ಜಂಘಾ ಭಾಗದಲ್ಲಿ ಪ್ರದಕ್ಷಿಣಾನುಸಾರ ಎಂಟು ಮೂಲೆಗಳಲ್ಲಿ ಎಂಟು ದಿಕ್ಪಾಲಕರು, ಪಶ್ಚಿಮ ದಿಕ್ಕಿನಲ್ಲಿ ನಟೇಶ, ದಕ್ಷಿಣ ದಿಕ್ಕಿನಲ್ಲಿ ಅಂಧಕೇಶ್ವರ, ಉತ್ತರ ದಿಕ್ಕಿನಲ್ಲಿ ವಿಕೃತ ಸ್ವರೂಪಳಾದ ಚಂಡಿಕಾದೇವಿ ಎಂದು ಹೆಸರಿಸಲಾಗಿದೆ.
ನಾಗರಾದಿ ಶೈಲಿಗಳಿಗೆ ಶಾಸ್ತ್ರಸಮ್ಮತವಾದದ್ದನ್ನು ಹೊಯ್ಸಳರ ಕಾಳದ ರೂವಾರಿಗಳು ದ್ರಾವಿಡ ಶೈಲಿಗೂ ವಿಸ್ತರಿಸಿದರು. ಜಾವಗಲ್ಲಿನ ನರಸಿಂಹ, ಮೊಸಳೆಯ ನಾಗೇಶ್ವರ, ಕೇಶವ, ಸೋಮನಾಥಪುರದ ಕೇಶವ ಹಾಗೂ ಬೇಲೂರು, ಹಳೇಬೀಡುಗಳಲ್ಲಿರುವ ದೇವಾಲಯಗಳಲ್ಲಿ ಜಂಘಾ ಭಾಗದಲ್ಲಿ ದೇವದೇವತೆಗಳ ಲೀಲಾಮೂರ್ತಿಗಳನ್ನು ಕಂಡರಿಸಲಾಯಿತು. ಕೂಟಛಾದ್ಯದ ನಂತರ, ಪುನಃ ಇರುವ ಜಂಘಾಭಾಗದಲ್ಲಿ ವಿಮಾನಾಕೃತಿಗಳನ್ನು ಕಡೆಯಲಾಗಿದೆ. ನಕ್ಷತ್ರಾಕಾರ ಅಥವಾ ಹಲವು ಕೋನಗಳುಳ್ಳ ತಲಚ್ಛಂದದ ದೇವಾಲಯಗಳಲ್ಲಿ ಕರ್ಣಭಾಗಗಳು ಸ್ತಂಭದೋಪಾದಿಯಲ್ಲಿದ್ದು ಲೀಲಾಮೂರ್ತಿಗಳು ಸ್ತಂಭಗಳ ಮೇಲೆ ಕಡೆದಂತಿದೆ. ಅರಸೀಕೆರೆಯ ಶಿವಾಲಯವು ಷೋಡಶಾಶ್ರ ರಚನೆ ಎನಿಸಿದ್ದು, ಜಂಘಾಭಾಗದಲ್ಲಿ ವಿಷ್ಣುವಿನ ಚತುರ್ವಿಂಶತಿ ಮೂರ್ತಿಗಳಿವೆ. ಜಾವಗಲ್ಲಿನ ಲಕ್ಷ್ಮೀನರಸಿಂಹ ದೇವಾಲಯದಲ್ಲಿಯೂ ಚತುರ್ವಿಂಶತಿ ಮೂರ್ತಿಗಳನ್ನು ಕಾಣಬಹುದು.
[image: ಜಂಘಾಭಾಗದಲ್ಲಿ ಲೀಲಾಮೂರ್ತಿಗಳು, ಹೊಸಹೊಳಲು]
ಜಂಘಾಭಾಗದಲ್ಲಿ ಲೀಲಾಮೂರ್ತಿಗಳು, ಹೊಸಹೊಳಲು
ದಾಕ್ಷಿಣಾತ್ಯ ಸಂಪ್ರದಾಯದಿಂದ ಅರಳಿದ ಭಿತ್ತಿಯ ಅಲಂಕಾರವನ್ನು ಪರೀಕ್ಷಿಸಬಹುದು. ತೋರಣ, ವೃತ್ತಸ್ಫುಟಿತಗಳನ್ನು ಮೊದಲಿಗೆ ಗಮನಿಸೋಣ. ತೋರಣವು ಭಿತ್ತಿಯ ಅತಿಪ್ರಾಚೀನ ಅಲಂಕಾರ. ಲಕ್ಕುಂಡಿಯ ಕಾಶಿ ವಿಶ್ವೇಶ್ವರ ದೇವಾಲಯದಲ್ಲಿ ಭಿತ್ತಿ ಫಲಕದ ಮಧ್ಯೆ ತೋರಣ ರಚನೆಯನ್ನು ಕಾಣಬಹುದು. ಫಲಕದ ಮಧ್ಯೆ ಸ್ತಂಭಗಳ ಕಂಡರಣೆ ಇದ್ದು ಅವುಗಳ ಮೇಲ್ಗಡೆಯಾಳಿ ಆಕೃತಿಗಳು ಎರಡೂ ಕಡೆ ಹರಡಿರುವಂತೆ ಪ್ರದರ್ಶಿಸಲಾಗಿದೆ. ಮಧ್ಯದಲ್ಲಿ ಮೇಲ್ಗಡೆ ಪೂರಿಮ ಅಥವಾ ಸಿಂಹಮುಖಗಳಿವೆ. ಸ್ತಂಭಗಳ ಮಧ್ಯೆ ಗುಹಾ ಭಾಗದಲ್ಲಿ ವಿಗ್ರಹಗಳಿವೆ. ತೋರಣದ ಕಮಾನುಗಳು ಇಲ್ಲ ಅಸ್ಪಷ್ಟ. ಇದು ಆರಂಭದ ತೋರಣ. ತದನಂತರ ಕಾಲದಲ್ಲಿ ಫಲಕದ ಮಧ್ಯೆ ಸ್ತಂಭಪಂಜರಗಳಿದ್ದು ಅದನ್ನು ಆವರಿಸಿದಂತೆ ತೋರಣವನ್ನು ರಚಿಸಲಾಯಿತು. ಈ ಹಂತದಲ್ಲಿ ಮೇಲ್ಭಾಗದಲ್ಲಿ ತ್ರಿವಳ್ಳಿಗಳುಳ್ಳ ಕಮಾನು,ಲತಾಲಂಕಾರ, ಮಧ್ಯದಲ್ಲಿ ಪೂರಿಮ ಅಥವಾ ಸಿಂಹ ಮುಖಗಳನ್ನು ಸ್ಪಷ್ಟವಾಗಿ ರಚಿಸಲಾಯಿತು.
[image: ಮಕರತೋರಣ ರಚನೆ, ಲಕ್ಕುಂಡಿ]
ಮಕರತೋರಣ ರಚನೆ, ಲಕ್ಕುಂಡಿ
ವೃತ್ತ ಸ್ಫುಟಿತವು ಎರಡು ಸ್ತಂಭಗಳ ಮೇಲೆ ಶುಕನಾಸಿ ಅಥವಾ ಶಿಖರಾಕೃತಿಗಳನ್ನು ಹೊಂದಿದ್ದರೆ ಸ್ತಂಭ ಪಂಜರವು ಒಂದೇ ಸ್ತಂಭದ ಮೇಲೆ ಶಿಖರಾಕೃತಿಯನ್ನು ಹೊಂದಿದೆ. ವೃತ್ತ ಸ್ಫುಟಿತದಲ್ಲಿ ಎರಡು ಸ್ತಂಭಗಳ ಮಧ್ಯೆ ಗುಹಾಭಾಗದಲ್ಲಿ ವಿಗ್ರಹಗಳ ಕಂಡರಣೆ ಇದೆ. ಕಾಶ್ಯಪಶಿಲ್ಪ ಗ್ರಂಥದಲ್ಲಿ ವೃತ್ತಸ್ಫುಟಿತದ ವಿವರಗಳಿವೆ. (ಕೃಷ್ಣರಾಯ ಮತ್ತು ಆಪ್ಟೆ : ೧೯೨೬ : ೩೮).
ವೃತ್ತಾಕಾರ ಸಮಂ ತಚ್ಛ ತೋರಣಾಂಘ್ರಿ ವದಾಯತಂ
ಸಕಂದರಂ ತದೂರ್ಧ್ವೇತು ಶುಕನಾಸಂ ತು ವಾ
ಕರ್ಣಕೂಟಾಕೃತಿಂ ವಾಥ ವೃತ್ತಾಕಾರಂ ಪ್ರಕಲ್ಪಯೇತ್
ವೃತ್ತ ಸ್ಫುಟತಿದಲ್ಲಿ ಎರಡು ಸ್ತಂಭಗಳ ಮೇಲೆ ಕರ್ಣಕೂಟ ರಚನೆ ಅಥವಾ ವೃತ್ತಾಕಾರವನ್ನು ರಚಿಸಬಹುದೆಂದು ನಿರ್ದೇಶಿಸಿದೆ. ದಾಕ್ಷಿಣಾತ್ಯ ಮೂಲದ ವೃತ್ತ ಸ್ಫುಟಿತದ ಆರಂಭದ ಉದಾಹರಣೆಗಾಗಿ ನಂದಿಯ ಅರುಣಾಚಲೇಶ್ವರ ದೇವಾಲಯದ ದಕ್ಷಿಣ ಭಾಗದ ಹೊರ ಭಿತ್ತಿಯನ್ನು ನೋಡಬಹುದು. ಈ ರಚನೆಯಲ್ಲಿ ಎರಡು ಸ್ತಂಭಗಳು ಒತ್ತೊಟ್ಟಿಗೆ ಇದ್ದು ಮೇಲ್ಗಡೆ ಪಂಜರಾಕೃತಿಯೊಂದಿಗೆ ವೃತ್ತಾಕಾರ ಕುಕ್ಷಿ ಇದೆ. ಸ್ತಂಭದ ಮುಂದೆ ಪ್ರತಿಮೆ ಇದೆ. ತದನಂತರ ಕಾಲದಲ್ಲಿ ಸ್ತಂಭದ ನಡುವೆ ಅಂತರ ಹೆಚ್ಚಿದ್ದು ಮೇಲ್ಗಡೆ ಪಂಜರಕ್ಕೆ ಬದಲಾಗಿ ಕರ್ಣಕೂಟಾಕೃತಿ ಅಥವಾ ಶಿಖರಾಕೃತಿಗಳಿವೆ. ವೃತ್ತಸ್ಫುಟಿತವು ದಾಕ್ಷಿಣಾತ್ಯ ದೇವಾಲಯಗಳಿಗಿಂತ ಔತ್ತರೇಯ ದ್ರಾವಿಡ ಶೈಲಿಯಲ್ಲಿ ಗಮನಾರ್ಹವಾಗಿ ಪ್ರದರ್ಶನಗೊಂಡಿದೆ. ಸ್ತಂಭಪಂಜರವನ್ನು ಗಮನಿಸಬೇಕು.

ಮಕರತೋರಣ ಸ್ತಂಭಪಂಜರ, ವೃತ್ತಸ್ಫುಟಿತ ರಚನೆ,ಲಕ್ಕುಂಡಿ
ದಾಕ್ಷಿಣಾತ್ಯ ಗ್ರಂಥಗಳಲ್ಲಿ ಚಿತ್ರಕುಂಭಲತಾ, ಸ್ತಂಭಕುಂಭಲತಾ ಮತ್ತು ಕುಂಭಕುಂಭಲತಾಗಳ ವಿವರವಿದೆ. ಈ ವಿವರಗಳೂ ಅಸ್ಪಷ್ಟ. ದೇವಾಲಯಗಳಲ್ಲಿ ಸಾಮಾನ್ಯವಾಗಿ ಕುಂಭ ಪಂಜರವೆಂದು ಗುರುತಿಸಲಾದ ರಚನೆ ಇದ್ದು ಇದರ ವಿವರಗಳು ಹೆಚ್ಚೂ ಕಡಿಮೆ ಕುಂಭ ಸ್ತಂಭದ ವಿವರಣೆಯನ್ನು ಹೋಲುತ್ತದೆ. ಇದರ ಪ್ರಕಾರ ಪಾದ ಮೂಲದಲ್ಲಿ ಪಾಲಿಕೆ ಇದ್ದು ನಂತರ ಕುಂಭ; ಕುಂಭ ಮುಖದಿಂದ ಸ್ತಂಭ, ಸ್ತಂಭಾಗ್ರದಲ್ಲಿ ನಾಸಿಕಾ ಅಥವಾ ಪಂಜರ. ಕುಂಭಮುಖದಿಂದ ಅಥವಾ ಸ್ತಂಭದ ಪಾರ್ಶ್ವಗಳಿಂದ ಲತಾಲಂಕಾರ. ಇದು ಕುಂಭಪಂಜರದ ವಿವರಣೆ. ಸ್ತಂಭಪಂಜರವು ಕುಂಭಸ್ತಂಭದ ಪ್ರಭೇದ. ಸ್ತಂಭಪಂಜರದಲ್ಲಿ ಪಾದಮೂಲದಲ್ಲಿ ಪಾಲಿಕೆಯುಂಟು; ನಂತರ ನೀಳವಾದ ಸ್ತಂಭ. ಸ್ತಂಭಾಗ್ರದಲ್ಲಿ ನಾಸಿಕಾ, ಪಂಜರ ರಚನೆ ಅಥವಾ ಶಿಖರಾಕೃತಿಗಳು. ಸ್ತಂಭಮೂಲದಲ್ಲಿ ಕುಂಭವಿಲ್ಲ, ಲತಾಲಂಕಾರವೂ ಇಲ್ಲ. ಇವಿಷ್ಟೇ ಸ್ತಂಭಪಂಜರದ ಸ್ತರಗಳು. ಭಿತ್ತಿಯ ಫಲಕದಲ್ಲಿ ಸ್ವತಂತ್ರವಾಗಿ ನಿಂತ ಸ್ತಂಭ ಪಂಜರಗಳುಂಟು; ತೋರಣಗಳಿಂದ ಆವೃತವಾದ ಸ್ತಂಭಪಂಜರಗಳುಂಟು. ಕಕ್ಷಾಸನದ ಹೊರ ಭಾಗದಲ್ಲಿ ಸಾಲಾಗಿ ಜೋಡಿಸಿದ ಸ್ತಂಭಪಂಜರಗಳೂ ಉಂಟು. ಇದು ಔತ್ತರೇಯ ದ್ರಾವಿಡ ಶೈಲಿಯಲ್ಲಿ ಕಾಣುವ ಸಾಮಾನ್ಯ ಅಲಂಕಾರವೆನಿಸಿದೆ.
ಸಮರಾಂಗಣ ಸೂತ್ರಧಾರ ಗ್ರಂಥವು ಪೀಠಾನಂತರ ರಚಿಸಲಾಗುವ ಕಕ್ಷಾಸನವನ್ನು ಕೆಳಕಂಡಂತೆ ವಿವರಿಸಿದೆ (ಅಗ್ರವಾಲಾ: ೧೯೬೬ : ೫೪೦).

ಕಕ್ಷಾಸನ ಅಲಂಕಾರ, ತಿಳವಳ್ಳಿ
ಭಾಗಿಕಂ ರಾಜಸೇನಂ ಸ್ಯಾತ್ ವೇದಿಕಾಪಿ ದ್ವಿಭಾಗಕೀ
ಮತ್ತವಾರಣಕಂ ಕಾರ್ಯಂ ಭಾಗದ್ವಯ ಸಮ್ಮಿತಂ
ಪೀಠಾನಂತರ, ಕಕ್ಷಾಸನದ ಸ್ತರಗಳಾಗಿ ರಾಜಸೇನ, ವೇದಿಕಾ ಮತ್ತು ಮತ್ತವಾರಣ ಎಂದು ಗುರುತಿಸಬಹುದು. ಕಕ್ಷಾಸನದ ಒರಗು ಭಾಗವೇ ಮತ್ತವಾರಣ. ಸ್ತಂಭಪಂಜರದ ರಚನೆಯ್ನನು ಹೊರಭಾಗದ ಉಬ್ಬು ಶಿಲ್ಪವಾಗಿ ಕಾಣಬಹುದಾಗಿದ್ದು ತೋರಣ ರಹಿತ ಸ್ಥಿತಿ ಎನಿಸಿದೆ. ಭಿತ್ತಿಯ ಅಲಂಕಾರಕ್ಕೆ ಸಂಬಂಧಿಸಿದಂತೆ ದೀಪಾರ್ಣದ ಗ್ರಂಥದ ವಿವರವನ್ನು ನೋಡಬಹುದು (ಸೋಂಪುರ : ೧೯೬೦ : ೬೩).
ನಾಗರೀ ಚ ತಥಾ ಲಾಟೀ ವೈರಾಟೀ ದ್ರಾವಿಡೀ ತಥಾ
ಶುದ್ಧಾ ತು ನಾಗರೀ ಖ್ಯಾತಾ ಪರಿಕರ್ಮ ವರ್ಜಿತಾ
ಸ್ತ್ರೀಯುಗ್ಮ ಸಂಯುತಾ ಲಾಟೀ ವೈರಾಟೀ ಪತ್ರಸಂಕುಲಾ
ಮಂಜರೀ ಬಹುಲಾ ಕಾರ್ಯಾಜಂಘಾ ಚ ದ್ರಾವಿಡೀ ಸದಾ
ಜಂಘಾ ರಚನೆಯ ಅಲಂಕಾರವನ್ನಾಧರಿಸಿ, ಔತ್ತರೇಯ ಸಂಪ್ರದಾಯದಲ್ಲಿ ನಾಗರೀ, ಲಾಟೀ, ವೈರಾಟೀ, ದ್ರಾವಿಡೀ ಎಂಬ ನಾಲ್ಕು ಪ್ರಭೇದಗಳನ್ನು ಗುರುತಿಸಲಾಗಿದೆ. ಸಮರಾಂಗಣ ಸೂತ್ರಧಾರ ಗ್ರಂಥವು ಮಂಜರಿಯ ಸ್ಥಾನವನ್ನು “ಮಂಜುಯಾಸ್ತಂಭ ಸೀಮಾನಾಂ“ ಎಂದಿದ್ದು, ಮಂಜರಿಯ ಸ್ವರೂಪವನ್ನು “ನೀಲೋತ್ಪಲ ದಲಾಕಾರಾ ಮಂಜುರ್ಯಾ ಸರ್ವಶೋಭನಾ“ ಎಂದು ವಿವರಿಸಿದೆ. ಮಂಜರೀ ಪದವನ್ನು ವಿದ್ವಾಂಸರು ಶೃಂಗ ಅಥವಾ ಅಂಡಕ ಎಂದು ಅರ್ಥೈಸಿದ್ದಾರೆ. ಇದು ಆರಂಭ ಕಾಲದ ಸ್ತಂಭಪಂಜರ ಅಥವಾ ವೃತ್ತ ಸ್ಫುಟಿತ ರಚನೆ ಇರಬೇಕು.
ದಾಕ್ಷಿಣಾತ್ಯ ಗ್ರಂಥಗಳಲ್ಲಿ ಕುಂಭಸ್ತಂಭ ರಚನೆಯಲ್ಲಿ ಕುಂಭಕ್ಕೆ ಬದಲಾಗಿ ಫಲಕದ ಮೇಲ್ಗಡೆ ಪದ್ಮವಿರುವುದನ್ನು ಗುರುತಿಸಿದೆ. ಇದಕ್ಕೆ ಪರ್ಯಾಯವಾಗಿ ಕೂಟ, ಶುಕನಾಸ, ಪಂಜರಗಳಿವೆ. ಪದ್ಮರಚನೆಯು ಕೆಲವೆಡೆ ಕಾಣಿಸಿಕೊಂಡಿದೆ. ಇದು ಆರಂಭದ ಸೂಚನೆ. ಪದ್ಮದ ಬದಲಾಗಿ ಶುಕನಾಸ, ನಂತರ ಕೂಟ, ಇದು ವಿಕಾಸದ ಹಾದಿಯೆನಿಸಿದ್ದು, ಕುಂಭಸ್ತಂಭ ಅಥವಾ ಸ್ತಂಭಪಂಜರ ರಚನೆಯಲ್ಲಿ ಸ್ತಂಭಾಗ್ರದಲ್ಲಿ ಕೂಟ ರಚನೆಯನ್ನು ಕಾಣುತ್ತೇವೆ. ಕುಬಟೂರು ಶಾಸನದ ಒಕ್ಕಣೆಯಲ್ಲಿರುವ “ಬಹುವಿಧದ ಭದ್ರೋಪೇತದಿಂ…” ಎಂಬ ಸಾಲು ಸ್ತಂಭಪಂಜರ ಹಾಗೂ ವೃತ್ತಸ್ಫುಟಿತಗಳನ್ನು ಸೂಚಿಸಿದೆ.
ಜಂಘಾ ಅಥವಾ ಭಿತ್ತಿ ಭಾಗದಲ್ಲಿ ಪರ್ಯಾಯವಾಗಿ ನಿಂತ ಸ್ತಂಭದ ಭಾಗಗಳನ್ನು ಕುಂಭೀ, ಸ್ತಂಭ, ಭರಣೀ, ಸ್ತಂಭಶೀರ್ಷ ಎಂದು ಗುರುತಿಸಬಹುದು. ಕುಂಭೀ ಎಂದಲ್ಲಿ ಪಾದಮೂಲ, ಸ್ತಂಭ ಎಂದಲ್ಲಿ ಪಾದಮಧ್ಯ. ಭರಣಿ ಮತ್ತು ಸ್ತಂಭ ಶೀರ್ಷಗಳು ಪಾದಾಗ್ರಕ್ಕೆ ಸಂಬಂಧಿಸಿವೆ. ಭರಣಿಯು “ಕುಂಭ ಮಂಡಾದಿ ಸಂಯುತಂ“ ಎಂಬ ವಿವರಣೆಗೆ ಸಮನಾದುದು. ಸ್ತಂಭಶೀರ್ಷ ಎಂದಲ್ಲಿ ಬೋದಿಗೆ ಮಾತ್ರ. ದಾಕ್ಷಿಣಾತ್ಯ ಸಂಪ್ರದಾಯದ ಗಂಗರ ಕಾಲದ ದೇವಾಲಯಗಳಲ್ಲಿ ಈ ಪರ್ಯಾಯ ಭಾಗಗಳನ್ನು ಅಚ್ಚುಕಟ್ಟಾಗಿ ಗುರುತಿಸಿಕೊಳ್ಳಬಹುದು.

ಸ್ತಂಭ, ಆನೇಕೆರೆ / ಸ್ತಂಭ, ಅಮೃತಾಪುರ
ಔತ್ತರೇಯ ದ್ರಾವಿಡ ಶೈಲಿಯಲ್ಲಿ ಪೀಠಾನಂತರ ಭೂಮಿ ರಚನೆಯಾದ್ದರಿಂದ ಛಾದ್ಯವನ್ನು ಪ್ರತ್ಯೇಕ ಎನ್ನುವಂತೆ ಗುರುತಿಸಿಲ್ಲ. ಕಪೋತವೇ ಛಾದ್ಯ. ದಾಕ್ಷಿಣಾತ್ಯ ಸಂಪ್ರದಾಯದ ಪ್ರಭಾವದಿಂದ ಮೊದಲ ಹಂತದ ಭೂಮಿ ವಿಸ್ತಾರವಾಗಿ ಬೆಳೆದು ಜಂಘಾ ಮತ್ತು ಛಾದ್ಯಗಳನ್ನು ಪ್ರತ್ಯೇಕವಾಗಿ ವಿವರಿಸಲು ಅವಕಾಶವಾಯಿತು.
ಆರಂಭದಲ್ಲಿ ಮಂಟಪದೆಡೆಯಲ್ಲಿದ್ದ ಹೆಚ್ಚು ಬಾಗುಳ್ಳ ಛಾದ್ಯವನ್ನು ಗರ್ಭಗೃಹ ಹಾಗೂ ಅಂತರಾಳದ ಸುತ್ತ ವಿಸ್ತರಿಸಲಾಯಿತು. ಈ ಬಾಗುವಿಕೆ ಜಂಘಾ ಭಾಗದ ಅಲಂಕಾರಕ್ಕೆ ರಕ್ಷಣೆ ಎಂಬಂತೆ ಬಿಂಬಿತವಾಯಿತು.
ಬಾಗಿದ ಶಿಖರವುಳ್ಳ ಔತ್ತರೇಯ ದೇವಾಲಯಗಳಲ್ಲಿ ಛಾವಣಿಯಿಂದ ಮೇಲಕ್ಕೆ ನಿಂತ ಭಾಗವನ್ನು ಶೃಂಗವೆನ್ನುತ್ತಾರೆ. ಈ ಭಾಗದಲ್ಲಿ ಏಕ ಶೃಂಗ ರಚನೆ ಇರಬಹುದು ಅಥವಾ ಬಹುಶೃಂಗ ರಚನೆ ಇರಬಹುದು, ಇದು ಶೈಲಿಯನ್ನು ನಿರ್ಧರಿಸುತ್ತದೆ. “ಶೃಂಗೇಣೈಕೇನ ಲತಿನಃ“ – ಏಕ ಶೃಂಗವಿರುವುದು ಲತಿನ; “ನ ಏಕಾಂಡೈಶ್ಚ ವಿಭೂಷಿತಾನ್“– ಒಂದಕ್ಕಿಂತ ಹೆಚ್ಚು ಶೃಂಗಗಳಿರುವುದು ವಿಮಾನ ನಾಗರ. ಮೂಲಶೃಂಗ, ಉರುಶೃಂಗ, ಪ್ರತ್ಯಂಗ, ಕರ್ಣ ಶೃಂಗಗಳಿದ್ದು ನಿಯಮಿತ ಕ್ರಮವನ್ನು ಅನುಸರಿಸಿ ಹಲವು ಪುನಃ ಪ್ರಭೇದಗಳನ್ನು ಸೃಷ್ಟಿಸುತ್ತದೆ. ಭೂಮಿಜ ಶೈಲಿಯಲ್ಲಿ ಕಿರುಶೃಂಗಗಳು ಮುತ್ತು ಪೋಣಿಸಿದಂತೆ ಮಾಲಾಕಾರವನ್ನು ಪಡೆಯುತ್ತದೆ -“ಶೃಂಗಂ ಮಾಲಿಕಾಕೃತಿ“. ಭೂಮಿಜ ಶೈಲಿ ಔತ್ತರೇಯ ನಾಗರಾದಿ ಶೈಲಿಗಳಿಗೂ ದ್ರಾವಿಡ ಶೈಲಿಗೂ ನಡುವಣ ಕೊಂಡಿಯಂತಿದೆ. ಬಾಗಿದ ಶಿಖರವಲ್ಲದೆ, ಚೂಪಾದ ಶಿಖರವೂ ಭೂಮಿಜ ಶೈಲಿಯಲ್ಲಿ ಉಂಟು. ಇದು ಕೆಳಗಿನಿಂದ ಮೇಲಕ್ಕೆ ಕಿರಿದಾಗುತ್ತಾ ಸಾಗುವುದುಂಟು. ತುದಿಯಲ್ಲಿ ಘಂಟಾ ರಚನೆಯುಂಟು.

ಏಕಶೃಂಗ-ಲತಿನ / ಬಹುಶೃಂಗ-ವಿಮಾನ ನಾಗರ / ಮಾಲಿಕಾಕೃತಿ-ಭೂಮಿಜ
ಔತ್ತರೇಯ ದ್ರಾವಿಡ ಶೈಲಿಯಲ್ಲಿ ಉರುಶೃಂಗಗಳಿಲ್ಲ. ಅದಕ್ಕೆ ಬದಲಾಗಿ ಶಾಲಾ ರಚನೆ ಇದೆ. ಕರ್ಣ ಹಾಗೂ ಪ್ರತಿರಥದ ಭಾಗದಲ್ಲಿ ಪ್ರತ್ಯಂಗ ಮತ್ತು ಅಲಂಕಾರಿಕ ಶೃಂಗಗಳಿಲ್ಲ. ಪಂಜರ, ಹಾರಾಂತರ, ಕರ್ಣಕೂಟಗಳ ಜೋಡಣೆ ಇದೆ. ಅಪರಾಜಿತ ಪೃಚ್ಛಾ ಗ್ರಂಥಕಾರನು “ಉರುಶೃಂಗಂ ಯದಾ ಲುಪ್ತಂ ರೇಖಾ ಕರ್ಣ ಜಲಾಂತರೈಃ“ ಎಂದು ಗುರುತಿಸಲಾಗುತ್ತಾನೆ. ಕರ್ಣ ಎನ್ನುವುದು ಕರ್ಣಕೂಟವನ್ನು ಪ್ರತಿನಿಧಿಸಿದ್ದು, ಜಲಾಂತರವು ಹಾರಾಂತರಕ್ಕೆ ಪರ್ಯಾಯ ಪದ. ರೇಖಾ ಎನ್ನುವುದು ಶಾಲಾ ಪದಕ್ಕೆ ಸಂವಾದಿಯೇ? ಖಚಿತವಾಗಿ ತಿಳಿದಿಲ್ಲ. ದ್ರಾವಿಡ ಶೈಲಿಯನ್ನು ವಿವರಿಸುವಲ್ಲಿ “ಲತಾಶೃಂಗ ಕ್ರಮೋದ್ಭವಾಃ“ ಎಂಬ ಉಲ್ಲೇಖವನ್ನು ಆಗಲೇ ಗಮನಿಸಿದ್ದೇವೆ. ಇದು ಶಾಲಾ-ಪಂಜರ-ಕರ್ಣಕೂಟಗಳ ಜೋಡಣೆಯನ್ನು ಕುರಿತ ಉಲ್ಲೇಖವೇ? ಇದೂ ಸ್ಪಷ್ಟವಿಲ್ಲ. ಕುಕ್ಕನೂರಿನ ಕಲ್ಲೇಶ್ವರ ದೇವಾಲಯದಲ್ಲಿ ಹಾರ ರಚನೆಯನ್ನು ಅತೀ ವಿಸ್ತಾರವಾದ ಶಾಲಾ ರಚನೆಯನ್ನು ಕಾಣಬಹುದು. ಆರಂಭದ ಈ ಶಾಲಾರಚನೆ ಲತಾಶೃಂಗ ಎಂಬ ಹೆಸರು ಪಡೆದಿತ್ತೇ? ಚರ್ಚೆಗೆ ಅವಕಾಶವಿದೆ. ವಾಸ್ತುಗ್ರಂಥ ರೀತ್ಯಾ ದ್ರಾವಿಡ, ಭೂಮಿಜ, ವರಾಟ ಶೈಲಿಯ ದೇವಾಲಯಗಳಲ್ಲಿ ಹನ್ನೆರಡರವರೆಗೆ ಭೂಮಿ ರಚನೆಗೆ ಅವಕಾಶವಿದೆ. (ಮಂಕಡ್: ೧೯೫೦ : ೩೧೫).
ಏಕಭೂಮ್ಯಾದಿತೋ ವೃದ್ಧಿರಂತೇ ದ್ವಾದಶ ಭೂಮಿಕಾಃ
ಔತ್ತರೇಯ ದ್ರಾವಿಡ ಶೈಲಿಯ ಭೂಮಿ ರಚನೆಯಲ್ಲಿ ಐದು ಪ್ರಭೇದಗಳು (ಅಗ್ರವಾಲ : ೧೯೬೬ : ೪೬೯).
ತತ್ರಪದ್ಮೋ ಮಹಾಪದ್ಮೋ ವರ್ಧಮಾನಸ್ತಥಾಪರಃ
ಸ್ವಸ್ತಿಕ ಸರ್ವತೋಭದ್ರಃ ಪ್ರಾಸಾದಾಃ ಪಂಚಕೀರ್ತಿತಾಃ
ಭೂಮಿರಚನೆಯಲ್ಲಿರುವ ಶಾಲಾ, ಪಂಜರ, ಕರ್ಣಕೂಟ ಮತ್ತು ಹಾರಾಂತರಗಳ ಜೋಡಣೆ, ಅಳತೆ, ತಲಚ್ಛಂದ ಮುಂತಾದವುಗಳನ್ನು ಅನುಸರಿಸಿ ಈ ಪ್ರಭೇದಗಳು ಗುರುತಿಸಲಾಗಿದೆ. ಪದ್ಮ, ಮಹಾಪದ್ಮ, ವರ್ಧಮಾನ, ಸ್ವಸ್ತಿಕ, ಸರ್ವತೋಭದ್ರ ಇವೇ ಐದು ಪ್ರಭೇದಗಳು. ತಲಚ್ಛಂದದಲ್ಲಿ ಚತುರಶ್ರ ಮತ್ತು ವೃತ್ತಕ ಎಂದು ಮೂಲ ಪ್ರಭೇದಗಳು. ವೃತ್ತದಲ್ಲಿ ಅಷ್ಟಾಶ್ರ ಮತ್ತು ಷೋಡಶಾಶ್ರ ಮುಂತಾದ ರಚನೆಗಳಿವೆ. ಇವನ್ನು ನಕ್ಷತ್ರಾಕಾರ ರಚನೆ ಎನ್ನಬಹುದು. ಶಾಸ್ತ್ರಗ್ರಂಥಗಳಲ್ಲಿ ನಕ್ಷತ್ರಾಕಾರ ಎಂಬ ಉಲ್ಲೇಖವಿಲ್ಲ. ಪ್ರತಿಮೂಲೆಗಳಲ್ಲಿ ಕರ್ಣಕೂಟ ರಚನೆ ಇದ್ದು, ಶಾಲಾ ರಚನೆಗೆ ಇಲ್ಲಿ ಸ್ಥಾನವಿಲ್ಲ. ಕರ್ಣಕೂಟಗಳ ಮಧ್ಯೆ ಸೂಕರಾನನ ಎಂಬ ಅಲಂಕಾರವಿದೆ. ಇದು ದಾಕ್ಷಿಣಾತ್ಯ ರಚನೆಗಳಲ್ಲಿ ಕಂಡುಬರುವ ಮಕರಾನನ, ವ್ಯಾಳದಂತೆ ವಿಶಿಷ್ಟವಾದುದು (ಅಗ್ರವಾಲಾ. ೧೯೬೬. ೪೭೦).

ಸಪ್ತಭೂಮಿ ರಚನೆ – ವೃತ್ತಾಕಾರ, ಡಂಬಳ
ಕೂಟಯೋರುಭಯೋರ್ಮಧ್ಯೇ ಸೂಕರಾನನ ಸನ್ನಿಭಂ
ಪದ್ಮ ಹಾಗೂ ಮಹಾಪದ್ಮ ಕ್ರಮವಾಗಿ ಅಷ್ಟಾಶ್ರ ಮತ್ತು ಷೋಡಶಾಶ್ರ ರಚನೆಗಳು. ಇವಲ್ಲದೆ ಇಪ್ಪತ್ತುನಾಲ್ಕು ಮತ್ತು ಮೂವತ್ತೆರಡು ಕೋನಗಳುಳ್ಳ ರಚನೆಗಳನ್ನು ಕೈಲಾಸ ಹಾಗೂ ಮೇರುನಾಯಕ ಎಂದು ಹೆಸರಿಸಲಾಗಿದೆ (ಮುಂಕಡ್. ೧೯೫೦.೪೪೯).

ಪಂಚಭೂಮಿ – ಹದಿನಾರು ಕೋನಗಳ ರಚನೆ, ಶಿವಾಲಯ, ಅರಸೀಕೆರೆ
ಅಷ್ಟಕೋಣಾಃ ಪಂಚಭೂಮಾ ಪದ್ಮಾನಾಮಾ ಚ ಕಾಮದಃ
ಪಂಚಭೂಮಾ ದ್ವಷ್ಟದಲಾ ಮಹಾಪದ್ಮ ಇತಿಸ್ಮೃತಃ
ಚತುರ್ವಿಂಶತಿಭಿರ್ವೃತ್ತಃ ಕೈಲಾಸ ಸಪ್ತಭೂಮಿಕಃ
ದ್ವಾತ್ರಿಂಶದ್ಭಿಃ ದಲೈರ್ವೃತ್ತಃ ಸ ಭವೇನ್ಮೇರುನಾಯಕಃ
ವರ್ಧಮಾನ, ಸ್ವಸ್ತಿಕ ಮತ್ತು ಸರ್ವತೋಭದ್ರ ಇವು ಚತುರಶ್ರ ರಚನೆಗಳು. ಈ ಪ್ರಭೇದಗಳನ್ನು ದೊಡ್ಡಗದ್ದವಳ್ಳಿ ಶಾಸನ ಹೆಸರಿಸಿದೆ. ಈ ಪ್ರಭೇದಗಳಲ್ಲಿ ಕರ್ಣಕೂಟ, ಹಾರಾಂತರ, ಪಂಜರ ಮತ್ತು ಶಾಲಾ ಇವುಗಳ ಅಳತೆಗಳಲ್ಲಿ ವ್ಯತ್ಯಾಸವಿದ್ದು ಪ್ರತಿ ಪ್ರಭೇದಗಳಿಗೂ ಕರಾರುವಾಕ್ಕಾದ ವಿವರಗಳಿವೆ (ಅಗ್ರವಾಲಾ : ೧೯೬೬ : ೪೭೦). ಹಾರಾಂತರಕ್ಕೆ ಪರ್ಯಾಯವಾಗಿ, ಸಲಿಲಾಂತರ, ಜಲಮಾರ್ಗ, ತೋಯಮಾರ್ಗ ಪದಗಳಿವೆ. ಕರ್ಣಕೂಟ ಮತ್ತು ಶಾಲಾ ರಚನೆಯ ಸಂಬಂಧದಿಂದ ಈ ಪ್ರಭೇದಗಳನ್ನು ಪ್ರತ್ಯೇಕವಾಗಿ ಗುರುತಿಸಬಹುದು. ಸ್ವಸ್ತಿಕ ರಚನೆಯಲ್ಲಿ ಶಾಲಾ ಅಳತೆಯು ಕರ್ಣಕೂಟದ ಎರಡರಷ್ಟು ವಿಸ್ತಾರವುಳ್ಳದ್ದು. ಸರ್ವತೋಭದ್ರ ಪ್ರಭೇದದಲ್ಲಿ ಪಂಜರ ರಚನೆಯಿಲ್ಲದೆ ಶಾಲಾ, ಕೂಟದ ಮಧ್ಯೆ ಮತ್ತೊಂದು ಕೂಟವಿದೆ. ದಾಕ್ಷಿಣಾತ್ಯ ಸಂಪ್ರದಾಯದಲ್ಲಿ ಶಾಲಾಕೂಟ ರಚನೆಗಳೊಂದಿಗೆ ದೇವಕೋಷ್ಟಗಳ ರಚನೆಯೂ ಉಂಟು. ಔತ್ತರೇಯ ದ್ರಾವಿಡ ಶೈಲಿಯಲ್ಲಿ ದೇವಕೋಷ್ಟ ರಚನೆ ಜಂಘಾ ಅಥವಾ ಭಿತ್ತಿಯ ಮಧ್ಯಭಾಗದಲ್ಲಿದೆ. ಇದನ್ನು ಕೆಲವು ದೇವಾಲಯಗಳಲ್ಲಿ ಮಾತ್ರ ಕಾಣಬಹುದು.
ಸಮರಾಂಗಣ ಸೂತ್ರಧಾರ ಗ್ರಂಥವು ಹನ್ನೆರಡು ಭೂಮಿ ರಚನೆಯನ್ನು ವಿಸ್ತಾರವಾಗಿ ಬಣ್ಣಿಸಿದೆ. ಈ ವಿವರಗಳು ಅಸ್ಪಷ್ಟ, ಹಲವೆಡೆ ಗ್ರಂಥಪಾಗಳಿಂದ ಕೂಡಿದೆ. ಅಪರಾಜಿತ ಪೃಚ್ಛಾ ಗ್ರಂಥವು ಏಕಭೂಮಿ, ತ್ರಿಭೂಮಿ, ಪಂಚಭೂಮಿ, ಸಪ್ತಭೂಮಿಗಳನ್ನು ವಿವರಿಸಿದೆ. ಕ್ರಮವಾಗಿ ತ್ರಯಂಗ, ಪಂಚಾಂಗ, ಸಪ್ತಾಂಗ, ನವಾಂಗಗಳನ್ನು ಹೆಸರಿಸಿದ್ದು, ಕರ್ಣ, ಪ್ರತಿರಥ, ಉಪರಥ, ಭದ್ರ ಇತ್ಯಾದಿ ಅಂಗಗಳೂ ವಿವರಿಸಲ್ಪಟ್ಟಿವೆ. ಸಮರಾಂಗಣ ಸೂತ್ರಧಾರ ಗ್ರಂಥದ ಪ್ರಕಾರ, ಏಕಭೂಮಿ ರಚನೆಯು ಐದು ಹಸ್ತಗಳಷ್ಟು ವಿಸ್ತಾರವುಳ್ಳದ್ದು; ಎತ್ತರವು ಏಳು ಹಸ್ತಗಳು. ಇದೇ ರೀತಿ ಹನ್ನೆರಡು ಭೂಮಿಯವರೆಗೆ ಅಗಲ ಮತ್ತು ಎತ್ತರವನ್ನು ಗುರುತಿಸುತ್ತದೆ. ಜಂಘಾ ಭಾಗದ ವಿವರಣೆಯಲ್ಲಿ “ಜಂಘಾ ಕರ್ತವ್ಯಾ ಸ್ತಂಭಯುತಾ“ ಎಂದಿದ್ದು, ಜಂಘಾ ಭಾಗದಲ್ಲಿ ಸ್ತಂಭಗಳು ಗಮನಾರ್ಹಪಾತ್ರ ವಹಿಸುತ್ತವೆ. ಜಂಘಾ ಅಥವಾ ಸ್ತಂಭದ ಸ್ತರಗಳಾಗಿ, ಮಾಲಾ, ಲಶುನ, ಭರಣಿ, ವೀರಗಂಡ, ಉಜ್ಜಾಲ, ಹೀರಕ, ಪಟ್ಟ, ಪಟ್ಟಿಕಾ, ವಸಂತ, ವಸಂತಪಟ್ಟಿಕಾ, ಕಪೋತ ಮುಂತಾದ ಸ್ತರಗಳಿವೆ. ದಾಕ್ಷಿಣಾತ್ಯ ಸಂಪ್ರದಾಯದ ಪ್ರಸ್ತರದಲ್ಲಿ ಕಾಣಬರುವ ಸ್ತರಗಳೂ ಇದರೊಂದಿಗೆ ಸೇರ್ಪಡೆಯಾಗಿವೆ ಎನ್ನಬಹುದು. ಈ ಗ್ರಂಥದ ಪ್ರಕಾರ ಐದು ಭೂಮಿವರೆಗಿನ ರಚನೆ ಸಾಧಾರಣ ಕ್ರಿಯೆ ಎನ್ನಿಸಿದೆ (ಅಗ್ರವಾಲಾ : ೧೯೬೬ : ೪೮೬).
ಪಂಚಭೂಮಿಕಾ ಪರ್ಯಂತಂ ಕಾರ್ಯಾ ಸಾಧಾರಣ ಕ್ರಿಯಾ
ಭೂಮಿ ರಚನೆಯ ನಂತರ ವೇದೀ ಭಾಗವಿದೆ. ಸಮರಾಂಗಣ ಸೂತ್ರಧಾರ ಗ್ರಂಥದಲ್ಲಿ ಇದರ ವಿವರಣೆ ಇದೆ (ಅಗ್ರವಾಲಾ : ೧೯೬೬ : ೪೮೫).
ಭಾಗಃ ಕಂಠಃ ಪಟ್ಟಿಕಾ ಚ ವೇದೀ ಕಾರ್ಯಾ ದ್ವಿಭಾಗಕೀ
ಛೇದೋ ಭಾಗೇನ ಕರ್ತವ್ಯಃ ಕಂಠಶ್ಚಾನ್ಯ ತ್ರಿಭಾಗಿಕಃ
ಪಟ್ಟಿಕಾಂ ಪದ್ಮಪತ್ರೀಂ ಚ ವಿದಿಧೀತ ಸ್ತರಸ್ತರಂ
ವೇದಿರಚನೆಯಲ್ಲಿ ಕಂಠ (೧), ಪಟ್ಟಿಕಾ (೧), ವೇದೀ (೨), ಕಂಠ (೩), ಪಟ್ಟಿಕಾ (೧) ಮತ್ತು ಪದ್ಮಪತ್ರ (೧), ಸ್ತರಗಳೆನಿಸಿವೆ.
ಅಪರಾಜಿತಪೃಚ್ಛಾ ಗ್ರಂಥಕಾರನು, ವೇದೀಬಂಧ ಎಂದು ಹೆಸರಿಸಿದ್ದು, ಪುನಃ ಏಕಸಂಘಾಟ, ದ್ವಿಸಂಘಾಟ, ತ್ರಿಸಂಘಾಟ ಎಂದು ಪ್ರಭೇದಗಳನ್ನು ಗುರುತಿಸುತ್ತಾನೆ (ಮಂಕಡ್ : ೧೯೫೦ : ೪೪೯). ಇವನ್ನು ಖಚಿತವಾಗಿ ಅರ್ಥೈಸಲು ಸಾಧ್ಯವಾಗಿಲ್ಲ.
ಸಂಘಾಟೇ ಪ್ರಥಮೇ ಕುರ್ಯಾನ್ ಮಕರಾನ್ ವಿಕೃತಾನನಾನ್
ದ್ವಿತೀಯೇ ಕೋಟಪಾಲಾಂಶ್ಚ ಕಂಟಕೇ ತೃತೀಯಕೇ
ಕಂಟಕ ರಚನೆಯನ್ನು ಭೂಮಿ ರಚನೆಯಲ್ಲಿದ್ದಂತೆ ವೇದೀ ಭಾಗದಲ್ಲಿಯೂ ಸೂಚಿಸಲಾಗಿದೆ. ಸರಿಯಾದ ಉದಾಹರಣೆಗಳಿಲ್ಲದೆ ಗುರುತಿಸುವುದು ದುಸ್ತರವೆನಿಸಿದೆ. ವೇದೀ ರಚನೆಯ ನಂತರ ಘಂಟಾರಚನೆಯನ್ನು ಕಾಣಬಹುದು. ಭೂಮಿ ರಚನೆಯನ್ನು ಕಾಣುವ ಕರ್ಣಕೂಟವು ಸಾಮಾನ್ಯವಾಗಿ ಘಂಟಾರಚನೆಯನ್ನು ಹೋಲುತ್ತದೆ. ಔತ್ತರೇಯ ನಾಗರಾದಿ ಶೈಲಿಗಳಲ್ಲಿ ಕಾಣುವ ಆಮಲಸಾರಕ್ಕೆ ಬದಲಾಗಿ ದ್ರಾವಿಡಾದಿ ಶೈಲಿಗಳಲ್ಲಿ ಘಂಟಾ ರಚನೆ ಇದೆ. ದಾಕ್ಷಿಣಾತ್ಯ ದೇವಾಲಯಗಳಲ್ಲಿರುವ ಶಿಖರವು ಔತ್ತರೇಯ ದ್ರಾವಿಡ ಶೈಲಿಯ ಘಂಟಾ ರಚನೆಗೆ ಪರ್ಯಾಯವೆನಿಸಿದೆ. ದಾಕ್ಷಿಣಾತ್ಯ ಸಂಪ್ರದಾಯದಲ್ಲಿ ಶಿಖರದ ವಿವರಗಳು, ಅಳತೆಗಳು ಸ್ಪಷ್ಟವಾಗಿ ಲಭ್ಯವಿಲ್ಲ.
ಅಪರಾಜಿತಪೃಚ್ಛಾ ಗ್ರಂಥಕಾರನು ದ್ರಾವಿಡೀ ಮತ್ತು ವರಾಟೀ ಘಂಟಾ ರಚನೆಗಳನ್ನು ವಿವರಿಸಿದ್ದಾನೆ. ದ್ರಾವಿಡೀ ಘಂಟಾ ರಚನೆಯು ಚತುರಶ್ರಾಕಾರ ಎನಿಸಿದರೆ, ವರಾಟೀ ರಚನೆಯು ಹದಿನಾರು ಅಥವಾ ಮೂವತ್ತೆರಡು ಕೋನವುಳ್ಳದ್ದು. ದ್ರಾವಿಡೀ ಘಂಟಾ ರಚನೆ ಯಲ್ಲಿ ನಾಲ್ಕು ಕಡೆಯೂ ನಾಸಿಕಾ ರಚನೆ ಇದೆ. ವರಾಟ ಘಂಟಾ ರಚನೆಯು “ಮಂದಾರ ಪುಷ್ಪಾಕಾರ” ಎಂದು ಗುರುತಿಸಲ್ಪಟ್ಟಿದೆ. ನಕ್ಷತ್ರಾಕಾರ ಅಥವಾ ವೃತ್ತಕ ತಲಚ್ಛಂದವುಳ್ಳ ದೇವಾಲಯಗಳಲ್ಲಿ ಘಂಟಾರಚನೆಯು ಪುಷ್ಪಾಕಾರವಿರುವುದರಿಂದ “ವರಾಟ ಘಂಟಾ” ಎನ್ನಲು ಸಾಧ್ಯವಿದೆ. ದ್ರಾವಿಡೀ ಘಂಟಾ ರಚನೆ ಕೆಳಕಂಡಂತಿದೆ (ಮಂಕಡ್: ೧೯೫೦ : ೩೫೨).
ದ್ವಿರಷ್ಟ ಭಾಗ ವಿಸ್ತಾರೇ ಉಚ್ಛ್ರಾಯೇ ದಶಭಾಗತಃ
ಅಂತಃಪತ್ರಂ ಭವೇತ್ ಭಾಗಂ ಭಾಗಾರ್ಧಂ ಚೈವ ಪಟ್ಟಿಕಾ
ಕರ್ಣಸ್ತು ಸಾರ್ಧಭಾಗಶ್ಚ ತದೂರ್ಧ್ವೇ ಪದ್ಮಪತ್ರಿಕಾ
ಸ್ಕಂಧಃ ಷಡ್ಭಾಗಿಕೋ ಜ್ಞೇಯಾ ಉಚ್ಛ್ರಾಯೇ ಭಾಗಸಂಖ್ಯಯಾ
ಷಡ್ಭಾಗಶ್ಚ ಭವೇತ್ ಸ್ಕಂಧೋ ನಿರ್ಗಮಃ ಪಂಚಭಾಗಿಕಃ
ದ್ರಾವಿಡೀ ಚ ಭವೇತ್ ಘಂಟಾ ನಾಸಿಕೋಪಾಂಗ ಶೋಭಿತಾ

ಔತ್ತರೇಯ ದ್ರಾವಿಡ ಶಿಖರ, ಕಲಶ, ನುಗ್ಗೇಹಳ್ಳಿ
ಈ ವಿವರಣೆಯ ಪ್ರಕಾರ ಘಂಟಾ ರಚನೆಯ ಎತ್ತರ ಹತ್ತು, ಅಗಲ ಹದಿನಾರು. ಎತ್ತರದ ಸ್ತರಗಳ ಕೆಲವು ವಿವರಗಳಿದ್ದು ಸ್ವಲ್ಪ ಅಸ್ಪಷ್ಟತೆ ಇದೆ. ಈ ವಿವರಣೆಯಲ್ಲಿ ಅಂತರ ಪತ್ರ (೧), ಪಟ್ಟಿಕಾ (೧/೨), ಕರ್ಣ(೧ ೧/೨), ಪದ್ಮಪತ್ರಿಕಾ (?), ಸ್ಕಂದ (೨), ನಿರ್ಗಮ (೫).
ಸಮರಾಂಗಣ ಸೂತ್ರಧಾರ ಗ್ರಂಥವು ಏಕಭೂಮಿ ರಚನೆಯಲ್ಲಿ ಘಂಟಾ ಎನ್ನುವುದಕ್ಕೆ ಬದಲಾಗಿ ಕೂಟ ಎಂದೇ ನಿರ್ದೇಶಿಸಿದೆ. ಈ ಕೂಟಾಲಂಕಾರವು ನಾಸಿಕಾ, ಪದ್ಮ ರಚನೆಯನ್ನು ಹೊಂದಿದೆ (ಅಗ್ರವಾಲಾ : ೧೯೬೬ : ೪೭೭).
ನಾಸಿಕಾ ಪದ್ಮಯುಕ್ತಂ ತದೂರ್ಧ್ವೇ ಕಲಶೋ ಭವೇತ್
ಘಂಟಾರಚನೆಯ ತುದಿಯಲ್ಲಿರುವ ಪದ್ಮರಚನೆಯನ್ನು ದಾಕ್ಷಿಣಾತ್ಯ ಗ್ರಂಥಗಳು ಫಲಿಕಾ ಮಂಡಲ ಎಂದು ನಿರ್ದೇಶಿಸಿವೆ. ಕಲಶದಸ್ತರಗಳು ಪದ್ಮಪತ್ರದಿಂದ ಆರಂಭಗೊಳ್ಳುತ್ತದೆ. ಘಂಟಾರಚನೆಯನ್ನು ಕುರಿತಂತೆ ಸಮರಾಂಗಣ ಸೂತ್ರಧಾರ ಗ್ರಂಥದಲ್ಲಿ ಮತ್ತೊಂದು ವಿವರಣೆ ಇದೆ (ಅಗ್ರವಾಲಾ: ೧೯೬೬ : ೪೮೦).
ಸ್ತರಾಣಾಂವಿಂಶತಿ ಘಂಟಾ ಭವೇತ್ ಗರ್ಭಾರ್ಧ ವಿಸ್ತೃತಾ
ಚಂದ್ರಶಾಲಾ ಕರ್ತವ್ಯಾ ದರ್ಶನೀಯಾ ಚತುರ್ದಿಶಾ
ಚಂದ್ರಶಾಲಾ ಎನ್ನುವುದು ನಾಸಿಕಾ ಪದಕ್ಕೆ ಪರ್ಯಾಯವೆಂಬಂತೆ ಬಳಕೆಯಾಗಿದೆ. ಆದರೆ ಚಂದ್ರಶಾಲೆಯು, ಶುಕನಾಸದ ಮೇಲುಪಟ್ಟಿಕೆ ಎಂದೆನಿಸಿದೆ. ಶುಕನಾಸವನ್ನು ನಾಲ್ಕೂ ದಿಕ್ಕಿನಲ್ಲಿ ರಚಿಸುವ ಸಂಪ್ರದಾಯವಿಲ್ಲ. ಘಂಟಾ ರಚನೆಯ ಎತ್ತರವನ್ನು “ವಿಸ್ತಾರಾರ್ಧಂ ಸಮುಚ್ಛ್ರಿತಿಃ“ ಎಂದು ಗುರುತಿಸಲಾಗಿದೆ. ವರಾಟ ಘಂಟೆಯ ವಿವರಗಳು ಅಪರಾಜಿತ ಪೃಚ್ಛಾ ಗ್ರಂಥದಲ್ಲಿದೆ. ಆದರೆ ಅಸ್ಪಷ್ಟ (ಮಂಕಡ್ : ೧೯೫೦ : ೩೫೨).
ಪೃಥುತ್ವಂ ತು ದ್ವಾದಶಾಂಶಮುಚ್ಛ್ರಾಯೇ ನವಭಾಗಿಕಂ
ಕರ್ಮಸ್ತಥಾಚೈಕ ಭಾಗಃ ಸ್ಕಂಧಾದ್ಯಂ ಚಾಷ್ಟಭಾಗಿಕಂ
ಅಷ್ಟಾಶ್ರೋರ್ಧ್ವೇ ಷೋಡಶಾಶ್ರಾ ತತೋ ದ್ವಾತ್ರಿಂಶದಶ್ರಕಾ
ಮಂದಾರ ಪುಷ್ಪಕಾಕಾರಾ ಕಾರ್ಯಾ ವರಾಟ ಘಂಟಿಕಾ
ಘಂಟಾ ರಚನೆಯ ನಂತರ ಕಲಶವಿದೆ. ದಾಕ್ಷಿಣಾತ್ಯ ದೇವಾಲಯಗಳಲ್ಲಿಲ ಶಿಖರದ ನಂತರ ಸ್ತೂಪಿ ಇದ್ದಂತೆ ಔತ್ತರೇಯ ಸಂಪ್ರದಾಯದಲ್ಲಿ ಆಮಲಸಾರ ಅಥವಾ ಘಂಟಾ ರಚನೆಯ ನಂತರ ಕಲಶ. ಕಲಶದ ವಿವರಗಳು ಅಪರಾಜಿತಪೃಚ್ಛಾ ಮತ್ತು ಸಮರಾಂಗಣ ಸೂತ್ರಧಾರ ನಂತರ ಕಲಶ. ಕಲಶದ ವಿವರಗಳು ಅಪರಾಜಿತಪೃಚ್ಛಾ ಮತ್ತು ಸಮರಾಂಗಣ ಸೂತ್ರಧಾರ ಗ್ರಂಥಗಳೆರಡಲ್ಲಿಯೂ ಇದೆ. ಅಪರಾಜಿತಪೃಚ್ಛಾ ಗ್ರಂಥವು ಎರಡು ಮಾನಗಳನ್ನು ಗುರುತಿಸಿದ್ದು, ದ್ರಾವಿಡಾದಿ ಶೈಲಿಗಳಿಗೇ ಪ್ರತ್ಯೇಕ ಎನಿಸುವ ಅಳತೆ ಇದೆ (ಮಂಕಡ್ : ೧೯೫೦ : ೩೫೩).

ಕಳಶ, ಬಳ್ಳಿಗಾವೆ / ಕಳಶ, ಲಕ್ಕುಂಡಿ
ವರಾಟೇ ದ್ರಾವಿಡೇಚೈವ ಭೂಮಿಜೇ ಚೈವ ವಿಮಾನಕೇ
ಪ್ರಾಸಾದಸ್ಯತು ಷಷ್ಠಾಂಶೇ ಸಮಸ್ತ ವಲಭೀಷು ಚ
ಕಲಶದ ಎತ್ತರವು ದೇವಾಲಯದ ಎತ್ತರದ ಆರನೆಯ ಒಂದು ಭಾಗದಷ್ಟು ಎಂದು ವಿವರಿಸಿದ್ದರೂ, ಲಭ್ಯವಿರುವ ದೇವಾಲಯಗಳಲ್ಲಿ ಅಸಂಭವ ಎನ್ನಿಸಿದೆ. ಕಲಶದ ಸ್ತರಗಳಿಗೆ ಸಂಬಂಧಿಸಿದಂತೆ ಅಪರಾಜಿತಪೃಚ್ಛಾ ಗ್ರಂಥದಲ್ಲಿ ಸುದೀರ್ಘವಾದ ವಿವರಣೆ ಇದೆ (ಮಂಕಡ್ : ೧೯೫೦ : ೩೫೪).
ಪದ್ಮಪತ್ರ ನಿಭಾಕಾರಾ ತ್ರಿಪದಾ ಪದ್ಮಪತ್ರಿಕಾ
ಕರ್ಣಿಕಾ ಪದಮೇಕಂ ತು ಸಪಾದಃ ಪದ್ಮಸಂಭವಃ
ದ್ವಿಭಾಗಂ ಚಾಂಡಕಂ ಕುರ್ಯಾದ್ ವೃತ್ತಾಕಾರಂ ಸಲಕ್ಷಣಂ
ಗ್ರೀವಾ ಪಾದೋನ ಭಾಗಾ ಸ್ಯಾದ್ ಭಾಗಾರ್ಧಂ ಚಾರ್ಕಪಟ್ಟಿಕಾ
ಲತಿನೇ ಚ ಪ್ರಕರ್ತವ್ಯಾ ಅರ್ಧಂ ವೈ ಪದ್ಮಪತ್ರಿಕಾ
ತ್ರಿಭಾಗಂ ಬೀಜಪೂರಂ ಚ ಅಧಿಕಸ್ಯ ಪದ್ಮಾಕೃತಿಃ
ಈ ವಿವರಣೆಯ ಪ್ರಕಾರ ಕಲಶದ ಸ್ತರಗಳು, ಪದ್ಮಪತ್ರ (೩), ಕರ್ಣಿಕಾ(೧), ಪದ್ಮಸಂಭವ (ಊರ್ಧ್ವಪದ್ಮ) (೧ ೧/೪), ಅಂಡಕ (೨), ಗ್ರೀವ (೩/೪), ಅರ್ಕಪಟ್ಟಿಕಾ (೧/೨) ಹಾಗೂ ಬೀಜಪೂರ (೩). ಮುಂದುವರೆದ ಕಲಶದ ವಿವರಣೆಯು ಅಗಲವನ್ನು ಸೂಚಿಸಿದೆ.
ಉಚ್ಛ್ಯಃ ಕಥಿತಶ್ಚೇತ್ಥಂ ವಿಸ್ತರಂ ಶೃಣು ಸಾಂಪ್ರತಂ
ಪದ್ಮಪತ್ರಂ ತ್ರಿಭಿರ್ಭಾಗೈಃ ದ್ವಿಭಾಗಾ ಕರ್ಣಿಕಾವೃತಾ
ಪದ್ಮಾಗ್ರೇ ಪತ್ರಿಕಾಚೈವ ಚತುರ್ಭಾಗಾಚ ವಿಸ್ತರೇ
ಷಡ್ಭಾಗಮಂಡಕಂ ಚೈವ ಗ್ರೀವಾಮಧ್ಯೇ ದ್ವಿಭಾಗಿಕಾ
ಅರ್ಕಪಟ್ಟೀ ಚತುರ್ಭಾಗಾ ಸಾರ್ಧತ್ರಯಂಶಾ ಚ ಪತ್ರಿಕಾ
ಸಾರ್ಧದ್ವಯಂ ಬೀಜಪೂರಂ ನಿಮ್ನಾಗ್ರೇ ಪದ್ಮಾಕೃತಿಃ
ಕಲಶದ ಪ್ರತಿ ಸ್ತರಗಳ ಅಗಲವು ವಿವರಣೆಯಂತೆ ಪದ್ಮಪತ್ರ (೩), ಕರ್ಣಿಕಾ (೨), ಊರ್ಧ್ವಪದ್ಮ (೨ ೧/೪), ಅಂಡಕ (೬), ಗ್ರೀವ (೨), ಅರ್ಕಪಟ್ಟೀ (೪) ಮತ್ತು ಬೀಜಪೂರ. ಬೀಜಪೂರವು ನೀಳವಾದ ಅಧೋಪದ್ಮದಂತಿದ್ದು ಕೆಳಭಾಗ (೩ ೧/೨) ಯಿಂದ ಆರಂಭಿಸಿ, (೨ ೧/೨) ಯಲ್ಲಿ ಅಂತ್ಯಗೊಳ್ಳುತ್ತದೆ.
ಸಮರಾಂಗಣ ಸೂತ್ರಧಾರ ಗ್ರಂಥವು ಪದ್ಮ, ಕುಂಭ, ಗ್ರೀವ, ಕರ್ಣಿಕಾ, ಬೀಜಪೂರ ಸ್ತರಗಳುಳ್ಳ ಕಲಶವನ್ನು ದ್ರಾವಿಡ ಶೈಲಿಗೆ ನಿರ್ದೇಶಿಸಿದೆ (ಅಗ್ರವಾಲಾ : ೧೯೬೬ : ೪೮೫).
ಕುರ್ವೀತ ತ್ರಿಸ್ತರಂ ಪದ್ಮಂ ಚಿತ್ರಪತ್ರ ಸಮನ್ವಿತಂ
ತಸ್ಯೋಪರಿ ಭವೇತ್ ಕುಂಭಶ್ಚತುರ್ದಶ ವಿಭಾಗಿಕಃ
ಗ್ರೀವಾ ದ್ವಿಭಾಗಿಕಾ ಕಾರ್ಯಾ ಕರ್ಣಶ್ಚೈವ ತಥಾವಿದಃ
ಬೀಜಪೂರಂ ತತಃಕಾರ್ಯಾ ಶೋಭಾ ಸಂಯುಕ್ತಮರ್ಧತಃ
ಪದ್ಮಚಕ್ರಂ ತ್ರಿಶೂಲಂ ವ ಆ ವಿಧಾತವ್ಯಂ ಯಥೋಚಿತಂ
ದ್ರಾವಿಡ ಶೈಲಿಯ ಕಲಶದ ಸ್ವರೂಪ ಅಸ್ಪಷ್ಟವೆನಿಸಿದರೂ, ಇತರ ವಿವರಗಳಿಂದ ಕಲಶದ ಸ್ಥೂಲ ಸ್ವರೂಪ ಲಭ್ಯವಿದೆ. ಈ ಹಿನ್ನೆಲೆಯಲ್ಲಿ ಲಭ್ಯವಿರುವ ಕಲಶಗಳನ್ನಾಧರಿಸಿ ಸ್ತರಗಳನ್ನು ಗುರುತಿಸಬಹುದು.
ಕರ್ನಾಟಕದಲ್ಲಿ ಕಲ್ಯಾಣದ ಚಾಲುಕ್ಯರ ಮತ್ತು ಹೊಯ್ಸಳರ ಕಾಲದ ದೇವಾಲಯಗಳನ್ನು ವೇಸರ ಎಂದು ಗುರುತಿಸುವ ಪ್ರಯತ್ನ ಈವರೆಗೆ ಸಾಗಿತ್ತು. ದೇವಾಲಯಗಳ ರಚನೆಯಲ್ಲಿ ಔತ್ತರೇಯ ಮತ್ತು ದಾ‌ಕ್ಷಿಣಾತ್ಯ ಸಂಪ್ರದಾಯದ ಅರಿವಿಲ್ಲದೆ ಔತ್ತರೇಯ ದೇವಾಲಯಗಳನ್ನು ನಾಗರವೆಂದೂ ದಾಕ್ಷಿಣಾತ್ಯ ದೇವಾಲಯಗಳನ್ನು ದ್ರಾವಿಡವೆಂದೂ ಗುರುತಿಸುತ್ತಿದ್ದರು. ಈ ಸಂಪ್ರದಾಯಗಳಿಗೆ ಪ್ರತ್ಯೇಕ ವಾಸ್ತುಗ್ರಂಥಗಳಿವೆ. ಈ ಗ್ರಂಥಗಳನ್ನು ಆಧರಿಸಿ ದೇವಾಲಯಗಳನ್ನು ಗುರುತಿಸಬೇಕು. ಹೊಯ್ಸಳರ ಮತ್ತು ಕಲ್ಯಾಣದ ಚಾಲುಕ್ಯರ ದೇವಾಲಯಗಳು ದಾಕ್ಷಿಣಾತ್ಯ ಸಂಪ್ರದಾಯದ ಪ್ರಭಾವದಿಂದ ಔತ್ತರೇಯ ದ್ರಾವಿಡ ಶೈಲಿಯಾಗಿ ಬೆಳೆಯಿತು. ಇದರೊಂದಿಗೆ ಪ್ರಾದೇಶಿಕ ಲಕ್ಷಣಗಳನ್ನು ಮೈಗೂಡಿಸಿಕೊಂಡ ಭೂಮಿಜ ಶೈಲಿಯೂ ಇದೆ. ಶಾಸ್ತ್ರ ಗ್ರಂಥಗಳು ಔತ್ತರೇಯ ದ್ರಾವಿಡ ಶೈಲಿಯಲ್ಲಿ ವೃತ್ತಕವೆಂಬ ಪ್ರಭೇದವನ್ನು ಗುರುತಿಸಿದ್ದು, ಇವು ಎಂಟು, ಹದಿನಾರು, ಇಪ್ಪತ್ತಾಲ್ಕು ಮತ್ತು ಮೂವತ್ತೆರಡು ಕೋನಗಳುಳ್ಳದ್ದು. ಕರ್ನಾಟಕದ ಶಾಸನಗಳಲ್ಲಿ “ವರಾಟ” ಶೈಲಿಯ ಉಲ್ಲೇಖವಿಲ್ಲ. ಬಹುಶಃ ವೃತ್ತಾಕಾರವುಳ್ಳ ಅಥವಾ ಹಲವು ಕೋನಗಳುಳ್ಳ ದೇವಾಲಯಗಳನ್ನು ಔತ್ತರೇಯ ದ್ರಾವಿಡ ಶೈಲಿಯಡಿಯಲ್ಲಿ ಗುರುತಿಸುತ್ತಿದ್ದರು ಎಂದು ತಿಳಿಯಬಹುದು. ಆದ್ದರಿಂದಲೇ ಶಾಸನಗಳಲ್ಲಿ ಉಲ್ಲೇಖವಿಲ್ಲ. ದೇವಾಲಯಗಳ ಅಧ್ಯಯನದಲ್ಲಿ ಮೊದಲಿಗೆ ದಾಕ್ಷಿಣಾತ್ಯ ಮತ್ತು ಔತ್ತರೇಯ ಸಂಪ್ರದಾಯಗಳನ್ನು ಗುರುತಿಸಿಕೊಳ್ಳಬೇಕು. ನಂತರ ಪ್ರತ್ಯೇಕ ಶೈಲಿಗಳ ಅಧ್ಯಯನ. ಕಲ್ಯಾಣದ ಚಾಲುಕ್ಯರ ಮತ್ತು ಹೊಯ್ಸಳರ ಕಾಲದ ಬಹುಪಾಲು ದೇವಾಲಯಗಳು ಔತ್ತರೇಯ ದ್ರಾವಿಡ ಶೈಲಿಗೆ ಸೇರಿದ್ದು ಎನ್ನುವುದು ಸತ್ಯ ಹಾಗೂ ನಿರ್ವಿವಾದ.
ಔತ್ತರೇಯ ದ್ರಾವಿಡ ಶೈಲಿ– ದೊಡ್ಡಗದ್ದವಳ್ಳಿ

ದೇವಾಲಯ ವಾಸ್ತು: ೭. ಔತ್ತರೇಯ ದ್ರಾವಿಡ ಶೈಲಿ ಮತ್ತಷ್ಟು ಮಾಹಿತಿ
ಔತ್ತರೇಯ ದ್ರಾವಿಡ ಶೈಲಿಯನ್ನು ವಿವರಿಸಲು, ಲಭ್ಯವಿರುವ ಗ್ರಂಥಗಳು ಕೇವಲ ಎರಡು; ಭೋಜನ ಸಮರಾಂಗಣ ಸೂತ್ರಧಾರ ಮತ್ತು ಭುವನದೇವನ ಅಪರಾಜಿತಪೃಚ್ಛಾ. ಇವೆರಡೂ ಗ್ರಂಥಗಳಲ್ಲಿ ಎರಡು ಅಧ್ಯಾಯಗಳು ಮಾತ್ರ ಈ ಶೈಲಿಗಾಗಿ ಮೀಸಲಾಗಿದೆ. ಮೊದಲ ಅಧ್ಯಾಯದಲ್ಲಿ ಪೀಠರಚನೆಯೂ ಎರಡನೇ ಅಧ್ಯಾಯದಲ್ಲಿ ಭೂಮಿ ರಚನೆಯೂ ವಿವರಿಸಲ್ಪಟ್ಟಿದೆ. ಎರಡೂ ಗ್ರಂಥಗಳಲ್ಲಿರುವ ಮಾಹಿತಿಯಲ್ಲಿ ಹಲವು ವ್ಯತ್ಯಾಸಗಳುಂಟು. ಆದರೆ ಒದಕ್ಕೊಂದು ಪೂರಕವೂ ಹೌದು. ಈ ಗ್ರಂಥಗಳ ಮಾಹಿತಿಯನ್ನು ವ್ಯವಸ್ಥಿತವಾಗಿ ಕ್ರೋಢೀಕರಿಸಿಕೊಂಡಲ್ಲಿ ಔತ್ತರೇಯ ದ್ರಾವಿಡ ಶೈಲಿಯ ಸ್ವರೂಪ ದರ್ಶನವಾಗುವುದು. ಈ ಗ್ರಂಥಗಳಿಂದ ಖಚಿತ ಮಾಹಿತಿಯನ್ನು ಹೆಕ್ಕಿ ತೆಗೆಯುವುದೇ ಈ ಲೇಖನದ ಉದ್ದೇಶ. ಈ ಗ್ರಂಥಗಳಲ್ಲಿ ಕಾಣುವ ಹಲವು ವಿಶೇಷಗಳನ್ನು ಮೊದಲಿಗೆ ಗಮನಿಸಬೇಕು. ಮೊದಲಿಗೆ, ಈ ಶೈಲಿಯು ದಾಕ್ಷಿಣಾತ್ಯ ಸಂಪ್ರದಾಯದಿಂದ ಹೇಗೆ ಭಿನ್ನ ಎಂಬ ಅರಿವು ಮೂಡಿಸುತ್ತದೆ. ಈ ಶೈಲಿಯಲ್ಲಿ ಪೀಠರಚನೆಯ ನಂತರ ಭೂಮಿ ರಚನೆ ಇರುವುದರಿಂದ ವಿವರಣೆಯೂ ಎರಡು ಅಧ್ಯಾಯಗಳಿಗೇ ಸೀಮಿತ. ದಾಕ್ಷಿಣಾತ್ಯ ಸಂಪ್ರದಾಯದಂತೆ ಪ್ರತ್ಯೇಕವಾಗಿ ಭಿತ್ತಿ ಅಥವಾ ಪಾದ ರಚನೆಯನ್ನು ಗುರುತಿಸಿಲ್ಲ. ಮೊದಲ ಭೂಮಿ ರಚನೆಯ ಜಂಘಾ ಭಾಗವೇ ಪಾದ ಅಥವಾ ಭಿತ್ತಿಗೆ ಪರ್ಯಾಯವೆನಿಸಿದೆ. ಪ್ರಸ್ತರದಂತಹ ಪ್ರತ್ಯೇಕ ರಚನೆ ಇಲ್ಲ. ಮೊದಲ ತಲ ರಚನೆಯಲ್ಲಿಯೇ ಕಪೋತವು ಸರಳವಾಗಿದ್ದು ಹೆಚ್ಚು ಮುಂಚಾಚಿಲ್ಲವೆಂದು ಗಮನಿಸಬಹುದು. ಮೊದಲ ತಲದ ಜಂಘಾಭಾಗವು ತದನಂತರ ಕಾಲದಲ್ಲಿ ತನ್ನ ಎತ್ತರವನ್ನು ಹೆಚ್ಚಿಸಿಕೊಂಡು ಭಿತ್ತಿಯ ಅಲಂಕಾರವನ್ನು ಪಡೆಯಿತು. ಛಾದ್ಯದ ಬಾಗುವಿಕೆಯೂ ಗಮನಾರ್ಹವಾಗಿ ವೃದ್ಧಿಸಿತು. ಭಿತ್ತಿಯಲ್ಲಿ ಕೂಟಛಾದ್ಯದ ಬೆಳವಣಿಗೆಯನ್ನೂ ಕಾಣಬಹುದಾಗಿದೆ. ಔತ್ತರೇಯ ದ್ರಾವಿಡ ಶೈಲಿಯ ಮೂಲ ಸ್ವರೂಪದೊಂದಿಗೆ ಹೋಲಿಸಿದಾಗ ಈ ಬೆಳವಣಿಗೆ ಅಗಾಧವಾದದ್ದು.

ಸಮರಾಂಗಣ ಸೂತ್ರಧಾರ ಗ್ರಂಥದಲ್ಲಿ ಒಂದರಿಂದ ಹನ್ನೆರಡು ಭೂಮಿಯವರೆಗೆ ಅಳತೆಗಳನ್ನು ಕೊಡಲಾಗಿದೆ. ಅಪರಾಜಿತಪೃಚ್ಛಾ ಗ್ರಂಥದಲ್ಲಿ ಒಂದು, ಮೂರು, ಐದು, ಏಳು ಭೂಮಿ ರಚನೆಗಳಿಗೆ ಸೀಮಿತಗೊಳಿಸಲಾಗಿದೆ. ಸಮರಾಂಗಣ ಸೂತ್ರಧಾರ ಗ್ರಂಥ ಕ್ರಿ.ಶ. ಹನ್ನೊಂದನೆಯ ಶತಮಾನದ ಮಧ್ಯಭಾಗಕ್ಕೆ ಸೇರಿದ್ದು. ಅಪರಾಜಿತ ಪೃಚ್ಛಾ ಸುಮಾರು ಒಂದು ಶತಮಾನದ ನಂತರದ ರಚನೆ. ಆ ಹೊತ್ತಿಗೆ ದೇವಾಲಯ ರಚನೆಯಲ್ಲಿ ಹೆಚ್ಚು ಪ್ರಚಲಿತದಲ್ಲಿದ್ದ ಹಾಗೂ ಔಚಿತ್ಯವೆನಿಸುವ ವಿವರಗಳನ್ನು ಕ್ರೋಢೀಕರಿಸಲಾಗಿದೆ ಎಂದು ತಿಳಿಯಬಹುದು. ಲಭ್ಯವಿರುವ ಸಮರಾಂಗಣ ಸೂತ್ರಧಾರ ಗ್ರಂಥದಲ್ಲಿ ಹಲವೆಡೆ ಗ್ರಂಥಪಾತಗಳಿವೆ ಹಾಗೂ ಅಸ್ಪಷ್ಟವೆನಿಸುವ ಉಲ್ಲೇಖಗಳಿವೆ. ಅಪರಾಜಿತಪೃಚ್ಛಾ ಗ್ರಂಥದ ಪಾಠಗಳು ಉತ್ತಮ. ಆದರೂ ವಿಷಯ ಸ್ಪಷ್ಟತೆಗಾಗಿ ಪರಸ್ಪರ ಅವಲಂಬನೆ ಅಗತ್ಯ, ಅನಿವಾರ್ಯ.
ಈ ದೇವಾಲಯಗಳಲ್ಲಿ ಚತುರಶ್ರಾಕಾರ ಹಾಗೂ ನಕ್ಷತ್ರಾಕಾರ ರಚನೆಗಳೂ ಇವೆ ಎಂದು ಗಮನಿಸಬೇಕು. ಭಿತ್ತಿ ಅಥವಾ ಜಂಘಾ ರಚನೆಗಳಲ್ಲಿ ಅಲಂಕಾರಕ್ಕಾಗಿ ಹೆಚ್ಚು ಅವಕಾಶ ಕಲ್ಪಿಸುವ ಸಲುವಾಗಿ ಚತುರಶ್ರ ರಚನೆಗಳಲ್ಲಿ ಹಿಂಬೆಣೆ ಮತ್ತು ಮುಂಬೆಣೆಗಳು ಮೂಡಿದ್ದು ಇದನ್ನು ಅಪರಾಜಿತಪೃಚ್ಛಾ ಗ್ರಂಥವು ವಿವರಿಸಿದೆ. ನಕ್ಷತ್ರಾಕಾರ ರಚನೆಗಳಲ್ಲಿ ಮೂಲೆಗಳು ೯೦ ಡಿಗ್ರಿಗಿಂತ ಕಡಿಮೆ ಇದೆ ಎಂದು ಗಮನಿಸಬೇಕು. ಚತುರಶ್ರಾಕಾರ ರಚನೆಗಳಲ್ಲಿ ಮೂಲೆಗಳು ೯೦ ಡಿಗ್ರಿಗೆ ಸಮನಾದುದು. ಚತುರಶ್ರಾಕಾರದ ರಚನೆಯಲ್ಲಿ ಹೆಚ್ಚು ಹಿಂಬೆಣೆ ಮುಂಬೆಣೆಗಳು ಆವರಿಸಿದಲ್ಲಿ ನಕ್ಷತ್ರಾಕಾರ ಭಾವನೆ ಬರುವುದು ಸಹಜ. ಆದ್ದರಿಂದ ಚಾಲುಕ್ಯ ಮತ್ತು ಹೊಯ್ಸಳರ ಕಾಲದ ಎಲ್ಲಾ ದೇವಾಲಯಗಳನ್ನು ನಕ್ಷತ್ರಾಕಾರ ಎನ್ನಲಾಗದು.
ಸಮರಾಂಗಣ ಸೂತ್ರಧಾರ ಗ್ರಂಥದಲ್ಲಿ ಐದು ಪೀಠಗಳ ರಚನೆಯಲ್ಲಿ ವಿವರಿಸಿದ್ದು ವೇದೀ ಬಂಧ ಮತ್ತು ಪ್ರತಿಕ್ರಮ ರಚನೆಗಳಲ್ಲಿ ಕೆಲವು ಶ್ಲೋಕಗಳು ಕಾಣೆಯಾಗಿವೆ. ಈ ವಿವರಗಳಿಗೆ ಅಪರಾಜಿತಪೃಚ್ಛ ಗ್ರಂಥವನ್ನು ಅವಲಂಬಿಸಿದೆ. ಈ ಗ್ರಂಥದ ವಿವರಗಳನ್ನು ಮೂಲ ಮಾತೃಕೆಯಂತೆ ಸ್ವೀಕರಿಸಿ ವಿವೇಚಿಸಲಾಗಿದೆ (ಮಂಕಡ್: ೧೯೫೦ : ೪೪೫).
ಪೀಠರಚನೆ
ದ್ರಾವಿಡಾಂಶ್ಚ ಪ್ರವಕ್ಷಾಮಿ ಪ್ರಾಸಾದಾನ್ ಶುಭಲಕ್ಷಣಾನ್
ಪೀಠಾನ್ ಪಂಚೈವ ಸಂಪ್ರೋಕ್ತಾನ್ ಕಥಯಿಷ್ಯಾಮ್ಯನುಕ್ರಮಾತ್          || ೧ ||
ಪಾದಬಂಧನ ಆದ್ಯಃ ಸ್ಯಾತ್ ಶ್ರೀಬಂಧಾಖ್ಯೋ ದ್ವಿತೀಯಕಃ
ತೃತಿಯೋ ವೇದಬಂಧಾಖ್ಯಃ ಚತುರ್ಥಶ್ಚ ಪ್ರತಿಕ್ರಮಃ   || ೨ ||
ಪಂಚಮಃ ಪೀಠ ಆಕ್ಯಾತೋ ನಾಮ್ನಾ ಖುರಕ ಬಂಧನಃ
ಏಕೈಕಾನುಕ್ರಮಂ ವಕ್ಷೇ ಶೃಣು ಚೈಕಾಗ್ರ ಮಾನಸಃ     || ೩ ||
ದ್ರಾವಿಡ ಪೀಠಗಳಲ್ಲಿ ಐದು ವಿಧ-ಪಾದಬಂಧನ, ಶ್ರೀಬಂಧ, ವೇದಬಂಧ, ಪ್ರತಿಕ್ರಮ ಮತ್ತು ಖುರಕಬಂಧನ. ಇವು ಹಲವು ಸ್ತರಗಳನ್ನೊಳಗೊಂಡಿದ್ದು ಪ್ರತಿಯೊಂದು ಪೀಠರಚನೆಯನ್ನು ಅಳತೆಯೊಂದಿಗೆ ನೀಡಲಾಗಿದೆ.
ಉತ್ಸೇಧಂ ಭಾಗವಿಂಶತ್ಯಾ ವಿಭಜೇತ್ ಪಾದಬಂಧನೇ
ಶ್ರೀಬಂಧೇ ಸಪ್ತವಿಂಶತ್ಯಾ ವಿಂಶತ್ಯಾ ವೇದಿಬಂಧನೇ
ಪ್ರತಿಕ್ರಮೇ ನವದಶ ವಿಂಶತ್ಯಾ ಖುರಕೇ ತಥಾ         || ೪ ||
ಪಾದಬಂಧನ = ೨೦ ಭಾಗ, ಶ್ರೀಬಂಧ = ೨೭ ಭಾಗ, ವೇದಿಬಂಧನ = ೨೦ ಭಾಗ, ಪ್ರತಿಕ್ರಮ = ೧೯ ಭಾಗ ಮತ್ತು ಖುರಕಬಂಧ = ೨೦ ಭಾಗ
ತದನುಕ್ರಮತಃ ಪ್ರೋಕ್ತಂ ಪ್ರವಕ್ಷೇ ಪಾದಬಂಧನೇ      || ೫ ||
ಪಾದಬಂಧ
ಖುರಕಃ ಪಂಚಭಾಗಸ್ತು ದ್ವಿಭಾಗಾ ಪದ್ಮಪತ್ರಿಕಾ
ತ್ರಿಭಾಗಶ್ಚ ಕಪೋತಃ* ಸ್ಯಾತ್ ಛೇದೋ ಭಾಗಃ ಪ್ರಕೀರ್ತಿತಃ     || ೬ ||
ಕಂಠೋ ದ್ವಿಭಾಗಃ ಕರ್ತವ್ಯಃ ತ್ರಿಭಾಗಃ ಪದ್ಮಪತ್ರಿಕಾ
ತ್ರಂಶಃ ಕಪೋತಃ ಪಟ್ಟೀತು ಭಾಗಾಸ್ಯಾತ್ ಪಾದಬಂಧನೇ       || ೭ ||
ಖುರಕ = ೫ ಭಾಗ, ಪದ್ಮಪತ್ರಿಕಾ = ೨ ಭಾಗ, ಕುಮುದ*= ೩ ಭಾಗ, ಛೇದ = ೧ ಭಾಗ, ಕಂಠ = ೨ ಭಾಗ, ಪದ್ಮಪತ್ರಿಕಾ = ೩ ಭಾಗ, ಕಪೋತ = ೩ ಭಾಗ, ಪಟ್ಟಿ = ೧ ಭಾಗ= ಒಟ್ಟು ೨೦ ಭಾಗ.
ಖುರಕ, ಪದ್ಮಪತ್ರದ ನಂತರ ಕುಮುದ ರಚನೆಯೇ ಸರಿ. ಯಾವುದೋ ತಪ್ಪಿನಿಂದಾಗಿ ಪಾಠವು ಕಪೋತವೆಂದಿದೆ. ಇದನ್ನು ಕುಮುದ ಎಂದು ಸರಿಪಡಿಸಬೇಕು.
ಶ್ರೀಬಂಧ
ನೀಡಾವರ್ತೀ ಚತುರ್ಭಾಗಃ ದ್ವಿಭಾಗ ಪದ್ಮಪತ್ರಿಕಾ
ಏಕಭಾಗಾ ಕರ್ಣಿಕಾ ಚ ಕುಮುದೇ ತ್ರಯಂಶಕೋನ್ನತಿಃ || ೮ ||
ಛೇದೋ ಮೇಷಶ್ಚ ಮಕರೋ ನಕ್ರಪಟ್ಟೀ ಚ ಛೇದಕಃ
ಕಂಠಶ್ಚ ಪಟ್ಟಿಕಾ ವೇದೀ ಛೇದಃ ಸ್ಯುರ್ಭಾಗಭಾಗತಃ    || ೯ ||
ದ್ವಿಭಾಗಃ ಕಂಠ ಇತ್ಯುಕ್ತಃ ಪಟ್ಟಿಕಾ ಭಾಗಮೇವ ಚ
ಪದ್ಮಪತ್ರೀ ಭವೇದ್ ಭಾಗಾ ಕಪೋತಾಲೀ ತ್ರಿಭಾಗಿಕಾಃ          || ೧೦ ||
ಛೇದಸ್ತಥೈಕ ಭಾಗಃ ಸ್ಯಾತ್ ಶ್ರೀಬಂಧಾಖ್ಯಃ ಸಮುನ್ನತಃ
ಸಪ್ತವಿಂಶತ್ಯುನ್ನತಃ ಸ್ಯಾತ್ ಪ್ರವಕ್ಷೇ ವೇದೀಬಂಧನಂ   || ೧೧ ||
ನೀಡಾವರ್ತಿ (ಖುರಕ) = ೪ ಭಾಗ, ಪದ್ಮಪತ್ರಿಕಾ = ೨ ಭಾಗ, ಕರ್ಣಿಕಾ = ೧ ಭಾಗ, ಕುಮುದ = ೩ ಭಾಗ, ಛೇದ = ೧ ಭಾಗ, ಮೇಷ = ೧ ಭಾಗ, ಮಕರ = ೧ ಭಾಗ, ನಕ್ರಪಟ್ಟಿ = ೧ ಭಾಗ, ಛೇದ = ೧ ಭಾಗ, ಕಂಠ = ೧ ಭಾಗ, ಪಟ್ಟಿಕಾ = ೧ ಭಾಗ, ವೇದಿ = ೧ ಭಾಗ, ಛೇದ = ೧ ಭಾಗ, ಕಂಠ = ೨ ಭಾಗ, ಪಟ್ಟಿಕಾ = ೧ ಭಾಗ, ಪದ್ಮಪತ್ರ = ೧ ಭಾಗ, ಕಪೋತ = ೩ ಭಾಗ ಮತ್ತು ಛೇದ = ೧ ಭಾಗ = ಒಟ್ಟು ೨೭ ಭಾಗಗಳು ಶ್ರೀಬಂಧ ರಚನೆ ಎನಿಸಿದೆ.
ವೇದೀಬಂಧ
ನೀಡಾವರ್ತೀ ಚತುರ್ಭಾಗಾ ದ್ವಿಭಾಗಾ ಪದ್ಮಪತ್ರಿಕಾ
ಕರ್ಣಿಕಾ ಭಾಗಮೇಕಂ ತು ತ್ರಿಭಾಗಾ ಕುಮುದೋನ್ನತಿಃ || ೧೨ |
ಛೇದೋ ಮೇಷಶ್ಚ ಮಕರಶ್ಚ ನಕ್ರಪಟ್ಟೀ ಚ ಛೇದಕಃ
ಕಂಠಃ ಪದ್ಮಪತ್ರೀ ಚ ಭಾಗಂ ಭಾಗಂ ಸಮುನ್ನತಃ
ವೇದೀ ದ್ವಿಭಾಗಾ ಕರ್ತವ್ಯಾ ಭಾಗಾಸ್ಯಾತ್ ಛೇದಕೋನ್ನತಿಃ
ವೇದೀಬಂಧನ ಉಕ್ತಶ್ಚ ವಿಂಶತ್ಯಂಶೈಃ ಸಮುಚ್ಛ್ರಿತಃ     || ೧೪ ||
ನೀಡಾವರ್ತೀ = ೪ ಭಾಗ, ಪದ್ಮಪತ್ರ = ೨ ಭಾಗ, ಕರ್ಣಿಕಾ = ೧ ಭಾಗ, ಕುಮುದ = ೩ ಭಾಗ, ಛೇದ = ೧ ಭಾಗ, ಮೇಷ = ೧ ಭಾಗ, ಮಕರ = ೧ ಭಾಗ, ನಕ್ರಪಟ್ಟಿ = ೧ ಭಾಗ, ಛೇದ = ೧ ಭಾಗ, ಕಂಠ = ೧ ಭಾಗ, ಪದ್ಮಪತ್ರ = ೧ ಭಾಗ, ವೇದಿ = ೨, ಭಾಗ ಮತ್ತು ಛೇದ = ೧ ಭಾಗ = ಒಟ್ಟು ವೇದಿಬಂಧ ೨೦ ಭಾಗ.
ಪ್ರತಿಕ್ರಮ
ನೀಡಾವರ್ತೀ ಪಂಚಭಾಗಾ ದ್ವಿಭಾಗಾ ಪದ್ಮಪತ್ರಿಕಾ
ಏಕಭಾಗಾ ಕರ್ಣಿಕಾ ಚ ಕುಮುದಂ ತ್ರಿಪದೋನ್ನತಂ    || ೧೫ ||
ಛೇದೋಭಾಗಂ ದ್ವಯಂ ಕಂಠಃ ಪಟ್ಟಿಕಾ ಭಾಗಮೇವ ಚ
ಪದ್ಮಪತ್ರೀ ಭವೇದ್ ಭಾಗಂ ರಸನಾ ದ್ವಿಭಾಗಿಕಾ       || ೧೬ ||
ಛೇದೋಭಾಗಃ ಪ್ರಕರ್ತವ್ಯೋನಾಮ್ನಾ ಸ್ಯಾತ್ ಪ್ರತಿಕ್ರಮಃ
ಊನವಿಂಶತಿ ಭಾಗೈಶ್ಚ ಕರ್ತವ್ಯಾತು ಸಮುಚ್ಛ್ರಿತಿಃ      || ೧೭ ||
ನೀಡಾವರ್ತೀ = ೫ ಭಾಗ, ಪದ್ಮಪತ್ರ = ೨ ಭಾಗ, ಕರ್ಣಿಕಾ = ೧ ಭಾಗ, ಕುಮುದ = ೩, ಭಾಗ, ಛೇದ = ೧ ಭಾಗ, ಕಂಠ = ೨ ಭಾಗ, ಪಟ್ಟಿಕಾ = ೧ ಭಾಗ, ಪದ್ಮಪತ್ರ = ೧ ಭಾಗ, ರಸನಾ = ೨ ಭಾಗ ಮತ್ತು ಛೇದ = ೧ ಭಾಗ = ಒಟ್ಟು ೧೯ ಭಾಗಗಳು.
ನೀಡಾವರ್ತೀ ಎನ್ನುವ ಪದ “ಖುರಕ”ಕ್ಕೆ ಪರ್ಯಾಯ ಪದ. ದಾಕ್ಷಿಣಾತ್ಯ ಸಂಪ್ರದಾಯದಲ್ಲಿ ಎರಡು ಪ್ರಧಾರ ಸ್ತರಗಳ ಮಧ್ಯೆ ಅಂತರಿತ (Fillet) ಎಂಬ ಕಿರಿದಾದ ಪಟ್ಟಿ ಇದೆ. ಇದನ್ನು ಈ ಶೈಲಿಯನ್ನು ವಿವರಿಸುವ ಗ್ರಂಥಗಳಲ್ಲಿ ಛೇದ ಒಂದು ಗುರುತಿಸಲಾಗಿದೆ. “ರಸನಾ” ಎಂಬ ಪದ ಅತ್ಯಪರೂಪದ ಬಳಕೆ. ಇದು ಕಣ್‌ತಪ್ಪಿನಿಂದ ಬೇರೆ ಪದದ ಬದಲಾಗಿ ಬಂದಿರಲೂ ಸಾಧ್ಯ; ಅಥವಾ ಕಪೋತಕ್ಕೆ ಪರ್ಯಾಯವೇ? ನಿಶ್ಚಿತವಾಗಿ ತಿಳಿಯದು.
ಖುರಕಬಂಧ
ನೀಡಾವರ್ತೀ ಚತುರ್ಭಾಗಾ ದ್ವಿಭಾಗಾ ಪದ್ಮಪತ್ರಿಕಾ
ಕರ್ಣಿಕಾ ಚೈಕ ಭಾಗೇನ ದ್ವಿಭಾಗಾ ಕುಮುದೋನ್ನತಿಃ   || ೧೮ ||
ಮೇಷೋನಕ್ರಶ್ಚ ಮಕರೀ ಪಟ್ಟೀ ಛೇದಶ್ಚ ಭಾಗತಃ
ಕಂಠಃ ಪಟ್ಟೀ ಭಾಗಂ ಭಾಗಂ ಭಾಗಸ್ಯಾತ್ ಪದ್ಮಪತ್ರಿಕಾ         || ೧೯ ||
ಕಪೋತಸ್ತು ತ್ರಿಭಾಗೈಃ ಸ್ಯಾತ್ ಛೇದೋ ವೈ ಭಾಗ ಏವ ಚ
ಆವೃತಃ ಪಂಚಮಃ ಪೀಠೋ ನಾಮ್ನಾ ಖುರಕಬಂಧನಃ || ೨೦ ||
ನೀಡಾವರ್ತೀ = ೪ ಭಾಗ, ಪದ್ಮಪತ್ರಿಕಾ = ೨ ಭಾಗ, ಕರ್ಣಿಕಾ = ೧ ಭಾಗ, ಕುಮುದ = ೨ ಭಾಗ, ಮೇಷ = ೧ ಭಾಗ, ನಕ್ರ = ೧ ಭಾಗ, ಮಕರಪಟ್ಟೀ = ೧ ಭಾಗ, ಛೇದ = ೧ ಭಾಗ, ಕಂಠ=೧ ಭಾಗ, ಪಟ್ಟೀ= ೧ ಭಾಗ, ಪದ್ಮಪತ್ರಿಕಾ = ೧ ಭಾಗ, ಕಪೋತ = ೩ ಭಾಗ ಮತ್ತು ಛೇದ = ೧೨ ಭಾಗ = ಒಟ್ಟು ಖುರಕಬಂಧ ೨೦ ಭಾಗಗಳು.
ಪೀಠರಚನೆಯಲ್ಲಿ ಸಮರಾಂಗಣಸೂತ್ರಧಾರ ಗ್ರಂಥವು ವೇದಿಬಂಧ ರಚನೆಯ ಸ್ತರಗಳನ್ನು ಮೊದಲಿಗೆ ಗುರುತಿಸಿದೆ. ಉದಾಹರಣೆಗೆ ಪೀಠರಚನೆಯಲ್ಲಿ ಎರಡನೆಯ ಸ್ತರವು ಮೊದಲ ಸ್ತರಕ್ಕಿಂತ ಎರಡು ಅಂಗುಲ ಹಿಂದಕ್ಕೆ ಸರಿಸಿ ಜೋಡಿಸಲಾಗುತ್ತದೆ. ಈ ಅಂತರವನ್ನು ಪ್ರವೇಶ ಎಂದಿದ್ದಾರೆ (ಅಗ್ರವಾಲಾ : ೧೯೬೬ : ೪೬೭).
ಪದ್ಮಪತ್ಯ್ರಾಃ ಪ್ರವೇಶಃ ಖುರಕಾದಂಗುಲದ್ವಯಂ
ಪದ್ಮಪತ್ರವು ಖುರಕ ರಚನೆಗಿಂತ ಎರಡು ಅಂಗುಲ ಹಿಂದಕ್ಕೆ ಸರಿದಿದೆ. ಇದೇ ರೀತಿ ಇತರ ಸ್ತರಗಳೂ ಹಿಂದುಮುಂದಕ್ಕೆ ರಚನೆಗೊಳ್ಳುತ್ತವೆ. ಈ ವಿವರಗಳು ಕೆಲವೆಡೆ ಅಸ್ಪಷ್ಟ.
ಗ್ರಾಸಃ ಷಡಂಗುಲಸ್ತಸ್ಯಾಃ ಕುಮುದಂ ಸಪ್ತ ನಿರ್ಗಮಂ  || ೯ ||
ಪ್ರವೇಶಮಾನಂ ತಾವದ್‌ಸ್ಯಾತ್ ಯಾವತ್ ದ್ವಿಚ್ಛೇದ ಪಟ್ಟಿಕಾ
ಷಡಂಗುಲಂ ಪ್ರವೇಶಂ ಚ ಛೇದ ಪಟ್ಟಸ್ಯಕಾರಯೇತ್   || ೧೦ ||
ಸಮಸ್ತತ್ರಂ ವಿಧಾತವ್ಯಂ ಛೇದಸ್ಯ ಕರ್ಣಿಕಸ್ಯಚ
ನಿರ್ಗಮೇನ ಪುನಸ್ತಸ್ಮಾದ್ ದ್ವಯಂಗುಲ ಕಂಠಪಟ್ಟಿಕಾ
ಅಂಗುಲತ್ರಿತಯಂ ತಸ್ಯಾಃ ಪದ್ಮಪತ್ರೀ ವಿನಿರ್ಗಮಃ    || ೧೧ ||
ಪೀಠ ಭಾಗದಲ್ಲಿ ಉಬ್ಬು ರಚನೆಯ ಅಲಂಕಾರವುಳ್ಳ ಪಟ್ಟಿಕೆಗೆ ಗ್ರಾಸಪಟ್ಟೀ ಎಂದು ಹೆಸರು. ಗ್ರಾಸಪಟ್ಟೀ, ಛೇದ, ಪಟ್ಟ ಇವುಗಳ ಪ್ರವೇಶಮಾನ ಆರಂಗುಲ. ಕುಮುದದ ಪ್ರವೇಶ ಏಳಂಗುಲ. ಕಂಠ, ಪಟ್ಟಿಕೆಗಳು ಎರಡಂಗುಲ ಹಿಂಸರಿಯಬೇಕು. ಇನ್ನಿತರ ವಿವರಗಳು ಅರ್ಥವಾಗದು.
ಪೀಠರಚನೆಯ ನಂತರ ತಲಚ್ಛಂದದ ವಿವರಗಳನ್ನು ಕಾಣಬಹುದು. ಈ ವಿವರಗಳಲ್ಲಿ ಎರಡು ವಿಧ. ಒಂದು ಚತುರಶ್ರ ರಚನೆಗಳಾದ ತ್ರಯಂಗ, ಪಂಚಾಂಗ, ಸಪ್ತಾಂಗಗಳಲ್ಲಿ ಭದ್ರ, ಕರ್ಣ, ಪ್ರತಿರಥಾದಿ ಭಾಗಗಳನ್ನು ನಿಗದಿತ ಮಾನದೊಂದಿಗೆ ಗುರುತಿಸುವುದು. ಮತ್ತೊಂದು ಭೂಮಿ ರಚನೆಯಲ್ಲಿ ಕೂಟ ಶಾಲಾ ಪಂಜರಗಳನ್ನು ನಿರ್ಧಾರಿತ ಮಾನದೊಂದಿಗೆ ವಿವರಿಸುವುದು.
ಸಮಾರಾಂಗಣ ಸೂತ್ರಧಾರ ಗ್ರಂಥದ ಪೀಠರಚನೆಯ ಅಧ್ಯಾಯದಲ್ಲಿ ಭೂಮಿ ಅಥವಾ ಶಿಖರ ರಚನೆಯ ತಲಚ್ಛಂದಕ್ಕೆ ಸಂಬಂಧಿಸಿದ ವಿವರಗಳಿವೆ. ಇಲ್ಲಿ ಹೆಸರಿಸುವ ಪದ್ಮ ಹಾಗೂ ಮಹಾಪದ್ಮ ಪ್ರಭೇದಗಳು ನಕ್ಷತ್ರಾಕಾರ ರಚನೆಗಳು. ಇವುಗಳ ವಿವರ ಅರ್ಥವಾಗದು. ಚತುರಶ್ರಾಕಾರದ ಪ್ರಭೇದಗಳೆನಿಸಿದ ಸರ್ವತೋಭದ್ರ, ಸ್ವಸ್ತಿಕ, ವರ್ಧಮಾನ ರಚನೆಗಳ ವಿವರಗಳು ಗ್ರಂಥಪಾತದಿಂದ ಕೂಡಿದ್ದು ಸರಿಪಡಿಸಿಕೊಳ್ಳಲು ಸಾಧ್ಯವಾಗಿದೆ (ಅಗ್ರವಾಲಾ. ೧೯೬೬ .೪೭೦).
ಇದಾನೀಂ ವರ್ಧಮಾನಸ್ಯ ತಲಚ್ಛಂದೋಭಿದೀಯತೇ  || ೪೪ ||
ಚತುರಶ್ರಂ ಭಜೇತ್ ಪಂಚದಶಧಾ ಕ್ಷೇತ್ರಮಾದಿತಃ
ಕೂಟಂ ದ್ವಿಭಾಗಿಕಂ ಭಾಗಮೇಕಂ ಸಲಿಲಾಂತರಂ     || ೪೫ ||
ಪಂಜರಂ ಸಾರ್ಧಭಾಗಂ* ಭಾಗಿಕಂ ಸಲಿಲಾಂತರಂ
ಚತುರ್ಭಾಗಾ ಭವೇತ್ ಶಾಲಾ …   || ೪೬ ||
* ಚಿಹ್ನೆ ಇರುವೆಡೆಯಲ್ಲಿ ಗ್ರಂಥಪಾತವಿದ್ದು ಉಚಿತ ಪಾಠವನ್ನು ಒದಗಿಸಲಾಗಿದೆ. ವರ್ಧಮಾನ ಪ್ರಭೇದದ ತಲಚ್ಛಂದದಲ್ಲಿ, ಕ್ಷೇತ್ರದ ಒಂದು ಪಾರ್ಶ್ವದ ಅಳತೆಯನ್ನು ಗುರುತಿಸಿದ್ದು, ಇದನ್ನು ಹದಿನೈದು ಭಾಗಗಳಾಗಿ ಭಾಗಿಸಿ, ಕರ್ಣ = ೨ ಭಾಗ, ಸಲಿಲಾಂತರ = ೧ ಭಾಗ, ಪಂಜರ = ೧ ೧/೨ ಭಾಗ, ಸಲಿಲಾಂತರ = ೧ ಭಾಗ ಹಾಗೂ ಶಾಲಾ = ೪ ಭಾಗ ಎನಿಸಿದೆ. ಪುನಃ ಸಲಿಲಾಂತರ, ಪಂಜರ, ಸಲಿಲಾಂತರ ಮತ್ತು ಕರ್ಣಕೂಟಗಳು ಸೇರಿ ವರ್ಧಮಾನ ಪ್ರಭೇದವೆನಿಸಿದೆ.
ಚತುರಶ್ರಸಮಂ ಕ್ಷೇತ್ರಂ ಅಷ್ಟಾವಿಂಶತಿಧಾ ಭಜೇತ್    || ೫೦ ||
ಕುರ್ಯಾತ್ ಕೂಟಂ ಚತುರ್ಭಾಗಂ ದ್ವಿಭಾಗಂ ಸಲಿಲಾಂತರಂ
ತ್ರಿಭಾಗಂ ಪಂಜರಂ ತದ್ವತ್ ದ್ವಿಭಾಗಂ ಸಲಿಲಾಂತರಂ
ಶಾಲಾ ಷಡ್ಭಾಗಕೀ ಕುರ್ಯಾತ್ …  || ೫೧ ||
ಸ್ವಸ್ತಿಕ ತಲಚ್ಛಂದದಲ್ಲಿ ಕ್ಷೇತ್ರದ ಒಂದು ಪಾರ್ಶ್ವ ಭಾಗವನ್ನು ಇಪ್ಪತ್ತೆಂಟು ಭಾಗಗಳಾಗಿ ವಿಭಾಗಿಸಿ, ಕರ್ಣಕೂಟ = ೪ ಭಾಗ, ಸಲಿಲಾಂತರ = ೨ ಭಾಗ, ಪಂಜರ = ೩ ಭಾಗ, ಸಲಿಲಾಂತರ = ೨ ಭಾಗ, ಶಾಲಾ = ೬ ಭಾಗ ಎನಿಸಿದೆ. ಪುನಃ ಸಲಿಲಾಂತರ, ಪಂಜರ, ಸಲಿಲಾಂತರ ಕರ್ಣಕೂಟಗಳು ಪುನರಾವರ್ತನೆಗೊಳ್ಳುತ್ತವೆ. ಸರ್ವತೋಭದ್ರ ರಚನೆಯಲ್ಲಿ ಪಂಜರಕ್ಕೆ ಬದಲಾಗಿ ಕೂಟರಚನೆ ಇದೆ.
ಇದಾನೀಂ ಸರ್ವತೋಭದ್ರ ತಲಚ್ಛಂದೋ ಅಭಿದೀಯತೇ
ಚತುರಶ್ರೀಕೃತೇ ಕ್ಷೇತ್ರೇ ಗರ್ಭಂ ಕುರ್ಯಾತ್ ದ್ವಿಭಾಗಿಕಂ        || ೫೬ ||
ಕುರ್ಯಾತ್ ತ್ರಿಭಾಗಿಕಂ ಕೂಟಂ ಜಲಮಾರ್ಗಂ ದ್ವಿಭಾಗಿಕಂ
ತ್ರಿಭಾಗಿಕಂ ತತಃಕೂಟಂ ತೋಯಮಾರ್ಗಂ ದ್ವಿಭಾಗಿಕಂ
ಶಾಲಾಷ್ಟಭಾಗಕೀ ಕುರ್ಯಾತ್ ಜಲವತ್ಮಾ ದ್ವಿಭಾಗಿಕಂ          || ೫೭ ||
ಸರ್ವತೋಭದ್ರ ಪ್ರಭೇದದಲ್ಲಿ ಕರ್ಣಕೂಟ = ೩ ಭಾಗ, ಜಲಮಾರ್ಗ = ೨ ಭಾಗ, ಕೂಟ = ೩ ಭಾಗ, ತೋಯಮಾರ್ಗ = ೨ ಭಾಗ, ಶಾಲಾ = ೮ ಭಾಗ; ಪುನಃ ತೋಯಮಾರ್ಗ, ಕೂಟ, ಜಲಮಾರ್ಗ, ಕರ್ಣಕೂಟಗಳು ಪುನರಾವರ್ತನೆಗೊಳ್ಳುತ್ತವೆ.
ವರ್ಧಮಾನ, ಸ್ವಸ್ತಿಕ, ಸರ್ವತೋಭದ್ರ ಪ್ರಭೇದಗಳಿಗೆ ನಿರಂಧಾರ ರಚನೆಯೇ ಸೂಕ್ತ ಎಂದು ಗ್ರಂಥಕಾರನ ಅಭಿಮತ. ಪ್ರದಕ್ಷಿಣಾ ಪಥವುಳ್ಳದ್ದು ಸಾಂಧಾರ. ಹೊಯ್ಸಳರ ಕಾಲದಲ್ಲಿ ಜಗತಿಯನ್ನೇ ಪ್ರದಕ್ಷಿಣೆಗಾಗಿ ಬಳಸಿದರು. ಆದರ ಜಗತಿ ದೇವಾಲಯದ ಔನ್ನತ್ಯವನ್ನು ಹೆಚ್ಚಿಸಲು ರಚನೆಗೊಂಡದ್ದು; ಪ್ರದಕ್ಷಿಣಾಪಥಕ್ಕೆ ಪರ್ಯಾಯವಲ್ಲ. ಪ್ರದಕ್ಷಿಣಾಪಥ ಗರ್ಭಗೃಹಕ್ಕೆ ಸೀಮಿತವಾದದ್ದೇ ಹೊರತು ಇಡೀ ದೇವಾಲಯಕ್ಕಲ್ಲ. ನಿರಂಧಾರ ರಚನೆಯಲ್ಲಿ ಗರ್ಭಗೃಹದ ಪಾರ್ಶ್ವವನ್ನು ನಾಲ್ಕು ಭಾಗ ಮಾಡಿ ಮಧ್ಯದ ಎರಡು ಭಾಗವು ಗರ್ಭಗೃಹವನ್ನಾವರಿಸಿದರೆ ಎರಡೂ ಕಡೆ ಒಂದೊಂದು ಭಾಗವು ಭಿತ್ತಿಯಿಂದ ಆವರಿಸಲ್ಪಡುತ್ತದೆ. ಸಾಂಧಾರ ರಚನೆಗಳು ಲಭ್ಯವಿಲ್ಲದಿದ್ದರೂ ಅಧ್ಯಾಯದ ಅಂತ್ಯದಲ್ಲಿ ವಿವರಗಳಿವೆ (ಅಗ್ರವಾಲಾ : ೧೯೬೬ : ೪೭೧).
ಚತುರಶ್ರೀಕೃತಂ ಕ್ಷೇತ್ರಂ ಭಜೇತ್ ದ್ವಾದಶಭಿಃ ಪದೈಃ
ಚತುರ್ಭಾಗೋ ಭವೇತ್ ಗರ್ಭೋ ಭಾಗಿಕ್ಯೋ ಭಿತ್ತಯಃ ಸ್ಮೃತಾಃ         || ೬೨ ||
ಭಾಗಿಕಾಂಧರಿಕಾ ತದ್ವತ್ ದ್ವಿಭಾಗಾ ಬಾಹ್ಯಭಿತ್ತಯಃ
ಸಾಂಧಾರ ರಚನೆಯಲ್ಲಿ ಗರ್ಭಗೃಹದ ವಿಸ್ತಾರವನ್ನು ಹನ್ನೆರಡು ಭಾಗ ಮಾಡಿ, ಗರ್ಭಗೃಹವು ಮಧ್ಯದ ನಾಲ್ಕು ಭಾಗ, ಒಳಗಿನ ಭಿತ್ತಿ ಒಂದು ಭಾಗ, ಪ್ರದಕ್ಷಿಣಾಪಠ ಅಥವಾ ಅಂಧಾರಿಕಾ ಒಂದು ಭಾಗ, ಬಾಹ್ಯಭಿತ್ತಿ ಅಥವಾ ಹೊರಭಿತ್ತಿ ಎರಡು ಭಾಗ ರಚಿಸಬೇಕು. ಇವಿಷ್ಟೂ ಪೀಠರಚನೆಯ ಅಧ್ಯಾಯದಲ್ಲಿ ಎರಡೂ ಗ್ರಂಥಗಳಲ್ಲಿ ಗುರುತಿಸಲು ಸಾಧ್ಯವಾದ ಖಚಿತವೆನಿಸುವ ಲಕ್ಷಣಗಳು.
ಎರಡೂ ಗ್ರಂಥಗಳ ಎರಡನೆಯ ಅಧ್ಯಾಯವು ದ್ರಾವಿಡ ಪ್ರಾಸಾದದ ಲಕ್ಷಣಗಳಿಗೆ ಸಂಬಂಧಿಸಿದೆ. ಪ್ರಾಸಾದ ಲಕ್ಷಣಗಳೆಂದಲ್ಲಿ ಪೀಠಾನಂತರ ಭೂಮಿ ಅಥವಾ ತಲರಚನೆಗೆ ಸಂಬಂಧಿಸಿದ್ದು. ಈ ವಿವರಗಳೊಂದಿಗೆ ದೇವಾಲಯಗಳ ಎತ್ತರ, ಅಗಲಗಳನ್ನೂ ಸೂಚಿಸಲಾಗಿದೆ. ಚತುರಶ್ರ ರಚನೆಯಲ್ಲಿ ಭದ್ರ, ಕರ್ಣ, ಪ್ರತಿರಥಗಳ ವಿವರಣೆ, ಅಳತೆ ಹಾಗೂ ಪ್ರಭೇದಗಳ ವಿವರಗಳಿವೆ. ಇಲ್ಲಿಯೂ ಅಪರಾಜಿತಪೃಚ್ಛಾ ಗ್ರಂಥದ ವಿವರವನ್ನು ಮೂಲ ಮಾತೃಕೆಯಾಗಿ ಸ್ವೀಕರಿಸಿ ನಂತರ ಸಮರಾಂಗಣ ಸೂತ್ರಧಾರ ಗ್ರಂಥದ ವಿವರಗಳನ್ನು ಚರ್ಚಿಸಲಾಗಿದೆ (ಮಂಕಡ್: ೧೯೫೦ : ೪೪೭).
ಇದಾನೀಂ ದ್ರಾವಿಡಾನ್ ವಕ್ಷೇ ಪ್ರಾಸಾದಾನ್ ಸರ್ವಕಾಮದಾನ್
ಪೀಠಪಂಚಕಮಿತ್ಯುಕ್ತಂ ತಲಚ್ಛಂದಸ್ತು ಪಂಚಧಾ        || ೧ ||
ಐಂದ್ರೋದ್ಭವೋ ರಾಜಹಂಸೋ ನಂದನಃ ಸಿಂಹಪಂಜರಃ
ತ್ರಯಂಗಾಶ್ಚತ್ವಾರಾ ಏವೋಕ್ತಾ ದ್ರಾವಿಡಾಃ ಏಕಭೂಮಿಕಾಃ      || ೨ ||
ಗರುಡೋ ವರ್ಧಮಾನಶ್ಚ ಶ್ರೀತರುಃ ಪ್ರಮದಾಪ್ರಿಯಃ
ನಂದಿಘೋಷಃ ಸಮಾಖ್ಯಾತಾ ಪಂಚಾಂಗಶ್ಚ ತ್ರಿಭೂಮಿಕಾಃ      || ೩ ||
ಸ್ವಸ್ತಿಕಃ ಶಂಖುಕರ್ಣಾಖ್ಯೋ ಗೋವಿಂದೋ ನಂದಿವರ್ಧನಃ
ಪೃಥ್ವೀಜಯಃ ಪತಾಕಶ್ಚ ಸಪ್ತಾಂಗಾಃ ಪಂಚಭೂಮಿಕಃ   || ೪ ||
ಸರ್ವಾಂಗಃ ಸರ್ವತೋಭದ್ರಃ ಸರ್ವಸುಂದರ ಸಂಭ್ರಮಾ
ಜನಾನಂದಃ ಕ್ಷಿತಿಧರೋ ನವಾಂಗಾಃ ಸಪ್ತಭೂಮಿಕಃ    || ೫ ||
ಪದ್ಮಸೂತ್ರೋ ಮಹಾಪದ್ಮಃ ಕೈಲಾಸೋ ಮೇರುನಾಯಕಃ
ಚತ್ವಾರೋ ವೃತ್ತಕಾ ಉಕ್ತಾ ದ್ರಾವಿಡಾಃ ಪಂಚವಿಂಶತಿಃ || ೬ ||
ದ್ರಾವಿಡ ತಲಚ್ಛಂದ

ಚತುರಶ್ರಾಕಾರ ರಚನೆಗಳಲ್ಲಿ ಈ ಪ್ರಭೇದಗಳಿಗೆ ಸಂಬಂಧಿಸಿದ ವಿವರಳಿವೆ. ಈ ವಿವರಗಳೊಂದಿಗೆ ಸಲಿಲಾಂತರದ (ಜಲಹರಿ) ಸ್ಥಾನವನ್ನೂ ಗುರುತಿಸಲಾಗಿದೆ. ಶಿಖರ ರಚನೆಯಲ್ಲಿ ಸಲಿಲಾಂತರ – ವಾರಿಮಾರ್ಗ- ತೋಯ ಮಾರ್ಗ – ಜಲವತ್ಮಾ ಇತ್ಯಾದಿ ಪದಗಳು ಸಮನಾಂತರವಾಗಿ ಬಳಕೆಯಾಗಿದೆ. ಆದರೆ ಪ್ರಸ್ತುತ ಸಂದರ್ಭದಲ್ಲಿ ಇದರ ಔಚಿತ್ಯ ಅರ್ಥವಾಗದು. ಈ ಪ್ರಭೇದಗಳಲ್ಲಿ ಸಲಿಲಾಂತರವು ಪ್ರಭೇದ ಲಕ್ಷಣವನ್ನು ನಿರ್ದೇಶಿಸುತ್ತದೆ. ಇದು ಪ್ರಭೇದಗಳನ್ನು ಅರ್ಥೈಸುವಲ್ಲಿ ಕಗ್ಗಂಟಾಗಿದೆ. ಈ ಕಗ್ಗಂಟನ್ನು ಜಟಿಲಗೊಳಿಸದೆ ತಿಳಿಯಾದ ವಿವರಗಳನ್ನು ಮಾತ್ರ ವಿವರಿಸಲಾಗಿದೆ.
ಭಕ್ತಂ ವೇದಾಶ್ರಕಂ ಚಾರ್ಧೇ ಭದ್ರಂ ಪಾದಂಚ ನಿರ್ಗತಂ
ಐಂದ್ರೋದ್ಭವಃ ಪದಂ ಕರ್ಣ ಉದಕಾಂತರ ಭೂಷಿತಃ  || ೭ ||
ಭದ್ರಾರ್ಧೇ ಮುಖಭದ್ರಂ ಚ ರಾಜಹಂಸಶ್ಚ ನಾಮತಃ
ಭದ್ರೋದಯೇ ನಂದನಾಖ್ಯಃ ಕರ್ಣಭದ್ರೇ ಚ ಪಂಜರಃ  || ೮ ||
ತ್ರಯಂಗ: ತ್ರಯಂಗ ಎಂದಲ್ಲಿ ಚತುರಶ್ರ ರಚನೆಯಲ್ಲಿ ಪ್ರತಿಮಗ್ಗುಲಿನಲ್ಲಿ ಕಾಣುವ ಮೂರು ಅಂಗಗಳು ಎಂದರ್ಥ. ಇದು ಹಿಂಬೆಣೆ, ಮುಂಬೆಣೆಗಳ ವಿವರಣೆ. ಕರ್ಣ-ಭದ್ರ-ಕರ್ಣ ಇವು ಮೂರು ಅಂಗಗಳು. ಭದ್ರಭಾಗವು ಕೊಂಚ ಮುಂದೂಡಿದ್ದರಿಂದ ಉಂಟಾದದ್ದು. ಆದ್ದರಿಂದ ಮುಂಬೆಣೆ. ನೇರವಾದ ಒಂದು ಪಾರ್ಶ್ವ ಅಥವಾ ಮಗ್ಗುಲನ್ನು ನಾಲ್ಕು ಭಾಗ ಮಾಡಿ ಮಧ್ಯದ ಎರಡು ಭಾಗವನ್ನು ಕೊಂಚ ಮುಂದೂಡಿ ಭದ್ರ ಎಂದು ಗುರುತಿಸಬಹುದು. ಇದರ ಇಕ್ಕೆಲಗಳಲ್ಲಿ ಉಳಿದದ್ದು ಕರ್ಣ ಅಥವಾ ನಿರ್ಗತ. ಅದೇ ಹಿಂಬೆಣೆ. ಇದು ಐಂದ್ರೋದ್ಭವ ಎನ್ನುವ ಪ್ರಭೇದ. ಭದ್ರದ ಭಾಗವನ್ನು ಪುನಃ ನಾಲ್ಕು ಭಾಗ ಮಾಡಿ ಮಧ್ಯದ ಎರಡು ಭಾಗವನ್ನು ಮತ್ತಷ್ಟು ಮುಂದೂಡಿದಲ್ಲಿ, ಅದು ಮುಖಭದ್ರ; ಉಳಿದದ್ದು ಭದ್ರಕರ್ಣ. ಇದು ರಾಜಹಂಸ ಎನ್ನುವ ಪ್ರಭೇದ. ಇವೆರಡರ ಕರ್ಣಭಾಗದಲ್ಲಿ ಉದಕಾಂತರವಿದ್ದರೆ ಸಿಂಹಪಂಜರ. ಉದಕಾಂತರದ ಬಗ್ಗೆ ಇನ್ನಷ್ಟು ಮಾಹಿತಿ ಬೇಕು. ಉದಕಾಂತರ ಎನ್ನುವುದು ನೀರು ಹರಿದು ಹೋಗಲು ರಚಿಸಿದ ಜಲಹರಿಯೇ? ಇದು ಪ್ರಭೇಗಳನ್ನು ನಿರ್ಧರಿಸುವಷ್ಟು ಪ್ರಾಮುಖ್ಯತೆಯನ್ನು ಹೊಂದಿದೆಯೇ? ಅರ್ಥವಾಗದು. ಅಪರಾಜಿತಪೃಚ್ಛಾ ಗ್ರಂಥವು ಏಕಭೂಮಿ ರಚನೆಗೆ ತ್ರಯಂಗವನ್ನು ಸೀಮಿತಗೊಳಿಸಿದೆ.
ಪೀಠೋರ್ಧ್ವೇ ಕರ್ಣಮಾನೇನ ವಿಭಕ್ತಂ ಪಂಚಭಾಗಿಕಂ
ಸಾರ್ಧಭಾಗೇ ಭವೇಜ್ಜಂಘಾ ಸಪಾದಃ ಕೂಟಕೋದಯಃ          || ೯ ||
ವೇದೀ ಪಾದೋನಭಾಗಾ ಸ್ಯಾತ್ ಘಂಟಾ ವೈ ಸಾರ್ಧಭಾಗಿಕಾ
ಊರ್ಧ್ವೇ ಕಲಶಮಾಖ್ಯಾತಂ ಕರ್ತವ್ಯಂ ಸರ್ವಕಾಮದಂ         || ೧೦ ||
ಪೀಠಾ ನಂತರ ಊರ್ಧ್ವಮಾನದಲ್ಲಿ ಜಂಘಾ = ೧ ೧/೨ ಜಂಘಾ = ೧ ೧/೨ ಭಾಗ, ಕೂಟ = ೧ ೧/೪, ಭಾಗ, ವೇದಿ = ೩/೪ ಭಾಗ, ಘಂಟಾ = ೧ ೧ ೧/೨ ಭಾಗ; ಕಲಶದ ಎತ್ತರ ಸೂಚಿಸಿಲ್ಲ. ಸಮರಾಂಗಣ ಸೂತ್ರಧಾರವು ಪೀಠದ ಎತ್ತರವನ್ನು ೨ ಹಸ್ತ ಎಂದು ಸೂಚಿಸಿದೆ. ಕಲಶವನ್ನುಳಿದು ಏಕಭೂಮಿಯ ರಚನೆಯ ಎತ್ತರ ೨ ಹಸ್ತ. ಅಗಲ ೫ ಹಸ್ತ. ಈ ಗ್ರಂಥವು ಉದ್ದ ಅಗಲಗಳನ್ನು ಹಸ್ತಮಾನದಲ್ಲಿ ಗುರುತಿಸಿದೆ (ಅಗ್ರವಾಲಾ : ೧೯೬೬ : ೪೭೨).
ಊರ್ಧ್ವಮಾನಮಥಬ್ರೂಮೋ ಘಂಟಾಂತ ಪ್ರತಿಪಾದಿತಃ
ಪ್ರಮಾಣೇನ ಕರ್ಣಮಾನೇನ ಸರ್ವೇಷಾಂ ಏವ ಧಾರಯೇತ್    || ೧ ||
ತತ್ರೈಕ ಭೂಮಿಕಃ ಕಾರ್ಯೋ ಹಸ್ತಪಂಚ ವಿಸ್ತೃತಃ
ಅಂಗುಲ ದ್ವಿತೀಯೋಪೇತೋ ಸಪ್ತಹಸ್ತ ಸಮುಚ್ಛ್ರಿತಃ    || ೨ ||
ಪಾದೋ ದ್ವಿಹಸ್ತಾ ಉತ್ಸೇಧಾತ್ ಸರ್ವಾಲಂಕಾರಭೂಷಿತಃ
ಮೇಲಿನ ಏಕತಲ ರಚನೆಯಲ್ಲಿ ಜಂಘಾ ಭಾಗದ ವಿವರಣೆಯ ನಂತರ ಕೂಟ ಹಾಗೂ ವೇದಿಭಾಗ ಇವೆರಡರ ವಿವರವನ್ನು ಒಟ್ಟಿಗೆ ನೀಡಲಾಗಿದೆ. ಕೂಟದ ವಿವರವು ಮಾಲಾಸ್ತರದಿಂದ ಆರಂಭಿಸಿ ವೇದೀಭಾಗದ ಪದ್ಮಪತ್ರದವರೆಗೆ ವಿವರಗಳನ್ನು ನೀಡಲಾಗಿದೆ. ಪಾಠ ಅಶುದ್ಧವಿದ್ದರೂ ಅರ್ಥೈಸಲು ಕೊರತೆ ಎನಿಸಿಲ್ಲ.
ಸಾರ್ಧ ಹಸ್ತ ಉತ್ಸೇಧಾ… || ೩ ||
ಮಾಲಾತು ದ್ವಿಸ್ತಾರಾ ಪ್ರೋಕ್ತಾ ಸ್ತರೋ ಲಶುನಕಂ ಭವೇತ್
ಭರಣಂ ಸ್ತರಮೇಕಂ ಸ್ಯಾದ್ ಭರಣಾರ್ಧಂ ಸ್ತರದ್ವಯಂ || ೪ ||
ಕಲಶಾದುತ್ತರಂ ಜ್ಞೇಯಂ ವೀರಗಂಡ ಸಮನ್ವಿತಂ
ದ್ವಿಸ್ತರಂ ಫಲಕಂ ಕುರ್ಯಾತ್ ಪದ್ಮಪತ್ರ ಸಮನ್ವಿತಂ   || ೫ ||
ವೀರಗಂಡಂ ಪುನಃ ಕುರ್ಯಾತ್ ಸ್ತರಮೇಕಂ ತದೂರ್ಧ್ವತಃ
ದ್ವಿಸ್ತರಂ ಹೀರಕಂ ಪ್ರೋಕ್ತಂ ಪಟ್ಟಶ್ಚೈವ ತಥಾವಿಧಃ      || ೬ ||
ಪಟ್ಟಿಕಾಸ್ತರಮೇಕಂ ಸ್ಯಾತ್ ವಸಂತಂ ದ್ವಿಸ್ತರಂ ವಿದುಃ
ವಸಂತಪಟ್ಟಿಕಾಚೋರ್ಧ್ವಂ ಸ್ತರಮೇಕಂ ವಿಧೀಯತೇ   || ೭ ||
ಕಪೋತಂ ನಾಸಿಕಾಯುಕ್ತಂ ವಿಧಧೀತ ಸ್ತರತ್ರಯಂ
ಅನಂತರಂ *ಪ್ರಕುರ್ವೀತ* ಮೇಡಮೇಕಂ ಸ್ತರಂ ತತಃ || ೮ ||
ಸ್ತರ ಪ್ರಮಾಣಂ ಮಕರಂ ತದ್ವತ್ ಮಕರ ಪಟ್ಟಿಕಾಂ
ಪುನಃ ಛೇದಂ ಸ್ತರಂ ಕುರ್ಯಾತ್ ವೇದಿಬಂಧಸ್ತತಃ ಸ್ತರಂ        || ೯ ||
ಛೇದಃ ಸ್ತರಪ್ರಮಾಣಶ್ಚ ಕಂಠಶ್ಚ ದ್ವಿಸ್ತರಂ ತತಃ
ಪಟ್ಟಿಕಾಸ್ತರಮೇಕಂ ತು ತದ್ವಚ್ಚ ಅಂಬುಜಪಟ್ಟಿಕಾ       || ೧೦ ||
ಮಾಲಾದಿ ಪದ್ಮಪತ್ರಾಂತಂ ದ್ವಿಹಸ್ತೋತ್ಸೇಧಮೀರಿತಂ
ಮಾಲಾ = ೨ ಭಾಗ, ಲಶುನ = ೧ ಭಾಗ, ಭರಣ =
[೧/೨ + ೧/೨] ೧ ಭಾಗ (?) ಕಲಶ = ೧ ಭಾಗ (?), ವೀರಗಂಡ = ೧ ಭಾಗ, ಫಲಕ [+ ಪದ್ಮಪತ್ರ] = ೨ ಭಾಗ, ವೀರಗಂಡ = ೧ ಭಾಗ, ಹೀರಕ = ೨ ಭಾಗ, ಪಟ್ಟ = ೨ ಭಾಗ, ಪಟ್ಟಿಕಾ = ೧ ಭಾಗ, ವಸಂತ = ೨ ಭಾಗ, ವಸಂತ ಪಟ್ಟಿಕಾ = ೧ ಭಾಗ, ಕಪೋತ = ೩ ಭಾಗ, ಮೇಡ (ಷ) = ೧ ಭಾಗ, ಮಕರ = ೧ ಭಾಗ, ಮಕರ ಪಟ್ಟಿಕಾ = ೧ ಭಾಗ, ಛೇದ = ೧ ಭಾಗ, ವೇದೀಬಂಧ = ೧ ಭಾಗ, ಛೇದ = ೧ ಭಾಗ, ಕಂಠ = ೨ ಭಾಗ, ಪಟ್ಟಿಕಾ = ೧ ಭಾಗ, ಅಂಬುಜಪಟ್ಟಿಕಾ = ೧ ಭಾಗ.
ಕೆಲವು ಕಡೆ ಪಾಠದಲ್ಲಿ ಅಸ್ಪಷ್ಟತೆ ಇದೆ, ಸಮಯೋಚಿತ ಎನಿಸಿದ್ದನ್ನು ನೀಡಲಾಗಿದೆ. ಆದರೂ ಸ್ತರಗಳ ಉಲ್ಲೇಖದಲ್ಲಿ ದ್ವಂದ್ವಿವಿದೆ. ಉದಾಹರಣೆಗೆ ಭರಣ ಎನ್ನುವ ಮತ್ತೊಂದು ಸ್ತರ ಇದೆಯೇ? ಆದ್ದರಿಂದ ಕೆಲವು ತೊಡಕುಗಳುಂಟು. ವೇದಿಕಾ ರಚನೆಯ ನಂತರ ಘಂಟಾ ರಚನೆ ಇದ್ದು ಕೂಟ ಎಂದೇ ಸಂಭೋದಿಸಿದೆ.
ಸಾರ್ಧಹಸ್ತ ಸಮುತ್ಸೇಧಃ ಕೂಟಸ್ಯ ಪರಿಕೀರ್ತಿತಃ      || ೧೧ ||
ನಾಸಿಕಾ ಪದ್ಮಯುಕ್ತಂ ತದೂರ್ಧ್ವೇ ಕಲಶೋ ಭವೇತ್
ಏಕ ಭೂಮಿರಿದಂ ಮಾನಂ ಪ್ರಾಸಾದಸ್ಯ ಪ್ರಕೀರ್ತಿತಂ  || ೧೨ ||
ಪಂಚಾಂಗ : ಚತುರಶ್ರ ರಚನೆಯ ವಿಸ್ತಾರವನ್ನು ಆರು ಭಾಗ ಮಾಡಿ, ಮಧ್ಯದಲ್ಲಿ ಭದ್ರ = ೨ ಭಾಗ, ಪ್ರತಿರಥ ಮತ್ತು ನಿರ್ಗಮ ಅಥವಾ ಕರ್ಣವು ಎರಡೂ ಕಡೆಗಳಲ್ಲಿ ಒಂದೊಂದು ಭಾಗವಾಗಿ ವಿಭಾಗಿಸಿದಲ್ಲಿ ಪಂಚಾಂಗ ಎಂದು ಹೆಸರಿಸಬಹುದು. ನಿರ್ಗಮ ಅಥವಾ ಕರ್ಣದ ಅರ್ಧಭಾಗದಲ್ಲಿ ವಾರೀಮಾರ್ಗ ಜೋಡಣೆ ಇದೆ. ನಿರ್ಗಮ-ಪ್ರತಿರಥ-ಭದ್ರ-ಪ್ರತಿರಥ-ನಿರ್ಗಮ ಇವು ಪಂಚಾಂಗದ ಸ್ತರಗಳು.
ಷಡ್‌ಭಾಗಶ್ಚೈವ ವಿಸ್ತಾರೋ ಭಾಗಃ ಪ್ರತಿರಥೋ ಭವೇತ್         || ೧೧ ||
ನಿರ್ಗಮಾsರ್ಧೇ ವಾರ್ಮಾರ್ಗಯುಕ್ ಶೇಷಂ ಪೂರ್ವಕಲ್ಪಿತಂ
ಗರುಡಾಖ್ಯೋ ಮುಖಭದ್ರೇ ಚ ವರ್ಧಮಾನಃ ಸ ಉಚ್ಯತೇ       || ೧೨ ||
ಭದ್ರೋದಯೇ ಶ್ರೀಧರೋ ಭದ್ರಕರ್ಣೇ ಪ್ರಮದಾಪ್ರಿಯಃ
ಯಥಾ ಪ್ರತಿರಥೇ ಭದ್ರಂ ನಂದಿಘೋಷಃ ಸ ಉಚ್ಯತೇ  || ೧೩ ||
ಕರ್ಣ ಭಾಗದಲ್ಲಿ ವಾರಿಮಾರ್ಗವಿದ್ದಲ್ಲಿ ಗರುಡ ಎಂಬ ಪ್ರಭೇದ, ಮುಖಭದ್ರ ಅಥವಾ ಭದ್ರಮುಖದಲ್ಲಿದ್ದರೆ ವರ್ಧಮಾನ, ಭದ್ರದ ಉದಯ ಭಾಗದಲ್ಲಿದ್ದರೆ ಶ್ರೀಧರ, ಭದ್ರದ ಮೂಲೆಯಲ್ಲಿದ್ದರೆ ಪ್ರಮದಾ ಪ್ರಿಯ. ನಂದಿಘೋಷ ಪ್ರಭೇದದ ವಿವರಣೆ ಅರ್ಥವಾಗದು. ಈ ವಿವರಗಳನ್ನು ಲಭ್ಯವಿರುವ ದೇವಾಲಯಗಳಲ್ಲಿ ಗುರುತಿಸಲು ಸಾಧ್ಯವೇ? ಬಹುಶಃ ಹೆಚ್ಚಿನ ಉಪಯೋಗವಾಗದು. ಮೇಲ್ಕಂಡ ವಿವರಗಳು ಅಪರಾಜಿತಪೃಚ್ಛಾದಲ್ಲಿದೆ. ನಂತರ ತ್ರಿಭೂಮಿ ರಚನೆಯ ವಿವರವಿದೆ.
ಸಪಾದ ದ್ವಯಂಶಕಾ ಜಂಘಾ ಕೂಟಂ ಭಾಗ ದ್ವಯೋನ್ನತಂ
ಪಾದೋನ ದ್ವಯಂಶಕಾ ಜಂಘಾ ಸಾರ್ಧಕೂಟ ಸಮುಚ್ಛ್ರಯಃ    || ೧೪ ||
ಸಪಾದ ಜಂಘಾಂಶಕಾ ಕೂಟೋ ವೇದೀ ಸಾರ್ಧ ಭಾಗಕಾ
ಪಾದೋನ ತ್ರಯಂಶಕಾ ಘಂಟಾ ಕರ್ತವ್ಯಶ್ಚ ತ್ರಿಭೂಚ್ಛ್ರಯಾಃ     || ೧೫ ||
ಪೀಠಾ   ಜಂಘಾ  ಕೂಟ    ಜಂಘಾ  ಕೂಟ     ಜಂಘಾ      ಕೂಟ       ವೇದಿ    ಘಂಟಾ
(೨)+    ೨ ೧/೪ +        + ೨ +  ೧ ೩/೪ + ೧ ೧/೨+  ೧ ೧/೪+    ೧ +  ೧/೨+  ೨+  ೨ ೩/೪ = ೧೫
ಮೂರು ಭೂಮಿಯ ರಚನೆಯನ್ನು ಸಮರಾಂಗಣ ಸೂತ್ರಧಾರ ಗ್ರಂಥವೂ ವಿವರಿಸಿದೆ. ದೇವಾಲಯದ ಒಟ್ಟು ಎತ್ತರ ಹಾಗೂ ಅಗಲ ಲೆಕ್ಕಕ್ಕೆ ಈ ವಿವರಗಳೇ ಲಭ್ಯ (ಅಗ್ರವಾಲ್ : ೧೯೬೬ : ೪೭೪).
ತಸ್ಯೈಕಾದಶವಿಸ್ತಾರೋ ಹಸ್ತಾ ಪಂಚದಶೋಚ್ಛ್ರಯಃ    || ೩೩ ||
ಚತುರ್ದಶಾಂಗುಲಾಂ ಅನ್ಯೇಷಾಂ ಭವೇದಸ್ಯಾಧಿಕಾಪಿ ಚ
ದೇವಾಲಯದ ಎತ್ತರ ಹದಿನೈದು ಹಸ್ತ (+ ೧೪ ಅಂಗುಲ), ಅಗಲ ಹನ್ನೊಂದು ಹಸ್ತ ಎಂದು ಗುರುತಿಸಲಾಗಿದೆ. ಜಂಘಾ ಕೂಟ ರಚನೆಗಳಲ್ಲಿ ಈ ಗ್ರಂಥ ಗುರುತಿಸುವ ಅಳತೆಗಳು ಕೊಂಚ ವಿಭಿನ್ನ ರೀತಿಯದು.
ಪೀಠಂ ದ್ವಿಹಸ್ತಂ ಕುರ್ವೀತ ತತ್ರಾದೌ ಪೂರ್ವಸೂಚಿತಂ
ಜಂಘಾ ತ್ರಿಭಾಗಿಕೋತ್ಸೇಧಂ ಕೂಟೋಚ್ಛ್ರಾಯಂ ತು ಭಾಗಿಕಂ   || ೩೫ ||
ಭವೇದ್ ಜಂಘಾ ತೃ (ದ್ವಿ?) ತೀಯಾ ಚ ಸಾರ್ಧಭಾಗದ್ವಯಂ ತತಃ
ಭಾಗಂ ಚ ಕೂಟ ಪ್ರಸ್ತರಶ್ಚಂದ್ರಶಾಲಾ ವಿಭೂಷಿತಃ      || ೩೬ ||
ಪುನರ್ ಜಂಘಾ ಸ್ಯಾದ್ ಭಾಗದ್ವಯ ಸಮುಚ್ಛ್ರಿತಃ
ತತಶ್ಚ ಕೂಟ ಪ್ರಸ್ತರೋ ಭಾಗಿಕೋ ಭೂಷಣಾನ್ವಿತಃ     || ೩೭ ||
ಭಾಗಂ ಸ್ಯಾತ್ ವೇದಿಬಂಧಃ ಸಗುಣದ್ವಾರ ಕಂಟಕಃ
ಚತುರ್ದಶಾಮಸೌ ಕಾರ್ಯೋ ಭೂಷಾಯುಕ್ತೋ ಯಥೋಚಿತಂ || ೩೮ ||
ಘಂಟಾಚ್ಛೇದಸ್ತು ಭಾಗಾದ್ವೌ ದ್ವಯಂಗುಲ ಸಂಯತೌ
ಏಕಾದಶಸ್ತರಾ ಕುರು ತಸ್ಯೋಪರಿ ವಿಧೀಯತೇ         || ೩೯ ||
ಪೀಠ    ಜಂಘಾ  ಕೂಟ    ಜಂಘಾ  ಕೂಟ    ಜಂಘಾ  ಕೂಟ    ವೇದಿ    ಘಂಟಾ
೨+      ೩+      ೧+      ೨ ೧/೨+         ೧+      ೨+      ೧       +೧      +೨ = ೧೫ ೧/೨
ಅಶುದ್ಧ ಪಾಠ ಎನಿಸಿದರೂ ಭೂಮಿ ರಚನೆಯನ್ನು ಗುರುತಿಸಲು ಭಾದಕವಿಲ್ಲ. ಕಲಶದ ಎತ್ತರವನ್ನು ಗಣನೆಗೆ ತೆಗೆದುಕೊಂಡಿಲ್ಲ. ಆದರೆ ಅದರ ಎತ್ತರ ಹನ್ನೊಂದು ಅಂಗುಲ ಇರಬಹುದು.
ಸಪ್ತಾಂಗ/ಪಂಚಭೂಮಿ: ಅಪರಾಜಿತಪೃಚ್ಛಾ ಗ್ರಂಥದಲ್ಲಿ ಸಪ್ತಾಂಗಗಳ ವಿವರವಿದ್ದು ಈ ಪ್ರಭೇದಗಳನ್ನು ಅರ್ಥೈಸಲು ಸಾಧ್ಯವಾಗದು. ನಂತರ ಪಂಚಭೂಮಿಯ ವಿವರಗಳಿವೆ. ಇದನ್ನು ಅವಶ್ಯವಾಗಿ ಗಮನಿಸಬೇಕು.
ಪೀಠೋರ್ಧ್ವೇ ಕರ್ಣಮಾನೇನ ಷಡ್‌ವಿಂಶತಿ ವಿಭಾಜಿತೇ
ಜಂಘಾ ಸಾರ್ಧತ್ರಯಂ ಕುರ್ಯಾತ್ ಕೂಟಂ ವೈ ಪಾದಯುಕ್ ತ್ರಯಂ    || ೧೯ ||
ತ್ರಿಭಾಗಂ ಪುನರ್‌ಜಂಘಾ ಕೂಟ ಪಾದ ವಿವರ್ಜಿತಂ
ಸಾರ್ಧದ್ವಿಭಾಗ ಜಂಘಾ ಚ ಕೂಟಂ ಪಾದಯುತಂ ದ್ವಯಂ      || ೨೦ ||
ದ್ವಿಭಾಗಂ ತಥಾ ಜಂಘಾ ಕೂಟಂ ಪಾದೋನ ದ್ವಯಂಶಕಂ
ಜಂಘಾ ಚ ಸಾರ್ಧಭಾಗೋಕ್ತಾ ಕೂಟಂ ಭಾಗ ಸಮುಚ್ಛ್ರಿತಂ       || ೨೧ ||
ಅರ್ಧಭಾಗಾ ಭವೇತ್ ವೇದೀ ಘಂಟಾ ಪಾದೋನ ದ್ವಯಂಶಕಾ
ಏವಮಾದಿ ಗುಣೋಪೇತಾಃ ಕರ್ತವ್ಯಾಃ ಪಂಚಭೂಮಿಕಃ         || ೨೨ ||
ಪೀಠ    ಜಂಘಾ  ಕೂಟ    ಜಂಘಾ  ಕೂಟ    ಜಂಘಾ  ಕೂಟ    ಜಂಘಾ
(೨)+    ೩ ೧/೨+         ೩ ೧/೪+         ೩+      ೨ ೩/೪+         ೨ ೧/೨+         ೨ ೧/೪+         ೨
ಕೂಟ    ಜಂಘಾ  ಕೂಟ    ವೇದಿ    ಘಂಟಾ
೧ ೩/೪+         ೧ ೧/೨+         ೧ ೧/೪+         ೧/೨+   ೧ ೩/೪ = (೨) + ೨೬
ಈ ವಿವರಗಳ ಪ್ರಕಾರ ಒಟ್ಟು ಎತ್ತರ ೨ + ೨೬ ಹಸ್ತಗಳು. ಸಮರಾಂಗಣ ಸೂತ್ರಧಾರ ಗ್ರಂಥದಲ್ಲಿಯೂ ಪಂಚಭೂಮಿ ರಚನಾಕ್ರಮವನ್ನು ವಿವರಿಸಲಾಗಿದೆ. ಈ ಗ್ರಂಥದ ಪ್ರಕಾರ ವಿಸ್ತಾರ ೨೧ ಹಸ್ತ; ಎತ್ತರ ೨೯ ಹಸ್ತ. ಈ ಪಾಠಗಳಲ್ಲಿ ಕೊಂಚ ಗೊಂದಲವಿದೆ.
ಪೀಠಂ ಭಾಗದ್ವಯಂ ಸಾರ್ಧಂ (?) ಜಂಘಾ (ಸಪಾದ?) ತ್ರಿಭಾಗಿಕೀ
ಕುರ್ವೀತ ಕೂಟ ಪ್ರಸ್ತರಂ ಸಾರ್ಧಹಸ್ತಂ ಚ ಬುದ್ಧಿಮಾನ್         || ೧೦೮ ||
ಜಂಘಾ ದ್ವಿತೀಯಾ ಕರ್ತವ್ಯಾ ಹಸ್ತತ್ರಿತಯಮುಚ್ಛ್ರಿತಾ
ಭೂಯೋsಪಿ ಕೂಟ ಪ್ರಸ್ತರಂ ಸಾರ್ಧಹಸ್ತಂ ಪ್ರಕಲ್ಪಯೇತ್       || ೧೦೯ ||
ಜಂಘಾ ತೃತೀಯಾ ಕರ್ತವ್ಯಾ ಪಾದಹೀನಂಕರದ್ವಯಂ
ಸಾರ್ಧಹಸ್ತ ಸಮುತ್ಸೇಧಃ ಕೂಟ ಪ್ರಸ್ತರ ಇಷ್ಯತೇ       || ೧೧೦ ||
ಚತುರ್ಭೂಮಿಜಂಘಾ ಚ ಸಾರ್ಧಹಸ್ತದ್ವಯೋಚ್ಛ್ರಿತಾಃ
ಕೂಟ ಪ್ರಸ್ತಾರಕಂ ಕುರ್ಯಾತ್ ಪೂರ್ವಮಾನೇನ ಬುದ್ಧಿಮಾನ್  || ೧೧೧ ||
ಪಂಚಮ್ಯಾಂ ಭುವಿ ಕುರ್ವೀತ ಜಂಘಾ (ಸಪಾದ?) ಕರದ್ವಯಂ
ಕುರ್ವೀತ ಕೂಟ ಪ್ರಸ್ತಾರಂ ತಥಾ ಪ್ರಾಗುದಿತೋ ಯಥಾ         || ೧೧೨ ||
ಕುರ್ಯಾತ್ ಹಸ್ತದ್ವಯೋತ್ಸೇಧಂ ಕಪೋತ (?) ಮಪಿ ಬುದ್ಧಿಮಾನ್
ಚತುರ್ಭಾಗಾ ಸಮುತ್ಸೇಧಾ ಮಹಾಘಂಟಾವಿಧಿ ರುಚ್ಯತೇ       || ೧೧೩ ||
ಪೀಠ    ಜಂಘಾ  ಕೂಟ    ಜಂಘಾ  ಕೂಟ    ಜಂಘಾ  ಕೂಟ    ಜಂಘಾ
೨ ೧/೨ +        ೩ ೧/೪ +        ೧ ೧/೨ +        ೩ + ೧ ೧/೨ +   ೨ ೩/೪ + ೧ ೧/೨ +      ೨ ೧/೨ +
ಕೂಟ    ಜಂಘಾ  ಕೂಟ    ಕಪೋತ ಘಂಟಾ
೧ ೧/೨ +        ೨ ೧/೪+         ೧ ೧/೨ +        ೨ +     ೪       = ೨೯ ೩/೪
ಉಪರಿಷ್ಟಾದ್ ಭವೇತ್ ತತ್ರ ಪ್ರಾಸಾದೇ ಪಂಚಭಾಗಿಕೇ
ಕುಂಭಂ ತದೂರ್ಧ್ವೇ ಕುರ್ವೀತ ಸ್ತರಾನ್ ಏಕೋನವಿಂಶತಿಃ      || ೧೧೪ ||
ಸಂಸ್ಥಾನಮೇತತ್ ಕರ್ತವ್ಯಂ ಸರ್ವತೋಭದ್ರ ಸಂಜ್ಞಿಕೇ
ಈ ಪಂಚಭೂಮಿ ರಚನೆಯಲ್ಲಿ ಕಲಶವು ೧೯ (ಅಂಗುಲ?) ಸ್ತರವುಳ್ಳದ್ದು. ಪಂಚಭೂಮಿ ರಚನೆಗೆ ಸರ್ವತೋಭದ್ರ ತಲಚ್ಛಂದವು ಹೆಚ್ಚು ಸೂಕ್ತ ಎನ್ನುವಂತೆ ಬಣ್ಣಸಿದೆ. ಹೊಯ್ಸಳರ ಮತ್ತು ಕಲ್ಯಾಣದ ಚಾಲುಕ್ಯರ ಕಾಲದ ದೇವಾಲಯಗಳಲ್ಲಿ ಏಕಭೂಮಿ, ತ್ರಿಭೂಮಿ, ಪಂಚಭೂಮಿ ರಚನೆಗಳನ್ನು ಈ ವಿವರಗಳೊಂದಿಗೆ ತುಲನಾತ್ಮಕವಾಗಿ ಗಮನಿಸಬಹುದಾಗಿದೆ. ಗ್ರಂಥಗಳಲ್ಲಿ ಹನ್ನೆರಡರವರೆಗೆ ಭೂಮಿ ರಚನೆ ಇದ್ದರೂ ಅಧ್ಯಯನಕ್ಕೆ ಮೇಲ್ಕಾಣಿಸಿದ ವಿವರಗಳು ಸಾಕು. ಅದಲ್ಲದೆ ಗ್ರಾಂಥಿಕ ವಿವರಗಳೂ ಸುಲಭವಾಗಿ ಅರ್ಥವಾಗದು. ಈಗ ನೀಡಿರುವ ವಿವರಗಳು ಹೆಚ್ಚಿನ ಅಧ್ಯಯನಕ್ಕೆ ಸೋಪಾನವಾಗಬಹುದು.
ದೇವಾಲಯ ವಾಸ್ತು: ೮. ದೇವಾಲಯಗಳಿಗೊಂದು ವರ್ಗೀಕರಣ ಶಾಸ್ರ
ಸೀತಾಫಲ ಮತ್ತು ರಾಮಫಲ ಎಂಬ ಹಣ್ಣುಗಳು ನಮ್ಮಲ್ಲಿವೆ. ಈ ಹಣ್ಣಿನ ಸಸ್ಯಗಳನ್ನು ಸಸ್ಯಶಾಸ್ತ್ರಜ್ಞರು ‘ಅನೋನಾ ಸ್ಕೈಮೋಸಾ’ ಮತ್ತು ‘ಅನೋನಾ ರೆಟಿಕ್ಯು ಲೇಟಾ’ ಎಂದು ಗುರುತಿಸಿದ್ದಾರೆ. ಈ ಸಸ್ಯಗಳಲ್ಲಿರುವ ಲಕ್ಷಣಗಳನ್ನು ಅಧ್ಯಯನ ಮಾಡಿ ಈ ರೀತಿ ಹೆಸರುಗಳನ್ನು ನೀಡಿದ್ದಾರೆ. ಇವೆರಡೂ ಒಂದೇ ಕುಟುಂಬಕ್ಕೆ ಸೇರಿದ ಸಸ್ಯಗಳು. ಕೆಲವು ವ್ಯತ್ಯಾಸಗಳುಂಟು, ಅವುಗಳಲ್ಲಿ ಹಣ್ಣಿನ ಬಣ್ಣವೂ ಒಂದು. ಇಂತಹ ವ್ಯತ್ಯಾಸಗಳೇ ಬೇರೆ ಬೇರೆ ಹೆಸರು ನೀಡಲು ಕಾರಣವೆನಿಸಿದೆ. ಸೀತಾಫಲ, ರಾಮಫಲ ಎಂದಲ್ಲಿ ನಾವುಗಳ ಮಾತ್ರ ಗುರುತಿಸಬಲ್ಲೆವು. ಆದರೆ ಸಸ್ಯಶಾಸ್ತ್ರಜ್ಞರು ಕೊಟ್ಟ ಹೆಸರಿನಿಂದಾಗಿ ಪ್ರಪಂಚದ ಯಾವ ಮೂಲೆಯಲ್ಲಾದರೂ ಸರಿ, ಈ ಸಸ್ಯಗಳನ್ನು ನಿಖರವಾಗಿ ಗುರುತಿಸಬಲ್ಲರು.

“ಅನೋನೇಸಿ” ಎನ್ನುವುದು ಒಂದು ಕುಟುಂಬ (ಫ್ಯಾಮಿಲಿ). ಅದಕ್ಕೆ ಖಚಿತವಾದ ಲಕ್ಷಣಗಳಿವೆ. ಅನೋನೇಸಿಯಲ್ಲಿ “ಅನೋನಾ” ಎನ್ನುವುದು ಒಂದು ಪ್ರಭೇದ (ಜೆನಿರಾ). ಅದಕ್ಕೇ ಆದ ಸೀಮಿತ ಲಕ್ಷಣಗಳಿವೆ. ನಂತರ ಅನೋನಾದಲ್ಲಿ ‘ಸ್ಕ್ವಾಮೋಸಾ’ ಎನ್ನುವುದೊಂದು ಪುಟ್ಟ ಜಾತಿ; ‘ರೆಟಿಕ್ಯುಲೇಟಾ’ ಎನ್ನುವುದು ಮತ್ತೊಂದು ಜಾತಿ. ಇವುಗಳು ತಮ್ಮದೇ ಆದ ಲಕ್ಷಣಗಳನ್ನು ಹೊಂದಿದ್ದು ಬೇರೆ ಬೇರೆಯಾಗಿ ಗುರುತಿಸಲ್ಪಡುತ್ತದೆ. ಹೀಗೆ, ಕುಟುಂಬ, ಪ್ರಭೇದ, ಜಾತಿ ಲಕ್ಷಣಗಳನ್ನು ಗುರುತಿಸಬಹುದು ಅಥವಾ ಸಸ್ಯದಿಂದ ಆರಂಭಿಸಿ, ಅದರ ಬೇರು, ಕಾಂಡ, ಎಲೆ, ಹೂವು, ಹಣ್ಣು, ಬೀಜ ಹೀಗೆ ಲಕ್ಷಣಗಳನ್ನು ವಿವರಿಸಬಹುದು. ಇದರೊಂದಿಗೆ ಈ ಸಸ್ಯಗಳು ಬೆಳೆಯುವ ಪ್ರದೇಶ, ಪರಿಸರ, ಹವಾಮಾನ, ಉಪಯೋಗ ಎಲ್ಲವನ್ನೂ ವಿವರಿಸಬಹುದು. ಇದೊಂದು ಶಾಸ್ತ್ರೀಯ ಅಧ್ಯಯನ. ಈ ರೀತಿಯ ಶಾಸ್ತ್ರೀಯ ಅಧ್ಯಯನಕ್ಕೆ ವರ್ಗೀಕರಣಶಾಸ್ತ್ರ (ಟ್ಯಾಕ್ಸಾನಮಿ) ಎಂದು ಹೆಸರು. ಒಂದು ಭೌಗೋಳಿಕ ವಲಯದ ಸಸ್ಯಸಂಪತ್ತನ್ನು ಗುರುತಿಸುವ ವ್ಯವಸ್ಥೆಯೂ ಉಂಟು. ಅದಕ್ಕೆ ಆ ವಲಯದ “ಪ್ಲೋರಾ” ಎಂದು ಕರೆಯುತ್ತಾರೆ. ಕರ್ನಾಟಕದ ಸಸ್ಯಸಂಪತ್ತನ್ನು “ಪ್ಲೋರಾ ಆಫ್ ಕರ್ನಾಟಕ” ಎಂದು ಗುರುತಿಸಬಹುದು. ಇಂತಹ ಅಧ್ಯಯನಗಳು ಅವಶ್ಯವೂ ಹೌದು.
ಸಸ್ಯಗಳ ವರ್ಗೀಕರಣಶಾಸ್ತ್ರದ ಬಗ್ಗೆ ತಿಳಿಸಿದ ಉದ್ದೇಶದ ಮೂಲ ಆಶಯ, ಇಂತಹ ವರ್ಗೀಕರಣಶಾಸ್ತ್ರ ಪ್ರಾಚೀನ ದೇವಾಲಯಗಳಿಗೂ ಸಾಧ್ಯವೇ ಎಂದು ಪರಿಶೀಲಿಸುವುದು. ಸಸ್ಯಗಳು ನಿಸರ್ಗದ ಕೊಡುಗೆ; ದೈವದತ್ತವಾದದ್ದು, ಇವುಗಳ ರಚನೆಯಲ್ಲಿ ಮನುಷ್ಯರ ಕೈವಾಡವಿಲ್ಲ. ದೇವಾಲಯಗಳು ಮಾನವ ನಿರ್ಮಿತ; ಮನುಷ್ಯನ ಬುದ್ಧಿಮತ್ತೆಯ ಕೂಸು. ದೇವಾಲಯಗಳ ರಚನೆ ಪೂರ್ವನಿಯೋಜಿತ. ದೇವಾಲಯಗಳ ಲಕ್ಷಣಗಳನ್ನು ಮಾನವ ವ್ಯವಸ್ಥಿತವಾಗಿ ಸೃಷ್ಟಿಸಿದ್ದಾನೆ. ಅದರ ಅರಿವೇ ಮುಂದಿನ ವರ್ಗೀಕರಣಕ್ಕೆ ಅಧ್ಯಯನಕ್ಕೆ ದಾರಿದೀಪ. ದೇವಾಲಯಗಳನ್ನು ಕುರಿತಂತೆ ವಾಸ್ತುಗ್ರಂಥಗಳು ಪ್ರಾಚೀನ ಋಷಿಗಳ ಹೆಸರಿನಲ್ಲಿವೆ. ಮಯಮತ, ಮಾರೀಚ ಸಂಹಿತಾ, ಕಾಶ್ಯಪಶಿಲ್ಪ, ಈಶಾನಶಿವಗುರು ದೇವ ಪದ್ಧತಿ ಇತ್ಯಾದಿ., ಇವೆಲ್ಲವೂ ಋಷಿ ಮುನಿಗಳಿಂದ ರಚನೆಗೊಂಡವು ಎಂದು ಪ್ರತೀತಿ. ಋಷಿಗಳ ಪೂರ್ವಾಪರಗಳು ಲಭ್ಯವಾಗದಿದ್ದರೂ, ಅವರ ಹೆಸರುಗಳಿಂದ ಪೂಜ್ಯಸ್ಥಾನ ಪ್ರಾಪ್ತವಾಗಿದೆ.
ಯದುಕ್ತಂ ಶಂಭುನಾ ಪೂರ್ವಂ ವಾಸ್ತುಶಾಸ್ತ್ರಂ ಪುರಾತನಂ
ಪರಾಶರಃ ಪ್ರಾಹ ಬ್ರಹದ್ರಥಾಯ, ಬೃಹದ್ರಥಃ ಪ್ರಾಹ ಚ ವಿಶ್ವಕರ್ಮಣೇ |
ಸ ವಿಶ್ವಕರ್ಮ ಜಗತಾಂ ಹಿತಾಯ ಪ್ರೋವಾಚ ಶಾಸ್ತ್ರಂ ಬಹುಭೇದಯುಕ್ತಂ ||
ವಿಶ್ವಕರ್ಮೋವಾಚ ವಾಸ್ತುಶಾಸ್ತ್ರಂ ಪ್ರವಕ್ಷಾಮಿ ಲೋಕಾನಾಂ ಹಿತಕಾಮ್ಯಯಾ ||
ಶಿವೋಕ್ತವಾದ ವಾಸ್ತುಶಾಸ್ತ್ರ, ಶಿವಶಂಭುವಿನಿಂದ ಪರಾಶರನಿಗೆ, ಪರಾಶರನಿಂದ ಬೃಹದ್ರಥನಿಗೆ, ಬೃಹದ್ರಥನಿಂದ ವಿಶ್ವಕರ್ಮನಿಗೆ; ಲೋಕದ ಹಿತಕ್ಕಾಗಿ ವಿಶ್ವಕರ್ಮನಿಂದ ವಾಸ್ತುಶಾಸ್ತ್ರದ ಧರೆಗಿಳಿಯಿತು ಎಂದು ಬೃಹತ್‌ಸಂಹಿತೆಯ ಕರ್ತೃ ವಿವರಿಸುತ್ತಾನೆ (ಶಾಸ್ತ್ರ ಮತ್ತು ಭಟ್ : ೧೯೪೭ : ೪೨೨). ತರ್ಕ, ವ್ಯಾಕರಣ, ಛಂದಸ್ಸು, ಜ್ಯೋತಿಷ್ಯ ಮುಂತಾದ ವಿಷಯಗಳಲ್ಲಿ ಪರಿಣಿತರಾದವರು ಹಲವರಿದ್ದಾರೆ. ಆದರೆ ವಾಸ್ತುಶಾಸ್ತ್ರವನ್ನು ಬಲ್ಲವರು ಕೇವಲ ಬೆರಳೆಣಿಕೆಯಷ್ಟು ಈ ಶಾಸ್ತ್ರವನ್ನು ತಿಳಿದವರನ್ನು ಎರಡು ಹಂತದಲ್ಲಿ ಗುರುತಿಸಬಹುದು. ಶಾಸ್ತ್ರವನ್ನು ತಿಳಿದ ವಿದ್ವಾಂಸರು ಒಂದೆಡೆಯಾದರೆ, ಶಾಸ್ತ್ರಗಳನ್ನು ಬಳಸುವ ಸ್ಥಪತಿಗಳು ಮತ್ತೊಂದೆಡೆ ಸೇರುತ್ತಾರೆ. ಬಹುಶಃ ಇದು ಎಲ್ಲಾ ಕಲೆಗಳಿಗೂ ಅನ್ವಯಿಸುತ್ತದೆ. ಕೆಲವೊಮ್ಮೆ ಸ್ಥಪತಿಗಳಿಗೆ ಈ ಜ್ಞಾನವು ತಲೆತಲಾಂತರದಿಂದ ಹರಿದುಬಂದದ್ದು. ತಂದೆಯಿಂದ ಮಗನಿಗೆ, ಗುರುವಿನಿಂದ ಶಿಷ್ಯನಿಗೆ ಹರಿದುಬಂದ ವಿದ್ಯೆ ಎನ್ನಿಸಿದೆ. ಇದು ಅವರಿಗೆ ವೃತ್ತಿಯೂ ಹೌದು. ಇಲ್ಲಿ ಕೆಲವರಿಗೆ ಶಾಸ್ತ್ರಗ್ರಂಥಗಳ ತಿಳಿವು ಇಲ್ಲದಿರಬಹುದು. ದೇವಾಲಯ ರಚನೆ, ಅಲಂಕಾರ ಎಲ್ಲವೂ ತಿಳಿದಿದೆ; ಇದು ಏಕೆ ಹೀಗೆ? ಎಂದಲ್ಲಿ ಉತ್ತರಿಸಲಾರರು.
ವರ್ಗೀಕರಣದ ವಿಧಾನವನ್ನು ಪ್ರಾಚೀನ ಮತ್ತು ಪಾಶ್ಚಿಮಾತ್ಯ ಎಂದು ಎರಡು ರೀತಿಯಲ್ಲಿ ವಿವರಿಸಬಹುದು. ಯಾವುದೇ ಲಕ್ಷಣವನ್ನು ಗುರುತಿಸುವಲ್ಲಿ ಅರ್ಥಖಚಿತತೆ ಅಗತ್ಯ. ಪ್ರಾಚೀನ ಎಂದಲ್ಲಿ ವಾಸ್ತುಶಾಸ್ತ್ರಗಳನ್ನಾಧರಿಸಿ ಗುರುತಿಸುವಿಕೆ; ಪಾಶ್ಚಿಮಾತ್ಯ ಎಂದಲ್ಲಿ ಪಾಶ್ಚಿಮಾತ್ಯ ವಿದ್ವಾಂಸರು ಅನುಸರಿಸಿದ ಹಾದಿ. ವಾಸ್ತು ಗ್ರಂಥಗಳ ವಿವರಣೆಗಳ ಮೂಲಕ ಕೆಲವೊಮ್ಮೆ ಅರ್ಥೈಸಲು ಸಾಧ್ಯವಾಗದು, ಆಗ ಪಾಶ್ಚಿಮಾತ್ಯರು ತುಳಿದ ಹಾದಿಯಲ್ಲಿಯೂ ಸಾಗಬೇಕು. ಸಸ್ಯಶಾಸ್ತ್ರದಲ್ಲಿದ್ದಂತೆ ದ್ವಿಪದೀಯ ನಾಮಕರಣ ಪದ್ಧತಿ ಇಲ್ಲಿ ಅಗತ್ಯವಿಲ್ಲ. ಆದರೆ ಶೈಲಿ, ಸಂಪ್ರದಾಯಗಳನ್ನು ಒಟ್ಟಿಗೆ ತಿಳಿಸುವುದು ಉಪಯುಕ್ತ. ದೇವಾಲಯಗಳಿಗೆ ಸ್ಥಳೀಯವಾಗಿ ಗುರುತಿಸುವ ಹೆಸರುಗಳುಂಟು. ಈ ಹೆಸರುಗಳು ಶಾಸನದಲ್ಲಿ ಗುರುತಿಸುವ ಹೆಸರುಗಳಿಗಿಂತ ಕೆಲವೊಮ್ಮೆ ಭಿನ್ನವಾಗಿರುತ್ತವೆ. ಮೂಲದೇವರಿಗಿಂತ ಮರಿದೇವರೇ ಪ್ರಧಾನವಾಗಿ ಗುರುತಿಸಲ್ಪಡುತ್ತಾರೆ. ಅವರುಗಳ ಹೆಸರಿನಲ್ಲೇ ಪೂಜೆ ಪುನಸ್ಕಾರಗಳು, ಜಾತ್ರೆ ಪರಿಷೆಗಳು, ವೈಭವಯುತವಾಗಿ ಸಾಗುತ್ತವೆ.
ದೇವಾಲಯ ರಚನೆಯ ಕಾಲವನ್ನು ಗುರುತಿಸುವಲ್ಲಿ ಲಭ್ಯವಿರುವ ಶಾಸನಗಳು ನೇರವಾಗಿ ನೆರವಾಗುತ್ತವೆ. ದೇವಾಲಯದ ಕೈಂಕರ್ಯಕ್ಕಾಗಿ ದಾನಶಾಸನಗಳಿದ್ದು ಪರೋಕ್ಷವಾಗಿ ಇವುಗಳೂ ನೆರವಾಗುತ್ತವೆ. ದೇವಾಲಯ ವಾಸ್ತುವಿನ ರಚನೆ, ಅಲಂಕಾರಗಳನ್ನು ಗಮನಿಸಿ ದೇವಾಲಯಗಳ ಕಾಲವನ್ನು ಸುಮಾರಾಗಿ ನಿರ್ಧರಿಸಬಹುದು. ಶಾಸನಗಳೇ ಅಲ್ಲದೆ ಇನ್ನಿತರ, ದಾಖಲೆಪತ್ರಗಳೂ ನೆರವಾಗಬಹುದು. ಇದರೊಂದಿಗೆ ದೇವಾಲಯ ರಚನೆಯ ಕಾಲದಲ್ಲಿದ್ದ ಧಾರ್ಮಿಕ ಪರಿಸರ, ಒದಗಿಬಂದ ರಾಜಾಶ್ರಯ ಮೊದಲಾದ ಮಾಹಿತಿಗಳೂ ಲಭ್ಯವಾಗಬಹುದು.
ದೇವಾಲಯದ ಸಂಪ್ರದಾಯ ಶೈಲಿಗಳನ್ನು ಗುರುತಿಸಬೇಕು. ಇದಕ್ಕೆ ವಾಸ್ತುಗ್ರಂಥಗಳಿಂದ ಪಡೆದ ಜ್ಞಾನವೇ ಮುಖ್ಯ. ಕರ್ನಾಟಕದಲ್ಲಿ ದಾಕ್ಷಿಣಾತ್ಯ ಮತ್ತು ಔತ್ತರೇಯ ಸಂಪ್ರದಾಯಗಳೆರಡೂ ಬೆರತಿವೆ. ಬಾದಾಮಿ ಚಾಲುಕ್ಯರ ಕಾಲದಲ್ಲಿ ದಾಕ್ಷಿಣಾತ್ಯ ಸಂಪ್ರದಾಯದ ದೇವಾಲಯಗಳೇ ಪ್ರಮುಖವಾದವು. ಔತ್ತರೇಯ ಸಂಪ್ರದಾಯದ ಕಳಿಂಗ ಶೈಲಿಯೊಂದೇ ಲಭ್ಯ. ಐಹೊಳೆ, ಬಾದಾಮಿ, ಪಟ್ಟದಕಲ್ಲುಗಳಲ್ಲಿ ಆರಂಭದ ದೇವಾಲಯಗಳು ಸಾಕಷ್ಟ ಸಂಖ್ಯೆಯಲ್ಲಿವೆ. ಲಭ್ಯವಿರುವ ಗ್ರಂಥಸ್ಥ ವಿವರಣೆಗಳಿಗೂ ದೇವಾಲಯಗಳಿಗೂ ಹೊಂದಿಕೆಯಾಗದು. ಕರ್ನಾಟಕದ ದೇವಾಲಯಗಳನ್ನು ಗುರುತಿಸಲು ಈ ನೆಲದಲ್ಲಿ ಅರಳಿದ ವಾಸ್ತುಗ್ರಂಥದ ಅವಶ್ಯಕತೆ ಇತ್ತು; ಆದರೆ ಈವರೆಗೆ ಲಭ್ಯವಿಲ್ಲ.
ರಾಷ್ಟ್ರಕೂಟರ ಕಾಲದಲ್ಲಿ ಕರ್ನಾಟಕದ ದೇವಾಲಯಗಳ ಮೇಲೆ ಔತ್ತರೇಯ ಸಂಪ್ರದಾಯದ ಪ್ರಭಾವವನ್ನು ಕಾಣಬಹುದು. ಕಲ್ಯಾಣದ ಚಾಲುಕ್ಯರ ಮತ್ತು ಹೊಯ್ಸಳರ ಕಾಲದಲ್ಲಿ ಔತ್ತರೇಯ ದ್ರಾವಿಡ ಶೈಲಿಯ ದೇವಾಲಯಗಳನ್ನು ಹೆಚ್ಚಾಗಿ ಕಾಣುತ್ತೇವೆ. ಹಳೆಯ ಮೈಸೂರಿನ ದಕ್ಷಿಣ ಭಾಗದಲ್ಲಿ ಗಂಗ, ನೊಳಂಬರ ಕಾಲದಲ್ಲಿ ದಾಕ್ಷಿಣಾತ್ಯ ಸಂಪ್ರದಾಯವೇ ಮುಂದುವರೆಯಿತು. ಹೊಯ್ಸಳರ ಕಾಲದಲ್ಲಿ ದಾಕ್ಷಿಣಾತ್ಯ ಸಂಪ್ರದಾಯದ ದೇವಾಲಯಗಳು ಕೇವಲ ಬೆರಳೆಣಿಕೆಯಷ್ಟು, ಇಕ್ಕೇರಿ ಅರಸರ ದೇವಾಲಯಗಳು ಪುನಃ ದಾಕ್ಷಿಣಾತ್ಯ ಸಂಪ್ರದಾಯಕ್ಕೆ ತಲೆಬಾಗುತ್ತವೆ. ವಿಜಯನಗರದ ಅರಸರ ಕಾಲಕ್ಕೆ ಔತ್ತರೇಯ ಸಂಪ್ರದಾಯವು ಕರ್ನಾಟಕದಲ್ಲಿ ಪೂರ್ಣ ಅಸ್ತಂಗತವಾಯಿತು. ದಾಕ್ಷಿಣಾತ್ಯ ಸಂಪ್ರದಾಯ ವೃದ್ಧಿಸಿತು.
ದೇವಾಲಯ ರಚನೆಯಲ್ಲಿ ಕಾಲಾನುಕಾಲಕ್ಕೆ ಬದಲಾದ ಶಿಲೆಗಳ ಮಾಧ್ಯಮವೂ ಗಮನಾರ್ಹ ಪಾತ್ರವಹಿಸಿದೆ. ಬಾದಾಮಿ ಚಾಲುಕ್ಯರ ಕಾಲದಲ್ಲಿ ಮರುಳುಗಲ್ಲಿನ ರಚನೆಗಳೂ, ಕಲ್ಯಾಣದ ಚಾಲುಕ್ಯರ ಕಾಲದಲ್ಲಿ ಹೆಚ್ಚು ಕಾಠಿಣ್ಯವಲ್ಲದ ಕಪ್ಪು ಹಾಗೂ ಹಸಿರು ಮಿಶ್ರಿತ ಶಿಲೆಯಲ್ಲಿ ರಚನೆಗಳು ಪ್ರಕಟಗೊಂಡವು. ಹೊಯ್ಸಳರ ಕಾಲದಲ್ಲಿ ಮೃದುವಾದ ಬಳಪದ ಕಲ್ಲಿನದೇ ಅಧಿಪತ್ಯ. ವಿಜಯನಗರದ ಅರಸರ ಕಾಲದಲ್ಲಿ ಕಠಿಣವಾದ ಗ್ರಾನೈಟ್ ಶಿಲೆಯೇ ಆವರಿಸಿದೆ. ಗ್ರಾನೈಟ್ ಶಿಲಾರಚನೆಗಳೊಂದಿಗೆ ಅತೀ ಸೂಕ್ಷ್ಮವಾದ ರಚನೆಗಳು ಮಾಯವಾಯಿತು.
ದಾಕ್ಷಿಣಾತ್ಯ ಶೈಲಿಗಳಾದ ನಾಗರ, ದ್ರಾವಿಡ ಮತ್ತು ವೇಸರಗಳನ್ನು ಸರಿಯಾಗಿ ಅರ್ಥ ಮಾಡಿಕೊಂಡಲ್ಲಿ ಕರ್ನಾಟಕದ ಔತ್ತರೇಯ ದ್ರಾವಿಡ ಶೈಲಿಯನ್ನೂ ಗುರುತಿಸಲು ಸಾಧ್ಯ. ಶಿಖರದ ಆಕಾರದಿಂದಲೇ ಶೈಲಿಗಳ ವರ್ಗೀಕರಣ. ಮಲೆನಾಡಿನ ಪರಿಸರದಲ್ಲಿ ಲುಪಾಕಾರದ ದೇವಾಳಯಗಳಿವೆ. ಇವುಗಳ ರಚನೆಯಲ್ಲಿ ಅಧಿಷ್ಠಾನ, ಪಾದ, ಶಿಖರ ಮತ್ತು ಸ್ತೂಪಿ ಸ್ತರಗಳಿವೆ. ಶಿಖರವು ಇಳಿಜಾರಾಗಿದ್ದು ಪಾದ ಅಥವಾ ಭಿತ್ತಿ ರಚನೆಗೆ ರಕ್ಷಣೆ ಒದಗಿಸಿ ಮುಂಚಾಚಿದೆ. ಇವನ್ನೂ ದಾಕ್ಷಿಣಾತ್ಯ ಸಂಪ್ರದಾಯದ ಅಡಿಯಲ್ಲಿ ಗುರುತಿಸಬಹುದು. ಔತ್ತರೇಯ ಸಂಪ್ರದಾಯದ ಇನ್ನಿತರ ಶೈಲಿಗಳಾದ ಭೂಮಿಜ, ವಿಮಾನನಾಗರ, ಲತಿನ ಮಾದರಿಯ ರಚನೆಗಳು ಕರ್ನಾಟಕದಲ್ಲಿ ಅಪರೂಪವಾಗಿ ಲಭ್ಯ. ಅವುಗಳ ಶಿಖರ ರಚನೆಯನ್ನು ಗುರುತಿಸುವಾಗ ಔತ್ತರೇಯ ಗ್ರಂಥಗಳನ್ನೇ ಆಶ್ರಯಿಸಬೇಕು.
ಸಂಪ್ರದಾಯ, ಶೈಲಿಗಳ ನಂತರ ದೇವಾಲಯಗಳಲ್ಲಿ ಕಾಣುವ ವಿಶೇಷ ರಚನೆಗಳನ್ನು ಉಲ್ಲೇಖಿಸಬಹುದು. ಉದಾಹರಣೆಗೆ, ಬೇಲೂರಿನ ಕೇಶವ ದೇವಾಲಯದಲ್ಲಿರುವ ಶಿಲಾ ಬಾಲಿಕೆಯರು, ಹಳೇಬೀಡಿನ ಗರ್ಭಗೃಹದ ಹಿಂಭಾಗದಲ್ಲಿರುವ, ದೇವ ದೇವತೆಗಳ ಲೀಲಾ ವಿಗ್ರಹಗಳು, ಅರಸೀಕೆರೆಯ ಶಿವಾಲಯದ ನಕ್ಷತ್ರಾಕಾರ ನೃತ್ಯಮಂಟಪ, ಗರ್ಭಗೃಹವನ್ನು ಆವರಿಸಿದ ಚತುರ್ವಿಂಶತಿ ಮೂರ್ತಿಗಳು, ಹಾನುಗಲ್ಲಿನ ತಾರಕೇಶ್ವರ ದೇವಾಲಯದ ನೃತ್ಯಮಂಟಪದ ಮೇಲ್ಭಾಗದ ಸಂವರಣ ರಚನೆ ಇತ್ಯಾದಿ.
ದೇವಾಲಯದ ವಿಸ್ತೃತ ವಿವರಣೆಗೆ ನಂತರದ ಸ್ಥಾನ. ಮೊದಲಿಗೆ ಊರ್ಧ್ವಕ್ರಮದ ವಿವರಣೆ. ನಂತರ ತಿರ್ಯಕ್ರಮ. ದೇವಾಲಯದ ವಿವಿಧ ಅಂಗಗಳನ್ನು ಪ್ರತ್ಯೇಕವಾಗಿ ಗುರುತಿಸಿ ವಿವರಿಸಬಹುದು. ದಾಕ್ಷಿಣಾತ್ಯ ದೇವಾಲಯಗಳ ಉಪಪೀಠ, ಅಧಿಷ್ಠಾನ, ಪಾದ ಪ್ರಸ್ತರ, ತಲರಚನೆ, ಕಂಠ, ಶಿಖರ, ಸ್ತೂಪಿಗಳಂತೆ ಔತ್ತರೇಯ ದೇವಾಲಯಗಳ ಪೀಠ, ಜಂಘಾ, ಛಾದ್ಯ, ಭೂಮಿ ಅಥವಾ ಶೃಂಗರಚನೆ, ಘಂಟಾ ಅಥವಾ ಆಮಲಸಾರ ಮತ್ತು ಕಲಶಗಳನ್ನು ವಿವರಿಸಬಹುದು. ಛಾದ್ಯದ ನಂತರ ಶೃಂಗರಚನೆಯಲ್ಲಿ ಶೃಂಗ, ಉರುಶೃಂಗ, ಪ್ರತ್ಯಂಗಗಳ ಜೋಡಣಾಕ್ರಮವನ್ನು ವಿವರಿಸಬಹುದು.
ತಿರ್ಯಕ್ರಮದಲ್ಲಿ ವಿಮಾನ/ಪ್ರಾಸಾದ, ಅಂತರಾಳ/ಅರ್ಧಮಂಟಪ, ನವರಂಗ/ಪ್ರತಿಮಾ ಮಂಟಪ, ನೃತ್ಯ ಮಂಟಪ/ನೃತ್ಯಶಾಲಾ, ಮುಖಮಂಟಪ, ಪ್ರಾಕಾರ, ಗೋಪುರ ಹಾಗೂ ಇನ್ನಿತರ ರಚನೆಗಳನ್ನು ಗಮನಿಸಿಬಹುದು.
ದೇವಾಲಯಗಳ ಅವಿಭಾಜ್ಯ ಅಂಗವನಿಸುವ ವಿಗ್ರಹಗಳನ್ನು ಗುರುತಿಸಬೇಕು. ಮೂಲ ವಿಗ್ರಹವಲ್ಲದೆ, ಸ್ನಪನಬೇರ, ಕೌತುಕಬೇರ, ಬಲಿಬೇರ, ಉತ್ಸವಬೇರೆ ಮೊದಲಾದ ವಿಗ್ರಹಗಳಿವೆ. ಸಾಮಾನ್ಯವಾಗಿ ಮೂಲವಿಗ್ರಹ ಹಾಗೂ ಉತ್ಸವ ಮೂರ್ತಿಗಳೇ ಹೆಚ್ಚು ಬಳಕೆಯಲ್ಲಿವೆ. ಉತ್ಸವಮೂರ್ತಿಗೇ ಸ್ನಪನ, ಬಲಿ ಮೊದಲಾದ ಕೈಂಕರ್ಯಗಳೂ ನಡೆಯುತ್ತವೆ. ದೇವಾಲಯದ ತಲ ಅಥವಾ ಭೂಮಿ ರಚನೆಗಳಲ್ಲಿ ದೇವದೇವತೆಗಳ ಹಲವು ಪ್ರತಿಮೆಗಳನ್ನು ಕಡೆದು ನಿಲ್ಲಿಸಿದ್ದಾರೆ. ಇವುಗಳನ್ನು ವಿಮಾನತಲದೇವತೆಗಳೆನ್ನುತ್ತಾರೆ. ಪ್ರತಿಯೊಂದು ದೇವತೆಗೂ ತಲರಚನೆಯಲ್ಲಿ ನಿರ್ದಿಷ್ಟ ಸ್ಥಾನವನ್ನು ಶಾಸ್ತ್ರ ರೀತ್ಯಾ ಸೂಚಿಸಲಾಗಿದೆ. ಈ ನಿರ್ದಿಷ್ಟ ಕ್ರಮವನ್ನೂ, ಪ್ರತಿಮಾ ಲಕ್ಷಣಗಳನ್ನೂ ಗುರುತಿಸಬೇಕು.
ಮೇಲ್ಕಾಣಿಸಿದ ವಿವರಗಳನ್ನು ವ್ಯವಸ್ಥಿತವಾಗಿ ಕ್ರೋಢೀಕರಿಸಿ, ಪ್ರತಿಯೊಂದು ದೇವಾಲಯಗಳಲ್ಲಿಯೂ ಗುರುತಿಸಿ ನೀಡಿದಲ್ಲಿ ಶಾಸ್ತ್ರೀಯ ಅಧ್ಯಯನಕ್ಕೆ ನಾಂದಿಯಾಗಬಲ್ಲದು; ತೌಲನಿಕ ಅಧ್ಯಯನಕ್ಕೂ ಸಹಕಾರಿಯಾಗಬಲ್ಲದು. ಈ ಹಂತಗಳನ್ನು ಮತ್ತೊಮ್ಮೆ ಹಂತಹಂತವಾಗಿ ಗುರುತಿಸಲಾಗಿದೆ.
೧. ದೇವಾಲಯದ ಹೆಸರು : ಸ್ಥಳೀಯ/ಜನಪ್ರೀಯ/ಶಾಸನಸ್ಥ
೨.ಸ್ಥಳ : ಊರು/ ತಾಲ್ಲೂಕು/ಜಿಲ್ಲೆ ಇತ್ಯಾದಿ.,
೩. ಚಾರಿತ್ರಿಕ ಹಿನ್ನೆಲೆ : ಅಂದಿನ ಧಾರ್ಮಿಕ, ಸಾಂಸ್ಕೃತಿಕ ಪರಿಸರ
೪. ಕಾಲಮಾನ : ಶಾಸನಾಧಾರಿತ/ಇತರ ದಾಖಲೆಗಳು/ ವಾಸ್ತುರಚನೆಯನ್ನು ಆಧರಿಸಿ.,
೫. ಸಂಪ್ರದಾಯ, ಶೈಲಿ : ಶಿಖರವನ್ನಾಧರಿಸಿದ ವರ್ಗೀಕರಣ ದಾಕ್ಷಿಣಾತ್ಯ : ನಾಗರ ದ್ರಾವಿಡ ವೇಸರ ಶಾಲಾಕಾರ – ಲುಪಾಕಾರ ಫಾಂಸನಾಕಾರ ಔತ್ತರೇಯ : ಕಳಿಂಗ ದ್ರಾವಿಡ ಭೂಮಿಜ ಲತಿನ ವಿಮಾನ ನಾಗರ
೬. ವಿಶೇಷ ಲಕ್ಷಣಗಳು : ದೇವಾಲಯ ರಚನೆಯಲ್ಲಿ ಅಪರೂಪದ ಲಕ್ಷಣ/ಮಾಹಿತಿಗಳಿದ್ದಲ್ಲಿ ಅವುಗಳ ಉಲ್ಲೇಖ ಹಾಗೂ ವಿವರಣೆ.
೭. ದೇವಾಲಯಗಳ ವಿಸ್ತೃತ ವಿವರಣೆ : ದಾಕ್ಷಿಣಾತ್ಯ ದೇವಾಲಯಗಳಿಗೊಂದು ಮಾರ್ಗದರ್ಶಿ ಸೂತ್ರವೊಂದನ್ನು ಸಿದ್ಧಪಡಿಸಿ ನೀಡಲಾಗಿದೆ. ಔತ್ತರೇಯ ದೇವಾಲಯಗಳಿಗೂ ಈ ರೀತಿ ಸಿದ್ಧಪಡಿಸಿಕೊಂಡಲ್ಲಿ ಹೆಚ್ಚು ಉಪಕಾರಿಯಾಗಬಲ್ಲದು.
ದಾಕ್ಷಿಣಾತ್ಯ ದೇವಾಲಯ ಊರ್ಧ್ವಕ್ರಮ:
ಉಪಪೀಠ : ಪ್ರಭೇದಗಳು : ವೇದೀಭದ್ರ/ಪ್ರತಿಭದ್ರ/ಸುಭದ್ರ
ವೇದೀಭದ್ರ : ಸರಳ ರಚನೆಲ ಪುನಃ ಪ್ರಭೇದಗಳು – ೩ ಅಷ್ಟಾಂಗ/ಷಡಂಗ/ಪಂಚಾಂಗ
ಅಷ್ಟಾಂಗ : ಎಂಟು ಸ್ತರಗಳು ಪಾದುಕ, ಪದ್ಮ, ಕ್ಷೇಪಣ, ಕಂಠ, ಕಂಪ, ಪದ್ಮ, ವಾಜನ ಮತ್ತು ಕಂಪ
ಷಡಂಗ : ಅಷ್ಟಾಂಗದಲ್ಲಿರುವ ಎರಡು ಪದ್ಮ ರಚನೆಯನ್ನು ಬಿಟ್ಟು ಉಳಿದ ಸ್ತರಗಲು- ಆರು.
ಪಂಚಾಂಗ : ಅಷ್ಟಾಂಗದಲ್ಲಿರುವ ಎರಡು ಪದ್ಮ ಮತ್ತು ವಾಜನ ರಚನೆಯನ್ನು ಬಿಟ್ಟು ಉಳಿದ ಸ್ತರಗಳು-ಐದು.
ಪ್ರತಿಭದ್ರ : ಮುಖ್ಯವಾಗಿ ಕಪೋತ, ಪ್ರತಿ, ವಾಜನ ಸ್ತರಗಳು.
ಪಾದುಕ, ಪದ್ಮ, ಕಂಪ, ಕಂಠ, ಉತ್ತರ, ಕಪೋತ, ಅಲಿಂಗ, ಪಟ್ಟಿಕಾ, ಪ್ರತಿ ಮತ್ತು ವಾಜನ
ಸುಭದ್ರ : ಹಲವು ಸ್ತರಗಳು, ಕಂಠಭಾಗದಲ್ಲಿ ಆನೆ, ಸಿಂಹಮುಖ ಇತ್ಯಾದಿ ಉಪಾನ, ಪದ್ಮ, ಕಂಠ, ಪದ್ಮ, ಮಹಾಪದಿ, ಪದ್ಮ ಕಂಠ, ಕಂಪ ಮತ್ತು ಪದ್ಮ.
ಅಧಿಷ್ಠಾನ : ಪ್ರಭೇದಗಳು:೧. ಪಾದಬಂಧ/ಪ್ರತಿಬಂಧ/ಕಪೋತಬಂಧ ೨. ಪಟ್ಟಿಕಾಂಗ/ಪ್ರತ್ಯಂಗ
[image: ಸರಳವಾದ ಉಪಪೀಠ, ಕಂಬದಹಳ್ಳಿ]
ಸರಳವಾದ ಉಪಪೀಠ, ಕಂಬದಹಳ್ಳಿ
[image: ಅಧಿಷ್ಠಾನ, ಕಂಬದಹಳ್ಳಿ / ಅಧಿಷ್ಠಾನ -ಗೋಪುರ ಭಾಗ, ನಂದಿ]
ಅಧಿಷ್ಠಾನ, ಕಂಬದಹಳ್ಳಿ / ಅಧಿಷ್ಠಾನ -ಗೋಪುರ ಭಾಗ, ನಂದಿ
ಪಾದಬಂಧ : ಅಧಿಷ್ಠಾನದ ನಡುವೆ ದ್ವಾರ/ಗೋಪುರ ಪಾದ ರಚನೆ ೧. ಉಪಾನ, ಜಗತಿ,ಕುಮುದ, ಕಂಪ, ಕಂಠ, ಕಂಪ, ಪಟ್ಟಿಕಾ
೨. ಉಪಾನ, ಜಗತಿ, ಪದ್ಮ, ಕುಮುದ, ಪದ್ಮ, ಕಂಠ, ಪಟ್ಟಿಕಾ (ಸಾಮಾನ್ಯವಾಗಿ ತ್ರಿಪಟ್ಟ ಕುಮುದ) ಕುಮುದದ ಕೆಳಗೆ, ಮೇಲ್ಗಡೆ ಪದ್ಮರಚನೆ ಇದ್ದಲ್ಲಿ ವೃತ್ತಕುಮುದ.
ಪ್ರತಿಬಂಧ : ಅಧಿಷ್ಠಾಣದ ಮೇಲೆ ಸ್ತಂಭ, ದ್ವಾರ, ಜಾಲಂದ್ರ, ಇತ್ಯಾದಿ., ವೃತ್ತಕುಮುದ ರಚನೆ.
೧. ಉಪಾನ, ಜಗತಿ, ವೃತ್ತಕುಮುದ, ಕಂಠ, ಪ್ರತಿ, ವಾಜನ.
೨. ಉಪಾನ, ಜಗತಿ, ವೃತ್ತಕುಮುದ, ಆಲಿಂಗ, ಅಂತರಿತ, ಪ್ರತಿ, ವಾಜನ
ಕಪೋತಬಂಧ : ಅಧಿಷ್ಠಾನದಲ್ಲಿ ಕಪೋತವಿದ್ದರೆ ಕಪೋತಬಂಧ ಪಟ್ಟಿಕಾಂಗ : ಅಧಿಷ್ಠಾನದಲ್ಲಿ ಪಟ್ಟಿಕೆ ಇದ್ದರೆ ಪಟ್ಟಿಕಾಂಗ
ಪ್ರತ್ಯಂಗ : ಪ್ರತಿ, ವಾಜನ ಸ್ತರಗಳಿದ್ದರೆ ಪ್ರತ್ಯಂಗ
ವೇದಿಕಾ : ಅಧಿಷ್ಠಾನದ ಮೇಲೆ ವೇದಿಕಾ ರಚನೆ ಕಂಠ (ಗಲ), ಕಂಪ, ಪದ್ಮ, ಕಂಪ, ಕಂಠಭಾಗದಲ್ಲಿ ನಿಯಮಿತ ಅಂತರದಲ್ಲಿ ಗಲಪಾದ.
ಸ್ತಂಭ : ಪ್ರಭೇದಗಳು: ೧. ಹೋಮಸ್ತಂಭ ಪ್ರತಿಸ್ತಂಭ ಝಷಾಲಸ್ತಂಭ ೨. ಸಾಶ್ರಯ/ನಿರಾಶ್ರಯ
ಹೋಮಸ್ತಂಭ : ಅಧಿಷ್ಠಾನ/ಭೂಮಿಯಲ್ಲಿ ನೆಟ್ಟ ಸ್ತಂಭ
ಪ್ರತಿಸ್ತಂಭ : ಅಧಿಷ್ಠಾನದ ಪ್ರತಿಸ್ತರದ ಮೇಲೆ ನಿಂತ ಸ್ತಂಭ
ಝಷಾಲಸ್ತಂಭ : ತೋರಣವುಳ್ಳ ಸ್ತಂಭ
[image: ಕುಡ್ಯಸ್ತಂಭ  /  ಸ್ತಂಭದ ಅಲಂಕಾರಿಕ ಭಾಗಗಳು]
ಕುಡ್ಯಸ್ತಂಭ  /  ಸ್ತಂಭದ ಅಲಂಕಾರಿಕ ಭಾಗಗಳು
ಸ್ತಂಭದ ಭಾಗಗಳು : ಪಾದಮೂಲ/ಪಾದಮಧ್ಯ/ಪಾದಾಗ್ರ
ಪಾದಮೂಲ : ಸ್ತಂಭದ ಪೀಠಭಾಗ, ಪದ್ಮಾಸನವುಳ್ಳದ್ದು
[ಚಿತ್ರಸ್ಕಂಭ: ಸ್ತಂಭದಪೀಠ ಭಾಗವಿಲ್ಲದ್ದು]
ಪಾದಮಧ್ಯ : ಸಾಶ್ರಯ/ನಿರಾಶ್ರಯ
ಸಾಶ್ರಯ : ಸ್ತಂಭದ ಪೀಠ/ಪದ್ಮಾಸನದ ಮೇಲೆ ಸಿಂಹ, ಗಜ, ವ್ಯಾಳಿ ಇತ್ಯಾದಿ ರಚನೆ.
ನಿರಾಶ್ರಯ : ಪೀಠದ ಮೇಲೆ ನೀಳವಾದ ಕೇವಲ ದಂಡಭಾಗ.
ಪಾದಾಗ್ರ : ಬೋದಿಗೆಯಿಂದ ಮೂಲಾಸ್ಥಾನದವರೆಗೆ ಅಲಂಕಾರಿಕ ಸ್ತರಗಳು : ವಿಷ್ಕಂಭ/ಸ್ತಂಭಭೂಷಣ – ಮಾಲಾಸ್ಥಾನ, ಲಶುನ, ಪದ್ಮ ಬಂಧ, ಆಸ್ಯ, ಕಂಠ, ಕುಂಭ, ಮಧ್ಯಮೂಲ, ಪದ್ಮ, ಫಲಕ, ವೀರಕಂಠ,ಬೋದಿಗೆ
ಬೋದಿಗೆ : ತರಂಗ/ಮುಷ್ಟಿಬಂಧ/ಪದ್ಮಮುಕುಳಾಕಾರ -ಕ್ಷೇಪಣ, ಛಾಯಾಭಾಗ
ತರಂಗ  : ಛಾಯಾಭಾಗದ ಮಧ್ಯದಲ್ಲಿ ಮಧ್ಯಪಟ್ಟ, ಎರಡೂ ಕಡೆ ತರಂಗ ರಚನೆ
ಮುಷ್ಟಿಬಂಧ : ಸುರುಳಿಯಾಕಾರದಲ್ಲಿ ಕ್ಷೇಪಣದ ಮುಂಚಾಚು ಛಾಯಾಭಾಗವು ಸರಳವಾಗಿ ಹಿಂದಕ್ಕೆ ಬಾಗಿದೆ ಮುಂಭಾಗದಲ್ಲಿ ವ್ಯಾಳ, ಯಾಳಿ ರಚನೆ.
ಪದ್ಮ ಮುಕುಳಾ : ಕ್ಷೇಪಣದ ಕೆಳಗೆ ಛಾಯಾಭಾಗದಲ್ಲಿ
ಕಾರ : ಊರ್ಧ್ವಪದ್ಮ, ಅಧೋಪದ್ಮ. ಅಧೋಪದ್ಮವು ಊರ್ಧ್ವ ಪದ್ಮವನ್ನು ಬಳಸಿ ಬಾಳೇಹೂವಿನಂತೆ ಮುಂದಕ್ಕೆ ಬಾಗುವಿಕೆ.
ವೀರಕಂಠ : ಬೋದಿಗೆ, ಫಲಕಗಳ ಮಧ್ಯೆ ಕಿರಿದಾದ ಚತುರಶ್ರ ರಚನೆ (ವೀರಗಂಡ/ಗಂಡ)
ಫಲಕ ಮತ್ತು : ವೀರಕಂಠದ ಕೆಳಗೆ ಅಗಲವಾದ (ಚತುರಶ್ರ) ಫಲಕ, ಪದ್ಮ ಅದಕ್ಕೆ ಹೊಂದಿಕೊಂಡಂತೆ ಕೆಳಗೆ ಊರ್ಧ್ವಪದ್ಮ.
ಮಧ್ಯಮೂಲ : ವೀರಕಂಠದಂತೆ ಪದ್ಮ ಮತ್ತು ಕುಂಭಗಳ ನಡುವೆ ಕಿರಿದಾದ ರಚನೆ
ಕುಂಭ : ಮಧ್ಯಮೂಲದ ಕೆಳಗೆ ಕುಂಭ ರಚನೆ.
ಆಸ್ಯ : ಕುಂಭದ ಕೆಳಗೆ ಆಸ್ಯ; ಒಂದರ ಮೇಲೊಂದು ತಟ್ಟೆಗಳನ್ನು ಜೋಡಿಸಿದಂತೆ.
ಪದ್ಮ : ಆಸ್ಯದ ಕೆಳಗೆ ಪದ್ಮ ರಚನೆ
ಲಶುನ : ಕುಂಭಕ್ಕಿಂತ ಕೊಂಚ ನೀಳವಾದ, ಅಗಲವಾದ ಕಂಠವುಳ್ಳ ರಚನೆ
ಮೂಲಾಸ್ಥಾನ : ಸ್ತಂಭಾಗ್ರದ ಕೆಳಗಿನ ಸ್ತರ, ಪೋಣಿಸಿದ ಮುತ್ತಿನ ಮಾಲೆಗಳ ಸ್ತಂಭದ ಸುತ್ತ ಉಬ್ಬು ಕೆತ್ತನೆ (ಮೇಲಿನ ಎಲ್ಲಾ ಸ್ತರಗಳನ್ನು ಕಾಣಲಾಗದು.)
ಸ್ತಂಭಗಳ ಆಕಾರ : ಚತುರಶ್ರ : ಬ್ರಹ್ಮಕಾಂತ
ಪಂಚಾಶ್ರ : ಶಿವಸ್ಕಾಂತ
ಷಡಶ್ರ   : ಸ್ಕಂದಕಾಂತ
ಅಷ್ಟಾಶ್ರ : ವಿಷ್ಣುಕಾಂತ
ಷೋಡಶಾಶ್ರ : ಚಂದ್ರಕಾಂತ
ವೃತ್ತ : ರುದ್ರಕಾಂತ
ಸ್ತಂಭಮೂಲದಲ್ಲಿ ಚತುರಶ್ರ, ಸ್ತಂಭಮಧ್ಯದಲ್ಲಿ ವಸ್ವಶ್ರ/ಷೋಡಶಾಸ್ತ್ರ, ಸ್ತಂಭಾಗ್ರದಲ್ಲಿ ವೃತ್ತಾಕಾರ
ಸಂಯೋಗಸ್ತಂಭ : ೧-೨-೪-೬-೮ ಉಪಪಾದಗಳು.
ಉಪಪಾದಗಳಲ್ಲಿ ಯಾಳಿ, ವ್ಯಾಳ, ಗಜ, ಸಿಂಹ ಇತ್ಯಾದಿ..,
ಭಿತ್ತಿ : ಜಾಲಕಭಿತ್ತಿ : ಗವಾಕ್ಷ/ಕುಂಜರಾಕ್ಷ/ಗುಳಿಕಾಜಾಲಕ ನಾಗಬಂಧ/ಪುಷ್ಪಬಂಧ/ವಲ್ಲೀಬಂಧ.
ಗವಾಕ್ಷ : ವಿಷಮಸಂಖ್ಯೆಯ ಕೋನ/ಬಾಹುಗಳುಳ್ಳ ರಂಧ್ರಗಳು
ಕುಂಜರಾಕ್ಷ : ಸಮಸಂಖ್ಯೆಯ ಕೋನ/ಬಾಹುಗಳುಳ್ಳ ರಂಧ್ರಗಳು
ಗುಳಿಕಾಜಾಲಕ : ವೃತ್ತಾಕಾರವುಳ್ಳ ರಂಧ್ರಗಳು.
ಭಿತ್ತಿಯ ಅಲಂಕಾರ : ತೋರಣ/ಕುಂಭಪಂಜರ/ವೃತ್ತಸ್ಫುಟತಿ ಇತ್ಯಾದಿ.,
ತೋರಣಗಳು : ಕುಡ್ಯತೋರಣ/ಪತ್ರತೋರಣ/ಚಿತ್ರತೋರಣ/ಮಕರ ತೋರಣ
[image: ಭಿತ್ತಿಜಾಲಕ, ಬಾದಾಮಿ  /  ವಲ್ಲೀಬಂಧ, ನಂದಿ  /  ಗುಳಿಕಾಚಾಲಕ, ಬಾದಾಮಿ]
ಭಿತ್ತಿಜಾಲಕ, ಬಾದಾಮಿ  /  ವಲ್ಲೀಬಂಧ, ನಂದಿ  /  ಗುಳಿಕಾಚಾಲಕ, ಬಾದಾಮಿ
ಪತ್ರತೋರಣ : ಭಿತ್ತಿಯ ಭದ್ರಭಾಗದಲ್ಲಿ ಸ್ತಂಭಗಳ ಮೇಲೆ ಅರ್ಧಚಂದ್ರಕಾರ, ಪತ್ರಾಜಿತಯುಳ್ಳ ರಚನೆ.
ಮಕರ ತೋರಣ : ತೋರಣ ಸ್ತಂಭಗಳ ಮೇಲೆ ಮಕರಾನನ, ಪಂಚವಕ್ತ್ರ, ಮಧ್ಯೆಪೂರಿದು
[image: ತೋರಣಾಲಂಕಾರ, ಕಂಬದಹಳ್ಳಿ]
ತೋರಣಾಲಂಕಾರ, ಕಂಬದಹಳ್ಳಿ
ಚಿತ್ರತೋರಣ : ತೋರಣಸ್ತಂಭಗಳ ಮೇಲೆ ಮಕರಾನನ, ಪಂಚವಕ್ತ್ರ, ಮಧ್ಯೆ ಪೂರಿಮ, ಸಿಂಹ, ಯಾಳಿ, ವಿದ್ಯಾಧರ ಮೂರ್ತಿಗಳು.
ಸ್ತಂಭತೋರಣ : ಅಂತರಾಳ, ನವರಂಗರ ನಡುವೆ ಎರಡು ಪೂರ್ಣಸ್ತಂಭ ಅಥವಾ ಅರ್ಧಸ್ತಂಭಗಳು ಬಾಗಿಲುವಾಡದೊಂದಿಗೆ, ತೋರಣ ಭಾಗದಲ್ಲಿ ವಿವಿಧ ಅಲಂಕಾರಗಳು, ಅಷ್ಟ ಮಂಗಲಗಳು.
ಅಷ್ಟಮಂಗಲ : ಎಂಟು ಮಂಗಳಸೂಚಕ ಚಿಹ್ನೆಗಳು. ದರ್ಪಣ, ಪೂರ್ಣ ಕುಂಭ, ವೃಷಭ, ಯುಗ್ಮ ಚಾಮರ, ಶ್ರೀವತ್ಸ, ಶೂಲ, ಸ್ವಸ್ತಿಕ, ಶಂಖ, ದೀಪ ಇತ್ಯಾದಿ.,
ವೃತ್ತಸ್ಫುಟಿಕ : ಫಲಕ ಮಧ್ಯದಲ್ಲಿ ತೋರಣಸ್ತಂಭಗಳಂತೆ ಉಬ್ಬು ಕೆತ್ತನೆ, ಸ್ತಂಭಗಳ ಮೇಲ್ಭಾಗದಲ್ಲಿ ಪಂಜರ, ಶಾಲಾ, ಶಿಖರಾಕೃತಿಗಳು, ಸ್ತಂಭಗಳ ಮಧ್ಯೆ ಗುಹಾಭಾಗದಲ್ಲಿ ವಿಗ್ರಹ ರಚನೆ.
ಕುಂಭಪಂಜರ : ಫಲಕ ಮಧ್ಯದಲ್ಲಿ ಉಬ್ಬುಶಿಲ್ಪ, ಸ್ತಂಭರಚನೆಯಂತೆ, ಸ್ತಂಭ ಮೂಲದಲ್ಲಿ ಪದ್ಮಾಸನ, ನಂತರ ಪೂರ್ಣಕುಂಭ, ಕುಂಭ ಮುಖದಿಂದ ಸ್ತಂಭ, ಸ್ತಂಭದ ಎರಡೂ ಕಡೆ, ಸ್ತಂಭದಿಂದ ಹೊರಟ ಲತಾಲಂಕಾರ, ಸ್ತಂಭಾಗ್ರದಲ್ಲಿ ಪಂಜರ, ಶಾಲಾ, ಶಿಖರಾಕೃತಿಗಳು.
ಪ್ರಸ್ತರ : ೧. ಕಪೋತ ಪೂರ್ವಭಾಗ ೨. ಕಪೋತ ೩. ಕಪೋತೋತ್ತರ ಭಾಗ.
ಕಪೋತಪೂರ್ವಭಾಗ : ಉತ್ತರ, ವಾಜನ, ವಲಭೀ ಸ್ತರಗಳು.
ಉತ್ತರ = ತುಲಾ/ತೊಲೆ, ವಾಜನ = ಮುಂಚಾಚಿದ ಪಟ್ಟಿ, ವಲಭೀ = ಭೂತಮಾಲಾ/ಹಂಸಮಾಲಾ ಇತ್ಯಾದಿ., ಉತ್ತರ ವಾಜನದ ಮುಂಭಾಗದಲ್ಲಿ ಸ್ತಂಭದ ಮೇಲೆ ನಾಟಕ, ಯಕ್ಷ, ವಿದ್ಯಾಧರ ನರ್ತಕೀ ವಿಗ್ರಹಗಳು. ವಲಭೀ ನಂತರ ಕೆಲವೆಡೆ ಮುಷ್ಟಿಬಂಧ/ಪದ್ಮ.ವಾಜನ.
ಕಪೋತ : ಕಪೋತ ರಚನೆ ; ಕಪೋತದ ಮೇಲೆ ಕಪೋತ ನಾಸಿ/ಕ್ಷುದ್ರ ನಾಸೀ/ನೇತ್ರನಾಸೀಮೂಲೆಗಳಲ್ಲಿ ವಲ್ಲೀಮಂಡಲ, ಕರ್ಣ ಭದ್ರಗಳ ನಡುವೆ ಕಪೋತನಾಸೀ ನೇತ್ರನಾಸಿಯ ಕೆಳಗೆ ಭಿತ್ತಿ ಭಾಗದಲ್ಲಿ ನಾಸೀಪಾದ, ಕಪೋತದ ಮುಂಚಾಚು ವಲಭೀ ವರೆಗೆ ಗೋಪಾನ.
[image: ಪ್ರಸ್ತರದ ಭಾಗಗಳು, ಶ್ರವಣಬೆಳಗೊಳ]
ಪ್ರಸ್ತರದ ಭಾಗಗಳು, ಶ್ರವಣಬೆಳಗೊಳ
ಕಪೋತೋತ್ತರ ಭಾಗ : ಆಲಿಂಗ, ಅಂತರಿತ, ಪ್ರತಿ, ವಾಜನ ಪ್ರತಿಯ ಭಾಗದಲ್ಲಿ ಚಿತ್ರಖಂಡ, (ಸ) ಮಕರ, ಪ್ರಸ್ತರದ ಮೂಲೆಗಳಲ್ಲಿ ಮೇಲ್ಗಡೆ ನಂದಿ, ಸಿಂಹ ವಾಹನಗಳು.
ಭೂಮಿ/ತಲರಚನೆ : ಹಾರ :ಕರ್ಣಕೂಟ, ಹಾರಾಂತರ, ಪಂಜರ, ಅಲ್ಪನಾಸೀ ಕೋಷ್ಠ ಇತ್ಯಾದಿ.
ಕರ್ಣಕೂಟ : ಚತುರಶ್ರ, ಅಷ್ಟಾಶ್ರ, ವೃತ್ತಾಕಾರ ವೇದಿ, ಕಂಠ, ಶೀರ್ಷ, ಸ್ತೂಪಿಕಾ ಸ್ತರಗಳು. ಶೀರ್ಷ=ಮಸ್ತಕ, ಶೀರ್ಷಭಾಗದಲ್ಲಿ ನಾಲ್ಕು ದಿಕ್ಕಿನಲ್ಲಿಯೂ ನಾಸಿಕ ರಚನೆ, ಗುಹಾ ಭಾಗದಲ್ಲಿ ದೇವತಾ ವಿಗ್ರಹ.
[image: ಕೂಟ-ನಾಸಿ-ಕೋಷ್ಠ-ನಾಸಿ-ಕೂಟ, ಕಂಬದಹಳ್ಳಿ]
ಕೂಟ-ನಾಸಿ-ಕೋಷ್ಠ-ನಾಸಿ-ಕೂಟ, ಕಂಬದಹಳ್ಳಿ
ಕೋಷ್ಠ : ಶಾಲಾ, ಆಯತಾಕಾರ ರಚನೆ, ಎರಡೂ ಪಾರ್ಶ್ವಗಳಲ್ಲಿ ಪಟ್ಟಿಕೆಗಳಿಂದ ಕೂಡಿದ ಲಲಾಟ ನಾಸಿಕಾ ನಾಸೀ=ನಾಸಿಕಾ=ಅಲ್ಪನಾಸೀ=ಕ್ಷುದ್ರಪಂಜರ
ನಾಸಿಕಾ : ಪ್ರಭೇದಗಳು-೧. ಶಕ್ತಿಧ್ವಜ ಸಹಿತ ೨. ಸ್ವಸ್ತಿಕಾಕಾರ ೩. ಅರ್ಧಕೋಟಿ ಸಮನ್ವಿತ
ಶಕ್ತಿಧ್ವಜ ಸಹಿತ   : ನಾಸ ಅಥವಾ ಗಾಢ ಮತ್ತು ಧಕ್ತಿಧ್ವಜ
ನಾಸ : ವೃತ್ತಾಕಾರ, ಮುಖಪಟ್ಟಿಕೆ ಮತ್ತು ವಲ್ಲೀಯಮಂಡಲದಿಂದ ಆವೃತವಾದ ಕುಕ್ಷೀ ಅಥವಾ ಗಾಢ.
ಶಕ್ತಿಧ್ವಜ : ಗಲ ಮತ್ತು ಕಿನ್ನರೀ ವಕ್ತ್ರ
[image: ಕರ್ಣಕೂಟ, ನಂದಿ  /  ನಾಸಿಕಾ - ಶಕ್ತಿಧ್ವಜ ಸಹಿತ, ಲಕ್ಕುಂಡಿ]
ಕರ್ಣಕೂಟ, ನಂದಿ  /  ನಾಸಿಕಾ – ಶಕ್ತಿಧ್ವಜ ಸಹಿತ, ಲಕ್ಕುಂಡಿ
ಪಂಜರ : ಮುಂಭಾಗ ನಾಸಿಕಾಕಾರ, ಹಿಂಭಾಗ ಹಸ್ತಿಪುಷ್ಠ ಹಂಸತುಂಡ ಅಧಿಷ್ಠಾನ, ಪಾದ, ಪ್ರಸ್ತರ, ನಾಸ, ಶಕ್ತಿಧ್ವಜ.
ಗ್ರೀವ : ದೇವಾಲಯದ ಶೈಲಿಯನ್ನು ಅನುಸರಿಸಿ ಗ್ರೀವದ ಆಕಾರ, ಚತುರಶ್ರ ನಾಗರ, ಅಷ್ಟಾಶ್ರ ದ್ರಾವಿಡ, ವೃತ್ತ ವೇಸರ (ವೇದಿಕಾ ಭಾಗ ಮತ್ತು ಗಲೋದಯ) ಗಲೋದಯಾದಲ್ಲಿ ಉತ್ತರ, ವಾಜನ, ಮುಷ್ಟಿಬಂಧ, ಮೃಣಾಲಿಕಾ, ನಂತರ ದಂಡಿಕಾ, ವಲಯ. ಮುಷ್ಟಿಬಂಧದ ಮುಂಭಾಗದಲ್ಲಿ ವ್ಯಾಳ, ಸಿಂಹಮುಖ (ನಾಟಕ) ನರ್ತಕೀಶಿಲ್ಪ.
ಶಿಖರ : ದೇವಾಳಯದ ಶೈಲಿಯನ್ನು ಅನುಸರಿಸಿ ಕಂಠದಲ್ಲಿ ಗುರುತಿಸಿದಂತೆ ನಾಗರ ದ್ರಾವಿಡ ವೇಸರ ಶಿಖರಗಳು. ಶಿಖರದಲ್ಲಿ ಮಹಾನಾಸೀ ಭದ್ರನಾಸೀ ಅಥವಾ ವೃತ್ತಸ್ಪುಟಿತದ ನಾಸಿಕಾ ಭಾಗ ಮುಖಪಟ್ಟಿಕೆಯಿಂದ ಆವರಿಸಿದ ಕುಕ್ಷೀ, ಗಲ, ಕನ್ನರೀ ವಕ್ತ್ರ. ಕಪೋಲ/ಕರ್ಣಭಾಗದಲ್ಲಿ ಲತಾಲಂಕಾರ, ಮೇಲ್ತುದಿಯಲ್ಲಿ ಫಲಿಕಾ ಮಂಡಲ ಮತ್ತು ಪದ್ಮ.
ಸ್ತೂಪೀ : ಶಿಲಾ/ಲೋಹ ರಚನೆ (ಪದ್ಮ), ವಲಗ್ನ, ಕುಂಭ, ಕಂಧರ, ಪಾಲೀ, ಕುಡ್ಮಲ
ಪ್ರಾಕಾರ : ೧. ಅಂತರ್ಮಂಡಲ ೨. ಅಂತರ್ಹಾರ ೩. ಮಧ್ಯಹಾರ ೪. ಮರ್ಯಾದ ಮತ್ತು ೫. ಮಹಾಮರ್ಯಾದ. ಪ್ರಾಕಾರ ಭಿತ್ತಿ = ಸಾಲಶೀರ್ಷ, ಮೊದಲ ಎರಡು ಪ್ರಕಾರಗಳಲ್ಲಿ ಆವೃತ ಮಂಡಪಗಳು ಮಾಲಿಕಾ ಮಂಡಪಗಳು/ಸುತ್ತಾಲಯ.
[image: ನಾಗರ ಶೈಲಿ ಚತುರಶ್ರ ರಚನೆ  /  ವೇಸರ ಶೈಲಿ ವೃತ್ತಾಕಾರ ರಚನೆ  /  ದ್ರಾವಿಡಶೈಲಿ ಅಷ್ಟಾಶ್ರ ರಚನೆ]
ನಾಗರ ಶೈಲಿ ಚತುರಶ್ರ ರಚನೆ  /  ವೇಸರ ಶೈಲಿ ವೃತ್ತಾಕಾರ ರಚನೆ  /  ದ್ರಾವಿಡಶೈಲಿ ಅಷ್ಟಾಶ್ರ ರಚನೆ
ಸುತ್ತಾಲಯ : ಹಲವು ದೇವತಾ ವಿಗ್ರಹಗಳು, ಜಾಲಂದ್ರಗಳು.
ಗೋಪುರ : ೧. ದ್ವಾರಶೋಭಾ ೨. ದ್ವಾರಶಾಲಾ ೩. ದ್ವಾರ ಪ್ರಾಸಾದ ೪. ದ್ವಾರ ಹರ್ಮ್ಯ ಮತ್ತು ೫. ದ್ವಾರಗೋಪುರ ೩-೪-೫-೬-೭ ತಲ/ಭೂಮಿರಚನೆ ಶಾಲಾಶಿಖರ, ಹಲವು ಸ್ತೂಪೀ ರಚನೆ. ತಲ ರಚನೆಯಲ್ಲಿ ಕರ್ಣಕೂಟ, ಪಂಜರ, ಕ್ಷುದ್ರನೀಡ, ಶಾಲಾರಚನೆ.
[image: ಚಾವುಂಡರಾಯ ಬಸದಿ - ದ್ರಾವಿಡ ಶಿಖರ, ಶ್ರವಣಬೆಳಗೊಳ]
ಚಾವುಂಡರಾಯ ಬಸದಿ – ದ್ರಾವಿಡ ಶಿಖರ, ಶ್ರವಣಬೆಳಗೊಳ
ಪರಿವಾರ ದೇವತೆಗಳು / ವಿಮಾನತಲ ದೇವತೆಗಳು   ದ್ವಾರ ದೇವತೆಗಳು : ಶಿವಹರ್ಮ್ಯ : ನಂದಿ ಮತ್ತು ಮಹಾಕಾಳ ವಿಷ್ಣುಹರ್ಮ್ಯ : ಚಂಡ ಮತ್ತು ಪ್ರಚಂಡ ಗರ್ಭಗೃಹ / ಅಂತರಾಳ – ಹೊರಭಿತ್ತಿ ಮುಂಭಾಗ : ಬಲಭಾಗ – ನೃತ್ಯಮೂರ್ತಿ ಅಥವಾ ವಿನಾಯಕ ಎಡಭಾಗ : ದುರ್ಗಾ ಅಥವಾ ಸರಸ್ವತೀ ಪ್ರಾಸಾದಭಿತ್ತಿ / ಗರ್ಭಗೃಹಭಿತ್ತಿ/ ಹೊರಾವರಣ ದಕ್ಷಿಣ ಮಧ್ಯ : ವ್ಯಾಖ್ಯಾನ ದಕ್ಷಿಣಾಮೂರ್ತಿ ಕೋಷ್ಠ : ಗ್ರೀವಭಾಗ ಗೇಯಮೂರ್ತಿ/ವೀರಭದ್ರ ಪಶ್ಚಿಮ ಮಧ್ಯ ಕೋಷ್ಠ : ಲಿಂಗೋದ್ಭವ / ಅರ್ಧನಾರೀಶ್ವರ ಗ್ರೀವಕೋಷ್ಠ : ಕೇಶವ, ನರಸಿಂಹ, ಅಚ್ಯುತ ಉತ್ತರ ಮಧ್ಯಕೋಷ್ಠ : ಸ್ಥಾನಕಬ್ರಹ್ಮ ಗ್ರೀವಕೋಷ್ಠ : ಧನದ/ಕಮಲಜ ಪೂರ್ವ ಗ್ರೀವ ಕೋಷ್ಠ : ಗಜಾರೂಢ ಇಂದ್ರ/ಪುರಂದರ/ ಸುಬ್ರಹ್ಮಣ್ಯ
ಪರಿವಾರ ದೇವತೆಗಳು : ೮-(೧೨)-೧೬-೩೨
ಅಂತರ್ಹಾರ-೮, ಮಧ್ಯಹಾರ-೮, ಅಂತರ್ಮಂಡಲ-೮
೧. ವೃಷಭ, ಗಣಾಧಿಪ, ಕಮಲಜ, ಮಾತೃ, ಗುಹ, ಆರ್ಯ, ಅಚ್ಯುತ ಮತ್ತು ಚಂಡೇಶ (೮).
೨. ವೃಷಭ, ಆರ್ಯಕ, ಸಪ್ತಮಾತೃಕ, ಗಣೇಶ್ವರ, ಸುಬ್ರಹ್ಮಣ್ಯ, ಜ್ಯೇಷ್ಠಾ, ಭಾಸ್ಕರ, ಕಮಲಜ (೮).
೩. ವೃಷಭ, ಕಮಲಜ, ಗುಹ, ಹರಿ, ರವಿ, ಗಜವದನ, ಯಮ, ಮಾತೃ, ಜಲೇಶ, ದುರ್ಗಾ ಧನದ ಮತ್ತು ಚಂಡ (೧೨).
೪. ಇತರರು : ಅನಲ, ವೀರಭದ್ರ, ಕಾತ್ಯಾಯಿನಿ, ವಿಷ್ಣು, ಅಶ್ವಿನಿದೇವತೆಗಳು, ಪಿತಾಮಹ, ವೈವಸ್ವತ, ರೋಹಿಣಿ, ಮರುತ್, ರುದ್ರ, ಸರಸ್ವತೀ, ಲಕ್ಷ್ಮೀ ಇತ್ಯಾದಿ.
ದಾಕ್ಷಿಣಾತ್ಯ ಸಂಪ್ರದಾಯ – ನಾಗರಶೈಲಿ
[image: ರಾಮಲಿಂಗೇಶ್ವರ ದೇವಾಲಯ, ನರಸಮಂಗಲ]
ರಾಮಲಿಂಗೇಶ್ವರ ದೇವಾಲಯ, ನರಸಮಂಗಲ
ದೇವಾಲಯ ವಾಸ್ತು: ೯. ಕರ್ನಾಟಕದಲ್ಲಿ ಭೂಮಿಜ ಮತ್ತು ವಿಮಾನ ನಾಗರ ಶೈಲಿ
ಪ್ರಾಚೀನ ಕರ್ನಾಟಕದಲ್ಲಿರುವ ಔತ್ತರೇಯ ಸಂಪ್ರದಾಯದ ದೇವಾಲಯಗಳನ್ನು ಎರಡು ಹಂತಗಳಲ್ಲಿ ಗುರುತಿಸಬಹುದು. ಇದಕ್ಕೆ ಶಾಸನಗಳ ಉಲ್ಲೇಖಗಳೇ ಆಧಾರ. ಬಳ್ಳಾರಿ ಜಿಲ್ಲೆಯ ಹೊಳಲು ಶಾಸನವು ಹನ್ನೆರಡನೆಯ ಶತಮಾನದ್ದೆನಿಸಿದರೂ, ಮೊದಲನೆಯ ಹಂತದ ದೇವಾಲಯಗಳು ಬಾದಾಮಿ ಚಾಲುಕ್ಯರ ಕಾಲಕ್ಕೆ ಸಂಬಂಧಿಸಿದ್ದು, ಈ ದೇವಾಲಯಗಳನ್ನು ಕ್ರಿ.ಶ. ಏಳನೆ ಶತಮಾನದ ಆರಂಭದಿಂದ ಒಂಬತ್ತನೆ ಶತಮಾನದವರೆಗೆ ಗುರುತಿಸಬಹುದು. ಈ ಕಾಲದಲ್ಲಿ ಕಳಿಂಗ ಶೈಲಿಯೊಂದೇ ಔತ್ತರೇಯ ಸಂಪ್ರದಾಯದ ಪ್ರತಿನಿಧಿಯಾಗಿತ್ತು. ಉಳಿದ ದೇವಾಲಯಗಳು ದಾಕ್ಷಿಣಾತ್ಯ ಶೈಲಿಗಳಲ್ಲಿ ರಚನೆಗೊಂಡಿವೆ. ಈ ದೇವಾಲಯಗಳು ಐಹೊಳೆ, ಬಾದಾಮಿ, ಪಟ್ಟದಕಲ್ಲು, ಮಹಾಕೂಟಗಳಲ್ಲಿ ಒಟ್ಟಿಗೆ ಪ್ರದರ್ಶನಗೊಂಡಿವೆ. ಈ ದೇವಾಲಯಗಳನ್ನು ಸಂಪ್ರದಾಯ, ಶೈಲಿ ರೀತ್ಯಾ ಪ್ರಾತಿನಿಧಿಕವಾಗಿ ಗುರುತಿಸಲಾಗಿದೆ.

ಎರಡನೆಯ ಹಂತದ ಔತ್ತರೇಯ ಸಂಪ್ರದಾಯದ ದೇವಾಲಯಗಳು ಕಲ್ಯಾಣದ ಚಾಲುಕ್ಯರ ಹಾಗೂ ಹೊಯ್ಸಳರ ಕಾಲಕ್ಕೆ ಸೇರಿದೆ. ಈ ದೇವಾಲಯಗಳು ಕ್ರಿ.ಶ. ಹತ್ತನೆಯ ಶತಮಾನದಿಂದ ಹದಿಮೂರನೆ ಶತಮಾನದ ಅಂತ್ಯದವರೆಗೆ ರಚನೆಯಾದವು. ಈ ಕಾಲದಲ್ಲಿ ಔತ್ತರೇಯ ದ್ರಾವಿಡ ಶೈಲಿಯೇ ಪ್ರಮುಖವಾದುದು. ಈ ಶೈಲಿಯ ದೇವಾಲಯಗಳನ್ನು ವ್ಯಾಪಕವಾಗಿ ಕಾಣಬಹುದು. ಇದರೊಂದಿಗೆ, ಭೂಮಿಜ, ವಿಮಾನನಾಗರ ಹಾಗೂ ಲತಿನ ಶೈಲಿಯ ರಚನೆಗಳಿವೆ. ಇವುಗಳ ಸಂಖ್ಯೆ ಕೇವಲ ಬೆರಳೆಣಿಕೆಯಷ್ಟು. ಕುಬಟೂರು ಶಾಸನವು ಗುರುತಿಸುವ “ಪಿರಿದುಂ ನಾಗರ” (Greater Nagara) ಶೈಲಿಯು ಲತಿನ ಮತ್ತು ವಿಮಾನ ನಾಗರ ಶೈಲಿ ಅಥವಾ ಪ್ರಭೇದಗಳನ್ನೊಳಗೊಂಡಿದೆ.
ವರಾಟ ಶೈಲಿಯನ್ನು ಶಾಸನವು ಗುರುತಿಸದೆ ಇರುವುದರಿಂದ, ನಾಸಿಕಾ ರಚನೆ ಇಲ್ಲದ ಔತ್ತರೇಯ ದ್ರಾವಿಡ ಶೈಲಿಯಡಿಯಲ್ಲಿ ಗುರುತಿಸಬಹುದು. ಕುಬಟೂರು ಶಾಸನವೂ ಹನ್ನೆರಡನೆಯ ಶತಮಾನದ್ದು. ಈ ಕಾಲದಲ್ಲಿ ಹಲವು ದೇವಾಲಯಗಳು ರಚನೆಗೊಂಡಿವೆ. ಶಾಸನವು ಗುರುತಿಸುವ ಶೈಲಿಗಳನ್ನನುಸರಿಸಿ ಕೆಲವು ದೇವಾಲಯಗಳನ್ನು ಪ್ರಾತಿನಿಧಿಕವಾಗಿ ಉದಾಹರಿಸಿದೆ.

ಪ್ರೊ. ಢಾಕೆಯವರು ಔತ್ತರೇಯ ದ್ರಾವಿಡ (ನಾಗರಿಕ ದ್ರಾವಿಳ) ಶೈಲಿಯ ದೇವಾಲಯವನ್ನು ವೇಸರ ಅಥವಾ ಕರ್ನಾಟ (Later Karnata) ಶೈಲಿ ಎನ್ನುತ್ತಾರೆ. ಆದರೆ ಪ್ರಸ್ತುತ ಅಧ್ಯಯನದಲ್ಲಿ ಶಾಸನಗಳಲ್ಲಿ ಕಂಡುಬರುವ ಶೈಲಿಗಳ ಹೆಸರುಗಳನ್ನೇ ದಾರಿದೀಪವಾಗಿ ಸ್ವೀಕರಿಸಿರುವುದರಿಂದ ಈ ಶೈಲಿಗಳನ್ನು ಶಾಸ್ತ್ರರೀತ್ಯಾ ಗುರುತಿಸಲು ಪ್ರಯತ್ನಿಸಲಾಗಿದೆ. ದೊಡ್ಡಗದ್ದವಳ್ಳಿ ಶಾಸನದಲ್ಲಿರಿವ ಸರ್ವತೋಭದ್ರ, ವರ್ಧಮಾನ, ಸ್ವಸ್ತಿಕ ಪ್ರಭೇದಗಳನ್ನು ಔತ್ತರೇಯ ದ್ರಾವಿಡ ಶೈಲಿಯಲ್ಲಿ ಗುರುತಿಸಲಾಗಿದೆ. ಪ್ರೊ.ಢಾಕೆಯವರು ಹೊಯ್ಸಳರ ಕಾಲದ ಮೂಲೆ ಶಂಕರೇಶ್ವರ, ಸದಾಶಿವ ದೇವಾಲಯಗಳನ್ನು ಪ್ರಾದೇಶಿಕ ಶೈಲಿಗಳನ್ನು ಮೈಗೂಡಿಸಿಕೊಂಡ ಭೂಮಿಜ ಶೈಲಿ ಎನ್ನುತ್ತಾರೆ. ಹಾನುಗಲ್ಲಿನ ಗಣಪತಿ ದೇವಾಲಯವನ್ನು ಶೇಖರಿ ಪ್ರಭೇದವೆನ್ನುತ್ತಾರೆ. ಔತ್ತರೇಯ ಸಂಪ್ರದಾಯದ ಲತಿನವು ಏಕಶೃಂಗ ರಚನೆಯಾದರೆ ವಿಮಾನ ನಾಗರವು ಬಹುಶೃಂಗ ರಚನೆ. ಪ್ರಾಸಾದಮಂಡನ ಗ್ರಂಥದ ಪ್ರಕಾರ ಒಂದೇ ಶೃಂಗವುಳ್ಳದ್ದು ಲತಿನ. “ಶೃಂಗೇಣೈಕೇನ ಲತಿನಃ“- ಇದು ಶಾಸ್ತ್ರೋಕ್ತಿ (ಜೈನ್ : ೧೯೩:೧೧೨). ಅಪರಾಜಿತಪೃಚ್ಛಾ ಗ್ರಂಥಕಾರನು ಬಹುಶೃಂಗ ರಚನೆಯನ್ನು “ನ ಏಕಾಂಡೈಶ್ಚ ವಿಭೂಷಿತಾನ್“ ಎಂದಿದ್ದಾನೆ(ಮಂಕಡ್: ೧೯೫೦ : ೩೮೮).
ಬಹುಶೃಂಗ ರಚನೆಯಲ್ಲಿ ಕೇಸರಿ ಎಂಬ ಪ್ರಭೇವಿದ್ದು, ಇದನ್ನು ಪ್ರೊ.ಢಾಕೆಯವರು ಶೇಖರಿ ಎಂದಿದ್ದಾರೆ. ಕೇಸರಿಯೊಂದಿಗೆ ಹಲವು ಪ್ರಭೇದಗಳಿವೆ. ಪ್ರಾಸಾದ ಮಂಡನ ಗ್ರಂಥದಲ್ಲಿ ಇವುಗಳ ವಿವರಣೆ ಇಂತಿದೆ (ಜೈನ್: ೧೯೬೩ : ೧೧೩).
ಕೇಸರೀ ಪ್ರಮುಖಾ ಕರ್ಣೇ ವಿಮಾನಮುರುಶೃಂಗಕಂ
ತಥೈವ ಮೂಲಶಿಖರಂ ಪಂಚಭೂಮಿ ವಿಮಾನಕಂ
ವಿಮಾನನಾಗರಾ ಜಾತಿಸ್ತದಾ ಪ್ರಾಜ್ಞೆರುದಾಹೃತಾ
ಏವಂ ಶೃಂಗೋರುಶೃಂಗಾಣಿ ಸಂಭವಂತಿ ಬಹೂನ್ಯಪಿ
ಕೇಸರಿ ಮುಂತಾದ ಪ್ರಭೇದಗಳಲ್ಲಿ ಮೂಲಶೃಂಗವು ಪಂಚ ಭೂಮಿ ರಚನೆ. ಮೂಲ ಶೃಂಗವನ್ನು ಸುತ್ತುವರೆದಂತೆ ಉರುಶೃಂಗಗಳಿವೆ. ಉರುಶೃಂಗ ಹಾಗೂ ಪ್ರತ್ಯಂಗಗಳ ನಿಯಮಿತವಾದ ಜೋಡಣೆ ಇದೆ. ಔತ್ತರೇಯ ರಚನೆಗಳಲ್ಲಿ ನಿರಂಧಾರ ಮತ್ತು ಸಾಂಧಾರ ಎಂದು ಎರಡು ರೀತಿ. ನಿರಂಧಾರ ಎಂದಲ್ಲಿ ಪ್ರದಕ್ಷಿಣಾ ಪಥವಿಲ್ಲದ್ದು. ಸಾಂಧಾರ ಎಂದಲ್ಲಿ ಪ್ರದಕ್ಷಿಣಾಪಥವುಳ್ಳದ್ದು. ನಿರಂಧಾರದಲ್ಲಿ ಪುನಃ ಹಲವು ಪ್ರಭೇದಗಳಿವೆ. ಇವನ್ನು ವೈರಾಜ್ಯಾದಿ ಪ್ರಭೇದಗಳೆನ್ನುತ್ತಾರೆ. “ವೈರಾಜ” ಎನ್ನುವ ಪದ ದೊ‌ಡ್ಡಗದ್ದವಳ್ಳಿ ಶಾಸನದಲ್ಲಿದೆ. ವೈರಾಜವು ಲತಿನಕ್ಕೆ ಸಂವಾದಿ. ಇದು ಏಕಶೃಂಗ ರಚನೆ; ಚತುರಶ್ರಾಕಾರವುಳ್ಳದ್ದು. ಹೆಚ್ಚು ಅಲಂಕಾರವಿಲ್ಲ. ವೈರಾಜ ನಂತರದ ಪ್ರಭೇದಗಳು ಮೂಲಶೃಂಗದ ಸುತ್ತ ಉರುಶೃಂಗ, ಪ್ರತ್ಯಂಗಗಳಿಂದ ಕೂಡಿದ್ದು, ಇವುಗಳಲ್ಲಿ “ಮಂದರ” ಎನ್ನುವ ಪ್ರಭೇದ ಹಾನುಗಲ್ಲಿನ ಗಣಪತಿ ದೇವಾಲಯದಲ್ಲಿ ರೂಪುಗೊಂಡಿದೆ. ಶಾಸ್ತ್ರ ಗ್ರಂಥಗಳಲ್ಲಿರುವ ಪ್ರತಿಯೊಂದು ಅಂಶಗಳನ್ನು ವಾಸ್ತುರಚನೆಗಳಲ್ಲಿ ಕಾಣಲಾಗದಿದ್ದರೂ, ಸ್ಥೂಲವಾಗಿ ಕೆಲವು ಲಕ್ಷಣಗಳನ್ನು ಗುರುತಿಸಿಕೊಂಡು ಅಧ್ಯಯನಕ್ಕೊಂದು ಮಾರ್ಗವನ್ನು ಕಂಡುಕೊಳ್ಳಬಹುದು.
ಹಾನುಗಲ್ಲಿನ ತಾರಕೇಶ್ವರ ದೇವಾಲಯದ ಶಿಖರದ ಮುಂಭಾಗದಲ್ಲಿ ಶುಕನಾಸದ ಮೇಲೆ ಹೊಯ್ಸಳ ಲಾಂಛನವಿದೆ. ಹನ್ನೆರಡನೆ ಶತಮಾನದಲ್ಲಿ ಕೆಲವು ಕಾಲ ಆಳ್ವಿಕೆ ನಡೆಸಿದ ಹೊಯ್ಸಳ ಅರಸರು ಈ ದೇವಾಲಯ ರಚನೆಯನ್ನು ಪ್ರೋತ್ಸಾಹಿಸಿರಬಹುದು. ತಾರಕೇಶ್ವರ ದೇವಾಲಯದ ಮಂಟಪದ ಒಳಛತ್ತಿನ ಅಲಂಕಾರ ಹಾಗೂ ಪಕ್ಕದಲ್ಲಿರುವ ಗಣಪತಿ ದೇವಾಲಯದ ಮುಖ ಮಂಟಪದ ವಿತಾನ ರಚನೆಗೂ ಸಾಮ್ಯವಿದೆ. ಇವೆರಡೂ ದೇವಾಲಯಗಳ ರಚನೆಗೆ ಒಂದೇ ಗುಂಪಿನ ಕಂಡರಣೆಕಾರರು ದುಡಿದಿರಲು ಸಾಧ್ಯವಿದೆ. ಇವೆರಡೂ ದೇವಾಲಯಗಳು ಸಮಕಾಲೀನ ರಚನೆಗಳು.
ಹೊಯ್ಸಳರ ಪ್ರಮುಖ ನೆಲೆ ದಕ್ಷಿಣ ಕರ್ನಾಟಕ. ತುಂಗಭದ್ರೆಯ ಕೆಳಗೆ; ಇಲ್ಲಿ ಬಳಪದ ಕಲ್ಲಿನ ಪಾರುಪತ್ಯ. ತುಂಗಭದ್ರೆಯ ಮೇಲಕ್ಕೆ ಮರಳುಗಲ್ಲು ಹಾಗೂ ಕಪ್ಪುಹಸಿರು ಮಿಶ್ರಿತ ತುಸು ಗಡುಸಾದಕಲ್ಲಿನ ಬಳಕೆ ಇದೆ. ಬಳಪದಕಲ್ಲಿನಷ್ಟು ಮೆದುವಲ್ಲ. ಹೆಚ್ಚು ಕುಸುರಿ ಕಲೆ ಇಲ್ಲ. ತಾರಕೇಶ್ವರ, ತಿಳವಳ್ಳಿಯ ಬಸದಿ ಮೊದಲಾದೆಡೆಗಳಲ್ಲಿ ಭಿತ್ತಿಯಲ್ಲಿ ಮೂಡಿದ ವಿಮಾನ ನಾಗರ ಶೈಲಿಯನ್ನು ಗಣಪತಿ ದೇವಾಲಯದ ಶಿಖರದಲ್ಲಿ ಪೂರ್ಣಪ್ರಮಾಣದಲ್ಲಿ ಮೂಡಿಸಿದ್ದಾರೆ. ತುರುವೇಕೆರೆಯ ಮೂಲೆ ಶಂಕರೇಶ್ವರ ಹಾಗೂ ನುಗ್ಗೇಹಳ್ಳಿಯ ಸದಾಶಿವ ದೇವಾಲಯಗಳು ಹೊಯ್ಸಳರ ಕಾಲದ ರಚನೆಗಳು. ಇವೆರಡೂ ಭೂಮಿಜ ಶೈಲಿಯ ರಚನೆಗಳು. ಔತ್ತರೇಯ ಸಂಪ್ರದಾಯದ ಈ ಮೂರು ದೇವಾಲಯಗಳನ್ನು ವ್ಯವಸ್ಥಿತ ರೀತಿಯಲ್ಲಿ ವಿವರಿಸಲು ಯತ್ನಿಸಲಾಗಿದೆ. ಈ ವಿವರಣೆಗಳು ಹಲವು ಪರಿಷ್ಕರಣೆಗಳೊಂದಿಗೆ ಮುಂದಿನ ಅಧ್ಯಯನಕ್ಕೆ ಮಾದರಿಯಾಗಬಲ್ಲದು.
-೧-
೧. ದೇವಾಲಯದ ಹೆಸರು : ಗಣಪತಿ ದೇವಾಲಯ
೨. ಸ್ಥಳ : ಹಾನುಗಲ್ಲು, ಹಾವೇರಿ ಜಿಲ್ಲೆ; ಹಿಂದೆ ಇದು ಧಾರವಾಡ ಜಿಲ್ಲೆಯ ವ್ಯಾಪ್ತಿಯಲ್ಲಿತ್ತು.
೩. ಚಾರಿತ್ರಿಕ ಹಿನ್ನೆಲೆ: ಹಾನುಗಲ್ಲಿನ ಪ್ರಾಚೀನ ರೂಪ ಪಾನುಂಗಲ್ಲ. ಪೌರಾಣಿಕವಾಗಿ ಹಾನುಗಲ್ಲಿನ ಕೋಟೆಗೆ (ಮಹಾಭಾರತದ)ವಿರಾಟನ ಪೊಳಲು ಎಂಬ ಹೆಸರಿದೆ. ಇದೊಂದು ಪ್ರಾಚೀನ ಕಾಲದ ಸುಪ್ರಸಿದ್ಧ ನಾಲ್ಕು ಸುತ್ತಿನ ಮಣ್ಣಿನ ಕೋಟೆ ಎಂದು ಹೆಸರಿಸಲಾಗಿದೆ. ಊರ ಮಧ್ಯದಲ್ಲಿ ತಾರಕೇಶ್ವರ ದೇವಾಲಯ ಮತ್ತು ಗಣಪತಿ ದೇವಾಲಯಗಳಿವೆ.
ಹಾನುಗಲ್ಲಿನ ಕದಂಬ ವಂಶದವರು ಕಲ್ಯಾಣದ ಚಾಲುಕ್ಯರಿಗೆ ಹಾಗೂ ಹೊಯ್ಸಳರಿಗೆ ಹನ್ನೆರಡನೇ ಶತಮಾನದಲ್ಲಿ ಮಹಾಸಾಮಂತರಾಗಿ ಇಲ್ಲಿ ಆಳ್ವಿಕೆ ನಡೆಸಿದರು. ಹೊಯ್ಸಳ ವಿಷ್ಣುವರ್ಧನ ಹಲವು ಬಾರಿ ಇಲ್ಲಿಗೆ ಲಗ್ಗೆ ಇಟ್ಟಿದ್ದ. ಬಂಕಾಪುರವನ್ನು ರಾಜಧಾನಿಯಾಗಿ ಮಾಡಿಕೊಂಡು ಆಳ್ವಿಕೆ ನಡೆಸಿದ್ದ. ಇವನ ನಂತರ ಇಮ್ಮಡಿ ಬಲ್ಲಾಳನು ಈ ಸ್ಥಳವನ್ನು ಆಕ್ರಮಿಸಿಕೊಂಡಿದ್ದ. ಹನ್ನೆರಡನೆ ಶತಮಾನದಲ್ಲಿ ಕಲ್ಯಾಣ ಚಾಲುಕ್ಯರ ಆರನೇ ವಿಕ್ರಮಾದಿತ್ಯ, ಮೂರನೆಯ ಸೋಮೇಶ್ವರ ಇವರು ಈ ಭಾಗದಲ್ಲಿ ಆಳುತ್ತಿದ್ದರು.
೪. ಕಾಲ: ಈ ದೇವಾಲಯವು ಹನ್ನೆರಡನೇ ಶತಮಾನದ ಮಧ್ಯ ಭಾಗದ ರಚನೆ; ಈ ದೇವಾಲಯಕ್ಕೆ ಸಂಬಂಧಿಸಿದ ಯಾವ ಶಾಸನಗಳೂ ಲಭ್ಯವಿಲ್ಲ. ತಾರಕೇಶ್ವರ ಮತ್ತು ಗಣಪತಿ ದೇವಾಲಯಗಳನ್ನು ಒಂದೇ ಗುಂಪಿನ ಕಂಡರಣೆಕಾರರು ರಚಿಸಿರಬಹುದು. ಈ ರೂವಾರಿಗಳಿಗೆ ಔತ್ತರೇಯ ಸಂಪ್ರದಾಯದ ಖಚಿತ ಅರಿವಿತ್ತು ಎಂದು ತಿಳಿಯಬಹುದು.
೫. ಸಂಪ್ರದಾಯ/ಶೈಲಿ: ದೇವಾಲಯವತು ಔತ್ತರೇಯ ಸಂಪ್ರದಾಯದ ವಿಮಾನನಾಗರ ಶೈಲಿಯದು; ಮಂದರವೆಂಬ ಪ್ರಭೇದದ ಶಿಖರವಿದೆ.
೬. ವಿಶೇಷ ಮಾಹಿತಿ/ಲಕ್ಷಣಗಳು: ಕರ್ನಾಟಕದಲ್ಲಿ ಪೂರ್ಣಪ್ರಮಾಣದ ವಿಮಾನ ನಾಗರ ಶೈಲಿಯ ದೇವಾಳಯ ಇದೊಂದೇ ಲಭ್ಯ. ಈ ರೀತಿಯ ಶಿಖರದ ಮಾದರಿಗಳು ಕರ್ನಾಟಕದಲ್ಲಿ ಔತ್ತರೇಯ ಸಂಪ್ರದಾಯದ ಭಿತ್ತಿ ಅಥವಾ ಜಂಘಾ ಭಾಗದಲ್ಲಿ ಹಲವೆಡೆ ಲಭ್ಯವಿದೆ. ಮಂದರ ಪ್ರಭೇದ ಹೆಚ್ಚು ಜನಪ್ರೀಯವಾದದ್ದು. ಕುಬಟೂರಿನ ಕೋಟಿನಾಥ ದೇವಾಲಯದ ಭಿತ್ತಿಯಲ್ಲಿ ಇಂತಹ ಮಾದರಿಯೊಂದನ್ನು (ಶೇಖರಿ), ಢಾಕೆಯವರು ಗುರುತಿಸಿದ್ದಾರೆ. ತಿಳವಳ್ಳಿಯ ಶಾಂತಿನಾಥ ಬಸದಿಯಲ್ಲಿಯೂ ಈ ಶಿಖರ ಮಾದರಿಯನ್ನು ಕಾಣಬಹುದು.

ಗಣಪತಿ ದೇವಾಲಯದ ಪೂರ್ಣಚಿತ್ರ
೭. ವಿಸ್ತೃತ ವಿವರಣೆ : ಗಣಪತಿ ದೇವಾಲಯದ ಊರ್ಧ್ವಕ್ರಮವನ್ನು ಪೀಠ, ಜಂಘಾ, ಛಾದ್ಯ, ಶಿಖರ, ಆಮಲಸಾರ ಮತ್ತು ಕಲಶ ಎಂದು ವಿಭಾಗಿಸಿಕೊಳ್ಳಬಹುದು. ತಿರ್ಯಕ್ರಮದಲ್ಲಿ ಗರ್ಭಗೃಹ, ಅಂತರಾಳ (ಕೋಲಿಕಾ) ಮತ್ತು ಕಕ್ಷಾಸನವುಳ್ಳ ಮಂಟಪವಿದೆ.
೮. ಊರ್ಧ್ವಕ್ರಮ :ಪೀಠ: ದೇವಾಲಯದ ಪೀಠ ರಚನೆ ಎತ್ತರವಾಗಿದ್ದು ಎರಡು ಹಂತಗಳ ಪೀಠವುಳ್ಳದ್ದು. ಗರ್ಭಗೃಹದ ಭಾಗದಲ್ಲಿ ಪೀಠದ ಕೆಲವು ಸ್ತರಗಳು ಭೂಮಿಯಲ್ಲಿ ಮರೆಯಾಗಿದ್ದರೂ, ಮಂಟಪದ ಭಾಗದಿಂದ ಗುರುತಿಸಬಹುದು. ಮೊದಲ ಹಂತದ ಪೀಠವು ಗರ್ಭಗೃಹ, ಮಂಪಟದ ಭಾಗ ಎರಡನ್ನೂ ಆವರಿಸಿದೆ. ಈ ಭಾಗವು ದಕ್ಷಿಣಾತ್ಯ ಸಂಪ್ರದಾಯದಲ್ಲಿ ಕಾಣುವ ಉಪಪೀಠದಂತಿದೆ. ಮೊದಲ ಹಂತದ ಪೀಠದ ಕೆಳಗೆ ಭಿಟ್ ಸ್ತರವಿದೆ; ನಂತರ ಎರಡು ಸ್ತರಗಳ ಖುರಕ, ಪದ್ಮ ಪತ್ರ, ಛೇದ, ಕಂಠ, ಅಂತರಪತ್ರ ಹಾಗೂ ಕಪೋತ ರಚನೆ ಇದೆ. ಎರಡನೆ ಹಂತದ ಪೀಠ ಭಾಗವು ಗರ್ಭಗೃಹದ ಭಾಗದಲ್ಲಿದ್ದು, ಕಕ್ಷಾಸನದ ಸ್ತರಗಳನ್ನು ಮುಖಮಂಟಪದೆಡೆಯಲ್ಲಿ ಕಾಣಬಹುದು. ಗರ್ಭಗೃಹದ ಭಾಗವು ಪಕ್ಕಾ ಔತ್ತರೇಯ ಸಂಪ್ರದಾಯದ ಸ್ತರಗಳನ್ನು ಹೊಂದಿದೆ. ಕೆಳಹಂತದ ಕಪೋತಾನಂತರ ಛೇದ, ಖುರಕ, ಪದ್ಮಪತ್ರ, ಛೇದ, ಕರ್ಣಿಕಾ, ಛೇದ, ಕುಂಭ, ಛೇದ, ಕಂಠ, ಛೇದ, ಕರ್ಣಿಕಾ (ಕುಮುದ), ಕಂಠ, ಅಂತರಪತ್ರ, ಕಪೋತ ಭಾಗಗಳಿವೆ. ಇಲ್ಲಿರುವ ಕುಂಭ ರಚನೆಯ ಮಧ್ಯದಲ್ಲಿ ಅಲಂಕೃತ ಉಬ್ಬುಪಟ್ಟಿಕೆ ಇದೆ. ಕೆಳಹಂತ ಪೀಠದ ನಂತರ ಗರ್ಭಗೃಹ ಭಾಗದಲ್ಲಿ ಎಡಕ್ಕೆ ಜಲಪ್ರನಾಳದ ಮುಂಚಾಚನ್ನು ಕಾಣಬಹುದು.
ಜಂಘಾ: ಪೀಠ ರಚನೆಯ ನಂತರ ಜಂಘಾ ಅಥವಾ ಭಿತ್ತಿ ಭಾಗವು ಸರಳ ರಚನೆಯಾಗಿದ್ದು ಅಣುಕು ಸ್ತಂಭಗಳನ್ನು ಕಾಣಬಹುದು. ಅಂತರಾಳದ ಭಾಗದಲ್ಲಿ ಕುಂಭೀ, ಸ್ತಂಭ, ಭರಣಿ, ಸ್ತಂಭ ಶೀರ್ಷ ಮೊದಲಾದ ಭಾಗಗಳನ್ನೂ ಗುರುತಿಸಬಹುದು.
ಛಾದ್ಯ: ಗರ್ಭಗೃಹದ ಭಾಗದಲ್ಲಿ ಛಾದ್ಯದ ಮುಂಬಾಗು ಹೆಚ್ಚು ಕೆಳಗಿಳಿದಿಲ್ಲ. ಮಂಪಟದ ಭಾಗದಲ್ಲಿ ತುಸುಭಿನ್ನವಾಗಿದ್ದು ಹೆಚ್ಚು ಮುಂಚಾಚಿದ್ದು ಮಂಟಪಕ್ಕೆ ರಕ್ಷಣೆ ಒದಗಿಸಿದೆ.
ಶಿಖರ: ಛಾದ್ಯದ ನಂತರ ಶಿಖರ ರಚನೆ; ಮೂಲಶೃಂಗವು ಉರುಶೃಂಗ ಮತ್ತು ಪ್ರತ್ಯಂಗಗಳಿಂದ ಸುತ್ತುವರೆದ ಮಂದರ ಪ್ರಭೇದವೆನ್ನಿಸಿದೆ. ಅದರ ವಿವರಣೆ ಕೆಳಕಂಡಂತಿದೆ (ಮಂಕಡ್ : ೧೯೫೦ : ೩೮೨).

ಪೀಠ ಮತ್ತು ಜಂಘಾ ಭಾಗ
ದ್ವೇದ್ವೇ ಕರ್ಣೇ ತಥಾಭದ್ರೇ ಶೃಂಗಂ ಪ್ರತಿರಥೇಥವಾ
ಏವಂ ವಿಧಃ ಪ್ರಕರ್ತವ್ಯಃ ಮಂದರಸ್ತು ಶಿವಾತ್ಮಜಃ

ವಿಮಾನ ನಾಗರ – ಮಂದರ ಪ್ರಭೇದ
ಸಾಂಧಾರ ಮತ್ತು ನಿರಂಧಾರ ಎರಡು ದೇವಾಲಯಗಳಲ್ಲಿ ಶಿಖರವು ಒಂದೇ ರೀತಿಯದು. (ಮಂಕಡ್ಃ: ೧೯೫೦ : ೩೮೯).
ಕರ್ಣೇ ದ್ವೇಭದ್ರಕೇ ದ್ವೇ ಚ ಚೈಕಂ
ಪ್ರತಿರಥೇ ತಥಾ
ಗರ್ಭಗೃಹದ ತಲಚ್ಛಂದ ಪಂಚಾಂಗವುಳ್ಳದ್ದು; ಕರ್ಣ – ಪ್ರತಿರಥ – ಭದ್ರ – ಪ್ರತಿರಥ – ಕರ್ಣ – ಇವೇ ಐದು ಅಂಗಗಳು. ಕರ್ಣಭಾಗದಲ್ಲಿ ಕರ್ಣಶೃಂಗ, ಪ್ರತಿರಥ ಭಾಗದಲ್ಲಿ ಪ್ರತ್ಯಂಗ, ಭದ್ರಭಾಗದಲ್ಲಿ ಉರುಶೃಂಗ; ಕರ್ಣಶೃಂಗ ಮತ್ತು ಪ್ರತ್ಯಂಗಗಳಲ್ಲಿ ಭೇದವಿಲ್ಲ. ಮೂಲಶೃಂಗವನ್ನು ಸುತ್ತುವರೆದಂತೆ ಭದ್ರಭಾಗದಲ್ಲಿ ಎರಡು, ಕರ್ಣ ಭಾಗದಲ್ಲಿ ಎರಡು, ಪ್ರತಿ ರಥ ಭಾಗದಲ್ಲಿ ಒಂದೊಂದು, ಮೂಲ ಶೃಂಗವೂ ಸೇರಿ ಶೃಂಗಗಳ ಸಂಖ್ಯೆ ಇಪ್ಪತ್ತೈದು – ಇದು ಮಂದರ ಪ್ರಭೇದವೆಂದು ಗುರುತಿಸಲ್ಪಟ್ಟಿದೆ. ಶೃಂಗಗಳ ಮುಂಭಾಗದಲ್ಲಿ ನಾಸಿಕೆಯಂತಹ ಅಲಂಕಾರವೂ, ತುದಿಯಲ್ಲಿ ಕೀರ್ತಿ ಮುಖವನ್ನು ಕಾಣಬಹುದು.
ಆಮಲಸಾರ: ಶೃಂಗಗಳ ಮೇಲ್ಭಾಗದಲ್ಲಿ ಆಮಲಸಾರವೂ ನಂತರ ಗುಬಟೆಯಾಕಾರದ ಕಲಶ ರಚನೆ ಇದೆ. ಅಪರಾಜಿತಪೃಚ್ಛಾ ಗ್ರಂಥಕಾರನು ಕಲಶಕ್ಕೆ ಬದಲಾಗಿ ‘ಆಕಾಶ ಲಿಂಗ’ ಎಂಬ ಪದವನ್ನು ಬಳಸಿದ್ದಾನೆ. ಈ ದೇವಾಲಯದಲ್ಲಿರುವ ಕಲಶ ರಚನೆಯನ್ನು ಆಕಾಶ ಲಿಂಗ ಎನ್ನಲು ಮತ್ತುಷ್ಟು ಸಾಕ್ಷಾಧಾರಗಳು ಬೇಕು.

ಕಕ್ಷಾಸನದ ಹೊರಭಾಗದ ಅಲಂಕಾರ
ತಿರ್ಯಕ್ರಮ: ಗರ್ಭಗೃಹವು ಚತುರಶ್ರಾಕಾರ ರಚನೆ. ಇದಕ್ಕೆ ಹೊಂದಿಕೊಂಡಂತೆ ಅಂತರಾಳ ಅಥವಾ ಕೋಲಿಕಾ. ಬಾಗಿಲುವಾಡವು ಚತುಃಶಾಖೆಯುಳ್ಳದ್ದು. ಶಾಖೆಗಳ ಮಧ್ಯದಲ್ಲಿ ರೂಪಸ್ತಂಭ ಅಲಂಕೃತವಾದದ್ದು. ಲಲಾಟ ಬಿಂಬದಲ್ಲಿ ಗಣಪತಿಯ ಉಬ್ಬು ಕೆತ್ತನೆ ಇದೆ. ಬಾಗಿಲುವಾಡದ ಕೆಳಗೆ ಹೊಸ್ತಿಲು ಅಥವಾ ಉದುಂಬರದ ಮುಂದೆ ಚಂದ್ರ ಶಿಲೆ ಇದೆ. ಅಂತರಾಳದ ಮುಂಭಾಗದ ಎರಡು ಸ್ತಂಭಗಳು ಮತ್ತು ಮಧ್ಯಭಾಗದ ನಾಲ್ಕು ಸ್ತಂಭಗಳು ಪೂರ್ಣ ಪ್ರಮಾಣದ್ದು. ಬಾಗಿಲುವಾಡದ ಇಕ್ಕೆಲಗಳಲ್ಲಿ ಎರಡು ಅರೆಗಂಭಗಳು; ಉಳಿದವು ಸುತ್ತಲೂ ಇರುವ ಕಕ್ಷಾಸನದೊಂದಿಗೆ ಬೆಸೆಯಲ್ಪಟ್ಟಿವೆ. ಮಂಟಪದ ಭಾಗದಲ್ಲಿ ಮೊದಲ ಹಂತದ ಪೀಠ ರಚನೆ, ನಂತರ ಕಕ್ಷಾಸನವಿದೆ. ರಾಜಸೇನಾ, ವೇದಿಕಾ, ಆಸನಪಟ್ಟ, ಮತ್ತವಾರಣ – ಇವು ಕಕ್ಷಾಸನದ ಭಾಗಗಳು. ಮತ್ತವಾರಣವೇ ಕಕ್ಷಾಸನದ ಒರಗುಭಾಗ. ವೇದಿಕಾ ಭಾಗದಲ್ಲಿ ಸ್ತಂಭಕುಂಭ ಅಥವಾ ಸ್ತಂಭ ಪಂಜರಗಳ ಅಲಂಕರಣವಿದೆ. ಇಲ್ಲಿ ಲತಿನ ಮಾದರಿಯ ಏಕಶೃಂಗಗಳ ಉಬ್ಬು ಕೆತ್ತನೆಗಳನ್ನು ಕಾಣಬಹುದು. ಕಕ್ಷಾಸನದ ಒಳಭಾಗದಲ್ಲಿ ಆಸನ ಪಟ್ಟದ ಮೇಲೆ ಸ್ತಂಭಗಳು ನಿಂತಿವೆ. ಸ್ತಂಭಶೀರ್ಷಾ ನಂತರ ಛಾದ್ಯದ ಬಾಗುವಿಕೆಯನ್ನು ಮಂಟಪದ ಸುತ್ತ ಕಾಣಬಹುದು. ಛಾದ್ಯದ ಮೇಲಿರುವ ಕೈಪಿಡಿ ಗೋಡೆ ನಾಶವಾಗಿದ್ದು ಇತ್ತೀಚೆಗಿನ ರಿಪೇರಿಯಾದ ಭಾಗವನ್ನು ಕಾಣಬಹುದು. ಮಂಡಪದಲ್ಲಿ ವಿತಾನ ರ‍ಚನೆ ಇದ್ದು, ಇದರ ಅಲಂಕಾರ ತಾರಕೇಶ್ವರ ದೇವಾಲಯದ ವಿತಾನದಂತಿದೆ. ಈ ರೀತಿಯ ಅಲಂಕಾರವನ್ನು ಗುಜರಾತಿನ ದೇವಾಲಯಗಳಲ್ಲಿ ಕಾಣಬಹುದು.
ಗರ್ಭಗೃಹದಲ್ಲಿ ಗಣಪತಿ ವಿಗ್ರಹ, ದೇವಾಲಯದ ಗಾತ್ರಕ್ಕೆ ಹೋಲಿಸಿದಲ್ಲಿ ಚಿಕ್ಕದು; ಇದು ತದನಂತರದ ಕಾಲದಲ್ಲಿ ಇರಿಸಿದ ವಿಗ್ರಹವಿರಬಹುದು.
-೨-
೧. ದೇವಾಲಯದ ಹೆಸರು : ಸದಾಶಿವ ದೇವಾಲಯ
೨. ಸ್ಥಳ : ನುಗ್ಗೇಹಳ್ಳಿ, ಚನ್ನರಾಯಪಟ್ಟಣ ತಾಲ್ಲೂಕು, ಹಾಸನ ಜಿಲ್ಲೆ
೩. ಚಾರಿತ್ರಿಕ ಹಿನ್ನೆಲೆ : ಹೊಯ್ಸಳರ ಕಾಲದಲ್ಲಿ ದೇವಾಲಯ ರಚನೆ ಪರಾಕಾ‌ಷ್ಟೆಯನ್ನು ಕ್ರಿ.ಶ. ೧೩ನೆಯ ಶತಮಾನದಲ್ಲಿ ಮುಟ್ಟಿದ್ದು ದೇವಾಲಯಗಳ ಸ್ವರ್ಣಯುಗ ಎನ್ನಬಹುದು. ಹೊಯ್ಸಳ ಸೋಮೇಶ್ವರನ ಮಹಾಪ್ರಧಾನ ಹಾಗೂ ದಂಡನಾಯಕ ಬೊಮ್ಮಣ್ಣನು ನುಗ್ನೇಹಳ್ಳಿಯಲ್ಲಿ ಶ್ರೀ ವಿಜಯ ಸೋಮನಾಥಪುರವೆಂಬ ಅಗ್ರಹಾರವನ್ನು ನಿರ್ಮಿಸಿದ. ಕ್ರಿ.ಶ. ೧೨೪೭ರಲ್ಲಿ ಪ್ರಸನ್ನಕೇಶವ, ನರಸಿಂಹ ಮತ್ತು ಗೋಪಾಲರನ್ನು ಒಳಗೊಂಡ ದೇವಾಲಯವೂ ಕ್ರಿ.ಶ. ೧೨೪೯ರಲ್ಲಿ ಸದಾಶಿವ ದೇವಾಲಯವೂ ನಿರ್ಮಾಣಗೊಂಡಿದ್ದು ದೇವಾಲಯದ ಕೈಂಕರ್ಯಕ್ಕಾಗಿ ಹಲವು ದಾನದತ್ತಿಗಳನ್ನು ನೀಡಿ, ನಿರಂತರ ಪೂಜೆಗೆ ವ್ಯವಸ್ಥೆಗೊಳಿಸಿದ.

ಸದಾಶಿವ ದೇವಾಲಯದ ಪೂರ್ಣಚಿತ್ರ
೪. ಕಾಲಮಾನ : ದೇವಾಲಯದ ಪ್ರತಿಷ್ಠಾಪನೆ ಕ್ರಿ.ಶ. ೧೨೪೯
೫. ಸಂಪ್ರದಾಯ ಶೈಲಿ : ಔತ್ತರೇಯ ಸಂಪ್ರದಾಯ – ಭೂಮಿಜ ಶೈಲಿ
೬. ವಿಶೇಷ ಮಾಹಿತಿ/ಲಕ್ಷಣಗಳು : ಈ ದೇವಾಲಯವು ಪ್ರಾದೇಶಿಕ ಲಕ್ಷಣಗಳನ್ನು ಮೈಗೂಡಿಸಿಕೊಂಡ ಭೂಮಿಜ ಶೈಲಿ. ಕರ್ನಾಟಕದಲ್ಲಿ ಭೂಮಿಜ ಮಾದರಿಯ ಶಿಖರಗಳನ್ನು ಪ್ರೊ. ಢಾಕೆಯವರು ಲಕ್ಕುಂಡಿಯ ಕಾಶಿವಿಶ್ವೇಶ್ವರ ದೇವಾಲಯಗಳಲ್ಲಿ ಗುರುತಿಸಿ, ಅತಿ ಪ್ರಾಚೀನವೆಂದಿದ್ದಾರೆ (ಕ್ರಿ.ಶ. ೧೦೧೦).ಕಲ್ಯಾಣದ ಚಾಲುಕ್ಯರ ಹಾವೇರಿ ಸಿದ್ಧೇಶ್ವರ, ಹೊಯ್ಸಳರ ಕಾಲದ ಕಿಕ್ಕೇರಿಯ ಮಲ್ಲೇಶ್ವರ, ಅಮೃತಾಪುರದ ಅಮೃತೇಶ್ವರ ದೇವಾಲಯಗಳಲ್ಲಿಯೂ ಭೂಮಿಜ ಮಾದರಿಯ ಶಿಖರಗಳು ಗುರುತಿಸಲ್ಪಟ್ಟಿವೆ.
೭. ವಿಸ್ತೃತ ವಿವರಣೆ : ದಖ್ಖನ್ ಪ್ರದೇಶದಲ್ಲಿ ಭೂಮಿಜ ಶೈಲಿಯ ದೇವಾಲಯಗಳು, ಬಾಗಿದ ಶಿಖರ ಮತ್ತು ಆಮಲಕಗಳನ್ನು ಹೊಂದಿವೆ. ಕರ್ನಾಟಕದಲ್ಲಿ ಕಿರಿದಾಗುತ್ತಾ ಮೇಲೇರುವ ಪಿರಮಿಡ್ ಆಕಾರದ ಶಿಖರವನ್ನೂ, ಕೊಂಚ ಚಪ್ಪಟಿಯಾದ ಆಮಲಸಾರವನ್ನು ಹೋಲುವ ಘಂಟಾ ರಚನೆಯನ್ನೂ ಹೊಂದಿದೆ. ಕಿರುಶೃಂಗಗಳ ಮಾಲಿಕೆಗಳ ಮಧ್ಯೆ ಇಮ್ಮೊಗದ ಪಟ್ಟಿಕಾರಚನೆ ಇದೆ. ಊರ್ಧ್ವಕ್ರಮದಲ್ಲಿ ಜಗತಿ, ಪೀಠ, ಜಂಘಾ, ಛಾದ್ಯ, ಶಿಖರ, ವೇದಿ ಘಂಟಾ ರಚನೆಗಳಿವೆ. ತುದಿಯಲ್ಲಿ ಇತ್ತೀಚಿನ ಲೋಹದ ಕಲಶವಿದೆ. ತಿರ್ಯಕ್ರಮದಲ್ಲಿ ಗರ್ಭಗೃಹ, ಅಂತರಾಳ, ಮಂಟಪ, ತ್ರಿಕ, ನಂದೀಮಂಟಪವೂ, ದಕ್ಷಿಣ ದಿಕ್ಕಿನಲ್ಲಿ ಪ್ರಮುಖ ದ್ವಾರವನ್ನೊಳಗೊಂಡ ಮುಖಮಂಟಪವೂ ಸೇರಿದೆ. ದೇವಾಲಯವು ಅಷ್ಟ ಮೂಲೆಗಳುಳ್ಳ ನಕ್ಷತ್ರಾಕಾರ ಗರ್ಭಗೃಹವನ್ನು ಹೊಂದಿದೆ. ಶಿಖರವು ತ್ರಿಭೂಮಿ ರಚನೆಯೆನಿಸಿದೆ.
ಜಗತಿ : ದೇವಾಲಯದ ತಲಚ್ಛಂದದಂತೆ ಸುತ್ತ ಜಗತಿ ರಚನೆ ; ಸುಮಾರು ಮೂರು – ಮೂರುವರೆ ಅಡಿಗಳಷ್ಟು ಎತ್ತರವುಳ್ಳದ್ದು. ಜಗತಿಯ ಕೆಳಗೆ ಭಟ್ ಸ್ತರವಿದೆ. ನಂತರ ಖುರಕ, ಪದ್ಮಪತ್ರ, ಅಂತರಪತ್ರ, ಕಂಠ, ಪಟ್ಟಿಕೆ, ಅಂತರಪತ್ರ ಹಾಗೂ ವೇದಿ ಸ್ತರಗಳಿವೆ. ಈ ಸ್ತರಗಳ ನಡುವೆ ಕೆಲವೆಡೆ ಛೇದವೆನ್ನುವ ಕಿರಿದಾದ ಜೋಡಣೆ ಸ್ತರವನ್ನು ಕಾಣಬಹುದು.

ಪೀಠ ರಚನೆ
ಪೀಠ: ಪೀಠವು ಸರಳವಾದ ರಚನೆ, ಖುರಕ, ಪದ್ಮಪತ್ರ, ಕರ್ಣಿಕಾ, ಪದ್ಮಪತ್ರ (ಕುಂಭ?), ವೃತ್ತ ಕುಮುದ, ಕಪೋತ ಮೊದಲಾದ ಸ್ತರಗಳಿವೆ. ಇಲ್ಲಿಯೂ ಕಿರಿದಾದ ಛೇದ, ಅಂತರಪತ್ರಗಳನ್ನು ಜೋಡಣೆಗಾಗಿ ಸ್ತರಗಳ ಮಧ್ಯೆ ಕಾಣಬಹುದು. ಪೀಠದ ಕೆಳಗೆ ಭಿಟ್ ಸ್ತರವಿದೆ.
ಜಂಘಾ: ಗರ್ಭಗೃಹವು ಒಳ ಭಾಗದಲ್ಲಿ ಚತುರಶ್ರಾಕಾರವಿದ್ದರೂ ಹೊರಭಾಗ ನಕ್ಷತ್ರಾಕಾರವಿದ್ದು ಜಂಘಾ ಭಾಗದ ಮೂಲೆಗಳು ಸ್ತಂಭ ರಚನೆಯನ್ನು ಅನುಕರಿಸುತ್ತವೆ.
ಛಾದ್ಯ: ಜಂಘಾ ನಂತರ ಛಾದ್ಯವಿದ್ದು, ಹೆಚ್ಚು ಬಾಗಿಲ್ಲದೆ ಸರಳವಾಗಿ ಪದ್ಮ ಪತ್ರದಂತಿದೆ.
ಶಿಖರ: ಔತ್ತರೇಯ ದೇವಾಲಯಗಳ ಇತರ ಶೈಲಿಗಳಲ್ಲಿ ಮೂಲಶೃಂಗ, ಉರುಶೃಂಗಗಳು ಕಂಡುಬಂದರೆ, ಭೂಮಿಜ ಶೈಲಿಯಲ್ಲಿ ಕುರುಶೃಂಗಗಳು (ಪ್ರತ್ಯಂಗಗಳು) ಕೆಳಗಿನಿಂದ ಮೇಲಕ್ಕೆ ಸ್ಥಾನಕ್ಕೆ ತಕ್ಕಂತೆ ಕಿರಿದಾಗುತ್ತಾ ಸಾಗುತ್ತವೆ. ಇದನ್ನು ಅಪರಾಜಿತಪೃಚ್ಛಾದ ಗ್ರಂಥಕಾರನು “ಶೃಂಗಾಣಾಂ ಮಾಲಿಕಾಕ್ರಮಃ“ ಎಂದು ಗುರುತಿಸಿದ್ದಾನೆ. ಈ ಮಾಲಿಕೆಗಳ ಜೋಡಣೆಯ ಮಧ್ಯೆ ಇಮ್ಮೊಗದ ಕಿರುಪಟ್ಟಿಕೆ, ಲತಾಲಂಕಾರದೊಂದಿಗೆ ಕೆಳಗಿನಿಂದ ಮೇಲಕ್ಕೆ ಸಾಗುತ್ತದೆ. ಈ ಕಿರುಶೃಂಗಗಳ ರಚನೆಯಲ್ಲಿಯೂ ಛಾದ್ಯ, ಶಿಖರ, ಕಲಶ ರಚನೆಗಳನ್ನು ಕಾಣಬಹುದು. ಶಿಖರವು ಮೂರು ಹಂತಗಳುಳ್ಳ ತ್ರಿಭೂಮಿ ರಚನೆಯಾಗಿದ್ದು ಶಿಖರದ ನಂತರ ವೇದಿ ರಚನೆಯನ್ನು ಕಾಣಬಹುದು. ವೇದಿಯ ಮೂಲೆಗಳಲ್ಲಿ ಕೆಲವೆಡೆ ನಂದಿ ವಿಗ್ರಹಗಳಿವೆ.

ಭೂಮಿಜ ಶಿಖರ
ಘಂಟಾ : ಔತ್ತರೇಯ ದ್ರಾವಿಡ ಶೈಲಿಯಲ್ಲಿ ಘಂಟಾ ಭಾಗವು ಅಗಲದ ಮೂರನೆ ಎರಡರಷ್ಟು ಎತ್ತರವುಳ್ಳದ್ದು. ಭೂಮಿಜ ಶೈಲಿಯಲ್ಲಿ ಘಂಟಾ ರಚನೆಯು ಆಮಲಸಾರಕ್ಕೆ ಹೆಚ್ಚು ಹತ್ತಿರವಾದದ್ದು. ಇದೂ ತಲಚ್ಛಂದದಂತೆ ಅಷ್ಟಾಶ್ರ ರಚನೆ. ಘಂಟಾ ರಚನೆಯ ಮೇಲ್ಭಾಗದಲ್ಲಿ ಪದ್ಮರಚನೆ ಇದ್ದು ನಂತರದ ಕಲಶ ಸ್ಥಾಪನೆಗೆ ವೇದಿಕೆ ಎನಿಸಿದೆ.
ಕಲಶ : ದೇವಾಲಯದಲ್ಲಿದ್ದ ಶಿಲಾಕಲಶ ನಶಿಸಿದ್ದು, ತದನಂತರದ ಕಾಲದ ಲೋಹ ಕಲಶವಿದೆ.
ತಿರ್ಯಕ್ರಮ : ಗರ್ಭಗೃಹದ ಒಳಭಾಗ ಚತುರಶ್ರರಚನೆ, ನಂತರ ಅಂತರಾಳವಿದೆ. ಅಂತರಾಳದ ಲಲಾಟ ಭಾಗದಲ್ಲಿ ನಾಟ್ಯ ಗಣಪತಿಯ ಉಬ್ಬು ಶಿಲ್ಪವಿದೆ. ಅಂತರಾಳದ ನಂತರ ಮಂಟಪ; ಪೂರ್ವ ಹಾಗೂ ದಕ್ಷಿಣ ದಿಕ್ಕಿನಲ್ಲಿ ದ್ವಾರಗಳಿವೆ. ಮಂಟಪ ಮಧ್ಯದಲ್ಲಿ ಪೂರ್ಣಪ್ರಮಾಣದ ನಾಲ್ಕು ಸ್ತಂಭಗಳು, ಸುತ್ತ ಭಿತ್ತಿಗೆ ಸೇರಿರುವ ಅರೆಗಂಭಗಳು. ಮಧ್ಯದ ಅಂಕಣ ಹೆಚ್ಚು ವಿಸ್ತಾರವುಳ್ಳದ್ದು ಮತ್ತು ಇದರ ನೆಲಹಾಸು ತುಸು ಎತ್ತರವುಳ್ಳದ್ದು. ಪೂರ್ವದಿಕ್ಕಿನ ದ್ವಾರದಲ್ಲಿ ಉಮಾಸಹಿತ ಶಿವನ ಉಬ್ಬು ಕೆತ್ತನೆ. ನಂತರ ನಂದಿ ಮಂಟಪವಿದೆ. ನಂದಿ ಮಂಟಪದ ಹೊರಭಾಗ ಕಕ್ಷಾಸನವುಳ್ಳದ್ದು. ಸರಳವಾದ ಜಾಲಂದ್ರಗಳ ಜೋಡಣೆ ಇದೆ. ಪೂರ್ವದ್ವಾರ ಮತ್ತು ನಂದಿಮಂಪಟದ ಮಧ್ಯೆ ಎರಡು ಪಾರ್ಶ್ವಗಳಿಂದ ಪ್ರವೇಶಕ್ಕೆ ಅನುವು ಮಾಡಿಕೊಟ್ಟಿದ್ದು ಮೇಲ್ಗಡೆ ಮೇಲ್ಛಾವಣೆ ಜೋಡಣೆಗೊಂಡಿದೆ. ಈ ಭಾಗಕ್ಕೆ ತ್ರಿಕ ಎನ್ನುವ ಹೆಸರು. ದಕ್ಷಿಣ ದಿಕ್ಕಿನ ದ್ವಾರವೇ ಪ್ರಮುಖ ದ್ವಾರ. ಇಲ್ಲಿ ಮುಖಮಂಪಟವಿದೆ.
ವಿಜಯನಗರದ ಅರಸರ ಕಾಲದಲ್ಲಿ ಸ್ಥಳೀಯ ನಾಯಕರು ಮುಖಮಂಟಪದಿಂದ ಮುಂದಕ್ಕೆ ವಿಸ್ತರಿಸಿದ್ದಾರೆ. ಪಾರ್ವತೀ ದೇವಾಲಯ, ಪಾತಾಳಾಂಕಣ, ಗೋಪುರದ್ವಾರ ಇವು ಸ್ಥಳೀಯ ನಾಯಕರ ಕಾಲದ ರಚನೆಗಳು. ಗರ್ಭಗೃಹದಲ್ಲಿ ಸದಾಶಿವನ ಲಿಂಗವಿದೆ. ಮಂಟಪದಲ್ಲಿ ಸಪ್ತಮಾತೃಕೆಯರು, ಗಣಪತಿ, ದುರ್ಗಾ, ಷಣ್ಮುಖ, ಸೂರ್ಯ ಮೊದಲಾದ ಪ್ರತಿಮೆಗಳಿವೆ. ಖಡ್ಗ, ತ್ರಿಶೂಲ, ಡಮರುಗ ಹಾಗೂ ರುಂಡವನ್ನು ಹಿಡಿದಿರುವ ಆಸೀನ ಭೈರವನ ವಿಗ್ರಹ ಅಪರೂಪದ್ದು. ಇದರ ಕೇಶವಿನ್ಯಾಸ ವಿಶಿಷ್ಟವಾದದ್ದು. ಬಳಪದಕಲ್ಲಿನ ಕೆತ್ತನೆಯಲ್ಲಿ ಸೌಮ್ಯ ಸ್ವರೂಪ ವ್ಯಕ್ತವಾಗಿದೆ. ಇದನ್ನು ಚೇಳಿನ ಚಿಹ್ನೆಯುಳ್ಳ ಪೀಠದ ಮೇಲೆ ಇರಿಸಿದ್ದಾರೆ.
-೩-
ದೇವಾಲಯದ ಹೆಸರು : ಮೂಲೆ ಶಂಕರೇಶ್ವರ
ಸ್ಥಳ : ತುರುವೇಕೆರೆ, ತುಮಕೂರು ಜಿಲ್ಲೆ
ಚಾರಿತ್ರಿಕ ಹಿನ್ನೆಲೆ : ದಖ್ಖನ್ ಪ್ರದೇಶದಲ್ಲಿ ಹಲವಾರು ಭೂಮಿಜ ಶೈಲಿಯ ದೇವಾಲಯಗಳನ್ನು ವಿದ್ವಾಂಸ ಹೆನ್ರಿ ಕಸಿನ್ಸ್ ಗುರುತಿಸಿದ್ದಾರೆ. ಶಿಲಾಹಾರ ಮನೆತನದವರ ಕಾಲದಲ್ಲಿ ನಿರ್ಮಾನಗೊಂಡ ಅಂಬರನಾಥ ದೇವಾಲಯ ಪ್ರಮುಖವಾದುದು. ಇದರ ಕಾಲ ಕ್ರಿ.ಶ. ೧೦೬೦. ಸಿನ್ನಾರ‍್ನಲ್ಲಿರುವ ಗೊಂಡೇಶ್ವರ, ರತನ್‌ಮಾಡಿಯ ಅಮೃತೇಶ್ವರ, ಜಾಮ್ಲಿಯ ಜಮಾಲೇಶ್ವರ ದೇವಾಲಯಗಳೂ ಭೂಮಿಜ ಶೈಲಿಯವು. ಆಂಧ್ರದಲ್ಲಿರುವ ನಂದಿಕುಂಡಿನ್ ಸ್ಥಳದ ರಾಮಲಿಂಗೇಶ್ವರ ಹಾಗೂ ಕರ್ನಾಟಕದಲ್ಲಿರುವ ಭೂಮಿಜ ಶೈಲಿಯ ದೇವಾಲಯಗಳಿಗೂ ಸಾಮ್ಯವಿದೆ ಎಂದು ಗಮನಿಸಬಹುದು.
[image: ಮೂಲೆ ಶಂಕರೇಶ್ವರ ದೇವಾಲಯದ ಪೂರ್ಣಚಿತ್ರ]
ಮೂಲೆ ಶಂಕರೇಶ್ವರ ದೇವಾಲಯದ ಪೂರ್ಣಚಿತ್ರ
ಸಂಪ್ರದಾಯ ಶೈಲಿ: ಔತ್ತರೇಯ ಸಂಪ್ರದಾಯ – ಪ್ರಾದೇಶಿಕ ಲಕ್ಷಣಗಳನ್ನು ಮೈಗೂಡಿಸಿಕೊಂಡ ಭೂಮಿಜ ಶೈಲಿ.
ಕಾಲಮಾನ: ದೇವಾಲಯ ರಚನೆ ಕ್ರಿ.ಶ. ಹದಿಮೂರನೆ ಶತಮಾನದ ಮಧ್ಯಭಾಗಕ್ಕೆ ಸೇರಿದ್ದು. ಇದೇ ಸ್ಥಳದಲ್ಲಿರುವ ಚೆನ್ನಕೇಶವ ಹಾಗೂ ಮೂಲೇಶಂಕರೇಶ್ವರ ದೇವಾಲಯಗಳು ಸಮಕಾಲೀನ ರಚನೆಗಳು. ವಿಷ್ಣು ಹಾಗೂ ಶಿವನ ದೇವಾಲಯಗಳನ್ನು ಊರಿನಲ್ಲಿ ಪ್ರತಿಷ್ಠಾಪಿಸುವ ಪದ್ಧತಿ ಹೊಯ್ಸಳರ ಕಾಲದಲ್ಲಿತ್ತು. ಇವೆರಡೂ ದೇವಾಲಯಗಳ ರಚನೆಯಲ್ಲಿ ಬಹುಶಃ ನಾಲ್ಕಾರು ವರ್ಷಗಳ ಅಂತರವಿರಬಹುದು. ದೇವಾಲಯಗಳ ರಚನೆಗೆ ಸಂಬಂಧಿಸಿದಂತೆ ನೇರವಾದ ಯಾವ ಶಾಸನವೂ ದೊರಕಿಲ್ಲ. ಮೂಲೆ ಶಂಕರೇಶ್ವರ ದೇವಾಲಯದ ದಕ್ಷಿಣ ದ್ವಾರದ ತೊಲೆಯ ಮೇಲೆ ದಾನ ಶಾಸನವಿದೆ. ಹೊಯ್ಸಳ ನರಸಿಂಹ (ಕ್ರಿ.ಶ. ೧೩೦೭?) ನ ಕಾಲದ್ದೆಂದು ವಿದ್ವಾಂಸರು ಗುರುತಿಸಿದ್ದಾರೆ.
ಊರಮಧ್ಯದಲ್ಲಿರುವ ಚೆನ್ನಕೇಶವನ ದೇವಾಲಯದ ಮಂಟಪ ಹಾಗೂ ಮುಖಮಂಟಪದ ತೊಲೆಯ ಮೇಲೆ ಕ್ರಿ.ಶ. ೧೨೬೩-೧೨೬೭ರ ದಾನ ಶಾಸನಗಳಿವೆ. ಇವು ಹೊಯ್ಸಳ ವೀರನರಸಿಂಹನ ಕಾಲದ ಶಾಸನಗಳು. ವೀರನರಸಿಂಹನ ಮಹಾಪ್ರಧಾನ ಸಂಧಿವಿಗ್ರಹಿ ಸೋವಣ್ಣ ದಂಡನಾಯಕ ತುರುವೇಕೆರೆಯಲ್ಲಿ ಸರ್ವಜ್ಞ ವಿಜಯನಾರಸಿಂಹಪುರವೆಂಬ ಅಗ್ರಹಾರವನ್ನಾಗಿ ಮಾಡಿ ದಾನ ನೀಡಿದ ಉಲ್ಲೇಖವಿದೆ. ಶಾಸನಗಳ ಕಾಲಕ್ಕೆ ಈ ಎರಡೂ ದೇವಾಲಯಗಳು ರಚನೆಗೊಂಡಿದ್ದವು ಎಂದು ನಿರ್ಧರಿಸಬಹುದು.

೮೦ರ ದಶಕದ ಮೂಲೆ ಶಂಕರೇಶ್ವರ ದೇವಾಲಯದ ಪಾರ್ಶ್ವನೋಟ
ವಿಶೇಷ ಮಾಹಿತಿ ಲಕ್ಷಣಗಳು : ದೇವಾಲಯದ ಜಗತಿ ಹಾಗೂ ಪೀಠದ ಆರಂಭಿಕಸ್ತರಗಳು ಹೂತು ಹೋಗಿದ್ದು, ಹತ್ತಾರು ವರ್ಷಗಳ ಹಿಂದೆ ಸುತ್ತ ತುಂಬಿದ್ದ ಮಣ್ಣನ್ನು ತೆಗೆದಿದ್ದರಿಂದ ಜಗತಿ, ಪೀಠ ರಚನೆಗಳು ನಿಚ್ಚಳವಾಗಿ ಕಾಣತೊಡಗಿದೆ. ಆದರೆ ದೇವಾಲಯದ ಅಂತರಾಳ ಹಾಗೂ ಮಂಟಪದ ಮೇಲಿನ ಕೈಪಿಡಿ ಗೋಡೆಗೆ ಇತ್ತೀಚಿನ ಸಿಮೆಂಟ್‌ನಲ್ಲಿ ತಯಾರಿಸಿದ ಅಲಂಕರಣವನ್ನು ಜೋಡಿಸಿ ಮೂಲದೇವಸ್ಥಾನದ ಸ್ವರೂಪ, ಶೈಲಿಯನ್ನು ಅಂದಗೆಡಿಸಿದ್ದಾರೆ.
ದೇವಾಲಯದ ತಲಚ್ಛಂದ ಚತುರಶ್ರಾಕಾರವುಳ್ಳದ್ದು ಹಾಗೂ ಚತುರ್ಭೂಮಿ ರಚನೆ. ದೇವಾಲಯದ ವೈಶಿಷ್ಟ್ಯತೆ ಇರುವುದು ಶಿಖರ ರಚನೆಯಲ್ಲಿ; ಉಳಿದಿದ್ದು ಸಾಂಪ್ರದಾಯಿಕ ರಚನೆ. ಭದ್ರಭಾಗವನ್ನು ಆವರಿಸಿಕೊಂಡ ಪಟ್ಟಿಕೆ ಶಿಖರ ಭಾಗದಲ್ಲಿ ಅಲಂಕಾರವಿಲ್ಲದೆ ಕಿರಿದಾಗುತ್ತಾ ಮೇಲಕ್ಕೆ ಸಾಗುತ್ತದೆ. ಇದನ್ನು ಸಮರಾಂಗಣ ಸೂತ್ರಧಾರ ಗ್ರಂಥಕಾರನು ‘ಪಲ್ಲವಿಕಾ’ ಎಂದು ಗುರುತಿಸುತ್ತಾನೆ. ಕರ್ಣ ಹಾಗೂ ಭದ್ರ ಭಾಗದ ನಡುವೆ ಪ್ರತಿರಥ ರಚನೆ ಇದ್ದು ಕಿರುಶೃಂಗಗಳ ಮೂರು ಸಾಲು ಕರ್ಣ ಹಾಗೂ ಪ್ರತಿರಥ ಭಾಗದಲ್ಲಿ ಕಿರಿದಾಗುತ್ತಾ ಮೇಲೇರುತ್ತವೆ. ಇದನ್ನು ಪ್ರಾಸಾದ ಮಂಡನ ಗ್ರಂಥಕಾರನು “ಭೂಮಿಕೋಪರಿ ಭೂಮಿಶ್ಚ ಹ್ರಸ್ವ ಹ್ರಸ್ವನವಾಂತಕಂ“ ಎಂದು ಗುರುತಿಸುತ್ತಾನೆ. ಇದರ ಪ್ರಕಾರ ಒಂಬತ್ತರವರೆಗೆ ಭೂಮಿ ರಚನೆಗೆ ಅವಕಾಶವಿದೆ. ಈ ದೇವಾಲಯ ಚತುರ್ಭೂಮಿ ರಚನೆ.
ವಿಸ್ತೃತ ವಿವರಣೆ : ಹೊಯ್ಸಳರ ಕಾಲದಲ್ಲಿ ಗ್ರಾಮಗಳಲ್ಲಿ ದೇವಾಲಯಗಳನ್ನು ರಚಿಸುವಾಗ ನಿರ್ದಿಷ್ಟ ಕ್ರಮವನ್ನು ಅನುಸರಿಸುತ್ತಿದ್ದರು. ಊರ ಮಧ್ಯದಲ್ಲಿ ವಿಷ್ಣು ದೇವಾಲಯವನ್ನೂ ಈಶಾನ್ಯ ದಿಕ್ಕಿನಲ್ಲಿ ಶಿವನನ್ನು ಸ್ಥಾಪಿಸುತ್ತಿದ್ದರು. ಇದನ್ನು “ಐಶಾನ್ಯಾಂದಿಶಿ ಪಂಚವದನಾಃ …. ಶ್ರೀ ಕೇಶವೋಮಧ್ಯತಃ“ ಎಂದು ಶಾಸನವು ಗುರುತಿಸಿರುವುದನ್ನು ಕಾಣಬಹುದು. ಈ ರೀತಿ ರಚನೆಗೊಂಡ ದೇವಾಲಯಗಳಲ್ಲಿನ ಶಿವನ ದೇವಾಲಯದ ‌ಪ್ರಮುಖ ದ್ವಾರ ಸಾಮಾನ್ಯವಾಗಿ ದಕ್ಷಿಣ ದಿಕ್ಕಿನಲ್ಲಿರುತ್ತದೆ. ಈ ದೇವಾಲಯದ ದ್ವಾರವೂ ದಕ್ಷಿಣ ದಿಕ್ಕಿನಲ್ಲಿದೆ. ಈಶಾನ್ಯ ಮೂಲೆಯಲ್ಲಿರುವುದರಿಂದ ಮೂಲೆಶಂಕೇಶ್ವರ ಎಂಬ ಹೆಸರು ಬಂದಿರಬಹುದು. ಊರ್ಧ್ವಕ್ರಮದಲ್ಲಿ ಜಗತಿ, ಪೀಠ, ಜಂಘಾ, ಛಾದ್ಯ ಶಿಖರ, ವೇದಿ, ಘಂಟಾ, ಕಲಶಗಳಿವೆ. ತಿರ್ಯಕ್ರಮದಲ್ಲಿ ಗರ್ಭಗೃಹ, ಅಂತರಾಳ, ಮಂಟಪ ಹಾಗೂ ದಕ್ಷಿಣ ದಿಕ್ಕಿನಲ್ಲಿ ಮುಖ ಮಂಟಪವಿದೆ.
ಜಗತಿ : ಜಗತಿಯು ಸುಮಾರು ಮೂಡು ಅಡಿ ಎತ್ತರವುಳ್ಳದ್ದು. ಇದರ ಆಕಾರ ದೇವಾಲಯದ ತಲಚ್ಛಂದವನ್ನು ಅನುಸರಿಸಿದೆ. ಪದ್ಮಪತ್ರ, ಕಂಠ, (ಪಟ್ಟಿಕೆ) ಹಾಗೂ ವೇದಿಕೆಯಂತಹ ಸ್ತರಗಳಿವೆ. ಈ ಸ್ತರಗಳ ಮಧ್ಯೆ ಛೇದವೆಂಬ ಜೋಡಣೆ ಸ್ತರವನ್ನು ಕಾಣಬಹುದು.
ಪೀಠ : ಪೀಠವು ಸಾಧಾರಣ ರಚನೆ; ಖುರಕ, ಪದ್ಮಪತ್ರ ಕರ್ಣಿಕಾ, ಪದ್ಮಪತ್ರ (ಕುಂಭ?), ವೃತ್ತ ಕುಮುದ ಹಾಗೂ ಕಪೋತ ರೀತಿಯ ವೇದಿಕೆ ಇದೆ. ಈ ಸ್ತರಗಳ ಮಧ್ಯೆ ಜೋಡಣೆ ಸ್ತರಗಳನ್ನೂ ಕಾಣಬಹುದು. ಪೀಠದ ಕೆಳಗೆ ಭಿಟ್ ಸ್ತರವಿದೆ.
ಜಂಘಾ : ಜಂಘಾ ಭಾಗದಲ್ಲಿ ಅಲಂಕರಣವಿಲ್ಲ. ಬೋಳುತನ ಪರಿಹರಿಸಲು ಸ್ತಂಭದಂತೆ ಕಂಡರಣೆ. ಕರ್ಣ ಹಾಗೂ ಭದ್ರಗಳ ನಡುವೆ ಸ್ತಂಭ ಕುಂಭ ಅಥವ ಸ್ತಂಭ ಪಂಜರ ರಚನೆಗಳಿವೆ.
ಛಾದ್ಯ : ಛಾದ್ಯದ ಮುಂಚಾಚು ಹೆಚ್ಚು ಬಾಗದೆ ಸರಳವಗಿದೆ.
ಶಿಖರ: ಶಿಕರವು ನಾಲ್ಕು ಭೂಮಿಯುಳ್ಳದ್ದು. ಎರಡು ಭದ್ರಗಳ ನಡುವೆ ಪ್ರತಿರಥ ಕರ್ಣ – ಪ್ರತಿರಥಗಳ ಭಾಗದಲ್ಲಿ ಮೂರು ಸಾಲು ಕಿರುಶೃಂಗಗಳು (ಪ್ರತ್ಯಂಗ) ಕಿರಿದಾಗುತ್ತಾ ಮೇಲೇರುತ್ತವೆ. ಭದ್ರಭಾಗದಲ್ಲಿರುವ ಪಟ್ಟಿಕೆ ಗಮನಾರ್ಹವಾದದ್ದು. ಈ ಪಟ್ಟಿಕೆ, ಆಮಲಸಾರದಂತಹ ಘಂಟಾ ರಚನೆ, ಕಿರುಶೃಂಗಗಳ ಮಾಲಿಕೆ ಇವೇ ಭೂಮಿಜ ಶೈಲಿಯನ್ನು ನಿರ್ಧರಿಸುವ ಅಂಶಗಳು. ಕಿರುಶೃಂಗಗಳ ಜೋಡಣೆ ಅಂತರಾಳ ಹಾಗೂ ಮಂಟಪದ ಕೈಪಿಡಿ ಗೋಡೆಯ ಭಾಗಕ್ಕೂ ವಿಸ್ತರಿಸಲಾಗಿದೆ. ಕಿರುಶೃಂಗಗಳಲ್ಲಿಯೂ ಛಾದ್ಯ, ಶಿಖರ, ವೇದಿ, ಘಂಟಾ, ಕಲಶ ರಚನೆಗಳನ್ನು ಕಾಣಬಹುದು. ಶಿಖರದ ನಂತರ ವೇದಿಕಾ ರಚನೆ ಇದೆ.
ಘಂಟಾ ಕಲಶ : ಆಮಲಸಾರದಂತಹ ಘಂಟಾ ರಚನೆಯ ಆಕಾರವೂ ತಲಚ್ಛಂದವನ್ನು ಅನುಸರಿಸಿದೆ. ಘಂಟಾ ರಚನೆಯ ಸ್ವರೂಪವೂ ವಿಶಿಷ್ಟವಾದದ್ದು. ಮಧ್ಯೆ ಸುತ್ತಲೂ ವಿಸ್ತರಿಸಿದ ಪಟ್ಟಿಕೆ ಇದೆ. ಘಂಟಾ ರಚನೆಯ ಮೇಲೆ ಕಲಶವನ್ನಿಡಲು ವಿಸ್ತಾರವಾದ ಪದ್ಮಕಾರದ ಪೀಠವಿದೆ. ಇದು ಆಮಲಸಾರದ ಮೇಲಿನ ಖಾಪುರಿಗೆ ಸಮನಾದುದು. ಮೇಲ್ಗಡೆ ಪ್ರಾಚೀನ ಶಿಲಾ ಕಲಶವಿದೆ (ಈಗ ಕಾಣೆಯಾಗಿದೆ).
ತಿರ್ಯಕ್ರಮ: ದೇವಾಲಯದ ಗರ್ಭಗೃಹ, ಅಂತರಾಳ ಹಾಗೂ ಮಂಪಟಗಳು ಸರಳ ರಚನೆಗಳು, ಮಂಟಪದ ಮಧ್ಯೆ ನಾಲ್ಕು ಪೂರ್ಣಪ್ರಮಾಣದ ಸ್ತಂಭಗಳು ಉಳಿದವು ಭಿತ್ತಿಯೊಡನಿರುವ ಅರೆಗಂಭಗಳು. ದೇವಾಲಯಕ್ಕೆ ದಕ್ಷಿಣ ದಿಕ್ಕಿನಲ್ಲಿ ಪ್ರಮುಖ ದ್ವಾರ. ಈ ದಿಕ್ಕಿನಲ್ಲಿ ಕಕ್ಷಾಸನವುಳ್ಳ ಮುಖಮಂಟಪವಿದೆ. ಪೂರ್ವದಿಕ್ಕಿನ ಭಿತ್ತಿಯ ನಡುವೆ ಒಂದು ರಂಧ್ರವಿದೆ. ಹೊರಭಾಗದಲ್ಲಿ ವೃತ್ತಸ್ಫುಟಿತವು ಮಧ್ಯದಲ್ಲಿ ಈ ರಂಧ್ರವನ್ನೊಳಗೊಂಡಿದೆ. ಮಂಟಪದಲ್ಲಿ ಸಪ್ತಮಾತೃಕೆಯರು, ಗಣಪತಿ, ಷಣ್ಮುಖ, ವೀರಭದ್ರ, ನಂದಿ ಮೊದಲಾದ ವಿಗ್ರಹಗಳಿವೆ.
ದೇವಾಲಯ ವಾಸ್ತು: ಅನುಬಂಧ ೧: ಆಗಮಗಳು ಮತ್ತು ದೇವಾಲಯಗಳ ಪ್ರಾಚೀನತೆ
ವಿದಿಶಾ ನಗರದಲ್ಲಿ ವಾಸುದೇವನ ಆಲಯಕ್ಕೆ ಸಂಬಂಧಿಸಿದ, ಹೆಲಿಯೋಡರಸ್ ಸ್ಥಾಪಿಸಿದ ಗರುಡ ಸ್ತಂಭದ ಉಲ್ಲೇಖ ದೇವಾಲಯದ ಅಸ್ತಿತ್ವವನ್ನು ಗುರುತಿಸುವ ಒಂದು ಮೈಲಿಗಲ್ಲು. ಇದರ ಕಾಲ ಕ್ರಿ.ಪೂ. ಎರಡನೆಯ ಶತಮಾನ.

ಕ್ರಿ.ಪೂ. ಎರಡನೆಯ ಶತಮಾನದ ಕಾಲಕ್ಕೆ ವೃಷ್ಣೀ ವಂಶದ ವಾಸುದೇವ ಕೃಷ್ಣ ದೈವತ್ವಕ್ಕೇರಿ, ದೇವಾಲಯಗಳಲ್ಲಿ ಪ್ರತಿಷ್ಠಾಪಿಸಲ್ಪಟ್ಟ ದೇವತೆಯಾಗಿದ್ದ. ಭಾಗವತ ಸಂಪ್ರದಾಯದಲ್ಲಿ ಮೂರ್ತಿಪೂಜೆಯು ವ್ಯಾಪಕವಾಗಿ ಅಂಗೀಕರಿಸಲ್ಪಟ್ಟಿತ್ತು. ವಾಸುದೇವ ಕೃಷ್ಣನನ್ನು ಪರಿಚಯಿಸಿದ ಮಹಾಭಾರತದ ಕಾಲ ದ್ವಾಪರಯುಗ. ವಿದ್ವಾಂಸರು ಮಹಾಭಾರತದ ಕಾಲವನ್ನು ಕ್ರಿ.ಪೂ. ೨೦೦೦ ರಿಂದ ೧೫೦೦ರವರೆಗೆ ಗುರುತಿಸುತ್ತಾರೆ. ಮಹಾಭಾರತದ ಯುದ್ಧ ನಡೆದದ್ದು ದ್ವಾಪರ ಯುಗದ ಅಂತ್ಯದಲ್ಲಿ. ಮಹಾಭಾರತದ ಕಾಲ ಹಾಗೂ ಮಹಾಭಾರತ ಕಾವ್ಯರಚನೆಯ ಕಾಲ ಇವೆರಡರ ನಡುವೆ ಹಲವು ಶತಮಾನಗಳ ಅಂತರವಿದೆ. ಆದರೆ ಈಗ ಲಭ್ಯವಿರುವ ಕಾವ್ಯವು ಕ್ರಿ.ಪೂ. ಐದನೆಯ ಶತಮಾನದಿಂದ ಕ್ರಿ.ಶ. ಎರಡನೆಯ ಶತಮಾನದವರೆಗೆ ಮಾಹಿತಿಯನ್ನು ಒಳಗೊಂಡಿದೆ ಎಂದು ವಿದ್ವಾಂಸರು ಅಭಿ‌ಪ್ರಾಯ ಪಡುತ್ತಾರೆ.
ಮಹಾಭಾರತದಲ್ಲಿ ಪಾಶುಪತರ, ವೈಖಾನಸರ ಮತ್ತು ಪಾಂಚರಾತ್ರಿಗಳ ಉಲ್ಲೇಖಗಳಿವೆ. ಮೋಕ್ಷಧರ್ಮಪರ್ವದಲ್ಲಿ ವೈಖಾನಸರನ್ನು ಒಂದು ಸಮೂಹವಾಗಿ ಗುರುತಿಸುವುದನ್ನು ಕಾಣಬಹುದು (ರಂಗಸ್ವಾಮೀ: ೧೯೮೨ : ೨೨೨೬).
ಋಷೀಣಾಂ ಉಗ್ರತಪಸಾಂ ಧರ್ಮನೈಪುಣ್ಯದರ್ಶಿನಾಃ
ಅನ್ಯೇಚ ಅಪರಿಮೇಯಾಶ್ಚ ಬ್ರಾಹ್ಮಣಾ ವನಮಾಶ್ರಿತಾಃ
ವೈಖಾನಸೋ ವಾಲಖಿಲ್ಯಾಃ ಸೈಕತಾಶ್ಚ ತಥಾಪರೇ
ಆಗಮಗಳ ವರ್ಗೀಕರಣದಲ್ಲಿ, ವೈಷ್ಣವಾಗಮವು ವೈಖಾನಸ ಮತ್ತು ಪಾಂಚರಾತ್ರ ಎಂದು ಎರಡು ಪ್ರಭೇದಗಳನ್ನೊಳಗೊಂಡಿದೆ. ಇವುಗಳಲ್ಲಿ ವೈಖಾನಸವು ಅತಿಪ್ರಾಚೀನವೆಂದು ಪರಿಗಣಿಸಲಾಗಿದೆ. ಇದರ ಪ್ರಾಚೀನತೆಯ ಬಗ್ಗೆ ಮತ್ತಷ್ಟು ಚರ್ಚೆಗೆ ಅವಕಾಶವಿದೆ. ಆಗಮಗಳ ವರ್ಗೀಕರಣವೂ ತದನಂತರದ ಕಾಲದಲ್ಲಿ ರೂಪಿತವಾದದ್ದೆಂದು ತಿಳಿಯಬಹುದು. “ಆಗಮ” ಎಂಬ ಪದವೂ ಆಗಮ-ನಿಗಮಗಳ ವರ್ಗೀಕರಣ ಸಂದರ್ಭದಲ್ಲಿ ಖಚಿತತೆಯನ್ನು ಪಡೆದುಕೊಂಡಿದೆ.
ಆಗಮದ ಪದದ ಬಳಕೆಯೊಂದಿಗೆ, ಈ ಜ್ಞಾನದ ಶಾಖೆಗೆ ತಂತ್ರ ಎಂಬ ಪದವೂ ಹೆಚ್ಚು ರೂಢಿಯಲ್ಲಿತ್ತು. ಸಂಹಿತೆ, ಬ್ರಾಹ್ಮಣ, ಆರಣ್ಯಕ ಉಪನಿಷತ್ತುಗಳನ್ನು ನಿಗಮದ ಅಡಿಯಲ್ಲಿ ಸೂಚಿಸಿದ್ದು ಇದಕ್ಕೆ ಹೊರತಾದ, ನಂತರ ಬಂದ ಸಾಹಿತ್ಯವನ್ನು ಆಗಮವೆನ್ನಲಾಗಿದೆ. ಉಪನಿಷತ್ತುಗಳು ನಿಗಮದಡಿಯಲ್ಲಿ ಸೇರಿದ್ದರೂ ವೇದಾಂತವೆಂದು ಹೆಸರಿಸಲ್ಪಟ್ಟಿದ್ದು ನಿಗಮ- ಆಗಮಗಳ ಸಾಹಿತ್ಯಕ್ಕೆ ನಡುವಣ ಕೊಂಡಿಯಂತಿದೆ. ಆಗಮ ಪದದ ವಿವರಣೆ ಇಂತಿದೆ. (ಆಸೂರೀ:೧೯೭೫:೨).
ಆಗತಂ ಶಿವಕ್ತ್ರೇಭ್ಯೋ ಗತಂ ಜೈವ ಗಿರಿಜಾನನೇ
ಮತಂ ಚ ವಾಸುದೇವಸ್ಯ ತಸ್ಮಾತ್ ಆಗಮಮುಚ್ಯತೇ
ಈ ಶ್ಲೋಕವು ಅಲ್ಪ ಸ್ವಲ್ಪ ವ್ಯತ್ಯಾಸದೊಡನೆ ಹಲವೆಡೆ ಪ್ರಸ್ತಾಪಗೊಂಡಿದೆ. ಈ ಸಾಲುಗಳು ವಸ್ತನಿಷ್ಟ ವಿವರಣೆಯನ್ನು ಒಳಗೊಂಡಿಲ್ಲ ಎಂದು ಗಮನಿಸಬಹುದು. ಇದು ಶಿವಪರವಾದ ಹೇಳಿಕೆಯಾಗಿದೆ. ಆದರೆ ವಾಸುದೇವ ಕೃಷ್ಣನನ್ನೂ ತನ್ನ ತೆಕ್ಕೆಯಲ್ಲಿ ತೆಗೆದುಕೊಂಡಿದೆ. ಶೈವಾಗಮಗಳು ವೈಷ್ಣದೇವತೆಗಳನ್ನು ಉಪೇಕ್ಷಿಸಿಲ್ಲವೆಂದು ಗಮನಿಸಬಹುದು. ಶೈವಾಗಮಗಳು ಆರಂಭವಾದಾಗ ಆಗಮಗಳ ವರ್ಗೀಕರಣಕ್ಕೆ ಚಾಲನೆ ದೊರೆತಿದ್ದು, ಈ ಶ್ಲೋಕದ ಮೂಲಕ ಶೈವಾಗಮಗಳ ಮನೋಧರ್ಮ ಪ್ರಕಟಗೊಂಡಿತು ಎನ್ನಬಹುದು. ಮಹಾಭಾರತದ ಕಾಲಕ್ಕೆ ಅಥವಾ ಈ ಕಾವ್ಯರಚನೆಯ ಕಾಲಕ್ಕೆ ವೈಖಾನಸರೆಂಬ ಗುಂಪು ಅರಣ್ಯಗಳಲ್ಲಿ ವಾಸಿಸುತ್ತಿದ್ದರೆಂದು ದೃಢಪಟ್ಟಿದೆ. ಮನುಸ್ಮೃತಿಯ ಭೋಧಾಯನಭಾಷ್ಯದಲ್ಲಿ ವೈಖಾನಸರನ್ನು ಹೆಸರಿಸಲಾಗಿದ್ದು “ವೈಖಾನಸೋ ವಾನಪ್ರಸ್ತ ಏವ“ ಎಂಬ ಉಲ್ಲೇಖವಿದೆ.
ವೈದಿಕ ಧರ್ಮವನ್ನು ಆಚರಿಸುತ್ತಿದ್ದವರಲ್ಲಿ ಕೆಲವು ದ್ವಿಜರು ಗೃಹಸ್ಥಾಶ್ರಮದ ನಂತರ ವಾನಪ್ರಸ್ತಾಶ್ರಮದಲ್ಲಿ ಅರಣ್ಯಗಳಲ್ಲಿ ವಾಸಿಸುತ್ತಿದ್ದರು. ಈ ರೀತಿ ಜೀವಿಸುತ್ತಿದ್ದವರಲ್ಲಿ ವೈಖಾನಸರೂ ಒಂದು ಗುಂಪು; ಇವರೊಂದಿಗೆ ವಾಲಖಿಲ್ಯರು, ಸೈಕತರೂ ಇತರ ಗುಂಪುಗಳು. ಈ ಗುಂಪು ಅಥವಾ ಪಂಗಡಗಳ ಬಗ್ಗೆ ಹೆಚ್ಚು ತಿಳಿದಿಲ್ಲ. ಯಜ್ಞಯಾಗಾದಿಗಳನ್ನು ಆಚರಿಸುತ್ತಿದ್ದ ವೈಖಾನಸರು, ವಯೋಧರ್ಮಕ್ಕೆ ಅನುಸಾರವಾಗಿ ಹೆಚ್ಚು ನಿಶ್ಶಕ್ತರಾದಾಗ, ಯಜ್ಞಯಾಗಾದಿಗಳಿಗೆ ಪರ್ಯಾಯವಾಗಿ ಧ್ಯಾನ, ಜಪತಪಾದಿಗಳನ್ನು ಬೆಳೆಸಿದರು. ಇದು ಮಾನಸ ಪೂಜೆ ಎನ್ನಿಸಿತು. “ವೈಖಾನಸ ಪದದ ಉತ್ಪತ್ತಿಯನ್ನು ಗಮನಿಸಬೇಕು.
“ಮನಸಃ ಖನನಾತ್ ವಿಖನಾ ಇತಿ ಪ್ರೋಕ್ತೋ ತಸ್ಯಸುತಃ ವೈಖಾನಸಃ”
ಮಾನಸಿಕ ಪೂಜೆಯನ್ನು ಆರಂಭಿಸಿದ ಪಂಗಡವನ್ನು ವೈಖಾನಸರೆಂದು ಗುರುತಿಸಿರಲು ಸಾಧ್ಯವಿದೆ. ಮನಸ್ಸಿನ ಖನನವೆಂದಲ್ಲಿ, ಮನದೊಳಗಿನ ಚಿಂತನೆ, ಶೋಧಗಳನ್ನು ಕುರಿತದ್ದು. ಇದು ಧ್ಯಾನವೇ.ಇದೆ ಮಾನಸಪೂಜೆ. ಈ ಹಾದಿ ಅಷ್ಟೇನೂ ಸುಲಭವಲ್ಲ. “ಧ್ಯಾನಂ ನಿರ್ವಿಷಯ ಮನಃ“– ಇದು ಸಾಮಾನ್ಯನಿಗೆ ಸುಲಭ ಸಾಧ್ಯವಲ್ಲ. ಧ್ಯಾನಕ್ಕೆ ಅವಲಂಬನೆಬೇಕು. ವಿಷ್ಣು ಸಂಹಿತೆಯ ಕೆಳಗಿನ ಶ್ಲೋಕಗಳು ಧ್ಯಾನದ ಅವಲಂಬನೆಗೆ ಪ್ರತಿಮಾ ರೂಪವನ್ನು ಬೇಡುತ್ತದೆ. (ಗಣಪತಿ ಶಾಸ್ತ್ರ ೧೯೯೧:೨೩೬)
ನಿರಾಕರೇ ತು ಯಾ ಭಕ್ತ್ಯಾ ಪೂಜೇಷ್ಟಾ ಧ್ಯಾನಮೇವ ವಾ
ರಮಣೀಯಮಿವಾ ಭಾತಿ ತದನರ್ಥಸ್ಯ ಕಾರಣಂ
ಸ್ಥೂಲಭಾವ ಪ್ರಸಂಗೀನಿ ಜನ್ಮನಾಸ್ಯ ಇಂದ್ರಿಯಾಣಿ ಹಿ
ನ ಚ ರೂಪಂ ವಿನಾ ದೇವೋ ಧ್ಯಾತುಂ ಕೇನಾಪಿ ಶಕ್ಯತೇ
ತಸ್ಮಾತ್ ವಿದ್ವಾನ್ ಉಪಾಸೀತ ಬುದ್ಧ್ಯಾ ಸಾಕಾರಮೇವ ತಂ
ಯಜ್ಞಯಾಗಾದಿಗಳೊಂದಿಗೆ ವೈಖಾನಸರು ಮಾನಸ ಪೂಜೆಯನ್ನು ಅಳವಡಿಸಿಕೊಂಡರು. ಮಾನಸಪೂಜೆಗೆ ಅವಲಂಬನೆಗಾಗಿ ರೂಪವನ್ನು ಕಲ್ಪಿಸಿಕೊಂಡರು. ವೈಖಾನಸರು ಮೂರು ರೀತಿಯ ಪೂಜೆಯನ್ನು ಅಂಗೀಕರಿಸಿರುವುದನ್ನು ವೈಖಾನಗ್ರಂಥಗಳು ಗುರುತಿಸಿವೆ.
ಉಪಾಯಸ್ತ್ರಿವಿಧಃ ಪ್ರೋಕ್ತೋ ಪೂಜಯಾ ಶೃಣುತ ದ್ವಿಜಃ
ಮಾನಸೀ ಹೋಮಪೂಜಾ ಚ ಬೇರಪೂಜೇತಿ ಸಾ ತ್ರಿಧಾಃ
ವಿಷ್ಣು ಸಂಹಿತೆ ವೈಖಾನಸರ ಸ್ಪಷ್ಟ ಚಿತ್ರಣವನ್ನು ನೀಡಿದೆ (ಗಣಪತಿಶಾಸ್ತ್ರಿ ೧೯೯೧:೨೩೯)
ಸ್ಥಂಡಿಲಾಜಿನಶಾಯೀ ಚ ಧ್ಯಾಯನ್ ವೈಖಾನಸಃ ಸದಾ
ವನ್ಯವೃತ್ತಿ ತ್ರಿಸಂಧ್ಯಾರ್ಚೀ ಜಪ ಹೋಮ ಪರಾಯಣಃ
ವನಗಳಲ್ಲಿ ವಾಸಿಸುತ್ತಿದ್ದ ವೈಖಾನಸರು, ಕೃಷ್ಣಾಜಿನದ ಮೇಲೆ ಮಲಗಿ, ತ್ರಿಸಂಧ್ಯಾರ್ಚನೆ, ಜಪ, ಹೋಮಾದಿಗಳನ್ನು ನಿರಂತರವಾಗಿ ಕೈಗೊಳ್ಳುತ್ತಿದ್ದರು. ವಿಷ್ಣುಧರ್ಮೋತ್ತರ ಪುರಾಣವು ಅರಣ್ಯಗಳಲ್ಲಿ ಪ್ರತಿಷ್ಠಾಪಿಸಲ್ಪಟ್ಟ ದೇವತಾ ಮೂರ್ತಿಗಳ ಬಗ್ಗೆ ಪ್ರಸ್ತಾಪಿಸಿದೆ.
ಪ್ರತ್ಯಕ್ಷೇಣಾಪಿ ದೃಶ್ಯಂತೇ ತ್ರೇತಾ ದ್ವಾಪರಯೋರ್ಜನಾಃ
ದೇವಾನಾಂ ಪ್ರತಿಮಾಃ ಕೃತ್ವಾ ಪೂಜಯನ್ತಿ ಯಥಾ ವಿಧಿ
ಗೃಹೇ ಪ್ರತಿಷ್ಠಾ ತತ್ರಾಪಿ ತ್ರೇತಾಯಾಂ ತಂ ಪ್ರವರ್ತಿತಾಃ
ದ್ವಾಪರೇ ಚಾಪಿ ಅರಣ್ಯೇಷು ಋಷಿಭಿಃ ಕೃತಾ
ತ್ರೇತಾ ಮತ್ತು ದ್ವಾಪರಯುಗಗಳಲ್ಲಿ ದೇವತೆಗಳ ಪ್ರತ್ಯಕ್ಷ ದರ್ಶನಕ್ಕೆ ಅವಕಾಶವಿತ್ತು. ದೇವತೆಗಳ ಪ್ರತಿಮೆಗಳಿಗೂ ಪೂಜೆ ಸಲ್ಲುತ್ತತ್ತು. ತ್ರೇತಾಯುಗದಲ್ಲಿ ಮನೆಗಳಲ್ಲಿ ದೇವತೆಗಳ ವಿಗ್ರಹಗಳನ್ನು ಸ್ಥಾಪಿಸಿ ಪೂಜೆಗೈಯುತ್ತಿದ್ದರು. ದ್ವಾಪರಯುಗದಲ್ಲಿ ಅರಣ್ಯಗಳಲ್ಲಿ ಪ್ರತಿಷ್ಠಾಪನೆಗೊಂಡು ಪೂಜೆ ಕೈಂಕರ್ಯಗಳು ಆರಂಭವಾದವು. ಇದನ್ನು ದೇವತಾಯತನ ದಡಿಯಲ್ಲಿ ಗುರುತಿಸಲಾಗಿದೆ. ಅರಣ್ಯಗಳಲ್ಲಿ ಪ್ರತಿಷ್ಠೆ ಎಂದಲ್ಲಿ ಆ ವಿಗ್ರಹಗಳಿಗೆ ಆಶ್ರಯಬೇಕಷ್ಟೆ. ಈ ಆಶ್ರಯದ ತಾಣಗಳೇ ದೇವಾಲಯಗಳು. ಆದರೆ ಅಂದಿನ ದೇವಾಲಯದ ಸ್ವರೂಪ ವ್ಯಕ್ತವಾಗದು. ಮಹಾಭಾರತದ ಆದಿಪರ್ವವನ್ನು ಗಮನಿಸಿ; ದುಶ್ಯಂತ ಬೇಟೆಗೆ ಹೊರಟವನು ಒಂಟಿಯಾಗಿ ಕಣ್ವರ ಆಶ್ರಮದೆಡೆಗೆ ಸಾಗುತ್ತಾನೆ. ಆಗ ಹಾದಿಯಲ್ಲಿ ಅರಣ್ಯದಲ್ಲಿ ದ್ವಿಜರಿಂದ ಪೂಜಿಸಲ್ಪಡುತ್ತಿದ್ದ ದೇವಾಲಯಗಳನ್ನು ಕಾಣುತ್ತಾನೆ (ಬಾಬಣಿಪೈ : ೧೯೬೧ : ೬೫೮).
ದೇವತಾಯತನಾನಾಂ ಚ ಪ್ರೇಕ್ಷ್ಯ ಪೂಜಾಂ ಕೃತಾಂ ದ್ವಿಜೈಃ
ಬ್ರಹ್ಮ ಲೋಕಸ್ಥಮಾತ್ಮಾನಂ ನಮೇನೇ ನೃಪಸತ್ತಮಃ
ಕಲಿಯುಗದಲ್ಲಿ ನದೀ ತೀರಗಳಲ್ಲಿ, ವನಗಳಲ್ಲಿ, ಉಪವನಗಳಲ್ಲಿ, ಸರೋವರಗಳಲ್ಲಿ ಬೆಟ್ಟದ ಶಿಖರಗಳಲ್ಲಿ, ತಪ್ಪಲಿನಲ್ಲಿ, ರಮ್ಯವಾದ ಪ್ರದೇಶಗಳಲ್ಲಿ ಗುಹೆಗಳಲ್ಲಿ ಪ್ರತಿಷ್ಠಾಪನಾದಿ ಕಾರ್ಯಗಳನ್ನು ಕೈಗೊಳ್ಳಬಹುದಾಗಿತ್ತು. ಇದನ್ನು ವಿಷ್ಣುಧರ್ಮೋತ್ತರ ಪುರಾಣವು “ಪ್ರತಿಷ್ಠಾತು ಕಲೌಯುಗೇ“ ಎಂದು ಗುರುತಿಸುತ್ತದೆ.
ವೈಖಾನಸರು ಹೋಮ, ಧ್ಯಾನ, ಬೇರಪೂಜೆಗಳನ್ನು ವೈದಿಕ ಮೂಲದ ಆಚರಣೆಗಳೊಂದಿಗೆ ಕಟ್ಟುನಿಟ್ಟಾಗಿ ಪಾಲಿಸಿದರು. ವೈದಿಕ ಮಂತ್ರಗಳನ್ನೇ ಬಳಸಿದರು. ವೈಖಾನಸರ ಅಸ್ತಿತ್ವ ಪ್ರಾಚೀನ ವೆನಿಸಿದರೂ, ಲಭ್ಯವಿರುವ ವೈಖಾನಸ ಗ್ರಂಥಗಳು ಅಷ್ಟು ಪ್ರಾಚೀನವಲ್ಲ. ಆದರೂ ಕೆಲವು ವೈಶಿಷ್ಟ್ಯಗಳನ್ನು ಗಮನಿಸಬಹುದು.
ವೈಖಾನಸರ ಗ್ರಂಥಗಳಲ್ಲಿ ಜ್ಞಾನ, ಯೋಗ, ಕ್ರಿಯಾ, ಚರ್ಯಾಪಾದಗಳಿಲ್ಲ. ಜ್ಞಾನಪಾದವು ತಾತ್ತ್ವಿಕ ಭಾಗವೆನಿಸಿದ್ದು, ವೈಖಾನಸರು ವೈದಿಕ ಮೌಲ್ಯಗಳನ್ನೇ ಅನುಸರಿಸಿದ್ದರಿಂದ ಪ್ರತ್ಯೇಕ ತಾತ್ತ್ವಿಕ ಪ್ರತಪಾದನೆಗೆ ಮಹತ್ವ ನೀಡಲಿಲ್ಲ. ಯೋಗಪಾದದಲ್ಲಿ ಇನ್ನಿತರ ಆಗಮಗ್ರಂಥಗಳು ಹೆಚ್ಚಾಗಿ ಅಷ್ಟಾಂಗ ಯೋಗವನ್ನು ಅನುಸರಿಸಿವೆ. ವೈಖಾನಸರ ಕ್ರಿಯಾಧಿಕಾರ ಗ್ರಂಥವು ಪ್ರಾಣಾಯಾಮದೊಂದಿಗೆ ಮಾನಸಪೂಜೆಯನ್ನು ಪ್ರಸ್ತಾಪಿಸಿದೆ.
ವೈಖಾನಸ ವಿಧಿಗಳು ಸರಳ ಹಾಗೂ ನೇರವಾದದ್ದು. ಮಹಾಭಾರತದಲ್ಲಿ ಧ್ಯಾನ, ಯೋಗಗಳ ಪ್ರಸ್ತಾಪವಿದೆ. ಇದು ಪತಂಜಲಿಯ ಅಷ್ಟಾಂಗ ಯೋಗಕ್ಕಿಂತ ಪ್ರಾಚೀನವಾದದ್ದು. ಖಿಲಾಧಿಕಾರ ಗ್ರಂಥದಲ್ಲಿ ಬೇರ ಪೂಜೆಯು ಕೆಳಕಂಡಂತಿದೆ.
ಕೃತ್ವಾ ಯತ್ ಪ್ರತಿಮಾಂ ವಿಷ್ಣೋಃ ಯಥಾ ಲಕ್ಷಣಮಾದರಾತ್
ಸಂಸ್ಥಾಪ್ಯತಾಂ ತು ವಿಧಿನಾ ದೇವಾಗಾರೇ ಅಥ ವೇಶ್ಮನಿ
ನಿತ್ಯಮಾರಾಧನಂ ಭಕ್ತ್ಯಾ ಸಾ ಪೂಜಾ ಬೇರಪೂಜನಂ
ವೈಖಾನಸರು ವಿಷ್ಣವನ್ನು ಪರಮದೈವವೆಂದು ಸ್ವೀಕರಿಸಿದ್ದಾರೆ. “ವಿಷ್ಣಾತೇರ್ವಿಷತೇ ವಿಷ್ಣುಃ“ ಎಲ್ಲಡೆ ವ್ಯಾಪಿಸಿರುವವನು. ವಿಷ್ಣು. ವೈಖ್ಯಾನಸರಿಗೆ ವಿಷ್ಣುವನ್ನು ಬಿಟ್ಟರೆ ಅನ್ಯ ದೇವರಿಲ್ಲ. ವಿಷ್ಣುವೇ ಪರಮ ಪದ. ವೈದಿಕ ಪರಂಪರೆಯ ಪ್ರಭಾವ ಸ್ಪಷ್ಟವಾಗಿ ಇಳಿದು ಬಂದಿದೆ. ಆದ್ದರಿಂದ ಬೇರ ಪೂಜೆಯಲ್ಲಿಯೂ ವಿಷ್ಣು ಆರಾಧ್ಯ ದೈವ ಎನಿಸಿದ. ಇಂದಿಗೂ ಈ ಪರಂಪರೆ ಮುಂದುವರೆದಿದೆ ಎಂದು ಗಮನಿಸಬಹುದು.
ಮಹಾಭಾರತದ ಮೋಕ್ಷಧರ್ಮಪರ್ವದಲ್ಲಿ ಪಾಂಚರಾತ್ರ ಮತ್ತು ಪಾಶುಪತರ ಉಲ್ಲೇಖವಿದೆ. ಇವು ವೈಖಾನಸರ ನಂತರ ಬೆಳಕಿಗೆ ಬಂದ ಆಗಮ ಸಂಪ್ರದಾಯಗಳು. ಇವು ವೈಷ್ಣವ ಮತ್ತು ಶೈವ ಸಂಪ್ರದಾಯಗಳೆನಿಸಿದ್ದು ಪ್ರತ್ಯೇಕ ಶಾಸ್ತ್ರ ಸಂದೋಹಗಳನ್ನು ಕಟ್ಟಿಕೊಂಡು ಬೆಳೆದವು.“ವಾಸುದೇವ ಅರ್ಜುನಾಭ್ಯಾಂವುನ್“ ಎಂಬ ಸೂತ್ರವನ್ನಾಧರಿಸಿ ಪಾಂಚರಾತ್ರವು ಕ್ರಿ.ಪೂ. ನಾಲ್ಕನೆ ಶತಮಾನಕ್ಕಿಂತ ಪೂರ್ವದ್ದೆಂದು ಅಭಿಪ್ರಾಯವನ್ನು ವಿದ್ವಾಂಸರು ಮಂಡಿಸುತ್ತಾರೆ. ವಾಸುದೇವ ಕೃಷ್ಣನನ್ನು ದೈವತ್ವಕ್ಕೇರಿಸಿ ಆರಾಧ್ಯದೇವತೆಯಾಗಿ ಸ್ವೀಕರಿಸಿದ್ದನ್ನು ಶಾಸನಗಳಲ್ಲಿ ಗುರುತಿಸಲಾಗಿದೆ. ಕ್ರಿ.ಪೂ. ಒಂದನೆಯ ಶತಮಾನಕ್ಕೆ ಸೇರಿದ ಮೋರ್ ಶಾಸನವು ವೃಷ್ಣೀಸಂತತಿಯ ಪಂಚವೀರರಾದ ಸಂಕರ್ಷಣ – ವಾಸುದೇವ – ಪ್ರದ್ಯುಮ್ನ-ಅನಿರುದ್ಧ-ಸಾಂಬರನ್ನು ಗುರುತಿಸಿದೆ. ಪಂಚವೀರರ ಆರಾಧನೆಯೊಂದಿಗೆ ಭಾಗವತ ಸಂಪ್ರದಾಯ ಪ್ರಚಲಿತದಲ್ಲಿತ್ತೆನ್ನಬಹುದು.
ಮಹಾಭಾರತ ಕಾವ್ಯದಲ್ಲಿ ಚತುರ್ವ್ಯೂಹಗಳ ತಾತ್ತ್ವಿಕ ಅಂಶಗಳನ್ನು ಕಾಣಲು ಸಾಧ್ಯ. ಇದನ್ನು ಪಾಂಚರಾತ್ರವು ಆಗಮಗಳ ಬೆಳವಣಿಗೆಯಲ್ಲಿ ಬಳಸಿಕೊಂಡಿತು. ಪಂಚವೀರರಲ್ಲಿ ಸೇರಿದ್ದ ಎಂಬ ಸಂಪೂರ್ಣವಾಗಿ ನಿರ್ಲ್ಲಕ್ಷಿಸಲ್ಪಟ್ಟ. ಮಹಾಭಾರತದ ಕಾಲದಲ್ಲಿ ಹಾಗೂ ತದನಂತರದ ಕೆಲವು ಶತಕಗಳಲ್ಲಿ ಭಾಗವತ ಸಂಪ್ರದಾಯ ಚಾಲನೆಯಲ್ಲಿತ್ತು. ಭಾಗವತ ಸಂಪ್ರದಾಯಕ್ಕೆ ಗ್ರಾಮೀಣ ಅಥವಾ ಜಾನಪದ ಹಿನ್ನೆಲೆಯನ್ನು ಗುರುತಿಸಲು ಸಾಧ್ಯವಿದೆ.
ಮಹಾಭಾರತದಲ್ಲಿ ಉಲ್ಲೇಖಗೊಂಡ ಚತುರ್ವ್ಯೂಹ ಸೃಷ್ಟಿ ಪಾಂಚರಾತ್ರದ ಆರಂಭಿಕ ಹಂತ ಎನ್ನಬಹುದು. ತದನಂತರ ಬೆಳೆದ ಆಗಮ ಸಂಪ್ರದಾಯ ವಿಭವಾತಾರಗಳನ್ನು, ಚತುರ್ವಿಂಶತಿಮೂರ್ತಿಗಳನ್ನು ಅಳವಡಿಸಿಕೊಂಡಿತು. ಇದು ಎರಡನೆಯ ಹಂತ. ರಾಮಾನುಜರ ಪ್ರಪತ್ತಿಯೊಂದಿಗೆ ಪ್ರಚಾರಗೊಂಡು ಪ್ರಚಲಿತದಲ್ಲಿರುವ ನಡೆ ಮೂರನೆಯ ಹಂತ. ಮಧ್ವಾಚಾರ್ಯರ ವೈಷ್ಣವ ಮತವೂ ಪಾಂಚರಾತ್ರವನ್ನು ಅವಲಂಬಿಸಿದೆ ಎಂದು ಗಮನಿಸಬಹುದು. ಮಹಾಭಾರತದಲ್ಲಿ ಉಲ್ಲೇಖಿಸಲ್ಪಟ್ಟ ಪಾಶುಪತದ ಬಗ್ಗೆಯೂ ಅಧ್ಯಯನ ಮುಂದುವರೆಯಬೇಕಾಗಿದೆ. ಹರಪ್ಪ ಮಹೇಂಜೋದಾರೋ ಉತ್ಖನಗಳಲ್ಲಿ ದೊರೆತ ‘ಪಶುಪತಿ’ ಎನ್ನಲಾದ ಮುದ್ರೆ ಶೈವ ಸಂಪ್ರದಾಯವನ್ನು ಸೂಚಿಸುವುದು ಎನ್ನುವುದು ಹಲವು ವಿದ್ವಾಂಸರ ಅಭಿಮತ. ಆದರೆ ಮುದ್ರೆಯಲ್ಲಿರುವ ಲಿಪಿಯೇ ಕಗ್ಗಂಟು.
ಕ್ರಿ.ಪೂ. ಎರಡನೆಯ ಶತಮಾನಕ್ಕೆ ಸೇರಿದ ಗುಡಿಮಲ್ಲಂನಲ್ಲಿರುವ ಲಿಂಗ, ಅದರಲ್ಲಿರುವ ಪ್ರಾತಿನಿಧಿಕ ಪುರುಷ ರೂಪ ಒಂದು ದಿಕ್ಸೂಚಿ. ಲಿಂಗವು ಹಲವು ದೇವತೆಗಳಿಗೆ ಪ್ರತೀಕವಾಗಿ ಹಲವು ಶತಮಾನಗಳವರೆಗೆ ಮುಂದುವರೆದದ್ದನ್ನು ಕಾಣಬಹುದು. ವೈಖಾನಸರು ಲಿಂಗವನ್ನು ಪ್ರತಿಷ್ಠಾಪಿಸಿ, ಮುಂದುಗಡೆ ವಿಷ್ಣುವಿಗ್ರಹವನ್ನಿಟ್ಟು ಪೂಜಿಸುವುದುಂಟು. ಇದಕ್ಕೆ ವಿಷ್ಣೇಶ್ವರ ಲಿಂಗವೆಂದು ಹೆಸರು. ಇಲ್ಲಿ ಲಿಂಗ ಕೇವಲ ಪ್ರತೀಕವೆನಿಸಿದೆ. ಕರ್ನಾಟಕದ ತ್ರೈಪುರುಷರ ದೇವಾಲಯಗಳಲ್ಲಿ ಬ್ರಹ್ಮ ವಿಷ್ಣು ಮಹೇಶ್ವರರನ್ನು ಮೂರು ಲಿಂಗಗಳಾಗಿ ಸ್ಥಾಪಿಸಿ ಪೂಜಿಸಲಾಗಿದೆ. ಶೈವಾಗಮಗಳ ಬೆಳವಣಿಗೆಯೊಂದಿಗೆ ಲಿಂಗವು ಶೈವ ಸ್ವರೂಪ ಪಡೆಯಿತೇ? ಚರ್ಚೆಗೆ ಅರ್ಹವಾದ ವಿಷಯ. ಶೈವ ಸಂಪ್ರದಾಯದಲ್ಲಿಯೂ ಮೂರು ಹಂತಗಳನ್ನು ಗುರುತಿಸಬಹುದು. ತಮಿಳುನಾಡಿನ ನಾಯನಾರರ ಭಕ್ತಿ ಪರಂಪರೆ ಮೊದಲನೆಯದು. ಕಾಶ್ಮೀರದಿಂದ ವಲಸೆಬಂದು ಆಗಮಗಳನ್ನು ರಚಿಸಿದವರು ಎರಡನೆಯವರು. ಲಾಕುಲೀಶ ಪಾಶುಪತ ಕಾಳಾಮುಖರು ಮೂರನೆಯ ಹಂತ. ಈ ಹಂತಗಳು ಒಂದರೊಡನೆ ಮತ್ತೊಂದು ಬೆರೆತು ಪ್ರಭಾವ ಬೀರಿದೆ. ಬಾದಾಮಿ ಚಾಲ್ಯಕರ ಕಾಲದಲ್ಲಿ ಲಾಕುಲೀಶನ ದೇವಾಲಯಗಳೂ ಶಿಲ್ಪಗಳೂ ದೊರೆತಿವೆ. ತದನಂತರ ಕಾಲದಲ್ಲಿ ಪಾಶುಪತರೂ ಕಾಳಾಮುಖರೂ ಜೀವನದಲ್ಲಿ ನೈಷ್ಠಿಕತೆಯನ್ನು ಬೋಧಿಸಿದ್ದಾರೆ. ಇವರ ಕಾಲದಲ್ಲಿ ದೇವಾಲಯಗಳು ರಚನೆಗೊಂಡಿದ್ದು, ಇವರು ದೇವಾಲಯಗಳಲ್ಲಿ ಹಾಗೂ ಮಠಗಳಲ್ಲಿ ಸ್ಥಾನಪತಿಗಳಾಗಿ ಮುಂದುವರೆದು, ಆಡಳಿತ, ವಿದ್ಯಾಭ್ಯಾಸವನ್ನು ನಿರ್ದೇಶಿಸಿದ್ದಾರೆ. ಸಾಮಾಜಿಕ ಉನ್ನತಿಗಾಗಿ ಶ್ರಮಿಸಿದ್ದಾರೆ. ಇವರ ಯೋಗ, ಧ್ಯಾನಾದಿಗಳಿಗೆ, ಜಪ ಮೌನಾನುಷ್ಠಾನಗಳಿಗೆ ಹೆಚ್ಚು ಒಲವು ತೋರಿದವರು. ಪಾಶುಪತರದಲ್ಲಿ ಶ್ರೌತಿ, ಅಶ್ರೌತಿಗಳೆಂಬ ಎರಡು ವಾಹಿನಿಗಳಿವೆ. ಇವುಗಳ ಮೂಲಕ ಸಾಮಾನ್ಯ ಜನರನ್ನೂ ತಲುಪಲು ಸಾಧ್ಯವಾಹಿತೆನ್ನಬಹುದು. ಕರ್ನಾಟಕದಲ್ಲಿ ರಚನೆಗೊಂಡ ಆಗಮ ಗ್ರಂಥಗಳು ಈವರೆಗೆ ಅಲಭ್ಯ. ಈ ದಿಸೆಯಲ್ಲಿ ವ್ಯಾಪಕವಾದ ಅಧ್ಯಯನ ನಡೆಯಬೇಕು.
ಮಹಾಭಾರತ ಮತ್ತು ವಿಷ್ಣುಧರ್ಮೋತ್ತರ ಪುರಾಣಗಳನ್ನಾಧರಿಸಿ, ದೇವಾಲಯಗಳ ಆರಂಭಕ್ಕೆ ವೈಖಾನಸರು ಕಾರಣರು ಎಂದು ಗುರುತಿಸಲು ಸಾಧ್ಯವಾಗಿದೆ. ಶೈವಾಗಮಗಳೊಂದಿಗೆ ಆಗಮಗಳ ವರ್ಗೀಕರಣ ಸಾಧ್ಯವಾಗಿದ್ದು, ಶೈವಾಗಮಗಳಲ್ಲಿ ಶಿವ ವಿಷ್ಣುವಿನ ಭೇದ ಎಣಿಸದಿರುವುದು ಸ್ಪಷ್ಟವಿದೆ. ಪಾಶುಪತ ಕಾಳಾಮುಖರ ಕಾಲದಲ್ಲಿ ಕರ್ನಾಟಕದಲ್ಲಿ ಯೋಗ ಜಪತಪಾದಿಗಳಿಗೆ ಹೆಚ್ಚು ಒತ್ತು ನೀಡಿದ್ದು ಈ ಬಗ್ಗೆ ಹೆಚ್ಚಿನ ಅಧ್ಯಯನಕ್ಕೆ ಅವಕಾಶ ಕಲ್ಪಿಸಿದೆ.
ದೇವಾಲಯ ವಾಸ್ತು: ಅನುಬಂಧ ೨: ಅಳತೆ ಪದ್ಧತಿ
ಪ್ರಾಚೀನ ಕರ್ನಾಟಕದಲ್ಲಿ ದೇವಾಲಯ ಹಾಗೂ ಪ್ರತಿಮಾ ರಚನೆಗಳಲ್ಲಿ ಯಾವ ಮಾನವನ್ನು ಅನುಸರಿಸುತ್ತಿದ್ದರು ಎನ್ನುವುದು ಈವರೆಗೆ ಹೆಚ್ಚು ಚರ್ಚೆಗೆ ಒಳಗಾಗಿಲ್ಲ. ಅಳತೆಗಳನ್ನು ಕುರಿತು ಹಲವು ವಿವರಗಳು ಪ್ರಾಚೀನ ಗ್ರಂಥಗಳಲ್ಲಿದ್ದರೂ ಖಚಿತವಾಗಿ ನಿರ್ಧರಿಸಲು ಸಾಧ್ಯವಾಗಿಲ್ಲ ಹಾಗೂ ಈವರೆಗೆ ಒಮ್ಮತ ಮೂಡಿ ಬಂದಿಲ್ಲ. ದೇವಾಲಯಗಳಿಗೆ ಹಸ್ತಮಾನವನ್ನು ಪ್ರತಿಮೆಗಳಿಗೆ ತಾಳಮಾನವನ್ನೂ ಬಳಸುವುದು ಗ್ರಂಥಗಳಿಂದ ಸಾಮಾನ್ಯವಾಗಿ ವ್ಯಕ್ತವಾಗಿದೆ. ಹಸ್ತ ಮತ್ತು ತಾಳಮಾನಕ್ಕೆ ಮೂಲಮಾನವೊಂದಿರಬೇಕು. ಇದು ನಿಶ್ಚಿತವಾದ, ಪೂರ್ವನಿರ್ಧಾರಿತವಾದ ಅಳತೆಯಾಗಿರುತ್ತದೆ. ಇದಕ್ಕೆ ಯೂನಿಟ್ (Unit) ಎನ್ನುವುದು ಇಂಗ್ಲಿಷ್‌ನ ಪರ್ಯಾಯ ಪದ. ಈ ಮೂಲಮಾನ ವಾಸ್ತು ಗ್ರಂಥಗಳ ಪ್ರಕಾರ ಅಂಗುಲ. ‘ಅಂಗುಲ’ಕ್ಕೆ ಸಂಸ್ಕೃತದ “ಅಂಗುಲಿ”ಯೇ ಮೂಲ. ಮೂಲಮಾನವನ್ನು ಬೆರಳಿನಿಂದ ಗುರುತಿಸಿದ್ದು ಇತಿಹಾಸ. ಈ ಅಂಗುಲದ ಉದ್ದವನ್ನು ಖಚಿತಪಡಿಸಿಕೊಂಡಲ್ಲಿ ಇದರ ಗುಣಿತದಿಂದ, ಗ್ರಂಥಗಳು ವಿವರಿಸುವ ಕೋಷ್ಠಕಗಳನ್ನಾಧರಿಸಿ ದೇವಾಲಯಗಳ, ಪ್ರತಿಮೆಗಳ ಅಳತೆಯನ್ನು ಪರಿಶೀಲಿಸಬಹುದು.
ಕನ್ನಡದ ಶಾಸನಗಳನ್ನಾಧರಿಸಿ, ಪ್ರಾಚೀನ ಕಾಲದಲ್ಲಿ ದೇವಮಾನ ಮತ್ತು ರಾಜಮಾನ ಎಂಬ ಎರಡು ರೀತಿಯ ಅಳತೆ ಬಳಕೆಯಲ್ಲಿತ್ತು ಎಂದು ಗುರುತಿಸಬಹುದು. ದೇವಮಾನವು ಸರ್ವಕಾಲಿಕವಾದುದು. ರಾಜಮಾನವು ಸಾಂದರ್ಭಿಕವಾದುದು. ದೇವಮಾನವು ನಿಶ್ಚಿತವಾದದು, ಬದಲಾಗದು. ರಾಜಮಾನವು ದೇಶಕಾಲವನ್ನು ಅನುಸರಿಸಿ ನಿರ್ಧರಿಸಲ್ಪಟ್ಟದ್ದು. ಅಂಗುಲವನ್ನು ಗುರುತಿಸುವಾಗ ಮಾನಾಂಗುಲ ಮತ್ತು ಮಾತ್ರಾಂಗುಲ ಎಂದು ಎರಡು ವಿಧ. ಮಾನಾಂಗುಲವೇ ದೇವಮಾನ. ಮಾತ್ರಾಂಗುಲವೇ ರಾಜಮಾನ. ಮಾನಾಂಗುಲಕ್ಕೆ ಸಂಬಂಧಿಸಿದಂತೆ ಮಯಮತದ ಉಲ್ಲೇಖ ಇಂತಿದೆ (ಡಗೆನ್ಸ್ : ೧೯೭೦ : ೫೭).
ಪರಮಾಣುಕ್ರಮಾದ್ ವೃದ್ಧ್ವಂ ಮಾನಾಂಗುಲಮಿತಿ ಸ್ಮೃತಂ
ಭರತನ ನಾಟ್ಯಶಾಸ್ತ್ರ, ಕೌಟಿಲ್ಯನ ಅರ್ಥಶಾಸ್ತ್ರದ ಕಾಲದಿಂದಲೂ ಮಾನಾಂಗುಲ ಅಳತೆ ಬಳಕೆಯಲ್ಲಿದೆ. ಮಾನಾಂಗುಲದ ಅಳಗೆ ಹಾಗೂ ಕೋಷ್ಠಕಗಳು ಎಲ್ಲಾ ಗ್ರಂಥಗಳಲ್ಲಿ ಅಲ್ಪ ಸ್ವಲ್ಪ ವ್ಯತ್ಯಾಸಗಳೊಂದಿಗೆ ಉಲ್ಲೇಖಗೊಂಡಿದೆ. ಇದರ ಪರಿವರ್ತನಾ ಕೋಷ್ಠಕ ಎಂಟರ ಗುಣಿತದ್ದು (ನರಸಿಂಹಶಾಸ್ತ್ರೀ ೧೯೭೭:೨೯)
ಅನುವ್ಯೋsಷ್ಟೌರಜಃ ತಾನ್ಯಷೌಬಾಲ ಉಚ್ಚತೇ
ಬಾಲಾ ಸ್ತ್ವಷ್ಟೌಭವೇಲ್ಲಿಕ್ಷಾ ಯೂಕಾಲಿಕ್ಷಾಷ್ಟಕಂ ಭವೇತ್
ಯುಕಾಸ್ತ್ವಷ್ಟೌಯವೋಜ್ಞೇಯೋ ಯವಾಸ್ತ್ವಷ್ಟೌ ತಥಾಂಗುಲಂ
ಪರಮಾಣುವೇ ಅಣು, ಎಂಟು ಅಣು=ಒಂದು ರಜ, ಎಂಟು ರಜ= ಒಂದು ಬಾಲ, (ಬಾಲಾಗ್ರ ಕೂದಲಿನ ತುದಿ) ಎಂಟು ಬಾಲ = ಒಂದು ಲಿಕ್ಷಾ, ಎಂಟು ಲಿಕ್ಷಾ = ಒಂದು ಯೂಕ, ಎಂಟು ಯೂಕ = ಒಂದು ಯವ, ಎಂಟು ಯವ = ಒಂದು ಉತ್ತಮ ಮಾನಾಂಗುಲ. [ಏಳು ಯವ=ಒಂದು ಮಧ್ಯಮಮಾನಾಂಗುಲ, ಆರು ಯವ= ಒಂದು ಕನಿಷ್ಠಮಾನಾಂಗುಲ]
ಹನ್ನೆರಡು ಅಂಗುಲಕ್ಕೆ ಒಂದು ತಾಲ [ಭಟ್:೧೯೬೭:೫). ಇಪ್ಪತ್ತ ನಾಲ್ಕು ಅಂಗುಲಕ್ಕೆ ಒಂದು ಹಸ್ತ (ನರಸಿಂಹಶಾಸ್ತ್ರೀ: ೧೯೭೭:೨೯).
ರವ್ಯಂಗುಲಮಿದಂ ತಾಲಮಿತಿ ಶಾಸ್ತ್ರಸ್ಯನಿಶ್ಚಯಃ
ಅಂಗುಲಾನಿ ತಥಾಹಸ್ತ ಚತುರ್ವಿಂಶತಿರುಚ್ಯತೇ
೨೪ ಅಂಗುಲದ ಹಸ್ತಕ್ಕೆ ‘ಕಿಷ್ಕು’ ಎಂಬ ಹೆಸರಿದೆ. ೨೫ ಅಂಗುಲದ ಹಸ್ತಕ್ಕೆ “ಪ್ರಜಾಪತಿ” ಹಸ್ತವೆಂದು ಹೆಸರು. ಈ ಹಸ್ತವನ್ನೂ ಗೃಹ, ಆಲಯ ರಚನೆಗಳಲ್ಲಿ ಬಳಸಲು ಅವಕಾಶವಿದೆ.
ಹಸ್ತಮಾನವನ್ನು ದೇವಾಲಯಗಳಲ್ಲಿ ತಾಲಮಾನವನ್ನು ವಿಗ್ರಹಗಳಲ್ಲಿ ಬಳಸಲಾಗುತ್ತದೆ ಎಂದು ಆಗಲೇ ಗುರುತಿಸಿದೆ. ದೇವಮಾನ ಅಥವಾ ಮಾನಾಂಗುಲಕ್ಕೆ ಸಂಬಂಧಿಸಿದಂತೆ ಈಗ ಖಚಿತ ಕೋಷ್ಠಕವಿದೆ. ಆದರೆ ಇನ್ನೂ ಕೆಲವು ಗೊಂದಲಗಳಿಂದ ಮುಕ್ತವಾಗಿಲ್ಲ. ಯವ ಎಂದಲ್ಲಿ ಗೋಧಿ ಅಥವಾ ಬಾರ್ಲಿಕಾಳಿನ ದಪ್ಪ. ಇದನ್ನು ಖಚಿತ ಅಳತೆ ಎನ್ನಲು ಹೇಗೆ ಸಾಧ್ಯ?
ಬೇಲೂರಿನ ಚೆನ್ನಕೇಶವ ದೇವಾಲಯದ ಆಗ್ನೇಯ ದಿಕ್ಕಿನ ಕಕ್ಷಾಸನದ ಹೊರಭಾಗದಲ್ಲಿ ಒಂದು ಅಳತೆ ಪಟ್ಟಿಯ ಕಂಡರಣೆ ಇದೆ (ಪ್ರಭಾಕರ್ : ೧೯೯೬ : ೫೨೦). ಇದರೊಂದಿಗೆ “ದೇವಹಸ್ತದ ಖಂಡೇಯ” ಎಂಬ ಶಾಸನವಿದೆ. ಈ ಅಳತೆಯ ಅತಿ ಚಿಕ್ಕಮಾನವನ್ನು ಅಂಗುಲ ಎಂದು ಡಾ.ಜಗದೀಶ್‌ರವರು ಗುರುತಿಸಿದ್ದು ಅಂಗುಲ ಒಂದಕ್ಕೆ ನಾಲ್ಕು ಸೆಂ.ಮೀ. ಎಂದು ವಿವರಿಸುತ್ತಾರೆ. ದೇವಾಲಯದ ರಚನೆಯ ಕಾಲ ಕ್ರಿ.ಶ. ೧೧೧೬. ದೇವಾಲಯ ರಚನೆ ಪೂರ್ಣಗೊಳ್ಳಲು ಸುಮಾರು ೫೦-೬೫ ವರ್ಷಗಳು ಹಿಡಿದಿರಬಹುದು. ದೇವಾಲಯದ ಮುಂಭಾಗದ ರಚನೆ ಹೊಯ್ಸಳ ವೀರಬಲ್ಲಾಳನ ಕಾಲದ್ದು ಎಂದು ವಿದ್ವಾಂಸರ ಅಭಿಪ್ರಾಯವಿದೆ. ಆದ್ದರಿಂದ ಈ ಅಳತೆ ಪಟ್ಟಿಕೆಯು ೧೨ನೇ ಶತಮಾನದ ಮಧ್ಯ ಭಾಗದ್ದು ಅಥವಾ ತದನಂತರ ಕಾಲದ್ದು. ಇದರೊಂದಿಗೆ ಡಾ.ಜಗದೀಶ್‌ರವರು ಮತ್ತೊಂದು ಅಳತೆಪಟ್ಟಿಯನ್ನು ಗುರುತಿಸುತ್ತಾರೆ. ಇದನ್ನು ಶ್ರವಣಬೆಳಗೊಳದ ಗೊಮ್ಮಟನ ಎಡಪಾದದ ಮುಂದೆ ಕಂಡರಿಸಲಾಗಿದೆ (ಜಗದೀಶ್ : ೨೦೦೫ : ೧೦೧). ಇಲ್ಲಿ ಶಾಸನವಿಲ್ಲ.
ಈ ಅಳತೆಪಟ್ಟಿಯ ಅತಿ ಚಿಕ್ಕ ಮಾನವೂ ನಾಲ್ಕು ಸೆಂ.ಮೀ ಗಳು. ಗೊಮ್ಮಟನ ಕಂಡರಣೆಯ ಕಾಲ ಕ್ರಿ.ಶ. ೯೮೧; ಅಂದರೆ ಹತ್ತನೆಯ ಶತಮಾನದ ಅಂತ್ಯದ್ದು. ಡಾ. ಜಗದೀಶ್ ಗುರುತಿಸುವಂತೆ, ಇವೆರಡೂ ಅಳತೆಗಳನ್ನಾಧರಿಸಿ ಹಸ್ತ ಒಂದಕ್ಕೆ ೯೬ ಸೆಂ.ಮೀ.ಗಳು. ಒಂದು ಹತ್ತನೆಯ ಶತಮಾನದ ಅಂತ್ಯದ್ದು; ಮತ್ತೊಂದು ಹನ್ನೆರಡನೆಯ ಶತಮಾನದ ಮಧ್ಯಭಾಗದ್ದು. ಎರಡೂ ಕಾಲದಲ್ಲಿ ಒಂದೇ ಮಾನವು ಗುರುತಿಸಲಾಗಿರುವುದರಿಂದ ಇದು ದೇವಮಾನ ಅಥವಾ ಮಾನಾಂಗುಲ.
ತಮಿಳುನಾಡಿನ ವಿದ್ವಾಂಸ ಡಾ.ಗಣಪತಿ ಸ್ಥಪತಿಯವರು ತಮ್ಮ ಗ್ರಂಥವೊಂದರಲ್ಲಿ ಅಳತೆಯೊಂದನ್ನು ಸೂಚಿದ್ದು ಅವರ ಪ್ರಕಾರ ಅಂಗುಲ ಒಂದಕ್ಕೆ ೩.೪೯೨೪ ಸೆಂ.ಮೀ.ಗಳು. ಇದರ ಪ್ರಕಾರ ಹಸ್ತವೊಂದಕ್ಕೆ ಬ್ರಿಟಿಷ್ ಪದ್ಧತಿಯ ೩೩ ಅಂಗುಲಗಳು (ಸ್ಥಪತಿ : ೧೯೯೬:೧೪೧), ಈ ಅಳತೆಗೆ ಯಾವುದೇ ಪ್ರಾಚೀನ ವಾಸ್ತು ಗ್ರಂಥಗಳನ್ನು ಆಧಾರವೆಂದು ಗುರುತಿಸಿಲ್ಲ. ಇವರು ಹಲವು ದಶಕಗಳಿಂದ ವೃತ್ತಿನಿರತ ಸ್ಥಪತಿಗಳು.
ಪ್ರತಿಮಾಶಾಸ್ತ್ರಕ್ಕೆ ಸಂಬಂಧಿಸಿದ “ಸಕಲಾಧಿಕಾರ” ಗ್ರಂಥದಲ್ಲಿ, ಸಂಪಾದನಕಾರರಾದ ಶ್ರೀಯುತ ವಿ.ಗೋಪಾಲಯ್ಯಂಗಾರ್‌ರವರು, ಗ್ರಂಥದ ಪ್ರಸ್ತಾವನೆಯನ್ನು ಹಸ್ತದ ವಿವರಣೆ ನೀಡಿದ್ದಾರೆ. ಹಸ್ತವು ಮೊಣಕೈ ಕೆಳತುದಿಯಿಂದ ಹಸ್ತದ ಮಧ್ಯ ಬೆರಳಿನ ತುದಿಗೆ ಸಮನಾದ ಅಳತೆ ಎಂದು ತಿಳಿಸುತ್ತಾರೆ (ಐಯ್ಯಂಗಾರ್ : ೧೯೭೩: xii).
“ಭರತಖಂಡದ ದೇವಾಲಯಗಳು” ಗ್ರಂಥಕರ್ತೃ, ವಿದ್ವಾನ್ ಆಸೂರಿ ಶ್ರೀನಿವಾಸ ಐಯಂಗಾರ್‌ರವರು ಹಸ್ತದ ಉದ್ದ ಬ್ರಿಟಿಷ್ ಪದ್ಧತಿಯ ಹದಿನೆಂಟು ಅಂಗುಲಗಳು ಎಂದು ನಿರ್ಣಯಿಸಿದ್ದಾರೆ (ಪ್ರಭಾಕರ್ : ೧೯೮೩ : ೫೩೨).
ಈ ವಿವರಗಳೊಂದಿಗೆ ಡಾ.ಜಗದೀಶ್‌ರವರ ನಿರ್ಣಯವನ್ನು ಪರಿಶೀಲಿಸಿದಾಗ, ಬೇಲೂರು ಮತ್ತು ಶ್ರವಣಬೆಳಗೊಳದ ಅಳತೆಪಟ್ಟಿಯ ಉದ್ದ ಎರಡು ಹಸ್ತಗಳುಳ್ಳದ್ದು ಎಂದು ತಿಳಿಯಬಹುದು. ಆದ್ದರಿಂದ ಒಂದು ಹಸ್ತಕ್ಕೆ ೪೮ ಸೆ.ಮೀ.ಗಳು. ಇದು ದೇವಮಾನ ಎನಿಸಿದ್ದು, ಇದರ ಮೂಲಮಾನ ಅಂಗುಲವೊಂದಕ್ಕೆ ಎರಡು ಸೆ.ಮೀ.ಗಳು. ಈ ಅಳತೆ ಶ್ರೀಯುತ ಗೋಪಾಲಯ್ಯಂಗಾರ್ ಹಾಗೂ ವಿದ್ವಾನ್ ಆಸೂರಿ ಶ್ರೀನಿವಾಸ ಐಯ್ಯಂಗಾರ್‌ರವರ ಗುರುತಿಸುವಿಕೆಗಿಂತ ಕೊಂಚ ದೊಡ್ಡದು. ದೇವಮಾನ ಅಥವಾ ಮಾನಾಂಗುಲವನ್ನು ಪ್ರತಿನಿಧಿಸುವ ಬೇಲೂರು ಮತ್ತು ಶ್ರವಣಬೆಳಗೊಳದ ಅಳತೆಪಟ್ಟಿಯ ಲಭ್ಯತೆ ಈ ಅಧ್ಯಯನದಲ್ಲಿ ಒಂದು ಮೈಲಿಗಲ್ಲು. ಇದರ ಆಧಾರದೊಂದಿಗೆ ವಾಸ್ತುರಚನೆ ಇತ್ಯಾದಿಗಳನ್ನು ಪರಿಶೀಲಿಸಬಹುದು. ದೇವಮಾನದ ನಂತರ ರಾಜಮಾನವನ್ನು ಪರಿಶೀಲಿಸಬೇಕು. ರಾಜಮಾನ ಎಂದಲ್ಲಿ ಯಜಮಾನನು ನಿರ್ಧರಿಸಿದ ಅಥವಾ ಸೂಚಿಸಿದ ಅಳತೆಯಾಗಿರಬಹುದು; ಅಥವಾ ರಾಜನ ಮೇಲಿನ ಗೌರವಕ್ಕಾಗಿ ಅವನ ಕೈ ಅಳತೆಯನ್ನು ಆಧರಿಸಿದ ಅಳತೆಯನ್ನು ಜಾರಿಗೆ ತಂದಿರಬಹುದು. ಕೆಲವು ಶಾಸನಗಳಲ್ಲಿ ವಿಷ್ಣುವರ್ಧನನ ಗಳೆ (ಗೋಪಾಲ್ : ೧೯೯೯ : ೧೦೭), ವಿಷ್ಣುವರ್ಧನನ ಕೋಲು (ಅದೇ : ೮೭) ಎಂಬ ಉಲ್ಲೇಖಗಳಿವೆ. ಇವನ್ನು ವಿಷ್ಣುವರ್ಧನನಿಗೆ ಗೌರವ ಸೂಚಿಸಲು ಸಲುವಾಗಿ ಕೆಲವು ಪ್ರದೇಶದಲ್ಲಿ ಮಾತ್ರ ಜಾರಿಯಲ್ಲಿದ್ದ ಅಳತೆ ಎಂದು ತಿಳಿಯಬಹುದು. ಈ ಅಳತೆಗಳನ್ನು ಜಮೀನು, ಹೊಲ, ಗದ್ದೆ, ತೋಟ ತುಡಿಕೆಗಳನ್ನು ಅಳೆಯಲು ಒಂದು ನಿಶ್ಚಿತ ಕಾಲದಲ್ಲಿ ಬಳಸುತ್ತಿದ್ದರು. ಮಾತ್ರಾಂಗುಲವೂ ಇಂತಹ ಒಂದು ವ್ಯವಸ್ಥೆ. ಸಕಲಾಧಿಕಾರದಲ್ಲಿ ಕೆಳಕಂಡ ಉಲ್ಲೇಖವಿದೆ (ಐಯ್ಯಂಗಾರ್ : ೧೯೭೩ :೧೯).
ಯಜಮಾನ ದಕ್ಷಿಣೇ ಹಸ್ತ ಮಧ್ಯಮಾಂಗುಲಿ ಮಧ್ಯಮೇ
ಪರ್ವದೀರ್ಘತಮಂ ವಾಪಿ ಮಾತ್ರಾಂಗುಲಂ ವಿಧೀಯತೇ
ಮಾತ್ರಾಂಗುಲವನ್ನು ನಿರ್ಧರಿಸುವಲ್ಲಿ, ಯಜಮಾನನ ಬಲಗೈಯ, ಮಧ್ಯೆ ಬೆರಳಿನ ಮಧ್ಯ ಪಲ್ಲವದ ಉದ್ದ, ಅಗಲ ಅಥವಾ ಸುತ್ತಳತೆಯನ್ನು ಅಂಗುಲವಾಗಿ ಸ್ವೀಕರಿಸಿ ಅಳತೆಯನ್ನು ನಿರ್ಧರಿಸಬಹುದು. ಪ್ರತಿಮಾರಚನೆಗಾಗಿ ಅಪರಾಜಿತಪೃಚ್ಛಾ ಗ್ರಂಥದಲ್ಲಿ ತಾಲದ ವಿವರಣೆ ಕೆಳಕಂಡತಿದೆ (ಮಂಕಡ್ : ೧೯೫೦ : ೫೩೭).
ಸ್ವಕೀಯಾಂಗುಲಿಮಾನೇನ ಭಾಗಂ ವೈ ದ್ವಾದಶಾಂಗುಲಂ
‘ಸ್ವಕೀಯ’ ಎಂದಲ್ಲಿ ಯಜಮಾನನೇ ಅಥವಾ ಪ್ರತಿಮೆಯನ್ನು ರೂಪಿಸಿದ ಶಿಲ್ಪಿಯೇ? (ಜೋಷ್ಯರ್ : ೧೯೬೯ : ೯೭)
ಆಚಾರ್ಯ ದಕ್ಷಿಣಕರೇ ಮಧ್ಯಮಾಂಗುಲಿ ಮಧ್ಯಮೇ
ಪರ್ವಣೋರಂತರಂ ದೀರ್ಘಂ ಮಾತ್ರಾಂಗುಲಮುದಾಹೃತಂ
ಶಿಲ್ಪಿಯ ಅಥವಾ ಆಚಾರ್ಯನ ಬಲಹಸ್ತದ ಮಧ್ಯದ ಬೆರಳಿನ ಮಧ್ಯಪಲ್ಲವದ ಉದ್ದವೇ ಮಾತ್ರಾಂಗುಲ ಎಂದು ಪಾದ್ಮಸಂಹಿತೆ ವಿವರಿಸಿದೆ.
ದೇವಹಲಬ್ಧಾಂಗುಲೇನೈವ ಪ್ರತಿಮಾಂಗಾನಿ ಕಲ್ಪಯೇತ್
ಪಾದ್ಮಸಂಹಿತೆಯ ಪ್ರಕಾರ ದೇಹದ ಭಾಗದ ಅಳತೆಯೊಂದನ್ನು ಆಧರಿಸಿದ ಅಂಗುಲ ಮಾನದಿಂದ, ಅಂದರೆ ಈ ರೀತಿ ಲಬ್ಧವಾದ ಮಾತ್ರಾಂಗುಂಲದಿಂದ ಪ್ರತಿಮೆಯನ್ನು ರಚಿಸಬೇಕು (ಅದೇ.,).
ಶಾಸ್ತ್ರ ಗ್ರಂಥಗಳು ಪ್ರತಿಮಾರಚನೆಗೆ ಸಂಬಂಧಿಸಿದಂತೆ, ಉದ್ದ, ಅಗಲ, ದಪ್ಪ ಇತ್ಯಾದಿಗಳನ್ನು ಗುರುತಿಸುವ ಸಲುವಾಗಿ ಹಲವು ರೀತಿಯ ಮಾನಗಳನ್ನು ಹೇಳಿವೆ. ಅಜಿತಾಗಮವು ಐದು ರೀತಿಯ ಮಾನಗಳನ್ನು ಹೆಸರಿಸಿದೆ (ಭಟ್ : ೧೯೬೭:೮)ಕಾರಣಾಗಮವು ಆರು ರೀತಿಯ ಮಾನಗಳನ್ನು ಗುರುತಿಸುತ್ತದೆ (ಅದೇ; ಅಡಿಟಿಪ್ಪಣಿ).
ಮಾನಂ ಪ್ರಮಾಣಮುನ್ಮಾನಂ ಲಂಬಮಾನೋಪಮಾನಕೇ
ಏವಂ ಪಂಚ ಪ್ರಮಾಣೇನ ವ್ಯಕ್ತಲಿಂಗಂ ತು ಕಾರಯೇತ್
ಮಾನ, ಪ್ರಮಾಣ, ಉನ್ಮಾನ, ಲಂಬಮಾನ, ಉಪಮಾನ ಇವು ಅಜಿತಾಗಮದ ಪ್ರಕಾರ ಐದುಮಾನಗಳು. ಕಾರಣಾಗಮವು ಇವುಗಳೊಂದಿಗೆ ಪರಿಮಾಣವನ್ನು ಸೇರಿಸಿದೆ.
ಮಾನಂಚೈವ ಪ್ರಮಾಣಂ ಚ ಉನ್ಮಾನಂ ಹ್ಯುಪಮಾನಕಂ
ಪರಿಮಾಣಂ ಲಂಬಮಾನಂ ಷಡ್ವಿಧಂ ಮಾನಮಿಷ್ಯತೇ
ಮಾನ=ಉದ್ದ, ಪ್ರಮಾಣ=ಅಗಲ, ಉನ್ಮಾನ=ದಪ್ಪ, ಉಪಮಾನ=ಅಂಗಗಳ ಮಧ್ಯಂತರದ ಅಳತೆ, ಪರಿಮಾಣ =ನಾಹ =ಸುತ್ತಳತೆ, ಲಂಬಮಾನ=ಲಂಬಸೂತ್ರಗಳ ಉದ್ದ ಈ ವಿವರಗಳು ವಿಗ್ರಹ ರಚನೆಯಲ್ಲಿ ಹೆಚ್ಚು ಅವಶ್ಯಕವೆನಿಸಿದೆ.
ದೇವಾಲಯಗಳ ಮೂಲ ವಿಗ್ರಹಗಳ ಕಂಡರಣೆಯಲ್ಲಿ ಹಲವು ವಿಧದ ಅಳತೆಯನ್ನು ಶಾಸ್ತ್ರ ಗ್ರಂಥಗಳು ಸೂಚಿಸಿವೆ (ಜೋಷ್ಯರ್: ೧೯೬೯:೯೪).
ಗರ್ಭ ವಿಸ್ತಾರಮಾನಂ ವಾ ದ್ವಾರ ದೈರ್ಘ್ಯಮಥಾಪಿ ವಾ
ಪ್ರಾಸಾದ ಪಾದಮಾನಂ ವಾ ಹಸ್ತಮಾನಮಥಾಪಿ ವಾ
ಯಜಮಾನ ಪ್ರಮಾಣಂ ವಾ ಸ್ತಂಭ ಮಾನಮಥಾಪಿ ವಾ
ಕುರ್ಯಾಧ್ರುವ ಪ್ರತಿಕೃತಿಂ ಗ್ರಾಮದೇರನುಕೂಲಿಕಾಂ
ಪಾದ್ಮಸಂಹಿತೆಯ ಪ್ರಕಾರ ಮೂಲವಿಗ್ರಹ ರಚಿಸುವಲ್ಲಿ, ಗರ್ಭಗೃಹದ ವಿಸ್ತಾರ, ದ್ವಾರದ ಎತ್ತರ, ದೇವಾಲಯದ ಸ್ತಂಭದ ಎತ್ತರ, ಹಸ್ತಮಾನ, ಯಜಮಾನನ ಅಳತೆ ಇತ್ಯಾದಿಗಳಲ್ಲಿ ಒಂದನ್ನು ಆಧರಿಸಿ ಮೂಲವಿಗ್ರಹದ ಎತ್ತರವನ್ನು ನಿರ್ಧರಿಸಬೇಕು. ಇವುಗಳಲ್ಲಿ ಪುನರ್ ಪ್ರಭೇದಗಳನ್ನು ಗ್ರಂಥಗಳು ವಿವರಿಸುತ್ತವೆ. ಇದೇ ರೀತಿ ಕಾಮಿಕಾಗಮ ಗ್ರಂಥವೂ “ಪ್ರಾಸಾದ ಗರ್ಭದ್ವಾರಾಭ್ಯಾಂ ಪಾದಾಧಿಷ್ಠಾನಮಾನತಃ“– ಎಂದು ಗುರುತಿಸಿದೆ (ಶಿವಾಚಾರ್ಯ : ೧೯೭೫ : ೧೭೭).
ಡಾ. ಜಗದೀಶ್, ತಮ್ಮ ಗ್ರಂಥದಲ್ಲಿ ಹಲವಾರು ಅಳತೆ ಪಟ್ಟಿಕೆಗಳನ್ನು ದಾಖಲಿಸಿದ್ದಾರೆ. ಇವರು ದಾಖಲಿಸಿರುವ ಹೆಚ್ಚಿನ ಅಳತೆ ಪಟ್ಟಿಕೆಗಳು ದೇವಾಲಯಗಳ ಪರಿಸರದಲ್ಲಿವೆ. ಈ ಅಳತೆಗಳನ್ನು ಹೆಸರಿಸದಿದ್ದರೂ, ಕೆಲವು ಅಳತೆಗಳು ದೇವಾಲಯದ ನಿರ್ಮಾಣಕ್ಕೆ ಕಾಣರವಾಗಿರಬಹುದು. ದೇವಾಲಯಗಳೊಂದಿಗೆ ಪರಿಶೀಲಿಸಿದಾಗ ಮಾತ್ರ ಸತ್ಯಾಸತ್ಯತೆಯನ್ನು ತಿಳಿಯಬಹುದು.
ಕೆಲವೆಡೆ ಅಳತೆಪಟ್ಟಿಕೆಗಳೊಂದಿಗೆ ಶಾಸನಗಳ ಕಂಡರಣೆ ಇವೆ. ಈ ಶಾಸನಗಳಲ್ಲಿ “ಗಡಿಂಬ” ಎಂಬ ಪದ ಗಮನಾರ್ಹ. ಗಡಿಂಬ, ಕೋಲು, ಗಳೆ ಮುಂತಾದವು ಭೂಮಿ ಕಾಣಿಗಳ ಅಳತೆಗೆ ಸಂಬಂಧಿಸಿದೆ. ದೇವಾಲಯಗಳು ಸಾಮಾಜಿಕ ಸಂಸ್ಥೆಗಳಾಗಿದ್ದು, ಸಾರ್ವಜನಿಕರ ಅವಗಾಹನೆಗಾಗಿ, ಅಳತೆಗೋಲು ಇಲ್ಲಿ ಪ್ರದರ್ಶಿತವಾಗುತ್ತಿತ್ತು. ಕೆಲವೊಮ್ಮೆ ಸ್ಥಳೀಯ ನ್ಯಾಯ ತೀರ್ಮಾನಗಳಲ್ಲಿ, ವ್ಯಾಜ್ಯಾದಿಗಳನ್ನು ಪರಿಹರಿಸುವಲ್ಲಿ ನೆರವಾಗುತ್ತಿತ್ತು. ಮೇಲ್ಕಂಡ ವಿವರಗಳಿಂದ ಪ್ರಾಚೀನ ಕಾಲದ ಅಳತೆ ಪದ್ಧತಿಯ ಚಿತ್ರಣ ಮೂಡಿದಲ್ಲಿ ಈ ಲೇಖನದ ಉದ್ದೇಶ ಸಾರ್ಥಕ ಎನ್ನಿಸುತ್ತದೆ.

